
КИРИСҲ СЎЗИ ЎРНИДА

Шиддат билан ҳаётимизга ХХИ аср кириб келди. Унинг глобал ўзгаришлар даври бўлишига ҳйеч кимда шубҳа қолмади, десак бўлади. Чунки бу даврда энг аввало инсон онги ва руҳиятида эврилишлар юз бермоқда. Бу холат Инсон ва унинг ички дунёсини, замондошларнинг бир-бирлари онги ва шуурида рўй бераётган ўзгаришларга монанд хатти-ҳаракат қилишлари лозимлигини талаб қилади.  Давримиз инсонни мустақил фикрли шахс сифатида ҳар бир сонияда ўйлашга, фикрлашга, мулоҳаза юритиб, ўзи учун хулосалар чиқаришга мажбур этмоқда.  Яъни, бу чексиз оламда биз ўзимизни ўзгаларсиз, ўз манфатларимизни ўзгалар манфаатисиз тасаввур қила олмаганимиз учун ҳам психологияни билишга мажбурмиз. Зеро, мустақил давлатимизнинг сиёсати Инсон манфаатини ҳимоя қилиш, унинг учун муносиб турмуш тарзини яратиш экан, бу ишларни амалга ошириш учун бўлғуси мутахассис, у педагог-ўқитувчи бўладими ёки қурувчи-мухандис ёки агроном бўладими, шифокор бўлиб, эл дардига дармон бўладими,  ижтимоий борлиқ қонуниятларини билиши ва ундан маромида фойдалиб, турмуш нормаларига бўйсуниши, жамиятда ўзининг муносиб ўрнини эгаллаб, фуқаролик бурчини адо этишга тайёр бўлиши даркор. Шу нуқтаи назардан олиб қаралганда, талабалар хукмига ҳавола этилаётган ушбу дарслик жамиятдаги Шахс психологиясини ўрганиш ва унинг тамойилларига бўйсунишни тақозо этади.  


Дарсликнинг аҳамияти яна шундаки, у мустақил юртимиз фуқаролари психологиясида рўй бераётган ўзгаришлар, уларнинг ҳаётга, унинг қадриятларига, касб-кори, оиласи, ўз саломатлиги ва яқинларига бўлган муносабатларида миллий мафкурамизнинг асосий мазмун ва моҳиятлари намоён бўлаётганлиги билан уйғун тарзда баён этилганлигидир. Зеро, мустақиллик психологиясини онги ва шуурида акс эттирган ҳамюртларимиз, биринчи навбатда, ёш авлод кундалик муомаласи ва турмуш тарзида ўша миллат ва жамият тараққиётига хизмат қилувчи солиҳ амалларга интилаверади ва соғлом ғояларсиз яшай олмайди. Бу ҳақда давлатимиз раҳбарининг фикрлари биз учун ўгитдир: “Ўзининг ҳаётини, олдига қўйган мақсадларини аниқ тасаввур қила оладиган, ўз келажаги ҳақида қайғурадиган миллат ҳйеч бир даврда миллий ғоя ва миллий мафкурасиз яшамаган ва яшай олмайди”. 

Юқоригилардан келиб чиққан холда биз жамиятимиз ҳаётида рўй бераётган барча ўзгаришларнинг ижтимоий психологик моҳиятини  бўлғуси мутахассислар томонидан ўзлаштирилишига кўмак берувчи илмий манбаларнинг аҳамиятини яна бир маротаба таъкидлашни истардик.  Зеро,  мамлакатимизда ўзининг сифат босқичи доирасида муваффақиятли амалга оширилаётган Кадрлар тайёрлашнинг Миллий дастури барча ишларимизнинг амалдаги ғоявий ёъналишини белгилайди ва юртбошимиз Ислом Каримов таъкидлаганларидек, “ёшларимизнинг иймон-еътиқодини мустаҳкамлаш, иродасини бақувват қилиш, уларни ўз мустақил фикрига эга бўлган баркамол инсонлар этиб тарбиялаш”   ишининг самарадорлигига улуш бўлиб қўшилади.

Дарслик Ўзбекистон Республикаси Олий ва ўрта махсус таълим Вазирлигининг тавсиясига кўра ёзилган бўлиб, олий ўқув юртларининг “Педагогика” ва “Психология” ёъналишларига ихтисослашмаган мутахассисликлари бўйича таҳсил олаётган талабалар учун мўлжаллангандир. Унда Ўзбекистон Республикасининг “Таълим тўғрисида”ги қонуни ғояларидан келиб чиққан холда ҳар томонлама мукаммал, малакали мутахассислар тайёрлаш вазифаси кўзда тутилган. Китобда илк маротаба Шахс феномени психология фани қамраб олган асосий мауммолар ва мавзуларнинг марказий фигураси сифатида эътироф этилган ва унинг ишлаб чиқариш ҳамда халқ ҳўжалигининг турли соҳаларида самарали фаолият юритиши учун  ўз “Мен”и ва ўзгалар билан ўрнатадиган мураккаб муносабатлари, ушбу тизимда намоён бўладиган психик жараёнлар, холатлар ва индивидуал типологик хусусиятлар баён этилган.


Шахс тараққиёти ва камоли учун муҳим бўлган омил ва жиҳатлар, жумладан, ундаги фикрлаш жараёнлари, инсондаги фикрнинг мустақиллиги, саломатлиги, ташқи ижтимоий муҳитга киришиб кетиши, мослашиши, меҳнат фаолияти, профессионал юксалишига туртки бўлувчи муҳим омиллар, яъни, маънавияти, мафкураси, оиласи ва оилавий  муносабатлари, турли ижтимоий гуруҳлардаги мақоми, шахслараро муносабатлар ва низолар каби қатор масалалар  ёритилган.

Дарсликнинг тузилиши, мавзуларнинг баён этилишида танланган стилистик услуб, мутлоқ янгидан киритилган мавзулар унинг талабалар томонидан мақбул тарзда идрок этилишига имкон беради. Муаллифлар гуруҳи китобхонлар, талаба ва магистрлар, профессор-ўқитувчилар томонидан билдириладиган ҳар қандай фикр ва мулоҳазаларни қабул қилади ва кейинги нашрларда албатта, уларни инобтага олади.

Профессор В.М. Каримова

И қисм

Психология фан сифатида

И Боб

ПСИХОЛОГИЙА ФАНИ ПРЕДМЕТИ

Бобнинг қисқача мазмуни

Янги давр ва психология. Психология соҳасида ХХ асрда эришилган ютуқлар. Фанда юзага келган янги ёъналишлар ва янгича ёндошувлар. Синергетик ёндошув. Акмеологик ёндошув.

Психология фанининг долзарблиги. Глобализасия шароитида психология ўрганадиган муаммоларнинг долзарблиги. Инсонни ўрганишнинг аҳамияти.

Психология фанининг предмети. Психология фанининг предмети ва унинг фанда асосланиши. Психиканинг замонавий ва классик таърифлари. Психик жараёнларнинг намоён бўлиш шакллари ва улар ўртасидаги ўзаро боғлиқлик.

Психологиянинг тармоқлари. Психологиянинг бошқа фанлар билан алоқаси. АқСҲ ва РФдаги мавжуд баъзи психологик тармоқлар классификасияси. Бизнинг шароитимизда ривож топаётган ва амалий тус касб этаётган психология тармоқларининг қисқача тавсифлари.

Психология фанининг методлари. Психология фанининг асосий методлари. Кузатиш методи ва унинг қисқача таснифи. Сўров методи ва унинг классификасияси. Психологик тестлар ва уларнинг турлари. Психологик эксперимент ва уни ташкил этиш. Моделлаштиришларнинг психологиялаштирилиши.

1.1. Янги давр ва психология

Психология соҳасида мукаммал дарсликлар ёзила бошлаган даврга сал кам 160 йил бўлди. Шу давр ичида жуда кўплаб илмий тадқиқот натижаларини ўз ичига олган монографиялар, дарсликлар, қўлланмалар ёзилди. Лекин, бу билан фан ўзининг жамият олдидаги вазифаларини тўлақонли бажара олди, деган хулоса чиқариб бўлмади. Сабаби, психология соҳасида фаолият кўрсатган барча олимлар кўпроқ диққатларини мавҳум шахс ва индивидуал психологияга қаратдилар. Ваҳоланки, инсон, унинг баркамоллиги, жамият тараққиётига бевосита таъсири масаласи ўтиб бораётган асримизнинг охирига келиб, ўта долзарб ва муҳим муаммолар қаторидан жой олди.

ХХ асрда эришилган ютуқларидан энг муҳими шу бўлдики, инсон ўз ақли-идроки, тафаккури ва ижодий салоҳияти билан мураккаб техника, электроника ва бошқа шунга ўхшаш глобал технологияларни кашф этди. Лекин шу билан бирга ана шундай мураккаб технологияларни яратган инсон ва унинг ҳаёти билан боғлиқ муаммолар камаймади. Вақти келганда, шундай фактга тўғри келамизки, мураккаб электрон техникани яратган ўта ақлли инсон ўзи ва ўз атрофидагиларнинг руҳий кечинмаларини тўғри баҳолай олмаслиги сабабли, ўзини ночор ва кучсиз  сезиши мумкинлигини  ҳаёт исботлади.

ХХИ аср бўсағасида жуда кўплаб давлатларда бўлгани каби дунё харитасида муносиб ўрин олган мустақил Ўзбекистонда ҳам барча соҳаларда туб ислоҳотлар бошланди. Бу ислоҳотларнинг барчаси инсон омилини ҳар қачонгидан ҳам юқори савияга кўтариб, унинг кучи, идроки, салоҳияти, руҳий ҳамда маънавий баркамоллигини бевосита тараққиёт, ривожланиш ва сивилизасия билан узвий боғлади. Бундан инсон ва унинг мукаммаллиги, ўз устида ишлаши, ўз мукаммаллиги хусусида қайғуриши муаммоси ҳар қачонгидан ҳам долзарб масалага айланди. Фанда янги ёъналишлар, янгича ёндошувлар пайдо бўлди. Масалан, синергетик ёндошув барча фанларда бўлгани каби психология, унинг тармоқлари ҳамда у билан турдош бўлган фанлар мисолида яққол намоён бўла бошлади. Эслатиб ўтамиз, “синергетлар” сўзи грекча “сйнергетес – ходимлар, шериклар” сўзларидан олинган бўлиб, синергия – сйнергиа ҳамкорликдаги, ҳамжиҳатликдаги ҳаракат маъносини англатади. Яъни, инсон ва унинг психологиясини ўрганиш ва унга таъсир кўрсатишда гуманитар фанларнинг ҳамкорликдаги ривожланиши ёки бошқача қилиб айтганда, ушбу фанлар мақсадларининг муштарак уйғунлашуви шахс иқтидори ва қобилиятларини ривожлантиришнинг ишончли воситаси сифатида қаралади. 

Бундан ташқари, янги давр фанларини ривожлантиришга акмеологик ёндошув ҳам мавжудки, унга кўра, ҳар бир фаннинг инсон учун аҳамияти ва ўрни ўша фанларнинг шахс камолотига қўшажак ҳиссанинг салмоғини белгилаш ва баҳолашни тақозо этади. (Акмеология грекча “акме – чўққи, юқори поғона, гуркиратувчи куч” маъноларини билдиради ва унинг предмети деганда инсоннинг ўз-ўзини ривожлантириш ва ўзлигини англашини юқори даражаларига йетишга ўргатувчи фанлар мажмуи тушунилади).

Инсон психологиясини билиш, ўз тараққиётини ва иқтидорини ташкил этишни билиш, ҳар қандай ёш даврда ҳам оптимал равишда ишга яроқлиликни, турли ўзгаришларга психологик жиҳатдан тайёрликни таъминлаш, янгича фикрлаш ва тафаккур қилиш, рўй бераётган жараёнларни обйектив ва тўғри идрок қилиш қобилиятини ривожлантириш муаммосини илгари сурди.

Шундай қилиб, янги давр ҳар бир инсондан ўз ички имкониятларини адекват билиш, шу билимлар заҳираси билан яқинлари ва ҳамкасблари психик дунёсини билишни талаб қилмоқда. Буюк Суқрот ўз даврида “Ўз-ўзингни бил!” деган шиорни ўртага ташлаган эди. Янги давр бу билимлар ёнига “Ўз ёнингдагиларни ва уларнинг қилаётган ишларини ҳам бил”, деган шиорни ҳар қачонгидан ҳам долзарб қилиб қўйди. Айни шу муаммони йечишда ҳозирги замон психология илми ва амалиётининг роли бениҳоя каттадир.

Анъанага айланиб қолган ҳодисалардан бири шуки, психология ва у ўрганадиган ҳодисаларни фақатгина ушбу фан билан бевосита шуғулланадиган кимсалар ўрганиб келишган, зеро, психологик ҳодисалар билан ҳар қандай инсон ҳам таниш бўлиши ва у инсон ҳаётининг асосини ташкил этиши керак. Янги давр ва унинг ўзгаришларга бой ҳаёти энди ҳар бир кишининг психик ҳодисалар қонуниятларини билиш ва шунга мос тарзда оқилона ва омилкорона иш юритиш заруратини талаб қилмоқда.

1.2. Психология фанининг долзарблиги

Жаҳон ҳамжамиятининг мустақил Ўзбекистонни тан олиши, давлатимизнинг кенг ташқи сиёсий ва ташқи иқтисодий фаолияти ўзбек халқининг маънавий қадриятлари ва имкониятлари тикланишига, ўзини бошқа халқлар оиласидаги тўла ҳуқуқли миллат сифатида англаб йетишига кенг имкон яратди. Тобора кенгайиб бораётган халқаро алоқалар жаҳон маданиятини янада чуқурроқ билиш, умуминсоний қадриятлардан баҳраманд бўлиш учун қулай замин яратмоқдаки, бу ўз навбатида ўзбек халқининг турли фаолият соҳаларидаги истеъдоди ривожланишига, унинг тадбиркорлик ва киришимлилик, бир неча чет тилларни ва компютер технологияларини тез ўрганиб олиш каби иқтидорини рўёбга чиқишига, хорижий мамлакатларга бориш, улар билан алоқалар ўрнатиш, дунё стандартлари бўйича олий ўқув юртларида таҳсил олиш имконини берди. Ана шундай кенг кўламли алоқаларга қарамай, халқимизда, айниқса, ёшларда миллий қадриятларга ҳурмат, ватанпараварлик, саховат анъаналари янада ривожланиб, иқтидорлари юксакларга кўтарилмоқда. Бу инсонга муносабатни, уни тарбиялаш ишининг долзарблигини янада яққолроқ тасаввур қилишга олиб келди.

Глобализасия шароитида психология ўрганадиган муаммоларнинг долзарблиги, аввало, ҳар бир шахснинг мураккаб инсоний муносабатлар, ахборот коммуникасиялари шароитида яшаётганлиги, инсон хулқини бошқариш айрим мамлакатлар учун ижтимоий-иқтисодий тараққиётнинг йетакчи омили сифатида эътироф этилиши билан изоҳланади. Ўз вақтида Ҳиндистоннинг таниқли сиёсий арбоби Махатма Ганди шундай ёзган экан: “Мен уйимнинг дарвоза ва эшикларини маҳкам беркитиб ўтира олмайман. Чунки унга тоза ҳаво кириб туриши керак. Ва шу баробарида эшик ва деразаларимдан кираётган ҳаво довул бўлиб, хонадонимни ағдар-тўнтар қилиб, ўзимни йиқитиб ташлашини ҳам хоҳламайман”. Бу сўзларни бугунги глобализасия шароитида инсоннинг жамиятда тутган ўрни ва зарур мақомни эгаллашига, информасион хуружлар ва турли хил маълумотларнинг турли ёъллар билан мамлакатимизга, умуман, бошқа мамлакатларга ҳам кириб келиб, у ёки бу минтақада асрлар мобайнида шаклланган қадриятлар, урф-одатлар, эътиқод шаклларига ва тарбия услубларига салбий ёки ижобий таъсири жараёнлари маъносида қўллаш шахс руҳиятига алоқадор сиру-синоатларни билишни, шахсга ўз-ўзини ҳимоя ҳилиш, ўз устида ишлаш имкониятларини билишни долзарб қилиб қўяди. Зеро, дунёга юз очган, ёшлари дунё тилларини бемалол эгаллаб, “интернетомания” касалига чалиниш арафасида турган Ўзбекистонга ҳам яхши, ҳам ёмон таъсирлар, хуружлар мавжудлиги шароитида шахснинг ўзини-ўзи психологик жиҳатдан салбий таъсиротлардан ҳимоя қила олиш имкониятларини кенгайтириш энг долзарб муаммолардан биридир. Яъни, сиёсат соҳасими, иқтисодиётми, мафкура ёки маънавиятми, тарбия ёки ҳуқуқ масалаларими, барчасида инсон омили ва унинг манфаати талаб ва эҳтиёжларини ўрганиш, ундаги ҳаёт жабҳаларига кўникиш ва теран фикрлаш қобилиятларини ўстириш фан олдида турган энг муҳим вазифадир. Ёшларни миллий ғоя руҳида тарбиялаш инсон ақли ва шуури учун курашнинг энг самарали усулларидан биридир. Зеро, давлатимиз раҳбари Ислом Каримов таъкидлаганларидек, “Миллий ғоя ва истиқлол мафкураси ҳақида гап борар экан, биз ниҳоятда кенг қамровли, мураккаб, сер-қирра, инсоният тарихида аниқ ва мукаммал ифодаси, тугал намунаси ҳали-ҳануз яратилмаган тушунчаларни ўзимизга тасаввур қилишимиз керак, деб ўйлайман. Бу тушунчалар Ватан равнақи, юрт тинчлиги, халқ фаровонлиги каби юксак ғояларнинг маъно-мазмунини теран англаб йетишга хизмат қилади. Бу мафкура халқни халқ, миллатни миллат этадиган, унинг шаъну шарафи, ор-номуси, ишонч-еътиқодини ифодалайдиган, жамиятимизнинг ўзига хос тараққиёт ёъли, турмуш тарзи, туб манфаатларига таянган ҳолда муттасил ривожланиб, такомиллашиб борадиган ғоялар тизимидир” .

Шахс онги ва хулқига тажовузларнинг ортиб бораётганлиги, хулқни бошқариш барча соҳаларда устивор бўлган бир шароитда инсоннинг руҳиятини, унда содир бўладиган мураккаб жараёнларни, холатларни ўрганишнинг, ёшларда мафкуравий имммунитетнинг шаклланишининг аҳамияти ҳам ошиб бораверади. Шу нуқтаи назардан олиб қаралганда, одамни ўрганиш қанчалик қадимий ва анъанавий вазифа бўлишидан қатъий назар, бугунги глобализасия ва бозор муносабатларига ўтиш даврида психология фани учун долзарб бўлмаган мавзу ёки жараённинг ўзи ёъқдир.

1.3. Психология фанининг предмети

“Психология” сўзи иккита грек сўзларидан – “псйче” – жон, руҳ ва “логос” – таълимот, илм сўзларидан иборат бўлиб, анъанавий маънода инсон руҳий дунёсига алоқадор барча ҳодисалар ва жараёнлар унинг предметини ташкил этади. Бошқача қилиб айтганда, психологиянинг предметини ҳар биримизнинг ташқи оламни ва ўз-ўзимизни  билишимизнинг асосида ётган жараёнлар, ҳодисалар, ҳолатлар ва шаклланган хислатлар ташкил этади. Психология бўйича адабиётларда унинг предметини қисқача қилиб, психикадир, деб таъриф беришади. Психика – бу инсон руҳиятининг шундай ҳолатики, у ташқи оламни (ички руҳий оламни ҳам) онгли (баъзан онгсиз ҳам) тарзда акс эттиришимизни, яъни билишимиз, ҳис қилишимиз, тасаввур қилиб, англашимизни таъминлайди. Анъанавий таърифларда психология фан сифатида ана шу “психиканинг фактларини, қонуниятларини ва механизмларини ўрганади”, – деб ҳам баён этилган. Лекин бу қисқа таърифлардан психикага алоқадор жараёнлар онгнинг акс эттириш шакллари экан, деган юзаки хулосага келиш нотўғри бўлади. Чунки инсон психикаси ва унинг руҳий оламига алоқадор ҳодисалар ва жараёнлар шу қадар мураккаб ва хилма-хилки, биз баъзан ўз-ўзимизни ҳам тушунмай қоламиз. Шунинг учун ҳам одамларнинг билимдонлиги нафақат ташқи оламда рўй бераётган обйектив ҳодисалар моҳиятига алоқадор билимлар мажмуига эга бўлиш билан, балки ҳаётда муносиб ўрин эгаллаш, ўз ички имкониятлари ва салоҳиятидан самарали фойдаланган ҳолда фаолиятини оқилона ташкил этишнинг барча сирларидан бохабар бўлиш, ўзига ва ўзгаларга таъсир кўрсатишнинг усулларини билиш ва улардан ўз ўрнида унумли фойдаланишни назарда тутади. Психологик  билимдонликнинг мураккаблиги айнан шундаки, атрофимиздаги нарсалар ва ҳодисаларнинг моҳиятини бевосита ҳис қилиб билишимиз мумкин, лекин психик ҳаётга  алоқадор бўлган жараёнларни, ўзимизда, миямиз, онгимизда рўй бераётган нарсаларнинг моҳиятини билвосита биламиз. Масалан, ўртоқларимиздан бири бизга ёқади, доимо бизда яхши, ижобий таассурот қолдира олади, лекин унинг у ёки бу хатти-ҳаракатларини бевосита кўриб, баҳолаб, таҳлил қилолсак-да, унга нисбатан ҳис қилаётган меҳримизни, узоқ кўришмай қолганимизда уни соғинаётганлигимиз билан боғлиқ ҳисни бевосита кўриб, идрок қилиш имкониятига эга эмасмиз. Айнан шунга ўхшаш ҳолатлар психология ўрганадиган ҳодисалар ва ҳолатларнинг ўзига хос табиати ва мураккаблигидан дарак беради ва уларни бошқа турли ҳодисалардан фарқ қилади.

Шундай қилиб, психология фани ўрганадиган жараёнлар ва ҳодисалар мураккаб ва хилма-хил. Уларни ўрганишнинг икки жиҳати бор: бир томондан, уларни ўрганиш қийин, иккинчи томондан осон ҳам. Охирги жиҳати хусусида шуни айтиш мумкинки, бу ҳодисалар бевосита бизнинг ўзимизда берилган, уларни узоқдан қидириш, мавҳум аналогиялар қилиш шарт эмас, бошқа томондан, улар ўзаро бир-бирлари билан боғлиқ ва умумий қонуниятлар ва принсипларга бўйсунади. 1-расмда психик жараёнларнинг намоён бўлиш шакллари, улар ўртасидаги ўзаро боғлиқликлар акс эттирилган. Демак, қисқа қилиб, психологиянинг предмети конкрет шахс, унинг жамиятдаги хулқ-атвори ва турли ички кечинмалари, амаллари ва фаолиятларининг ўзига хос тарзда онги томонидан акс эттирилишидир, деб таърифлаш мумкин.

Психология фанининг бугунги кундаги вазифалари, табиий, унинг предметига бироз ўзгаришлар киритади. Зеро, инсон онги ва қалби учун кураш муаммоси бутун дунё миқёсида долзарб турган масала сифатида қаралишини инобатга олсак, жамиятимизнинг ҳар бир аъзоси, мустақил юрт фуқаролари онгининг миллий-маданий муҳит таъсирида, миллий ҳамда умуминсоний қадриятлар асосида шаклланиши, улар қалбида соф имон ва соғлом дунёқарашлар, мустақил фикрлашнинг шаклланиши механизмларини ўрганиш ҳам фаннинг муҳим предмети ҳисобланади. Айниқса, бугуни ёшларда аниқ мақсад ва маслакнинг бўлиши, миллий ифтихор ва ғурур туйғуларининг тўғри тарбияланганлиги яхлит халқ ва миллат манфаатлари билан уйғундир. Психология фан сифатида айнан ҳар бир шахсда ўзига, юртдошларига, турли фаолият турлари ҳамда дунёга нисбатан тўғри муносабатларни шаклланиши ёълларини ҳам ўрганиши керак.

Акс ҳолда ёшлар онгидаги ўзгаришларни аниқ башорат қилолмаслик, уларни тўғри тарбиялаш воситаларини танлашда хатоликларни келтириб чиқаради. Юртбошимиз И. Каримовнинг бу борадаги фикрлари жуда ўринли: “Мен кўҳна бир ҳақиқатни яна эслатмоқчиман: табиатда бўшлиқ бўлмаганидек, инсоннинг онгу тафаккурида ҳам бўшлиқ вужудга келишига асло ёъл қўйиб бўлмайди.


1-расм. Психик жараёнларнинг намоён бўлиш шакллари ва улар ўртасидаги ўзаро боғлиқлик

Ҳар бир онгли одамнинг воқйеликка ўз муносабати, мақсад ва интилишлари бўлиши табиий”. 

Демак, бугунги психология фани ва унинг тармоқларининг предметини белгилашда ёшлар онгида тўғри дунёқарашни миллий истиқлол ғоялари ва унинг асосий тушунчалари ва тамойиллари асосида шакллантириш масалалари нуқтаи назаридан ёндашиш катта амалий аҳамият касб этади.

1.4. Психологиянинг тармоқлари

Психологиянинг алоҳида тармоқларини дифференсиасия қилиш энг аввало ишлаб чиқаришдаги инсон фаолияти кечадиган соҳалар ва уларнинг вазифаларидан келиб чиқади. Ҳозирги даврга келиб психологияни инсон шахси ҳақидаги энг муҳим фанлардан бири сифатидаги аҳамиятини ҳамма тан олмоқда. Инсон шахсининг эса бевосита кириб бормаган соҳасини топиш қийин.

Психология иқтисодиёт, таълим-тарбия, саноат ишлаб чиқариши, қишлоқ ҳўжалиги, кибернетика, ахборотлар технологиялари каби қатор халқ хўжалиги соҳалари билан алоқадор фан тармоғи ҳисобланади. Чунки ҳамма соҳада инсон шахси фаолият кўрсатар экан, ҳар бир соҳада ишни самарали ташкил этиш, инсон хулқ-атворини турли вазиятларда бошқариш учун инсон психологиясини, шахслараро муносабатлар психологиясини, одамларнинг турли вазиятлардаги хулқ-атвор нормаларини билиш, техниканинг инсон қобилиятларига мос тарзда яратиш ва иккинчи томондан, тафаккур ва ҳаракатларни технологик нормаларга кўра тарбиялаш ва мослаштириш муҳимдир. Шунинг учун ҳозирги давр мутахассислари психологик билимлардан бохабар бўлишлари лозимдир.

қуйида, яъни 2-расмда психологиянинг бошқа фанлар билан ўзаро алоқаси замонавий кетма-кетлиги тартиб билан ёритилган. Фан сифатида психология аввало, “ижтимоий гуманитар”, сўнгра “табиий, аниқ ва техника” ва энг охирида “иқтисодиёт” блокидан ўрин олган бир қатор фанлар билан узвий боғлиқ бўлиб, бу том маънода унинг жамиятда амалий аҳамияти ортиб бораётганлигидан дарак беради. 

Психологиянинг 300дан ортиқ тармоқлари фан сифатида ривожланаётганлиги ҳозирги кунда унинг фанлар тизимида янада мустаҳкамланаётганлигидан далолат беради.

Демак, психолог дипломига эга бўлган мутахассис ўз иқтидори ва қизиқишлари, олий мактабда олган таълимига кўра у ёки бу турдаги психолог ихтисосини эгаллаши мумкин. қуйида Америка қўшма Штатлари (АқСҲ) ва Россия Федерасияси (РФ)да тайёрланадиган ихтисосликлар рўйхатини келтирамиз, ваҳолангки, улар халқ ҳўжалигининг турли тармоқларида меҳнат қилишлари ва ўз билимларини жорий этишлари мумкин.

1-жадвалдан кўриниб турибдики, Америкада ҳам, Россияда ҳам деярли бир хил психологиянинг тармоқлари мавжуд ва улар ўша жамиятнинг муаммоларидаги умумийликдан келиб чиқади.

2-расм. Психологиянинг бошқа фанлар билан алоқаси

1-жадвал. АқСҲ ва РФдаги мавжуд баъзи психологик тармоқлар классификасияси

АқСҲ
РФ

Муҳандис-психолог

Одам-техника тизимидаги ўзаро муносабатлар хусусида билимларга эга бўлиб, техник мосламаларни ишлаб чиқишда иштирок этади
Муҳандис-психолог

Одам ва техника ўзаро муносабатларига оид психологик муаммолар билан шуғулланади

Маслаҳатчи-психолог

Шахсий муаммоларни ҳал қилиш юзасидан тавсиялар бериб, тестлар ўтказади
Сиёсий-психолог

Сиёсий тузилмалар аъзоларига психологик маслаҳатлар бериш, сиёсий дастурларни ишлаб чиқишда иштирок этади

Маданият масалалари бўйича психолог

Турли маданий муҳит шароитидаги одамлар ижтимоий хулқини солиштирма таҳлили билан шуғулланади
Тиббиётчи психолог

Тиббий масканларда психологик профилак-тика ва психогигийена масалалари билан шуғулланиб, беморларнинг психологик хусусиятларини ўрганади

Клиник психолог

Терапия ва беморларнинг ҳиссий эмоси-онал кечинмалари масалаларини ўрга-нади
Психология ўқитувчиси  Психологиянинг турли аспектларига оид маърузалар ўқийди

Ишлаб чиқариш ва саноат психологи

Ишлаб чиқариш шароитларини та-комиллаштириш ҳамда ходимларни танлаш масалаларини ўрганади
Тренер-психолог

Мулоқот малакалари ошириш, шахснинг ўз имкониятларини такомиллаштириш бўйича тренинглар ўтказади

Саломатлик психологияси бўйича мутахассис

Одамларни соғлом турмуш тарзига ўргатиш ва турли касалликларни олдини олишга ўргатади
Мактаб психологи

Мактабдаги ўқув жараёнига оид муаммолар билан шуғулланиб, ўқув-чилар, ота-оналар ва ўқитувчиларга психологи маслаҳатлар беради

Истеъмолчилар психологияси бўйича мутахассис

Товарларнинг эмосионал жиҳатдан истеъмолбоплигини баҳолайди, маркетинг, реклама ва молларнинг товар қиёфасига оид муаммоларни ўрганади
Менежмент соҳасидаги психолог

Махсус маслаҳатлар, менежерларни ўқитиш ва тайёрлаш бўйича тренинг-семинарлар ташкил этиш, ташкилотларда ахборотлар алмашинувининг психологик томонларини ўрганади

Тараққиёт психология бўйича мутахассис

Инсон туғилишидан то қаригунича бўлган тараққиёт даврининг психологиясини ўрганади


Реклама соҳасидаги психолог

Реклама маҳсулотлари тайёрловчиларга маслаҳатлар беради

1-жадвалнинг давоми

Психометрия бўйича мутахассис

Тестлар, сўровномалар ва бошқа пси-хологик текширув воситаларини стандар-тлаштириш, ишлаб чиқиш, маълумотлар-ни статистик таҳлил қилиш ҳамда тест нати-жаларини қайта ишлаш билан шуғулла-нади 
Болалар психологи

Бола тараққиёти масалалари билан шуғулланиб, ота-оналарга маслаҳатлар беради ва болаларни мактабга тайёрлайди

Ижтимоий психолог

Шахснинг установкалари, дунёқараши ва биддиятларини, ижтимоий гуруҳлараро муносабатларни, лидерлик масалаларини ўрганади
Ҳуқуқшунос психолог

Суд-психологик экспертизалар жараёнида қатнашади, ҳуқуқшуносликка оид жараёнларнинг психологик таъминоти билан шуғулланади

қиёсий психология

Турли тоифадаги ҳайвонлар хулқини қиёсий тарзда лаборатория шароитида ўрганади, одам ва ҳайвон хулқига оид умумийликларни асослайди
Психофизиолог

Инсондаги психологик ва физиологик жараёнларнинг хусусиятларини ўрганади

Психофизиолог

Инсон хулқининг биологик асосларини ўрганади 
Ижтимоий психолог

Кичик гуруҳлар ва жамоалар ривожланиши ва психологиясини ўрганади

Мактаб психологи

Муваффиқиятли ўқишга халақит берувчи омилларни диагностика қилади
Зоопсихолог

Олий тоифали ҳайвонлар хулқ-атворини ўрганади

Еко-психолог

Инсон эҳтиёжларига мос тарзда турар-жойлар ва биноларни лойиҳалаштиришга ёрдам беради
Саломатлик психологияси бўйича мутахассис

Психогигийена ва психопрофилактика, турмуш даражасининг инфратузилмасини ошириш масалалари билан шуғулланади

Бироқ айрим тармоқлардаги психолог мутахассиснинг бажарадиган ишлари ва мавқйеида тафовутлар ва фарқлар мавжуд. Ўзбекистонда ҳам мустақиллик йилларида инсон омилига берилаётган эътибор туфайли психология фани ўз ютуқларини халқ ҳўжалигининг деярли барча тармоқларига жорий этиш имконияти туғилди. Шу боис ҳам бугунги кунда мактаб психологи, саломатлик психологи тайёрлаш, реклама ва маркетинг соҳаси, бошқарув ва ишлаб чиқаришни ташкил этиш борасида фаннинг амалиётга аралашуви жараёни тезлашди. Олий ўкув юртларида тайёрланаётган психолог кадрларнинг асосий сифат белгиси ҳам уларнинг амалиётда ўз билимларини тадбиқ эта олиш малакаси билан аниқланмоқда. Демак, ХХИ аср психологияси ўзининг тадбиқий характери билан ажралиб туради ва унинг тармоқлари ривожи ва самарадорлиги илмий ва назарий билимларнинг нечоғли халқ ҳўжалигининг турли тармоқларига жорий этилиши билан изоҳланади.

қуйида бизнинг шароитимизда ривож топаётган ва амалий тус касб этаётган психология тармоқларининг қисқача тавсифларини келтирдик: 

 
умумий психология – психологиянинг барча масалаларининг ўзига хос жиҳатларини ўрганадиган махсус соҳаси;

 
педагогик психология – кишига таълим ва тарбия беришни психологик қонуниятларини ўрганишни ўз предмети деб билади;

 
ёш даврлари психологияси – турли ёшдаги одамларнинг туғилгандан то умрининг охиригача психик ривожланиш жараёнини, шахснинг шаклланиши ва ўзаро муносабатлари қонуниятларини ўрганади;

 
 ижтимоий психология – одамларнинг жамиятдаги биргаликдаги иш фаолиятлари натижасида уларда ҳосил бўладиган тасаввурлар, фикрлар, эътиқодлар, ҳиссий кечинмалар ва хулқ-атворларини ўрганади;

 
меҳнат психологияси – киши меҳнат фаолияти психологик хусусиятларини, меҳнатни илмий асосда ташкил этишнинг психологик жиҳатларини ўрганади;

 
инженерлик психологияси – автоматлаштирилган бошқарув системалари операторнинг фаолиятини, одам-техника ўртасида функсияларни тақсимлаш ва мувофиқлаштиришнинг хусусиятларини ўрганади;

 
юридик психология – ҳуқуқ системасининг амал қилиши билан боғлиқ масалаларнинг  психологик асосларини ўрганади;

 
ҳарбий психология – кишининг ҳарбий ҳаракатлар шароитида намоён бўладиган хулқ-атворини, бошлиқлар билан ижро этувчилар ўртасидаги муносабатларнинг психологик жиҳатларини ўрганади;

 
савдо психологияси – жамиятда тижоратнинг психологик шароитлари, эҳтиёжнинг индивидуал, ёшга оид, жинсга оид хусусиятларини, харидорга хизмат кўрсатишнинг психологик омилларини аниқлайди, модалар психологияси каби масалаларини кўради;

 
тиббиёт психологияси – шифокор фаолияти психологиясини, бемор хулқ-атворининг психологик жиҳатларини ўрганади;

 
иқтисодий психология – турли вазиятларда ишлаб чиқариш муносабатларига киришиш орқали хўжалик юритишни мақсад қилган шахслар, яхлит гуруҳ, жамоаларнинг иқтисодий тафаккури ҳамда иқтисодий хулқ-атворига алоқадор умумий қонуниятлар ва хатти-ҳаракат механизмларини, ишлаб чиқариш муносабатларининг ҳар бир хўжалик субйекти онгида акс этишини ўрганади.

Шунингдек психологияда этнопсихология, оилавий ҳаёт психологияси, бошқарув психологияси, шахс психологияси, раҳбар психологияси, психодиагностика ва бошқа кўплаб соҳалари мавжуд бўлиб, улар бевосита ишлаб чиқаришдан тушаётган талаб ва таклифга мос тарзда ривожланмоқда.

1.5. Психология фанининг методлари

Аниқ изланиш предметига эга бўлган ҳар қандай фан ўша предметининг моҳиятини ёритиш ва материаллар тўплаш учун махсус усуллар ва воситалардан фойдаланади ва улар фаннинг методлари деб юритилади. Фаннинг салоҳияти ва обрўси ҳам биринчи навбатда ўша методлар ёрдамида тўпланган маълумотларнинг ишончлилиги ва валидлилигига боғлиқ бўлади. Бу фикрлар бевосита психологияга ҳам алоқадор бўлиб, методлар масаласи бу фанда жуда катта аҳамиятга молик масала  

3-расм. Психология фанининг асосий методлари

сифатида қаралади. Чунки юқорида таъкидлаганимиздек, психик ҳодисаларни бевосита қўл билан ушлаб, кўз билан илғаб, қулоқ билан сезиш қийин. Лекин жуда кўплаб фанлар билан фаол ҳамкорлик шунга олиб келганки, психологиянинг ҳар бир тармоғи ўз вазифаларини йечиш ва маълумотларга эга бўлиш учун кўплаб методларни синовлардан ўтказиб, энг ишончли ва мукаммалларини сақлаб қолган. 

Математик статистика ва эҳтимоллар назариясининг психология соҳасида қўлланилиши ва унда эришилган муваффақиятлар аввало ҳар бир методнинг ишончлилик даражасини аниқлаш, қолаверса, тўпланган маълумотларнинг қай даражада асосли ва валид эканлигини исботлашга ёрдам беради.

3-расмда  асосий психологик методлар ва уларни қўллаш шакллари келтирилган. Ушбу методлар ёрдамида тадқиқотчи ёки қизиққан шахс у ёки бу психик жараён, холат ёки шахс хусусиятлари тўғрисида бирламчи маълумотлар тўплайди, тўпланган маълумот яна таҳлил қилинади ва махсус тарзда ишлатилиши мумкин.

Кузатиш методи

Бу усул энг табиий ва ҳаётий методлар жумласига киради. Чунки биз ҳаётда ўрганган кўп одатларимиз, ҳаракатларимизнинг асосида ўзининг билим-билмай кузатган, хотирамизда шу тарзда олиб қолган маълумотларимиз ётади. Илмий нуқтаи назардан эса кузатувнинг турлари ва босқичлари фарқланади.

Ташқи кузатув моҳиятан кузатилувчи хулқ-атворини бевосита ташқаридан туриб, кузатиш орқали маълумотлар тўплаш усулидир. Усулнинг ўзига хослиги шундаки, тадқиқотчи кузатилувчининг фаолиятига аралашмаган ва унга халақит бермаган тарзда, унинг ташқи хулқ-атвори, нутқи, ўзгаларга муносабатини “зимдан кузатиб”, қайд қилиб боради. Кузатишнинг икки асосий тури бўлиб, ташқи-обйектив кузатиш ва ички – ўз-ўзини кузатиш фарқланади. Ўз-ўзини кузатиш бировларни ташқаридан кузатишдан фарқли, одамнинг ўзида кечаётган бирор ўзгариш ёки ҳодисани шахсан ўрганиши мақсадида маълумотлар тўплаш ва қайд этиш усулидир.

Еркин кузатув кўпинча бирор ижтимоий ҳодиса ёки жараённи ўрганиш мақсад қилиб қўйилганда қўлланилади. Масалан, байрам арафасида аҳолининг кайфиятини билиш мақсадида кузатув ташкил қилинса, олдиндан махсус режа ёки дастур бўлмайди, кузатув обйекти ҳам қатъий бўлиши шарт эмас. Ёки дарс жараёнида болаларнинг у ёки бу мавзу юзасидан умумий муносабатларини билиш учун ҳам баъзан эркин кузатиш ташкил этилиши мумкин. Стандартлаштирилган кузатув эса, бунинг акси бўлиб, нимани, қачон, ким ва кимни кузатиш қатъий белгилаб олинади ва махсус дастур доирасидан чиқмасдан, кузатув олиб борилади.

Ижтимоий ҳамда педагогик психологияда гуруҳий жараёнларнинг шахс хулқ-атворига таъсирини ўрганиш мақсадида бевосита ичкаридан кузатув ташкил қилинади, бунда кузатувчи шахс ўша гуруҳ ёки оила ҳаётига табиий равишда қўшилади ва зимдан кузатиш ишларини олиб боради. Бу бир қарашда контрразведкачиларнинг фаолиятини ҳам эслатади. Шу ёъл билан олинган маълумотлар бир томондан табиийлиги ва муфассаллиги билан қимматли бўлса, иккинчи томондан, агар кузатувчида конформизм хислати кучли бўлса, ўзи ҳам гуруҳ ҳаётига жуда киришиб кетиб, ундаги айрим ҳодисаларни субйектив равишда қайд этадиган бўлиб қолиши ҳам мумкин. Гуруҳий феноменларни ташқаридан кузатиш бунинг акси – яъни кузатувчи гуруҳга ёки кузатилаётган жараёнга нисбатан четда бўлади ва фақат бевосита кўзи билан кўрган ва эшитганлари асосида хулосалар чиқаради.

Умуман, кузатиш методининг ижтимоий ҳаёт, профессионал кўрсатгичларни қайд қилишда сўзсиз афзалликлари бор, лекин шу билан бирга кузатувчининг профессионал маҳорати, кузатувчанлиги, сабр-қаноатига боғлиқ бўлган жиҳатлар, яна тўпланган маълумотларни субйектив равишда таҳлил қилиш хавфи бўлгани учун ҳам бироз ноқулайликлари ҳам бор, шунинг учун ҳам у бошқа методлар билан биргаликда ишлатилади. Умуман кузатиш воситасида маълумотлар тўплашга қарор қилган кимса ҳар доим ҳам аниқ кузатув обйектини ажратиб олиши, ундан нималарни кутаётганлигини тасаввур қилиши, кузатув дафтарини тутиб, кузатилаётган одам ёки гуруҳнинг фаолиятини маълум муддат давомида босқичма-босқич изчил тарзда қайд қилиб бориши, изланишлари ниҳоясида эса барча тупланган маълумотларни психологик жиатдан таҳлил қила олиши керак.

Сўров методи

Одамларни сўроқ қилиш, у ёки бу билмаган ёки қизиқтирган нарсаларни сўраб ўрганиш инсонга хос хислат. Кўча-куйда кетаётганимизда ҳам вақтни ёки кўчалар номини сўровчилар бўлади. Катта тадбирлар арафасида, мустақиллик, “Наврўз” байрамлари арафасида одамлар кайфиятларини билиш учун ҳам оддий одатий сўроқлар ўтказилиши расм бўлган. Лекин бу ҳаётий усул психологияда ҳам фикр-ўйларни ўрганиш орқали қимматли илмий маълумотлар тўплаш воситаси сифатида қадрланади. Шунинг учун сўроқ методлари психологиянинг барча тармоқларида бирламчи маълумотлар тўплашнинг анъанавий усулларидан ҳисобланади. Унда текширилувчи текширувчи томонидан қўйилган қатор саволларга мухтасар жавоб қайтариши керак бўлади.

Оғзаки сўроқни ёки баъзан уни оддийгина қилиб, суҳбат методи деб аталади, ўтказадиган шахс унга маълум даражада тайёргарлик кўргач сўроқ ўтказади. Агар мабодо унинг профессионал маҳорати ёки тажрибаси бунга йетарли бўлмаса, сўров ўз натижаларини бермаслиги мумкин. Лекин маҳоратли сўровчи ушбу метод ёрдамида инсон руҳий кечинмаларига алоқадор бўлган ноёб маълумотларни тўплаш имконига эга бўлади.

Ёзма сўроқ ёки анкетанинг афзаллиги шундаки, унинг ёрдамида бир вақтнинг ўзида кўпгина одамлар фикрини ўрганиш мумкин бўлади. Унга киритилган саволлар, улардан кутиладиган жавоблар (ёпиқ анкета), ёки эркин ўз фикрини баён этиш имкониятини берувчи (очиқ анкета) сўровномалар аниқ ва равон тилда жавоб берувчилар тушуниш даражасига монанд тузилган бўлса, шубхасиз, қимматли бирламчи материаллар тўпланади.

Сўроқнинг ҳам эркин ва стандартлаштирилган шакллари мавжуд бўлиб, биринчисида олдиндан нималар сўралиши қатъий белгилаб олинмайди, иккинчи шаклида эса, хаттоки, компъютерда дастури ишлаб чиқилиб, минглаб одамларда бир хил талаблар доирасида сўроқ ўтказилиши назарда тутилади. Сўровлар ўтказилишида ҳал қилиниши лозим бўлган энг муҳим масалалардан бири сўралувчиларни танлашдир. Чунки агар сайловолди компанияларида ёки талаба-ёшларнинг ўз ижтимоий ҳаракатини тузиш борасидаги фикрлари ўрганилганда, табиий бир муаммо пайдо бўлади : неча кишини ва қайерлардан сўраш лозим, деган. Танлов обйектини танлашда унинг таркибига кирувчиларнинг у ёки бу ижтимоий қатламга мансублиги муим рол ўйнайди. Масалан, талаба ёшларнинг фикрини ўрганиш учун барча талабалар фикрини мутлоқ ўрганиш шарт эмас. Танлов агар 10% деб белгиланса, Ўзбекистон олий ўқув юртларида таҳсил олаётган барча талабалар сонидан келиб чиқиб, ўшанинг 10 фоизи ўртасида, бир неча олийгоҳларда сўроқ ўтказилиши кифоя қилади. Барча нафақаҳўрларнинг ижтимоий ҳимоя борасидаги фикрларини ўрганиш керак бўлганда ҳам шу тамойил назарда тутилади. Демак, таркибан монанд гуруҳлар ажратиб олингач, тадқиқотчи ўша гуруҳнинг тушуниш даражаси ва эҳтиёжларидан келиб чиқиб, сўроқ ўтказади ёки интервюлар уюштирилади.

Саволномаларда савол бериш тартиби ва мазмуни ҳам катта аҳамиятга эга. Ёшларга “Сиз ватанпарвармисиз?” ёки жамоатчиликка “Сиз тинчлик тарафдоримизсиз?” каби саволлар олдиндан жавоби аниқ бўлгани учун ҳам одатда респондентларга ҳавола этилмайди. Психологик нуқтаи назардан ўша ватанпарварлик белгиларининг намоён бўлишини саволларда мужассам этиш ёки дунёда тинчлик бўлиши учун ҳар бир инсондан нималар талаб қилинишини ўрганиш биринчидан, турли хил фикрларни тўплашга ёрдам беради, иккинчидан, ижтимоий хулқнинг турли қирраларини аниқлашга имкон беради. Янада содда қилиб айтилса, одамга “Сиз ақллимисиз?” деган саволни интеллектуал даражани аниқлашга имкон берувчи саволлар, топшириқлар ёки тестлар билан алмаштиришни назарда тутади.

Кўпинча психологик сўровларда одам ўз фикрини очиқ ва эркин баён этиши учун исми-шарифини айтмаслиги тавсия этилади, бу аноним сўров дейилади. Баъзи бир сўровномаларда эса “Исмингиз” дейиш ўрнига “Ўзингиз ўйлаб топган исм-шарифингиз?” деб ҳам қатор ажратилади. Бу ҳам аноним сўров ўтказиш усули сифатида охирги йилларда қўлланиб келинмоқда. Хулоса қилинадиган бўлса, шуни айтиш керакки, сўров методлари инсон психологиясини ўрганиш, унинг дунёқараши, савиясини аниқлашнинг қимматли усулидир. Лекин уни профессионал тарзда тўғри ишлатиш ва натижаларни тўғри таҳлил қилиш жуда катта амалий аҳамиятга эгадир.

Психологик тестлар

Ҳозир бутун дунёда “тест” сўзи жамиятда ва кишилар орасида кенг қўлланиладиган сўзлардан бўлиб қолди. Чунки бирор касб-ҳунар орттириш учун ҳам одам тест синовидан ўтади, яъни тестнинг “синов услуби” эканлиги кўпчиликка аён бўлиб қолди. Психологик тестларнинг ҳар қандай бошқа тестлардан фарқи шундаки, улар ёрдамида шахс ва жамиятга алоқадор бўлган ўрганилаётган ҳодиса хусусида ҳам сифат, ҳам миқдор характеристикаларини олиш, уларни кўпчиликда қайта-қайта синаш ва маълумотларни коррелясион анализ орқали ишончлиликка текшириш мумкин бўлади. Айни тестга қўйилган талаб ҳйеч қачон ўзгармайди, хаттоки, шундай тестлар борки, улар турли миллат ва элат вакилларида, турли даврларда ҳам ўзгармаган ҳолда ишлатилаверади. Масалан, Равеннинг ақлий интеллектни ўлчаш, Кеттелнинг ва Айзенкнинг шахс тестлари шулар жумласидандир. Уларнинг ҳам турлари мавжуд.

Тест – сўров олдиндан қатъий тарзда қабул қилинган саволларга бериладиган жавобларни тақозо этади. Масалан, Айзенкнинг 57 та саволдан иборат тести шахсдаги интроверсия-екстроверсияни ўлчайди, саволларга “ҳа” ёки “ёъқ” тарзида жавоб бериш сўралади.

Тест – топшириқ одам хулқи ва холатини амалга оширган ишлари асосида баҳолашни назарда тутади. Масалан, шахс тафаккуридаги креактивлиликни аниқлаш учун кўпинча бир қарашда оддийгина топшириқ берилади: берилган 20 та доира шаклидаги шакллардан ўзи хоҳлаганча расмлар чизиш имконияти берилади. Маълум вақт ва тезликда бажарилиш суръати, расмларнинг ўзига хос ва бетакрорлигига қараб шахс фикрлаши жараёнининг нақадар ностандарт, ижодий ва креактивлигига баҳо берилиб, миқдорий кўрсатгич аниқланади.

Бу каби методларнинг умумий афзаллиги уларни турли ёш, жинс ва касб эгаларига нисбатан қўллашнинг қулайлиги, бир гуруҳда натижа бермаса, бошқа гуруҳда яна қайта текширув ўтказиш имкониятининг борлиги бўлса, камчилиги – баъзан текширилувчи агар тестнинг моҳиятини ёки калитини билиб қолса, сунъий тарзда унинг кечишига таъсир кўрсатиши, фактларни фалсификасия қилиши мумкинлигидир.

Тестлар ичида пройектив тестлар деб номланувчи тестлар ҳам борки, тестнинг асл мақсади текширилувчига сир бўлади. Яъни, текширилувчига шундай топшириқ бериладики, у топшириқни бажараётиб, нимани аниқлашаётганлигини, натижаси қандай бўлишини олдиндан билмайди. Масалан, машҳур Роршахнинг “Сиёҳ доғлари” тести, ёки ТАТ (тематик апперсепсион тест), тугалланмаган ҳикоялар каби тестларда бир нарсанинг пройексиясидан гўёки иккинчи бир нарсанинг моҳияти аниқланади. 1921 йилда кашф этилган “Сиёҳ доғлари” ва уларга қараб текширилувчининг нималарни эслаётганлиги, доғлар нималарга ўхшаётганлигига қараб, унинг шахс сифатидаги ёъналишлари, ҳаётий тамойиллари, қадриятларига муносабати, ишни бажариш пайтидаги эмосионал ҳолатлари аниқланади. Бу тестлар жуда ноёб, қимматли, лекин уни фақат профессионал психологгина қўллаши ва натижаларни моҳирона таҳлил қилиши талаб қилинади.

Психологик эксперимент

Експериментнинг моҳияти шундаки, айнан шу ёъл билан бир омилнинг таъсири иккинчи бир омил таъсирини таъминлаши ёки ҳодисанинг рўй беришига олиб келганлиги исботланади. Яъни, эксперимент психик ҳодисаларнинг сабабларини аниқлаш ва илмий фаразларни исбот қилишга ёрдам беради. Масалан, ўқувчиларнинг ўзлаштириш даражалари қандай омилларга боғлиқ, деган савол пайдо бўлса ва бундай олмиллардан бири ўқув жараёнида тарқатма материаллардан кенг фойдаланиш лозимлиги фикри тахмин қилинса, ўша эксперимент синфида тарқатма матераиллар ишлатилади, иккинчи синов синфда эса эскича ўқитилаверади. Натижа маълум муддатдан кейин болаларнинг ўзлаштириш даражаси, дарсга муносабатлари, хотиралари кучи орқали таҳлил қилинади. Мана шунга ўхшаш жараёнлар ва синовлар эксперимент дейилади ва ҳаётда ва психологик амалиётда кўплаб мураккаб экспериментлар аниқ дастурлар асосида ўтказилади, янгиликлар очилади.

Ҳар қандай эксперимент учун одатда атайлаб шундай сунъий бир вазият шакллантириладики, айнан шу вазиятда тадқиқотчини қизиқтираётган психик жараён ёки ҳодиса ажратилади, ўрганилади, таъсир кўрсатилади ва баҳоланади. Агар табиий эксперимент ўша қизиқтираётган феномен текширилувчи учун табиий ҳисобланган шароитларда (масалан, меҳнат жараёнида, каникулда ёзги лагерда, лисей аудиториясида ва шунга ўхшаш) мақсадли ташкил этилиб, ўрганилса, лаборатория эксперименти махсус жойларда, махсус асбоб-ускуналар воситасида атайлаб ўрганилади. Масалан, диққатингизнинг хусусиятларини билиш керак бўлса, психология лабораториясида махсус тахистоскоп деб аталган мослама ёрдамида ёки “Ландолт халқачалари” деб номланган жадваллар ёрдамида ўрганиш мумкин бўлади. Ҳаттоки, ижтимоий муносабатлар борасида ҳам ўзаро ҳамжиҳатлик, лидерлик ва конформлилик ҳодисаларини текшириш учун группавий интеграторлар ва гомеостат деб номланувчи мосламалар яратилган ва улар ёрдамида гуруҳдаги турли хил ҳодисалар ўлчанган.

Експеримент ўтказишнинг асосий шартларидан бири текширилаётган обйектда эксперимент ҳамда назорат гуруҳларининг бўлишидир. Тадқиқотчининг тахмини асосида биринчи гуруҳда у ёки бу ўлчовлар, текширишлар, шарт-шароитлар киритилса, назорат гуруҳи ўша янгиликлар ва сунъий киритилган омиллар таъсиридан холи қилинади. Эксперимент сўнгида натижалар иккала гуруҳ мисолида таққосланиб, керакли хулосалар чиқарилади. Оддий қилиб айтилса, агар маош меҳнат мотивасияларидан бири деб, унинг таъсирини ўрганиш керак бўлса, экспериментал гуруҳ аъзоларига маошлар кўпайтириб берилади, назорат гуруҳи эса эски маошда қолдирилади. Иккала гуруҳ аъзоларининг эса кундалик иш самаралари, ишга муносабати, ишлаб чиқаришдаги маҳсулдорлик махсус мезонлар асосида таққослаб чиқилади. Демак, эксперимент учун махсус шароитлар ва натижаларни тўғри таҳлил қилиш учун профессионал психологлар керак.

Моделлаштириш

Кузатиш, сўроқ, эксперимент ёки бошқа усуллар ёрдамида ўрганилаётган ҳодисанинг туб моҳияти очилмаган шароитларда моделлаштириш усули қўлланилади. Бунда ўша ҳодисанинг умумий хоссаси ёки асосий параметрлари моделлаштирилиб, ўша модел асосида тадқиқотчини қизиқтирган жиҳат ўрганилади ва хулосалар чиқарилади.

Моделлар техник, мантиқий, математик ёки кибернетик бўлиши мумкин. Математик модел асосида ўрганилган ҳодисага машҳур тадқиқотчилар Вебер-Фехнерларнинг сезгирликнинг қуйи ва юқори чегарасини аниқлашга қаратилган математик формуласи ҳамда шу асосда тўпланган маълумотлар таҳлилини мисол қилиш мумкин. Мантиқий моделлар ёрдамида кўпинча инсон ақли ва тафаккури жараёнлари ва қонунларини ҳисоблаш машиналари иш принсиплари билан қиёслаш орқали тузилган ғоялар ва символлар ишлатилади. Кибернетик моделлаштиришда эса ғоялар психологиясини ЭҲМ даги математик программалаштириш тамойилларига мослаштириш назарда тутилади. Ҳозир кўпгина мураккаб шахс хусусиятлари ҳам программалаштирилган бўлиб, улар алгоритмлар асосда қисқа фурсатда кўпгина сифатларни кўплаб параметрлар нуқтаи назаридан ҳисоблаб, натижаларни умумлаштиришга имкон бермоқда. Кўпинча математик ўйинлар ғояси одамлар ўртасидаги ўзаро муносабатлар соҳасини ўрганишда ҳам қўлланилмоқда. Маълум бўлишича, одамнинг фикрлаш операсиялари билан ЭҲМ ларнинг ишлаш принсиплари ўртасида маълум уйғунлик бор экан, бу эса мураккаб психик жараёнларни моделлаштириш орқали инсон ақлу-заковати чегарасини янада кенгайтириш истиқболини беради.

Умуман психологиянинг ва унинг ҳар бир алоҳида тармоқларининг ўзига хос методлари бор. Улар ижтимоий хулқ ва алоҳида индивид ички дунёсини комплекс тарзда ўрганиш имконини беради. Гап шундаки, уларни ўз вақтида ва профессионал тарзда қўллай билиш ва олинган натижалардан тўғри хулосалар чиқара олишдир.

1.6. Асосий тушунча ва атамалар

Янги давр ва психология, синергетик ёндошув, акмеологик ёндошув, психология фанининг долзарблиги, психиканинг замонавий ва классик таърифлари, психик жараёнлар, психологиянинг тармоқлари, психологик тармоқлар классификасияси, психология фанининг методлари, кузатиш методи, сўров методи, психологик тестлар, психологик эксперимент, моделлаштириш.

1.7. Резюме

Янги давр ҳар бир инсондан психологик билимларни эгаллашни талаб этади. Бунинг учун шахс психикасининг намоён бўлиш шакллари: психик жараёнлар, психологик ҳолатлар, шахснинг индивидуал-психологик хусусиятларини билиш зарур бўлади. Ҳозирги кунда бу психология фанининг 300 дан ортиқ соҳаси алоҳида равишда шаклланган. Фан сифатида психология аввало, “ижтимоий гуманитар”, сўнгра “табиий, аниқ ва техника” ва энг охирида “иқтисодиёт” блокидан ўрин олган бир қатор фанлар билан узвий боғлиқ бўлиб, бу том маънода унинг жамиятда амалий аҳамияти ортиб бораётганлигидан дарак беради.

1.8. Ўз-ўзини назорат ва муҳокама қилиш учун саволлар

1.
Янги давр психологияси нима? Синергетик ва акмеологик ёндошувларнинг асосий моҳияти нимадан иборат?

2.
Психология фанининг долзарблиги нима билан изоҳланади?

3.
Психология фанининг предмети нима ва уни қисқача тушунтириб беринг?

4.
Психология сўзи қайси тилдан келиб чиққан ва у нимани англатади?

5.
Психиканинг намоён бўлиш шакллари қандай кўриниш касб этган ва уларни қисқача изоҳланг?

6.
Психологиянинг тармоқлари ва уларни бошқа фанлар билан ўзаро боғлиқлигини нима билан тушунтириш мумкин?

7.
АқСҲ ва РФдаги мавжуд психологик тармоқлар классификасияси ҳақида нималарни биласиз?

8.
Мамлакатимизда ривож топаётган ва амалий характер касб этаётган қандай психология тармоқларидан хабардорсиз?

9.
Психология фанининг қандай асослари методлари мавжуд ва улар қандай таснифланган?

10.
Кузатиш, сўроқ ҳамда психологик тестлар деганда нималарни тушунасиз?

ИИ Боб

ПСИХОЛОГИЙА: ФАН ТАРИХИ, ФАНЛАРАРО АЛОқА, ТАДБИқИЙ ВА АМАЛИЙ СОҲАЛАР

Бобнинг қисқача мазмуни

Психологик билимларнинг пайдо бўлиш даврлари (е.ав. 4-5-асрлар ва 16-17-асрдаги тараққиёти). Суқрот (Сократ), Платон, Арасту (Арестотел)ларнинг фалсафий қарашлари. Психология тарихидан. Антик дунёда психологиянинг пайдо булиши ва дастлабки тараққиёти. ХВИ-ХВИИ асрлар: эмпирик психологияни пайдо бўлиши ва унинг дастлабки тараққиёти.

Психологиянинг илмий фан сифатида шаклланиши(19-20-асрлар). Вилгелм Вундт ва унинг Лейбнис университетидаги биринчи экмпериментал психологик лабораторияси. Структурализм. Функсионализм. Э.Титченер ва В.Жеймсларнинг тадқиқотлари. Бихевиоризм. Э.Торндайк ва Д.Уотсонлар асос солган ёъналиш. Психоанализ. Зигмунд Фрейднинг психология фани ривожланишида тутган ўрни. “Ид (У) – Эго (Мен) – Суперего (Мендан олий)” тушунчалари. “Либидо” ҳамда “агрессив” энергиялар. К.Юнг ҳамда индивидуал психологияни тарғиб этган А.Адлернинг илмий тадқиқотлари моҳияти.

Психологиянинг фанлар тизимида тутган ўрни. Психология ва фалсафа. Психология ва тарих. Психология ва сосиология. Психология ва педагогика. Психология ва табиий фанлар. Психология ва кибернетика. Психология ва техника фанлари. Психология ва иқтисодиёт.

Психологиянинг тадбиқий ва амалий соҳалари. “Ташхис марказлари” ҳамда “Таълим-тарбия жараёнини сосиологик, психологик ва педагогик қўллаб-қувватлаш хизмат”ларида фаолияти мазмуни.

Амалий психологиянинг асосий ёъналишлари. Саноат ва ишлаб чиқариш соҳаси. Сиёсат соҳасидаги психология. Оила ва никоҳ борасидаги тадбиқий ишлар. Маориф соҳасидаги амалий ишлар. Ҳуқуқбузарликнинг олдини олиш.

2.1. Психологик билимларнинг пайдо бўлиш даврлари

(е.ав. 4-5-асрлар ва 16-17-асрдаги тараққиёти)

Агар психологик фикр тарихига назар ташлайдиган бўлсак, унинг қадим ўтмишларга бориб тақалашини эътироф этиш мумкин. Чунки одамзот  ўзини ўзгалардан, атроф-муҳитдан айри англай бошлаган даврдан бошлаб, унда ўзига хос руҳий ҳолатлар ва жараёндар тўғрисида тасаввурлар шакллана бошлаган. Лекин ана шу тасаввурлар ва тушунчаларни яхлит тизимга солиб, унинг қонуниятлари тўғрисидаги дастлабки уринишлар унинг фан сифатида шаклланишининг ибтидосига тўғри келади.

Умуман руҳ ҳақидаги ғоялар қадимдаёқ Суқрот (Сократ), Платон, Арасту (Арестотел)ларнинг фалсафий қарашларида шаклланган. Демак, бирламчи психологик қарашлар фалсафа негизида пайдо бўлган эди. Буюк алломалар асарларида жон ва руҳ ҳақидаги қарашлардан таъсирланган бошқа олимлар, биринчи навбатда, файласуф олимлар табиат, жамият ва инсон тафаккури хусусида асарлар яратганда, инсон руҳиятига ҳам эътибор қаратишни ўзларига одат қилиб олдилар. Шу боис ҳам психологияни ҳақли равишда фалсафа негизида шаклланган фан дейиш мумкин.

Психология тарихидан

Психология тарихи – бу аввало инсоният томонидан ҳайвонларга ва инсонга хос бўлган психик ҳаёт ҳодисалари ҳақидаги билимларнинг аста-секин тўпланиб бориш тарихидир. Психология тарихи билан танишар эканмиз, инсон ва ҳайвонларнинг психик ҳаётини ўрганишга бўлган интилиш кишилар ҳаётининг ҳар хил тарихий босқичларида уларнинг қандай назарий ва амалий эҳтиёжлари билан тақозо қилганлигини, психик ҳодисалар қай тарзда кашф қилинган, қарор топган ва аниқланганлигини, улар қандай тушунтирилганлигини, уларнинг баъзи қонуниятлари қандай очилганлигини билиб оламиз. Бундан ташқари, психология тарихи тарихий ҳаётнинг ҳар хил босқичларида, фан ва маданиятнинг умумий тараққиёти муносабати билан психологик билимлар соҳаси қандай кенгайиб борганлиги ҳамда дастлаб яккаю-ягона бўлган психология қай тарзда тараққий этиб, бутун бир психология фанлари системаси даражасига кўтарилганлиги ҳақида ҳам маълумот беради.

Психология тарихида психикани янада чуқур ва аниқ билиш имкониятини берадиган, психология фани тараққиётига кўмаклашадиган фойдали илмий-текшириш методларининг изланиши ва яратилиши катта ўрин тутади.

Психология ҳйеч қачон ажралган фан бўлмаган: у ҳамиша бошқа билим соҳалари билан боғлиқ ҳолда тараққий этиб борган. Умумфан тараққиёти тарихида бу боғланишлар кенгайди ва чуқурлашди. Бошқа фанларнинг ютуқлари психология тараққиётига қандай таъсир кўрсатганлигини, билим соҳаларининг тараққиётида психологиянинг роли қай даражада бўлганлигини, психологиянинг илмий ютуқлари амалиётда қандай тадбиқ қилинганлигини кузатиб бориш жуда қизиқарлидир.

Албатта, психология тарихида турлича қарашлар ва ёъналишлар бўлишига қарамасдан, бу фаннинг предмети, яъни ҳайвон ва инсонларга хос бўлган психика бирдайлигича қолаверади. Тарихий жиҳатдан психологиянинг ўрганиш предмети эмас, балки шу предметни тушуниш, психик ҳаёт моҳиятини тушуниш ўзгариб келади.

Психология предметини тушунишдаги муҳим ўзгаришлар, янги психологик текшириш методларининг яратилиши ҳамда уларнинг кенг татбиқ қилиниши, илмий-фалсафий тафаккурнинг умумий ёъналиши психология фанининг тарихий тараққиётидаги хусусиятларни белгилаб борди.

Антик дунёда психологиянинг пайдо булиши ва дастлабки тараққиёти

“Психология” термини ХВИ асрнинг охирларида пайдо бўлиб, фақат ХВИИИ асрнинг охири ва ХХ асрнинг бошларидагина кенг қўлланиладиган бўлди.

Лекин кейинчалик “Психология” деб аталган таълимотнинг ўзи бундан икки ярим минг йил олдин Гресияда пайдо бўлган.

ВИИ-В асрлардаги қадимги грек философлари бошқа дунёнинг моҳиятини, унинг келиб чиқишини билишга уринганлар. Шу муносабат билан улар табиат ҳақида, инсон ҳақида, унинг оламда тутган ўрни ҳақида, хусусан унинг руҳи ва руҳий ҳаёти, унинг тақдири ҳақида фикр юритганлар. 

қадимги грек философларининг таълимотига кўра, дунёнинг асосида қандайдир битта моддий нарса ётади. Уларнинг фикрича, инсон ҳам дунёнинг бир қисми сифатида шу моддадан ташкил топади. Масалан, Фалеснинг (624-547-йиллар) таълим беришича, бутун мавжудотнинг, шу жумладан, инсон табиатининг ҳам, асоси сувдир. Инсон руҳи ва руҳий ҳаёти пар (буғ) шаклида тасаввур қилинган.

Анаксимен (б.е.а. 588-525 й.) бутун мавжудот зичлашиш ва сийраклашиш қобилиятига эга бўлган ҳаводан ташкил топган, деб таълим беради. Руҳ – бу жуда сийраклашган ҳаводир, дейди у.

Гераклит-Тёмний (б.е.а. 544-483 й.) табиатнинг асоси ўт (олов)дир деб ҳисоблаган. “Ҳамма нарса оловдан пайдо бўлади ва ҳамма нарса яна оловга айланади”. Бутун дунё, алоҳида нарсалар, шунингдек, инсон руҳи ҳам оловдан келиб чиқади, дейди у.

Гераклитнинг фикрича, руҳ – бу дунёнинг абадий ҳаракатланадиган ва ўзгариб турадиган асосининг – оловнинг ўткинчи ҳолатларидан биридир.

Емпедокл (Сисилия оролидан, 483-423 й.) “Табиат ҳақида” деган поеманинг автори бўлиб, у дунёнинг асосида қандайдир битта стихия (сув, ҳаво, тупроқ ёки оловдан биттаси) эмас, балки тўрт стихиянинг ҳаммаси, яъни сув, ҳаво, тупроқ ва олов ётади деб таълим берган. Эмпедоклнинг таълимотига кўра, дунёдаги нарса ва ҳодисаларнинг турли-туманлиги шу тўртта элементнинг бирикиши билан изоҳланади.

Демокритнинг таълимотига кўра, тан ва руҳ эгаси бўлган инсон атомлардан, таркиб топади. Одамнинг танаси қўполроқ, илмоқсимон, ғадир-будур ва секин ҳаракатланадиган атомлардан ташкил топади, руҳи эса энг силлиқ, думалоқ, сирғанчиқ, бинобарин, энг ҳаракатчан атомлардан ташкил топади. Руҳнинг ҳар бир айрим атоми, ҳатто унинг кичкина группалари ҳам сезувчанликка эга эмас. Уларнинг бир қанчалари бирлашибгина, сезувчанлик қобилиятига эга бўлади. Руҳ атомлари бутун баданга тарқалган, лекин уларнинг кўпчилиги кўзда, қулоқда, панжа учларида, юракда ҳамда бош мияда жойлашган. Бизнинг сезгиларимиз, ҳисларимиз ва фикримиз шу руҳ атомларининг махсус ҳаракатидир. Атрофимиздаги нарсалардан доимо думалоқ, йенгил атомлар ажралиб чиқиб, фазода учиб юради. Агар шу атомлардан бирортаси кўзимизга тушса, биз кўрамиз; қулоғимизга тушса эшитамиз, бурнимизга кирса, бирор нарсанинг ҳидини сезамиз ва ҳоказо. Бизнинг фикрларимиз – бу бош миядаги руҳ атомларининг ҳаракатидир. Бизнинг ҳисларимиз, интилиш-еҳтиросларимиз – бу юракдаги руҳ атомларининг ҳаракати. Демокритнинг таълимотига кўра, руҳий ҳаётнинг маркази юракдир. Руҳимизни ташкил қилувчи атомлар танамиздан чиқиб кетмагунча биз ўз-ўзимизни англаймиз. Шу атомларнинг бир қисми танамиздан чиқиб кетганда уйқу ва шунга ўхшаш онгсиз ҳолат рўй беради, агарда деярли барча атомлар танамиздан чиқиб кетса, ярим ўлик ҳолат (беҳушлик ҳолати) рўй беради. Барча руҳий атомларининг танадан бутунлай ажралиб чиқиб кетиши ўлимга олиб келади. Демокрит руҳнинг абадийлигини инкор қилган. Унинг таълимотига кўра, тана ўлиши билан руҳ ҳам ўлади: у – моддий нарсадир, майдаланиб дунё атомларининг умумий йиғиндисига қўшилиб кетади.

Антик дунёнинг иккита буюк мутафаккири Сократ (469-399 й.) ва Платон (427-347 й.) лар ҳам Демокрит билан деярли бир вақтда яшадилар ва ижод этдилар. Сократ ҳам, Платон ҳам жон ва тан мутлақо ҳар хил, ҳатто қарама-қарши бўлган иккита моҳиятдир, деб таълим берганлар. Тана моддийдир, уни ташқи сезги органлари билан идрок қилиш мумкин: уни кўриш ва сезиш мумкин, у физик жисмдир.

Жон моддий эмас, балки руҳийдир: уни сезги органлари ёрдами билан идрок қилиш мумкин эмас. У танага қарама-қарши бўлиб, физик жисм эмас, балки метафизик, сезиб бўлмайдиган нарсадир. Жон моддий дунёга эмас, балки бошқа – идеал дунёга, ҳақиқатан яшаётган ғоялар, “образлар” дунёсига тааллуқлидир. Жон инсон танасига ўша дунёдан келиб қўшилади. Унинг тана билан бирга бўлиши вақтинчаликдир, тана ўлиши билан жон яна идеал дунёга қайтиб кетади.

Йердаги ҳаёт давомида жон танага маҳкум этилган, у зиндондаги нарса каби, доимо ғоялар дунёсига чиқиб кетмоқчи бўлиб интилиб туради.

Платон фикрича, ҳақиқий билимнинг бирдан-бир манбаи – ғоялар дунёсидир. Бизнинг атрофимиздаги дунёни сезишимиз ва идрок қилишимиз эса, фақатгина ўзгариб турадиган беқарор ҳодисалар ҳақида билим беради, холос.

Бироқ, жоннинг (руҳнинг) идеал ҳолда намоён бўлиши кўпчилик кишиларда тўсилиб турилиши ва моддий танага бўйсундирилиши мумкин, Оқибатда, жон ғоялар дунёсини гўё эсдан чиқариб, материяга ғарқ бўлмоғи мумкин.

Шунинг учун ҳам йер юзидаги ҳаёт шароитларида инсон жони, материяга қанчалик ғарқ бўлиш даражасига қараб, гўёки уч қисмга бўлинади. Ҳар бир кишида уларнинг ҳар бири ҳар хил даражада намоён бўлади. Энг олий қисми – бу инсоннинг ғояларни кўриш-билиш даражасигача кўтарила олиш қобилиятига эга бўлган юксак ақлдир, жоннинг бу қисми инсоннинг бошида ўрин олади; жоннинг фаол қисми, ғазаб, шуҳратпарастлик, олижаноблик эҳтирослари ва маънавий фазилатлар манбаидир, у юракда жойлашган. Жоннинг учинчи қисми турли хуш-нохуш ҳислар. У ҳис ва кайф-сафога доир ҳис-туйғулар манбаи бўлиб, қоринда жойлашган бўлади.

Жоннинг қайси қисми устун чиқишига қараб, кишининг ҳар хил индивидуал хусусиятлари – ҳаётининг ёъналиши, характери, майл ва қобилиятлари пайдо бўлади,

қадимги грек файласуфлари, шунингдек Сократ ва Платонлар ҳам ўзларининг қарашларини системали баён қилинган мукаммал асар сифатида қолдирмаганлар. Уларнинг бу фикрлари асосан айрим-айрим мулоҳазалар тариқасида сақланиб қолган. Платоннинг психологик фикрлари эса ҳар хил фалсафий асарларида-диалогларда сочилган.

Грек файласуфларидан биринчи бўлиб руҳ ва руҳий фаолият ҳақида системали таълимот яратган киши Аристотел (384-322 й.) бўлган. Аристотел Платоннинг шогирди бўлиб, унинг таълимотига танқидий ёндошган. 

Аристотел махсус илмий предмет сифатидаги психологиянинг асосчиси ва отасидир, у бир қанча асарлар – трактатлар ёзиб, уларда психология масалалари бўйича ўз таълимотини баён қилади. Булардан энг муҳими “Пери психис”, яъни “Руҳ ҳақида” деб номланган трактатидир.

Аристотел руҳ тана билан узвий боғланган, деб ҳисоблади. Лекин унинг фикрича руҳ моддий, жисмий ҳам бир нарса эмас.

Аристотел жон (руҳ)нинг уч қисми ҳақида Платон таълимотидан фарқ қилиб, уч хил жон (руҳ) ҳақида вегетатив, сезувчи ва ақлли руҳ турлари ҳақида таълимот яратди. Бегетатив руҳнинг фаолияти овқатланишда ва кўпайишда ифодаланади. Руҳнинг бу тури ўсимликларда, ҳайвонларда, ин-сонларда ҳам бўлади. Сезувчи руҳнинг фаолияти сезги ва ҳисларда, хотира ва тасаввурларда намоён бўлади. Руҳнинг бу тури ҳайвонларда ҳам, инсонларда ҳам бўлади. Ақлли руҳнинг фаолияти тафаккурда, билимда ва ихтиёрий ҳаракатларда юзага чиқади.

Ақлли руҳ фақатгина инсонларга хосдир. Шу ақлий инсоний руҳ ва унинг фаолияти ҳақидаги мулоҳазалар Аристотел психологиясида асосий ўрин тутади. Унинг фикрича, бу руҳнинг моҳияти яширин, илмий ёъл билан билиб бўлмайдиган ботир кучдан иборат. “Руҳ ҳақида аниқ тушунча бериш, – дейди Аристотел, – ҳар жиҳатдан ҳаддан ташқари қийин иш, руҳ бу жисм эмас, балки ўшанга хос бир нарсадир... У мавҳум тушунчадир”. Аристотелнинг фикрича, ақлли руҳ илоҳий ёъл билан пайдо бўлган; у танадан ташқарида ҳам яшай олади. Тана ўлгандан кейин “ақлли руҳ, илоҳий руҳ билан қўшилиб кетади”.

Аристотел руҳ ва тананинг ўзаро муносабати масаласига катта эътибор берган. “Руҳ, дейди у, ўз табиатига кўра ҳукмрон асосдир, тана эса тобе нарсадир”. Форма материяга нисбатан қандай бўлса, руҳ ҳам танага нисбатан худди шундай. У ҳаётга маъно ва ёъналиш беради. Руҳ таъсир қилади ва ҳаракатлантиради, тана эса таъсирланади ва ҳаракатга келади. У руҳнинг бирламчилиги ҳақидаги умумий тезисни қуйидаги сўзларда ифодалаган: “Руҳ тирик тананинг сабаби ва манбаидир”.

Аристотел руҳнинг моҳияти ва унинг тана билан ўзаро муносабати ҳақидаги бу ўзига хос фикрлар билан бирга, биринчи бўлиб, ўз-ўзида кузатиш мумкин бўлган руҳий ҳодисаларни тасвирлаб ёзган ва классификасиялаштирган. Унинг психологиясида ҳозирги замон психологиясига асос бўлган кўпчилик тушунчаларни учратиш мумкин, чунончи: ташқи бешта сезги ва сезгилар ҳақида, хуш ва нохуш ҳислар ҳақида, ихтиёрий ва ихтиёрсиз просесслар ҳақида, тасаввур ва ассо-сиасиялар ҳақида, тафаккур ҳақида, тушунчалар ва хулоса чиқаришлар ва ҳоказолар ҳақида таълимот яратди.

Аристотел, инсон сезгилари ташқи моддий қўзғовчилар таъсири туфайли ҳосил бўлади деган фикрни таъкидлаган. Тафаккур ҳақидаги таълимотида у Платоннинг умумий ва мавҳум тушунча-ғоялар нариги дунёдан келиб чиққан деган таълимотини инкор қилди. Аристотел тушунчаларида ифодаланган умумийлик якка нарсалардан ташқарида ёки якка нарсалардан аввал ўзи бор бўлган эмас, балки якка нарсаларнинг ўзида бўлади, деган таълимотни илгари сурди.

Епикур (342-271 й.) ва рим шоири-философи Лукресий Карр (99-55 й.) лар хам руҳ ҳақида ўз қарашларига эга эдилар яъни, Эпикурнинг фикрича, руҳ ғайри жисмоний бир нарса эмас, “Жисмсиз бўшлиқдан бошқа ҳйеч нарсани фикрлаш мумкин эмас... Руҳни ғайри жисмий нарса деган кишилар алахсираяптилар” Эпикур моддий бўлмаган субстансиянинг мавжудлигини мутлақо инкор қилиб, “руҳ бутун организмга тарқалган жуда нозик жисмдир” деб ҳисоблади.

Лукресий эса ўзининг “Нарсаларнинг табиати ҳақида” деган асарида атомистик руҳ хақидаги таълимотни поетик формада баён қилади. У моддий бўлмаган руҳнинг мавжудлигини инкор қилди. “Жон, руҳ ёки-ақл моддий бўлиб, фақат инсон танасига хос бўлган кучларнигина ташкил қилади”... Руҳ ҳам, жон ҳам, жисмий табиатга эга.

Лукресий психик ҳодисаларнинг танага боғлиқлигини тажрибага асосланиб исбот қилади. У “ақл ҳам тана билан бирга ўсади ва сўлади ақл ҳам тана сингари, касалликка дучор бўлади, мастлик натижасида хиралашади” деган ва шунга ўхшаш далиллар келтиради. Лукресий бу далилларга асосланиб, руҳнинг абадийлиги тўғрисидаги таълимотнинг ёлғонлиги ҳақида хулоса чиқаради.

Платон билан Аристотел яратган руҳ ҳақидаги таълимот ўрта асрларда – Шарқда ҳам, |арбда ҳам ҳукмрон бўлиб қолди. Психологиядаги бу оқим кейинчалик (ХВИИИ асрда) метафизик ёки расионалистик психология деб ном олади.

Бу психология шунинг учун ҳам метафизик деб аталади-ки, унинг текшириш предмети бўлган – руҳ, психик просесслар – физик ҳиссий дунё чегарасидан ташқарида мавжуд моҳият, ғайри жисмий бир нарса деб тушунтирилади; шунинг учун ҳам расионалистик деб аталадики, унинг текшириш методи тажрибадан ажратилган фақат қуруқ мулоҳазадан иборат эди.

Ўрта аср мутафаккирларининг руҳ ва руҳий ҳаёт ҳақидаги мулоҳазалари, асосан, руҳнинг моҳияти ҳақидаги, унинг кучи, қобилиятлари ва келиб чиқиши ҳақидаги, унинг тана ўлгандан кейинги тақдири ҳақидаги, руҳнинг танага бўлган муносабати ҳақидаги масалаларга қаратилган эди.

Руҳнинг моҳияти ҳақидаги масала, одатда, Платон ва Аристотелларда қандай ҳал қилинган бўлса, худди шундай ҳал қилинар эди. Руҳ ўз табиатига кўра барча моддий ва жисмоний нарсаларга қарама-қарши қўйилар эди. Руҳ ўз табиатига кўра алоҳида қобилиятларга эгадир, деб фикр юритиларди.

Шунингдек, ўрта аср мутафаккирлари ирода масаласига алоҳида эътибор бердилар.

Масалан, Августин Иппонский (353-430 й.)биринчи бўлиб-кишининг  бошқа руҳий қобилиятлари орасида ироданинг муҳим аҳамиятга эга эканлиги ҳақида фикр юритган. Ироданинг устунлиги ҳақида, айниқса, Дунс Скотт (1265-1308 й:) нинг таълимоти жуда яққолдир. Унинг айтишича, ирода ақл-дан ҳам юқори туради.

Бутун ўрта аср тарихи мобайнида, ундан кейинги вақтларда ҳам, философия ва психологияда ирода эркинлиги ҳақидаги тортишув жуда катта ўрин эгаллади. Бу масала бўйича В асрдаёқ иккита оқим – детерминизм ва индетерминизм пайдо бўлган.

ХВИ-ХВИИ асрлар: эмпирик психологияни пайдо бўлиши ва унинг дастлабки тараққиёти

ХВИ асрнинг охири ва ХВИИ асрнинг бошларида |арбий Йевропада философия ва илмий тафаккур соҳасида кескин бурилиш рўй беради. Фанда тажрибага асосланган янги оқим (емпирик оқим) ривожлана бошлайди. Илмий тафаккурдаги бу бурилиш, одатда, инглиз мутафаккирлари Ф. Бекон, Гоббс, Локкларнинг, шунингдек, франсуз философи Р. Декартнинг номи билан боғланган.

Френсис Бекон (1561-1625 й.) ва Томас Гоббс (1588-1679 й.) Бекон таълимотига кўра, фан, биринчи навбатда атрофдаги табиатни, унинг баъзи бир ҳодиса ва қонунларини ўрганиш билан шуғулланмоғи керак. Табиатни ўрганиш унинг устидан ҳукмронлик қилиш учун керак. Табиатни ўрганиш методи умумий оғзаки мулоҳазалардан эмас, балки тажрибадан иборат бўлмоғи керак. Бекон расионалистик дедуктив методни фанда бефойда деб инкор қилди ва тажрибага асосланган индуктив методни асослаб берди. Айни вақтда Бекон руҳ ва руҳий ҳаёт ҳақидаги масалаларни ҳам қўзғаган эди.

Бекон руҳни иккига бўлади: ақлий ва ҳиссий руҳлар. Биринчиси илоҳий нафасдан келиб чиқади, иккинчиси моддий (жисмий) бўлиб, барча органик мавжудотларга хосдир. Ҳайвонларнинг танаси ҳиссий руҳ органидир, инсонда эса тана ақлий руҳ органи бўлиб хизмат қилади.

Бекон руҳнинг қобилиятлари ҳақида гапирар экан, фаҳм, ақл, хотира, истак, иродаларни кўрсатади. Лекин унинг таълимотининг бу қисми ривожлантирилмаган. Психология масалаларида у айрим-айрим тасодифий мулоҳазалар билан чекланиб қолган.

Беконнинг тасаввурлар механикаси ҳақидаги фикрларини бошқа бир инглиз файласуфи – Гоббс янада муфассалроқ ривожлантирди. Гоббснинг фикрича, психик ҳаётнинг асосини гўёки ўзига тортувчи, жалб қилувчи (ҳузур, истак, муҳаббат) ва ранжитадиган (оғриқ, қўрқув, нафрат) кучларидан иборат бўлган эҳтирослар ташкил этади. Психологик ҳодисаларнинг ўзи моддий тартибдаги фактлардир. Уларнинг ривожланиши нутқнинг ривожланиши билан боғлиқдир. 

Декарт психология соҳасидаги таълимотини, асосан ўзининг “Руҳ эҳтирослари ҳақида” деган асарида баён қилган.

Руҳнинг фаолияти сезгилар, хотира, тафаккур, ирода – ўз қонуниятларига, яъни руҳий қонунларга биноан рўй беради, тананинг фаолияти (ҳаракат) эса механика қонунларига биноан рўй беради. Шундай қилиб, психик ва физиологик (моддий.) жараёнлар параллел ҳолда рўй беради. Шунинг учун ҳам Декарт ХХ асргача бўлган психологияда кенг тарқалган назариянинг, яъни; психофизик параллелизм таълимотининг асосчиси ҳисобланади.

Инглиз олими ва педагоги Жон Локк Бекон кашф қилган илмий методнинг бевосита давомчиси эди. Локк психология ҳам, бошқа табиат фанлари сингари, оғзаки мулоҳазаларга эмас, балки тажрибага асосланмоғи керак, деб ҳисоблайди. Шунингдек у руҳнинг ва унинг кучларининг асл моҳиятини билиш мумкинлигини инкор қилди. “Мен, дейди Локк, руҳнинг моҳияти нимадан иборат ёки ҳаётий руҳимизнинг қандай ҳаракатлари сезгиларга... ёки тасаввурларга олиб келади деган текширишлар билан ўзимни қийнаб ўтирмайман, чунки бу қуруқ мавҳум фикр юргизишдир” Локкнинг айтишича, фақат руҳий ҳодисаларни ўрганиш керак. Бу ҳодисаларни ўрганишнинг бирдан-бир методи тажриба ва кузатишдир.

М.В.Ломоносов бирламчи ва иккиламчи сифатлар ҳақидаги таълимотни танқид қилиб чиқди. Унинг таълимотига кўра, иккиламчи субйектив сифатлар ёъқ: бизнинг ҳамма сезгиларимиз обйективдир.

Шуни айтиш керакки, ХВИИИ асрда Йевропанинг барча мамлакатларида, айниқса Англияда эмпирик психология ягона ҳукмрон психология системаси бўлиб қолди.

2.2. Психологиянинг илмий фан сифатида шаклланиши

(19-20-асрлар)

Бошқа фан соҳалари, айниқса, тиббий-биологик изланишларда инсон ва унинг мураккаб тузилиши, руҳий ҳаётига қизиқиш ортиб борган сари секин-аста психик жараёнларнинг ҳам яхлит бир тизими бўлиши ва уни ҳам фаннинг ютуқларидан фойдаланган ҳолда ўрганиш мумкинлиги ғояси пайдо бўлди. қолаверса, ХИХ асрнинг иккинчи ярмига келиб, инсон руҳияти тўғрисидаги психологик ҳамда фалсафий қарашлар билан табиий-илмий (анатомик, физиологик, биологик, биохимик ва бошқалар) қарашлар ўртасида тафовутлар чиққани сари унинг алоҳида фан сифатида шаклланиши зарурати ортиб борди. Олимлар орасида айнан инсон руҳий оламини изчил ва тизимли ўрганишга эхтиёж пайдо бўлди.

ХИХ аср охирларида, аниқроғи, 1879 йилда немис олими Вилгелм Вундт Лейбнис университетида дунёда биринчи экмпериментал психологик лабораторияга асос солдики, унда ўтказилган юзлаб тажрибалар ва экспериментлар психологиянинг ҳам алоҳида фан сифатида ўзини кўрсатишга ҳақли эканлигини исботлади. Айнан шу инсоннинг, Вундтнинг, психология илми мактабини яратганлигида ҳам маъно бор. Чунки Вундт тиббиёт фани бўйича ҳам мукаммал билимларга эга бўлди, кейин физиология соҳасида муваффақиятли ишлади, сўнгра фалсафага берилиб кетди. Балки, айнан бир қатор фанларни – ҳам гуманитар, ҳам табиий фанлар асосларини яхши билганлиги обйектив сабаб бўлгандирки, олим одам психологияси, унда рўй берадиган жараёнлар – оддий сезишдан тортиб, мавҳум тафаккургача бўлган жараёнларни, ҳиссий ҳолатларни амалий тарзда экспериментларда ўргана бошлади. Унинг мақсади – энг аввало инсон онгини ташкил этувчи соф элементларни ажратиб олишдан иборат эди. Шунинг учун ҳам психологияда у асос солган ёъналиш структурализм деб номланди.

Вундтнинг таъсири шу қадар бўлдики, йер куррасининг бошқа бир томонида – Америка қўшма Штатларида функсионализм деб номланган яна бир ёъналиш пайдо бўлди. Э. Титченер асос солган бу ёъналиш вакиллари нафақат кўзга кўринмас онг тизими элементлари, балки кўз билан кўриш мумкин бўлган ва фаолият натижаларига асосланган белгилар асосида ҳам инсон хулқи-атворига баҳо бериш мумкинлигини исботладилар. Бошқа бир йирик америкалик психолог В. Жеймснинг тадқиқотлари амалий аҳамиятга молик бўлдики, энди у дадил психологияни онг элементлари эмас, балки онг фаолиятини ўрганувчи фан деб таърифлай бошлади. Онг динамик, ҳаракатдаги, ўзгарувчан яхлит тузилма бўлиб, унинг намоён бўлишида тананинг шарт-шароитлари, унинг фаоллиги муҳим рол ўйнайди. Шунинг учун ҳам бу икки тузилмалар одамнинг янги шароиитларга мослашуви, ва умуман ташқи муҳитда ўз ўрнини топишга имкон беради.

Юқоридаги фикрлар таъсирида ХИХ асрнинг охирларида бугун ҳам ўз аамиятини ёъқотмаган бихевиоризм оқими пайдо бўлди. Э.Торндайк ва Д.Уотсонлар асос солган ушбу ёъналиш вакилларининг асосий ғоялари шундан иборат бўлдики, улар психологиянинг предмети нафақат онг, ёки нафақат фаолият, балки хулқдир, деб асослашди. Хулқ у ёки бу хатти-ҳаракатлар, амаллар, реаксияларда ифодаланиб, ташқи таъсирот – стимулга боғлиқдир. Шунинг учун ҳам одам ва унинг психологиясини билиш учун ўша таъсир кўрсатувчи ва таъсирланган хулқ ўрганилиши керак. Бу нарсалар бизнинг ҳозирги шароитимизда ҳам ишлаб чиқаришни ташкил этишда, таълим беришда ва психотерапияда инобатда олинади, улар ўтказган машҳур “С>Р” формуласи бизнинг шароитларда ҳам таъсир кўрсатиш техникасида инобатга олинади, улар ўз долзарблигини ёъқотгани ёъқ.

Психология фан сифатида шаклланиб, унда олимлар қарашлари шаклланиб борган сари, руҳий кечинмалар табиятини негизидан, ич-ичидан ўрганишга эҳтиёж пайдо бўлди. ХХ асрнинг бошларида пайдо бўлган психоанализ ёъналиши фандаги айнан шу камчиликни бартараф этиш мақсадида пайдо бўлди. Классик психоанализнинг асосчиларидан бўлган австриялик олим  Зигмунд Фрейд психология нафақат онг соҳасини, яъни бевосита одам томонидан англанадиган хулқ-атвор шаклларини, балки онгсизликка алоқадор ҳодисаларни, яъни реал шароитда инсон ўзи англаб йетолмайдиган ҳодисалар табиатини ҳам ўрганиши лозим деган ғояни илгари сурди.

Фрейд иккита асосий нарсага эътиборни қаратди:

 
Биринчи. Ҳар қандай психик жараён ёки ҳолат онгли, онголди ва онгсиз босқичларда ёки ҳолатларда рўй беради. Шахс тизимида ҳам бу уччала босқичнинг ўрни бўлиб, улар “Ид (У) > Эго (Мен) > Суперего (Мендан олий)” бўлакларда ифодаланади.

 
Ид – психик энергиянинг ўзига хос заҳира жойи бўлиб, ундаги жараёнлар инсон томонидан англанмаса-да онгли ҳаётга уларнинг таъсири катта.

 
Его – ташқи олам билан боғланган, унинг таъсирларига берилувчан шахс хусусиятларини ўзида мужассам этади ва доимо “Ид”ни сиқиб чиқаришга ҳаракат қилади. Шахс камол топиб, жамият нормаларини ўзлаштириб боргани сари “Ид”га тобеликдан қутулиб борса-да охиригача бунинг уддасидан чиқа олмайди.

 
Суперего – ўз навбатида “Его”даги мавжуд ижтимоий тасаввурлар ва хулқий одатлар таъсирида ривожланади. Яъни, одам кишилик жамиятида яшаган сари ундаги эътиқод, идеаллар, индивидуал “виждонига ҳавола” хислатлардир. Инсонда юқоридагиларнинг қай бири кундалик хулқ нормаларида устивор бўлишига қараб, унинг жамиятдаги мавқйеи белгиланади.

 
Иккинчи. Инсон хулқ-атворини ва унинг амалларини бошқариб турадиган психик энергия ҳам борки, охир-оқибат у шахснинг қиёфасини белгилаб беради. Бошқача қилиб айтганда, эҳтиёжларни қондиришга ундовчи кучлар – “либидо” ҳамда “агрессив” энергиялар ҳам мавжуддир. Бу кучлар шахснинг маънавий ва ақлий салоҳиятини таъминлаш мақсадида психик қувватни тақсимловчи механизмлар ролини ўйнайди. Одатда ҳадиксираш, доимий хавотирланиш, психоемосионал қониқмаслик каби омиллар ана шу тақсимотнинг номувофиқлигидан келиб чиқади.

Фрейдизмнинг жаҳон илми ва малакиёти учун таъсири шу қадар катта бўлди-ки, жамоадаги ёки гуруҳий онгсизлик ғоясини илгарни сурган К. Юнг ҳамда индивидуал психологияни тарғиб этган А. Адлер ва уларнинг издошлари бу консепсияни янада ривожлантиришга ўз ҳиссаларини қўшдилар. Бу назария ва консепсия ҳанузгача шахс психологиясини, психоанализ эса психотерапияни ўрганишда асосий методлардан бири сифатида қўлланилиб келинмоқда.

Юқорида таъкидланган структурализм, функсионализм, бихевиоризм, фрейдизм оқимлари жаҳон психология илмининг шаклланишига асос бўлган бўлса, улар таъсирида шакланган бошқа ўнлаб: ассосиатив психология, гешталтпсихология, гуманистик психология, экзистенсиал психология, когнитивизм, рамзий интераксионизм каби ёъналишлар унинг қатор масалаларини ҳал қилишга ўз ҳиссасини қўша олди. Энг муҳими – ХХ асрга келиб, психологиянинг тадбиқий соҳалари пайдо бўлди-ки, энди қўлга киритилган ютуқлар бевосита таълим, тарбия, саноат, бизнес, маркетинг хизматлари, бошқарув, соғлиқни сақлаш, ҳуқуқбузарликни олдини олиш соҳаларга дадил жорий этила бошланди. ХХИ асрнинг биринчи йилига келиб, психология назарий, таҳлилий фандан бевосита амалиётнинг эҳтиёжларини қондирувчи тадбиқий фанга айланди. Бугун бозор муносабатларига босқичма-босқич ўтилаётган Ўзбекистон мисолида ҳам психология фанининг жамиятни эркинлаштириш ва барқарорлаштириш борасида, инсон омили имкониятларини янада юксалтириш, унинг тафаккур тарзини эркинлаштириш жараёнида роли ортиб бормоқда. Лекин у бу юксак вазифаларни бир ўзи, ўз тадқиқот методлари ёки тўплаган эмпирик матералларигагина таяниб бажара олмайди. Бу ўриндаги фанлар кооперасияси ва бошқа турдош фанлар билан бевосита алоқаси амалий аҳамиятга эга бўлади.

ХХ аср шу билан характерли эдики, у турли фанлар олдига конкрет топшириқлар қўя бошлади. Шунинг учун психология фани олдида тадқиқотлар асосида психологик қонуниятларни асослаш вазифаси турар эди. Иккинчидан эса, Америкада кўпгина психологлар ўз тадқиқот обйектларини лабораторияларда айрим психик жараёнларни ўрганишдан кичик гуруҳларга кўчира бошладилар. Бу даврда психологияда шаклланиб бўлган уч асосий оқим (психоанализ, бихевиоризм ва гешталт психология) ичида ҳам ижтимоий хулқ-атворни кичик гуруҳлар доирасида ўрганиш тенденсияси пайдо бўлди. Бунда асосий диққат кичик гуруҳларга ва уларда турлича экспериментлар ўтказишга қаратилган эди. Бундай ҳолатнинг пайдо бўлганлиги ижтимоий психологиянинг фан сифатида шаклланишида ниҳоятда катта рол ўйнади. 

Гешталд психология ёъналиши негизида махсус ижтимоий-психологик ёъналишларнинг – интераксионизм ва когнитивизмнинг пайдо бўлганлиги эса бу фаннинг экспериментал эканлигини яна бир бор исбот қилди.

Бихевиоризм ёъналишлари доирасида ўтказилган ижтимоий-психологик тадқиқотлар аввало америкалик олимлар К.Халл ва В.Скиннерлар номи билан боғлиқ. Улар ва уларнинг издошлари ҳисобланган К.Миллер, Д.Доллард, Ж.Тибо, Г.Келли ва бошқалар диада – икки киши ўртасидаги муносабатларнинг хилма-хил экспериментал кўринишларини тадқиқ қилиб, уларда математик ўйин назарияси элементларини кузатдилар. Диада шароитида тажрибада ўтказилган тадқиқотларда асосан мустаҳкамлаш ғоясини исбот қилишга уринилди. Классик бихевиоризмдан фарқли ўлароқ ижтимоий-психологик бихевиористлар ҳайвонлар ўрнига лабораторияга нақд пулга одамларни таклиф эта бошладилар, шунинг учун ҳам уларнинг ғоясида биологизм ва механизм тарзда илгариги ҳайвонларда тўпланган далиллар моделини инсонларда қўллаш ҳоллари кузатилди.

Психоанализ доирасида эса ижтимоий-психологик тадқиқотлар Э.Фромм ва Ж.Салливен ишлари билан боғлиқ бихевиористлардан фарқли ўлароқ бу йерда экспериментлар икки киши эмас, балки кўпчилик иштирокида ўтказила бошлади. Уларнинг издошлари (В.Баён, В.Беннис, Г.Шепарде, В.Шутк) ўтказган тадқиқотлар туфайли ҳозирги кунда ҳам катта қизиқиш билан ўрганилаётган кичик “Т” гуруҳлар психологияси яратилди. Унда гуруҳ шароитида бир одамнинг бошқаларга таъсири, гуруҳнинг айрим индивидлар фикрларига таъсири каби масалалар ишлаб чиқилди ва ижтимоий-психологик тренинглар ўтказишга асос солинди.

Когнитивизм. К.Левин назарияси асосида пайдо бўлган психологик ёъналиш бўлиб, ундаги ўрганиш обйекти муносабатлар тизимидаги кишилар, уларнинг билиш жараёнлари, онг тизимига тааллуқли бўлган когнетив ҳолатлар бўлди. Когнитизм доирасида шундай мукаммал, бошқаларга ўхшамас назариялар яратилдики, улар ҳозирги кунда ҳам ўз аҳамиятини ёъқотгани ёъқ. Масалан, Ф.Хайдернинг баланслаштирилган тизимлар назарияси, Т.Нюкомнинг коммуникатив актлар назарияси, Фестингернинг когнитив диссонанслар назарияси ва бошқалар шулар жумласига киради. Улардаги асосий ғоя шундан иборатки, шахс ўзига ўхшаш шахслар билан мулоқотга киришар экан, доимо муносабатларда руҳий мутаносиблик тенглик бўлишига, шу туфайли зиддиятлардан чиқишга ҳаракат қилади. Мақсад – турли ижтимоий шароитларда шахс хулқ-атворининг психологик сабабларини тушунтириш ва зиддиятларнинг олдини олиш учун ёъл-ёъриқлар ишлаб чиқишдан иборат. Ҳозирги даврда ҳам таниқли ижтимоий психологлар Олпорт, Маслоу, Роджерс ва уларнинг сафдошлари гуманистик психология доирасида бу ишларни фаол давом эттирмоқдалар.

Навбатдаги назария интераксионизм бўлиб, бу аслида сосиологик назария бўлиб ҳисобланади. Унинг асосчиси Гербарт Мид бўлиб, унинг қарашлари таъсирида Т.Сарбиннинг роллар назарияси, Г.Хаймен ва Р.Мертонларнинг референт гуруҳлар назарияси, Ф.Гофманнинг ижтимоий драматургия назариялари шаклланди. Улар турли ижтимоий шароитлардаги хулқ-атворларни тушунтириш орқали шахс ижтимоий-психологик сифатларининг сабабларини топишга ҳаракат қилдилар. Ҳар бир шахс доимо ижтимоий ўзаро таъсир тизимида мавжуд бўладики, унда у тўғри ҳаракат қилиш учун ўзгаларни тушунишга ҳаракат қилиши, ўзгалар ролини қабул қилишга тайёр бўлиши лозим. Лекин ўзгалар ролини тўғри қабул қилиш учун унда “умумлаштирилган ўзга” образи бўлиши лозимки, бу образ шахслараро мулоқот жараёнида, ҳар бир шахс учун ибратли бўлган кишилар гуруҳи билан мулоқотда бўлиш жараёнида шаклланадн.

2.3. Психологиянинг фанлар тизимида тутган ўрни

Психология яхлит ва мустақил фан сифатида кишилар онгида гуманистик менталитетнинг шаклланишига хизмат қилгани учун ҳам унинг ушбу ёъналишдаги муаммоларни маълум маънода ўрганадиган барча фанлар билан бевосита алоқасини муҳим аҳамият касб этади. Булар биринчи навбатда ижтимоий-гуманитар фан соҳалари бўлиб, психологиянинг улар орасидаги мавқйеи ўзига хос ва йетакчидир.

Психология ва фалсафа

Енг аввало фанни фалсафа ва унинг охирги пайтларда шаклланиб, ривожланиб бораётган ижтимоий фалсафа қисми билан бўлган алоқаси хусусида. Бу алоқа иккала фаннинг инсон ва унинг ҳаёти моҳиятини тўла англаш ва ривожланиб тенденсияларини белгилашдаги ўрни ва аҳамиятидан келиб чиқади. Табиат, жамият ва инсон тафаккурининг ривожланишига оид бўлган умумий қонуниятлар ва тамойилларни психология фалсафанинг базасидан олади ва шу билан бирга ўзи ҳам инсон онги ва тафаккури қонуниятлари соҳасидаги ютуқлари билан фалсафани бой маълумотларга эга бўлишига ёрдам беради. Шуни алоҳида таъкидлаш жоизки, мустақиллик мафкураси ва миллий онгнинг шаклланишига тааллуқли умумий илмий қонуниятларни излашда ҳам юртимиз шароитида бу иккала фан – фалсафа ва психологиянинг ҳамкорлиги бевосита сезилмоқда. Бу боғлиқлик аввало янгича тафаккур ва дунёқарашни шакллантириш муаммоси кундаланг турган тарихий даврда миллий истиқлол ғояларини юртдошларимиз онги ва шуурида шакллантириш каби долзарб вазифани бажаришга хизмат қилмоқда.

Психология ва тарих

Психология ва тарих фанларининг узвий боғлиқлиги айниқса, мустақиллик йилларида тарихни холисона ўрганиш ва шу билан бирга инсон шахсининг маданий-тарихий шарт-шароитларга боғлиқ тарзда ривожланиши айниятини халқ оммаси онгига йетказишда намоён бўлмоқда. Юртбошимиз И.Каримов ўзининг “Тарихий хотирасиз келажак ёъқ” номли асарида тарихнинг халқлар тақдири ва ривожланишидаги ролини обйектив тарихий омиллар орқали тушунтиришнинг аҳамити ва ўрни катта эканлигини таъкидлаш билан бир қаторда, ана шу тарихни яратувчи инсон психологиясини ҳар бир даврда холисона ўрганиш заруратини алоҳида алоҳида эътироф этган. Зеро, инсон руҳияти ва у вакил бўлган халқ ва элат психологияси орқали тарихий воқйеаларга баҳо бериш миллий истиқлол ғояларини ёшлар онгига сингдиришнинг муҳим воситаларидан биридир. Масалан, халқимиз ва давлатчилигимиз тарихида муҳим ўрин тутган темурийлар даври тарихини ўрганиш учун албатта, биз Буюк Темур шахси ва темурийзодаларнинг инсоний фазилатларини ўрганишимиз керак. Айниқса, мактаб ёшида тарихий шахслардаги такрорланмас ва ибратли сифатлар орқали ўша давр тарихий муҳити ва ижтимоий-иқтисодий жараёнларни тушунтириш анча самарали ва таъсирчандир. Шунинг учун ҳам тарихчи ва археологлар у ёки бу даврни ёритиш учун ўша давр ижтимоий қатламлари, машҳур шахслари автобиографиясини ўрганишга катта аҳамият берсалар, психологлар, айниқса, ижтимоий психологлар катта гуруҳлар психологияси ва шахснинг маънавий ва аҳлоқий қиёфасини тўла ўрганиш учун шахс мансуб тарихий шарт-шароитлар, худудий ўзига хосликларни ҳам ўрганадилар. Шунинг учун ҳам мустақилликнинг инсон шахси камолотига бераётган чексиз инъомларини тасаввур қилиш учун биз тарихимизни ва истиқлол йилларида қўлга киритган муваффақиятларимизнинг обйектив заминларини яхши ўрганишимиз керак. Шундагина “Ўзбекистон – келажаги буюк давлат” шиорининг том маънодаги моҳиятини теран англаймиз.

Психология ва сосиология

Сосиология фани ҳам янгича ижтимоий муносабатлар шароитида ўз тараққиётининг муҳим босқичига ўтган экан, ўз навбатида психология ҳам ушбу фан эришган ютуқлардан фойдаланади ва уларнинг кўлами кенгайишига баҳоли қудрат хизмат қилади. Айниқса, психологиядан мустақил равишда ажралиб чиққан, бугунги тараққиёт давримизда алоҳида аҳамият касб этган ижтимоий психологиянинг сосиология билан алоқаси узвий бўлиб, улар жамиятда ижтимоий тараққиёт ва прогрессни таъминлаш ишига хизмат қилади. қолаверса, ҳуқуқий, демократик давлат қуриш ишини собитқадамлик билан амалга ошираётган Ўзбекистон аҳолисининг ҳуқуқий маданиятини ва демократик ўзгаришларга психологик жиҳатдан тайёрлигини амалда таъминлаш, бу соҳада мунтазам тарзда ижтимоий фикр ва инсонлар фикр ва қарашларидаги ўзгаришларни ўрганиш, башорат қилиш ва тараққиёт мезонларини ишлаб чиқишда иккала фанлар методологияси ва методларини бирлаштириш тадбиқий аҳамият касб этади.

Психология ва педагогика

Педагогика билан психологиянинг ўзаро ҳамкорлиги ва алоқаси анъанавий ҳамда азалий характер касб этиб, уларнинг ёш авлод тарбиясини замон талаблари руҳида амалга оширишдаги роли ва нуфузи ўзига хосдир. Республикамизда амалга оширилаётган “Таълим тўғрисидаги қонун” ҳамда “Кадрлар тайёрлашнинг миллий Дастури”ни амалга ошириш ҳам бу иккала фан ҳамкорлиги ва ўзаро алоқасини ҳар қачонгидан ҳам долзарб қилиб қўйди. Миллий дастурда эътироф этилган янгича моделдаги шахсни камол топтириш, унинг чуқур билимлар соҳиби бўлиб йетишиши, баркамоллигини кафолатловчи шарт-шароитлар орасида замонавий педагогик технологияларни таълим-тарбия жараёнларига тадбиқ этишда педагогиканинг ўз услуб ва қоидалари йетарли бўлмайди. Шунинг учун ҳам психология у билан ҳамкорликда ёш авлод онгининг таълим олиш даврларидаги ривожланиш тенденсияларидан тортиб, токи янгича ўқитиш технологияларини талаба томонидан ўзлаштирилиши ва ундаги ақлий ҳамда интеллектуал қобилиятларга нечоғлик таъсир кўрсатаётганлигини ўрганиш, шу асосда ишни ташкил этиш психология методларини дидактик методлар билан уйғунлаштиришни тақозо этади. Айниқса, маънавий баркамоллик тамойилларини мактабда ва янги типдаги таълим муассасаларида, хусусан, Академик лисей ва Касб-ҳунар коллежларида жорий этиш ҳам шахс психологиясини теран билган ҳолда ўқитишнинг энг илғор ва замонавий шаклларини амалиётга тадбиқ этишни назарда тутади.

Психология ва табиий фанлар

Биология, физиология, химия, физика ва бошқа фанлар психик ҳодисалар ва жараёнларнинг табиий-физиологик механизмларини тушуниш ва шу орқали уларнинг кечиши қонуниятларини обйектив ўрганиш учун материал беради. Айниқса, бош миянинг ҳамда марказий асаб системасининг психик фаолиятларини бошқаришда ва уларни мувофиқлаштиришдаги ролини эътироф этган ҳолда психология фани табиий фанлар эришган ютуқлар ва улардаги тадқиқот услубларидан омилкорона фойдаланади. Масалан, шахс қобилиятларини диагностика қилиш унинг туғма лаёқатлари ҳамда орттирилган сифатларини бир вақтда билишни тақозо этгани сабабли, ўша табиий лаёқатнинг хусусиятларини аниқлашда психофизиологиянинг қатор усулларидан (мия ассиметрияси қонунлари, мия биоритмларини ёзиб олиш, нейродинамик ҳодисаларни аниқлаш, қон айланиш ва тана ҳароратини ўлчаш методлари) ўз ўрнида фойдаланади ва биология, анатомия, физиология, нейрофизиология каби фанларнинг шу кунгача эришган ютуқларидан фойдаланади. Шунинг учун табиий фанлар соҳасида эришилган барча ютуқлар психологиянинг предметини мукаммалроқ ёритишга ўз ҳиссасини қўшган.

Психология ва кибернетика

Кибернетика фани соҳасидаги эришилган ютуқлар психология учун ҳам аҳамиятли ва зарур бўлиб, у инсон шахсининг ўз-ўзини бошқариш ва психик жараёнларни такомиллаштириш борасида ахборотлар технологияси ва кибернетика томонидан қўлга киритилган ютуқлар ва тадқиқот методлари, махсус дастурдан ўз ўрнида фойдаланади. Айниқса, маълумотлар асри бўлган ХХ ва ҳар бир алоҳида маълумотнинг қадр-қиммати ошиши башорат қилинган ХХИ асрда глобал информасион жараёнлар ва янги илғор технологияларни моделлаштириш борасида психология ҳамда кибернетика ҳамкорлигининг салоҳияти янада ортади. Масалан, оддий мулоқот жараёнини  янада такомиллаштириш, ҳар бир сўзнинг шахслараро муносабатлардаги таъсирчанлигини ошириш мақсадида ҳамда ана шундай ижтимоий фаолият жараёнида шахс тизимини такомиллаштиришда турли кибернетик моделларидан ўринли фойдаланиш замонавий психологиянинг жамиятдаги ўрни ва ролини оширади, махсус компютер дастурларининг кенг қўлланилиши инсон мияси ва руҳий олами сирларини тез ва аниқ ўрганишни кафолатлайди.

Психология ва техника фанлари

Техника фанлари билан психологиянинг ўзаро алоқаси ва ҳамкорлиги айниқса, аср охирига келиб яққол сезилмоқда. Бир томондан мураккаб техникани бошқарувчи инсон онги муаммосини йечишда, иккинчи томондан, психик ҳаётнинг мураккаб қирраларини очишда махсус техник воситалардан фойдаланиш зарурати бу икки ёъналишнинг эришган ютуқларини бирлаштиришни назарда тутади. Масаланинг яна бир алоҳида томони ҳам борки, у ҳам бўлса, техника прогрессига интилаётган бир вақтда мураккаб техника ва машиналар билан “мулоқот” қилаётган шахс фаолиятини янада мукаммаллаштириш ва унинг имкониятларига мослаш масаласи ҳам ана шу ҳамкорликда ҳал қилиниши лозим бўлган масаладир. Айниқса, мустақил Ўзбекистон учун мураккаб замонавий техника сир-асрорларини биладиган, унинг жамият ва фан равнақига хизматини таъминлаш қанчалик долзарб бўлса, ана шу техникага ҳар бир оддий фуқаро онги, тафаккури ва қобилиятларини мослаштириш ва “одам – машина” диалогининг энг самарали ёълларини излаб топиши жуда муҳим. Техника билан бемалол “тиллашадиган” малакали мутахассислар тайёрлаш борасида ҳам техника фанлари педагогика ва психология фанлари методларидан фойдалана олсагина, муваффақиятга эришади.

Психология ва иқтисодиёт

Иқтисодиёт билан психологиянинг ўзаро алоқаси ва ҳамкорлиги ҳам ХХ асрнинг янгиликларидан бўлиб, айниқса, бозор муносабатларига босқичма-босқич ўтиш шароитида иқтисодий онг, иқтисодий тафаккур ҳамда иқтисодий хулқнинг ўзига хос намоён бўлиш қонуниятларини ўрганишда иккала фан ҳам тенгликда хизмат қилади. Ўзбекистон Президенти И.Каримов мустақилликнинг дастлабки йилларидаёқ фуқароларда, биринчи навбатда, ёшларда янгича иқтисодий тафаккур шаклланишининг жамият иқтисодий тараққиётидаги аҳамиятига эътиборни қаратган эдилар. Демак, янги давр шахсини тарбиялаш ва унинг жамиятги мослашуви масаласида психология иқтисодиёт фанида қўлга киритган ютуқлар, янгиликлар ва иқтисодий самарага эришиш омилларини ҳисобга олса, иқтисодиёт ўз навбатида иқтисодий ислоҳотларнинг обйекти ҳамда субйекти бўлмиш инсон омилидаги барча психологик ўзгаришларни аниқлаш, таҳлил қилиш ва шу аснода башорат қилиш вазифасини йечиши керак. Бундан ташқари, менежмент, маркетинг, бошқарув соҳасидаги ҳар бир изланиш, хоҳ у иқтисодчи томонидан амалга ошириладими, хоҳ психологлар томониданми, барибир, ишлаб чиқаришнинг самарадорлигини оширишда шахснинг индивидуал қобилиятларини инобатга олиш, инсонлар ўртасидаги ўзаро муносабатларнинг сирларини мукаммал билиш, инсон ресурслари масалалрига тўғри омилкорона ёндашишни тақозо этади. Бу эса ўз навбатида шахс ва гуруҳлар психологиясини билиш ва ишлаб чиқаришнинг иқтисодий омилларини одам қобилиятига мувофиқлаштиришни назарда тутади.

Юқорида таъкидланган фан тармоқлари психология бевосита узвий алоқада ривожланадиган фанларнинг асосий қисми холос. Бугунги кунда ҳар бир фан ривожи учун инсон омилини ҳисобга олиш зарур экан, психология ўша барча фанлар билан алоқада ва ҳамкорликда ривожланади. 1.2-расмда психология алоқадор бўлган асосий фан тармоқлари акс эттирилган.

Мазкур фикрлар ва психология бевосита алоқадор бўлган фанларнинг характерига суянган равишда бугунги кунда психологиядан ажаралиб чиққан алоҳида тармоқлар тўғрисида ҳам фикр юритиш мумкин.

2.4. Психологиянинг тадбиқий ва амалий соҳалари

Ҳозирги замон илм-фанининг қадри ва аҳамияти унинг нечоғли амалиётга кириб бориб, тадбиқий салоҳияти ортиб бориши билан баҳоланади. Психологиянинг охирги йиллардаги тараққиёти ҳам айнан ана шу мезон талабларига жавоб бериши билан характерланади.

Жамиятимизда эса психологик билимларни бевосита амалиётга тадбиқ этишга эҳтиёж катта. Биргина Ўзбекистонда кадрлар тайёрлашнинг миллий дастурини оладиган бўлсак, унинг бажарилиши ва муваффақиятли амалга оширилиши учун психологиянинг аралашуви зарур. Жойларда ташкил этилган “Ташхис марказлари” ва Олий ва ўрта махсус, касб-ҳунар таълими муассасаларидаги таълим-тарбия жараёнларини, маънавий муҳитни илмий-амалий тадқиқ қилиш, ёшлар ижтимоий фаоллигини сосиологик, психологик ва педагогик қўллаб-қувватлаш, муаммоларни ўз вақтида аниқлаш ҳамда бартараф этиш ишларини мувофиқлаштирувчи, илмий-методик ёрдам кўрсатувчи “Таълим-тарбия жараёнини сосиологик, психологик ва педагогик қўллаб-қувватлаш хизмат”ларида фаолият кўрсатаётган мутахассислар талабалардаги ривожланиш тенденсиялари, ақлий ўсиш омиллари ва иқтидорига қараб таълим-тарбияни ташкил этишлари учун қатор диагностик тадбирларни ўтказишлари зарурки, бу тадбирлар охир-оқибат реал самара бериши лозим.

Таъкидлаш зарурки, тадбиқий психологиядаги “самара”ни ўлчаш мезонлари билан назарий психологиядаги самара тушунчалари бироз фарқ қилади. Яъни, бу йерда бевосита буюртманинг бажарилиши сифатига буюртмачининг ўзи баҳо беради. Шунинг учун ҳам амалий психологиянинг алоҳида тармоғи бўлмиш ижтимоий психология билимларининг амалдаги эҳтиёжини уч асосий сабаб билан тушунтириши мумкин:

 
кичик корхона ёки йирик фирмалардан тортиб, токи ҳукумат даражасидаги идоралар ҳам ўз фаолияти самарадорлигини ошириш учун тобора инсонлар фаолияти ва улардаги заҳирадан омилкорона фойдаланишнинг психологик манбаларини қидириш лозимлигини тушуниб йетмоқдалар; 

 
профессионал психологларнинг ўзи ҳам ўз ишларидан келадиган обрў-еътиборнинг амалий соҳаларида ишлай олиш қобилиятларига боғлиқ эканлигини тушуниб йетмоқдалар. Яъни, ҳаётда бевосита самараси кўринмайдиган назариянинг бугун ҳйеч кимга кераги бўлмай қолди;

 
амалиётда ишлаётган бошқа соҳа вакиллари ҳам агар психологик тайёргарликдан ўтган бўлсалар, ишни ташкил қилишга уқувлари яхшироқ ва ишлари унумлироқ бўлишини тушуниб йетмоқдалар. Шунинг учун ҳам кўплаб янги турдаги марказ ва фирмалар, қўшма корхоналарда амалиётчи психологлар ишламоқдалар.

Давр талаби шундай бўлмоқдаки, у ёки бу фаолият соҳаларида одамнинг индивидуал ва типологик хусусиятларини инобатга олиб иш ташкил этилса, самараси яққол кўриниб қолганлигини махсус психологик билимга эга бўлмаган ходимлар ёки раҳбарлар тушуниб йетмоқдалар. Шу сабаб бугун иқтидорли раҳбарлар ва ўз устида муттасил ишлаб, ўз иш жойида самарали ишлашни хоҳлаганлар иш столида Карнеги, Майер, Виготский, Макей каби йирик амалиётчи психологларнинг асарларини кўриш мумкин. Бу китобларда одамлар билан самарали ишлаш сирлари, ўз иқтидорини ўстириш усуллари оммабоп тарзда ёзилган. Охирги йилларда Карнегилар китобига ўхшаш амалий китоблар сони кўпайиб кетди. Мамлакатимизда ҳам янгича ғоялар тарғиботи, миллий истиқлол мафкураси тамойилларини кенг меҳнаткашлар онгига йетказишда ҳам турли психологик манбалардан фойдаланиш, оммабоп ўқимишли асарлар ёзиш технологиялари баён этилган манбалар секин-асталик билан кўпаймоқда. Китобшунослар, ёзувчи ва олимлар олдига қўйилган асосий талаб ҳам халқ онги ва руҳиятига тез таъсир қилишга қодир тушунарли асарлар ёзишдан иборат. Бу эса психологияни билишни, воизлик санъатидан баҳраманд бўлишни, аудиториянинг ижтимоий-психологик хусусиятлари, вербал-новербал таъсирнинг психологик қоидаларини билишни тақозо этади.

2.5. Амалий психологиянинг асосий ёъналишлари

Амалий ҳамда тадбиқий психология соҳаларининг ўзига хос жиҳатлари аввало шундан иборатки, улар жамиятнинг бевосита бугунги кундаги талаблари ва буюртмаларига кўра иш юритади.

Саноат ва маҳсулотлар ишлаб чиқариш соҳасида тадбиқий ишлар биринчи навбатда ташкилотда кадрлар заҳирасини тўғри ва оқилона ташкиллашдан тортиб, ходимлар иш шароитлари ва меҳнат унумдорлигига таъсир этувчи омиллар комплексини илмий равишда ўрганиб, ҳаётда натижа олишга каратилган ҳаракатлар мажмуидир. Ҳозирги бозор муносабатлари шароитида ушбу ёъналишдаги тадбиқий ишларнинг икки соҳасини ажратиш мумкин:

 
маркетинг хизматлари

 
ходимлар (персонал) билан ишлаш.

4-расм. Амалий психологиянинг асосий ёъналишлари

Саноат ва ишлаб чиқариш соҳаси

Биринчиси энг замонавий ва муҳим иш бўлиб, бу йерда психологнинг вазифаси “Нимани?” ва “Ким?” харид қилиб олишга эҳтиёжи борлигини ўрганишга кўмаклашишдир. Чунки, талаб билан эҳтиёж бевосита шахсга ва унинг психологик муносабатлари тизимига алоқадор категориялар бўлиб, бозор ва рақобат шароитида корхона ёки ташкилотларнинг самарали ишлаб кетиши энг аввало харидоргир товар маҳсулотларни ажратиб, уларнинг одамлар талаб-еҳтиёжига қанчалик мослигини аниқ таҳлил қилишдан бошланади. Маркетинг муносабатлари аслида одамлар ўртасидаги соф психологик муносабатлар бўлиб, унинг негизида одамлар ўртасидаги жонли мулоқот ўрната олиш, таъб ва дидлар тарбияси ётади. Шунинг учун биз бугун одамларда тўғри маркетинг тафаккурини шакллантириш воситаларини қидиришимиз ва талаб-таклиф муносабатларини реал ишлаб чиқариш имкониятлари билан мувофиқлаштиришда инсон психологияси хусусиятларини инобатга олиб ишлашга ўрганишимиз керак. Биз аниқ ва тўғри жавоблар олишимиз керак бўлган саволлар туркуми 2-жадвал бўйича қуйидагилардан иборат бўлади.

Демак, маркетинг хизматида жавоб берилиши зарур бўлган саволлардан кўриниб турибдики, ҳар бир саволга бериладиган жавобнинг орқасида конкрет одамлар, уларнинг қобилиятлари, манфаатлари ва иш унуми ётади. Шунинг учун бу соҳада психологик хизмат зарур.

Иккинчи соҳа – кадрлар ва улар билан бевосита ишлаш соҳаси. Бу кадрларни ишга жалб этишда билиш зарур бўлган қобилиятлар ва шахсий фазилатлардан тортиб, уларни тўғри ёъналтириш, ўз жойига қўйиш, ташкилот доирасида гуруҳларни шакллантириш, ходимларга маълумотларни ўз вақтида йетказиш билан боғлиқ кадрлар сиёсатини олиб боришга алоқадор хизматдир. Психолог бу ўринда асосан маслаҳатчи – консултант ва эксперт сифатида рол ўйнайди.

2-жадвал. Психологияни қандай қилиб сотиш мумкин?, деб номланган Сасе Студй

Нима сотилади?
– Тест натижалари;

Нима учун?
– Имкон қидириб пул ишлаш, ўз имкониятларни текшириш, шахсий иш очиш;

Ким ?
– Фирма ёки конкрет кишилар;

Нима ?
– Хилма-хил тестлар батареяси;

Кимга ?
– Турли касб эгаларига, талабаларга, ходимларга;

қайерда? қачон?
– Зарурат бўлган ҳар қандай жойда;

қандай қилиб?
– Минимал вақт сарфлаб, тез ва соз;

қанча?
– Тест ўтказувчиларнинг сони ва имкониятига қараб;

Ким билан?
– Шу фирма ходимлари билан.

Сиёсат соҳасидаги психология

Ҳар бир давр ўз кишилари онгида беихтиёр сиёсий онгни шакллантиради ва одамлар унинг тамойилларига бўйсунадилар. Сиёсат борасидаги психологик масалаларга психолог аралашувининг зарурати ҳар доим бўлмаса-да, айрим пайтларда – йирик ислоҳотлар бошланиши арафасида, сайлов олди компанияларда, янги сиёсий лидерларнинг халқ томонидан қабул қилиниши жараёнлари, кўпчилик аудиторияга зарур маълумотларни йетказиш, ижтимоий установкаларни ўзгартириш, сиёсий арбоблар имиджини омма онгига сингдириш пайтларида психологик таъсир воситаларидан ўринли фойдаланиш, маслаҳатлар бериш ва айрим гуруҳлар эътиқодига таъсир этиш керак бўлганда керак бўлади.

Сиёсий соҳасида ишлаётган психолог ишининг ўзига хос жиҳатлари бўлиб, унга қуйидагилар киради: 

 
сиёсатда психолог аралашуви кўпчилик оммага бевосита алоқадор бўлмайди;

 
зарурат туғилганда, психолог шундай тез ва ишончли ўлчайдиган методикаларни ишлатадики, уларнинг натижалари сир сақланиб, ўша буюртмачи-сиёсатчининг талабига кўра изланишлар олиб борилади;

 
психолог ҳар бир сиёсатчи учун шундай ишончли шахс бўлиши лозимки, ундан одамларнинг кайфиятлари, реаксиялари, ҳис-кечинмалари хусусида аниқ маълумотлар сўралади;

 
ўзига хос қийинчилик шундан иборатки, жамоатчилик психолог қиёфасида кўпинча лидернинг бевосита “одамини” кўришга мойил бўлиб, лидернинг ўзи ҳам баъзан ўта профессионал психологдан хадиксираб қолиши мумкин.

Шунинг учун юқорида таъкидлаганимиздек, зарур пайтларда сиёсий арбоблар психолог хизматига мурожаат қилишлари ва ундан, асосан, бирор жиддий ижтимоий лойиҳаларни қабул қилиш жараёнида ёрдам беришини сўраши мумкин. Бунинг учун психологдан жамоатчилик фикрини психологик таҳлил қилиб бериш, ва шу асосда фуқароларнинг установкалари ва кайфиятларига ижобий таъсир кўрсатувчи омилларни биргаликда ажратиш вазифасини ҳал қилишлари мумкин. Сайлов олди компанияларда эса, психологнинг асосий вазифаси одамларнинг кайфиятини ўрганган ҳолда даъвогар имиджини шакллантиришга, одамларга ёқтиришга сабаб бўладиган шахсий фазилатлар алгоритмини тузиш, омма олдига чиқишга психологик тайёрлаш, рақибларнинг баҳслашиш маданияти ва этикаси борасида психологик ёъл-ёъриқ ва усуллар борасида маълумотлар алмашиниш керак бўлади.

Ўзбекистон шароитида сиёсий психологиянинг ўзи жуда заиф ривожланган тармоқ бўлгани сабабли ҳам уни ривожланган давлатлар тажрибасига таянган ҳолда ривожлантириш давр талабларидан биридир.

Оила ва никоҳ борасидаги тадбиқий ишлар

Ўзбекистонда энди шаклланаётган, лекин назарий нуқтаи назардан маълум анъаналарга эга бўлган соҳадир. 1998 йилнинг Президентимиз томонидан “Оила йили” деб эълон қилиниши жойларда психологик хизмат ўчоқларининг пайдо бўлишига, пойтахтда Республика “Оила” илмий-амалий Маркази ва унинг минтақаларда бўлимлари очилишига, улар орқали жойларда психологик хизматни ташкил этишга туртки бўлди. Психолог бу йерларда ёшлардаги оила ва никоҳ борасидаги тасаввурларнинг тўғри шаклланишидан тортиб, токи муаммоли, ҳаттоки, ажрим бўлган оила аъзоларига психологик маслаҳатлар бериш, “ишонч телефонлари” орқали маслаҳатлар уюштиришни ўз зиммасига олади. Ҳозирги кунга келиб, ҳукуматнинг, шахсан Президент И.Каримовнинг оила, оналик ва болаликни муҳофаза қилиб борасидаги сайъ-ҳаракатлари, оилашунослар мактабининг ташкил бўлганлиги айнан оила психологиясининг энг тадбиқий ва амалий соҳага айланишига сабаб бўлди. Республика миқёсида ўтказилаётган тадқиқотлар натижасида никоҳнинг мустаҳкам бўлишига олиб келадиган ижтимоий-психологик, маънавий омиллар ўрганилди, улар асосида жойларда ўз-ўзини бошқариш органлари ҳамда хотин-қизлар фаоллари орқали уларнинг натижаларини турмушга жорий қилиш ишлари анча такомиллашди. Бундан ташқари, “оила-мактаб-маҳалла” тизимида миллий истиқлол ғояларини ёшлар тарбияси жараёнига сингдириш консепсияси ишлаб чиқилди ва бу борадаги илмий-амалий ишлар жадал давом эттирилмоқда.

Маориф соҳасидаги амалий ишлар

Маориф соҳасида олиб борилаётган амалий ишлар бошқа соҳаларга нисбатан анчагина яхши тажрибага эга. Айниқса, Ўзбекистонда кадрлар тайёрлашнинг миллий дастури қабул қилингандан сўнг ташкил қилинган янги типдаги таълим муассасалари – Академик лисейлар ва Касб-ҳунар коллежларига бир нечтадан психологлар штати киритилган ва улар айнан тадбиқий муаммолар – боланинг ўқув жараёнига психологик жиҳатдан тайёрлигини диагностика қилишдан тортиб, профессионал ва касб маҳоратини ривожлантиришгача бўлган барча муаммоларни ҳал қилишга “аралашади”.

Ҳуқуқбузарликнинг олдини олиш

қонунга зид ҳаракат қилганларни психологик реабелитасия қилиш муаммоси ҳам ҳар доим ҳам психолог аралашувини талаб қилиб келган. Чунки жиноятчи ёки ҳуқуқбузар шахси ўз-ўзидан шаклланиб қолмайди, уни шакллантирувчи омиллар, мотивлар, болани қайта тарбиялаш, реабелитасия масалалари ижтимоий-психологик жараёнлар моҳиятини билиш ва уларга фаол таъсир кўрсатишни талаб қилади. Шунинг учун ҳам мамлакатимизда ёшлар ўртасида ҳуқуқий маърифат ва ҳуқуқий маданиятни шакллантиришга жуда катта эътибор қаратилган ва бу ишда амалиётчи ходим – психологнинг ўрни ва роли катта бўлади.

Юқорида эътироф этилган психологиянинг тадбиқий соҳалари учун умумий нарса шуки, бу соҳаларда ишлаганлар аввало яхши психодиагност, яъни психология методларини ўз ўрнида самарали ишлатишни билиши, яхшигина психотерапевт ва психокорректор, яъни аниқланган муаммо ёки “касалликни” тузатувчи моҳир профессионал бўлиши кераклигини тақозо этади. Машҳур рус психологи Галина Андрейеванинг фикрларини бироз ўзгартириб шуни айтиш мумкинки, “психологияга буюртмани жамиятнинг ўзи беради”. Бугун амалий психологлар учун жамиятнинг буюртмалари ниҳоятда кўп. Улар асосан жамиятни барқарорлаштириш ва демократик жараёнларни янада эркинлаштиришга хизмат қилувчи буюртмалар бўлиб, уларни муваффақияти кўпроқ психолог кадрлар ва улар билан ҳамкорликда ишловчи буюртмачи-ташкилот ва муассасаларнинг ходимларига, давр билан ҳамнафас ишлай олиш қобилиятларига бевосита боғлиқ. Ўзбекистонда кадрлар тайёрлаш миллий дастурининг амалдаги муваффақияти айнан шу жамиятнинг талаб ва таклифлари бажарилиши билан уйғун, бу ишларнинг самарали амалга оширилиши учун консептуал кафолатдир.

2.6. Асосий тушунча ва атамалар

Психологик билимлар; психология тарихи; антик дунё; эмпирик психология; экмпериментал психологик лаборатория; структурализм; функсионализм; бихевиоризм; психоанализ; “ид (у) – эго (мен) – суперего (мендан олий)”; либидо; агрессив энергия; интераксионизм; когнитивизм; гешталд психология; психология ва фалсафа; психология ва тарих; психология ва сосиология; психология ва педагогика; психология ва табиий фанлар; психология ва кибернетика; психология ва техника фанлари; психология ва иқтисодиёт; саноат ва ишлаб чиқариш соҳаси; сиёсат соҳасидаги психология.

2.7. Резюме

Дарҳақиқат психологик билимларнинг пайдо бўлиши ўз навбатида “Психология” фанинг шаклланишига сабабчи бўлди. Фанда ушбу билимларни э.ав. 4-5-асрлар ва 16-17-асрлардаги ривожи эса, амалий психология соҳасининг ўзига хос тараққиёт босқичи, деб қабул қилинди. Структурализм, функсионализм, бихевиоризм, фрейдизм, гишталдизм, когнивитизм ёъналишларнинг юзага келиши, уларнинг асосчилари ҳамда издошлари мазкур фаннинг шаклланиши учун муносиб улушларини қўша олдилар ва номларини тарихда қолдирдилар. Шунингдек, психология фан сифатида фалсафа, тарих, сосиология, педагогика, табиий фанлар, кибернетика, техника фанлари, иқтисодиёт ҳамда қатор фанлар билан доимий равишда ўзаро алоқа қолади. Унинг саноат ва ишлаб чиқариш соҳаси; сиёсат соҳасидаги психология; оила ва никоҳ борасидаги тадбиқий ишлар; маориф соҳасидаги амалий ишлар; ҳуқуқбузарликнинг олдини олиш каби соҳалари ҳозирги кунда алоҳида равишда ўзининг мустақил фаолиятини юритмоқда.

2.8. Ўз-ўзини назорат ва муҳокама қилиш учун саволлар

1.
Психологик билимларнинг пайдо бўлишининг тарихий даврларини қандай изоҳлайсиз?

2.
Психологиянинг илмий фан сифатида шаклланиши даври қайси асрга тўғри келади ва у ҳақда нима биласиз?

3.
Биринчи экмпериментал психологик лабораторияга ким асос солган?

4.
Бихевиоризм оқими қачон пайдо бўлган ва унинг асосий ғояси нимани англатади?

5.
“Ид (У) – Эго (Мен) – Суперего (Мендан олий)” тушунчаларини моҳиятини қандай асослаб бера оласиз?

6.
Психологиянинг фанлар тизимида қандай ўрин тутади?

7.
Психологиянинг тадбиқий ва амалий соҳаларининг ҳозирги замон муаммолари нималардан ташкил топган?

8.
Маҳаллий шароитда амалий психологиянинг қандай асосий ёъналишлари тараққий этган ёки шаклланиб бормоқда?

9.
Сиёсий соҳасида ишлаётган психолог ишининг ўзига хос жиҳатлари нималардан иборат?

10.
Психологиянинг маориф соҳасидаги амалий ишлари Кадрлар тайёрлаш миллий дастури режалари билан қандай узвий боғланган?

ИИИ Боб

ПСИХИКАНИНГ НЕРВ-ФИЗИОЛОГИК АСОСЛАРИ

Бобнинг қисқача мазмуни

Нерв системасининг тузилиши. Нерв ҳужайраси, унинг ўсимталари ва уларни қопловчи пардалар. Нейрон. қўзғалувчанлик ва ўтказувчанлик. Диффуз нерв системаси.

Марказий нерв системаси. Бош мия. Орқа мия. Кетинги мия. Ўрта мия. Оралиқ мия. Олдинги мия. Узунчоқ мия, Варолий кўприги ва мияча. Тўрт тепалик, қизил ядро ва миянинг бошқа баъзи бир участкалари. Вегетатив марказлар. Мия дастаси. Олдинги миянинг ўнг ва чап ярим шарлари. Бош мия ярим шарлари пўстининг юза қисмлари. Бош мия пўстининг қисмлари.

Бош мия ва психик функсиялар. И.П.Павловнинг юксак нерв фаолиятига доир текширишлари. Юксак психик функсиялар.

3.1. Нерв системасининг тузилиши

Психиканинг моддий асоси нерв системаси ва бош мия ҳисобланади. Шу сабабли нерв системасининг тузилишини ва қандай ишлашини билмасдан туриб, психик ҳаёт ҳодисаларини тушуниб бўлмайди.

Нерв сийетемаси нерв тўқимасидан иборат, бу тўқима эса нерв ҳужайраларидан ташкил топган. Нерв ҳужайраси протоплазмадан тузилган тана бўлиб, икки турли ўсимталари бор, бу ўсимталарнинг бир хиллари калта, бошқа бир хиллари узун бўлади. Калта ўсимталари сертармоқ бўлиб, дендритлар деб аталади. Узун ўсимталари аксонлар ёки нейритлар деб аталади. Ҳар бир ҳужайрада бу ўсимталар иккитадан ортиқ бўлмайди. Нейрит иккита пардабилан ўралган. Нейритга ёпишиб турадиган биринчи пардаси ёғсимон парда бўлиб, уни эт парда ёки миелин пардаси деб аталади. Иккинчи ташқи пардасини шванн пардаси дейилади. Бу пардалар толадан ўтувчи нерв қўзғалишини ажратиб турувчи изолясиядек бир вазифани ўтайди. Нейрит, одатда, нерв толаси, деб аталади.

Нерв ҳужайраси, унинг ўсимталари ва уларни қопловчи пардалар биргаликда нейрон деб аталади Нерв системаси жуда кўп нейронлардан тузилган. Нерв толалари миядан тутам-тутам бўлиб чиқиб нерв стволини ёки, оддий сўз билан айтганда, нервни ҳосил қилади.

Нерв ҳужайралари ва миелинсиз толалар тўплами миянинг кул ранг моддасини, миелинли нерв толаларининг тўплами эса мия-нинг оқ моддасини ташкил этади. Ҳужайралар – уларнинг ядролари ва толалари синапслар деган махсус майда толачалар ёрдами билан бевосита боғланади (синапс грекча сўз бўлиб, “илгак” деган маънони билдиради).

Нерв системасининг махсус хоссалари бор, бу хоссалардан асосийлари қўзғалувчанлик ва ўтказувчанликдир. Бу хоссалар шундан иборат.

Агар нерв толасининг бирон жойига тегилса, иссиқ; совуқ, электр токи, химиявий моддалар ва бошқа шу кабилар билан таъсир этилса, ёки қўзғатилса, нерв толасининг қўзғатилган жойида махсус физиологик жараёнлар рўй беради, буни қўзғалши дейилади.

5-расм. Нерв ҳужайраси



6-расм. Диффуз нерв системаси

Агар нерв толаси йетарли даражада қўзғатилса, бу қўзғалиш содир бўлган жойидагина қолмай, балки нерв толаси бўйлаб тарқалади ва бир нерв ҳужайрасидан иккинчи нерв ҳужайрасига ўтади, ниҳоят, қўзғатиш кучи муайян даражага йетганда қўзғалиш бутун нерв системасига ёйилиши мумкин.

Нерв тўқимасида қўзғалиш жараёни юз берганда бир қанча ҳодисалар: электр, химик, иссиқлик ҳодисалари пайдо бўлади. Ёнма-ён турган бир нерв ҳужайрасининг аксони билан иккинчи нерв ҳужайрасининг туташадиган жойи – синапслар борлиги туфайли, қўзғалиш нерв толаларида бир томонга тарқалади. Миелин пардаси борлигидан, қўзғалиш нерв толасида айрим-айрим тарқалади.

Одамнинг нерв системаси ҳайвонот оламининг узоқ эволюсияси жараёнида ва одамнинг тарихий тараққиёти давомида вужудга келган.Нерв системаси биринчи марта ковак ичли ҳайвонларда рўйи рост кўринади. Бу нерв системаси бутун организмга ёйилган айрим ҳужайралардан тузилган. Масалан, гидроид полипларнинг нерв системаси шундай бўлади. Бу – диффуз типда тузилган нерв системасидир 

Умуртқали ҳайвонлар билан одамда нерв системаси мураккаб тузилган бўлиб, уч қисмга – марказий, перифериядаги ва вегетатив қисмларга бўлинади.

3.2. Марказий нерв системаси

Марказий нерв системаси бош мия билан орқа миядан таркиб топган. Орқа мия умуртқа поғонасининг каналида жойлашган бўлиб, нерв тўқимасидан тузилган ва шаклан гўё ёъғон чилвирга ўхшайди. Орқа мия узунасига кетган иккита эгат билан икки қисмга: ўнг ва чап қисмларга бўлинади. Орқа миянинг атроф-чеккасида оқ модда (нерв толаларининг тўплами), ўртасида эса кул ранг модда (нерв ҳужайраларининг тўплами) жойлашганлигини орқа миянинг кўндаланг кесигидан кўриш мумкин. Кул ранг модда кесиги шаклан капалакка ўхшайди. Орқа мия олдинги қисмлари олдинги илдизчалар, орқадаги қисмлари орқадаги илдизчалар, деб аталади.

Орқа мияда нерв тутам бўлиб жойлашган, қўзғалиш перифериядаги нерв учларидан, скелет мускуллари, тери, шилиқ пардалардаги нерв учларидан шу нерв толаларнинг тутамлари орқали нерв импулслари шаклида бош мияга йетиб боради ва бош миядан периферияга келади. Нерв толаларининг ана шу тутамлари ўтказувчи ёъллар деб аталади.

Орқа мия онгли психик жараёнларнинг бевосита маркази бўлмай, балки онгсиз рефлектор ҳаракатларни идора этадиган марказдир. У тана ва қўл-оёқ мускулларини, кўз мускулларини идора қилади, шунингдек, организмда бўладиган бир қанча физиологик жараёнларни, яъни томир ҳаракатлари, тер чиқариш ва бошқа шу каби физиологик жараёнларни ҳам идора этадиган марказдир. Ана шу марказлардан бир қисми вегетатив нерв системасига тааллуқлидир.

Бош мия калла қутисида жойлашган бўлиб, гўё орқа мия тепасидаги устки қават ҳисобланади.

Мутахассислар томонидан бош мия қуйидаги қисмларга ажратилади 7-расм.:

 
кетинги мия;

 
ўрта мия;

 
оралиқ мия;

 
олдинги мия.

Кетинги мияга узунчоқ мия, Варолий кўприги ва мияча киради. Узунчоқ мия билан Варолий кўприги орқа миянинг гўё бевосита давомидир. Лекин шу билан бирга, узунчоқ мия орқа мияга қараганда хийла мураккаб вазифани ўтайди. Узунчоқ мия орқали орқа миядан бош миянинг юқорироқдаги бўлимларига ва, аксинча, бош миянинг юқорироқдаги бўлимларидан орқа мияга импулслар ўтиб туради. Узунчоқ мия ядролари эмиш, чайнаш, ютиш, сўлак ажратиш, меъда ва меъда ости безидан шира ажратиш, қусиш ва шунга ўхшаш бир қанча мураккаб рефлектор жараёнларда қатнашади. Нафас олишни, юракнинг ишла шини идора этадиган, қон томирлар тонусини сақлайдиган марказлар узунчоқ миядадир. Мияча марказий нерв системасининг пастдаги ҳамма бўлимларига, шунингдек, юқорироқдаги қисмларига кўп ёъллар билан маҳкам боғлангандир. Миячанинг жуда қатта аҳамиятга эга эқанлиги лоақал шундан ҳам кўринадики, мия ча олиб ташлангандан кейин тананинг мувозанат ва ҳаракат функсиялари жуда ҳам бузилади; ҳаракатлар тартибсиз, чалкаш, пойма-пой бўлиб қолади. Миячаси олиб ташланган ҳайвон қаддини кўтариб ва бошини тутиб туролмайди; боши ва танаси доим тебраниб туради; омонат, пойма-пой, ҳаддан ташқари кескин ҳаракатлар қилади.

Ўрта мия. Мускул тонусининг нормал тақсимланишини ва гавданинг товуш ҳамда ёруғлик сингари қўзғовчиларга, шунингдек оғирлик кучига нисбатан тўғри туришини идора этадиган тўрт тепалик, қизил ядро ва миянинг бошқа баъзи бир участкалари ўрта мия таркибига киради. Ўрта мияси олиб ташланган мушук, ит ва маймунлар нормал ҳаракат қила олмайдиган бўлиб қолади.

7-расм. Бош мия ва унинг тузилмаси

Оралиқ мия муҳим функсияларни ўтайдиган бир қанча нерв участкаларидан иборат. Гавданинг умумий сезувчанлигини ҳам ўрта мия идора этади. Пастроқдаги вегетатив марказларнинг ишларини бирлаштирадиган ва мувофиқлаштирадиган олий вегетатив марказлар ҳам ўрта мияда деб тахмин қилинади.

Узунчоқ мия, Варолий кўприги, ўрта мия ва оралиқ мия ҳаммаси биргаликда мия дастаси ёки мия стволи деб аталади.

Олдинги мия ва унинг пўсти бош миянинг олий қисмларидир. Ҳайвон биологик тараққиёт босқичининг қанча юқорисида турса, олдинги мияси бош миянинг бошқа қисмларига нисбатан ўшанча кўпрок жой эгаллайди. Олдинги мия иккита ярим шардан – ўнг ва чап ярим шарлардан иборат. Бош миянинг пешана бўладиган энса бўлагига қараб борадиган катта эгат бу ярим шарларни бир-биридан ажратиб туради. Олдинги миянинг ўнг ва чап ярим шарлари қадоқ модда деб аталувчи жисм ёрдами билан ўзаро бирлашади.

Ярим шарларнинг мия пўсти деб аталадиган бутун юзаси текис бўлмай, балки ғижим-ғижим, бурмачалар билан қоплангандир, булар гўё эгат ва пушталарга ўхшайди. Шу билан бирга, ҳайвон биологик тараққиётнинг қанча юқори босқичида турса, ярим шарлар юзасидаги бу эгатлар шунча чуқурроқ ва пушталари кўпроқ бўлади. Одам миясининг ярим шарларидаги пушталар жуда кўп ва эгатлари кўп даражада чуқурдир.

Бош мия пўсти миянинг кул ранг моддасидан иборат 9-расм. Миянинг турли қисмларида пўстнинг қалинлиги 1 мм дан. 4-5 мм гача боради. Одамнинг бош мия пўстининг бутун юзаси ўрта ҳисоб билан 2000 кв.см келади. Бош мия ярим шарлари пўстининг юзаси одатда тўртта катта қисмга – пешона қисми (енг каттаси), тепа қисми, энса қисми ва чакка қисмига бўлинади 8-расм.

Баъзи бир олимларнинг ҳисобига қараганда, бош мия пўсти ва ярим шарларида 15 миллиардга яқин нерв ҳужайраси бор.

Катта ярим шарлар пўсти шакли ва функсияси билан бир-биридан фарқ қиладиган олти қават нерв ҳужайраларидан тузилган 10-расм. Олтинчи қават ўз навбатида икки қатламга бўлинади. Аммо бош мия пўстининг турли қисмлари олти қават ҳужайрадан. иборат эмас, балки икки, уч, тўрт қаватдан, баъзи қисмлари эса олти қаватдан иборат. Бош мия пўстининг ҳужайралар қавати бир хилда бўлган участкалари майдон ҳосил қилади. Одам бош миясининг пўстида ҳаммаси бўлиб 52 та майдон бор Тузилиш жиҳатидан бир-бирига ўхшайдиган майдонлар соҳаларни ташкил этади; бундай соҳалар 11 тадир. Бош мия пўстининг учинчи ва бешинчи қаватлари катта-
 

катта, пирамидасимон ҳужайралардан тузил-
10-расм. Бош мия пўстининг қисмлари

ган, қолган қаватлари эса майда (донасимон) ҳужайралардан, учбурчак ва дугсимон ҳужайралардан тузилган. Бош миянинг пўсти остидаги қисмлари пўст остидаги соҳа деб аталади.

3.3. Бош мия ва психик функсиялар

Пўст остидаги соҳа ва пўст остидаги тугунлар дифференсиаллашмаган ва умумий сезувчанлик марказидир. Эмосия ва инстинктларимиз шу соҳа билан чамбарчас боғлиқдир Ҳаракатларимизни идора этиш учун пўст остидаги тугунлардан тарғил жисмнинг аҳамияти айниқса каттадир. Тарғил жисм зарарланганда, одатда, ҳаракат кучаяди, аммо пойма-пой бўлади.

Юксак даражада ташкил топган ҳайвонларда психик жараёнларнинг ва одамда онгли жараёнларнинг бевосита моддий асоси бош мия пўстидир. Бош миянинг пастроқдаги бошқа ҳамма қисмлари, шунингдек, орқа мия онгсиз рефлектор ҳаракатларнинг марказлари бўлиб, хилма-хил физиологик жараёнларни идора этади.

Бош миянинг юқорида айтилган ҳамма қисмлари ва орқа мия марказий нерв системаси босиб ўтган тараққиёт ёълининг босқичларидир. Бош миянинг тараққиётидаги ҳар бир қисми (пастдан юқорига қараб ҳисоб қилганда) ўзидан аввалги қисмнинг устига қатланган. Орқа мия, ундан кейин эса узунчоқ мия марказий нерв системасининг энг қадимги қисмларидир. Олдинги мия ва пўст генетик жиҳатдан миянинг знг ёш қисмларидир. Марказий нерв системасининг юқориги қисмлари тараққий қилгунича пастдаги (қадимги) қисмлари мураккаброқ психик функсияларни хам бажарган деб ўйлаш мумкин. Марказий нерв системасининг юқориги қисмлари таркиб топиб тараққий қилиши билан, мураккаброқ психик функсиялар миянинг юксак тараққий қилган қисмларига ўтди. Шу билан бирга психик функсиялар тобора мураккаблашиб ва такомиллашиб борди. Психик функсиялар миянинг юксак тараққий қилган қисмларига ўтиши билан миянинг пастдаги қисмлари муайян рефлекс ва инстинктив ҳаракатларнигина идора этадиган бўлиб қолди.

Бунинг ҳақиқатан ҳам шундай эканлигини қуйидаги ҳоллар кўрсатиб турибди. Биологик тараққиётнинг анча паст босқичларида турган ҳайвонларнинг мия пўсти ва олдинги мияси олиб ташланганда, бу қисмларнинг функсиясини пастроқдаги қисмлар ўтай бошлайди. Масалан, олдинги мияси олиб ташланган бақа тамомила нормал бақага ўхшайди. Бундай бақа одатдагича ўтиради; бақа турган тахта ағдарила бошласа, у ағанаб тушмасликка ҳаракат қилади; агар бақа чалқанча ағнаб тушса, ўнгланиб олади. Шундай қилиб, бақа мия ярим шарларидан маҳрум бўлса ҳам ҳаракат қилиш ва ўз ҳаракатларини мувофиқлаштириш қобилиятини сақлаб қолади.

Ярим шарлари олиб ташланган каптар оғзига солинган овқатни йейди, туртиб юборилса юради; бундай каптар туртинмасдан уча олади. Аммо каптар туртиб юборилмаса, одатда, қимирламай тураверади. Агар ит миясининг иккала ярим шари олиб ташланса, сунъий суратда боқилиб борилсагина бир неча йил яшай олади. Бундай ит оғзига солинган овқатни йейди, юра олади. Ит урилса вангиллайди қаттиқ товуш эшитганда сапчиб тушади. Аммо бундай ит ўзича овқат қидириб тополмайди ва ҳатто яқинидаги овқатни ҳам топиб йея олмайди. Бу ит уни боқувчи кишиларни танимайди. Аввал ҳосил қилган малакалари шу билан бирга, янги малакалар ҳосил қилиш қобилияти ҳам ёъқолади. Баъзи физиологлар маймунларнинг ярим шарларини олиб ташлаб тажрибалар қилганлар. Маймунлар операсия қилингандан кейин психик функсиялари ёъқолиши билан бирга, ҳаракатни мувофиқлаштириш тизими ҳам бузилган. Ўлар тўппа-тўғри ўтириб тура олган, шунингдек, нарсаларни чангаллай олган, аммо мураккаброқ ҳаракатлар, айниқса юриш қобилияти бузилган.

И.П.Павлов юксак нерв фаолиятига доир текширишларида шундай ҳодисаларни илмий асосда тушунтириб берди.

Ҳайвонлар бош миясининг айрим қисмларини олиб ташлаш устидаги тажрибалар шуни кўрсатдики, ҳайвон биологик тараққиётнинг қанча юқори босқичида турса, қуйи қисмларининг юксак психик функсияларни бажара олиш имконияти ўшанча кам бўлади.

Одамда миянинг қуйи қисмлари юксак психик функсияларни бажаришга мутлақо қобил эмас. Одам миясининг пўсти остидаги қисмлари пўст функсиясини лоақал қисман ҳам бажара олмаса керак. Ярим шарларсиз туғилган болалар (аненсефаллар)ни кузатиш бу ҳолатни жуда равшан тасдиқлайди. Одатда бундай болалар узоқ яшамайди. Шундай болалардан бирининг фақат уч йил-у тўққиз ой яшагани маълум. Бу бола доим ётган, туришга бирон марта ҳам ҳаракат қилиб кўрмаган. У нарсаларни ушлашга ҳйеч уринмаган, ҳатто нарсаларни қўлда ушлаб туришни ҳам билмаган. Фақат юзида баъзи бир ҳаракатлар кўрилган; у баъзан ижирғанган; эмганда ва қошиқлаб овқат берилганда лаблари ва тили ҳаракатга келган. Бола таги булғанганда ҳам ҳйеч бир парво қилмаган. Бу бола билан гаплашиш ёки унга бирон нарса ўргатиш асло мумкин бўлмаган. Унда ҳатто энг оддий кўникмалар ҳам ҳосил бўлмаган.

Юқорида айтилганлардан, миянинг пўст остидаги қисмларининг психик ҳаётга ҳйеч қандай алоқаси ёъқ, деган маъно чиқмайди. Ярим шарлар пўсти ўз толалари билан бош миянинг ҳамма қисмларига ва орқа мияга боғланган. Шу билан бирга, юқорида айтилганидек, орқа миядаги нерв ҳужайраларининг толалари ва пўст остидаги соҳаларнинг толалари ярим шарлар пўстининг қисмларига боғлангандир. Шу сабабли бутун марказий нерв системаси ва унинг фаолияти бўлмаса, психик ҳаёт ҳам бўлмас эди.

Шу билан бирга, бутун нерв системасининг ва бутун организмнинг фаолиятида бош мия пўсти асосий рол ўйнайди И.П.Павлов таълимотига кўра, ярим шарлар пўсти организмдаги ҳамма функсияларни идора этади.

Павлов таълимотига кўра, катта ярим шарлар пўсти организмнинг барча функсияларини бошқаради.

3.4. Асосий тушунча ва атамалар

Нерв системаси, нерв ҳужайраси, ўсимталар, қопловчи пардалар, нейрон, қўзғалувчанлик, ўтказувчанлик, Диффуз нерв системаси, марказий нерв системаси, бош мия, орқа мия, кетинги мия, ўрта мия, оралиқ мия, олдинги мия, узунчоқ мия, Варолий кўприги, мияча, қизил ядро, вегетатив марказлар, мия дастаси, ўнг ва чап ярим шарлар, юксак психик функсиялар.

3.5. Резюме

Хулоса қилиб айтганда, психиканинг моддий асосини нерв системаси ҳамда бош мия ташкил этади. Шу сабабли, яъни психик ҳаёт ҳодисаларини тушуниш учун нерв системасининг қандай тузилганлигини ва ишлашини билиш мақсадга мувофиқ ҳисобланади. Марказий нерв системаси ўз навбатида бош мия билан орқа миядан таркиб топган. Орқа мия онгли психик жараёнларнинг бевосита маркази бўлмай, балки онгсиз рефлектор ҳаракатларни идора этадиган марказ ҳам ҳисобланади. Бош мия калла қутисида жойлашган бўлиб, гўё орқа мия тепасидаги устки қават саналади.

3.6. Ўз-ўзини назорат ва муҳокама қилиш учун саволлар

1.
Психиканинг моддий асоси нимадан иборат?

2.
қўзғалувчанлик ва ўтказувчанлик деганда нимани тушунасиз?

3.
Нерв ҳужайраси, унинг ўсимталари ва уларни қопловчи пардалар биргаликда нимани ташкил этади?

4.
Диффуз типда тузилган нерв системасининг таркибий қандай?

5.
Бош мия билан орқа мия биргаликда қандай нерв системаси деб юритилади?

6.
Бош мия қандай қисмлардан ташкил топган?

7.
Мия дастаси ёки мия стволи деганда нимани биласиз?

8.
Бош мия пўсти нима ва у неча қисмдан иборат?

9.
Бош мия ва психик функсиялар бир-бири билан қандай ўзаро мувофиқликни ташкил этади?

10.
И.П.Павлов юксак нерв фаолиятига доир қандай илмий текширишларни ўтказган?

ИВ Боб

ПСИХИК ЖАРАЙОН: ТАСНИФ, ХУСУСИЙАТ, қОНУНИЙАТЛАР

Бобнинг қисқача мазмуни

Билиш жараёнлари ва профессионал фаолият. Профессионал билимдонлик. Билиш жараёнлари ва уларнинг умумий хусусиятлари.

Билиш жараёнлари ва уларнинг қисқача таснифи. Сезги. Идрок. Тасаввур. Хотира. Тафаккур. Хаёл. Диққат. Нутқ.

Идрок ва идрок қилиш қонунлари. Фигура ва фонда идрок қилиш. Рубин фигураси. Идрок қилиш жараёнларига хос қонуниятлар классификасияси. Идрок қилиш ва диққат. Диққатни жалб этишнинг универсал қоидалари (қонунлари).

Хотира ва шахс тажрибасининг бойлиги. Хотира ва маълумотларнинг мияда сақланишига таъсир кўрсатувчи омиллар. Хотиранинг самарадорлиги. Эслаб қолиш хусусиятига кўра хотиранинг турлари. Кутилмаган маълумот. Маълумотнинг мазмун ёки шакл жиҳатдан бир-бирига яқинлиги. Эсда сақлаш вақти билан эсга тушириш вақти ўртасидаги фарқ. Хотиранинг саккиз қонуни. Хотирани ривожлантириш ёъллари. Ўзлаштирилиш лозим бўлган маълумотнинг хотирада сақланиш босқичлари. Мнемоника ёки мнемотехника. Мнемотехник усуллар.

4.1. Билиш жараёнлари ва профессионал фаолият

Профессионал фаолият шахсдан жуда кўп билимларни ҳамда малакаларни талаб қилади. Нима учун у ёки бу касбни танлаганини англаб йетган шахс (мотивлар муаммоси), энди ўз фаолияти ва қобилиятларини бошқара билиши ва ўз устида муттасил ишлаб, малакаларини орттириб бориши шарт. Профессионал билимдонлик шу нуқтаи назардан шахс умумий маданиятининг шундай ёъналишики, унга фақат касбига тааллуқли бўлган билимлардан ташқари, шу билимларнинг ҳосил бўлиш ёъллари ва малакаларнинг такомиллашувини таъминловчи психологик жараёнлар ва ҳолатларни билишни ҳам тақозо этади. Бу психологияда билиш жараёнлари ва уларнинг моҳиятини ва кечишини билиш демакдир.

Маълумки, одамлар бир-бирларидан кўп жиҳатлари билан фарқ қиладилар. Масалан, айримлар кўрган-кечирганларини жуда яхши эсда олиб қолиб, керак вақтда аниқ эсга тушира оладилар. Баъзилар кўзи билан кўрган ҳар қандай обйектни майда деталларигача баён этиш қобилиятига эга. Яна бирлари эшитган нарсалари хусусида аниқроқ фикрлайди, кимдир содда, равон тилга ўз ҳис-кечинмаларини айта олса, бошқалар – ҳар бир ҳикояга албатта, фантазия элементларини қўшишга мойил бўладилар. Демак, одамларнинг ташқи оламдан оладиган таасуротлари ва уларни онгда тартиблаштириш қобилиятлари ҳар хил бўларкан. Иккинчи томондан, шундай касб-корлар борки, у шахсдаги у ёки бу сифатларнинг мукаммалашиб боришига имкон беради. Масалан, йирик автоматик бошқарув тизимларида ишлайдиган оператор ўз диққатини ҳар қандай майда ўзргаришларга ҳам қаратишга ўрганса, конструктор мавҳум математик ҳисоб-китобларга уста бўлиб боради. Иқтисодчи-молиячи пулнинг ҳар бир тийинидан фойда олишга ўрганса, шоир табиатан барча ҳодиса ва воқйеаларни бадиий бўёқларда, ўзига хос идрок қилишга мойиллиги ошади. Демак, одамнинг ташқи олам хосса ва хусусиятларини онгида акс эттириши унинг иқтидори ўсиши ва профессионал малакалари ривожланганлигига боғлиқ тарзда кечади. Шунинг учун ҳар онгнинг муҳим акс эттириш шакллари бўлмиш билиш жараёнлари – идрок, сезги, хотира, диққат, тафаккур, ирода ва ҳиссиётларнинг инсон ҳаёти ва профессионал ўсишидаги ролига тўхталиб ўтамиз.

Хўш, билиш жараёнлари деганда психологияда айнан нималар назарда тутилади? Билиш жараёнлари – бу шундай психик жараёнларки, улар шахсга ўзини ўраб турган атроф-муҳитнинг маълум ва муҳим хусусиятларини англашга, тушунишга ва улар устида ўзига зарур хулосалар чиқариб, ўз хулқ-атворини режалаштиришга имкон беради. Бу жараёнлар инсонга жуда яқин ва таниш. Чунки ҳар биримиз онгимиз борлигини, атрофдаги нарсалар ва ҳодисаларнинг айрим алоҳида ҳамда яхлит хусусиятларини биламиз. Бу нарса ва ҳодисалар бизда ҳар бир алоҳида шароитда ўзига хос ҳиссий-кечинмаларни келтириб чиқаришини ҳам биламиз. Масалан, қорнингиз оч қолганда, йемишга бўлган талабингизни ҳақиқатан бор ёки ёъқлигини бировлардан сўрамайсиз-ку?  Ёки китоб мутоала қилаётган шахс шу китобни рост билан ҳам ўзи ўқиётганлигини бошқалардан сўрамайди. Бундай ишлар ўз-ўзидан табиий жараёнлардай кечаверади. Фақат имтиҳон пайтида кечаси билан мутоаала қилиб, ўрганиб чиққан материални нега ҳозир домла олдида эслай олмаётганлигингиз сизни кўпроқ қизиқтиради ва сиз “Хотирам устида ишлашим керак” деган хулосага келасиз.

Дарҳақиқат, билиш жараёнлари ҳам маълум маънода бошқариладиган жараёнлар бўлиб, агар сиз ўз имкониятларингизни кенгайтириш ёки иқтидор даражангизни орттирмоқчи бўлсангиз, бу жараёнларга оид маълум қоидалар ва хусусиятларни билиб олишингиз керак.

Билиш жараёнлари ва уларнинг умумий хусусиятлари

Инсон онги бир қарашда яхлит нарса, аслида у айрим алоҳида жараёнлардан иборат. Шунинг учун ҳам атроф-муҳитни, ўзимизни билишимизга имкон берувчи онгни ўрганиш учун уни алоҳида психик жараёнларга бўлиб ўргана бошлаганлар. Бу жараёнлар – сезгилар, идрок, хотира, диққат, тафаккур, нутқ ва бошқалардир. Бу жараёнлар шу қадар бир-бирлари билан боғлиқки, бирини иккинчисиз тасаввур қилишнинг ўзи қийин. Масалан, кўриб идрок қилиб турган нарсангизни фикрламай кўрингчи, унинг моҳиятини биласизми? Диққат билан кўрган ёки ўқиган текстингизни эслаб қоласиз. Ёки бирор нарса тўғрисида фикрлаш учун бизга бир вақтда ҳам илгариги идрок образлари, ҳам эслаб қолиш маҳоратимиз, ҳам ички нутқимиз, иродамиз ва диққат керак бўлади. Ҳаттоки, тасодифан қўлимизга кириб кетган зирапчага берган реаксиямиз ҳам оддий оҳ-воҳга ўхшаш ҳиссиётлардан ташқари, ўша нарсанинг бу йерда қандай пайдо бўлганлиги каби қатор тафаккур жараёнларини келтириб чиқаради.

Мураккаб компютер техникаси чиққандан кейин одамнинг ўз психик жараёнларига қизиқиши янада ортди. Энди маълумотларни қабул қилиш (анъанавий идрок деб аталувчи жараёнга ўхшаш), уларни қайта ишлаш (тафаккурга ўхшаш) ва уни сақлаш (хотира) ҳақида кўп гапирадиган бўлиб қолдик. Лекин бу инсондаги табиий жонли жараёнлар аҳамияти ва тарбияси масаласини янада юқори кўтарди.

Психология соҳасида экспериментал ишларнинг муваффиқиятли амалга оширилиши аслида инсон психикаси компютердан кўра мураккаблиги ва одам англаган маълумотларидан кўпроқ нарсаларни идрок қилиб, қабул қилишини исботлади. Масалан, махсус асбоблар ёрдамида аслида одам кўрмаётган, ҳис қилмаётган жуда кучсиз сигналлар ҳам физиологик реаксияларни келтириб чиқараётганлиги қайд этилди. Масалан, шу нарса аниқланганки, одам кино кўраётганда бир секундда 24 кадрни идрок қилади ва бирор тасвир кўз ўнгида гавдаланади. Психологлар шундай эксперимент қилишди: кунларнинг бирида ўзига хос тасвир намоён этилди. 24 та кадр ўрнига 25 та кадр бериб, ўша 25-кадрда “Кока-кола ичинг” деган ёзув берилди. Табиий, оддий идрок бу битта кадрни илғамайди. Лекин томошадан кейин кинотеатр буфетида ушбу ичимликни ичиш 18 фоизга ошган. Демак, аслида онг бу маълумотни қабул қилган, лекин реал англаш, ойдинлашув рўй бермаган экан.

Аналогик ҳолат хотирамизда ҳам тез-тез рўй беради. Кимнидир учратиб қоламизда, ўйланамиз: қайерда кўрган эканман? ҳйеч эслолмайсиз, лекин юзи, кўзи ва бошқа сифатлари танишдай. Буни ҳам шундай изоҳлаш лозимки, одам кўрган-кечирганлари аслида мияда сақланади, биз онг соҳасига айримларинигина чиқара оламиз. Фақат, касал бўлиб ёки бирор нарсадан қаттиқ ташвишга тушганимизда калламизга ҳар хил ўй-фикрлар келаверади. Ўшалар аслида бор нарсаларнинг беихтиёр тикланиши.

Онгдаги маълумотларнинг аслида миямиздагилардан камлигининг асосий сабаби – одам ҳар қандай маълумотни саралаб, танлаб қабул қилади, ўзи учун “аҳамиятсиз” деб баҳолаган нарсага диққат ҳам қилмайди, эслаб қолмайди ҳам. У ўз онгида барча мавжуд маълумотни ўзига хос тарзда қайта ишлайди, ўзгартиради. Шунинг учун ҳам ҳар бир инсон ўзига хос ва қайтарилмасдир – индивидуалдир, дейилади. Билиш жараёнлардаги индивидуаллик сабабларини тушуниш учун энг муҳим билиш жараёнлари билан танишамиз.

4.2. Билиш жараёнлари ва уларнинг қисқача таснифи

Инсоннинг сезгиси, идроки, хотираси, тафаккури, нутқи, хаёли, ҳис-туйғулари ва иродаси психик жараёнлар деб аталади 

Сезги – одамнинг тегишли сезги органларига моддий оламдаги нарса ва ҳодисалар таъсир кўрсатган пайтида улардаги айрим хоссаларнинг акс эттирилишидан иборат бўлган энг содда психик жараёндир.

Сезги, асосан, экстеросепторлар, интериосепторлар ҳамда проприосепторлардан ташкил топади. Ўз навбатида уларнинг ҳар бир тармоқланиш хусусиятига эга ҳисобланади (11-расм).

Фанда, асосан, энг кўп ўрганилган тармоқ – бу экстросепторлар саналиб, уларга кўриш, эшитиш, ҳид билиш, таъм-маза билиш ҳамда тери-туйиш сезгилари киради.

11-расм. Сезгининг бўлиниши

Идрок – айни чоқда сезги органларга таъсир этиб турган нарса ва ҳодисаларнинг акс эттирилишидан иборат бўлган психик жараёндир.

Тасаввур – биз илгари идрок қилган нарса ва ҳодисалар образини айни чоқда фикран қайта тиклашимиздир.

Тасаввурлар идрок билан ўхшаш бўлиб, идрок асосида майдонга келади, аммо улар, одатда, идрокка қараганда бирмунча хирароқ, рангсиз бўлади ва унчалик тўлиқ бўлмайди.

Хотира – ўтмиш тажрибаларимизда нимаики ҳодиса юз берган бўлса, шуни эсда олиб қолиш, эсда сақлаш ва кейинчалик эсга тушириш ёки танишдир (12-расм).

12-расм. Хотиранинг турлари

У қуйидаги психик жараёнлардан: эсда олиб қолиш, ўзлаштирилган материални эсда сақлаш, таниш ва эсга туширишдан иборатдир.

Хаёл – биз илгари идрок қилмаган предмет ва ҳодисаларни яратишдан иборат бўлган психик жараёндир.

Ирода – кишининг ўз олдига қўйилган мақсадга эришиш учун ички ва ташқи тўсиқларни ҳаракат ёрдамида йенгиш вақтида вужудга келадиган психик жараёндир.

Тафаккур – факт ва ҳодисаларни мавҳумлаштирган, умумлаштирган ҳолда ва воситали равишда акс эттиришдан, улар ўртасига алоқа ҳамда муносабатларни аниқлашдан иборат бўлган билиш жараёнидир (13-расм).

13-расм. Тафаккурнинг бўлиниши

Диққат – онгнинг бирон-бир предмет, ҳодиса ёки фаолиятга қаратилиши ҳамда тўпланишидир (14-расм).

Онгнинг қаратилиши деганда обйектни танлаб олиш назарда тутилади, онгнинг бирон-бир нарсага тўпланиши эса ана шу обйектга алоқадор бўлмаган барча нарсаларни онг доирасидан ташқарида қолдириш маъносини билдиради.

14-расм. Диққатнинг турлари

Нутқ – кишиларнинг тил воситасида ўзаро муносабатда бўлиш жараёнидир.

15-расм. Нутқнинг бўлиниши

Овоз чиқариб талаффуз этиладиган нутқни ташқи нутқ, ўйлаётган пайтимизда овоз чиқармасдан нутқдан фойдаланишимиз ички нутқ деб аталади (15-расм).

4.3. Идрок ва идрок қилиш қонунлари

Ҳамма учун одатий бўлган шундай ҳолатни тасаввур қилинг: кўпчилигимиз эрталаб соатнинг жаранглашидан уйғонамиз. Соат будилнигининг товушини сезамиз. Бу – алоҳида сигнал, лекин бу соат бизнинг уйғонишимиз учун чалинаётганлиги, товушнинг ортида ўша бизга керак бўлган вақтнинг аломати борлигини ўзимизча талқин этамиз. Агар соатдан чиққан товуш сезгиларимизга алоқадор бўлса, унинг вақтни билдирувчи предмет эканлиги ва бу бизнинг уйғониб, ўқишга ёки ишга отланишимиз зарурлигини билдираётганлигини биз идрок қиламиз. Умуман, психологларнинг фикрича, инсон ниманики идрок қилса, уни фигура ва фонда идрок қилади. 

Фигура – шундай нарсаки, уни аниқ англаш, ажратиш, кўриш, эшитиш ва туйиш мумкин.

Фон эса аксинча, ноаниқроқ, умумийроқ нарса бўлиб, аниқ обйектни ажратишга ёрдам беради. Масалан, гавжум бозорда кетаётган тақдирда ҳам ўз исмимизни биров айтиб чақирса, дарров ўша тарафга қараймиз. Исм – фигура бўлса, бозордаги шовқин – фон ролини ўйнайди. Бошқача қилиб айтганда, биз бирор нарсани идрок қилаётган пайтимизда уни албатта бирор фондан ажратиб оламиз. Масалан, гул бозорида айнан қип-қизил атиргул сизга ёқиб қолиб, ўшани харид қиласиз, қолган гуллар фондай онгингиз активига ўтмайди. 

Шундай қилиб, идрок – бу билишимизнинг шундай шаклики, у борлиқдаги кўплаб, хилма-хил предмет ва ҳодисалар орасида бизга айни пайтда керак бўлган обйектни хосса ва хусусиятлари билан яхлит тарзда акс этишимизни таъминлайди. Яъни, идрокнинг асосида нарса ва ҳодисанинг яхлитлашган образи ётадики, бу образ бошқаларидан фарқ қилади. Идрок юқорида таъкидлаганимиздек, соат товушига ўхшаш, ўзига нисбатан соддароқ бўлган сезги жараёнларидан ташкил топади. Масалан, олманинг шаклини, хидини, мазасини, рангини сезамиз, яъни алоҳида-алоҳида хоссалар онгимизда акс этади. Бу – сезгиларимиздир. Сезгилар яхлит тарзда идрок жараёнини таъминлайди. Лекин олимлар идрокни сезгиларнинг оддийгина, механик тарздаги бирлашуви, деган фикрга мутлоқ қаршилар. Чунки идрок – онгли, мақсадга қаратилган мураккаб жараён бўлиб, унда шахснинг у ёки бу обйектга шахсий муносабати ва идрокдаги фаоллиги асосий рол ўйнайди. Масалан, буни исботи учун кўпинча Рубин фигураси тавсия этилади. Унда иккита қора профил оқ фонда берилган. Бир қарашда айримлар бу расмларга қараб, “Бу – ваза” деб атаса, бошқалар уни бир-бирига қараб турган икки киши юзининг ён томондан кўриниши, деб таърифлаши мумкин. Шуниси характерлики, биринчи марта шу расмни кўрган одам уни яхлит идрок қилиб, нима эканлигини тушунишга ҳаракат қилади, лекин бирор фигурани кўргач, маълум вақтгача бошқасини кўрмай туради. Агар шу идрок даражаси қолса, яъни яна ниманидир кўришни хоҳламаса, у иккинчи фигурани кўрмаслиги ҳам мумкин. Бу биздаги идрок жараёнларининг фаоллигимизга, обйектга муносабатимизга бевосита боғлиқлигини кўрсатиб турибди. Иккинчидан, идрок бизнинг кайфиятимизга ҳам боғлиқ. Ташвиш билан ёълакчадан ўтиб кетаётиб, оёғингиз тагидаги нарса тугул, рўпарадаги одамни ҳам кўрмай қолишингиз мумкин. Ёки санъат музейида томоша қилиб юрган икки киши бир расмда тамоман ҳар хил нарсаларни, элементларни кўриши мумкин. Яхши кайфиятда, яхши дўстлар даврасида истеъмол қилган таом сизга жуда мазалидай туюлади. Агар талаба бирор фан предметидан қарздор бўлиб қолса, оч қоринга йеган ширин таоми ҳам “таътимайди”, ҳатто нима йеганини ҳам унутиб қўяди. Ёмон кайфият кўпроқ қора, нурсиз рангларни идрок қилишга мойил бўлса, яхши кўтаринки кайфият, аксинча, ҳамма нарсани энг ёқимли рангларда “кўради”. Бу яна бир бор идрокнинг оддийгина акс эттириш ёки билиш жараёни эмас, балки шахсдаги фаол установкаларга боғлиқ бўлган, мантиқан асосланган онгли жараён эканлигини исботлайди.

Юқоридаги фикрлар ҳамда 16-расмдан келиб чиқиб, шахс идрок қилиши жараёнларига хос бўлган бир нечта қонуниятларни белгилаймиз:

 
Фигура ва фоннинг илгариги ҳаракатга боғлиқлиги қонуни. Бу қонуннинг маъноси: одам илгариги тажрибасида бўлган, бевосита тўқнаш келган, таниш нарсаларини идрок қилишга мойил бўлади. Агар бирор предметни у илгари фигура сифатида идрок қилган бўлса, демак, кейинги сафар ҳам уни айнан фигурадай идрок қилади, агар фон бўлган бўлса, табиий, фондай қабул қилади. Бу қонуннинг ҳаётдаги ўрни чет давлатларда борган туристлар тажрибасига таяниб тушунтирилиши мумкин. Ўзбекистонликлар Йер куррасининг қайси бурчагида бўлмасин, ўзбек дўпписи ёки атлас кўйлакни жуда тез илғаб оладилар ва суюниб кетадилар ҳам. Ёнидаги шериклари ўзбек бўлса ҳам, айнан дўппили ўзбекни кўриб, кўзлари яшнаб кетади. Бошқа миллат вакиллари, масалан, нигериялик ҳам миллий кўйлагида юрган бўлиши мумкин, лекин ўзбек турист учун бу кийим фон эди, фонлигича қолади ҳам.

16-расм. Идрок қилиш жараёнларига хос қонуниятлар классификасияси

 
Идрокнинг константлилиги қонуни. Бу қонун маълум маънода олдингисига боғлиқ. Яъни бунда ҳам илгариги тажриба катта рол ўйнайди. Маъноси: одам ўзига таниш бўлган нарсаларни ўша хосса ва хусусиятлар билан ўзгаришсиз идрок қилишга мойилдир. Масалан, самолёт ичида ўтириб йерга қараганмисиз? Автомобил ёъллари, уларда ҳаракат қилаётган машиналар кичкина кўринади, лекин биз уларни ҳозир кичрайиб қолган, деб идрок қилмаймиз-ку? Аслида кўз қорачиғимиздаги акс кичкина бўлса-да, уларни ўзимиз “тўғрилаб” алоҳида предметлар сифатида идрок қилаверамиз.

Бу ўринда бир этнографнинг Африкадаги кузатиши характерли. У кунларнинг бирида пигмейлар деб аталувчи қабила вакилларидан бири билан қуюқ ўрмондан чиққан (бу қабиланинг умри қалин ўрмонда ўтади). Рўпарада яйловда сонсиз моллар подаси ўтлаб юрган бўлган. Этнограф уларни оддий моллар подаси сифатида идрок қилган, пигмей эса уларни чумолиларга ўхшатиб, уларнинг кўплиги ва кичиклигидан ҳайратланган. Олимда идрокнинг константлиги намоён бўлган бўлса, унинг шеригида унинг бузилганлиги кузатилган.

Демак, идрокимизнинг константлиги, яъни илгариги тажриба асосида нарсаларнинг хосса ва хусусиятларини ўзгартирмай, турғун ҳолда яхлит тарзда идрок қилиш хусусияти бизга ташқи муҳитда тўғри мослашувимиз, нарсалар дунёсида адашмаслигимизни таъминлайди. Константлик – “сонстанта” сўзидан олинган бўлиб, ўзгармас, доимий деган маънони билдиради.

 
Кутишлар ва тахминларнинг идрокка таъсири. Кўпинча бизнинг идрокимиз айни пайтда биз нималарни кутаётганимизга боғлиқ бўлиб қолади. Биз ўзимиз кутгандан ҳам кўп пайтларда ўзимиз кўргимиз келган нарсаларни кўрамиз, эшитгимиз келган нарсани эшитамиз. Масалан, сонлар қаторида пайдо бўлган В ҳарфи узоқдан албатта 13 сонидай идрок қилинади, ёки аксинча ҳарфлар орасидаги 13 “В” га жуда ўхшайди. Кечаси ёлғиз қолиб кимнидир кутаётган бўлсангиз, ҳар қандай жуда секин шарпа ҳам оёқ товушларига ўхшайверади. Соғинган дўстингизга бирор жиҳати билан ўхшаш бўлган одамни кўрсангиз-чи?

Шундай қилиб, инсон идроки шахсий маъно ва аҳамият касб этган маълумот воситасида онгдаги бўшлиқни тўлдиришга ҳаракат қилади. Бировнинг орқадан чақиришини кутаётган бўлсангиз, негадир албатта, бош ҳарфи тўғри келган исмни айтса ҳам тезгинада ўша томонга ўгирилиб қарайсиз. Айнан шундай ҳодисалар баъзан идрокдаги хатоликларнинг келиб чиқишига олиб келади. Америкалик олим Ж. Бегби, стереоскоп орқали америкалик ва мексикалик болаларга шакли унчалик аниқ бўлмаган слайдларни бирин-кетин кўрсатган. Америкалик болалар уларни бейсбол ўйини, оқ сочли қиз ифодаланган десалар, мексикалик болалар уларни буқалар жанги, қора сочли қиз, деб таърифлаганлар. Кўпчилик болалар эса кўрсатилган иккита расмдан фақат биттасини кўрганини эътироф этганлар. Демак, бизнинг идрокимиз, унинг мазмуни маданий ва маънавий муҳитга ҳам боғлиқ бўлиб, бу кутишлар тизимидан келиб чиқаркан.

 
Ўзгармас маълумотнинг идрок қилинмаслиги қонуни. Бу қонуннинг моҳияти шундаки, мунтазам таъсир этувчи маълумот онгда узоқ ушлаб турилмайди. Масалан, ўтирганингизда соатнинг тиккилашини эшитганмисиз? Ҳа, товуш эшитилади, лекин маълум вақт ўтгандан сўнг гўёки у ёъқ бўлиб қолгандай – эшитилмайди. Ёки эксперимент шароитида ёлғиз битта нуқтадаги ёруғлик манбаи кўзга таъсир этилиб, кўз ҳам шу нуқта билан бир вақтда ҳаракатга келтириб турилганда, 1-3 секунддан сўнг одам ёруғлик манбаини кўрмай қўйгандек. Шунга ўхшаш экспериментлар барча идрок турларида ҳам синалган. Паст оҳангли куй ҳам маълум вақтдан кейин эшитмагандай ҳисни келтириб чиқаришини синаб кўришингиз мумкин. 

Нутқ воситасида ҳадеб бир хил сўзларни қайтаравериш психотерапевтик амалиётда гипнотик ҳолатни келтириб чиқарувчи омил сифатида ишлатилади. Чунки бир хил сўзлар ҳадеб қайтарилаверса, улар ўзининг маъно-моҳиятини ҳам ёъқотади. Масалан, кўчаларда юрадиган “фолбинлар”ни кўрганмисиз? Улар автоматик тарзда айтадиган сўзлари аслида уларнинг ўзлари учун умуман маъносини ёъқотган (“бахтингдан очайми, тахтингдан очайми?” ва ҳоказо шунга ўхшаш сўзлар). ҳар қандай ҳаракат ҳадеб қайтарилаверса, “психологик тўйиниш” ҳодисаси рўй беради ва ҳаракатлар автоматлашиб, унинг айрим деталлари умуман онг назоратидан чиқади. Масалан, маҳоратли раққоса ҳар қандай рақсга ҳам чиройли, жозибали ҳаракатлар билан ўйин тушиб кетаверади.

 
Англанганлик қонуни. Идрок қилаётган шахс учун фигуранинг англанганлги, унинг зарурати ва маъноси катта аҳамиятга эга бўлади. Агар биз кузатаётган предмет, эшитаётган нутқ ёки ҳис қилаётган нарсамиз маъносиз, тушунарсиз, ноаниқ бўлса, биз жуда тез чарчаймиз ва толиқамиз. Масалан, хитой тилини билмайдиган одам шу тилда сўзлашувчилар орасига тушиб қолса, психологик жиҳатдан жуда қийналади. Яъни, бизга барча нарсаларда бирор маъно ва мазмун керак. Одам одатда тушунадиган нарсасинигина идрок қилади. ҳаттоки, маърузачининг бугун тушунтираётган маърузасидаги фактлар сизнинг тушунчаларингиз ва билим доирангиздан узоқ бўлса, профессорга қараб ўтирган бўлсангиз ҳам унинг гаплари қулоғингизга кирмайди. Шундай пайтларда “Нима деяпти ўзи?” деб қўшнимиздан сўраб қўямиз ҳам, зеро, маърузачи ўша биз учун қадрдон ва она тили ҳисобланмиш ўзбек тилида гапираётган бўлса ҳам. Синаб кўриш учун ўртоғингизга бир нечта сўзлардан иборат қаторни беринг. Улар орасида мазмунан бир-бирига боғлиқ бўлмаган сўзлар, ҳаттоки маъносиз (тескарисига ёзилган сўзлар) бўлсин. Орага 2-4 та таниш ўзбек тилидаги сўзлардан аралаштиринг. Бир дақиқа мобайнида қараб, эслаб қолганини қайтаришни сўрасангиз, ўша 2-4 та сўзлардан бошқаларни деярли “кўрмаганининг” гувоҳи бўласиз.

 
Тахминларни текшириш жараёнида идрок қилиш. Биз идрок жараёнида илгариги тажрибага таянганимиз билан кўпинча адашамиз, баъзан эса ўзимиз учун янгиликлар очиб, тажрибани янада бойитамиз. Илгариги тажриба ва келажакни башорат қилиш инсонга хос хусусият бўлиб, бизнинг сезги органларимиз орқали келадиган маълумотларнинг кўлами ва имкониятларини янада оширади.Шу нуқтаи назардан олиб қаралганда, идрок – ташки муҳит тўғрисидаги тахминларимизни исбот қилишга қаратилган фаол жараёндир. Биз бевосита идрокимиз “тагига йетолмаётган”, “тушунмаётган” нарсаларни бевосита ҳис қилгимиз, қўлимиз билан ушлаб кўргимиз, улар билан ишлагимиз келади. Яъни, идрок қилинаётган нарсада ноаниқлик, сир пайдо бўлса, биз “Бу нима бўлди?” деган савол асосида тахмин қила бошлаймиз ва уни текшириш учун ҳаракат қиламиз. Айнан ҳаракатлар, амалий ишлар идрокимиз имкониятлари ва чегаралари кенгайтиради ва англашга ёрдам беради. Шунинг учун ҳам ҳар бир ишни бошлашдан аввал нимага эгамиз, нима керак ва нима қилсак, тезроқ яхши натижага эга бўламиз, деган савол билан ўзимиздаги тажрибада бўлган билимларимиз билан унчалик аниқ бўлмаган маълумотларни тарозуга солиш ва имкон борича нутқимиз, ҳаракатларимиз билан реал тажрибани кенгайтиришга интилишимиз керак. Шундай қилиб, бир қарашда оддийроқ туюлган идрок ҳам инсон билимлари, тушунувчанлиги ва фаоллиги билан боғлиқ психологик жараён бўлиб, у аслида шахсий тажрибамизнинг бирламчи асоси ва базасидир.

Идрок қилиш ва диққат

Идрокнинг аниқлиги ва самарадорлигига бевосита алоқадор бўлган психик жараёнлардан бири – диққатдир. Шунинг учун ҳам уйқусираб ўтириб маъруза тинглаган талабанинг ўша маъруза матнини идрок қилиши қай даражада бўлиши мумкинлигини тасаввур қилиш қийин эмас. Шунинг учун ҳам биз диққатимизни керакли обйектда ушлаш учун, юқорида мисолда талабанинг маърузани тўла идрок қилиши учун конспект қилиш кераклиги тавсия этилади. Чунки шу пайтда онгимиз эшитаётган сўзларнинг мазмунига қаратилган бўлади. Демак, диққат – шундай психик жараёнки, унинг ёрдамида онгимиз ўзимиз учун аҳамиятли бўлган нарсалар, ҳодисалар, предметлар моҳиятига қаратилади. Яъни, диққат – онгнинг ёъналганлигини тушунтирувчи психик жараёндир. Гап шундаки, бизни ўраб турган борлиқ ва ундаги ҳодиса ва предметлар дунёси шунчалик мураккаб ва турфаки, биз онгимизни бир вақтда уларнинг барчасига бирдан ёъналтира олмаймиз. Диққат шунинг учун керакки, у бизга айни вақтда керак бўлган обйектни шу турфанинг орасидан ажратиб, уни ўрганиш ёки танишишга имкон беради. Масалан, ўқитувчининг саволига жавоб бераётган ўқувчини тасаввур қилинг: гапираётиб, бармоқлари билан дафтарининг қирғоғини ҳадеб буклаётганлигини ўзи сезмайди. Ўқитувчининг “Дафтарни тинч қўй”, деган танбеҳдан сўнггина диққатини ўзи амалга ошираётган ҳаракатга ёъналтиради.

Ҳозирги пайтда реклама соҳаси ҳам Ўзбекистонда ривожлана бошлаяпти. Ўша реклама берувчилар харидорларнинг диққатини у ёки бу товарга жалб этиш учун унинг заруратини биздаги табиий эҳтиёжларга, бизга таниш бўлган машҳур шахслар ҳаётига ўқиш ёки меҳнатимиз шароитларига боғлаши бежиз эмас. Чунки биз диққатимизни бевосита ўзимизга керак бўлган, муҳим ва аҳамиятли обйектларга қаратамиз. Агар маърузада ўтириб, жуда қорнингиз очган бўлса, диққатингиз кўпроқ ошхонага ёки уйга кетаверади, лекин дарснинг тугашигача қолган вақт ҳам роса чузилаётгандай туюлади. Бу мисоллар идрокимизнинг ва онгли ҳаётимизнинг диққат жараёнига нечоғлик боғлиқлигини яна бир маротаба исботлайди.

Диққатнинг асосан икки хил тури фарқланади: ихтиёрий ва беихтиёр диққат. Агар ихтиёрий диққат шахс онгининг бевосита ўзи учун аҳамиятли обйектларга атайлаб жалб этиши бўлса, (масалан, маърузани тўла тушуниш учун талабанинг уринишлари) беихтиёр диққат нарса ва ҳодисаларнинг мазмун ва моҳияти, жозибасига боғлиқ тарзда онгимизнинг маълум нарсаларга ёъналганлигидир. Масалан, тижорат дўконида машҳур актёр кийиб рол ўйнаган кўйлак қизларнинг диққатини беихтиёр ўзига тортади.

17-расм. Диққатни жалб этишнинг универсал қоидалари (қонунлари)

 
Контраст қонуни. Масалан, телевизор кўриб ўтириб, бирдан бир каналнинг бошқаси билан уланиб қолиши, рангларнинг бирдан алмашиниши, хориж сафари вақтида кутилмаганда она тилида кимнидир орқангизда туриб гаплашиши кабилар идрокни аниқлаштириш ва убнинг учун диққатни ўша нарсага қаратишга сабаб бўлади. Ёки Тошкентнинг анъанавий қиёфасида пайдо бўлган ўта замонавий бино, масалан, Банклар ассосиясияси биноси контраст эффект беради, чунки у бошқа обйектлардан туб фарқ қилади. Шунинг учун ҳам диққатимиз ноанъанавий, ажралиб турадиган нарсаларга идрокимизни, онгимизни ёъналтиради.

 
қайтарув қонуни. Телефонда ўртоғингизга бирор таклифни айтдингиз дейлик. Агар у одатий “хўп” дейиш ўрнига, қатор қилиб “хўп”, “хўп”, “хўп” деса, дарров ўйланиб қоласиз, “бунча қайтариб қолдинг, зарда қилмаяпсанми?” дейсиз ҳам. Сайлов олди жараёнларида номзодлар ўз фотосуратлари ёки сиёсий партиялари ҳақидаги маълумотларни ҳар бир маҳалла ва катта кўчаларга иладиларки, шу орқали кўпчиликнинг диққатини ўзларига жалб қиладилар.

 
Янгилик қонуни. Маълумотнинг янгилиги, шахс учун кутилмаганда пайдо бўлиши ҳам диққатни жалб этувчи кучли омил. Рекламада ҳам “Биринчи марта” деб берилган маълумот, ижтимоий жараёнлардаги янгиликларнинг ўзига хос бетакрорлиги, дўстингиз устидаги янги костюм, билдирилган янги фикр ёки ғоя албатта, ўзгалар диққатини ўзига тортмай қолмайди.

 
Оммавий таъсирланиш қонуни. Оммавий ахборот воситалари орқали бутун дунёга таралаётган бирор хабар, ёки атайлаб одамлар ўртасида тарқатилган “миш-миш” ёки “шов-шувлар” алоҳида айрим шахсларнинг ҳам диққат марказига тушади. қолаверса, биз ҳаммани қизиқтирган, ҳамма гапириб юрган маълумотга ишонамиз, ҳамма кийган либосга эътибор қаратиб, ўзимизда ҳам бўлишини хоҳлаймиз. Бу омил ҳам диққатталаб омиллардандир. Машҳур шахсларга кўпчилик эътибор берагани учун ҳам баъзан махсус ауксионлар уюштирлида ва у орқали у ёки бу фирма ўз махсулотлари ёки ташкилотини ташвиқот қилиб олади. Масалан, малика Диананинг кийимлари ва тақинчоқларини ауксион қилиш ёки намойиш қилишдан кўзланган мақсадлар ҳам фақат уларни пуллаш эмаслиги аён.

Шундай қилиб, диққат – бизнинг барча онгли ҳаракатларимиз ва англанган идрокимизнинг муҳим омилидир.

4.4. Хотира ва шахс тажрибасининг бойлиги

Одам кўрган, ҳис қилган ва эшитган нарсаларининг жуда оз миқдоринигина эслаб қола олади. Маълум бўлишича, бир вақтнинг ўзида одам онгида 7 тадан ортиқ белгига эга бўлган маълумотнинг қолиши қийин экан. Бу йеттита сўз, сон, белги, нарсанинг шакли бўлиши мумкин. Агар телефон рақамлари 8 та белгили бўлганда, уни ёдда сақлаш анча қийин бўларкан. Демак, онгнинг танловчанлиги ва маълумотларни  саралаб, териб ишлатиши яна бир психик жараённи – хотирани билишимиз лозимлигини билдиради.

Одатда биз бирор бир материални ўқийдиган бўлсак, уни ҳйеч бир ўзгаришсиз эслаб қолишга ҳаракат қиламиз. Лекин ажабланарлиси шундаки, борган сари материал маълум ўзгаришларга юз тутиб, хотирада дастлабки пайтдагисидан бошқачароқ бўлиб сақланади. Баъзи бир материал ёки маълумот хоҳласак ҳам хотирадан ўчмайди, бошқаси эса жуда қаттиқ хоҳласак ҳам керак пайтда ёдимизга туширолмаймиз Бу каби саволлар, инсон билиш жараёнларидаги энг муҳим саволлар бўлиб, баъзан ўз тараққиётимиз ва камолатимизни ҳам ана шундай омилларга боғлагимиз келади.

Маълум бўлишича, инсон мияси ҳар қандай маълумотни сақлаб қолади. Агар шу маълумот бирор сабаб билан одамга керак бўлмаса, ёки ўзгармаса, у онгдан табиий тарзда ёъқолади. Лекин ҳар доим ҳам бизнинг профессионал фаолиятимиз манфаатларига мос маълумотларни эсда сақлаш жуда зарур ва шунинг учун ҳам кўпчилик атайлаб хотира тарбияси билан шуғулланади.

Хотира – бу тажрибамизга алоқадор ҳар қандай маълумотни эслаб қолиш, эсда сақлаш, эсга тушириш ва унутиш билан боғлиқ мураккаб жараёндир. Хотира ҳар қандай тажрибамизга алоқадор маълумотларнинг онгимиздаги аксидир.

Инсон хотирасининг яхши бўлиши, яъни ҳис-кечинмаларимиз, кўрган-кечирганларимизнинг мазмуни тўлароқ миямизда сақланиши қуйидаги омилларга боғлиқ:

 
есда сақлаб қолиш билан боғлиқ ҳаракатларнинг якунланганлик даражасига;

 
шахснинг ўзи шуғулланаётган ишга нечоғлик қизиқиш билдираётганлиги ва шу ишга мойиллигига;

 
шахснинг бевосита фаолият мазмуни ва аҳамиятига муносабатининг қандайлигига;

 
шахснинг айни пайтдаги кайфиятига;

 
иродавий кучи ва интилишларига.

Хотира жараёнлари шахснинг фаолиятдаги ютуқларига боғлиқ бўлгани учун ҳам, унинг табиати, қандай кечишига кўплаб олимлар аҳамият берганлар. Масалан, нима учун одам у ёки бу маълумотни хотирада сақлайди, деган саволга турли олимлар турлича жавоб берадилар. Масалан, физиологлар унинг сабабини мияда ҳосил бўладиган нерв боғланишлари – ассосиасиялар билан боғлашса, биохимиклар – рибонуклеин кислота (РНК) ва бошқа биохимик ўзгаришлар оқибатидадир, деб тушунтирадилар.

Психологлар эса хотирани доимо инсон фаолияти, унинг шахс учун аҳамияти ва мотивлар характери билан боғлайдилар. Чунки шахснинг ёъналганлиги, унинг ҳаётдаги мавқйеи ва қобилиятларининг ривожланганлик даражаси айнан хотирасининг мазмунига боғлиқ. Шунинг учун ҳаттоки, шундай гап ҳам бор: “Нимани эслашингни менга айт, мен сенинг кимлигингни айтаман”.

Амалий нуқтаи назардан хотиранинг самарадорлиги ва уни ўқув ва меҳнат фаолияти жараёнида ошириш катта аҳамиятга эга. Чунки кўпинча одамлар орасида ишчанроғи, ўқувчи ёки талабалар орасида билимлироғи ҳам бир қарашда хотирасининг кучи билан бошқалардан ажралиб туради. Буюк бобокалонимиз Амир Темурнинг хотираси ҳақида афсоналар юради. Масалан, у ўз қўл остидаги бекларнинг нафақат исмини, балки отасининг исмларини ҳам ёддан биларкан, учрашувларда бевосита номини айтиб мурожаат қиларкан. Бу фазилат ҳам унинг ўз қўл остидагилар орасида обрўининг баландлигига таъсир кўрсатган. Американинг машҳур Президентларидан Авраам Линколн ҳам ана шундай феноменал хотирани ўз яқинлари ва иш юзасидан у билан боғлиқ бўлган ходимларга нисбатан намоён этиб, лол қолдирган экан. Демак, хотира тарбияси, уни керакли ёъсинда ривожлантириш – керак бўлса, шахсий обрў ҳамда ишдаги самара масаласи билан бевосита боғлиқ экан.

Хотиранинг самарадорлиги эслаб қолишнинг кўлами ва тезлиги, эсда сақлашнинг давомийлиги, эсга туширишнинг аниқлиги билан боғланади. Демак, одамлар ҳам айнан шу сифатларга кўра ҳам фарқланадилар:

 
материални тезда эслаб қоладиганлар;

 
материални узоқ вақт эсда сақлайдиганлар;

 
истаган пайтда осонлик билан эсга туширадиганлар.

Баъзи одамларнинг хотирасига хос жиҳатларни туғма деб аташади. Тўғри, олий нерв тизими, унинг ўзига хос ишлаш хусусиятлари хотиранинг ўзига хос индивидуал услубини белгилаши мумкин. Лекин ҳаётда кўпинча шахснинг билиш жараёнлари ва сезги органларининг ишлаш қобилиятларига боғлиқ тарзда ажралиб турадиган типлари ҳақида гапиришади. Масалан, айрим одамлар кўрган нарсаларини жуда яхши эслаб қолади, демак, уларнинг хотираси кўргазмали-образли бўлиб, кўзи билан кўрмагунча, нарсанинг моҳиятини тушунмайди ҳам. Бошқалар эса ўзича фикрлаб, номини айтиб, мавҳум тарзда тасаввур қилмагунча, эслаб қолиши қийин бўлади. Бундайлар сўз-мантиқий хотира типи вакилларидар.

Яна бир типли одамлар бевосита ҳис қилган, “юрагидан” ўтказган, унда бирор ёрқин эмосионал образ қолдиролган нарсаларни яхши эслаб қоладилар, бу – эмосионал хотирадир. Лекин яна бир хотира эгалари борки, уларни феноменал хотира соҳиблари деб аташади.

Психологияга оид китобларда ана шундай хотирага эга бўлган кишилар тўғрисида кўп ёзилган. Бу шундай кишиларки, улар бир вақтнинг ўзида нисбатан жуда катта ҳажмдаги маълумотларни эсда сақлай олади ва эсга туширади. Масалан, тарихий шахслар орасида Юлий Сезар, Наполеон, Мосарт, Гаусс, шахмат устаси Алехин каби инсонлар хотираси ана шундай ноёб бўлганлиги ҳақида маълумотлар бор. Таниқли, рус психологи ва нейропсихологи А.Р. Лурия ҳам ана шундай хотира соҳибларидан бири – асли касби журналист бўлган Шерешевский деган шахс хотирасини атайлаб узоқ вақт мобайнида ўрганган. Унинг хотираси шундай эдики, Дантенинг “Илоҳийлик комедияси”дан олинган узундан-узоқ парчани бир марта қараб олгандан сўнг, 15 дақиқадан сўнг сўзма-сўз айтиб беролган. Шуниси характерли эдики, комедия унга нотаниш бўлган италян тилида ёзилган эди. Кўпчиликни қандай қилиб яхши, мустаҳкам эсда сақлаб қолиш муаммоси қизиқтирса, Шерешевский учун қандай қилиб унутиш масаласи мураккаб эди. Уни хотира образлари доимо қийнар, кўрган нарсалари кўз олдида гавдаланаверар эди. қандай қилиб эслаб қоласиз? деган саволга у шундай жавоб берган : мен “материални” ўзимга таниш ва севимли бўлган Москва кўчаларига жойлаштираман. Бир марта бир материалнинг бир бўлаги ўша “кўчанинг” салқин тушган йерига тушиб қолиб, эсга тушириши анча қийин бўлган экан. Шунга ўхшаш ҳар бир феноменал хотира эгаларининг ўзига хос эслаб қолиш услублари бўлар экан.

Шотландиялик математик А.Еткин 1933 йили 25 та бир-бири билан боғланмаган сўзлардан иборат икки қаторни эслаб қолиб, ҳйеч бир хатосиз уни 27 йилдан кейин эсга тушира олган. “қилич ва қалқон” кинофилмидаги рус разведчиги И. Вайснинг насистлар томонидан режалаштирилган биринчи навбатда батамом ёъқ қилиниши лозим бўлган обйектлар – шифрлари билан кўрсатилган рўйхатини бир карра кўриб чиқиб, бир неча дақиқадан сўнг эсга туширганини эсланг. У ҳам гўёки, кўриб тургандай ўша рўйхатларни қайтадан ўқигандай, такрорлайди. Тарихда бундай кишилар бор ва улар бизнинг орамизда ҳам ёъқ эмас. Муҳими шундаки, ана шу феноменал хотирани шахс ва жамият манфаатига мос тарзда унумли ишлата билишдир.

18-расм. Эслаб қолиш хусусиятига кўра хотиранинг турлари

Есда сақланган маълумотни хотирадан чиқариб олиб, қайта тиклаш ҳам муҳим муаммо. Чунки кўпинча биз хотирамизда кечагина ўқиган ёки яқиндагина ўқитувчимиз айтиб берган маълумотнинг борлигини биламиз-у, лекин керак вақтда уни эсга тушира олмаймиз. Маълумотни хотирадан чақириб олиш омилларига қуйидагилар киради:

Маъмулотнинг англанганлиги. Биз ўзимиз тўла англаган, тушунган нарсаларни осонроқ эсга туширамиз. Масалан, алфавитни жуда осон эсга туширамиз, ёки 1, 2, 3, 4 ва ҳакозо тартибли сонларни бир кўргандан сўнг у миллионгача бўлса ҳам эсга туширишимиз сираям қийин эмас. Лекин шу сонлардан бор ёъғи 7-8 тасини тескари ёки аралаш тартибда ёзилган бўлса, уларни эсга тушириш анча мушкул бўлади. “Психология” ёзувини эсга тушириш жуда осон, лекин “и п и о х о я с л г” ҳарфлари тўплами айнан ўша ҳарфлардан иборат бўлса ҳам сира эсга тушира олмаймиз. Демак, материални яхшилаб эсда сақлаш ва эсга тушириш учун уни тушуниш ва англаш керак. Мазмунини ва моҳиятини тушунган ҳолда иложи бўлса, ўзимиздаги қизиқишларга боғлай олишимиз керак.

Кутилмаган маълумот. Кутилмаганда пайдо бўлган янги ва яхши маълумот ҳам яхши эсга тушади. Масалан, сонлар қаторида берилган битта ҳарф, ёки аксинча, ҳарфлар орасидаги битта сон, узун жумлалар орасида пайдо бўлган қисқа жумла эсга тезроқ ва аниқроқ тушади. Бунинг оддий сабаби – биз кутилмаганда пайдо бўлган маълумот ёки нарсага ҳайратланамиз, жонли эмосиялар билан жавоб берамиз, бу эса яхши эслаб қолишга ва керак бўлганда, ёрқин тиклашга асосдир.

Маълумотнинг мазмун ёки шакл жиҳатдан бир-бирига яқинлиги. Масалан, агар кўплаб бир-бирига боғлиқ бўлмаган сўзлар орасида “еркак” ва “аёл” сўзлари пайдо бўлган бўлса, биттасининг эсга туширилиши иккинчисининг ҳам эсда тикланишига сабаб бўлади. Шунинг учун ҳам ўқув режасига киритилган барча фанлар шундай бирин-кетинликда бериладики, бирини ўзлаштириш иккинчисининг ҳам ўзлаштирилиши, бир-бирини тўлдиришга хизмат қилсин.

Есда сақлаш вақти билан эсга тушириш вақти ўртасидаги фарқ. Одамда берилган маълумотни идрок қилиш ва шу орқали эсда сақлаш вақти қанчалик кўп бўлса, эсга тушириш ҳам осонроқ бўлади. Шунинг учун ҳам узоқ муддатли хотирада сақланадиган маълумот узоқ вақт мобайнида, кўпинча бир неча марта қайтариб берилади, қисқа муддатлида эса бир марта, қисқа фурсатда берилади ва шу нарса эсга тушириш керак бўлганда, тикланмайди. Масалан, бирор текстни компютерга киритиш учун ўртоғингизга бериб, кейин нималарни киритганини сўранг. Жавоб аниқ: “Есимда ёъқ”. Яъни маълумотнинг умумий мазмуни ёдда қолса ҳам, асосий тушунчалар ва моҳият эсда қолмайди.

Шундай қилиб, хотира фаол жараён бўлиб, у шахснинг у ёки бу турли маълумотлар билан ишлаш малакасига, унга муносабатига, материалнинг қимматини тасаввур қилишига бевосита боғлиқ бўлади. Энг характерли нарса шуки, инсон фақат эшитган маълумотининг 10 фоизини, эшитган ва кўрган нарсасининг 50 фоизгачасини, ўзи фаол бажарган ишларининг деярли 90 фоизини ёдда сақлайди. Бу кўплаб психологик тадқиқотларда исбот қилинган. Шахснинг ўзи ўйлаб топиб, ўзи бевосита бажарган ишлари жуда осон эсга тушади. Бу ҳодиса психологияда генерасия самараси деб аталади. Агар талаба ёки ўқувчи ҳам ўзи бирор теоремани мустақил равишда исбот қилган бўлса, ёки бирор хулосага мустақил равишда келолган бўлса, ўқитувчи тушунтирган ҳодисага яқин нарса тўғрисида ўртоқларига сўзлаб берган бўлса, албатта уни хоҳлаган пайтда осонгина эсга туширади. Шунинг учун ҳам охирги пайтларда ўйин методлари, мунозара методларидан ўқув жараёнида ҳам кенг фойдаланилмоқда. Ҳаттоки, катталарни қисқа фурсатда ўқитиш ва малакаларини оширишда ҳам турли хил амалий ўйинлардан, ижтимоий-психологик тренинглардан фойдаланишнинг маъноси ҳам шунда – яхши ва тез эслаб қолиш ҳамда самарали эсга тушириш. Иқтисодий ўқувларда турли хил “кейс стади”ларни таҳлил қилиш ва ўз нуқтаи назарича мақбул ҳаракат шакллари қарорлар қабул қилиш ҳам мутахассислар малакасини оширишга самарали таъсир кўрсатади.

Шу ўринда хотиранинг саккиз қонунини эслаб қўйишни мақсадга мувофиқ саналади.

19-расм. Хотиранинг саккиз қонуни

Англанганлик қонуни. Оддий, лекин мураккаб қонун, яъни берилган материални қанчалик чуқур англасак, шунчалик уни мустаҳкам хотирада муҳрлаган бўламиз.

қизиқиш қонуни. Анатол Франс: “Билимларни яхши ҳазм қилиш учун уни иштаҳа билан ютиш керак” деганда, албатта, материалга жонли қизиқиш билан муносабатда бўлишимиз, ва уни яхши кўришимиз кераклигини назарда тутган.

Илгариги билимлар қонуни. Маълум мавзу юзасидан билимлар қанчалик кўп бўлса, янгисини эсда сақлаб қолиш шунчалик осон бўлади. Масалан, илгари ўқиган бирор китобни қайтадан ўқиб, уни янгидан ўқиётгандай ҳис қилсангиз, демак, сиз илгариги тажрибангиз йетишмаганлигидан уни яхши ўзлаштира олмаганлигингизни ҳис қилишингиз мумкин. Демак, эски билимлар ҳам тажрибага айлангандагина, янгиларига замин бўла олади.

Еслаб қолишга тайёрлик қонуни. Бирор материални эслаб қолишдан аввал, бўлғуси ақлий ишга қандай ҳозирлик кўрган бўлсангиз, шунга мос тарзда эслаб қоласиз. Масалан, физика ўқитувчисининг барча дарслари сизга доимо маъқул бўлган бўлса, Сиз: “Бугун ҳам янги нарса ўрганиб чиқаман”, деб ўзингизни ишонтирасиз ва оқибатда натижа ҳам яхши бўлади. Ёки вақтга нисбатан тайёрлик ҳам шундай. “Бир амаллаб имтиҳон топширсам, кейин қутуламан”, деб дарсга тайёрланган бўлсангиз, имтиҳон тугагач, гўёки миянгизни биров “ювиб қўйгандай” тасаввур ҳосил бўлади. Агар материални мутахассис бўлишим учун жуда керак, деб умрингиз охиригача муҳимлигини англасангиз, у нарса хотирада муқим сақланади.

Ассосиасиялар қонуни. Бу қонун ҳақида эрамиздан аввал Аристотел ҳам ёзган эди. қонуннинг моҳияти шундаки, бир вақтда шаклланган тасаввурлар хотирада ҳам ёнма-ён бўлади. Масалан, айни конкрет хона ўша йерда рўй берган ҳодисаларни ҳам эслатади.

Бирин-кетинлик қонуни. Ҳарфларни алфавитдаги тартибида ёддан айтиш осон, уни тескарисига айтиш қийин бўлганидек, хотирада ҳам маълумотларни маълум тартибда жойлаштиришга ва керак бўлганда, тартиб билан бирин-кетин тиклаш мақсадга мувофиқдир.

Кучли таассуротлар қонуни. Эслаб қолинадиган нарса тўғрисидаги биринчи таассурот қанчалик кучли бўлса, унга алоқадор образ ҳам шунчалик ёрқин бўлади. Бундан ташқари, сиз учун аҳамиятли ва жозибали маълумотлар оқимида эсланаётган материал ҳам яхши эсга туширилади.

Тормозланиш қонуни. Ҳар қандай муайян маълумот ўзидан олдинги маълумотни тормозлайди. Шунинг учун унинг ўчиб кетмаслиги учун янгини эсда сақлашдан аввал мустаҳкамлаш чораларини кўришингиз керак.

Демак, яхши кучли билимларга эга бўлиш учун ҳар бир предмет ёки фаннинг мавзуларини ўзига хос тарзда ёқтира олиш ва хотирада сақлаш услубларини ишлаб чиқишингиз керак экан. Лекин албатта, математика фанидан кейин физикани, тарихдан кейин адабиёт фанини, шеър ёдлашни уйқу олдидан амалга оширмасликни маслаҳат берамиз.

Хотирани ривожлантириш ёъллари

Хотирани ривожлантириш масаласи психологиядаги, нафақат психологиядаги, балки инсониятнинг олдида турган долзарб муаммодир. Айниқса, у ёки бу таълим масканларида ўқийдиган ҳар бир ўқувчи ёки талаба учун ҳам бу жуда муҳим нарса: ким эшитган ёки кўрган нарсасининг мазмунини тўла эслаб қолиб, кейин шериклари ёки ўқтувчисини лол қилишни хоҳламайди дейсиз? Шунинг учун ҳам ушбу мавзуда амалий жиҳатдан маъқул ва мумкин бўлган айрим тавсияларга эътиборни қаратамиз.

Кўпчилик психологлар ва амалиётчилар инсон хотирасини китоблар жавонига ўхшатишади. Агар шу жавонда китоблар тартиб билан жой-жойига қўйилган ва Сиз вақти-вақти билан уларни орасига “ташриф” буюриб турсангиз, қайси китоб қайерда турганини яхши биласиз. Хотира ҳам шундай. Агар Сиз мунтазам ўз қобилиятларингизни ўстириш устида ишласангиз, у ёки бу қизиқтирган мавзу бўйича турли китобларни ўқиб, уларни маълум тартибда қайтариб турсангиз, эсда сақлаш ва эсга тушириш қобилиятингиз ўсиб бораверади. 

Иккинчи муҳим амалий қоида – бу ўқиган, эшитган ёки кўрган нарсангизнинг моҳиятини англашга ҳаракат қилишингиз лозим. Чунки тушунмаган нарсангиз қайта-қайта ўқисангиз ҳам эсда яхши қолмайди. Масалан, инглиз тилидан “топиклар”ни ўқитувчи сўраганда айтиб бериш учун ёдлаган бўлсангиз, у тезда хотирангиздан ўчиб кетади. Агар уни амалий бирор иш-фаолиятингиз билан боғлаб, қийналиб бўлса ҳам овоз чиқариб машқ қилсангиз, у анчагача ёддан чиқмайди.

Ўзлаштирилиш лозим бўлган маълумотнинг хотирада сақланишини америкалик психолог Виржиния қуйидагича тасаввур қилади (20-расм). Яъни, ҳар қандай маълумот бизнинг бевосита ташки оламни сезиш органларимизга таъсир қилади, лекин улар қисқа муддатли хотирада ҳам қолмаслиги мумкин.

Масалан, ёълда кетаётганингизда баргнинг шивирлаши ёки ёъл ёқасидаги дарахтда сайраган қушнинг товуши сизнинг қулоғингизга таъсир қилади, лекин хотирадан ўша заҳоти ўчади, Сиз бу маълумотни кейин ишлатмайсиз ҳам. Чунки кўриш, эшитиш, ёки сезиш органларига келган маълумот жуда қисқа дақиқалар мобайнида, бир секундга ҳам тенг бўлмаган вақт давомида бизга таъсир қилади. Бу маълумот деярли эсда қолмайди. Кейин қисқа муддатли хотира ишга тушади, у ҳам бир неча дақиқаларда маълумотни ушлаб тура олади холос. Масалан, шошиб кетаётганингизда ўртоғингиз “кечқурун телефонлашамиз”, деб сизга оғзаки телефон номерини беради. Сиз уни аудиторияга йетиб боргунга қадар эсда сақлаб қоласиз, тез ёзиб қўймасангиз, кейин эсдан чиқади.

20-расм. Ўзлаштирилиш лозим бўлган маълумотнинг хотирада сақланиш босқичлари

Узоқ муддатли хотира блокигача этиб борган маълумот эса инсон умри мобайнида ҳам эсдан чиқмаслиги мумкин. Чунки унга айнан зарур маълумотлар бир неча марта қайтарилиб, амалиётда мустаҳкамланиб, сақланади. Шунинг учун ҳам иснон онги ҳаёти ана шундай узоқ муддатли хотирадаги маълумотлар ҳисобига тажриба тўплайди. Бу блокда қолган маълумотлар асосан англанганлик тамойилига кўра онгда сақланади. Мантиқийлик ёки анганганлик нуқтаи назаридан хотирада маълумотларни сақлашга қаратилган услуб ва воситалар мажмуи психологияда мнемоника ёки мнемотехника деб юритилади. 

 
Психологияда мнемотехник усулларнинг энг кенг тарқалгани – бу таянч сўзларни ажратиш воситасида эслаб қолишдир. Бунда эслаб қолиниши керак бўлган жумла ёки шеърда алоҳида сўзлар ажратиб олинади ва уларга таяниб, ассосиатив метод ёрдамида яхлит материал эда сақланади. Масалан, ёшликда ёдлаган бирор шеърингизни эсланг:

Водийларни яйёв кезганда,

Бир ажиб ҳис бор эди менда.

Ўхшаши ёъқ бу гўзал бўстон

Достонларда битган гулистон.... (Ҳ. Олимжон)

Одатда хотира юқорида биз ажратгандай ҳар бир қатордаги айрим-алоҳида сўзларни ажратиб, қолган сўзларни ўша таянчига боғлаб туриб мазмунни эслаб қолади. Бу қонуният математик сонлар қаторига ҳам, насрий жумлаларга ҳам, оғзаки нутқда ўқитувчи ёки суҳбатдош айтган ибораларга ҳам тааллуқли бўлади. Конкрет ҳаётий мисолда ўз хотирангизни синаб кўринг.

Шуниси характерлики, оддий инсон 10 гача бўлган сон ёки предметларни шу ёъл билан эслаб қолиши мумкин. Масалан, туғилган кун муносабати билан бозордан оладиган нарсалар рўйхатини тузиб олсангиз, унда 1, 2, 3, 4 чи ва ҳоказо 10-чи деб ёзилган нарсалар одатда ўша рўйхатга қарамасангиз ҳам эсда қолиши мумкин, лекин ундан ортиғи – миянгизда айқаш-уйқаш бўлиб кетиши мумкин.

 
Иккинчи – қадимги римлик воизлар ҳйеч қачон ўз нутқларида қоғоздан – ёзувдан фойдаланмаганлар. Улар тайёргарлик босқичида нутқининг ҳар бир мантиқий бўлагини ўзлари жойлашган бино ёки хонадонидаги конкрет буюмлар, жиҳозлар билан боғлаб туриб эсда сақлаганлар. Масалан, римлик машҳур воиз Сисерон ҳар сафар нутқ сўзлашага тайёрланганда, ўзининг боғида сайр қилиб юриб, унинг ҳар бир бўлагини номерлаб олган, кейин ана шу номерланган бўлак билан нутқининг алоҳида қисмларини боғлаган. Бундай мнемотехник усулни америкаликлар лоси методи деб аташади. Унинг моҳияти шуки, одам қатор муҳим обйектларни ўзига жуда таниш бўлган жойларга боғлаб туриб эсда сақлаб қолади. Америкалик Бауер (Боцер, 1973) бу усулни талабаларда қўллаб кўриб, шуни аниқлаганки, одатий механик тарзда ёдлайдиган талаба берилган материалнинг фақат ўртача 28%ини эслаб қолса, лоси методини қўллаганлар 72%гача самарали ишлаганлар.

 
Учинчи кенг тарқалган усул – бу эслаб қолиниши керак бўлган нарсаларни маъно жиҳатдан гуруҳларга бўлиб туриб эслаб қолиш. Бу усулни биз ёшликдан бошлаб ишлатиб келганмиз. Масалан, сизга сўзлар қатори берилган : синф, бола, парта, ручка, боғ, узум, чарос, қалам, ариқ. Шу сўзларни яхшилаб эсда сақлаш учун уларни маълум гуруҳларга олдин бўлиб олсак, масалан, мактабга алоқадор нарсалар гуруҳи ва боғ билан боғлиқ нарслар гуруҳлари. Шу ақлий ишни малага оширсак, албатта, хотирамиз иши самарали бўлади. Ёки ёшликдаги бир эртак ҳаммага таниш: чол турп эккан ва у шу қадар катта бўлиб кетганки, ўзи якка ҳйеч уни тортиб чиқара олмайди. Шунда у кампирни, кампир – набирасини, набира – кучукни, кучук – мушукни, мушук эса сичқончани чақириб, биргаликда жўр бўлишиб, тортиб олишади. Нега бу эртакнинг маъно-мазмуни ёддан чиқмайди, чунки ундаги воқйеалар замирида бирин-кетин амалга ошадиган воқйеалар занжири мавжуд. Шу бирин-кетинлик қонуни энг каттадан энг кичкина бўлган жонзотнинг биргаликдаги, дўстона узвийлиги ётади. Бу эртакда нафақат тарбиявий маъно бор, бу ҳам муҳим, балки унда юқорида таъкидлаганимиз – гуруҳий ўзаро боғлиқлик тамойили бор. Бу ҳам ҳаётда тез-тез қўлланиладиган мнемотехник усулдир.

Шунга ўхшаш материални хотирада самарали сақлаш усуллари ҳар бир шахсда индивидуал бўлиши ҳам мумкин, бу сизнинг ақлий фаолиятингизни қандай ташкил этганлигингизга боғлиқ.

4.5. Асосий тушунча ва атамалар

Билиш жараёнлари, профессионал фаолият, профессионал билимдонлик, сезги, идрок, тасаввур, хотира, тафаккур, хаёл, диққат, нутқ, идрок қилиш қонунлари, фигура ва фон, Рубин фигураси, мнемоника ёки мнемотехника, мнемотехник усуллар.

4.6. Резюме

Демак, шахснинг ташқи олам хосса ва хусусиятларини онгида акс эттириши, унинг иқтидори ўсиши ва профессионал малакалари ривожланганлигига боғлиқ тарзда кечади. Шу боис ҳам, онгнинг муҳим акс эттириш шакллари бўлмиш билиш жараёнлари – идрок, сезги, хотира, диққат, тафаккур, ирода ва тасаввурлар инсоннинг кундалик турмуш тарзи ва профессионал ўсишида бениҳоя катта аҳамият касб этади.

4.7. Ўз-ўзини назорат ва муҳокама қилиш учун саволлар

1.
Билиш жараёнлари деганда психологияда айнан нималар назарда тутилади?

2.
Билиш жараёнлари ва уларнинг умумий хусусиятлари нима билан изоҳланади?

3.
Сезги қандай турларга бўлинади? Ирода, тафаккур, нутқ-чи?

4.
Рубин фигураси ҳақида нималарни биласиз?

5.
Идрок қилиш жараёнларига хос қандай қонуниятлар классификасияси мавжуд?

6.
қайси психик жараён идрокнинг аниқлиги ва самарадорлигини таъминлайди?

7.
Диққатни жалб этишнинг қандай универсал қоидалари (қонунлари)ни биласиз?

8.
Еслаб қолиш хусусиятига кўра хотиранинг қандай турлари бор ва уларни қисқача изоҳлаб беринг?

9.
Хотиранинг саккиз қонуни қандай таснифланган?

10.
Ўзлаштирилиш лозим бўлган маълумотнинг хотирада сақланиш босқичлари қандай мезонларга асосланади?

В Боб

СҲАХС – ТАФАККУР ВА МУСТАқИЛ ФИКРЛАСҲНИНГ СУБЙЕКТИ СИФАТИДА

Бобнинг қисқача мазмуни

Тушуниш ва тафаккур қилишнинг ижтимоий моҳияти. Тафаккур. Фикрлаш жараёнларининг табиати. Инсайт – ойдинлашув.

Тафаккурнинг турлари. Назарий тафаккур. Амалий тафаккур. Кўргазмали – ҳаракат тафаккури. Кўргазмали-образли тафаккур. Мантиқий тафаккур. Репродуктив, продуктив ёки ижодий тафаккур. Конвергент фикрлаш. Дивергент тафаккур. Креактивлик сифати. Предикатив тафаккур. Сунъий интеллект ёки тафаккур. Интуитив типлилар. Фикрловчи типлар.

Тафаккур маҳсуллари ва операсиялари. Форобийнинг фикр юритиш, тафаккур хусусиятлари ҳақидаги фикрлари. Абу Али ибн Синонинг психологик қарашлари. Тушунчалар. Ҳукмлар. Хулосалар. Фикрлаш жараёнини таъминловчи операсиялар классификасияси.

Мустақил фикрлаш – соғлом маънавият ва тафаккурнинг алоҳида хоссаси сифатида. З.Нишонова ҳамда Э.Усмановаларнинг тафаккур хусусидаги қарашлари. Мустақил фикрлашнинг замонавий таърифи. Тафаккурни ривожлантириш ва мустақил фикрлаш муаммоси.

Мустақил фикрлаш – ижтимоий-психологик ҳодиса. Мустақил фикрлаш. “Субйект-обйект” ва “субйект-субйект” муносабатлари мазмуни. Таълим муассасаси ва унинг имкониятлари. М.Давлетшин, Э.|озийев, З.Нишонова, Р.Суннатова, Р.Тожибойева, Э.Усмоновалар тафаккур жараёни бўйича олиб бораётган изланишлари. Тафаккур мустақиллиги. Мустақил фикр ривожланганлигининг мезонлари.

5.1. Тушуниш ва тафаккур қилишнинг ижтимоий моҳияти

Инсон идрок қилган, хотирасида сақлаб қолган нарсаларнинг барчаси унинг учун маълум маъно ва моҳиятга эга бўлади. Акс ҳолда у эслаб қолмайди ҳам, кейинги сафар аналогик обйект билан тўқнаш келганда, унга диққатини қаратмайди ҳам, фигура фонга айланиб қолаверади. Яъни, биз кўрган, эшитган, ҳис қилган нарсаларимизнинг барчаси маъноли, керак бўлса, маънили бўлишини хоҳлаймиз. Шуниси характерлики, ана шундай нарса ва ҳодисаларга биз томондан бериладиган маъно ҳар бир алоҳида шахс томонидан турлича идрок қилинади. Масалан, олим учун ҳар қандай китоб – ҳаётининг маъноси бўлса, деҳқон учун йер ва ундан олинадиган ҳосил – аҳамиятли ҳисобланади. Ҳаттоки, битта нарсанинг ўзи турли одамлар учун турли хил маъно ва мазмун касб этади. Ўша китоб мисолини оладиган бўлсак, китоб индустрияси билан шуғулланувчи муҳандис учун – ишлаб чиқариш маҳсулоти, китоб дўкони сотувчиси учун – товар-маҳсулот, ўқувчи учун – илм манбаи, муаллиф олим учун – ижодининг меваси, энг қимматли нарсадир. Ҳар бир алоҳида нарсага бўлган муносабатимиз унинг биз учун қадр-қимматига бевосита таъсир этади, қайси-ки, у гоҳ ижобий, гоҳ салбий бўлса ҳам. Шу нуқтаи назардан ҳам биз нарса ва ҳодисаларга танлаб муносабатда бўламиз. Тилшуносликни касб этиб танлаган талаба учун кибернетик моделлаштиришга бағишланган маъруза қанчалик зерикарлидай туюлса, иқтисодчилик касбини эгалламоқчи бўлганлар учун пул, фойда ва даромад олиш ёъллари ҳақидаги маълумотлар шунчалик аҳамиятли, оддий сўзнинг морфологик таҳлили – шунчалик бефарқлик ҳолатини келтириб чиқаради. Демак, бизнинг дунёни, унинг сир-асрорларини тушунишимизнинг заминида нарса ва ҳодисаларнинг биз учун шахсий алоқаси, аҳамиятлилиги даражаси ётади. Ана шундай дунёни тушунишимиз, англашимиз ва унга онгли муносабатимизни билдириб, изҳор қилишимизга алоқадор билиш жараёни психологияда тафаккур, фикрлаш деб аталади.

Тафаккур – инсон онгининг билиш обйектлари ҳисобланмиш нарса ва ҳодисалар ўртасида мураккаб, ҳар томонлама алоқаларнинг бўлишини таъминловчи умумлашган ҳамда мавҳумлашган акс эттириш шаклидир.

Тафаккур муаммолари узоқ вақтгача ўзининг мураккаблиги билан психологлар назаридан четда бўлган, у асосан файласуфлар ва мантиқшунослар фикр юритадиган масала ҳисобланган. Психология илмининг отахони ҳисобланмиш немис олими Вилгелм Вундт ҳам психологияни иккига: физиологик психология (експериментал ёъл билан билиш жараёнларини ўрганувчи фан) ва халқлар психологияси қисмларига бўлиб, охиргисининг таркибига нутқ ва тафаккур психологиясини ҳам киритган. Уни экспериментал тарзда ўрганиб бўлмайди, уларни тушунтириш мумкин холос, деб ҳисоблаган. Бу хулосалар аслида тафаккур ва фикрлаш жараёнларининг нақадар мураккаб табиатга эга эканлигидан далолат беради. Лекин шундай бўлса ҳам буни алоҳида равишда қуйидагича таъкидлаш жоиз-ки:

 
биринчидан, тафаккур ва фикрлаш жараёнлари – бу билиш жараёнлари;

 
иккинчидан, улар ҳам шахс томонидан борлиқни акс эттириш шакли, умумлаштириб, билвосита акс эттириш шакли;

 
учинчидан, бу жараёнлар ҳам экспериментал психология томонидан ўрганилади;

 
тўртинчидан, тафаккур билишнинг энг олий ва юқори даражадаги шаклидир.

Тафаккурнинг олийлиги ва мураккаблиги шундаки, у идрокдан фарқли, бевосита акс эттириш бўлмай, нарсалар ва уларнинг хоссаларини улар ёъқ пайтда ҳам акс эттиришга имкон беради. Масалан, Африканинг субтропик ҳудудлари тўғрисида гап кетганда, умрида бирор марта Африкага бормаган одам ҳам субтропиклик хоссасини билгани учун ҳам ушбу ахборотни тушуниб, уни қабул қила олади. Синов пайтида талаба кеча ўқиган, лаборатория шароитида синаб кўрган қонуниятлар хусусида худди рўпарасида намоён бўлаётгандай, образли қилиб гапириб бериши, рўй берган ҳодисаларни яна формулалар ва статистик ҳисоб-китоблар воситасида исбот қилиб бериши ҳам мумкин. Бу операсияларнинг асосида тафаккур жараёнлари ётади. 

Тафаккур қилишимизни таъминловчи орган – бу бизнинг миямиз. Барча ҳисоб-китоб ишлари – энг элементар ҳаракатларни режалаштиришдан тортиб, мураккаб мавҳум теоремаларни исбот қилишга қаратилган операсиялар мияда содир бўлади. Шунинг учун ҳам жуда чарчаб турган пайтда одамдан бирор қийинроқ масала хусусида фикр билдиришини сўрасангиз, “ҳозир бошим оғриб турибди, жуда чарчаганман, бироз ўзимга келай, кейин фикрлашамиз”, деб жавоб беради. Демак, мия фаолияти билан фикрлаш фаолияти ўзаро узвий боғлиқ экан. Миямизнинг фикрлаш қобилияти ва имкониятлари шунчалик салмоқлики, айрим олимларнинг фикрича, унинг ишлаш қонунлари ҳозир биз ишлатаётган компютерлар эмас, яна 100-200 йиллардан кейин пайдо бўладиган мураккаб, ўта “ақлли” компютерлар фаолиятига яқин экан.

Калламизга келган барча ўй-хаёллар – бу фикрлардир. Нормал инсонни фикрсиз тасаввур қилиб бўлмайди, ҳар он, ҳар дақиқада одам мияси қандайдир фикрлар билан банд бўлади. Уларни тартибга солиш, керагига диққатни қаратиш, ички ёки ташқи нутқ воситасида уни йечиш – фикрлаш жараёнидир.

Фикрлаш жараёни аслида маълум бир масала, муаммо, жумбоқни ҳал қилиш керак бўлганда пайдо бўлади. Фикрлаш доимо бир нарса хусусида бир нечта йечимни бериши шарт, йечимлар жуда кўпайиб кетса, у бошқа жараёнга – хаёл, фантазияга айланиб кетиши мумкин. Фикр, ғоя, аниқ йечим бўлмаганда, инсон миясининг борлиқдаги нарса ва ҳодисалар моҳиятини акс эттириши хаёл деб аталади. Шунинг учун ҳам дўстлар даврасида баъзан муаммо хусусида тортишув бўлиб қолганда, аниқ билими ёки ғояси ёъқлиги туфайли калласига келган нарсани айтган болага қараб: “Жуда олиб қочишга устасан-да, хаёлпараст”, дейишади.

Шундай қилиб, муаммо ёки жумбоқлар бизни фикрлашга мажбур этади. Масалан, шундай масалани олиб кўрайлик. Сизга михлар солинган бир картон қутича, иккита шам ва болғача берилган. Вазифа: эшикка шамни ўрнатиб, ёқиб қўйиш керак. Ким қандай йечади? Албатта, бирданига тўғри йечимга келиш қийин. Агар қутичани бўшатиб, уни шамдон сифатида эшикка қоқиш мумкинлиги тўғрисида фикр каллага келмагунча, йечимни топиш қийин. Айни шу масала икки хил шарт билан берилган: биттасида қутича михлар билан тўла дейилган, иккинчисида қутича бўш деб берилган. Иккинчи ҳолатда болалар унинг йечимига тезроқ келишган.

Психологларнинг фикрича, ҳар қандай масалани йечиш мобайнида одам унинг шартларини бир неча вариантларда тасаввур қилсагина йечимга келаркан. Агар идрок билан боғлайдиган бўлсак, фигура фонга, фон эса фигурага айланади, уларнинг ўринлари алмашади ва ҳоказо. Бундаги индивидуал фарқ шундаки, баъзи болалар йечимга тўғридан-тўғри фигура асосида келади, бошқалар эса бир неча йечимнинг вариантларини кўз олдига келтириб, сўнг бир қарорга келади. Кимдир жуда тез фикрлайди, кимдир жуда секин. Шунинг учун ҳам тест йечиш жараёнида ёнма-ён ўтирган икки бола бир хил йечимни белгилайди, лекин ўша йечимга келиш ёъллари ҳар бирида ўзига хос бўлади. Айнан шу жараённинг қандай кечишини тафаккур психологияси ўрганади. Муаммонинг йечими баъзан бирдан , ёрқин юлдуздай ярқ этиб пайдо бўлади. Бундай психологик ҳолат психологияда инсайт – ойдинлашув деб аталади. Одам қачон фикрларида тиниқлик, инсайт пайдо бўлганини ўзи ҳам билмайди. Энг иқтидорли, зукко олимлар ҳам ўз фикр юритиш қонуниятларига эътибор бериб, янги ғоя қачон, қандай ёъл билан пайдо бўлганига жавоб тополмаганлар. Ҳаттоки, баъзан шундай ҳам бўладики, янгилик кашф этган олим ўзининг фикри нақадар ноёб эканлигини ҳам англаш имкониятига эга бўлмайди. қолаверса, кашфиёт гўёки уники эмасдай, қайердан келиб қолаганини ҳам тушунмайди. Шунинг учун ҳам кўплаб оламшумул (гениал) кашфиётларнинг ҳақиқий қадр-қиммати муаллиф ўтиб кетгандан кейин тарих томонидан баҳоланади. Худди шундай қадрга эга бўлган кашфиётлар юртимизда яшаб ўтган юзлаб алломалар ижодига тааллуқли. Масалан, Ибн Сино, Алишер Навоий, Абу Наср Фаробий, Ал-Фарғоний, Хоразмий, Замашҳарий каби алломалар ўзлари ижод қилган пайтларида яратган ғоялари ва кашфиётларининг қанчалик аҳамиятли ва ўлмас эканлигини кейинги авлод, бутун бир инсоният тарихи исбот қилиб, тан олди. Ибн Синонинг буюклиги, унинг тиббиёт соҳасидаги кашфиётларини ким билмайди дейсиз? Лекин аллома ўз шогирдлари билан илмий-амалий кашфиёт қилиш учун ўша хурофот давридаги қатъий ман этилишларга қармай, керак бўлса, кечалари тун қоронғуларида оғир касаллар ва баъзан, мурдалар устида жарроҳлик синовларини қилганки, бу ҳозирги замонавий тиббиёт илми учун ҳам ўлмас меросларга айланди. Олим ўз ғоясини исбот қилиш учун ана шундай қатий қарорлар қабул қилиб, ўз номини абадийлаштирди.

Р.Декартнинг калласига аналитик геометрия ғояси келганда, ўзида ёъқ хурсанд бўлган ва чўккалаб, йиғлаб шу фикрни унга ато этган Худога сажда қилган экан. Дарҳақиқат, миядаги тиниқлик, ойдинлашув аввало Оллоҳнинг инояти, қолаверса, ўша фикр эгасининг машаққатли меҳнати, тинимсиз илмлар дунёсида тўккан заҳматли терлари эвазига рўй беради. Умуман янгиликлар очиш, ижод қилишга алоқадор тафаккур тури унинг энг аҳамиятли ва шу билан бирга энг қийин туридир. Чунки ижодкор, ёки кашфиётчи ниманидир кашф қилишни хоҳлайди, тинимсиз изланади, лекин қачон, қандай шароитда, қандай ёъл билан уни очиши мумкинлигини ўзи ҳам билмайди. Шу ўринда академик Кедровнинг Менделейев даврий жадвалини кашф қилганлиги хусусидаги эсдаликлари жуда ўринли. Олим узоқ вақт мобайнида барча кимёвий элементларни маълум қонуният асосида жадвалга туширишни ўйлаб юрган. “Калламга келяпти-ю, уни кўролмаяпман”, деб ташвишланарди олим. Кунлардан бир кун у жуда толиқиб, ёзув столи устида ухлаб қолганда, тушида даврий жадвални “кўрган”. Хурсанд бўлиб кетиб, уйғонган заҳоти моддаларни жадвалга жойлаштира бошлаган. Тушдаги иши билан ўнгидаги ишининг фарқи шу бўлганки, тушида йенгил моддалар пастда жойлашган бўлган, Менделейев уларни ўнгида “тўғрилаб” чиққан. Бу ҳам ўша инсайтга бир мисол.

5.2. Тафаккурнинг турлари

Инсоннинг фикрлаш жараёни таҳлил қилинганда, унинг қандай шаклларда кечиши аҳамиятли бўлиб, бу унинг турлари ва шунга кўра фикрлашдаги индивидуаллик масаласидир. 13-расмда (4-бобга қаранг) тафаккурнинг турли мезонлар асосидаги классификасияси келтирилган.

Ҳаёт мобайнида ўқиганларимиз, маълум шарт-шароитларда конкрет далиллар ва назарий билимлар асосида мушоҳада қилган билим ва ғояларимиз асосида юритган фикрлаш жараёни назарий тафаккурдир. Ундан фарқли амалий тафаккур бевосита ҳаётда ва ҳаракатларимиз мобайнида ҳосил бўлган фикрларимизга асосланадиган тафаккуримиздир.

Кўргазмали-ҳаракат тафаккури амалий тафаккурга моҳиятан яқин бўлиб, унинг хусусияти шундаки, у ҳам одамнинг реал предметлар хусусиятларини ўрганиш, кўз билан кўриб, бевосита ҳис қилиш пайтидаги фикрлаш жараёнини назарда тутади.

Кўргазмали-образли тафаккур эса кўрган-кечирган нарсалар ва ҳодисаларнинг конкрет образлари кўз олдимизда гавдаланган чоғда уларнинг моҳиятини умумлаштириб, билвосита акс эттиришимиздир.

Мантиқий тафаккур – бу мавҳум тафаккур бўлиб, сўзлар, сўзда ифодаланган билим, ғоя ва тушунчаларга таянган ҳолда бевосита идрокимиз доирасида бўлмаган нарсалар юзасидан чиқарган ҳукмларимиз, мулоҳазаларимиз бу тафаккурга мисол бўла олади. Масалан, олам, унинг ноёб ва мураккаб ҳодисаларини фалсафий ўрганиш фақат мавҳум, абстракт тафаккур ёрдамида мумкин бўлади.

Фикрлашимизнинг яна бир тури репродуктив бўлиб, унинг моҳияти – кўрган-билган нарсамизни айнан қандай бўлса, шундайлигича, ўзгаришсиз қайтариш ва шу асосда фикрлашга асосланади.

Ундан фарқли продуктив ёки ижодий тафаккур – фикрлаш элементларига янгилик, ноёблик, қайтарилмаслик қўшилгандаги тафаккурни назарда тутади. Шунга боғлиқ бўлган конвергент фикрлаш масаланинг йечими фақат битта бўлгандаги фикрлашни назарда тутса, дивергент тафаккур – фикрнинг шундай турики, у шахсга бир муаммо ёки масала юзасидан бирданига бир нечта йечимлар пайдо бўлишини тақозо этади. Айнан ана шундай ижодий тафаккур дивергент шаклда бўлса, у ижодий парвоз, янгиликларни кашф этишга асос бўлади. Фикрнинг кашф этиш, янгилик яратишга қаратилган фаолияти баъзан унинг креактивлик сифати билан боғлаб тушунтирилади. Креактивлилик ёки тафаккурнинг креактив тури – шундайки, у гўёки ёъқ жойда бор қилади, яъни оддийгина, жўнгина нарсаларга бошқача, бировларникига ўхшамаган тарзда фикрлашга имкон беради. Бундай тафаккур тури “ҳаммага ўхшаб фикрлаш” ёки шаблонли, зерикарли фикр юритишдан фарқ қилиб, нарса ва ҳодисалар моҳиятидаги ўзига хослик, ноёблик сифатларини ҳам англашга ёрдам беради. Масалан, учта сўз берилган – “қалам”, “кўл”, “айиқ”. Учасини қўшиб, янги жумлалар тузиш керак. Ҳар ким ўзидаги креактивлик даражасига кўра турли хил жумлалар тузса бўлади. Масалан, “Бола қаламни олиб, кўлда чўмилаётган айиқ расмини чизди”. Ёки “Терак қаламчалари экиб чиқилган кўл ёқасида бир айиқ боласини чўмилтирарди”. Шунга ўхшаш кўплаб жумлалар тузиш мумкин.

Бундан ташқари, предикатив деб номланувчи тафаккур тури ҳам мавжуд. Фрейд бундай тафаккур турини мантиқий тафаккурга қарши қўйган эди. Чунки унинг моҳияти қуйидагича: агар иккита фикрдаги кесим бир хил бўлса, онгсиз равишда шахс унинг эгасини боғлай бошлайди. Масалан, “Ақлли одамлар ёзда кўк чой ичадилар”.

“Мен ёзда доимо кўк чой ичаман”.

“Демак, мен ақлли одамман”.

Бундай тафаккур турининг борлиги кўпинча реклама билан шуғулланувчиларга ўнг келади. Демак, юқорида келтирган мисолимизга ўхшаш жумлаларни ишлатиб, реклама бериш, аслида одамнинг онгостидаги билимларига таяниб, таклиф қилинаётган товарга ижобий муносабатни шакллантиради. Масалан, “Янги авлод Пепсини танлайди” деган реклама ҳам барча ёшларни шу ичимликни истеъмол қилишга чорлайди, чунки ёшлар ўзларини айнан ҳозирги янги авлодга қўшадилар. Кўпинча миллатлараро биддиятлар ёки жинслараро зиддиятлар ҳам оддий ҳаётий вазиятларда хулоса қилинган предикатив фикрлашга таянади. Масалан, “Ахрор мени алдади. У йигит. Демак, ҳамма йигитлар алдамчи” ва ҳоказо.

Сунъий интеллект ёки тафаккур

ХХИ аср юксак технологиялар асри, компютерларнинг энг ривожланган моделлари ёрдамида иш юритишга имкон берувчи маълумотлар асри деб эътироф этилмоқда. Бу ҳолат “сунъий интеллект”(СИ) тушунчасининг одамлар тилида тез-тез ишлатилишига замин яратди. Хўш, сунъий интеллект нима? Бу – инсон тафаккурига ўхшатиб, унинг ишлаш тамойилларига асосланиб юратилган ва махсус компютер дастурлари доирасида кўплаб муаммоларни ҳал қилишга қаратилган интеллект ёки “ақл” туридир. Бу компютер дастурлари инсондаги мантиқий тафаккур қонуниятларига асосланади. Масалан, МЙСИН деб номланувчи дастур юқумли касалликларни диагностика қилишга мўлжалланган бўлиб, у юзлаб тиббиёт ходимларининг фаолиятидай самара билан ишлаб келмоқда (Масон, 1985). Геология, суғурта, машинасозлик, тиббиёт, экология соҳасида ишлаб чиқилган ана шундай дастурлар машиналарнинг одамдай ишлашини эслатади. Шуниси характерлики, сунъий интеллектли машина қанчалик муваффақиятли ва самарали ишламасин, унинг ижодкори ва яратувчиси яна ўша одам ва унинг одатий тафаккуридир. Масалан, бирор соҳада ёки муаммо юзасидан сунъий интеллект яратмоқчи бўлган одам онги ва фаросати шу даражада бўладики, у дастлаб ўша муаммони йечаётган одам тафаккури жараёнини “қадамларга”, бўлакларга бўлиб чиқади ва шу асосда компютер учун дастур ёзади. Бу яна бир марта Инсон Оллоҳнинг инояти эканлиги фикрига бизни қайтаради. Фақат, шуниси борки, ана шундай дастурларни ҳамма ҳам тузолмайди, айрим одамлар меҳнати маҳсулидан кейин юзлаб, ҳаттоки, минглаб одамлар баҳраманд бўлиб, улар меҳнати йенгиллашиши мумкин.

Машҳур олим К.Юнг инсонларни фикрлашларига кўра асосан икки тоифага бўлган эди:

Интуитив типлилар. Бу шундай тоифали кишиларки, уларда кўпинча ҳиссиётлар мантиқдан устун келади ва мия фаолияти бўйича ҳам ўнг ярим шарлар фаолияти чапникидан устунроқ бўлади. Кўриб, ҳис қилиб, ёрқин эмосионал муносабат шакллантирилмагунча, бундай одамлар бирор нарса хусусида фикрларини баён эта олмайдилар.

Фикрловчи типлар. Бундай кишиларда доимо мантиқ, мулоҳаза ҳиссиётлардан устун бўлади ва миясининг чап томони ўнгига нисбатан доминанта (устун) ҳисобланади. Бундайлар гапира бошлашса, кўпинча, “Файсасуф бўлиб кет-е”, деб ҳам қўйишади. Чунки улар ўзларигача бўлган билимлар, мантиқий фикрлаш борасидаги ютуқларга таяниб, доимо тўғри гапиришга, доимо фикрларини мантиқан асослаш – аргументасия қилишга ҳаракат қиладилар. Аниқ ва техника, тиббиёт фанлари билан шуғулланувчиларда ана шу тафаккур типига мойиллик ва психологик ҳозирлик бўлса, улар ўз касблари борасида жуда яхши натижаларга эришадилар. Улардан фарқли, биринчи тоифа вакилларидан яхши ёзувчилар, шоирлар, тилшунослар, психологлар йетишиб чиқади.

5.3. Тафаккур маҳсуллари ва операсиялари

Тафаккур ва фикрлашнинг бевосита маҳсули нима бўлиши, самарали фикр юритиш ва унга олиб келувчи шарт-шароитлар масаласи ҳар доим ҳам энг зукко инсонларни қизиқтирган ва бу борада фанда яхши анъаналар мавжуд. Бундай инсонлар ўзбек халқидан йетишиб чиққан буюк алломалар асарларида ҳам баён этилган.

Буюк олим Абу Наср Форобий (873-950) ақл орқали, тафаккур ёрдамида билим олишнинг ўзига хос хусусиятларини аниқлашга ҳаракат қилган. Унинг асарларида тафаккур мавжудликка, умумийликка, бавоситаликка, яъни сезгилари орқали билиш хусусиятига эга, деб тушунтирилади. Форобий таълимотига кўра, тафаккур (ақл) орқали инсон материянинг сезгиларга номаълум бўлган томонларини, умумий қонуниятларини, моҳиятини билади, санъат, фан тизимидаги билимларга эга бўлади.

Унинг фикрича, ақл қуввати (қувват кетида)нинг энг муҳим вазифаларининг бири мантиқий операсияларни бажаришдир. Бу вазифа ақл қувватига кирувчи мустақил “қувваи фикрийя” инсон мантиқий фикрлаш жараёни томонидан амалга оширилади, яъни агарда қувваи натифия билан англашадиган нарсани билиб олиш зарурияти туғилса, “қувваи фикрийя” ишга киришади. Бу фаолият фикр юргизиш, тушунча ва ҳукмлар ёрдами билан амалга оширилиб, кейинчалик хулосалар чиқариш билан якунланади. Уни тафаккурга умумлаштириш ва мавҳумлаштириш, анализ ва синтез қилиш каби хусусиятлари хослиги ҳақидаги фикрлари муҳим аҳамиятга эга. Аллома таълимотида тафаккурни конкретликдан мавҳумликкача ёъналиши ва мавҳумликдан конкретлик сари қайтиши ҳақида фаразий фикрлар ҳам учрайди. Форобий “Ақл тўғрисида”ги рисоласида ўзида 12 хислатни бирлаштирган кишигина аҳлоқий одам бўлади, дейди. “Улардан бешинчиси – сўзлари аниқ бўлсин, фикрини ва айтмоқчи бўлган мулоҳазаларини равон баён эта олсин” – каби хислатдир. Айнан шу фикрлар буюк аждодимиз ҳам шахснинг мустақил фикрлаши – унинг муҳим фазилати эканлигини таъкидлаганлигини кўрсатмоқда.

Шундай қилиб, Форобийнинг фикр юритиш, тафаккур хусусиятлари ҳақидаги фикрлари ҳозирги даврга қадар ўз аҳамиятини сақлаганки, ҳозирги мустақиллик даврида ёшларда мустақил фикрлашни ривожлантиришга назарий асос бўлади.

Берунийни фикрича, инсон билиш, тушуниш, фикрлаш, муҳокама қилиш, ўйлаб топиш сингари истеъдодга эгадир. Инсон тафаккурини қудрати шундаки, унинг ёрдамида воқйеа ва ҳодисаларни бир-бирига солиштириш, таҳлил қилиш орқали ростни ёлғондан, адолатни адолатсизликдан, яхшиликни ёмондан, ҳақиқатни эса ноҳақиқийликдан ажратиш мумкинлиги ҳақида таълим беради. Беруний бу нарса ҳар қандай фаннинг ривожланишига ижобий таъсир кўрсатишини исботлайди. У билиши лозим бўлган ҳодиса ва воқйеани майдалаб бўлиб-бўлиб ўрганиш, таҳлил қилиш методикасини илгари суради.

Тафаккур, ақл туфайли инсон нарса ва ҳодисаларни бир-бири билан солиштириб, қиёслаб кўради, ўз билимларининг чинлигини аниқлайди, яъни билимларни обйектив воқйеликка мослигини солиштириб кўради. Берунийнинг таъкидлашича, билим ва таълимда таққослаш методи борлиқнинг у ёки бу ҳодисасини тушунтириш учун инсон билимларини амалий фойдалилиги ва ишончлилигини излашдан иборат. Бунда таққосланадиган предметлар орасида ўхшашлик бўлиши керак. Агар улар орасида маълум мувофиқлик бўлмаса, таққосланадиган предметларнинг ҳар бир қаршилиги ўзининг обйектив асосини ёъқотади.

Шундай қилиб, буюк аллома ақлий фаолиятни анализ, таққослаш каби усулларини илгари сурадики, бу усуллар ҳозирги замон психологиясида ҳам тафаккур операсиялари сифатида талқин этилмоқда. 

Абу Али ибн Сино (980-1037) ўзининг психологик қарашларини “Тайр” (қуш), “Хайй ибн Яқзон” (Уйғоқ ўғли Тирик) каби қиссаларида ифодалаб, борлиқнинг моҳиятини чуқурроқ тушуниш учун одамларни илмий-мантиқий билишга даъват этади. Чунки бу илм киши дидини ўстиради, фикр доирасини кенгайтиради. Ибн Сино бу ҳақда шундай дейди: “Фаросат илми фойдаси нақд илмлардандир. Бу илмни билиб олсанг, у сенга кишиларни пинҳоний феъл-атворини билдиради. Фаросат илмидан баҳраманд бўлсанг, жуда ўткир бўлиб кетасан”. Мантиқий фикрлашни ўстириш ҳақида ёзар экан, аллома “Мантиқ илмини эгалласа, киши Баҳри муҳитда чўкмайди” дейди. Ибн  Синонинг таълим-тарбиявий қарашлари юксак инсонийлик тамойилларига, улуғ инсонпарварлик ғояларига таянар эди.

Психология илми ўтмиш олимлари ва ўтказилган қатор илмий тадқиқотларга таяниб, бевосита тафаккур қилиш жараёнининг маҳсулларини ўрганишган ва фанда уларга тушунчалар, ҳукмлар ва хулоса чиқариш киритиш қабул қилинган (21-расм).

Тушунчалар – тафаккурнинг шундай маҳсулики, унда нарса ва ҳодисаларга хос бўлган энг умумий ва характерли хусусиятларни ўз аксини топади. Улар умумий ва жузъий, конкрет ёки мавҳум бўлиши мумкин. Масалан, “онг” тушунчасини оладиган бўлсак, унинг энг муҳим ва бошқа тушунчалардан фарқ қиладиган жиҳатларини ажратишимиз керак: фақат инсонга хослик, олий даражадаги акс эттириш, оламни билиш механизми эканлиги ва ҳоказо.

21-расм. Тафаккур қилиш жараёнининг маҳсуллари

Ҳукмларда – атрофимиздаги нарсалар ва ҳодисалар ўртасидаги боғлиқликни акс эттиради. Масалан, “Инсон онгли мавжудот” деган ҳукм – фикр “одам, инсон”, “онг” ва “мавжудот” тушунчалари ўртасидаги боғлиқликни ифодалаб турибди. Ана шундай ҳукмлар бизнинг нутқимизда ҳар куни жуда кўп ишлатилади ва улар табиатан турли боғлиқликларни тасдиқлайди ёки инкор қилади ёки рост ва ёлғон бўлади. Шахснинг инсонийлиги аслида у ишлатадиган ибораларнинг қанчалик мантиққа, ҳаётий ҳақиқатларга тўғри келиши, аргументал эканлиги билан баҳоланади. Доимо тўғри, мантиқан фикр юритган одамни биз “бамаъни, гапида жон бор, ҳақиқатгўй” деб таърифлаймиз.

Хулосалар – мантиқий тафаккурнинг яна бир маҳсули бўлиб, улар фикрлар, ҳукмлар ва тушунчалар ўртасидаги боғланишдан янги бир фикрларни келтириб чиқаришни назарда тутади. Масалан: 

1- ҳукм: Ўзбекистон – мустақил давлат.

2-ҳукм: қирғизистон – мустақил давлат.

3-ҳукм: қозоғистон – мустақил давлат.

4-ҳукм: Туркманистон – мустақил давлат.

5-ҳукм : Тожикистон – мустқил давлат.

Демак, Барча Марказий Осиё давлатлари – мустақилдир.

Шунга ўхшаш биз баъзан айрим фикрлардан умумий бир фикр келтириб чиқарамиз (бу – индуктив хулоса чиқариш), баъзан эса, аксинча, умумийдан жузъий – алоҳида фикр чиқарамиз (фикрлашнинг бундай ҳаракати дедуксия деб аталади).

22-расм. Фикрлаш жараёнини таъминловчи операсиялар классификасияси

Бундан ташкари, психология биздаги фикрлаш жараёнини таъминловчи алоҳида операсияларни ҳам ўрганади (22-расм). Фикрлаш операсияларига анализ (фикран нарса ва ҳодисаларга тааллуқли сифат ва хусусиятларни алоҳида қилиб ажратиш, таҳлил қилиш), синтез (анализ жараёнида ажратилган қисмларни яна фикран бирлаштириш, қўшиш), мавҳумлаштириш (алоҳида бирор хусусиятни ажратиб, бошқаларидан фикрни чалғитиш, айрим хоссани мавҳумлаштириш), таққослаш (предметлар ва уларга хос бўлган хусусиятларни фикран бир-бирига солиштириш, умумий ва фарқ қилувчи жиҳатларини топиш), умумлаштириш (умумий ва муҳим сифатларига кўра предметларни гуруҳлаштириш, умумийлаштириш) кабилар киради. Буларнинг барчаси кундалик ишларимизда, билимларни ўзлаштириш жараёнида ўз ўрнига эга, лекин вазифа – уларни янада такомиллаштириш ва ижодий фикрлаш, мустақил тарзда хулосалар чиқара олиш қобилиятини ўстиришдадир.

5.4. Мустақил фикрлаш – соғлом маънавият ва тафаккурнинг алоҳида хоссаси сифатида

Юқорида кўрганимиздек, тафаккур ва унинг маҳсуллари ҳақида гап кетганда, унинг шахс учун аамияти ва оламни, ўзини ва ўзгаларни билишдаги аҳамиятига катта эътибор берилди. Баркамол шахс маънавияти ва фикрлаш тарзи ҳақида гап кетганда унинг асосий хусусиятларидан бири – мустақил тарзда фикр юритиш, хулосалар қила олиш сифатида аҳамият қаратилади. Мустақил фикрли одам ўйлаб иш юритади, унинг ҳаракатлари асосли ва мантиқийдир. Шу сифатни ўрганиш борасида ҳам ҳозирда талай ишлар қилинмоқда, хусусан, Ўзбекистонда ҳам мустақилликнинг илк даврларидаёқ, Президентимиз И. Каримов ёшлар борасидаги энг долзарб иш сифатида уларда мустақил фикрни ривожлантириш масаласини қўйдилар ва тадқиқотчилар ушбу масалага алоҳида эътибор бера бошладилар.

Ёш тадқиқотчилардан З.Нишонова ўзининг докторлик изланишларида ёшларда мустақил фикрлаш малакаларини ҳосил қилишнинг обйектив ҳамда субйектив шарт-шароитларини кенг қамровли тадқиқотнинг предметига айлантирган.(2000-2001 й.й.)

Е.З. Усманова тафаккурнинг энг муҳим характеристикаси – бу тафаккур ва нутқнинг яқин ҳамда ўзаро боғлиқлигидир, деб кўрсатиб ўтади. Муаллифнинг фикрича, у ёки бу фикр қанчалик ўйланган бўлса, у сўзларда, оғзаки ва ёзма нутқда шунчалик аниқ ва яхши ифодаланади. Ва аксинча, қандайдир бир фикрнинг сўзлар ёрдамида шаклланиши қанчалик такомиллаштирилган бўлса, шу фикрнинг ўзи шунчалик аниқлашади ва тушунарли бўлиб боради. Агар биз ўқувчилар тафаккурини ривожлантиришни хоҳласак – унда ўқувчилар нутқини ривожлантиришимиз, уларни ўз нуқтаи назарини ҳимоя қилишга ўргатишимиз, уларни асослаб бера олишликка, бошқача нуқтаи назарларни эшита билишга, унда ўзининг “ўринли ҳиссасини қўшишга, ўринли танқид қила билишга, тортишувларга ўргатишимиз керак”.

Мустақиллик йилларида касб-ҳунар коллежлари ва академик лисей талабаларига мўлжалланган ва биринчи марта чоп этилган “Мустақил фикрлаш”  ўқув қўлланмасида мустақил фикрлаш – инсоннинг теварак атрофда рўй берадиган воқйеа-ҳодисаларга, аввал, ички нутқда, сўнгра ташқи нутқда муносабат билдириш қобилиятидир, деб таърифланади. Мустақил фикрлаш ижтимоий аҳамиятга эга шахс хислати сифатида ҳар қандай фаолиятда индивидуал ва жамоада ютуқларга эришишда юқори даражани таъминлайдиган муҳим омил ҳисобланади. Шунинг учун мамлакатимиз иқтисодиниривожлантириш, унинг ижтимоий ҳаётини янада барқарорлаштириш ва демократия тамойилларини ҳаётда жорий этиш учун энг аввало бизга мустақил фикрловчи ва соғлом эътиқодли ёшлар керак.

Тафаккурни ривожлантириш ва мустақил фикрлаш муаммоси

Биз юқорида тафаккурни индивидуал хусусиятлари ва ушбу жараёнга хос бўлган умумий қонуниятларни ўргандик. Лекин аслида мақсад шундайки, ҳар бир шахс ўзидаги тафаккур ва фикрлаш жараёнларининг ўзига хос томонини билган ҳолда уни ўстириш ёълларини билиши керак. Охирги йилларда психологларнинг ўтказган тадқиқотлари ва кузатишлари шуни кўрсатдики, фикрлаш жараёнларини гуруҳ шароитида, дарс пайтида ҳам ўстириш ва бунга қисқа ёъллар билан эришиш мумкин экан. Уларнинг фикрича, гуруҳдаги ҳамкорликдаги фаолият идрок ва хотиранинг ўсишига ижобий таъсир кўрсатиб, фикрлаш жараёнини тезлаштиради ва фаолиятни самаралироқ қилади. Айрим жуда жиддий ва мураккаб ижод дақиқаларини инобатга олмаганда, яхши ташкил этилган дарс жараёни, ундаги фаолият шакли индивидуал тафаккурнинг ҳам ривожланишига ижобий таъсир кўрсатади. Шу нарса исбот қилинганки, жамоада ишлаш кўплаб ностандарт фикрларнинг туғилиши, уларнинг ичидан энг яхшиларининг сараланиши ва янгидан янги ғояларнинг пайдо бўлишига сабаб бўларкан.

Ана шундай самара берувчи методикалардан бири “брейнсторминг”» деб аталиб, унинг луғавий маъноси “мияни забт этиш”дир (“мозговая атака” русча – “браин сторминг” инглизча). Уни ўтказиш қуйидаги тамойилларга асосланган:

Баъзи интеллектуал масалаларни йечишда битта йечим билан чекланиб бўлмайди ва шу мақсадда ижодий фикрловчилар гуруҳи ташкил этилади ва бу жараёнда “группавий самара” бўлиши кутилади. Гуруҳ иши тез ва оптимал қарорлар қабул қилишга қаратилган бўлади ва бунда алоҳида айрим  индивидуал қарорларга таъсирланишга ёъл қўйилмайди.

Гуруҳга шундай кимсалар киритиладики, улар бир-бирларидан фикрлаш услубларининг ноёблиги билан фарқ қиладилар. Масалан, кимдадир мантиқийлик устун, кимдир – креактив, кимдир – танқидчи ва шунга ўхшаш.

Гуруҳда шундай ижодийлик руҳи бўлиши керакки, ҳар ким хоҳлаган фикрини бемалол айтаверади, у ёки бу фикр танқид қилиниши мумкин, лекин унинг эгаси танқид қилинмайди. Бундай шароитда ўртача интеллектуал даражага эга бўлган шахс ҳам шундай фикрлар изҳор қила бошлайдики, улар алоҳида қолган пайтида сира ҳам мияга келмаган бўларди.

Бу жараён олий ўқув юртларида дарсларда ҳам қўлланилиши мумкин, фақат унинг юқоридаги тамойиллари инобатга олиниши ва гуруҳда ўзаро ҳамжиҳатлик муҳити бўлиши керак. 

5.5. Мустақил фикрлаш – ижтимоий-психологик ҳодиса

Мустақил фикрлаш шахс хислати сифатида ҳар қандай фаолиятда индивидуал ёки жамоавий ютуқларга эришишда юқори даражини таъминлайдиган муҳим омил ҳисобланади.

Мустақил фикрлаш қобилияти инсон хулқ-атворидаги умумий мустақиллик билан боғлиқ бўлиб, мустақилликни тарбиялаш – кенг қамровли ёндошувни талаб қиладиган илмий муаммо сифатида моҳиятан ижтимоий-психологиянинг предметларидандир.

Мустақил фикрлаш қобияти инсон хулқ-атворидаги умумий мустақиллик билан боғлиқ бўлиб, мустақилликни тарбиялаш – кенг қамровли ёндашувни талаб қиладиган илмий муаммо сифатида моҳиятан ижтимоий-психологиянинг предметларидандир. Мустақиллик инсоннинг ўз хатти-ҳаракати учун жавобгарлик, масъулият ҳислари билан узвий боғлиқ. Инсон ўзи онгли тарзда иштирок этган, тушуниб бажарган амаллари, ҳаракатлари учун жавоб бериши мумкин. Реал ҳаётда алоҳида олинган шахс фаолияти бошқа кишилар фаолияти билан доимо боғлиқ бўлгани учун ҳам кўпинча биз бажарган амаллар ижтимоий тус олиб қолади. Чунки шахснинг ўз мақсадларини амалга ошириши, ўз мавқйеини аниқлаб олиши ўзгалар билан бўладиган мулоқотисиз рўй бермайди. Бошқа одамларнинг мавжудлиги ва уларнинг фасилитасияси, яъни бир шахснинг бошқа шахс фаолияти самарадорлигига таъсири обйектив муносабат сифатида индивидуал фаолият характерига ўзгача тус беради.

Ижтимоий фаолиятда бўлгани каби мустақил фикрлашга алоқадор бўлган билиш фаолиятида ҳам операсион-техник томон ижтимоий хулқ томони билан қўшилиб кетади, яъни “субйект-обйект” муносабати (субйектнинг обйект билан ўзаро ҳаракати) “субйект-субйект” муносабатига айланади ва бу катта амалий аҳамиятга эга бўлади. Шахс билиш фаолиятини ўрганишда мураккаб муносабатнинг бу икки тури аниқланибгина қолмасдан, балки уни ўрганиш усулини эътиборга олиш зарур. Ягона фаолиятнинг бу икки томонини бир-биридан ажратган ҳолда ўрганиш билиш фаолияти тараққиёти, ўсиши қонуниятлари ҳақида ҳаққоний маълумотлар бермайди. Бир томондан, шахснинг билиш фаолиятини предметнинг ўзи билангина ўрганиш хато, бошқа томондан, мулоқот омилини билиш омилидан ажратиб ўрганиш қийин. Билиш фаолиятининг гностик (билиш) ва мулоқот жиҳатлари ўзаро чамбарчас боғлиқ, шунинг учун ягона фаолиятнинг бу икки жиҳатидан биргаликда фойдаланиш зарур. Ана шундай диалектик ривожланиш фикрга ҳам тааллуқли бўлиб, мустақил фикрлашнинг сифати, самараси ва даражаси бевосита фикрловчини ўраб турган ижтимоий борлиқ ҳамда ундаги муомала маданиятига боғлиқ.

Фикрнинг шаклланиши ҳаётда идрок этилаётган воқйеа ва ҳодисаларни баҳолаш “кўр-кўрона” унга ишониш ёки ақл билан ишонишнинг нисбатидан келиб чиқади. Фикрнинг ва эътиқоднинг ривожланиши билиш жараёнида муҳим омил ҳисобланади, фикрнинг пайдо бўлиши ўқувчида чуқурроқ билимга эҳтиёжни ҳосил қилади, бу эса ўз навбатида шахснинг барча кучларини фаоллаштиради, мотивлар, ирода ва ақлий ҳаракатларнинг бирлигини таъминлайди, яъни шахс мустақил равишда ўз-ўзини бошқаришга ундовчи ва бажарувчи омиллари бирлигини таъминлайди.

Тафаккур мустақиллигини ривожлантиришда ўқув фаолиятининг гуруҳий шаклларига катта аҳамият берилади, лекин бунда шахснинг индивидуал фаолияти, фикр ва ҳаракатлардаги қайтарилмасликнинг роли ҳам пасайтирилмайди. Яъни, одам ўзи ёлғил бўлгандан кўра, одамлар орасида, гуруҳий баҳсларда ўзидаги мустақил фикрлай олиш қобилиятини ўстириши мумкин.

Таълим муассасаси ва унинг имкониятлари

Ўсмирлик ёшининг муҳим хусусияти шундаки, бу даврда фаол, мустақил ижодий тафаккурнинг таркиб топиши бошланади. Ўсмирлик ёши ана шундай тафаккурнинг таркиб топиши учун сензитив ёшдир. Ўқувчилар олдида ҳал қилиниши лозим бўлган муаммо, масала юзага келган вақтдагина уларда мустақил фикрлаш ўса бошлайди. Шунинг учун ўқитувчи ўсмирлар билан олиб борадиган машғулотларини кўпинча олдига мураккаблиги турлича бўлган муаммоларни мустақил ҳал қилишга қизиқиш ўйғотадиган қилиб уюштиришга интилиш лозим.

Тафаккур мустақиллигини шахснинг билимларни фикр тилига “ўтказиш” қобилияти сифатида тушуниш педагогик жараёнда мулоқотни қулай ташкил этишни талаб қилади.

Мустақилликка мойилликнинг ривожланиши икки ёъналиш асосида амалга оширилади:

1.
Мустақилликнинг шахс хислати сифатида вужудга келиши ижтимоий муҳитга боғлиқ. Бу боғлиқлик мустақилликка бўлган эхтиёжларини қондиришда ифодаланган мустақиллик мазмуни характерида ифодаланади;

2.
Мустақилликнинг шахс хислати сифатида шаклланишида индивидуал хусусиятлар у яшайдиган ва меҳнат қиладиган жамоада вужудга келадиган муносабатларига, қобилиятларига ҳамда унинг фаоллигига боғлиқ бўлади.

Бу даврда айниқса, ўсмирлар учун ўртоқлари билан дарсда ва дарсдан ташқари вақтларда бўладиган мулоқот муҳим ахамиятга эга бўлади. Шунинг учун ҳам устозлар, мураббийлар, ота-оналар айни шу даврда ўз боласининг кимлар билан, нима хусусида баҳслашишларига эътибор беришлари, керак бўлса, уларнинг бу ишларини бошқариши керак.

Ваҳолангки, ҳозирги даврда мактабларда асосий эътибор хотирани ривожлантиришга, шу орқали айрим олинган дарсларда кўтарилган мавзулардаги айрим алоҳида тушунчаларни ёдлаб айтиб беришга қаратилган. Афсуски, бевосита фикрни ривожлантириш, унинг ностандарт, эгилувчан сифатларини ўстиришга кам эътибор берилгани сабабли, ҳар бир синф, академик гуруҳда жуда оз ўқувчилар, талабалар мустақил фикрлаб, ўз фикрларини бемалол айта оладилар. 

Охирги йилларда Ўзбекистон психологларидан М.Г.Давлетшин, Э.|.|озийев, З.Т.Нишонова, Р.И.Суннатова, Р.Н.Тожибойева, Э.З.Усмоновалар тафаккур жараёни бўйича олиб бораётган изланишларида энг аввало фикрлашнинг англанганлик ва ижтимоийлик тамойилига кўпроқ эътиборни қаратиб, мустақил, эркин фикрлай олиш қобилияти ижтимоий муносабатларга боғлиқлигига эътибор бермоқдалар.

Зеро, тафаккур мустақиллиги – бу шахснинг жамиятдаги мавқйеи ва ижтимоий борлиқ моҳияти юзасидан ўзлаштирадиган билимлари, муомала жараёнида изхор этадиган ҳукмлари унинг шахсий фикри ва эътиқоди даражасида идрок этилишидир. 

Мустақил фикр ривожланганлигининг мезонлари қуйидагилар:

 
Ўзининг ва “ўзгаларнинг” фикрини танқидий баҳолашда шахснинг тажрибаси, ўзга шахснинг фикрини тушуниш қобилияти, унинг фикридаги мантиқни тушуниш, рақибнинг фикрларини ўз фикрлари билан таққослай олиш маълум хулосага келиш.

 
Шахснинг ўзгалар билдираётган фикрнинг мазмун-моҳияти билан ташқи (маъқуллаш, сўзга қўшилиш) ва ички (ҳақиқатан ҳам руҳан тўла қўшилишиш) келишуви.

 
Баҳслашувчиларнинг ўзаро мулоқотдаги фикрий қарама- қаршиликларни “ҳис қила олиш” ва унга муносиб жавоб беришга тайёрлик.

 
Тафаккурдаги назарий ва амалий умумлаштиришнинг нисбати-маъромига эришиш

 
Диққатга намоён бўладиган ақлий функсияларнинг ихтиёрий бошқарилиши.

 
Ақлий ташаббускорликнинг ривожланиш даражаси.

Юқорида таъкидланган мезонларлар асосида тафаккурнинг оригиналлиги махсус психологик тадқиқотларда (З.Нишонова, 2001; 2002) ўрганилди ва айрим хулосаларга келинди. Хусусан, гуруҳнинг юлдузлари-лидерлари, пешқадамлари бошқалардан фарқли, нисбатан мустақил ижодий фикрлаш қобилиятлари юқори бўлишини исботлади. Чунки синфдаги аълочи, пешқадам, ижтимоий-психологик мавқйеи юқори бўлган болалардаги ўзига ишонч ва билимдонлик ўз фикр-муносабатларини эркинроқ баён этиш имконини беради. Мустақил ижодий фикр ва шахснинг гуруҳда тан олиниши орасидаги боғланиш ҳам ўрганилган. Тадқиқотлардан маълум бўлишича, мустақил ижодий фикри юқори шахслар бу гуруҳнинг тан олинган аъзоларидир. Агар шахс ўзининг гуруҳ аъзолари томонидан ижобий қабул қилинаётганлигини сезса, унда бир ички руҳий куч қудрат пайдо бўладики, “бу куч” унда мустақил ижодий фикрни баён этишга ундайди.

Ўқитувчиларда ижодий тафаккур ривожланган бўлсагина, у ўқувчиларида ҳам ижодий фикрни шакллантира олади, чунки ҳар бир ўқитувчи ўзи мансуб бўлган типдаги ўқувчиларни тарбиялайди

Мустақил фикрлаш ва креактив, ностандарт тафаккур оригиналлиги ўртасида тўғри пропорсионал боғланиш мавжуд бўлиб, ўспиринларда креактив тафаккур оригиналлигини қанчалик ривожлантирсак, уларда мустақил фикрлаш ҳам шунчалик ривожланади.

Ўқувчи ва талаба ёшларда мустақил фикр юритиш малака ва кўникмаларни ҳосил қилиш учун, ўқувчи ўртасида муносабатлар ўзгариши, билим олувчини таълим жараёнининг фаол субйектига айлантирилиш лозим. Буни тадбиқ этишда психологик шартлари, омиллари ва мезонлари мавжуд бўлиб, уларга:

 
таълим берувчи катталар болани қандай бўлса, шундайлигича иқтидорли, лаёқатли деб идрок қилишга, қабул қилишга ўрганмоқлари керак;

 
мактаб, лисей, коллеж, институт ва университетларда дифференсиал ёндошувини амалга ошириш зарур, керак бўлса, таълим олувчини лаёқати, қобилияти, ёъналишини ҳисобга олган ҳолда билим, кўникма ва малакаларига нисбатан талаблар ишлаб чиқиш мақсадга мувофиқдир;

 
янги таълим масканларида янги ўқув технологияси жорий этилиши мақсадга мувофиқ, бунда болаларга ҳурмат, унинг фикри ва юксалишига эътибор билан қараш зарур;

 
гуруҳнинг фаолиятини мазмунли ташкил этиш, яъни мунозара, диалог, ўйин, тренинг методларининг кенг ва ўринли фойдаланиши болага кўпроқ фикрларни изҳор қилиш шароитини яратиш лозим.

Тадқиқотларда мустақил фикрлаш ва шахснинг ўз-ўзига берган баҳоси ўртасидаги боғланиш ҳам ўрганилди. Маълум бўлишича, гуруҳнинг тан олинган аъзолари-ўзлари юқори баҳолайдилар, уларда мустақил ижодий фикр ҳам юқоридир. Гуруҳнинг ажралиб қолган аъзолари эса ўзларини-ўзлари гуруҳий баҳога қараганда паст баҳолайдилар, уларда мустақил ижодий фикрлаш ҳам қуйи ривожланган бўлади.

Шахснинг жамиятдаги ўрни ва салоҳияти, обрўси ва манфаатдорлиги, ўзгаларга таъсир кўрсата олиши ундаги мустақил фикрлай олиш қобилиятига бевосита боғлиқ.

Демак, аслини олиб қараганда, биз ўз маданиятимиз ва бизни ўраб турган ижтимоий борлиқнинг ҳосиласи эканмиз, вазиятларга боғлиқмиз ва бошқаларнинг бизга кўрсатаётган таъсирлари комида бўламиз. Ёшларимизнинг ёки диний ақидапарастларнинг ўзларини тўла англамаган ҳолда турли хил бемаъни чақириқларига қўшилиб кетишини, терроризмнинг манфур ҳаракатларини, жиноятда олиб келган кўплаб воқайеларни биз айнан вазиятнинг ҳукмида амалга ошганлигини биламиз, лекин вазифа – шахсни шундай тарбиялаш керакки, у вазиятдан ҳам кўра ўзининг шахсий дунёқараши ва эътиқодини, соғлом қарашларини у ёки бу фрустрасион ёки низоли вазиятларга қарши қўя олсин.

Демак, шахснинг фикри катта амалий аҳамиятга эга. Одамларнинг ҳар хил ижтимоий вазиятларда ўзларини турлича тутишлари, уларнинг хилма-хил ўйлашлари таъсирида келиб чиқади. Масалан, бир инсон бошқасини ҳақорат қилди, дейлик ёки уни камситди. Агар у буни ўзига нисбатан ёвузларча муносабат ёки мени жуда ёмон кўради-да, деб ўйлаб қабул қилса, бунинг оқибатида ё улар юз кўрмас бўлиб кетишади, ёки жанжаллашишади; агар “бугунги кун оғир ўтяпти-я, мен нотўғри иш қилдим шекилли ёки фикримни тушунтира олмадим-а”, деган хулосага келса, унинг оқибати бутунлай бошқача бўлади. Демак, ўйлаш, фикрлаш, совуқ мулоҳаза юритиш санъати ҳам муҳим рол ўйнайди. Шунинг учун ҳам бугунги кунда ижтимоий психология ва ижтимоий-психологик амалиётнинг тадбиқий самарасини биз инсоннинг руҳий ва жисмоний саломатлиги, судларда одил қарорларнинг чиқарилиши ёхуд тинчлик ва хавфсизлик масалаларини тўғри йечишда кўрмоқдамиз.

5.6. Асосий тушунча ва атамалар

Тафаккур; фикрлаш жараёнлари; инсайт – ойдинлашув; тафаккурнинг турлари; назарий тафаккур; амалий тафаккур; кўргазмали-ҳаракат тафаккури; кўргазмали-образли тафаккур; мантиқий тафаккур; репродуктив, продуктив ёки ижодий тафаккур; конвергент фикрлаш; дивергент тафаккур; креактивлик сифати; предикатив тафаккур; сунъий интеллект; интуитив типлилар; фикрловчи типлар; тафаккур операсиялари; тафаккур хусусиятлари; тушунчалар; ҳукмлар; хулосалар; мустақил фикрлаш; тафаккур мустақиллиги.

5.7. Резюме

Демак, бизнинг дунёни, унинг сир-асрорларини тушунишимизнинг заминида нарса ва ҳодисаларнинг биз учун шахсий алоқаси, аҳамиятлилиги даражаси ётади. Ана шундай дунёни тушунишимиз, англашимиз ва унга онгли муносабатимизни билдириб, изҳор қилишимизга алоқадор билиш жараёни психологияда тафаккур, фикрлаш деб аталади. Тафаккурнинг олийлиги ва мураккаблиги шундаки, у идрокдан фарқли, бевосита акс эттириш бўлмай, нарсалар ва уларнинг хоссаларини улар ёъқ пайтда ҳам акс эттиришга имкон беради. Инсоннинг теварак атрофда рўй берадиган воқйеа-ҳодисаларга, аввал, ички нутқда, сўнгра ташқи нутқда муносабат билдириш қобилияти эса мустақил фикрлаш деб юритилади.

5.8. Ўз-ўзини назорат ва муҳокама қилиш учун саволлар

1.
Дунёни тушуниш, англаш ва унга онгли муносабатни билдириб, изҳор қилишга алоқадор билиш жараёни психологияда нима деб юритилади?

2.
Тафаккур деб нимага айтилади?

3.
Тафаккур ва фикрлаш жараёнларининг мураккаб табиати ҳақида нима биласиз?

4.
Инсайт – ойдинлашув ҳолати ҳақида нима дея оласиз?

5.
Тафаккурнинг қандай турлари бор?

6.
Назарий тафаккур ва амалий тафаккур бир-бири билан нимаси орқали фарқланади?

7.
Сунъий интеллект тушунчаси нимани англатади?

8.
К.Юнг инсонларни фикрлашларига кўра қандай тоифаларга ажратган?

9.
Фикрлаш жараёнини таъминловчи операсиялар классификасияси қандай ташкил топган?

10.
Нима учун мустақил фикрлаш – ижтимоий-психологик ҳодиса сифатида эътироф этилган?

ИИ қисм

Шахс ва жамият

ВИ Боб

ПСИХОЛОГИЙАДА СҲАХС ВА ЖАМИЙАТ МУАММОСИ

Бобнинг қисқача мазмуни

Шахс ижтимоий таъсирлар маҳсули сифатида. “Шахс” тушунчаси. “Ҳомо сапиенс” – “ақлли зот” тушунчалари. Макро босқичдаги таъсирлар. микро босқичдаги таъсирлар. Нативизм. Эмпиризм. Г.Лейбнис, Ф.Галтонларнинг илмий тадқиқотлари.

Шахсдаги соғлом эътиқод ва мафкуравий тасаввурларнинг шаклланиши. Мустақиллик ғоясининг таркиб топиш босқичлари. Миллий истиқлол ғояларини шахс онгига сингдириш – психологик муаммо сифатида. Мафкуравий тарғиботнинг психологик механизмлари. Инсоннинг теварак-атроф воқйейликларига ишониш механизми. Инсоннинг теварак-атроф воқйейликларига ишониш механизми.

Шахс ижтимоийлашувининг асосий мезонлари. Ижтимоийлашув ёки сосиализасия жараёни. Ижтимоий институтлар. Оила-мактаб-маҳалла шахс ижтимоийлашувининг масканлари сифатида.

Ижтимоийлашув жараёнида шахс ҳаётий ёъналишининг шаклланиши. Шахс ёъналганлигининг энг муҳим таркибий қисмлари. Масъулият. Мақсадлар ва идеаллар. қизиқишлар ва эътиқод. Иймон. Дунёқараш.

6.1. Шахс ижтимоий таъсирлар маҳсули сифатида

“Шахс” тушунчаси психологияда энг кўп қўлланиладиган тушунчалар сирасига киради. Психология ўрганадиган барча феноменлар айнан шу тушунча атрофида қайд этилади. Инсон руҳий олами қонуниятлари билан қизиққан ҳар қандай олим ёки тадқиқотчи ҳам шахснинг ижтимоийлиги ва айнан жамият билан бўлган алоқаси масаласини четлаб ўтолмаган.

Шуни алоҳида таъкидлаш лозимки, “Ҳомо сапиенс” – “ақлли зот” тушунчасини ўзида ифода этувчи жонзотнинг пайдо бўлганига тахминан 40 минг йилдан ошибди. Бу даврда олимларнинг эътироф этишларича, 16 минг авлод алмашган. Ч.Дарвин таъбири билан айтганда, табиий танланиш жараёнида йер юзида сақланиб қолган минглаб миллат ва элатларнинг кейинги даврдаги тараққиёти кўпроқ биологик омиллардан кўра, ижтимоий омиллар таъсирида рўй бермоқда. Шунинг учун ҳам ҳар бир индивидни ёки шахсни ўрганиш масаласи унинг бевосита ижтимоий муҳити ва унинг ижтимоий нормалари доирасида ўрганишни тақозо этади.

Ижтимоий муҳит – бу инсоннинг аниқ мақсадлар ва режалар асосида фаолият кўрсатадиган дунёсидир. Мазмунан ҳар бир инсоннинг шу ижтимоий олам билан алоқаси унинг инсоният тажрибаси, маданияти ва қабул қилинган, тан олинган ижтимоий хулқ нормалари доирасидаги ҳаракатларида намоён бўлади.

Демак, ҳар бир шахснинг феъл-атворида атрофдаги дўсту-ёрлари, оиласи, тарихий замон, давр, давлат тузуми ва ўша жамиятдаги сиёсат, иқтисодиёт ва мафкуранинг таъсири бўлиб, бу таъсир унинг яхлит дунёқараши, фикрлаш тарзи, тафаккурида ўз аксини топади. Бундай таъсирларнинг икки хили фарқланади:

 
макро босқичдаги таъсирлар, яъни кенг маънодаги ижтимоий-маънавий, сиёсий ҳамда иқтисодий муҳит таъсирлари;

 
микро босқичдаги таъсирлар, ёки одамни бевосита ўраб турган муҳитдаги ижтимоий мулоқот ва муомаладан таъсирланиши. Бошқача қилиб айтганда, бундай таъсирларни шахс бевосита оила муҳити, таълим муассасалари, маҳалла-куй, меҳнат жаоасидаги ҳамда дўстлари даврасидаги мулолқотлардан олади.

Бир қарашда иккинчи босқич таъсирларигина шахснинг инсоний қиёфаси ҳамда феъл-атворини белгилайдигандай туюлади. Чунки халқимизда “қуш уясида кўрганини қилади”, деган нақл ҳам бор. Айниқса, бизнинг “ўзбекчилигимиз”да одамнинг туғилиб ўсган оиласи, маҳалласи, кимнинг авлоди-ю, кимнинг зурриёди эканлиги, таълим олган даргоҳига катта эътибор берилади. Кўпинча халқда: “Ҳовли олма, қўшни ол”, деган мақол ҳам ишлатиладики, бу ҳам фарзандлар камоли ва оиланинг тинчлигида ён-атрофнинг аҳамиятига ишорадир. Лекин макро босқичдаги таъсирларнинг аҳамиятини камситиш ҳам тўғри бўлмайди. Масалан, шўролар тузуми жамият аъзоларини муте, манқурт, иҳлоссих, тобе, маълум бир маънода иймонсиз бўлиб қолишига сабабчи бўлди. Чунки бунга асосан ўша муҳитдаги носоғлом эътиқодлар, ғайриинсоний ташвиқотлар, инсон қадрини, унинг меҳнатини йерга урувчи иқтисодий сиёсат (ҳамма бир хил турмуш тарзига эга бўлиши, “ишламаса ҳам тишлайвериш”), коммунистик мафкура сабаб бўлди. Тарихдан шу нарса маълумки, қайси давлат ва жамият тарихида босқинчилик сиёсати юргизилган бўлса, ўша жамият одамлари психологиясида тобелик, диёнатсизлик, ихлоссизлик устун бўлаверган.

Мустақиллик психологияси шундайки, унда ҳар бир шахс ўзининг эркин меҳнати билан ўзи ва ўзгалар манфаати ҳақида бирдай қайғуради, чунки ҳар бир шахс фидокорона меҳнат қилмаса, тинимсиз изланмаса, на ўзининг, на яқинларининг, бошқаларнинг “косаси оқармайди”, “бири икки бўлмайди”. Шунинг учун ҳам истиқлол йилларида Ўзбекистон фуқароларининг психологиясида, уларнинг қадриятларни идрок қилишлари ва кундалик амалларида ўз шахсий камолоти, оиласи фаровонлиги, Ватан равнақи учун нима қилиш лозимлигини ифодаловчи қарашларида туб ўзгаришлар рўй бермоқда. Бу ўзгаришларни ўрганувчи психология фани олдида ҳам қатор долзарб вазифалар турибди.

Психология илмининг намоёндалари бўлмиш олимларнинг бутун бир авлоди ана шу шахс ва жамият алоқалари тизимида, макро ҳамда микро босқичлардаги таъсирларнинг туб моҳиятини англаш, унинг ривожланиши ва камол топиши қонуниятларини изладилар. Абу Наср Фаробий, А.Навоий, Ибн Сино, Беруний каби юзлаб Шарқ алломалари ҳам бу ўзаро боғлиқликнинг фалсафий ва ижтимоий сирларини очишга ўзларининг энг дурдона асарларини бағишлаганлар. Барча қарашларга умумий бўлган нарса шу бўлганки, одамни, унинг моҳиятини англаш учун аввало унинг шу жамиятда тутган ўрни ва мавқйеини билиш зарур. Шахсни ўрганишнинг бирламчи мезони ҳам шундан келиб чиққан ҳолда, унинг ижтимоий мавқйеи, ижтимоий муносабатлар тизимидаги ўрни билан белгиланиши керак.

Лекин, шахс билан жамият ўртасидаги ўзаро алоқалар масаласида бирданига, бир хил йечимга келинмаган. Бу ўзаро муносабатлар асосан икки поляр нуқтаи назардан келиб чиқади.

Нативизм ёъналишининг тарафдорлари инсонлардаги барча хусусиятларни туғма характерга эга, деб эътироф этадилар (Ленс, Грубер ва бошқалар).

Емпиризм тарафдорларининг фикрича, янги туғилган бола гўёки “топ-тоза тахта” (табула раса), унга ҳаёт ва ундаги талаблар ўзининг қонуниятларини ёзади ва бола уларга сўзсиз бўйсунишга мажбур. Бу ёъналишнинг асосчиларидан бири Ж.Локк бўлиб (1632-1704), унинг фикрича, туғма фикрлар ёки ғоялар бўлиши мумкин эмас, улар хоҳиш-тилак ва оғриқ каби элементар сезгиларнинг қайта ишланиши натижаларидир. Ҳаётда ана шунга ўхшаш турли хил сезгилар ва ғояларнинг ассосиасияси рўй беради.

Г.Лейбнис (1646-1716) Локка эътироз билдириб, ҳаётда умуман тоза, соф досканинг ўзи бўлмайди, ҳаттоки, энг яхши силлиқланган мармар юзасида ҳам сезиларли тешиклар, дўнгликлар ёки туғма асоратлар бўлади-ки, улар одамнинг сезиш ва билиш органлари воситасида англаниши мумкин. Худди шундай, инсон боласи ҳам туғилишдан муайян белгилар, хусусиятлар билан туғилади-ки, уларни биз лаёқатлар, иқтидор, генетик хусусиятлар, деб атаймиз. Айнан шу туғма белгилар инсон тақдирида маълум рол ўйнайди, лекин йетакчи, сезиларли таъсирлар ҳаётнинг кейинги босқичларида, турли фаолиятларни (ўйин, ўқиш, меҳнат ва б.қ.) амалга ошириш жараёнида билиниб, шахс сифатларини шакклантиришга хизмат қилади.

Бу иккала йирик ёъналиш ўртасидаги тортишувларга чек қўйиш мақсадида Ф.Галтон қатор экспериментал тадқиқотлар ўтказиб, ҳар бир индивидга хос дифференсиал хусусиятлар мавжудлигини “егизаклар методи”ёрдамида асослашга ҳаракат қилди. 3-жадвалда Галтон томонидан ирсий ва орттирилган сифатлар муносабати юзасидан аниқланган натижалардан мусиқага лаёқатлилик мисолида келтирилган.

Егизаклардаги мусиқага мойилликнинг коррелясион кўрсатгичи ҳам юқори бўлиб (пқ0,7), эгизак бўлмаганлардан анча фарқ қилади (пқ0,3-0,4).

Галтондан кейинги тадқиқотларда мусиқага бўлган қобилиятга она тилининг хусусияти таъсир қилиши юмшоқ-тонал ёки кескир-тонал бўлмаган тиллар мисолида аниқланди. Масалан, кескинроқ ҳисобланган рус тилида гапирувчи болалардаги мусиқани идрок қилиш юмшоқ, тонал тилларда сўзлашувчи вйетнамликларнинг идрокидан анча паст чиққан.

3-жадвал. Мусиқий қобилиятлардаги ирсий хусусиятлар

Ота-оналар

Болалар
мусиқага мойил
мусиқага мойил эмас

мусиқага мойил
85 %
7 %

мусиқага мойил эмас
25 %
58 %

Лекин юқоридаги фикрлар ва тортишувларнинг келиб чиқиш сабаби тушунарли бўлиши керак: улар инсоннинг асл моҳиятини тушуниш ва унинг хулқини бошқариш эҳтиёжларидан келиб чиқади. Демак, инсон жамият аъзоси сифатида унинг нормаларига бўйсунади, унинг кутишларига жавоб беришга ҳаракат қилади ва ўз хулқини унинг талабларига монанд қилишга интилади. Шу нуқтаи назардан келиб чиқиб, шахс феноменига таъриф бериш мумкин.

Шахс – ижтимоий ва шахслараро муносабатларнинг маҳсули, онгли фаолиятнинг субйекти бўлмиш индивиддир.

Шахсга тааллуқли бўлган энг муҳим тасниф ҳам унинг жамиятдаги мураккаб ижтимоий муносабатларга бевосита алоқадорлик, ижтимоий фаолиятга нисбатан ҳам обйект, ҳам субйект бўлишликдир.

Шахсга тааллуқли бўлган фазилатлардан энг муҳими шуки, у шу ташқи, ижтимоий таъсирларни ўз онги ва идроки билан қабул қилиб (обйектни), сўнгра шу таъсирларнинг субйекти сифатида фаолият кўрсатади. Оддий қилиб айтганда, инсон боласи илк ёшликданоқ “менинг ҳаётим”, “бизнинг дунё” деган ижтимоий муҳитга тушади. Бу муҳит ўша биз билган ва ҳар куни ҳис қиладиган сиёсат, ҳуқуқ, аҳлоқ оламидир. Бу муҳит – келишувлар, тортишувлар, ҳамкорликлар, анъаналар, удумлар, турли хил тиллар олами бўлиб, ундаги кўплаб қоидаларга кўпчилик мутлоқ қўшилади, баъзилар қисман қўшилади. Бу шундай қоидалар ва нормалар оламики, уларга бўйсунмаслик жамият томонидан қораланади, таъқибланади. Шулардан келиб чиқадиган хулоса шуки, шахс жамиятга нисбатан барча тартиб-қоидаларни қабул қилувчи субйект бўлса, жамият – ижтимоий интизом ва тартибнинг, маданиятнинг муфассал кўринишидир.

Шахс ижтимоий хулқига турли ташқи кучлар, ижтимоий муносабатлар мажмуи таъсир қилади: сиёсий, мафкуравий, иқтисодий, маънавий, аҳлоқий ва бошқалар. Бу таъсиротлар моҳиятан аслида жамият аъзолари бўлмиш шахслар ўртасидаги ўзаро муносабатларнинг айрим алоҳида ёъналишларини белгилаб беради.

Шундай қилиб, шахс турли ижтимоий муносабатлар тизими таъсирида бўлади ва кўплаб ижтимоий институтлар (оила, маҳалла, ўқув масканлари, меҳнат жамоалари, норасмий ташкилотлар, дин, санъат, маданият ва бошқ.) билан боғлиқ бўлади. Масалан, шахсдаги турли ғоялар, фикрлар ва эътиқодий дунёқарашлар мафкуравий муносабатлар тизими таъсирида шаклланиб, улар бевосита оила, боғча, мактаб ва бошқа ўқув ва тарбия муассасалари орқали онгга сингдирилади. Агар бу таъсир унинг эътиқоди даражасида кўтарилса, ва унда яна янгидан-янги фикрлар ва ғояларнинг пайдо бўлиши ва ўсишига олиб келса, у шахснинг маслагига айланади ҳамда у ҳаёти жараёнида шундай фаолият соҳасини танлайдики, ўз қобилиятлари, малака ва кўникмаларини ривожлантира бориб, зиёли сифатида ё ўқитувчи, ёки врач, ёки олим, кашфиётчи, мухандис бўлиб, элу-юртига хизмат қилади.

6.2. Шахсдаги соғлом эътиқод ва мафкуравий тасаввурларнинг шаклланиши

Шахсга жамиятнинг таъсири энг аввало унинг маънавий тасаввурларида, дунёқарашида, ҳаётга бўлган муносабатларида акс этади. Шу маънода мафкуравий онгнинг мазмуни ва соғлом эътиқодлар ҳам ижтимоий муҳит ва унда ўрнашиб қолган мезонлар асосида шаклланади.

Мустақил Ўзбекистонда қисқа фурсатларда амалга оширилган жамият ҳаётидаги туб ислоҳотларни идрок қилишлари ва уларга муносабатлар, шубҳасиз, фуқароларнинг янгича қарашларида, аниқроғи, дунёқарашларида намоён бўлади. Ушбу дунёқарашларнинг мазмунини ташкил этувчи илғор ғоялар яхлит халқ манфаатларини ифода этгани сабабли ҳам улар миллий мафкуранинг моҳиятини ташкил этади. Президентимиз И.Каримовнинг миллий истиқлол мафкурасига берган таърифларида унинг моҳияти яққол акс этган: “Одамларнинг минг йиллар давомида шаклланган дунёқараши ва менталитетига асосланган, айни вақтда шу халқ, шу миллатнинг келажагини кўзлаган ва унинг дунёдаги ўрнини аниқ-равшан белгилаб беришга хизмат қиладиган, кечаги ва эртанги куни ўртасида ўзига хос кўприк бўлишга қодир ғояни мен жамият мафкураси деб биламан”. 

Психологик нуқтаи назардан таҳлил қиладиган бўлсак, бугун жамиятимиз аъзолари онгида шаклланаётган миллий истиқлол ғояларининг генезиси, яъни келиб чиқиб, онгга ўрнашиши жараёни бир қатор ижтимоий-психологик ҳолатларни ўз ичига олади.

Шуни алоҳида таъкидлаш лозимки, миллий ғоя ёки прогрессив-илғор ғоя маълум тарихий вазиятларда, ижтимоий заруратдан келиб чиқиб пайдо бўлади. Лекин унинг ўзи генетик жиҳатдан ўзидан аввал мавжуд бўлган илғор, ўлмас ғояларга, миллий қадриятларга таянади. Масалан, ўзбек халқи тарихига назар ташлайдиган бўлсак, халқ эътиқоди ва тафаккурининг сайқаллашувига сабаб бўлган ўлмас қадриятлар, халқ маънавиятига тааллуқли нодир мерос бўлганки, улар бугунги истиқлол даврида давлат ва жамият қурилиши учун маънавий-мафкурвий омил ролини ўйнамоқда. Шарқнинг буюк мутафаккирлари Ахмад ал-Фарғоний, Махмуд аз-Замахшарий, Абу Наср ал-Фаробий, Абу Бакр Мухаммад ибн Ал-Аббос Ал Хоразмий, Абу Райхон Беруний, Ибн Сино кабиларнинг илмий мероси, Амир Темурнинг мустақил давлатчилигига оид қонуниятлари, фикҳ илмининг асосчиларидан бўлмиш ал-Марғилоний ҳидоялари, Имом ал-Бухорийнинг ҳадисий қарашларида баён этилган ўлмас ғоялар асрлар оша халқ эътиқодининг эгилмаслигининг ёрқин мисолидир.

Бугунги мустақиллик ва истиқлолнинг ҳар бир куни ҳам жамият аъзолари бўлмиш шахслар руҳияти учун шундай тарихий вазият ва муҳит ролини ўйнамоқдаки, бунинг таъсирида янги ғоялар пайдо бўлиши учун мақсад пайдо бўлди. Шуни алоҳида эътироф этиш керакки, шахсдаги ҳар қандай мақсад ҳам янги ғояга асос бўлавермайди. Теран мақсадга эришиш учун одамда қатъий ишонч бўлиши керак, ва у охир-оқибат маслакка айланади. Ана шундай маслакнинг инсон қалбига сингиб, унинг юриш-туриши, фикрлаши-ю, тафаккур тарзига айланиши эътиқоддир. Бу ўринда яна бир психологик ҳолатни ёритиш лозим, бу ҳам бўлса, эътиқоднинг бўлиши ёки қатъий ишончнинг бўлишини одамнинг ўзи астойдил хоҳлаши керак.

23-расм. Мустақиллик ғоясини таркиб топтиришнинг психологик босқичлари

Шахснинг нималарни хоҳлаши ёки нималарга ишониши масаласи соф психологик муаммолар сирасига киргани учун ҳам, миллий истиқлол ғояларининг шахс дунёқараши мазмунига айланиши жараёнида психологик омиллар катта ўрин тутади.

Миллий истиқлол ғояларини шахс онгига сингдириш – психологик муаммо сифатида

Демак, оддий одам, шахс жамиятдаги турли муносабатлар таъсирида бўлар экан, у биринчи навбатда нималарга ишонади? Агар биз одамни бирор нарсага астойдил ишонтирмоқчи бўлсак, уни мантиқан асосланган фикрлар ёрдамида ишонтиришимиз анча мушкул бўлади. Хўш, у нималарга ишонади?

Биринчидан, ўзидаги қизиқишлар, шахсий манфаат ва эътиқодига мос нарсаларга жуда тез ишонади. Масалан, ишлаб чиқаришда ходимни ишонтириш учун унинг оиласи манфаатлари, келажак истиқболи ва профессионал ўсишига алоқадор гаплар орқали янги фикрни баён этиш унда теран қизиқишни туғдиради. Агар биз миллий ғоянинг мазмунини ифодаловчи ижтимоий символлар – сўзлар, образлар, нарсалар, ҳаракатлар мазмунини ўз ўрнида ишлатиб, фикримизни баён этсак, шахсга маъқул ва манзур бўлиши, у бунга ишониши мумкин. Масалан, Президентимиз И.Каримов ёшларнинг “Камолот” ижтимоий ҳаракати дастури хусусида фикр билдириб, бу ҳаракат айнан ёшлар манфаатига хизмат қилиши ва шунинг учун ҳам улардан сафарбарлик ва ташаббуслар ниҳоятда зарурлигини уқтирдилар. Бу фикрлар дарҳақиқат, келажакка интилган, эркинлик ва идеал талаб бўлган ёшларнинг ташаббускорлик сифатларини ривожлантирди. Ташкил бўлган ижтимоий ҳаракат дастури, айнан, истиқлол йилларида пайдо бўлгани ва истиқлол фарзандлари манфаатига тўла мос келганлиги учун ҳам уни минглаб ёшлар қўллаб-қувватладилар. Мустақиллик йилларида халқ онгида ва унинг тилак-истаклари мазмунида пайдо бўлган барча фикрлар – халқ фаровонлиги, юртнинг озод ва обод бўлиши, миллатлараро тотувлик, Ватаннинг ягоналиги ғоялари ва уларнинг яхлит жамият тараққиётига ижобий таъсири юқоридаги қонуниятдан келиб чиқади.

Иккинчидан, янги ғоялар нафақат шахс ёки ижтимоий гуруҳлар томонидан у ёки бу тарзда идрок этилиши, яъни, эшитилиши, кўрилиши, ҳис қилиниши лозим, балки улар халққа тушунарли бўлиши керак. Демак, миллий истиқлол ғояларини ифодаловчи барча тушунчалар оддий, ихчам, консептуал ҳамда категориал бўлиши керак. Масалан, “баркамол авлод” ғояси, “соғлом авлод”, “Ватан ягонадир”, “Ўзбекистоннинг келажаги буюк” каби ғоялар ҳар бир инсон учун тушунарли ва ўзини ҳурмат қилган ҳар бир шахс учун манфаатлидир.

Учинчидан, илғор ғоялар ва янгича дунёқарашнинг бирданига кўпчилик онггига, айниқса, ёшлар онгига сингмаслигининг айрим сабаблари ҳам бор. Психологияда бола тараққиётининг айни 17-18 ёшларида кузатиладиган “мафкуравий инқироз” бўлади. Бунинг моҳияти шундаки, айни шу даврда ўспиринда турли шахсий муаммолар бирдан кўпайиб кетади: дўстга эга бўлиш, севиш-севилиш, касб танлаш, ўқишга кириш, никоҳ муаммолари, катталарнинг талаблари ва ҳоказо. Бу муаммолар гўёки ёшларнинг жамиятда рўй бераётган ижтимоий-сиёсий муаммолардан онгини чалғитаётгандай бўлади. Лекин аслида айнан ўспиринликка хос бўлган психология мавжудки, улар ўз келажаги тўғрисида кўп қайғуради, эртага ким бўлиши, қандай шароитда яшаши ва ижод қилиши, яшаётган ҳудуди – Ватани тақдири албатта қизиқтиради. Шунинг учун ҳам ёшларга хос бўлган максимализм ва юқорида санаб ўтилган шахсий муаммолар атрофида пайдо бўладиган индивидуализм ўртасида қарама-қаршилик пайдо бўлади. Бу инқирозий ҳолат бизнинг шароитимизда кўпроқ юрт ва жамият равнақидан манфаатдорлик ҳисобига хал қилинмоқда. Шунинг учун ҳам ёшлар билан бўладиган юзма-юз учрашувлар, мулоқотларда шахсий манфаатларнинг жамият манфаатларига боғлиқлиги, Ватан равнақи ва тинчлик-тотувликдан нафақат ёшлар манфаатдор, балки улар ана шу жараёнларнинг фаол иштирокчиси эканлиги ғояси ўртага ташланади.

Ижтимоий психологияда яна бир ўрганиладиган жараён борки, бу – конформизм  ҳодисасидир. Бу ҳодиса бевосита ёшлик даврида кўпроқ намоён бўлади. Конформизмнинг маъноси – ўзгалар борлигидан, уларнинг хулқ-атворидан таъсирланиш бўлиб, ёшлар қанчалик ўзига хосликка интилмасинлар, барибир бир яхлит ижтимоий қатлам сифатида бир-бирларига тақлид қиладилар. Бу ҳам соғлом ғояларнинг ўзаро мулоқотлар жараёнида тарқалиши ва онгга сингиши учун замин ҳисобланади. Ҳаттоки, айрим ёшларда кузатиладиган ижтимоий раддия, яъни, фикрлашларда, ҳаракатларда ажралиб туришга интилиш – аслида ўша тақлидчанлик, конформизмнинг бир кўринишидир. Шу боис ҳам машҳур олим Сенека конформизм ва одамлардаги тақлидчанликни: “жуда осонликча кўпчиликнинг амрига бўйсунишдир”, деб таърифлаган эди. Бу жараённинг рўй бўлишига сабабчи асосий омиллар эса ўша ижтимоий муҳит ва ундаги обрўли шахснинг инсоний хусусиятларидир. Шунинг учун ҳам биз нималарга ишонамиз ва кимларга эргашамиз, деган масала бугунги кунда амалий аҳамиятга моликдир.

Умуман, шахснинг қарашлари, дунёқараши ва эътиқодини ўзгартиришда, бизнинг шароитимизда уларни соғлом ғояларга эргаштиришда мафкуравий ишларни кучайтиришимиз яхши самаралар беради, албатта. Фақат бунда ўша оддий инсон психологиясига оид айрим қонуниятларни билиш ва уларга амал қилиш мақсад мувофиқдир. Мафкуравий тарғибот-ташвиқот ҳақида гап кетганда, унинг инсон онги ва психологиясига таъсир қилишига умид қилиб, иш юритилади. Эркинликни жуда яхши кўрган америкалик ва йевропаликлар ҳам ҳақиқатга эргашиш, эзгу амалларга итоат қилишнинг ҳйеч қандай шахс эркинлигига таҳдиди ёъқлиги, аксинча, уни жамиятдаги мавқйеини янада мустаҳкамлашини тарғибот қилади.

 24-расм. Мафкуравий тарғиботнинг психологик механизмлари

Мутахассисларни фикрича, эътиқод асосан икки ёъл билан ҳосил қилинади:

 
агар аудитория фикрлайдиган, айни аргументлар устида ўйлаш қобилиятига эга бўлса, улар манфаатига мос маълумотнинг берилиши улардаги ишончни мустаҳкамлайди; бу бевосита таъсир деб аталади;

 
агар тингловчининг манфаатига бевосита алоқадорлиги ёъқ нарса тўғрисида гап кетаётган бўлса, унда ишонтиришнинг билвосита усулларидан, яъни, воизнинг ёқимтойлигши, кайфиятнинг яхшилиги, тасодифан ёқиб қолиши мумкин бўлган бошқа жиҳатларини асос қилинади.

Мафкуравий ишларнинг серқирра ва мураккаблиги шундаки, бу жараённи яхлит сифатида тасаввур қилинса, унинг таркибига кирувчи ҳар бир элементнинг 24-расмда келтирилган мафкуравий тарғиботнинг психологик механизмларини, яъни жараённинг ўзига хос сир-асрори ва хусусиятларини инобатга олишга тўғри келади.

Афсуски, эътиқодни тарбиялаш муаммоси кўпроқ диний қобиқда ўрганилгани учун ҳам жаҳон илми тажрибасида бу хусусда хулосалар шу ёъналишда мавжуд.

Масалан, ўша диний секталарнинг тарғибот борасидаги ютуқларини олимлар қуйидагича шарҳлайдилар: аввало инсонни бирор нарса орқали “қарздор” қилиб қўйиш керак бўлади, сўнгра самарали таъсир воситаларидан фойдаланилади, ниҳоят, ҳамфикрлилар ўзларича бошқалардан ажралиб, ўз эътиқодларини мустаҳкамлайди. Натижада, ўзига хос муомала ва маданият шакллантирилади.

Биз нималарга ишонамиз?

Психологияда биз нималарга ишонамиз деган масала жавоби, кўпинча, биз кимлар таъсирига тезроқ бериламиз, деган саволнинг йечимига боғлиқ бўлиб қолади (25-расм).

25-расм. Инсоннинг теварак-атроф воқйейликларига ишониш механизми

 
Биз аввало ўзимизга таниш нарсаларга ишонамиз. Яъни, одатга айланиб қолган ишлар, самимий тусда айтилган гап ва холис амалларга нисбатан одамда ишонч бўлади. ғоявий тарбияда бу нарса кўпроқ қулоғимиз ўрганиб қолган мурожаатлар ва ўгитларга тез кўникишимиз, уларга нисбатан танқид ҳиссининг бўлмаслигида ифодаланади. Масалан, нуроний отахоннинг ҳаётидан олинган ўгитлар тақлид учун жуда қулайдир.

 
қалбимизда бевосита ҳиссиёт уйғотадиган воқея ва ҳодисалар, яқин ўтмишимизда бўлиб ўтган ёқимли ҳаёт кечинмаларига боғланган маълумотлар ҳам бизда яхши таассурот уйғотади. Агар ўша хотиралар салбий асорат қолдирган бўлса, аксинча, уларга боғлиқ маълумотлар одам томонидан қабул қилинмайди.

 
Иккиланиш ва хавотирлик ҳиссини уйғотувчи маълумотлар домига тушиб қолган инсоннинг бирор нарсага ишониши жуда қийин бўлади. Масалан, агар биз ўзимизнинг жамиятдаги ўрнимиз ва мавқйеимизга ишонмасак, ҳаётда ўз ўрнимизни тополмаганлигимиздан ҳавотирланиб яшасак, турли хил ўзга таъсирлар бизни ўз домига тортиши мумкин. Шунинг учун ҳам дадил айтилган гап, ўзини эркин ва табиий тутган шахс ўгитлари бизда кучлироқ ишонч ҳосил қилади. Мафкуравий тарғибот жараёнида ҳам воизнинг эркин ва дадиллиги тингловчилар эътибори ва меҳрини тортади.

 
Биз обрўли – авторитетли шахслар фикрларига ишонамиз. Демак, халқ ичидан чиқиб, ўз меҳнати, фидоийлиги ва дадиллиги билан обрў қозонган инсонларнинг таъсир кучи бошқаларникидан ортиқ бўлади. Маҳалла оқсоқоли обрўли инсон бўлса, унинг нафақат нутқ воситасида айтган ўгитлари, балки ҳар бир хатти-ҳаракати ҳам ёшлар учун ўрнак бўлади.

Демак, мафкуравий тарбияда ишонтиришнинг роли катта. Ўзгаларни ишонтира олиш ёки соғлом фикрлар билан инсон қалбида ташаббусни уйғота олиш унинг кучини ўн чандон оширади. Ижтимоий-психологик маънодаги ишонтиришнинг моҳияти шундаки, бунда бир шахс ёки гуруҳ онгига бошқа томондан онгли ёки онгсиз, мақсадли ёки мақсадсиз  таъсир кўрсатилади. Таъсирни қабул қилувчи шахс бу таъсирга “ишонгани учун” ҳам унинг мазмунини танқидсиз, таҳлилсиз қабул қилади. Бу жараён суггестия, деб аталиб, бундаги таъсирнинг самарадорлиги таъсир кўрсатувчи суггерентнинг тайёргарлик даражаси, обрўси, шахсий хусусиятлари, иш услубига бевосита боғлиқ бўлади. Шу боис ҳам таълим муассасаларида ишлайдиган тарбиячилар, ўқитувчилар, профессорлар шахсига, уларнинг одамлар билан ишлай олиш қобилиятларига катта эътибор қаратилади.

Миллий истиқлол ғояларининг мазмунини халқ онгига йетказишда ҳам мақсадли, онгли суггестия жараёни рўй беради. Чунки миллий истиқлол ғояларининг том маънодаги моҳиятини тушуниш – шахснинг ўз манфаатига алоқадор бўлган ижтимоий обйектлар ҳамда жараёнларни англамоғи ва шу ёъналишда фидоийларча ўз имкониятлари ва иқтидорини сафарбар этмоғи лозимлиги демакдир. Мамлакатимиздаги ҳар бир ёшнинг жинси, миллати, элати ва ёшидан қатъий назар, ўқиши, касб-ҳунар эгаллаши ва ҳалол меҳнат қилиши, ўз бахтли ва фаровон, мустаҳкам оиласига эга бўлиши учун яратилётган имкониятлар, улардаги онгли сафарбарлик, юрт, халқ учун садоқатли, олийжаноб инсонлар бўлиб йетишишни таъминлайди. Миллий истиқлол ғояларининг асосий тушунчаларидан бири ҳам ҳар томонлама баркамол ва соғлом дунёқарашли авлодни тарбиялаш ғоясидир. Бундан ҳам жамият, ҳам унинг ҳар бир алоҳида фуқароси тенг манфаатдордир.

6.3. Шахс ижтимоийлашувининг асосий мезонлари

Шахс, унинг дунёни билиши, ўзини ва атрофидаги инсоний муносабатларни англаши, тушуниши ва ўзаро муносабатлар жараёнида ўзидаги такрорланмас индивидуаллиликни намоён қилиши ҳамда ушбу жараёнларнинг ёшга ва жинсга боғлиқ айрим жиҳатларини таҳлил қилиш бизга умумий равишда шахс – жамиятда яшайдиган ижтимоий мавжудотдир, деган хулосани қайтаришга имкон беради. Яъни, у туғилган онидан бошлаб ўзига ўхшаш инсонлар қуршовида бўлади ва унинг бутун руҳий имкониятлари ана шу ижтимоий муҳитда намоён бўлади. Чунки агар инсоннинг онтогенетик тараққиёти, яъни туғилган онидан, то умрининг охиригача бўлган тараққиёти даврига эътибор берадиган бўлсак, ҳали гапирмай туриб, одам боласи ҳаётининг илк дақиқаларидаёқ, ўзига ўхшаш мавжудотлар даврасига тушади ва кейингина ижтимоий мулоқотнинг барча кўринишларининг фаол обйекти ва субйектига айланади. Шу нуқтаи назардан, ҳар биримизнинг жамиятдаги ўрнимиз, унинг қачон ва қандай шароитларда пайдо бўлгани, жамиятга қўшилиб яшашимизнинг психологик механизмлари фаннинг муҳим вазифаларидан биридир. Бу жараён психологияда ижтимоийлашув ёки сосиализасия деб юритилади.

Демак, сосиализасия ёки ижтимоийлашув – инсон томонидан ижтимоий тажрибани эгаллаш ва ҳаёт-фаолият жараёнида уни фаол тарзда ўзлаштириш жараёнидир. Содда тил билан айтганда, ижтимоийлашув – ҳар бир шахснинг жамиятга қўшилиши, унинг нормалари, талаблари, кутишлари ва таъсирини қабул қилган ҳолда, ҳар бир ҳаракати ва муомаласида уни намоён этиши, керак бўлса, шу ижтимоий тажрибаси билан ўз навбатида ўзгаларга таъсирини ўтказа олиши жараёнидир.

Ижтимоийлашув энг аввало одамлар ўртасидаги мулоқот ва ҳамкорликда турли фаолиятни амалга ошириш жараёнини назарда тутади. Ташқаридан шахсга кўрсатилаётган таъсир оддий, механик тарзда ўзлаштирилмай, у ҳар бир шахснинг ички руҳияти, дунёни акс эттириш хусусиятлари нуқтаи назаридан турлича субйектив тарзда идрок этилади. Шунинг учун ҳам бир хил ижтимоий муҳит ва бир хил таъсирлар одамлар томонидан турлича ҳаракатларни келтириб чиқаради. Масалан, 10-15 нафар кишидан иборат академик лисей талабаларини олайлик. Уларнинг билимни, илмни идрок қилишлари, улардан ота-оналарининг кутишлари, ўқитувчиларнинг бераётган дарслари ва унда йетказилаётган маълумотлар, манбалар ва бошқа қатор омиллар бир хилдай. Лекин барибир ана шу 15 талабанинг ҳар бири шу таъсирларни ўзича, ўзига хос тарзда қабул қилади ва бу уларнинг ишдаги ютуқлари, ўқув кўрсатгичлари ва иқтидорида акс этади. Бу ўша биз юқорида таъкидлаган ижтимоийлашув ва индивидуализасия жараёнларининг ўзаро боғлиқ ва ўзаро қарама-қарши жараёнлар эканлигидан дарак беради.

Ижтимоийлашув жараёнларининг рўй берадиган шарт-шароитларини ижтимоий институтлар деб атаймиз. Бундай институтларга оиладан бошлаб, маҳалла, расмий давлат муассасалари (боғча, мактаб, махсус таълим ўчоқлари, олийгоҳлар, меҳнат жамоалари) ҳамда норасмий уюшмалар, нодавлат ташкилотлари киради.

Бу институтлар орасида бизнинг шароитимизда оила ва маҳалланинг роли ўзига хосдир. Инсондаги дастлабки ижтимоий тажриба ва ижтимоий хулқ элементлари айнан оилада, оилавий муносабатлар тизимида шаклланади. Шунинг учун ҳам халқимизда биз юқорида таъкидлаган “қуш уясида кўрганини қилади” деган мақол бор. Яъни, шахс сифатларининг дастлабки қолиплари оилада олинади ва бу қолип жамиятдаги бошқа гуруҳлар таъсирида сайқал топиб, такомиллашиб боради. Бизнинг ўзбекчилик шароитимизда оила билан бир қаторда маҳалла ҳам муҳим тарбияловчи – ижтимоийлаштирувчи рол ўйнайди. Шунинг учун бўлса керак, баъзан одамнинг қайси маҳалладан эканлигини суриштириб, кейин хулоса чиқаришади, яъни маҳалла билан маҳалланинг ҳам фарқи бўлиб, бу фарқ одамлар психологиясида ўз аксини топади. Масалан, битта маҳалладан яхши келин чиқса, айнан шу маҳалладан қиз қидириб қолишади. Яъни, шу маҳалладаги ижтимоий муҳит қизларнинг иболи, ақлли, сариштали бўлиб йетишишларига кўмаклашган. Масалан, айрим маҳаллаларда саҳар туриб кўча – эшикларни супуриш одатга айланган ва барча оилалар шу удумни бузмайдилар. Шунга ўхшаш нормалар тизими ҳар бир кўча-маҳалланинг бир-биридан фарқи, афзаллик ва камчилик томонларини белгилайди, охиргилар эса шу маҳаллага катта бўлаётган ёшлар ижтимоийлашувида бевосита таъсирини кўрсатади.

Яна бир муҳим ижтимоийлашув ўчоқларига мактаб ва бошқа таълим масканлари киради. Айнан шу йерда ижтимоийлашув ва тарбия жараёнлари махсус тарзда уйғунлаштирилади. Бизнинг ижтимоий тасаввурларимиз шундайки, мактабни биз таълим оладиган, бола билимлар тизимини ўзлаштирадиган маскан сифатида қабул қиламиз. Лекин аслида бу йер ижтимоийлашув тарбиявий воситаларда юз берадиган маскандир. Бу йерда биз атайлаб ташкил этилган, охирги йилларда жорий этилган “Маънавият дарслари”, “Етика ва психология” каби тарбияловчи фанларни назарда тутмаяпмиз. Гап ҳар бир дарснинг, умуман мактабдаги шарт-шароитлар, умумий муҳитнинг тарбияловчи роли ҳақида. Масалан, дарс пайтида ўқитувчи бутун диққати билан янги дарсни тушунтириш билан овора дейлик. Унинг назарида фақат дарс, мавзунинг мазмуни ва ундан кўзланган мақсад асосийдай. Лекин аслида ана шу жараёндаги ўқитувчининг ўзини қандай тутаётганлиги, кийим-боши, мавзуга субйектив муносабати ва қолаверса, бутун синфдаги талабаларга муносабати ҳамма нарсани белгиловчи, ижтимоий тажриба учун муҳим аҳамиятга эга бўлган омилдир. Шу нуқтаи назардан талабалар диди, кутишлари ва талабларига жавоб берган ўқитувчи болалар томонидан тан олинади, акс ҳолда эса ўқитувчининг таъсири фақат салбий резонанс беради. Худди шундай ҳар бир синфда шаклланган муҳит ҳам катта рол ўйнайди. Баъзи синфларда ўзаро ҳамкорлик, ўртоқчилик муносабатлари яхши ёълга қўйилган, гуруҳда ижодий мунозаралар ва баҳслар учун қулай шароит бор. Бу муҳит табиий ўз аъзолари ижтимоий хулқини фақат ижобий томонга ёъналтириб туради.

Яна бир муҳим ижтимоийлашув муҳити – бу меҳнат жамоаларидир. Бу муҳитнинг аҳамияти ва ўзига хослиги шундаки, бу йерга шахс одатда анча ақли пишиб қолган, маълум тажрибага эга бўлган, ҳаёт ҳақидаги тасаввурлари шаклланган пайтда келади. қолаверса, эгалланган мутахассислик, орттирилган меҳнат малакалари ва билимлар ҳам жуда муҳим бўлиб, шу муҳитдаги ижтимоий нормалар характерига таъсир қилади. Лекин барибир шахснинг кимлар билан, қандай ўзаро муносабатлар муҳити таъсирида эканлиги унинг йетуклик давридаги ижтимоийлашувининг муҳим мезонларидандир. Шунинг учун ишга киришдаги асосий мотивлардан бири – ўша жамоанинг қандай эканлиги, бу йердаги ўзаро муносабатлар, раҳбарнинг кимлиги ва унинг жамоага муносабати бўлиб, кўпинча ойлик-маош масаласи ана шулардан кейин ўрганилади. Шунинг учун меҳнат жамоаларида яхши, соғлом маънавий муҳит, адолат ва самимиятга асосланган муносабатлар ҳар бир инсон тақдирида катта рол ўйнайди.

Катта ёшдаги ижтимоийлашувнинг ўзига хослиги шундаки, унда индивидуализасия жараёни аниқроқ, сезиларлироқ кечади. Чунки катта одам нафақат ташқи таъсирларни ўзлаштиради, балки ўзидаги иқтидор, малакалар, ҳаётий тажрибаси билан бошқаларга ҳам тарбиявий таъсир кўрсатади, иш-амалда ёшларга шахсий ўрнак кўрсатиш имконияга эга бўлади. Шу нуқтаи назардан, қариликнинг ижтимоий моҳияти шундаки, ота-боболармиз, онахонларимиз асосан ўзларидаги мавжуд ижтимоий тажрибани бошқаларга (фарзандлар, набиралар, маҳалладаги ёшлар ва ҳоказо) узатиш билан шуғулланадилар ва бу нарса айниқса, Шарқ халқларида жуда эъзозланади. Халқимиздаги “қари билганни пари билмас” деган нақл ҳам боболар ва момолар ўгитларининг тарбияловчи моҳиятини акс эттиради. Шу сабабли ҳам мустақил юртимизда қариялар эъзозланади, маҳалланинг бошқарув роли кун сайин оширилмоқда, оила-тарбиянинг бош ўчоғи сифатида давлат ҳимоясида бўлиб келмоқда. Бу мустақил давлат ёшларида янгича тафаккур ва онгнинг шаклланишига, юртга садоқат, ватанпарварликнинг ривожига ўз ҳиссасини қўшади.

6.4. Ижтимоийлашув жараёнида шахс ҳаётий ёъналишининг шаклланиши

Ижтимоийлашувнинг институтларидан ташқари унинг оқибати масаласи ҳам психологияда муҳим амалий аҳамиятга эга. Шахс ижтимоийлашувининг энг асосий маҳсули – бу унинг ҳаётда ўз ўрнини топиб, жамиятга манфаат келтирувчи фаолиятларда иштирок этишидир. Шу нуқтаи назардан олиб қаралганда, шахснинг ёъналганлиги масаласига ҳам фанда катта эътибор берилади. Ижтимоийлашув жараёнида шахс ҳаёт-фаолиятини ёъналтириб турадиган ва реал вазиятларга нисбатан турғун, барқарор мотивлар мажмуига эга бўлишлик шахснинг ёъналганлиги деб аталади.

26-расм. Шахс ёъналганлигининг энг муҳим таркибий қисмлари

Масъулият

Бу ижтимоийлашув жараёнида шахснинг йетуклигини белгиловчи муҳим кўрсатгичлардан саналади. Охирги йилларда |арб ва рус психологиясида назорат локуси назарияси (теория локуса контроля) кенг тарқалдики, унга кўра, ҳар бир инсонда икки типли масъулият кузатилади.

Биринчи типли масъулият шундайки, шахс ўзининг ҳаётида рўй бераётган барча ҳодисаларнинг сабабчиси, масъули сифатида фақат ўзини тан олади. (“Мен ўзим барча нарсаларга масъулман. Менинг ҳаётим ва ютуқларим фақат ўзимга боғлиқ, шунинг учун ўзим учун ҳам, оилам учун ҳам ўзим жавоб бераман”).

Масъулиятлиликнинг иккинчи тури ундан фарқли, барча рўй берган ва берадиган воқйеа, ҳодисаларнинг сабабчиси ташқи омиллар, бошқа одамлар (ота-она, ўқитувчилар, ҳамкасблар, бошлиқлар, танишлар ва бошқалар).

Хориж мамлакатларда ўтказилган тадқиқотларнинг кўрсатишича, иккинчи турли масъулият кўпроқ ўсмирларга хос бўлиб, улардан 84% масъулиятни фақат бошқаларга юклашга мойил эканлар. Бу маълум маънода ёшлар ўртасида масъулиятсизликнинг авж олганлигидандир. Шунинг учун ҳам “Назорат локуси” тушунчасини фанга киритган америкалик олим Ж.Роттер (Ж.Роттер)нинг фикрича, масъулиятни ўз бўйнига олишга ўргатилган болаларда хавотирлик, нейротизм, конформизм ҳолатлари кам учраркан. Улар ҳаётга тайёр, фаол, мустақил фикр юритувчилардир. Уларда ўз-ўзини ҳурмат ҳисси ҳам юқори бўлиб, бу бошқалар билан ҳам ҳисоблашиш яшашга сира халақит бермайди. Шунинг учун ижтимоийлашувнинг муҳим босқичи кечадиган таълим муассасаларида ёшларга кўпроқ ташаббус кўрсатиш, мустақил фикрлаш ва эркинликни ҳис қилишга шароит яратиш керак ва бу ҳозирги кунда Президентимиз И.Каримов сиёсатининг асосини ташкил этади.

Мақсадлар ва идеаллар

Ижтимоийлашувнинг масъулият ҳиссига боғлиқ ёъналишларидан яна бири шахсда шаклланадиган мақсадлар ва идеаллардир. Улар шахсни келажакни башорат қилиш, эртанги кунини тасаввур қилиш ва узоқ ва яқинга мўлжалланган режаларни амалга оширишга тайёрлигини таъминлайди. Мақсад ва режасиз инсон – маънавиятсиз пессимистдир. Бу мақсадлар доимо ўзининг англанганлиги ва шахс реал имкониятларига боғлиқлиги билан характераланади. Уларнинг шаклланиши ва онгда ўрнашишида маълум маънода идеаллар ҳам рол ўйнайди. Идеаллар – шахснинг ҳозирги реал имкониятлари чегарасидан ташқаридаги орзу-умидлари бўлиб, онгда мавжудлиги ва ҳар доим ҳам амалга ошмаслиги билан характерланади. Чунки уларнинг пайдо бўлишига сабаб бевосита ташқи муҳит булиб, ўша идеаллар обйекти билан шахс имкониятлари ўртасида тафовут бўлиши мумкин. Масалан, ўсмирнинг идеали отаси, у отасидай машҳур ва эл суйган ёзувчи бўлмоқчи. Бу орзуга яқин келажакда эришиб бўлмайди, лекин айнан ана шундай идеаллар одамга мақсадлар қўйиб, унга эришиш ёълидаги қийинчиликларни йенгишга иродани сафарбар қилишга ёрдам беради.

қизиқишлар ва эътиқод

қизиқишлар ҳам англанган мотивлардан бўлиб, улар шахсни атрофида рўй бераётган барча ҳодисалар, оламлар, уларнинг ўзаро муносабатлари, янгиликлар борасида фактлар тўплаш, уларни ўрганишга имкон берувчи омилдир. қизиқишлар мазмунан кенг ёки тор, мақсад жиҳатидан профессионал, бевосита ёки билвосита бўлиши, вақт томондан барқарор, доимий ёки вақтинчалик бўлиши мумкин. қизиқишларнинг энг муҳим томони шундаки, улар шахс дунёқараши ва эътиқодини шакллантиришга асос бўлади. Чунки эътиқод шахснинг шундай онгли ёъналишики, у инсонга ўз қарашлари, принсиплари ва дунёқарашига мос тарзда яшашга имкон беради. Халқ доимо эътиқодли инсонларни ҳурмат қилади. Эътиқоднинг предмети турлича бўлиши мумкин – Ватанга эътиқод, динга, фанга, касбга, аҳлоқий нормаларга, оилага, гўзалликка ва шунга ўхшаш.

Инсоннинг инсонлиги, унинг жамиятдаги мавқйеи ва нуфузи маълум маънода ундаги эътиқодлилик даражаси билан белгиланади. Айрим инсонлар бутун умри мобайнида фақат битта нарсага эътиқод қиладилар. Масалан,  Мир Алишер Навоийнинг бутун ҳаёти халққа ва миллатга фидоийликнинг намунаси сифатида, туркий халқлар адабиётига асос солишга бағишланганлиги, Имом Бухорий, Ибн Сино сингари буюк алломаларнинг турли тайзиқларга қарамай илм ва ижод ёълидаги қатъиятлари, эришган ютуқлари эътиқодлиликнинг ёрқин намунасидир. Бундай мисоллар Шарқнинг ва ғарбнинг буюк шахслари мисолида жуда кўп. Мансур Халлож, Насимий, Бобораҳим Машраб каби ҳур фикрли зотлар эса қатл қилинган чоғларида ҳам ўз эътиқодлари ва танлаган ёълларидан қайтмаганлар.

Еътиқодлилик нуқтаи назардан ҳам одамлар бир-бирларидан фарқ қиладилар. Тарихда шундай шахслар борки, улар бутун онги ҳаётини фақат бир нарсага бағишлаб ўтиб кетадилар, лекин уларга ўша ихлос ва кучли эътиқод халқ томонидан эътироф этилиб, меҳнатлари, илмий кашфиётлари ёки ўша касбга садоқатлари туфайли ўзларига тириклидаёқ ўчмас хайкал қолдирганлар. Айрим одамлар эса ўзларидаги қизиқишлар ва эътиқодни ҳаётлари мобайнида ўзгартириб борадилар. Масалан, ёшлигида спортнинг бирор турига астойдил иҳлос қилган одам бу борада катта натижаларга эришади, уни юрт танийди. Умрининг маълум босқичида у шу эришган ютуқларини бошқа шаклда такомиллаштириб, устоз-мураббий сифатида ўқитишга астойдил киришади. Умрининг яна бир бўлагида ташкилотчи-раҳбар сифатида ана шу соҳани янада юксакликка кўтаришга хизмат қилади. Мукаррама Турғунбойева, Юнус Ражабий, Комил Яшин, Руфат Рисқийев, Аброр Ҳидоятов, Абдулла Орипов, Озод Шарофуддинов каби юзлаб замонамиз қаҳрамонларининг ҳаёт-фаолиятлари ана шундай эътиқодлиликнинг ёрқин мисолидир.

Демак, аган инсонда бирор нарсага эътиқод шаклланган бўлса, ундан яхши инсон бўлиб, одамларга нафи тегишига умил қилиш мумкин. Лекин эътиқодсизликдан қўрқиш керак. Агар атрофимизда бирор бир нарсага аниқ ишонмайдиган, мақсад-маслаги ёъқ кишини кўрсангиз, унга ёрдам бериш ёълини излаш керак, чунки бу одамдаги эътиқодсизлик нафақат унинг ўзига, балки атрофдагиларга ҳам фақат салбий таъсир кўрсатади. Эътиқодли инсон аввало ўзгаларга зиён келтирувчи амаллардан ўзини тияди, ёлғон гапирмайди. Унда ҳар доимо лафз бўлади, яъни бир нрасани қиламан, деб аҳд қилса, албатта, бутун кучи ва иқтидорини сафарбар қилиб, унги бажаради, бошлаган ишини охирига йетказади. Эътиқодли инсон нима қилаётганлигини, нима учун айнан шу ишни қилаётганлигини жуда яхши англайди. Шу туфайли ҳақиқий эътиқодли инсон илмга интилади, ўз ҳаётининг мазмун-моҳиятини тушунишга интилади, гўзаллик яратиш, ҳар томонлама баркамол бўлишга тиришади, яхшиларга ошно бўлиш, буюкликка ҳавас унинг ҳаётий шиорига айланади. Ҳақиқий эътиқод соҳибида соғлом фикр бўлиб, бу фикр орқали у инсониятнинг умрбоқийлигини идрок этади, ўзидан оиласига, фарзандларига нимадир қолдириб кетишни истаб яшайди. Шунинг учун ҳам эътиқодлилик – шахсдаги журъат, мардлик, фидоийлик, ирода, виждон, қатъият, ҳалоллик, иснонпарварлик, ватанпарварлик каби қатор ижобий сифатлар билан боғлиқдир.

Иймон

“Иймон” арабча сўз бўлиб, луғавий маъноси “ишончдир”. Ҳақиқий эътиқодли одамда иймон ҳам бўлади. Буюк меросимиз ҳисобланмиш “Авесто”да иймон ва эътиқоднинг ўзаро алоқаси ва унинг инсон фикрлаш ва тафаккур тарзи билан боғлиқлиги хусусида қуйидаги мисралар бор:

Ақлли ва иймонли кимсаларга

Бағишлайман шодлик, бардам руҳ...

Еътиқодман, Митраман,

Мудом сабоқ бермоқчиман, 

Иймон билан фикр айласин.

Иймон билан сўз сўздасин,

Ва иймонга амал қилсин.

Иймон келтириш ёки ишонч шундай психологик ҳолатки, унда шахснинг эътиқодига мос келадиган, бирор конкрет нарса ва ҳодисалар таъсирида онгда ўрнашиб қоладиган тасаввурлар мажмуи йетакчи рол ўйнайди. Иймон обйекти кўпинча шахс томонидан чуқур таҳлил қилинмайди, текширилмайди, чунки унда инсоният тажрибаси, шахс эътиқод қилган ижтимоий гуруҳнинг қарашлари мужассам бўлади. Масалан, Оллоҳга иймон келтириш ҳар бир мусулмон учун фарз ҳисобланади. Пайғамбаримиз Муҳаммад алайҳиссалом Аллоҳ таоло тарафидан келтирилган барча хабарларига тил билан иқрор этиб, дил билан тасдиқлашга иймон дейилади, яъни қуръони карим ва Ҳадиси шарифлар орқали Аллоҳ тўғрисидаги, жаннат ва дўзаҳ, қиёмат каби ғайбий нарсалар ҳақида берилган хабарларга ишонч – шариатда иймон, деб юритилади, деганлар. Ўша Ҳадиси шарифда яна “Ватанни севмоқ – иймондандир” деб зикр этилган. Булар оддий фуқаро баҳслашмайдиган, халқ металитети ва виждони-иймони томонидан қабул қилинган арконлардирким, уларга ишониш ҳар бир мусулмоннинг ва соғлом фикр юритувчи инсоннинг бурчидир. Шунинг учун ҳам ватанпурушларни энг аввало “иймонсизлар” деб лаънатлайди халқ, зеро, туғилиб ўсган йерни муқаддас билиш, киндик қони тўкилган тупроқни соғиниш, Ватан учун баҳоли қудрат виждон билан меҳнат қилиш – иймонлилик белгисидир.

Иймон тушунчасига фақат диний тушунча сифатида қараш тўғри эмас. Чунки ҳар кунги фаолиятида инсонларга нафи тегадиган амаллар, савоб ишлар қилиш, солиҳ хулқ соҳиби бўлиш, оиласи, яқинларига меҳр-муҳабатини аямаслик, жамиятдаги хулқ нормаларини қалбан ҳис қилиб, уларни бузмасликка интилиш ҳам иймондан эканлигини унутмаслик керак. Агар бола ёшликдан гўзал хулқларга эргашса, мусулмончилик одатлари, хушхулқлилик тамойилларини ўзлаштириб боришга руҳан тайёр бўлса, уни иймонли бўлиб тарбия топаяпти, дейиш мумкин.

Мафкуравий тарбия ва миллий ғоянинг бош мезонларидан бири комиллик ва баркамоллик экан, ана шундай тарбия  инсоний муносабатларни яхшилайди, жамият ривожига туртки бўлади.

Дунёқараш

Еътиқод ва қизиқишлар ҳар биримиздаги дунёқарашни шакллантиради. Шахснинг дунёқараши  – тартибга солинган, яхлит онгли тизимга айлантирилган билим, тасаввурлар ва ғоялар мажмуи булиб, у шахсни маълум бир қолипда, ўз шахсий қиёфасига эга тарзда жамиятда муносиб ўрин эгаллашга чорлайди. Мустақиллик даврида шаклланаётган янгича дунёқараш ёшларда Ватанга садоқатни, миллий қадриятлар, анъаналарни эъзозлашни, ўз яқинларига меҳрибон ва танлаган ёълига – касби, маслаги ва эътиқодига содиқликни назарда тутади. Янгича фикрлаш ва янгича тафаккур айнан мустақиллик мафкураси руҳида тарбия топиб, сайқал топган миллий онг, дунёқараш ва эътиқоддир.

6.5. Асосий тушунча ва атамалар

Шахс тушунчаси; “Ҳомо сапиенс” – “ақлли зот” тушунчалари; макро ва микро босқичдаги таъсирлар; Нативизм; Эмпиризм; соғлом эътиқод; мафкуравий тасаввур; Мустақиллик ғояси; Миллий истиқлол ғояси; шахс онгига сингдириш; Мафкуравий тарғибот; теварак-атроф воқйейликларига ишониш механизми; ижтимоийлашув ёки сосиализасия жараёни; ижтимоий институтлар; масъулият; мақсадлар ва идеаллар; қизиқишлар ва эътиқод; иймон; дунёқараш.

6.6. Резюме

Дарҳақиқат, “шахс” тушунчаси психологияда энг кўп қўлланиладиган тушунчалар сирасига кириб, инсон руҳий олами қонуниятлари билан қизиққан ҳар қандай олим ёки тадқиқотчи ҳам шахснинг ижтимоийлиги ва айнан жамият билан бўлган алоқаси масаласини ўрганмасдан қўймаган. Шу боис, ҳар бир индивидни ёки шахсни ўрганиш масаласи унинг бевосита ижтимоий муҳити ва ижтимоий нормалари доирасидаги муаммоларини қамраб олади. Таҳлиллар натижасига кўра, шахс билан жамият ўртасидаги ўзаро алоқалар масаласида ҳалигача бир қарорга келинмаганлиги туфайли, ҳозирги кунгача у ўз долзарблигини ёъқотмаган.

6.7. Ўз-ўзини назорат ва муҳокама қилиш учун саволлар

11.
Фанда инсоннинг аниқ мақсадлар ва режалар асосида фаолият кўрсатадиган дунёси нима деб аталади?

12.
Шахснинг яхлит дунёқараши, фикрлаш тарзи, тафаккурида ўз аксини топадиган неча хил таъсирлар босқичи мавжуд?

13.
Нативизм ва Эмпиризм ёъналишларининг тарафдорларини фикри бир-бири билан қандай фарқ қилади?

14.
Егизаклардаги мусиқага мойилликни қайси олим ўрганган?

15.
Замонавий адабиётларда шахсга қандай таъриф берилган?

16.
Мустақиллик ғоясини таркиб топтиришнинг қандай психологик босқичларини биласиз?

17.
Нима учун миллий истиқлол ғоясини шахс онгига сингдириш – психологик муаммо сифатида баҳоланмоқда?

18.
Мафкуравий тарғиботнинг психологик механизмлари нимадан ташкил топган?

19.
Инсонни теварак-атроф воқйейликларига қандай ёъллар билан ишонтириш мумкин?

20.
Ижтимоийлашув жараёнларининг рўй берадиган қандай ижтимоий институтлардан хабардорсиз?

ВИИ Боб

СҲАХС ФАОЛЛИГИ ВА ИЖТИМОИЙ ХУЛқИНИНГ МОТИВАСИЙАСИ

Бобнинг қисқача мазмуни

Шахс ва унинг фаоллиги. Фаоллик. Ташқи фаоллик. Ички фаоллик. Фаолият.

Фаолият турлари: жисмоний ва ақлий ҳаракатлар. Ақлий ҳаракатлар. Персептив ҳаракатлар. Мнемик фаолият. Фикрлаш фаолияти. Имажитив фаолият. Ақлий ҳаракатларнинг кўринишлари. Интериоризасия. Экстериоризасия. Кўникмалар. Фаолиятни классификасия қилиш. Мулоқот, ўйин, ўқиш ва меҳнат фаолиятлари. Фаолият мотивлари.

Ижтимоий хулқ мотивлари ва шахс мотивасияси. “Мотив” ва “мотивасия” тушунчалари. Шахснинг жамиятда одамлар орасидаги хулқи ва ўзини тутиши сабаблари. Шахсий диспозисиялар. Биологик эҳтиёжлар. Ижтимоий эҳтиёжлар.

Мотивларнинг турлари. Муваффақиятга эришиш мотиви ҳамда мағлубиятдан қочиш мотиви. Талабчанлик сифати.

Мотивларнинг англанганлиги: ижтимоий установка ва уни ўзгартириш муаммоси. Англанмаган ижтимоий хулқ мотивлари. “Аттитуд” ҳодисаси. В.А.Ядовнинг диспозисион консепсияси. Элементар установкалар. Ижтимоий установкалар. Баъзавий ижтимоий установкалар. қадриятлар тизими. Г.Оллпорт бўйича ижтимоий установканинг уч компонентли тизими.

7.1. Шахс ва унинг фаоллиги

Жамият билан доимий муносабатни ушлаб турувчи, ўз-ўзини англаб, ҳар бир ҳаракатини мувофиқлаштирувчи шахсга хос бўлган энг муҳим ва умумий хусусият – бу унинг фаоллигидир. Фаоллик (лотинча “астус” – ҳаракат, “астивус” – фаол сўзларидан келиб чиққан тушунча) шахснинг ҳаётдаги барча хатти-ҳаракатларини намоён этишини тушунтирувчи категориядир. Бу – ўша оддий қўлимизга қалам олиб, бирор чизиқча тортиш билан боғлиқ элементар ҳаракатимиздан тортиб, токи ижодий уйғониш пайтларимизда амалга оширадиган мавҳум фикрлашимизгача бўлган мураккаб ҳаракатларга алоқадор ишларимизни тушунтириб беради. Шунинг учун ҳам психологияда шахс, унинг онги ва ўз-ўзини англаши муаммолари унинг фаоллиги, у ёки бу фаолият турларида иштироки ва уни уддалаши алоқадор сифатлари орқали баён этилади.

Фанда инсон фаоллигининг асосан икки тури фарқланади:

 
Ташқи фаоллик – бу ташқаридан ва ўз ички истак-хоҳишларимиз таъсирида бевосита кўриш, қайд қилиш мумкин бўлган ҳаракатларимиз, мушакларимизнинг ҳаракатлари орқали намоён бўладиган фаоллик.

 
Ички фаоллик – бу бир томондан у ёки бу фаолиятни бажариш мобайнидаги физиологик жараёнлар (моддалар алмашинуви, қон айланиш, нафас олиш, босим ўзгаришлари) ҳамда, иккинчи томондан, бевосита психик жараёнлар, яъни аслида кўринмайдиган, лекин фаолият кечишига таъсир кўрсатувчи омилларни ўз ичига олади.

Мисол тариқасида ҳаётдан шундай манзарани тасаввур қилайлик: узоқ айрилиқдан сўнг она ўз фарзанди висолига йетди. Ташқи фаолликни биз онанинг боласига интилиши, уни қучоқлаши, юзларини сийлаши, кўзларидан оққан севинч ёшларида кўрсак, ички фаоллик – ўша кўз ёшларини келтириб чиқарган физиологик жараёнлар, ички соғинчнинг асл сабаблари (айрилиқ муддати, ночорлик туфайли айрилиқ каби яширин мотивлар таъсири), кўриб идрок қилгандаги ўзаро бир-бирларига интилишни таъминловчи ички, бир қарашда кўз билан илғаб бўлмайдиган эмосионал ҳолатларда намоён бўлади. Лекин шу манзарани бевосита гувоҳи бўлсак ҳам, уни ифодалаган расмни қурсак ҳам, тахминан қандай жараёнлар кечаётганлигини тасаввур қилишимиз мумкин. Демак, иккала турли фаоллик ҳам шахсий тажриба ва ривожланишнинг асосини ташкил этади. Бир қарашда ҳар бир конкрет шахсга ва унинг эҳтиёжларига боғлиқ бўлиб туюлган бундай фаоллик турлари аслида ижтимоий характерга эга бўлиб, шахснинг жамият билан бўладиган мураккаб ва ўзаро муносабатларининг оқибати ҳисобланади.

Инсон фаоллиги “ҳаракат”, “фаолият”, “хулқ” тушунчалари билан чамбарчас боғлиқ бўлиб, шахс ва унинг онги масаласига бориб тақалади. Шахс айнан турли фаолликлар жараёнида шаклланади, ўзлигини намоён қилади ҳам. Демак, фаоллик ёки инсон фаолияти пассив жараён бўлмай, у онгли равишда бошқариладиган фаол жараёндир. Инсон фаоллигини мужассамлаштирувчи ҳаракатлар жараёни фаолият деб юритилади. Яъни, 

Фаолият – инсон онги ва тафаккури билан бошқариладиган, ундаги турли-туман эҳтиёжлардан келиб чиқиб, ташқи оламни ва ўз-ўзини ўзгартириш ҳамда такомиллаштиришга қаратилган ўзига хос фаоллик шаклидир. Бу – ёш боланинг реал предметлар моҳиятини ўз тасаввурлари доирасида билишга қаратилган ўйин фаолияти; бу – моддий неъматлар яратишга қаратилган меҳнат фаолияти; бу – янги кашфиётлар очишга қаратилган илмий-тадқиқотчилик фаолияти; бу – рекордларни кўпайтиришга қаратилган спортчининг маҳорати ва шунга ўхшаш. Шуниси характерлики, инсон ҳар дақиқада қандайдир фаолият тури билан машғул бўлиб туради.

7.2. Фаолият турлари: жисмоний ва ақлий ҳаракатлар

Ҳар қандай фаолият реал шарт-шароитларда, турли усулларда ва турлича кўринишларда намоён бўлади. қилинаётган ҳар бир ҳаракат маълум нарсага – предметга қаратилгани учун ҳам, фаолият предметли ҳаракатлар мажмуи сифатида тасаввур қилинади. Предметли ҳаракатлар ташқи оламдаги предметлар хусусиятлари ва сифатини ўзгартиришга қаратилган бўлади. Масалан, маърузани конспект қилаётган талабанинг предметли ҳаракати ёзувга қаратилган бўлиб, у аввало ўша дафтардаги ёзувлар сони ва сифатида ўзгаришлар қилиш орқали, билимлар заҳирасини бойитаётган бўлади. Фаолиятнинг ва уни ташкил этувчи предметли ҳаракатларнинг айнан нималарга ёъналтирилганига қараб, аввало ташқи ва ички фаолият фарқланади.

Ташқи фаолият шахсни ўраб турган ташқи муҳит ва ундаги нарса ва ҳодисаларни ўзгартиришга қаратилган фаолият бўлса, ички фаолият – биринчи навбатда ақлий фаолият бўлиб, у соф психологик жараёнларнинг кечишидан келиб чиқади. Келиб чиқиши нуқтаи назаридан ички-ақлий, психик фаолият ташқи предметли фаолиятдан келиб чиқади. Дастлаб предметли ташқи фаолият рўй беради, тажриба орттириб борилган сари, секин-аста бу ҳаракатлар ички ақлий жараёнларга айланиб боради. Буни нутқ фаолияти мисолида оладиган бўлсак, бола дастлабки сўзларни қаттиқ товуш билан ташқи нутқида ифода этади, кейинчалик ичида ўзича гапиришга ўрганиб, ўйлайдиган, мулоҳаза юритадиган, ўз олдига мақсад ва режалар қўядиган бўлиб боради.

Ҳар қандай шароитда ҳам барча ҳаракатлар ҳам ички-психологик, ҳам ташқи-мувофиқлик нуқтаи назаридан онг томонидан бошқарилиб боради. Ҳар қандай фаолият таркибида ҳам ақлий, ҳам жисмоний – мотор ҳаракатлар мужассам бўлади. Масалан, фикрлаётган донишмандни кузатганмисиз? Агар ўйланаётган одамни зийраклик билан кузатсангиз, ундаги йетакчи фаолият ақлий бўлгани билан унинг пешоналари, кўзлари, ҳаттоки, тана ва қўл ҳаракатлари жуда муҳим ва жиддий фикр хусусида бир тўхтамга келолмаётганидан, ёки янги фикрни топиб, ундан мамнуният ҳис қилаётганлигидан дарак беради. Бир қарашда ташқи элементар ишни амалга ошираётган – мисол учун, узум кўчатини ортиқча барглардан халос этаётган боғбон ҳаракатлари ҳам ақлий компонентлардан холи эмас, у қайси баргнинг ва нима учун ортиқча эканлигидан англаб, билиб туриб олиб ташлайди.

Ақлий ҳаракатлар – шахснинг онгли тарзда, ички психологик механизмлар воситасида амалга оширадиган турли-туман ҳаракатларидир. Экспериментал тарзда шу нарса исбот қилинганки, бундай ҳаракатлар доимо мотор ҳаракатларни ҳам ўз ичига олади. Бундай ҳаракатлар қуйидаги кўринишларда бўлиши мумкин (27-расм):

 
персептив – яъни булар шундай ҳаракатларки, уларнинг оқибатида атрофдаги предметлар ва ҳодисалар тўғрисида яхлит образ шаклланади;

 
мнемик фаолият – нарса ва ҳодисаларнинг моҳияти, мазмунига алоқадор материалнинг эслаб қолиниши, эсга туширилиши ҳамда эсда сақлаб турилиши билан боғлиқ мураккаб фаолият тури;

 
фикрлаш фаолияти – ақл, фаҳм-фаросат воситасида турли хил муаммолар, масалалар ва жумбоқларни йечишга қаратилган фаолият;

 
имажитив – (“имаге” – образ сўзидан олинган) фаолияти шундайки, у ижодий жараёнларда хаёл ва фантазия воситасида ҳозир бевосита онгда берилмаган нарсаларнинг хусусиятларини англаш ва хаёлда тиклашни тақозо этади.

27-расм. Ақлий ҳаракатларнинг кўринишлари

Юқорида таъкидлаганимиздек, ҳар қандай фаолият ҳам ташқи ҳаракатлар асосида шаклланади ва мотор компонентлардан иборат бўлиши мумкин. Агар ташқи фаолият асосида психик жараёнларга ўтиш рўй берган бўлса, бундай жараённи психологияда интериоризасия деб аталади, аксинча, ақлда шаклланган ғояларни бевосита ташқи ҳаракатларда ёки ташқи фаолиятга кўчирилиши экстериоризасия деб юритилади.

Фаолият турлари яна онгнинг бевосита иштироки даражасига кўра ҳам фарқланади. Масалан, шундай бўлиши мумкинки, айрим ҳаракатлар бошида ҳар бир элементни жиддий равишда, алоҳида-алоҳида бажаришни ва бунга бутун диққат ва онгнинг ёъналишини талаб қилади. Лекин вақт ўтгач, бора-бора унда онгнинг иштироки камайиб, кўпгина қисмлар автоматлашиб боради. Бу оддий тилга ўгирилганда, малака ҳосил бўлди дейилади. Масалан, ҳар биримиз шу тарзда хат ёзишга ўрганганмиз. Агар малакаларимиз қатъий тарзда биздаги билимларга таянса, фаолиятнинг мақсади ва талабларига кўра ҳаракатларни муваффақиятли бажаришни таъминласа, биз буни кўникмалар деб атаймиз. Кўникмалар – доимо шахс (биз)даги аниқ билимларга таянади. Масалан, кўникма ва малакалар ўзаро боғлиқ бўлади, шунинг учун ҳам ўқув фаолияти жараёнида шаклланадиган барча кўникмалар ва малакалар шахснинг муваффақиятли ўқишини таъминлайди. Иккаласи ҳам машқлар ва қайтаришлар воситасида мустаҳкамланади. Агар, фақат малакани оладиган бўлсак, унинг шаклланиш ёъллари қуйидагича бўлиши мумкин:

 
оддий намойиш этиш ёъли билан;

 
тушунтириш ёъли билан;

 
кўрсатиш билан тушунтиришни уйғунлаштириш ёъли билан.

Ҳаётда кўникма ва малакаларнинг аҳамияти катта. Улар бизнинг жисмоний ва ақлий уринишларимизни йенгиллаштиради ва ўқишда, меҳнатда, спорт соҳасида ва ижодиётда муваффақиятларга эришишимизни таъминлайди.

Фаолиятни классификасия қилиш ва турларга бўлишнинг яна бир кенг тарқалган усули – бу барча инсонларга хос бўлган асосий фаоллик турлари бўйича табақалашдир. Бу – мулоқот, ўйин, ўқиш ва меҳнат фаолиятларидир (28-расм).

Мулоқот – шахс индивидуал ривожланиши жараёнида намоён бўладиган бирламчи фаолият турларидан бири. Бу фаолият инсондаги кучли эҳтиёжлардан бири – инсон бўлиш, одамларга ўхшаб гапириш, уларни тушуниш, севиш, ўзаро муносабатларни мувофиқлаштиришга қаратилган эҳтиёжларидан келиб чиқади. Шахс ўз тараққиётини айнан шу фаолият турини эгаллашдан бошлайди ва нутқи орқали (вербал) ва нутқсиз воситалар (новербал) ёрдамида бошқа фаолият турларини мукаммал эгаллашга замин яратади.

Ўйин – шундай фаолият турики, у бевосита бирор моддий ёки маънавий неъматлар яратишни назарда тутмайди, лекин унинг жараёнида жамиятдаги мураккаб ва хилма-хил фаолият нормалари, ҳаракатларнинг символик андозалари бола томонидан ўзлаштирилади. Бола токи ўйнамагунча, катталар хатти-ҳаракатларининг маъно ва моҳиятини англаб йетолмайди.

Ўқиш фаолияти ҳам шахс камолотида катта рол ўйнайди ва маъно касб этади. Бу шундай фаолликки, унинг жараёнида билимлар, малака ва турли кўникмалар ўзлаштирилади.

Меҳнат қилиш ҳам табиий эҳтиёжларга асосланган фаолият бўлиб, унинг мақсади албатта бирор моддий ёки маънавий неъматларни яратиш, жамият тараққиётига ҳисса қўшишдир.

28-расм. Фаолиятнинг классик турлари чизмаси

Ҳар қандай касбни эгаллаш, нафақат эгаллаш, балки уни маҳорат билан амалга оширишда фаолиятнинг барча қонуниятлари ва механизмлари амал қилади. Оддийгина бирор касб малакасини эгаллаш учун ҳам унга алоқадор бўлган маълумотларни эслаб қолиш ва керак бўлганда яна эсга тушириш орқали уни бажариш бўлмай, балки ҳам ички (психик), ҳам ташқи (предметга ёъналтирилган) ҳаракатларни онгли тарзда бажариш билан боғлиқ мураккаб жараёнлар ётишини унутмаслик керак. Лекин ҳар бир шахсни у ёки бу фаолият тури билан шуғулланишига мажбур қилган психологик омиллар – сабаблар муҳим бўлиб, бу фаолият мотивларидир.

7.3. Ижтимоий хулқ мотивлари ва шахс мотивасияси

Юқорида биз танишиб чиққан фаолият турлари ўз-ўзидан рўй бермайди. Шахснинг жамиятдаги ижтимоий хулқи ва ўзини қандай тутиши, эгаллаган мавқйеи ҳам сабабсиз, ўз-ўзидан рўй бермайди. Фаолиятнинг амалга ошиши ва шахс хулқ-атворини тушунтириш учун психологияда “мотив” ва “мотивасия” тушунчалари ишлатилади.

“Мотивасия” тушунчаси “мотив” тушунчасидан кенгроқ маъно ва мазмунга эга. Мотивасия – инсон хулқ-атвори, унинг боғланиши, ёъналиши ва фаоллигини тушунтириб берувчи психологик сабаблар мажмуини билдиради. Бу тушунча у ёки бу шахс хулқини тушунтириб бериш керак бўлганда ишлатилади, яъни: “нега?”, “нима учун?”, “нима мақсадда?”, “қандай манфаат ёълида?” деган саволларга жавоб қидириш – мотивасияни қидириш демакдир. Демак, у хулқнинг мотивасион таснифини ёритишга олиб келади.

Шахснинг жамиятда одамлар орасидаги хулқи ва ўзини тутиши сабабларини ўрганиш тарбиявий аҳамиятга эга бўлган нарса бўлиб, масалани ёритишнинг икки жиҳати фарқланади:

 
ички сабаблар, яъни хатти-ҳаракат эгасининг субйектив психологик хусусиятлари назарда тутилади (мотивлар, эҳтиёжлар, мақсадлар, мўлжаллар, истаклар, қизиқишлар ва ҳоказолар);

 
ташқи сабаблар – фаолиятнинг ташқи шарт-шароитлари ва ҳолатлари. Яъни, булар айни конкрет ҳолатларни келиб чиқишига сабаб бўладиган ташқи стимуллардир.

Шахс хулқ-атворини ичкаридан, ички психологик сабаблар туфайли бошқариш одатда шахсий диспозисиялар ҳам деб аталади. Улар шахс томонидан англаниши ёки англанмаслиги ҳам мумкин. Яъни, баъзан шундай бўладики, шахс ўзи амалга оширган иши ёки ўзидаги ўзгаришларга нисбатан шаклланган муносабатнинг хақиқий сабабини ўзи тушуниб йетмайди, “Нега?” деган саволга “Ўзим ҳам билмай қолдим, билмайман”, деб жавоб беради. Бу англанмаган диспозисиялар ёки установкалар деб аталади. Агар шахс бирор касбга онгли тарзда қизиқиб, унинг барча сир-асрорларини эгаллаш учун астойдил ҳаракат қилса, бунда вазият бошқачароқ бўлади, яъни, диспозисия англанган, онгли ҳисобланади.

Шу нуқтаи назардан мотив – конкретроқ тушунча бўлиб, у шахсдаги у ёки бу хулқ-атворга нисбатан турган мойиллик, ҳозирликни тушунтириб берувчи сабабни назарда тутади. Машҳур немис олими Курт Левин мотивлар муаммоси, айниқса, шахсдаги ижтимоий хулқ мотивлари борасида катта кенг қамровли тадқиқотлар олиб бориб, шу нарсани аниқлаганки, ҳар бир одам ўзига хос тарзда у ёки бу вазиятни идрок қилиш ва баҳолашга мойил бўлади. Шуниси ажабланарлики, ўша бир конкрет вазият хусусидаги турли шахсларнинг баҳолари ҳам турлича бўлади. Бундан ташқари, бир шахснинг ўзи ҳам ўзидаги ҳолат, кайфиятга боғлиқ ҳолда бир хил вазиятни алоҳида ҳолларда турлича идрок қилишга мойил бўларкан. Шунинг учун ҳам одамнинг айни пайтдаги реал ҳаракатларини ўша маълум шароитдаги ички ва ташқи стимулларга унинг берган баҳоси ёки реаксияси сифатида қарамай, балки унда шунга ўхшаш ҳолатларни идрок қилишга ички бир ҳозирлик – диспозисиянинг мавжудлиги билан тушунтириш тўғрироқ бўлади. Шу маънода шахс хулқининг мотивасияси турли шароитлардан орттирилган тажрибага таянган, онгли таҳлиллар, ҳаттоки, ижтимоий тажриба нормаларининг таъсирида шаклланадиган сабаблар комплексини ўз ичига олади. Масалан, техника олийгоҳларида: “Материалларнинг қаршилиги” номли курс бор дейлик. Шу курсни ўзлаштириш ва ундан синовдан ўтиш кўпчиликка осонликча рўй бермайди. Ҳали курс бошланмасданоқ, ёш талабаларда шу курс ва унинг талабларига нисбатан шундай установка шаклланадики, албатта, бу курс қийин, уни олиб борувчи ўқитувчи ўта талабчан, қаттиққўл ва ҳоказо деган. Бундай мотивасия мана неча авлод талабалар бошдан кечираётган ҳолат. Энди конкрет шахснинг дарс жараёни бошланган кейинги ҳаракатлари конкрет мотивлар билан изоҳланади ва тиришқоқ талаба учун бу фан ҳам бошқа фанлар қатори тинимсиз изланиш, ўз вақтида дарсларни тайёрлашни талаб қилса, бошқаси учун (дангасароқ талаба учун) бу дарсдан кейин дарс ёъқ ва у қачон шу семестр тугашини кутиб ҳаракат қилади.

Ҳар қандай мотивларнинг орқасида шахснинг эхтиёжлари ётади. Яъни, мақсадли ҳаётда шахсда аввал у ёки бу эҳтиёжлар пайдо бўлади ва айнан уларнинг табиати ва заруратига боғлиқ тарзда хулқ мотивлари намоён бўлади. Мисол учун талабанинг ўқув фаолиятини олиш мумкин. Билим олиш мақсади билим, илм олиш, қизиқувчанлик эҳтиёжини пайдо қилади. Бу эҳтиёж тараққиётнинг маълум бир даврида, масалан, боғча ёшидан бошлаб қониқтирила бошлайди. Болага сотиб олиб берилган китоблар, дафтар ва бошқа ўқув қуроллари, маълум таълим масканида ташкил этилган шарт-шароитлар ва у йердаги бевосита билим олишга қаратилган фаолиятнинг ўзи, бола учун мотив ўрнини босади. Яна бир оддий мисол: қўлингизда китоб бор. Сиз ҳали уни ўқишни бошламадингиз. Лекин ўқиш истаги бор, шу истакнинг ортида эса, ўша мазмунни билиш ва унинг тагига йетиш эҳтиёжи туради. Рус олими Р. Немов шахсдаги мотивасион соҳани қуйидагича тасаввур қилади.

Умуман, ҳар қандай шахсдаги мавжуд эҳтиёжларни икки гуруҳга бўлиш мумкин:

 
Биологик эҳтиёжлар – физиологик (ташналик, очлик, уйқу), жинсий, мослашув эҳтиёжлари.

 
Ижтимоий эҳтиёжлар – меҳнат қилиш, билиш, эстетик ва аҳлоқий-маънавий эҳтиёжлар.

Еҳтиёжларни биологик ҳамда ижтимоий турларга бўлганимиз билан шу нарсани унутмаслигимиз лозимки, шахсдаги ҳар қандай эҳтиёжлар ҳам ижтимоийлашган бўлади, яъни, улар ўша жамият ва муҳитдаги қадриятлар, маданий нормалар ва инсонлараро муносабатлар характерига боғлиқ бўлади. Масалан, энг табиий ва тушунарли ҳисобланган бизнинг йемишга – овқатга бўлган эҳтиёжимизни олсак, у ҳам конкрет муҳитга қараб турлича ҳаракатларни келтириб чиқаради. Яна мисол учун, тўй маросимлари ёки жуда тўкин дастурхон атрофида ўтирган одам нима учун шунчалик кўп овқат истеъмол қилиб юборганини билмай қолади. Агар бу табиат қўйни ёки пахта даласидаги хашар бўлса-чи, бир бурда иссиқ нон ҳам бутун танага роҳат бахш этувчи малҳам бўлиб, очликни билинтирмайди. Камтарона дастурхондан овқат йеб ўрганган киши оз-оз йейишга ўрганса, ёшлигидан нормадан ортиқ йеб ўрганган одам врач олдига бориб, ўзи учун оздирувчи дори-дармон сўраса сўрайдики, лекин уйда ўзи йемишини назорат қилиши кераклигини билмайди. Демак, бу ҳам маданиятга, этикага, оила муҳитига бевосита боғлиқ нарса экан.

Умуман шахс ижтимоий хулқи мотиви ҳақида гап кетганда, унинг икки томони ёки элементи ажратилади: ҳаракат дастури ва мақсад. Ҳаракат дастури мақсадга эришишинг воситаларига аниқлик киритади. Шунинг учун ҳам дастурда назарда тутилган воситалар мақсадга эришишни оқлаши керак, акс ҳолда дастур хеч нарса бермайди. Масалан, баъзи ота-оналар фарзандларини яхши тарбиялаш ва ундан идеалларидаги шахс йетишиб чиқишини орзу қилиб, унинг олдига жуда оғир тарбиявий шартларни қўядилар, бола эркинлиги бўғилади, у қатъий назорат муҳитида ушланади. Оқибатда бола кейинчалик бошқариб бўлмайдиган, қайсар, унча-мунча ташқи таъсирга берилмайдиган бўлиб қолиб, ҳар қандай бошқа ижтимоий шароитда қийналадиган бўлиб қолади. Шунинг учун ҳам мотив ҳар доим англанган, эхтиёжлар мувофиқлаштирилган ва мақсадлар ва унга йетиш воситалари аниқ бўлиши керак. Шундагина ижтимоий хулқ жамиятга мос бўлади.

7.4. Мотивларнинг турлари

Турли касб эгалари фаолияти мотивларини ўрганишда мотивлар характерини билиш ва уларни ўзгартириш муаммоси аҳамиятга эга. Шундай мотивлардан бири турли хил фаолият соҳаларида муваффақиятга эришиш мотиви бўлиб, бундай назариянинг асосчилари америкалик олимлар Д.Макклелланд, Д.Аткинсон ва немис олими Х.Хекхаузенлар ҳисобланади. Уларнинг фикрича, одамда турли ишларни бажаришини таъминловчи асосан икки турдаги мотив бор: муваффақиятга эришиш мотиви ҳамда мағлубиятдан қочиш мотиви. Одамлар ҳам у ёки бу турли фаолиятларни киришишда қайси мотивга мўлжал қилишларига қараб фарқ қиладилар. Масалан, фақат муваффақият мотиви билан ишлайдиганлар олдиндан ишонч билан шундай иш бошлайдиларки, нима қилиб бўлса ҳам ютуққа эришиш улар учун олий мақсад бўлади. Улар ҳали ишни бошламай туриб, ютуқни кутадилар ва шундай ишни амалга оширишса, одамлар уларнинг барча ҳаракатларини маъқуллашларини биладилар. Бу ёълда улар нафақат ўз куч ва имкониятларини, балки барча ташқи имкониятлар – таниш-билишлар, маблағ каби омиллардан ҳам фойдаланадилар.

|арбда деярли барча одам ёшликдан шахсий ютуқ ва муваффақиятларга интилиш руҳида тарбияланади. Бу руҳ уларда эҳтиёж даражасида бўлади. Муваффақият уларда доимо келажакка қаратилган бўлиб, унинг мазмунида шинам, гўзал иш идорасидан тортиб, хушқомат котибанинг бўлиши ҳам киради. Шуниси эътиборга лойиқки, бу ютуқларга шахс ўз меҳнати, ўқиши ва вақтида сармоя ажратиши орқали эришишини яхши билади. Бунда уларнинг ота-оналари жуда катта рол ўйнайди. Боласининг омадли бўлишини хоҳлаган ота-она ёшликдан ундан мустақилликни талаб қилади, шу боис бола ёшликданоқ ўз кучига ишониш кераклигини тушуниб боради, эришган ҳар бир ютуғидан қувонади ва ўзига ишончи ортади. Бизда айрим пайтларда шундай бўладики, биз болани бошқаларга қараб ўрнак олишга, онаси ишлаб берган масаласи билан мактабда яхши баҳо олиб, ундан ўзи мақтаниб юришининг гувоҳи бўламиз. Бундай ёндошув болани бошқалар кучига ишонадиган, нима ишни бўлса ҳам катталарнинг ёъл-ёъриғи билан бажаришга ўрганиб қолади. Бундайлар, вақти соати келиб, оиласи, иши бўлганда, доимо ишни бошламай туриб, унинг ёмон оқибатли бўлмасмикин, деган ўй билан хавотирланадиган бўлиб қолади.

Демак, муваффақиятсизликдан қочиш мотивига таянган шахсларда  биринчилардан фарқли, ишни бошлашдан аввал нима бўлса ҳам мувафиқиятсизликка дучор бўлмасликни ўйлайдилар. Шу туфайли уларда кўпроқ ишончсизлик, ютуққа эришишга ишонмаслик, пессимизмга ўхшаш ҳолат кузатилади. Шунинг учун бўлса керак, охир-оқибат улар барибир муваффақиятсизликка учраб, “Ўзи сира омадим юришмайдиган одамман-да” деган хулосага келадилар. Агар биринчи тоифали шахслар бир ишни муваффақиятли тугатгач, кўтаринки руҳ билан иккинчи ишга киришишса, иккинчи тоифа вакиллари, ҳар қандай ишни якунлагандан сўнг, унинг натижасидан қатъий назар, руҳан тушкунликка тушадилар ва оғриниш ҳисси билан бошқа ишга киришадилар.

Америкалик олима Квинн Виржиниянинг ёзишича, мағлубиятдан қочувчи шахсларда кўпинча рақобатдан қўрқиш ҳисси устун булади. Ҳаттоки, шундай одамлар борки, улар айрим танишларининг назаридан қолиб кетмаслик, уларни хафа қилмаслик учун муваффақиятга интилмайдилар, оқибатда ҳаётда омадсизлар қаторига кириб қолади. Айниқса, бундай муносабат қизларга хос бўлиб, улар барча нарсада илғор бўлиб кетган, омадли кишиларга ишонч билдирмас эканлар. |арбдаги урф-одатлар ва мулоқот анъаналари ўзига хослигини унутмаган ҳолда шуни эътироф этиш мумкинки, ўзбек қизлари ҳам жуда бегоналарнинг кўнглига қарайдиганлардан ҳисобланишади. Лекин ўқишда ва хизмат вазифаларини бажаришда улар йигитлардан қолишмасликка ҳаракат қилишади. Фақат оилавий муносабатларда аксарият аёллар, албатта,, эркакларнинг, катталарнинг фикрлари билан ҳисоблашишга, оилавий муаммоларни ҳал қилишда ташаббусни эркакларга беришга мойилдирлар.

Бу ўринда талабчанлик деган сифатнинг роли катта. Агар муваффақиятга ёъналган шахсларнинг ўзларига нисбатан қўйган талаблари даражаси ҳам юқори бўлса, иккинчи тоифа вакилларининг талаблари аксинча, паст бўлади. Бундай ташқари, ҳар биримиздаги ўзимиздаги реал қобилиятлар тўғрисидаги тасаввурларимиз ҳам ушбу мотивларнинг фаолиятдаги ўрнига таъсир кўрсатади. Масалан, ўзидаги қобилиятларга ишонган шахс ҳаттоки, мағлубиятга учраса ҳам, унчалик қайғурмайди, кейинги сафар ҳаммаси яхши бўлишига ишонади. Ишончсиз шахс эса кичкина берилган танбеҳ ёки танқидни ҳам жуда катта руҳий азоб билан қайғуриб бошдан кечиради. Унинг учун ҳам шахснинг у ёки бу вазиятларда қайғуриш сифати ҳам маълум маънода мотивлар характерини белгилайди.

Шундай қилиб, мотивлар тизими бевосита шахснинг меҳнатга, одамларга ва ўз-ўзига муносабатларидан келиб чиқади ва ундаги характер хусусиятларини ҳам белгилайди. Уларнинг ҳар биримизда реал шарт-шароитларда намоён бўлишини бирор масъулиятли иш олдидан ўзимизни тутишимиз ва муваффақиятларга эришишимиз билан баҳоласак бўлади. Масалан, масъулиятли имтиҳон топшириш жараёнини олайлик. Баъзи талабалар имтиҳон олдидан жуда қайғурадилар, ҳаттоки, қўрқадилар ҳам. Улар учун имтиҳон топшириш жуда катта ташвишдай. Бошқалар эса бу жараённи босиқлик билан бошдан кечириб, ичидан ҳаяжонланаётган бўлсалар ҳам, буни бошқаларга билдирмайдилар. Яна учинчи тоифа кишилари умуман беғам бўлиб, сира койимайдилар. Табиий, шунга мувофиқ тарзда, ҳар бир тоифа вакиллари ишининг муваффақияти ва фаолиятнинг самараси турлича бўлади. Бунга ҳар бир шахсдаги даъвогарлик даражаси ҳам таъсир қилади. Даъвогарлик даражаси юқорироқ бўлганлар билган-билмаганини исбот қилишга уринсалар, ана шундай даражаси пастлар бор билганини ҳам яхши айтиб беролмай, яна ўқитувчи билан тортишмайдилар ҳам.

Шунинг учун ҳам ҳар биримиз ижтимоий фаолият мотивларидан ташқари, шахсий хислатларимизни ҳам билишимиз ва онгли тарзда хулқимизни бошқара олишимиз керак.

7.5. Мотивларнинг англанганлиги: ижтимоий установка ва уни ўзгартириш муаммоси

Юқорида таъкидлаганимиздек, мотивлар, яъни хатти-ҳаракатларимизнинг сабаблари биз томонимиздан англаниши ёки англанмаслиги ҳам мумкин. Юқорида келтирилган барча мисоллар ва ҳолатларда мотив аниқ, яъни шахс нима учун у ёки бу турли фаолиятни амалга ошираётганлигини, нима сабабдан муваффақиятга эришаётганлиги ёки мағлубиятга учраганини билади. Лекин ҳар доим ҳам ижтимоий хулқимизнинг сабаблари бизга аён бўлавермайди. Англанмаган ижтимоий хулқ мотивлари психологияда ижтимоий установка (инглизча “аттитуд”) ҳодисаси орқали тушунтирилади.

Установка – бу ибора психологияда инсон хатти-ҳаракатининг англанмаган программаси сифатида тушунилади. Инсон доимий бажарадиган хатти-ҳаракат даставвал англанилган ҳолда амалга ошади ва у такрорлангани сари беихтиёр, автоматлашган ҳолатга ўтиб боради. Айнан шундай англанилмаган ҳаракат режаси установка деб аталади. Шахсдаги мақбул ҳаракатлар мунтазам такрорланиши натижасида унда мақсадга мувофиқ фаолият установкаси шаклланади. Бинобарин, шахснинг доимий фаолияти ва хулқини кузатган ҳолда унда қай мазмундаги установкалар устувор эканлиги ҳақида хулоса чиқариш мумкин.

Ижтимоий установка шахс хулқ-атворининг ички, англанмаган ёки қисман англанган мотивларига киради. Масалан, бир кишига бадиий адабиётдан айнан бир гуруҳ асарлар ёқади. Лекин нима учун худди шу асарлар гуруҳи ёки шу адиб ёқишини тушунмайди. Ўша гуруҳдан янги бир китоб қўлга кирганда у албатта ёқиши керак деган тасаввурда бўлади. Шу маънода олиб қаралганда, ижтимоий установка шахсдаги англанмаган муносабатларга ўхшайди. Лекин аслида унинг табиати жуда мураккабдир. Чунки ижтимоий установка тушунчасида муносабатлар ҳам, шахсий маъно ҳам, баҳолар системаси ҳам, билимлар ҳам ўз ифодасини топади. Ижтимоий установка шахснинг ижтимоий обйектлар, ҳодисалар, гуруҳлар ва шахсларни идрок қилиш, баҳолаш ва қабул қилишга нисбатан шундай тайёргарлик ҳолатики, у бу баҳо ёки муносабатнинг аслида қачон шаклланганлигини аниқ англамайди. Масалан, Ватанимизни ҳаммамиз севамиз, байроғимиз муқаддас, немис инвесторларга ишонамиз, негрларга раҳмимиз келади, тижорат ишлари билан шуғулланадиганларни албатта пулдор, бадавлат, деб ҳисоблаймиз ва ҳоказо. Бу тасаввурлар, баҳо ва ҳиссиётлар қачон ва қандай қилиб онгимизда ўрнашиб қолганлигига эътибор бермасдан юқорида санаб ўтган ҳиссиётларни бошдан кечираверамиз. Мана шуларнинг барчаси ижтимоий установкалар бўлиб, уларнинг мазмун моҳияти аслида ҳар бир инсон ижтимоий тажрибаси давомида шаклланади ва узоқ муддатли хотирада сақланиб, конкрет вазиятларда рўёбга чиқади.


Ижтимоий установка муаммоси |арбда, айниқса, АқШда ҳар тарафлама чуқур ўрганилган муаммолардан ҳисобланади. Америкалик олимлар установкани шахснинг аввалги ҳаётий тажрибасига, ундаги ижтимоий тасаввурларга боғлиқлигини ўрганиб, шахс хулқ-атворини турли шароитларда бошқарувчи механизм эканлигини исбот қилдилар. Улар ижтимоий установкани бир сўз билан – “ъаттитюд” сўзи билан ифодалайдилар. 1942 йилдаёқ М.Смит аттитюднинг уч компонентли тизимини ишлаб чиққан. Унга кўра аттитюдда уч қисм бўлиб, булар когнитив, аффектив ҳамда конатив қисмларидир.


Когнитив қисм – бу шахсдаги аттитюд обйектига нисбатан билимлар, унинг одам томонидан англанишидир. Бунга шахсдаги билимлардан ташқари ғоялар, тасаввурлар, тамойиллар ва ҳоказолар киради.


Атттюднинг аффектив қисми – бу ўша обйектни ҳиссий-емосионал баҳолаш бўлиб, ёқтириш ёки ёқтирмаслик тарзидаги ҳиссиётлар киради. 


Конатив қисм ёки хулқ-атвор билан боғлиқ қисмга эса, шу обйектга нисбатан амалга ошириладиган ҳатти-ҳаракатлар, айнан хулқ-атвор киради.


Лекин баъзи олимлар таҳлилларида установканинг айнан обйектга ёки вазиятга нисбатан бўлиши мумкинлига ҳақида маълумотлар ҳам бор эди. Хусусан, Лапйернинг 1934 йилда ўтказган машҳур эксперименти бунга мисол бўлиши мумкин. Экспериментнинг мазмуни қуйидагича эди. Лапйер иккита нафар хитойлик талаба билан АқШ бўйлаб саёҳатга чиқади. Ҳаммаси бўлиб 252 та меҳмонхонада бўлишиб, уларнинг деярли барчасида (биттасидан ташқари) илиқ, самимий муносабатнинг гувоҳи бўлишади. Маълумки, ўша пайтларда ирқий белги бўйича одамларга танлаб муносабатда бўлишар, хитойликлар ҳам сариқ танлилар сифатида камситиларди. Лапйер билан ҳамроҳ бўлган талабаларга муносабат билан олимга бўлган муносабат ўртасида деярли фарқ сезилмади. Саёҳат тугагач, Лапйер ўша барча меҳмонхона эгаларига миннатдорчилик хати ёзиб, яна ўша талабалар билан борса, худди олдингидай илиқ кутиб олишлари мумкинлигини сўради. Жавоб фақат 128 та меҳмонхона эгаларидан келди, уларнинг ҳам биттасида ижобий жавоб, 58 %да рад жавоби, қолганларида турлича формаларда ноаниқ жавоблар олинди. Бундан Лапйер шундай хулосага келди: демак хитой миллатига мансуб шахсларга нисбатан ижтимоий установка билан меҳмонхона эгаларининг реал хулқ-атворлари ўртасида фарқ бўлиб, аслида установка салбий эканлиги, вазиятга қараб эса, у бошқача – ижобий намоён бўлганлиги аниқланди.

Рус олими В.А.Ядов ўзининг диспозисион консепсиясини яратиб, унда установкаларни тўрт босқич ва тўрт тизимли сифатида тасаввур қилган (29-расм).

 
елементар установкалар (сет) – оддий, кундалик эҳтиёжлар асосида кўпинча онгсиз тарзда ҳосил бўладиган установкалар. Уларни ўзгартириш учун моддий шарт-шароитларни ва одамдаги эҳтиёжлар тизимини ўзгартириш кифоя.

29-расм. В.Ядовнинг диспозисион консепсияси бўйича установкалар босқичи

 
ижтимоий установкалар (аттитуд) – ижтимоий вазиятлар таъсирида ижтимоий обйектларга нисбатан шаклланадиган установкалар. Уларни ўзгартириш учун ижтимоий шарт-шароитлар ва шахснинг уларга нисбатан баҳо ва муносабатлари тизимини ўзгартириш керак.

 
баъзавий ижтимоий установкалар – улар шахснинг умумий ёъналишини белгилайди, ҳаётий ёъналишлари моҳиятидан келиб чиқади, уларни ўзгартириш эътиқодлар ва дунёқарашларни ўзгартириш демакдир.

 
қадриятлар тизими – улар авлодлараро мулоқот жараёнининг маҳсули сифатида жамиятда қадр-қиммат топган нарсаларга нисбатан установка. Масалан, саҳиҳ ҳадислар шундай қадриятлардир, биз уларни танқидсиз, муҳокамаларсиз қабул қиламиз, чунки улар ҳам илоҳий, ҳам энг буюк инсонлар томондан яратилган ва авлоддан авлодга ўз қадрини ёъқотмай келаётган қадриятлардир.

Америкалик олим Г.Оллпорт установкалар орасида ижтимоий установкани алоҳида ўрганиб, унинг уч компонентли тизимини ишлаб чиққан (30-расм).

 
Когнитив компонент – установка обйектига алоқадор билимлар, ғоялар,тушунча ва тасаввурлар мажмуи;

 
Аффектив компонент – устновка обйектига нисбатан субйект ҳис қиладиган реал ҳиссиётлар (симпатия, антипатия, лоқайдлик каби эмосионал муносабатлар);

 
Ҳаракат компоненти – субйектнинг обйектга нисбатан реал шароитларда амалга ошириши мумкин бўлган ҳаракатлари мажмуи (хулқда намоён бўлиш).

30-расм. Г.Оллпорт бўйича ижтимоий установканинг уч компонентли тизими

Бу учала компонентлар ўзаро бир-бирлари билан боғлиқ бўлиб, вазиятга қараб у ёки бу компонентнинг роли устиворроқ бўлиши мумкин. Шуни айтиш лозимки, компонентлараро монандлик бўлмаслиги ҳам мумкин. Масалан, айрим талабалар талабалик бурчи ва тартиб-интизом билан жуда яхши таниш бўлсаларда, ҳар доим ҳам унга риоя қилавермайдилар. “Тасодифан дарс қолдириш”, “жамоатчилик жойларида тартибни бузиш” каби ҳолатлар когнитив ва ҳаракат компонентларида уйғунлик ёъқлигини кўрсатади. Бу бир қарашда сўз ва иш бирлиги тамойилининг турли шахсларда турлича намоён бўлишини эслатади. Агар одам бир неча марта била туриб, ижтимоий хулққа зид ҳаракат қилса ва бир неча марта қайтарилса, у бу ҳолатга ўрганиб қолади ҳамда установкага айланиб қолиши мумкин. Шунинг учун ҳам биз ижтимоий нормалар ва санксиялар воситасида бундай қарама-қаршилик ва тафовут бўлмаслигига ёшларни ўргатиб боришимиз керак. Бу шахснинг истиқболи ва фаолиятининг самарадорлигига бевосита таъсир кўрсатади.

Хулоса қилиб айтганда, шахснинг установкаларига нисбатан ижтимоий-психологик ёндошув, бизга уни маълум гуруҳларнинг аъзоси, аниқ шарт-шароитларда ўзига ўхшаш шахслар билан мулоқотга киришувчи конкрет субйект-субйект ёки обйект-обйект тушунчалари моҳиятини англаш имкониятини беради.

7.6. Асосий тушунча ва атамалар

Фаоллик; ташқи фаоллик; ички фаоллик; фаолият; фаолият турлари; жисмоний ва ақлий ҳаракатлар; персептив ҳаракатлар; мнемик фаолият; фикрлаш фаолияти; имажитив фаолият; интериоризасия; экстериоризасия; кўникмалар; фаолиятни классификасия қилиш; мулоқот; ўйин; ўқиш; меҳнат фаолияти; фаолият мотивлари; ижтимоий хулқ мотивлари; шахс мотивасияси; мотив ва мотивасия тушунчалари; шахсий диспозисиялар; биологик эҳтиёжлар; ижтимоий эҳтиёжлар; мотивларнинг турлари; Муваффақиятга эришиш мотиви; мағлубиятдан қочиш мотиви; талабчанлик сифати; мотивларнинг англанганлиги; ижтимоий установка; англанмаган ижтимоий хулқ мотивлари; аттитуд ҳодисаси; диспозисион консепсияси; элементар установкалар; ижтимоий установкалар; баъзавий ижтимоий установкалар; қадриятлар тизими.

7.7. Резюме

Хулоса қилиб айтганда, фаолият, инсон онги ва тафаккури билан бошқариладиган, ундаги турли-туман эҳтиёжлардан келиб чиқиб, ташқи оламни ва ўз-ўзини ўзгартириш ҳамда такомиллаштиришга қаратилган ўзига хос фаоллик шаклидир. Фаолиятнинг ва уни ташкил этувчи предметли ҳаракатларнинг айнан нималарга ёъналтирилганига қараб, ташқи ва ички фаолият фарқланади. Шахснинг онгли тарзда, ички психологик механизмлар воситасида амалга оширадиган турли-туман ҳаракатларига эса ақлий ҳаракатлар дейилади. Шахс хулқ-атворини ичкаридан, ички психологик сабаблар туфайли бошқариш, одатда, шахсий диспозисиялар, деб аталади. Ниҳоят, мотивлар тизими бевосита шахснинг меҳнатга, одамларга ва ўз-ўзига муносабатларидан келиб чиқади ва ундаги характер хусусиятларни белгилаб беради.

7.8. Ўз-ўзини назорат ва муҳокама қилиш учун саволлар

1.
Хатти-ҳаракатларини намоён этишини тушунтирувчи категорияга нима деб юритилади?

2.
Фанда инсон фаоллигининг асосан неча тури фарқланади?

3.
Фаолият нима ва унинг қандай турларини биласиз?

4.
Ақлий ҳаракатларнинг қандай кўринишлари мавжуд?

5.
Малакани қандай шаклланиш ёъллари бор?

6.
Фаолиятнинг классик турлари деганда нимани тушунасиз?

7.
Шахс хулқ-атворини ичкаридан, ички психологик сабаблар туфайли бошқаришга нима деб аталади?

8.
қандай асосий мотив турлари турли хил фаолиятни амалга оширишда таъминловчи вазифани бажаради?

9.
В.А.Ядовнинг диспозисион консепсияси бўйича установкалар босқичи неча қисмдан ташкил топган?

10.
Ижтимоий установканинг уч компонентли тизими қайси олим тадқиқотлари натижасида яратилган?

ВИИИ Боб

СҲАХСНИНГ ИНДИВИДУАЛ-ТИПОЛОГИК ХУСУСИЙАТЛАРИ

Бобнинг қисқача мазмуни

Индивидуал-типологик хусусиятлар классификасияси. “Индивид” ва “индивидуаллик” тушунчалари. Индивидуалликни изоҳловчи хусусиятлар мажмуаси. Темперамент. Характер. Иродавий сифатлар. Эмосия (ҳиссиёт) лар ва мотивасия. Ижтимоий установка.

Шахс иқтидори ва қобилиятлари диагностикаси. Интеллект ва унинг таърифлари. қобилиятлардаги туғма ва орттирилган сифатлар. Шахс интеллектуал салоҳиятини шаклланганлик даражалари. қобилиятларнинг психологик структураси. қобилиятлар ва қизиқишлар диагностикаси.

Темперамент ва фаолиятнинг индивидуал хусусиятлари. Темперамент. И.Павловнинг темперамент хусусиятларини белгилаб берувчи уч олий нерв тизими хоссалари. Нерв жараёнлари ва темперамент типлари ўртасидаги ўзаро боғлиқлик.

Характер ва шахс. Характер. В.С.Мерлиннинг характер хусусидаги қарашлари. С.Л.Рубинштейн бўйича шахснинг ўзига хослиглигини ифодаловчи характерологик тизим. Фаолиятга нисбатан ёндошувларга хос характер тизимлари. Нутқининг хусусиятлари. Ташқи қиёфа. Физиономика. Хиромантия. Конститусион назариялар.

8.1. Индивидуал-типологик хусусиятлар классификасияси

Юқорида таъкидлаганимиздек, ҳар бир шахс ўзига хос қайтарилмас дунё. Дунёда бир-бирига айнан ўхшаш бўлган икки кишини топиш жуда мушкул. Одам ташқи қиёфаси, бўйи-басти билан бошқа бирор кимсага ўхшаши мумкин, лекин феъли, мижози ва шахс сифатидаги хусусиятлари нуқтаи назаридан айнан бир хил инсонлар бўлмайди. Ҳаттоки, олимлар битта тухумда ривожланган эгизакларда ҳам жуда кўп жиҳатдан айнан ўхшашликни қайд қилишган, шахсий сифатларидаги коррелясияда эса баъзи тафовутлар аниқланган.

Шахс – қайтарилмас, у ўз сифатлари ва борлиги билан ноёбдир. Ана шу қайтарилмаслик ва ноёбликнинг асосида унинг индивидуал психологик хусусиятлари мажмуи ётади. Шу ўринда биз юқорида таъриф берган шахс тушунчаси билан ёнма-ён ишлатиладиган яна икки тушунчага изоҳ бериш ўринли деб ҳисоблаймиз. Бу – “индивид” ва “индивидуаллик” тушунчаларидир. “Индивид” тушунчаси умуман “одам” деган тушунчани тўлдириб, унинг ижтимоий ва биологик мавжудот сифатида мавжудлигини тасдиқлайди. Бу тушунча уни бир томондан, бошқа одамлардан фарқловчи белги ва хусусиятларини ўз ичига олади, иккинчи томондан, ўзига ва ўзига ўхшашларга хос бўлган умумий ва характерли хусусиятларни қамраб олади. Демак, индивид – инсонга алоқадорлик фактини тасдиқловчи илмий категориядир.

31-расм. Индивидуалликни изоҳловчи хусусиятлар мажмуаси

“Индивидуаллик” – юқоридаги иккала тушунчага нисбатан торроқ тушунча бўлиб, у конкрет одамни бошқа бир конкрет одамдан фарқловчи барча ўзига хос хусусиятлар мажмуини ўз ичига олади. Шу нуқтаи назардан шахс тизимини таҳлил қиладиган бўлсак, шахснинг индивидуаллигига унинг қобилиятлари, темпераменти, характери, иродавий сифатлари, эмосиялари, хулқига хос мотивасия ва ижтимоий установкалари киради. Айнан шу қайд этиб ўтилган категориялар шахсдаги индивидуаллиликни таъминловчи категориялардир. Унинг маъноси шундаки, бўйи, эни, ёши, сочининг ранги, кўз қарашлари, бармоқ ҳаракатлари ва шунга  ўхшаш  сифатлари бир хил бўлган инсонларни топиш мумкин, лекин характери, қобилиятлари, темпераменти, фаолият мотивасияси ва бошқаларга алоқадор сифатлари мажмуи бир хил бўлган одамни топиб бўлмайди. Улар – индивидуалдир. Демак, психологияда ҳар бир инсоннинг индивидуаллигини изоҳловчи хусусиятлар борки, уларга биринчи навбатда қуйидагилар киради:

қобилиятлар – шахсдаги шундай индивидуал, турғун сифатларки, улар одамнинг турли хил фаолиятдаги кўрсатгичлари, ютуқларини таъминлайди ва қийинчиликлари сабабларини тушунтириб беради.

Темперамент – инсоннинг турли вазиятларда нарса, ҳодиса, ҳолатлар ва инсонларнинг хатти-ҳаракатларига нисбатан реаксиясини тушунтириб берувчи хусусиятлари мажмуидир.

Характер – шахснинг бошқа одамлар ёки инсонлар гуруҳи, ўз-ўзига, вазиятлар, нарсалар ва ҳодисаларга нисбатан муносабатларидан орттирадиган сифатларини ўз ичига олади.

Иродавий сифатлар – ҳар биримизнинг ўз олдимизга мақсад қўйиб, унга эришиш ёълидаги қийинчиликларни йенгишимизни таъминловчи маълум сифатларимиз мажмуини ўз ичига олади.

Емосия (ҳиссиёт) лар ва мотивасия эса атрофимизда содир бўлаётган ҳодисалар, бизни ўраб турган одамлар ва уларнинг хатти-ҳаракатларини руҳан қандай қабул қилиб, уларга билдирадиган ҳиссий муносабатларимизни билдирувчи сифатларимиз бўлиб, улар айни вазиятлардаги реал ҳолатларимиздан ва уларнинг онгимизда акс этишидан келиб чиқади.

Ижтимоий установка – юқоридаги барча хусусиятлар комплексига эга инсоннинг турли ижтимоий вазиятлардаги фаолият ва ҳаракатларга руҳан ҳозирлиги ва муносабат билдириш услубидан келиб чиқадиган чуқур ички ҳолатидир.

Биз юқорида санаб ўтган индивидуал психологик хусусиятларнинг аҳамияти катта. Улар бизнинг жамиятдаги ўрнимиз, обрў-еътиборимиз, ишдаги ва ўқишдаги ютуқларимиз, инсон сифатидаги қиёфамизни, ким эканлигимизни, керак бўлса, ўзлигимизни белгилайди. Ким билан қайерда учрашмайлик, ўша инсоннинг бугунги ҳолати, кайфияти, бизга ва биз билдираётган фикрларга муносабати, ҳамкорликда ишлаш тилак-истакларига доимо эътибор берамиз ва бу масала биз учун муҳим бўлади. Худди шундай суҳбатдош ҳам суҳбатнинг бошиданоқ, бизни ўргана бошлайди. Чунки агар суҳбатдошлар бир-бирларини билсалар биргаликдаги фаолиятни самарали ташкил этиш ва ундан фойда олиш имконияти кўпроқ бўлади. Шунинг учун ҳам ишда ҳам, дам олишга отланган чоғда ҳам, қайерда бўлса ҳам ўзимизга “қўшни” танлаганда унинг инсон сифатида қандай эканлигига қизиқамиз. Агар суҳбатдош ёки шерик бизга таниш бўлмаса, уни таниганлардан олдиндан сўраб ҳам оламиз ва бунда айнан унинг нимага қобиллиги, феъли, ишга, одамларга  муносабатини сўраймиз ва хоҳлаймизки, у тўғрисида “Жуда хушфеъл, дилгир, одамгир...” каби таснифларни эшитгимиз келади. Бирор йерга ишга кираётган пайтда ҳам раҳбар албатта ўзига яқин одамлардан янги ходимнинг характерини, қобилиятини ва муҳим нарсаларга муносабатини албатта сўрайди ва шу асосда суҳбатга тайёрланади.

Демак, индивидуал сифатлар бизнинг онгли ҳаётимизнинг ажралмас қисми, идрокимиз, хотирамиз ва фикрларимз ёъналтирилган муҳим предмет экан. Чунки айнан улар бизнинг турли фаолиятларни амалга ошириш ва ишларни бажаришдаги индивидуал услубимизга бевосита алоқадор. Кимдир жуда чаққон, тез иш қилади, лекин сифатсиз. Кимдир жуда яхши қойилмақом иш қилади, лекин жуда секин, кимдир ишга юзаки қараб, номига уни бажарса, бошқа бир одам унга бутун вужуди ва эътиқоди билан муносабатда бўлиб, тинимсиз изланади ва жамият учун манфаат қидиради. Шунинг учун ҳам индивидуалликнинг фаолият ва мулоқотдаги самарасини инобатга олиб, энг муҳим индивидуал-психологик хусусиятларни алоҳида ўрганамиз.

8.2. Шахс иқтидори ва қобилиятлари диагностикаси

Одамларнинг ўқув, меҳнат ва ижодий фаолиятидаги ўзига хосликни тушунтириш учун психология фани биринчи навбатда қобилиятлар ва иқтидор масаласига мурожаат қилади. Чунки қобилиятли одамдан аввало жамият манфаатдор, қолаверса, ўша инсоннинг ўзи ҳам қилган ҳар бир ҳаракатидан ўзи учун наф кўради.

қобилиятлар муаммоси энг аввало инсон ақлу-заковатининг сифати, ундаги малака, кўникма ва билимларнинг борлиги масаласи билан боғлиқ. Айниқса, бирор касбнинг эгаси бўлиш истагидаги ҳар бир ёшнинг ақли ва интеллектуал салоҳияти унинг малакали мутахассис бўлиб йетишишини кафолатлагани учун ҳам психологияда кўпроқ қобилият тушунчаси ақл заковат тушунчаси билан боғлаб ўрганилади. Ҳар бир нормал одам ўзининг ақлли бўлишини хоҳлайди, “Мен ақллиман” демаса-да, қилган барча ишлари, гапирган гапи, юритган мулоҳазаси билан айнан шу сифат билан одамлар уни мақташларини хоҳлайди. “Ақлсиз, нодон” деган сифат эса ҳар қандай одамни, ҳаттоки, ёш болани ҳам хафа қилади. Яна шу нарса характерлики, айниқса, бизнинг Шарқ халқларида бирор кимсага нисбатан “ўта ақлли” ёки “ўта нодон” иборалари ҳам ишлатилмайди, биз бу хусусиятларни ўртача таснифлар доирасида ишлатамиз: “Фалончининг ўғли анчагина ақлли бўлибди, наригининг фарзанди эса бироз нодон бўлиб, ота-онасини куйдираётган эмиш” деган иборалар аслида “ақллилик” категорияси инсоннинг “юраги”га яқин энг нозик сифатларига алоқадорлигини билдиради.

Илм-фандаги анъаналар шундайки, ақл ва идрок масаласи, одамнинг интеллектига боғлиқ сифатлар жуда кўплаб тадқиқотлар обйекти бўлган. Олимлар қобилиятларнинг ривожланиш механизмлари, уларнинг психологик таркиби ва тизимини аниқлашга, ишончли методикалар яратиб, ҳар бир кишининг ақли сифатига алоқадор бўлган кўрсатгични ўлчашга уринганлар. Кўпчилик олимлар одам интеллектида унинг вербал (яъни сўзларда ифодаланадиган), миқдорий (сонларда ифодаланадиган), фазовий кўрсатгичларни аниқлаб, уларга яна мантиқ, хотира ва хаёл жараёнлари билан боғлиқ жиҳатларни ҳам қўшганлар.

Ч.Спирмен факториал анализ методи ёрдамида юқорида санаб ўтилган кўрсатгичлар ўртасида боғлиқлик борлигини исбот қилиб, ақлнинг ҳақиқатан ҳам мураккаб тузилмага эга бўлган психик хусусият эканлигини кўрсатди. Бошқа бир олим Ж.Гилфорд эса ақлни бир қатор ақлий операсиялар (анализ, синтез, таққослаш, мавҳумлаштириш, умумлаштириш, системага солиш, классификасия қилиш) натижасида намоён бўладиган хусусият сифатида ўрганишни таклиф этган. Бу олимлар ақл сўзидан кўра интеллект сўзини кўпроқ ишлатиб, бу сўзнинг ўзига хос талқини борлигига эътиборни қаратганлар. Чунки уларнинг фикрича, интеллектуал салоҳиятга эга бўлган шахснигина қобилиятли, деб аташ мумкин. Интеллектуал салоҳият эса бир томондан ҳаётдаги барча жараёнларга, бошқа томондан – шахсга бевосита алоқадор тушунча сифатида қаралган ва унинг аҳамияти шундаки, у борлиқни ва бўладиган ҳодисаларни олдиндан башорат қилишга имкон беради. Шу ўринда “интеллект” сўзининг лўғавий маъносини тушуниб олайлик. Интеллект – лотинча сўз – интеллестус – тушуниш, билиш ва интеллестум – ақл сўзлари негизидан пайдо бўлган тушунча бўлиб, у ақл-идрокнинг шундай бўлагики, уни ўлчаб, ўзгартириб, ривожлантириб бўлади. Бу – интеллект ва у билан боғлиқ қобилиятлар ижтимоий характерга эга эканлигидан дарак беради.

 
Интеллект – бу интеллектуал тестлар орқали аниқланадиган жараён;

 
Интеллект – бу умумлаштирилган таълим олиш қобилияти.

 
Интеллект – бу мажозий абстракт фикрлаш қобилияти.

 
Интеллект – бу мураккаб муҳитга мослашув, унда ўзини тутиш самарадорлигини таъминлайдиган жараён.

Дарҳақиқат, қобилиятлар ва интеллектга бевосита ташқи муҳит, ундаги инсоний муносабатлар, яшаш даври таъсир кўрсатади. Буни биз бугунги кунимиз мисолида ҳам кўриб, ҳис қилиб турибмиз. Янги авлод вакиллари – келажагини ХХИ аср билан боғлаган ўғил-қизларнинг интеллект даражаси уларнинг ота-боболариникидан анча юқори. Ҳозирги болалар компютер техникасидан тортиб, техниканинг барча турлари жуда тез ўзлаштириб олмоқда, жаҳон тилларидан бир нечтаси билиш кўпчилик учун муаммо бўлмай қолди, минглаб топшириқлардан иборат тестларни ҳам ёшлар ўзлаштиришда қийналмаяптилар. қолаверса, оила муҳитининг ақл ўсишига таъсирини ҳамма билса керак. Агар бола оилада илк ёшлигидан маърифий муҳитда тарбияланса, унинг дуннёқараши кенг, хоҳлаган соҳа предметларидан бериладиган материалларни жуда тез ва қийинчиликсиз ўзлаштира олади. Ҳаттоки, бундай болага олий ўқув юртида бериладиган айрим предметлар мазмуни ҳам ўта тушунарли, улар янада мураккаброқ масалаларни йечишни хоҳлайди.

Қобилиятлардаги туғма ва орттирилган сифатлар

Баъзан ўта иқтидорли ва қобилиятли бола ҳақида гап кетса, ундаги бу сифат туғма эканлигига ишора қилишади. Талантли, гениал олим, санъаткор ёки мутахассис ҳақида гап кетса ҳам худди шундай. Умуман қобилиятларнинг туғма ёки орттирилган эканлиги масаласи ҳам олимлар диққат марказида бўлган муаммолардан. Психологияда туғмалик аломатлари бор индивидуал сифатлар лаёқатлар деб юритилди ва унинг икки хили фарқланади: табиий лаёқат ва ижтимоий лаёқат. Биринчиси одамдаги туғма хусусиятлардан – олий нерв тизими фаолиятининг хусусиятлари, миянинг ярим шарларининг қандай ишлаши, қўл-оёқларнинг биологик ва физилогик сифатлари, билиш жараёнларини таъминловчи сезги органлари – кўз, қулоқ, бурун, тери кабиларнинг хусусиятларидан келиб чиқса (булар наслий ота-онадан генетик тарзда ўтади), ижтимоий лаёқат – бола туғилиши билан уни ўраган муҳит, мулоқот услублари, сўзлашиш маданияти, қобилиятни ривожлантириш учун зарур яратилган шарт-шароитлар маҳсули ўлароқ шаклланадиган сифатлар (улар ота-она, оила муҳити, таълим ва тарбия муассасалари томонидан яратилади)дир. Лаёқатлилик белгиси – бу ўша индивидга алоқадор бўлиб, у бу иккала лаёқат муҳитини тайёрлича қабул қилади.

қобилиятсизлик ва интеллектнинг пастлиги сабабларидан ҳам бири шуки, ана шу икки хил лаёқат ўртасида тафовут бўлиши мумкин. Масалан, гениал рассом оиласида бола туғилди, дейлик. Унда рассомчилик учун туғма, генетик белгилар отаси томонидан берилган дейлик. Лекин боланинг онаси фарзандининг ҳам рассом бўлишини хоҳламаслиги, ўзига ўхшаш қўшиқчи бўлишини хоҳлаши мумкин. Аёл болани ёшликдан фақат мусиқа муҳитида тарбиялайди. Табиий лаёқатнинг ривожи учун ижтимоий лаёқат муҳити ёъқ, ижтимоий лаёқат ўсиши учун эса табиий, туғма лаёқат ёъқ бўлгани сабабли, болада ҳйеч қандай талант намоён бўлмаслиги, у оддийгина мусиқачи ёки қўшиқчи бўлиш билан чекланиши мумкин. Интеллект тестлари ва қобилиятдаги туғма ва орттирилган белгиларни ўрганишнинг психологик аҳамияти айнан шунда. Илк ёшликдан боланинг ўзидаги мавжуд имкониятларни ривожлантириш шарт-шароитини яратиш ишини тўғри ёълга қўйиш керак.

32-расм. Шахс интеллектуал салоҳиятини шаклланганлик даражалари

Туғма иқтидордаги орттирилган сифат шуки, бола токи билим, малака ва кўникмаларни ўстириш борасида ҳаракат қилмаса, энг кучли туғма лаёқат ҳам лаёқатлигича қолиб, у иқтидорга айланмайди. Энг талантли, машҳур шахсларнинг буюк ишлари, эришилган улкан муваффақиятларининг тагида ҳам қисман лаёқат ва асосан тинимсиз меҳнат, интилиш, ижодкорлик ва билимга чанқоқлик ётган. Шуни ҳам унутмаслик керакки, қобилиятсиз одам бўлмайди. Агар шахс адашиб, ўзидаги ҳақиқий иқтидор ёки лаёқатни билмай, касб танлаган бўлса, табиий, у атрофдагиларга лаёқатсиз, қобилиятсиз кўринади. Лекин аслида нимага унинг қобилияти борлигини ўз вақтида тўғри аниқлай олишмагани сабаб у бир умр шу тоифага кириб қолади.

Шунинг учун ҳам ҳар бир онгли инсон ўзидаги қобилият ва зеҳнни илк ёшликдан билиб, ўша ўзи яхши кўрган, “юраги чопган” иш билан шуғулланса, ва ундан қониқиш олиб, қобилиятини ўстиришга имконият топиб, ютуқларга эришса, биз уни иқтидорли деймиз. Иқтидор – инсоннинг ўз хатти-ҳаракатлари, билимлари, имкониятлари, малакаларига нисбатан субйектив муносабатидир. Иқтидорли одам гениал ёки талантли бўлмаслиги мумкин, лекин у ҳар қандай ишда мардлик, чидамлилик, ўз-ўзини бошқара олиш, ташаббускорлик каби фазилатларга эга бўлиб, ўзлари шуғулланаётган ишни бажонидил, ситқидилдан бажаради. Улар ана шундай ҳаракатлари билан баъзи ўта истеъдодли, лекин камҳаракат кишилардан кўра жамиятга кўпроқ фойда келтиради. Иқтидорли инсонда истеъдод соҳиби бўлиш имконияти бор, зеро истеъдод – ҳар томонлама ривожланган, ниҳоятда кучли ва такрорланмас қобилиятдир. У тинимсиз меҳнат, ўз қобилиятини такомиллаштириб бориш ёълида барча қийинчиликларни йенгиш ва иродаси, бутун имкониятларини сафарбар қилиш натижасида қўлга киритилади.

Қобилиятларнинг психологик структураси

қобилиятлар аввалом бор умумий ва махсус турларга бўлинади ва ҳар бирининг ўз психологик тизими ва тузилиши бўлади. Шахснинг умумий қобилиятлари ундаги шундай индивидуал сифатлар мажмуики, улар одамга бир қанча фаолият соҳасида ҳам муваффақиятли фаолият кўрсатиш ва натижаларга эришишга имкон беради. Масалан, техника олий ўқув юртининг талабаси ҳам ижтимоий-гуманитар, ҳам аниқ фанлар, ҳам техника фанлари соҳасидаги билимларни ўзлаштира олади. Бунда унга умумий билимдонлик, ҳаётий мақсадлар, нутқ қобилиятлари, тиришқоқлик, чидам, қизиқувчанлик каби қатор сифатлар ёрдам беради.

Махсус қобилиятлар эса маълум бир соҳада ютуқларга эришиш, юқори кўрсатгичлар беришга имкон берувчи сифатларни ўз ичига олади. Масалан, спорт соҳаси билан  бухгалтерлик ҳисоб-китоби бўйича ишлаётган икки кишида ўзига хос махсус қобилиятлар бўлмаса бўлмайди.

Ҳар бир қобилият ўзининг тизимига эга. Масалан, математик қобилиятни оладиган бўлсак, унинг таркибига умумлаштириш малакалари, ақлий жараёнларнинг эгилувчанлиги, мавҳум тафаккур қила олиш каби қатор хусусиятлар киради. Адабий қобилиятларга улардан фарқли, ижодий хаёл ва тафаккур, хотирадаги ёрқин ва кўргазмали образлар, эстетик хислар, тилни мукаммал билишга лаёқат; педагогик қобилиятларга эса – педагогик одоб, кузатувчанлик, болаларни севиш, билимларни ўзгаларга беришга эҳтиёж каби қатор индивидуал хоссалар киради. Худди шунга ўхшаш қолган барча қобилиятларни ҳам зарур сифатлар тизимида таҳлил қилиш мумкин ва бу катта тарбиявий аҳамиятга эга бўлади.

қобилиятлар ва қизиқишлар диагностикаси

Амалий психологиянинг бугунги кундаги энг муҳим ва долзарб вазифаларидан бири лаёқат куртакларини илк ёшликдан аниқлаш, интеллект даражасига кўра шахс қобилиятлари ёъналишини очиб беришдир. Шунинг учун ҳам ҳозирда кўплаб интеллект тестлари ва қобилиятларни диагностика қилиш усуллари ишлаб чиқилган ва улар муваффақиятли тарзда амалиётда қўлланмоқда.

қобилиятларни ўлчаш муаммоси ХИХ асрнинг охири ХХ асрнинг бошларига келиб изчил ҳал қилина бошланди. Хорижда бундай ишлар Спирмен, Бине, Айзенк ва бошқалар томонидан ўрганилди. Улар қобилиятлар ва иқтидорни ўрганиш учун махсус тастлардан фойдаландилар. Бу тестларнинг умумий моҳияти шундаки, уларда топшириқлар тизими  тобора қийинлашиб борувчи тест-топшириқлар батареясидан иборат бўлади. Масалан, Айзенкнинг машҳур интеллект тести 40 та топшириқдан иборат бўлиб, у интеллектуал жараёнларнинг кечиши тезлигини ўлчайди. Бу йерда вақт мезони муҳим ҳисобланади. Бошқа муамллифлар секин ишлаш – қобилиятсизлик белгиси эмас деб, бошқачароқ усулларни ўйлаб топганлар. Кўпчилик олимлар учун, масалан, рус олимлари учун қобилиятни ўлчашнинг ишончли мезони – бу шахс ютуқларини ва унинг қобилиятидаги ўзгаришларни бевосита фаолият жараёнида қайд этишдир. Рус олими Йе.А. Климов ёшлар иқтидорининг ёъналишини аниқлаш мақсадида фаолият ва касб-ҳунар соҳаларини асос қилиб олиб, методика яратди ва уни “Профессионал – диагностик сўровнома” (ПДС) деб атади. Муаллиф барча касбларни уларнинг ёъналтирилган соҳасига кўра 5 тоифага бўлди:

 
Т (П) – табиат (ўсимлик, ҳайвонлар, микроогранизмлар);

 
Т – техника (машина, материаллар, энергиянинг турлари);

 
О (Ч) – одам (одамлар гуруҳи, жамоалар);

 
Б (З) – белгилар (турли маълумотлар, белгили символлар);

 
И (Х) – бадиий, ижодий образлар (тасвирий санъат, мусиқа).

8.3. Темперамент ва фаолиятнинг индивидуал хусусиятлари

Шахснинг индивидуал хусусиятлари ҳақида гап кетганда, уларнинг туғма, биологик хусусиятларига алоҳида эътибор берилади. Чунки аслида бир томондан шахс ижтимоий мавжудот бўлса, иккинчи томондан – биологик яхлитлик, туғма сифатларни ўз ичига олган субстрат – индивид ҳамдир. Темперамент ва лаёқатлар индивиднинг динамик (ўзгарувчан) психик фаолияти жараёнини таъминловчи сифатларини ўз ичига олади. Бу сифатларнинг аҳамияти шундаки, улар шахсда кейин онтогенетик тараққиёт жараёнида шаклланадиган бошқа хусусиятларга асос бўлади. Одам темпераментига алоқадор сифатларнинг ўзига хослиги шундаки, улар одам бир фаолият туридан иккинчисига, бир эмосионал ҳолатдан бошқасига, бир малакаларни бошқаси билан алмаштирган пайтларда реаксияларнинг эгилувчан ва динамиклигини таъминлайди.

Темперамент – шахс фаолияти ва хулқининг динамик (ўзгарувчан) ва эмосионал-ҳиссий томонларини характерловчи индивидуал хусусиятлар мажмуидир.

Темперамент хусусиятлари шахснинг ички-биологик, психофизиологик тузилмаси билан бевосита боғлиқ бўлиб, уларнинг намоён бўлиши унинг конкрет вазиятларга муносабатини, экстремал вазиятларда ўзини қандай тутишини белгилаб беради. Масалан, инсон турли вазиятларда ўзини турлича тутади: олий ўқув юртида талабалар сафига қабул қилганлиги тўғрисидаги ахборотни эшитган боланинг ўзини тутиши, ёки ҳаётнинг оғир синовлари (яқин кишининг ўлими, ишдан ҳайдалиш, дўстнинг хоинлиги каби) пайтида одам беихтиёр намоён қиладиган реаксиялари унинг темпераментидан келиб чиқади. Шунинг учун ҳам иккала вазиятни ҳам кимдир оғир-босиқлик билан, бошқаси эса ўзини ёъқотгудек даражада ҳис-ҳаяжон билан бошидан кечиради. Шунинг учун ҳам темпераментнинг шахс шаклланиши ва ижтимоий муҳитда ўзига хос мавқйени эгаллашидаги аҳамияти жуда катта. Ўзини босиб олган, ҳаёт қийинчиликларини сабр-бардош билан кўтарадиган инсоннинг одамлар орасидаги обрўси ҳам баланд бўлади. Бу унинг ўз-ўзига нисбатан ҳурматини ҳам оширади, ишга, одамларга ва нарсаларга муносабатини такомиллаштириб боришига имкон беради. Темпераментнинг яна бир аҳамиятли жиҳати шундаки, у ҳаётий воқйеалар ва вазиятларни, жамиятдаги ижтимоий гуруҳларни “яхши-ёмон”, “аҳамиятли-аҳамиятсиз” мезонлари асосида ажратишга имкон беради. Яъни, темпрамент одамнинг ижтимоий обйектларга нисбатан “сезгирлигини” тарбиялайди, профессионал маҳорат ва касб малакасининг ошиб боришига ёрдам беради.

Темпераментал хусусиятлар аслида туғма ҳисобланса-да, шахсга бевосита алоқадор ва англанадиган бўлгани учун ҳам маълум маънода ўзгариб боради. Шунинг учун ҳам туғилган чоғида сангвиникка ўхшаш ҳаракатлар намоён қилган болани умрининг охиригача фақат шундайлигича қолади, деб бўлмайди. Демак, ҳар бир темперамент хусусиятларини ва унинг шахс тизимга алоқасини билиш ва шунга яраша хулосалар чиқариш керак.

Академик И. Павлов темперамент хусусиятларини белгилаб берувчи уч олий нерв тизими хоссаларини ажратган эди:

 
куч, яъни нерв тизимининг кучли қўзғатувчилар таъсирига бардоши, шунга кўра одамлардаги меҳнатга яроқлилик, чидам каби сифатларнинг намоён бўлиши;

33-расм. Нерв жараёнлари ва темперамент типлари ўртасидаги ўзаро боғлиқлик

 
мувозанатлашганлик, яъни асабдаги тормозланиш ва қўзғалиш жараёнларининг ўзаро мутоносиблиги, шунга кўра, ўзини тута олиш, босиқлик каби сифатлар ва уларга тескари сифатларнинг намоён бўлиши;

 
ҳаракатчанлик, яъни қўзғалиш ва тормозланиш жараёнларидаги ўзаро алмашиниш жараёнининг тезлиги ва ҳаракатчанлиги маъносида. қуйидаги 33-расмда нерв жараёнлари билан темперамент типлари ўртасидаги ўзаро боғлиқлик асосида темперамент типлари акс эттирилган.

Шундай қилиб, асаб тизими билан боғлиқ индивидуал сифатларни билиш шарт, чунки улар бевосита меҳнат ва ўқиш жараёнларини ҳар бир инсон томонидан, унинг манфаатларига мос тарзда ташкил этишга хизмат қилади. Асабга боғлиқ бўлган табиий хусусиятлармизни ҳам умуман ўзгармас деб айтолмаймиз, чунки табиатда ўзгармайдиган нарсанинг ўзи ёъқ. Шунинг учун ҳам охирги йилларда ўтказилаётган тадқиқотларда шахс тизимида шундай маъқул, “ҳаётий кўрсатгичли” хусусиятлар тизимини ўрганилмоқда ва унда темпераментга алоқадор сифатлар ҳам назарда тутилмоқда. Масалан, В.С.Мерлин темпераментнинг психологик таснифи ва уларнинг ҳаётий вазиятларда намоён бўлишини бошқариш масаласида кўп ишлар қилган. Унинг фикрича, инсонда мавжуд бўлган фаоллик, босиқлик, эмосионал тетиклик, ҳиссиётларнинг тезда намоён бўлиши ва ўзгарувчанлиги, кайфиятнинг турғунлиги, беҳаловатлилик, ишчанлик, янги ишга киришиб кетиш, малакаларнинг тез ҳосил бўлиши каби қатор сифатлар асосида шахсдаги ўша экстроверсия ва интроверсия хоссалари ётади ва уларни ҳам ўзгартириш ва шу орқали темпераментни бошқариш мумкин.

Шулардан келиб чиққан ҳолда шахснинг меҳнат қилиш услубини танлаш ва профессионал маҳоратни ўстиришда айни шуларга эътибор бериш керак. Масалан, баъзилар холерикларга ўхшаш қизиққон, тезкор бўлишади. Унинг меҳнат жараёнидаги ишини кузатадиган бўлсак, фаоллик, ишни тез бажаришга лаёқат ижобий бўлса, унинг сифати, чала ташлаб кетиш ҳавфи, баъзи томонларига юзаки қараши кишини ўйлантиради. Шу нуқтаи назардан олиб қаралганда, ҳаётда соф темперамент ҳам бўлмайди ва у ёки бу темперамент типи жуда яхши ҳам эмас. Ҳар бир типнинг ўзига хос нозик, кучсиз томонлари ва шу билан бирга кучли, ижобий томонлари ҳам бўлади.

8.4. Характер ва шахс

Кундалик ҳаётимизда тилимизда “характер” сўзи энг кўп ишлатиладиган сўзлардан. Уни биз доимо бировларга баҳо бермоқчи бўлсак, ишлатамиз. Бу сўзнинг маъносини олимлар “босилган тамға” деб ҳам изоҳлашади. Тамғалик аломатлари нимада ифодаланади ўзи?

Характер – шахснинг борлиққа, одамларга, предметли фаолиятга ҳамда ўз-ўзига муносабатини ифодаловчи психологик, субйектив муносабатлар мажмуи.

Демак, “муносабат” категорияси характерни тушунтиришда асосий ҳисобланади. Б.Ф.Ломовнинг таъбирича, характер шахс ички дунёсининг асосини ташкил этади ва уни ўрганиш катта аҳамиятга эга. Муносабатларнинг характердаги ўрни хусусида фикрлар экан, В.С.Мерлин уларнинг мазмунида икки соҳани ажаратади:

 
емосионал-когнитив – борлиқ муҳитнинг турли томонларини шахс қандай эмосионал хис қилиши ва ўзида шу оламнинг эмосионал манзарасини яратиши;

 
мотивасион-иродавий – маълум ҳаракатлар ва хулқни амалга оширишга ундовчи кучлар. Демак, бизнинг муносабатларимиз маълум маъно ва мазмун касб этган муносабатлар бўлиб, уларнинг ҳар бирида бизнинг хиссий кечинмаларимиз акс этади ва характеримиз намоён бўлади.

Машҳур рус олими, психология фанининг методологиясини яратган С.Л.Рубинштейн шахснинг ўзига хослиги ва характерологик тизимда учта асосий тузилмаларни ажратган эди;

 
муносабатлар ва ёъналиш шахсдаги асосий кўринишлар сифатида – бу шахснинг ҳаётдан нимани кутиши ва нимани хоҳлаши;

 
қобилиятлар ана шу тилак-истакларни амалга ошириш имконияти сифатида – бу одамнинг нималарга қодир эканлиги;

 
характер имкониятлардан фойдаланиш, уларни кенгайтиришга қаратилган турғун, барқарор тенденсиялар, яъни бу одамнинг ким эканлиги.

Бу нуқтаи назардан қараганда ҳам, характер шахснинг “танаси”, борлиги, конститусиясидир. Характернинг бошқа индивидуал психологик хусусиятлардан фарқи шуки, бу хусусиятлар анча ўзгарувчан ва динамик, орттирилгандир. Шунинг учун ҳам мактабдаги таълимдан олий ўқув юртидаги таълимга ўтиш фактининг ўзи ҳам ўспиринда маълум ва муҳим ўзгаришларни келтириб чиқаради.

Умуман, конерет шахс мисолида олиб қарайдиган бўлсак, ҳар бир алоҳида обйектлар, нарсалар, ҳодисаларга мос тарзда характернинг турли қирралари намоён бўлишининг гувоҳи бўлишимиз мумкин. Масалан, уйда (катта ўзбек оиласи мисолида оладиган бўлсак) катта ёшли ота-оналар олдида ўта босиқ, кўнувчан, ҳар қандай буюрилган ишни эътирозсиз бажарадиган киши, ўз касбдошлари орасида доимо ўз нуқтаи назарига эга бўлган, гапга чечан, керак бўлса, қайсар, дадил бўлиши, кўчада жамоатчилик жойларида беғам, лоқайд, биров билан иши ёъқ кишидай туюлиши, ўзига нисбатан эса ўта талабчан, лекин эгоист, ўз-ўзига баҳоси юқори бўлиши мумкин. Демак, характернинг психологик тизимини таҳлил қиладиган бўлсак, унинг борлиқдаги обйектлар ва предметли фаолиятга нисбатан амалга ошириш мақсадга мувофиқдир. Шунинг учун ҳам психологияда характернинг қуйидаги тизими эътироф этилади:

 
Меҳнат фаолиятида намоён бўладиган характерологик хусусиятлар – меҳнатсеварлик, меҳнаткашлик, ташаббускорлик, ишга лаёқат, ишга қобиллик, масъулият, дангасалик, қўнимсизлик ва бошқалар.

 
Инсонларга нисбатан бўлган муносабатларда намоён бўладиган характерологик сифатлар – одоблилик, меҳрибонлик, такт, жонсараклик, дилгирлик, мулоқатга киришувчанлик, алтруизм, ғамҳўрлик, раҳм - шафқат ва бошқалар.

34-расм. Фаолиятга нисбатан ёндошувларга хос характер тизимлари

 
Ўз-ўзига муносабатига алоқадор херектерологик сифатлар –камтарлик, камсуқумлилик, мағрурлик, ўзига бино қўйиш, ўз ўзини танқид, ибо, шарму-ҳаё, манмансираш ва бошқалар.

 
Нарсалар ва ҳодисаларга муносабатларда намоён бўладиган хусусиятлар – тартиблилик, оқиллик, саронжом-саришталик, қўли очиқлик, зиқналик, тежамкорлик, покизалик ва бошқалар.

Юқорида санаб ўтилган сифатлар аслида шахснинг ҳаётдаги ёъналишларидан келиб чиқади. Чунки ёъналиш – одамнинг борлиққа нисбатан танловчан муносабатининг акс этишидир. Бундай ёъналиш турли шаклларда намоён бўлади: диққатлилик, қизиқувчанлик, идеаллар, маслаклар ва ҳиссиётларда.

Характер – тарихий категория ҳамдир. Бунинг маъноси шуки, ҳар бир ижтимоий-иқтисодий давр ўз кишиларини, ўз авлодини тарбиялайди ва бу тафовут одамлардаги характерологик хусусиятларда ўз аксини топади. Масалан, ўтган аср ўзбеклари, ХХ асрнинг 50-йилларидаги ўзбеклар ва мустақиллик йилларида яшаётган ўзбеклар психологиясида фарқ аввало уларнинг характерологик сифатларида акс этади. Аминмизки, ХХИ асрнинг ёш авлодлари янада зуккороқ, иродалироқ, маърифатли ва маънавиятлироқ бўлади. Мамлакатимизда ҳозирги кунда амалга оширилаётган ислоҳотлар, янги жамият барпо этиш билан боғлиқ сайъ-ҳаракатлар янги аср авлодининг руҳан ва жисмонан соғлом бўлишига замин яратмоқда.

Характер хусусиятларининг нималарда намоён бўлиши, уларнинг белгилари масаласи ҳам амалий жиҳатдан муҳимдир.

Аввало характер инсоннинг хатти-ҳаракатлари ва амалларида намоён бўлади – одамнинг онгли ва мақсадга қаратилган ҳаракатлари унинг ким эканлигидан дарак беради.

Нутқининг хусусиятлари (баланд товуш билан ёки секин гапириши, тез гапириши ёки босиқлиги, эмосионал бой ёки жонсиз) ҳам характернинг ёъналишини белгилайди.

Ташқи қиёфа – юзининг очиқ ёки тунд эканлиги, кўзларининг самимий ёки жоҳиллиги, қадам босишлари – тез ёки босиқ, майда қадам ёки салобатли, туриши – виқорли ёки камтарона, буларнинг ҳаммаси характерни ташқаридан кузатиб ўрганиш белгиларидир.

Бундан ташқари илм оламида инсон характерини турли бенлгиларга кўра ўрганишга қаратилган кўплаб уринишлар бўлган. Уларда одамнинг турли табиий, туғма хусусиятларига характерни боғлашга уринишлар бўлган. Масалан, физиономика одам юз қирралари ва уларнинг бир-бирига нисбати орқали одам феъл-атворини ўрганишга ҳаракат қилса, хиромантия – қўл бармоқлари ва кафтдаги чизиқлар орқали, кўз ранги ва қарашлар, соч ва унинг хусусиятлари орқали ўрганиш ёълларини қидирган Жуда катта шов-шувга эга бўлган Ч.Ломброзо, Э.Кречмер, У.Шелдонларнинг конститусион назариялари шахс характерини унинг ташқи кўриниши, тана тузилиши билан боғлиқликни тушунтиришга уринган. Бу назариялар жуда қаттиқ танқидга ҳам учраган, лекин келтирилган материал, коррелясион таҳлиллар маълум жиҳатдан индивидуал хусусиятлардаги туғма, мавжуд сифатлар билан характерологик сифатлар ўртасидаги боғлиқлик борлигини исбот қилолгани учун ҳам бу назариялар шу вақтгача ўрганилади.

Лекин характер ва унинг ривожланиши, намоён бўлиши учун умумий қонуният шуки, у ташқи муҳит таъсирида, турли хил муносабатлар тизимида шаклланади ва шароитлар ўзгариши билан ўзгаради. Ҳар бир касб-ҳунар ўзининг талаблари мажмуи – профессограммасига эгаки, у шу касб билан шуғулланаётганлардан ўзига хос психологик қирралар ва хоссалар бўлишини тақозо этади (психометрия). Шунинг учун ҳам врачнинг, ўқитувчининг, муҳандиснинг, ҳарбийларнинг, артистларнинг ва бошқаларнинг профессоионал сифатлари ҳақида алоҳида гапирилади. Ана шу касб соҳиблари, уларнинг иш мобайнида кўрсатадиган индивидуаллиги ичида эса характерологик ўзига хослик катта аҳамиятга эга ва буни нафақат шахснинг ўзи, балки уни ўраб турган бошқалар ҳам яхши билишлари керак.

Екстроверт ва интроверт тоифали шахслар


Бу типлар мулоқотга кириша олиш қобилиятига кўра фарқланади. Масалан, экстроверт – ўта мулоқотга киришувчан, ўзини одамлар гуруҳисиз тасаввур қила олмайдиган шахсдир. Унинг учун мулоқот ҳақиқий эҳтиёжидир, бошқаларнинг уни тушуниш-тушунмасликларидан қати назар, у доимо ўз фикр-истакларини ўртоқлашгиси келади. Экстроверт учун конкрет ким биландир мулоқотда бўлиш эмас, умуман ким билан бўлса ҳам мулоқотда бўлиш хоҳиши муҳим. Шунинг учун ҳам у умуман бегона одам билан гаплашиб, киришиб кета олади. Гаплашгиси келмаган бегонанинг психологиясини тушуниши қийин (“қандай қилиб гаплашишни хоҳламаслик мумкин?", — деб уйлайди у). Экстровертнинг қизиқишлари ҳам тез-тез ўзгариб туради, дўстлари, ўртоқларини ҳам алмаштириб туришга интилади. Бундан ташқари, у ўта киришувчан бўлганлиги учун ҳам ҳар қандай шароитда вазиятдан чиқиш усуллари тўғрисида тез хулосага келади, ўта қизиқувчан, дунёда бўлаётган ҳодисалар, “ъмиш-мишлар”ни билиш унинг учун зарур. Экстроверт кек сақламайди, бугун урушган одами билан эртага ҳйеч нарса бўлмагандай апоқ-чапоқ бўлиб кетиши мумкин.


Интроверт эса, экстровертнинг тескариси. У кўпроқ ички диалог формасидаги мулоқотни афзал кўради, яъни ёлғизликда мулоҳаза юритиш, ўзи ҳақида ўйлаш ва шунга ўхшаганлар унинг учун асосий ишдир. Шунинг учун ҳам унда мулоқотга установка жуда суст, одамларнинг уни тушунмай қолишларидан доимо хавотирда бўлади. Интроверт китоблар олами, фалсафий фикрлашлар қулидир, чунки у одамлар гуруҳида содир бўлиб турадиган зиддиятлардан чўчийди, ўзини олиб қочади. Агар мулоқотда бўладиган бўлса, 2-3 кишидан ортиқ бўлмаган гуруҳни афзал кўради. Шунда ҳам ҳар куни эмас, баъзан-баъзан учрашиб туриш, гаплашганда ҳам “ъшахсий” мавзуларда эмас, умумий гаплар ҳақида суҳбатлашишни яхши кўради. Чунки у экстровертдан фарқ қилиб, ўз “ъМен”ининг бошқаларга ўхшамаслигини доимо эсда тутади. Интроверт доимий стандартлар, белгиланган нормалар оламида яшайди, қизиққан нарсаси билан умрини охиригача бўлса ҳам шуғулланишга тайёр, умр ёълдошига содиқ, вафодор. Дўстларга ҳам худди шундай.

Мобил ва ригид тоифали шахслар


Бу шахс типлари мулоқотга киришиш меъзонига кўра фарқланади. Масалан, мобил тип ҳар қандай иш билан машғул бўлган шароитда жуда тез мулоқотга киришади, лекин бошқа нарсаларга ҳам диққатини кўчириши мумкин. У тез гапиради, доимо шошади, юз ифодалари ҳам тез ўзгаради. Суҳбат мавзусинн ҳам тез-тез ўзгартириб туришга мойил. Гаплашиб кетиши қанчалик осон бўлса, гапни тугатиб, хайрлашиб кетиши ҳам осон. Суҳбат тугагандан кейин қолган ишини давом эттириб кетаверади.


Ригид суҳбатдош эса унинг акси. Бундай шахс қатиятли, дадил бўлса ҳам, бир фаолият туридан иккинчисига кўчиши жуда қийин, у маълум муддатни талаб қиладн. Чунки у ўйламасдан таваккал иш қила олмайди. Масалан, у хат ёзаётган пайтда кириб қолсаниз, то бирор бўлагига нуқта қуймагунча сизга қарамайди. қарагандан кейин эса, тезгина суҳбатга кириша олмайди. Ригид шахс жуда яхши суҳбатдош. Мобил типдаги суҳбатдош билан гаплашаётганда у тез-тез гапни бўлиб, суҳбатдошга ташаббусни бергиси келмайди, ригид эса жуда диққат билан тинглайди. Лекин ўзи гапирганда, секин, мантиқан тўғри гапиришни яхши кўради, гапини бўлишларнни сира истамайди. Агар суҳбатни бўлсангиз, кейинги сафар сиз билан гаплашмай қўя қолишни афзал кўради. Агар у билан уришиб қолсангиз, анча вақтгача унинг жаҳли чиқмайди, сизни охиригача эшитиб, секин жавоб беради, ундаги ранжиш, жаҳл чиқиши одатда сиз кетгандан кейин келади. Агар унинг суҳбатдоши тоқатсиз одам бўлса, иккаласининг чиқишиши қийин, чунки у узоқдан келиб тушунтиришни яхши кўради. Демак бу типлар ҳам ҳар хил, ҳар бирида ҳам яхши, ҳам ёмон сифатлар бор.

Доминант ва тобе тоифали шахслар


Доминант тип мулоқот жараёнида сира ҳам бошқалардан паст келишни хоҳламайди, савол берилса, хоҳласа жавоб беради, бўлмаса, индамаслиги ҳам мумкин. У доимо суҳбатдошга таъсир кўрсатиши, унинг бўйсунишини хоҳлайди. Унда эгоизм ҳисси кучли, ўзи хато фикр юритса, хатолигини суҳбатдош сезса ҳам уни бўйнига олмайди. Доминант тип – қатиятли. Суҳбат давомида у сизнинг фикрингизни ярим ёълда тушунса, сизни охиригача тинглашни истамайди, гапни бўлиб, майинлик билан гапни тугатиб қўйиши мумкин. Агар иккала суҳбатдош ҳам доминант бўлишса, унда улар ўртасида осонгина рақобат ҳисси юзага чиқиши, келишмай қолишлари мумкин. Шунинг учун жанжаллашиб қолмаслик учун доминант шахснинг мустақиллиги, дадиллигига кўниш, унга ўз нуқтаи назарини охиригача баён этиш имкониятини бериш лозим.


Тобе типли шахс эса суҳбатдошнинг қарашларига мослашади, доимо ён беришга тайёр, шунинг учун у кам жанжаллашади, лекин ёмон кўриб қолган одами билан умуман гаплашмайди. Суҳбат шароитидагина у аста-секин ўзининг дадиллигини кўрсатиши, очиқ гаплашиши, баъзан эътирозлар билдириши мумкин. Тобе шахсли болаларни рағбатлантириш мақсадга мувофиқдир, шунинг учун ҳам уларни мақтаб туриш, гапираётганда кўзлар, юз ифодалари билан уларни руҳан қўллаб туриш керак. Бирор қарорга келиш керак бўлиб қолса, бу шахс қарорни яхшиси сиз қабул қилишингизни хоҳлайди, чунки жавобгарликни бўйнига олишни истамайди.

Юқорида келтирилган типларни кузатар эканмиз, барчасида яхши ва ёмон, ноқулай сифатлар борлигини кўрамиз. Ҳаётда кўпинча соф у ёки бу тип вакили учрамайди, лекин у ёки бу вазиятларда такрорланадиган фазилатларга қараб одамларни типларга бўламиз. Бундан ташқари, бир марта кўришда одам ҳақида хулоса чиқариб бўлмайди. Уни турли шароитларда бир неча марта кузатиш лозим.

8.5. Асосий тушунча ва атамалар

Индивид; индивидуаллик; темперамент; характер; иродавий сифатлар; эмосия (ҳиссиёт)лар; шахс иқтидори; қобилиятлар; интеллект; орттирилган сифатлар; интеллектуал салоҳият;. қобилиятларнинг психологик структураси; қобилиятлар ва қизиқишлар диагностикаси; нутқининг хусусиятлари; ташқи қиёфа; физиономика; хиромантия; конститусион назариялар.

8.6. Резюме

Фанда “индивид” тушунчаси “одам” деган тушунчани тўлдириб, унинг ижтимоий ва биологик мавжудот сифатида мавжудлигини тасдиқлайди. Бу тушунчанинг моҳиятини бир томондан, бошқа одамлардан фарқловчи белги ва хусусиятлари, иккинчи томондан, ўзига ва ўзига ўхшашларга хос бўлган умумий ва характерли хусусиятлари ташкил этади. Демак, индивид – инсонга алоқадорлик фактини тасдиқловчи илмий категориядир. “Индивидуаллик” эса, юқоридаги ҳар иккала тушунчаларга нисбатан торроқ тушунча бўлиб, у конкрет одамни бошқа бир конкрет одамдан фарқловчи барча ўзига хос хусусиятлар мажмуини ифодалаш учун қўлланилади. Ҳар бир шахс бир-бири билан характер, темперамент ҳамда иродавий сифатларининг бетакрорлиги ўзининг

8.7. Ўз-ўзини назорат ва муҳокама қилиш учун саволлар

1.
Индивид ва индивидуаллик тушунчалари бир-бири билан қандай фарқланади?

2.
Индивидуалликни изоҳловчи қандай хусусиятлар мажмуаси мавжуд?

3.
Шахс иқтидори ва қобилиятлари диагностикаси деганда нимани тушунасиз?

4.
Интеллектга нисбатан қандай таърифлар берилган?

5.
Шахс интеллектуал салоҳиятини шаклланганлик даражалари кетма-кетлиги қандай ташкил топган?

6.
қобилиятларнинг психологик структураси деганда нималарни биласиз?

7.
Темперамент нима ва у қандай хусусиятлар мажмуига киради?

8.
Нерв жараёнлари ва темперамент типлари ўртасидаги ўзаро боғлиқликни ўрганган олимни айтинг?

9.
Характерга қандай бера оласиз?

10.
Фанда фаолиятга нисбатан ёндошувларга хос қандай характер тизимлари фарқланади?

ИИИ қисм

Шахс: ёш даврлар ва акмеология

ИХ Боб

СҲАХС ТАРАққИЙОТИНИНГ ЙОСҲГА БО|ЛИқ ХУСУСИЙАТЛАРИ

Бобнинг қисқача мазмуни

Шахс тараққиётидаги ижтимоий ва генотипик омиллар. Ёш даврлари психологияси. Генетик, туғма ёки орттирилган ижтимоий омиллар.

Шахс тараққиётини даврларга бўлиш. Даврларга бўлишга қаратилган классификасиялар. Ж.Пиаже бўйича интеллектни ривожланиш босқичлари. 1965 йили ХФАнинг махсус симпозиумида қабул қилинган ёш даврлари схемаси. Э. Эриксоннинг шахс “Мен”ини ривожланиш босқичларига таянган классификасияси.

Болалик – илк ёшлик даври. 1 ёшдан кейинги тараққиёт. 3 ёшгача бўлган тараққиёт. Мактабгача тарбия ёши даври. Болаликнинг мактаб даври.

Ўсмирлик ва ўспиринлик даврларида шахс ижтимоийлашувининг ўзига хос хусусиятлари. Ўсмирлик даври ва унинг ўзига хос психологик талқини. Ўспиринлик даври хос қонуниятлар. Профессионал ўз-ўзини англаш босқичлари. Ёшлардаги аттраксия ва эмосионал муносабатлар. Дўстлик. Севги.

Йетуклик даври психологияси – Акмеология. Левинсон таснифи бўйича йетуклик даврининг босқичлари. Акмеология ва унинг луғавий маъноси. Акмеология фанининг асосий вазифаси.

9.1. Шахс тараққиётидаги ижтимоий ва генотипик омиллар

Машҳур рассом Пабло Пикассо 80 ёшга кирганда: “Ёшлик ва кексалик тушунчаси инсон ўзи руҳан қаригандагина маълум аҳамият касб этади. Айни пайтда мен анча кексайиб қолганимга қарамай, ўзимни 20 ёшлидай ҳис қилмоқдаман”, – деб ёзган экан. Яъни, инсон умри маълум даврларга бўлинар экан, унинг ҳар бир босқичи шахснинг ўзи ва яқинларига қилган эзгу ишларининг қадр-қимматига кўра баҳоланади. Шу боис ҳам, шахс тараққиётининг у ёки бу босқичидаги ёш хусусиятларини билиш таълим-тарбия жараёнида амалий аҳамият касб этади.

Одамнинг ҳаётий ёълининг боши, унинг камол топишининг негизи аслида Оллоҳнинг инояти билан бола дунёга келишига асос солинган дастлабки онлардан бошланади. Кейинги тараққиёт босқичлари қатор ижтимоий, биологик, табиий, руҳий, жисмоний омилларга боғлиқки, ушбу хусусиятларни психологиянинг махсус тармоғи бўлган ёш даврлари психологияси ўрганади.

Шундай қилиб, шахс индивидуал тараққиётининг муҳим омилларидан бири унинг ёшига боғлиқ бўлган хусусиятларидир. Чунки тараққиётнинг ҳар бир ёш босқичи ўзининг ривожланиш омилларига, қонуниятларига, янгиликлари ва ўзгаришларига эга бўлиб, улар шахснинг характери, темпераменти, иқтидори, билиш жараёнларига бевосита таъсирини ўтказади.

Ёш тараққиёти даврларининг ҳам сифат, ҳам миқдор ўзгаришларига эга бўлган кўрсатгичлари борки, амалий психология ҳар бир ёш хусусиятларини ана шу иккала кўрсатгич нуқтаи назаридан ўрганиши ва шахс хулқини бошқариш, унга ижобий таъсир кўрсатишда уларга таянмоғи лозим. Умуман психологияда исбот қилинган фактлардан бири шуки, турли даврлардаги инсон тараққиёти ўта мураккаб жараён бўлиб, ҳар бир даврнинг ўз қонуниятлари мавжуд. Ҳар бир босқичда шахснинг бирор бир хусусиятлари ўзининг йетуклик босқичига эришади. Масалан, оламни сенсор жиҳатдан, яъни, сезги ва идрок қилиш органлари билишнинг йетуклик фазаси 18-25 ёшларда (Лазарев маълумотларига кўра), интеллектуал, ижодий йетуклик – 35 ёшларда (Леман маълумотлари), шахснинг йетуклиги 50-60 ёшларга келиб энг юқори нуқтасига эришади. Шунга ўхшаш хусусиятлар инсоннинг бутун умри мобайнида муттасил камолга йетиб, ривожланиб боришини таъминлайди. Шуниси характерлики, ҳар бир ёшда бирор функсияларнинг ривожланиши бошқа бир функсияларнинг сусайиши ҳисобига рўй беради. Масалан, болаликнинг илк боғча ёшида фазога мослашув жуда кучайса, кейинчалик унинг ўрнини вақтни адекват идрок қилиш эгаллайди. қарияларнинг бирор нарсалар хусусида билимдонлиги, маълумотларни яхши эслаб, улар хусусида фикрлай олиши, психомоторик функсиялар ва бевосита билиш жараёнларининг сусайиши ҳисобига рўй беради. Худди шундай боланинг 3-5 ёш даври тилни, унинг луғавий ва морфологик хусусиятларини ўзлаштиришга жуда мақбул бўлса, йетуклик даври бўлмиш 45-55 ёшларга келиб айни шу сифат деярли ўзини ёъқотади (“тил қотиб қолади”).

Психологиянинг махсус тармоғи ҳисобланмиш ёш даврлари психологиясининг энг асосий муаммоларидан бири шуки, инсон психик тараққиётида қандай омиллар – генетик, туғма ёки орттирилган, ижтимоий омиллар роли йетакчи эканлиги масаласидир. Бир томондан, боланинг ўз ота-оналаридан мерос сифатида ўзлаштирган сифатлари, масалан, анатомо-физиологик хусусиятлар, мия фаолиятининг ўзига хослиги, тана тузилиши (қўл, оёқ, юз тузилиши ва бошқ.), албатта, психологик жаҳатдан одам боласининг муҳитга мослашуви, унда ўзини эркин тутиши ва фаол ҳаракатлар қилиши, рўй бераётган жараёнларни онгида маълум маънода айнан, тўғри акс эттиришига сабаб бўлади. Чунки оддийгина анатомик аномалия ҳолати (қўлнинг калталиги, бўйнинг жуда кичиклиги каби) психикага ва шахснинг жамиятда ўзини тутишига салбий таъсир кўрсатади. Лекин иккинчи томондан, ташқи муҳит таъсирини ҳам камситиб бўлмайди. Масалан, агар бола махсус ўқув масканларида ўқимаса, унга тарбиявий таъсирлар кўрсатилмаса, унинг ривожланиши қандай бўлишини тасаввур қилиш қийин эмас.

Бу муаммолар устида бош қотирган рус олимларидан Л.Виготский, С.Рубинштейн, А.Леонтйев, хорижлик Ж.Пиаже, К.Левин ва кўплаб бошқа психологлар иккала омил ролини ҳам инкор қилмаган ҳолда ижтимоий муҳитнинг йетакчи таъсири тўғрисидаги фикрни баравар ёқлаганлар. Чунки тўғри ташкил этилган таълим-тарбия, оила ва ундаги ўзаро муносабатларнинг характери, шахс мулоқотда бўладиган ижтимоий гуруҳлар, у танлаган касб ва касбдошлари муҳити, никоҳ ва маълумот масалаларининг қандай ҳал қилинганлиги каби қатор ижтимоий омиллар шахснинг ривожланиши, унинг ўз-ўзини англаши ва ўзгаларга муносабати, билиш жараёнлари ҳамда интеллектуал тараққиётида катта аҳамиятга эгалигига шубҳа ёъқ. Республикамиз Президенти И.Каримов бошчилигида мутақиллигимизнинг дастлабки йилларидаёқ бошланган “Соғлом авлод учун” сиёсати фарзандларимизнинг ҳам жисмонан, ҳам руҳан, ҳам ақлан йетук бўлишларига қаратилган. Жисмонан соғлом танада соғлом руҳ бўлиши табиий.

9.2. Шахс тараққиётини даврларга бўлиш

Шу вақтгача психология илмида шахс тараққиётини даврларга бўлиб ўрганишга жуда катта эътибор қаратилган. Бир қанча даврий схемалар ҳам таклиф этилган. Лекин шу соҳада астойдил ижод қилган ҳар қандай олим ўзининг “даврларини” таклиф этаверган. Бу тушунарли, зеро, инсоннинг ҳаётий ёъли ва унинг асосий лаҳзалари тарихий тараққиёт мобайнида ўзгаради, бир авлоддан иккинчи авлод тараққиётига ўтишнинг ўзи ҳам қатор ўзгаришларни келтириб чиқаради.

Даврларга бўлишга қаратилган классификасияларнинг ўзи ҳам икки турли бўлади: жузъий (алоҳида даврларни яна қўшимча даврларга бўлиш – “даврлар ичидаги даврлар”) ва умумий (инсон умрининг барча босқичларини ўз ичига олган). Масалан, жузъий классификасияга Ж.Пиаженинг интеллектнинг ривожланишини босқичларга бўлишини киритиш мумкин. У бу тараққиётни 3 босқичда тасаввур қилган.

Д.Елкониннинг ёш даврлари босқичларини бўлиши Э.Ериксоннинг тараққиётни даврларга бўлиш тамойилларига асосланади. Бу классификасияларда болалик даврини ўзининг уч даври фарқланади: илк болалик, болалик ва ўсмирлик. Ҳар бир босқичнинг ўзига хос йетакчи фаолияти, ўзгаришлари ва ривожланиш шарт-шароитлари мавжуд бўлади ва уларни билиш тарбиячилар учун катта амалий аҳамиятга эга бўлади. Ҳар бир босқичда фаолият мотивлари ҳам ўзгаради, уларнинг ўзгариши шахс эҳтиёжлари ва талаблари даражасининг ўзгаришига мос тарзда рўй беради. Профессор Э.|озийевнинг “Психология” (1994) китобида бундай бўлинишлар характеристикаси батафсил келтирилган.

35-расм. Ж.Пиаже бўйича интеллектни ривожланиш босқичлари

4-жадвал. 1965 йили ХФАнинг махсус симпозиумида қабул қилинган ёш даврлари схемаси

ёш даврлари
еркакларда
аёлларда

чақалоқлик
1-10 кун
1-10 кун

емизиклик даври
10 кундан 1 ёшгача
10 кундан 1 ёшгача

илк болалик 
1-2 ёш
1-2 ёш

болаликнинг 1-даври
3-7 ёш
3-7 ёш

болаликнинг 2-даври
8-12 ёш
8-11 ёш

ўсмирлик даври 
13-16 ёш
12-15 ёш

ўспиринлик даври
17-21 ёш
16-20 ёш

ўрта йетуклик даври:



биринчи босқич
22-35 ёш
21-35 ёш

иккинчи босқич
36-60 ёш
36-55 ёш

кексалик даври
61-75 ёш
56-75 ёш

қарилик даври
76-90 ёш
76-90 ёш

узоқ умр кўрувчилар
90 ёшдан ортиқ
90 ёшдан ортиқ
Инсон ҳаётининг барча даврини яхлит тарзда қамраб олган классификасиялардан бири – бутун жаҳон олимларининг қарорига кўра, 1965 йили Халқаро Фанлар Академиясининг махсус симпозиумида қабул қилинган схема ҳисобланади. қуйида келтирилган 4-жадвалда берилган худди шу юқоридаги схема бўлиб, у Ананйев, Эриксон ва Бирренлар таклиф этган классификасияга асосланган.

Тараққиётни ёш даврларга бўлишда ўзига хос классификасиялар ҳам бор. Масалан, Э. Эриксонда шахс “Мен”ининг ривожланиш босқичларига таянган классификасияси ҳам мавжуд бўлиб, унда ҳар бир тараққиёт даврида алоҳида аҳамият касб этадиган сифатлар ҳам ижобий, ҳам салбий жиҳатдан ажратилган. 

Ериксон классификасиясининг ўзига хос қиммати шундаки, унда шахснинг ўзи тўғрисидаги тасаввурларининг жамият таъсирида ўзгариши назарда тутилади. Шунга ўхшаш босқичларга бўлишлар охирги пайтда яна кўплаб муаллифлар томонидан таклиф этилмоқда (Г. Гримм, Д. Бромлей ва бошқ.). Уларнинг барчасидаги умумий мезон шуки, ҳар бир тараққиёт даври шахс ривожи учун нимани таклиф этади-ю, шахс унда қандай ривожланиш кўрсатгичларига эга бўлади. Уларни табиий ўзгаришларда билиш ва ўрганиш керак, чунки бусиз шахс тарбиясини тўғри ёълга қўйиб бўлмайди. Масалан, мактаб ёшидаги болаларга қўйилган талаблар катта одамлар жамоасига тўғри келмайди, ёки боғча ёшидаги бола билан тил топишиш билан талаба билан тил топиш ўзига хос педагогик тактни ва ўша ёш соҳасида билимдонликни талаб қилади.

9.3. Болалик – илк ёшлик даври

Илк ёшлик даври бизнинг тилимизда “болалик” деб аталади. Бу давр бола тараққиётида жуда катта аҳамиятга эга. Чунки айнан шу даврда бола предметлар ва нарсалар олами билан бевосита танишади, ўз она тилида гапириш малакаларини орттиради ва тенгқурлар даврасини топади. Боғча ёшигача бўлган илк болалик даврининг ўзига хослиги шундаки, бу даврда бола ҳиссий олами бойийди, у бевосита ўзини ўраб турган яқинлари муҳитига мослашади, у йердаги мулоқот ва муомала шаклларидан таъсирланади. Боланинг ташқи оламни билишга бўлган табиий эҳтиёжлари ҳам айни шу даврда намоён бўлади. Шунинг учун ҳам ҳали ёшига тўлмаган болага ранг-баранг ўйинчоқлар берилса, ўзи ётган бешикдаги рангли безаклардан завқланади.

Бу бола тараққиёти ва оламни билишга интилиши қониқтирилаётганлидан дарак беради.

Бола 6 ойлик бўлгандан кейинги даврида энди ўз қуллари билан предметларни ушлайдиган, уларнинг “сирлари”ни ўргана бошлайди, ўзидаги ҳиссиётларни ва завқланаётганларини “ғудурлашлари” ва товуш оҳангларида ифодалайди. Ушбу даврда боладаги ана шу элементар эҳтиёжларнинг қондирилиши, бундай ташқари, бу эҳтиёж севимли онаси, бувилари, отаси, бўлса агар, акалари ва опалари даврасида рўй бериши янада аҳамиятлидир.

Ўтказилган тадқиқотлар шуни кўрсатдики, она меҳрига, яқинлари эътиборига тўйинганлиги боланинг 1 ёшдан кейинги тараққиёти, она тилини ўзлаштириши ва руҳан тетик бўлиши ўртасида бевосита боғлиқлик мавжуд экан. Маълум сабабларга кўра туққан онасидан айрилган, маълум вақтга айрилиқда бўлган гўдакнинг ривожланишида – овқатланишидан тортиб, ақлий ривожланиши ҳамда тилни ўзлаштиришида қатор муаммолар пайдо бўлиши ҳам исботланган. Демак, 3 ёшга келиб, бола руҳиятида табиий тарзда пайдо бўладиган психологик зиддиятлар – 3 ёшлилик зиддияти, 

тенгқурлар жамиятидаги унинг ўрни, тилни ўзлаштириши бевосита илк ёшликда болага кўрсатилган меҳр-муҳаббатга, эътиборга боғлиқ.

3 ёшгача бўлган тарққиётнинг ўзига хослиги шундаки, бола ўйин фаолиятига фаол тарзда тортилади ва айнан шу фаолиятга катта эҳтиёж сезади. Агар боланинг жинсига монанд ўйинларнинг катталар томонидан тўғри ташкил этилишига, маънавияти ва руҳиятига мос ўйинчоқларнинг бўлиши таъминланса, унинг билиш жараёнлари, биринчи навбатда, идрок қилиш, интеллектуал қобилиятлари ҳам маромида ривжланади. Психологик кузатишларда аниқланишича, қиз болалардан кўра ўғил болалар ўйинига кўпроқ эътибор қаратилар, уларга олиб бериладиган ўйинчоқлар сони ва сифати ҳам анча юқори экан. Бу бир томондан, ота-оналарнинг ўғил боланинг шўхроқ бўлишини инобатга олиб, уни банд этишга интилиши бўлса, бизнинг шароитимизда ўғил бола – меросхўрга муносабатнинг илк ёшликдан шаклланиши билан ҳам изоҳланади.

Бу нарса ўз навбатида ўғил бола тафаккурининг тезроқ ривожланиши, унда кашфиётчилик элементларининг пайдо бўлишига олиб келади. қизларга эса келажакда она бўлади, деган маънода кўпроқ уй-рўзғор юмушларига алоқадор ўйинчоқлар, қўғирчоқлар олиб берилади. Бу маълум маънода, дарҳақиқат, қизларни бўлғуси ҳаётга тайёрласа, иккинчи томондан, унинг ташқи оламни билиш ва кашф этиш имкониятларини чеклайди. Шуларджан келиб чиқиб, ҳозирги замонавий оиладаги (кўп ҳолларда алоҳида яшайдиган нуклеар оила) кам сонли болаларни тарбиялаш борасида қатор муаммоларни келтириб чиқармоқда. Ўзбекистонда оила, оналик ва болаликни ижтимоий муҳофаза қилиш, “Она ва бола” давлат дастури доирасида амалга оширилган турли тараққиёт ёшдаги болаларнинг ҳам маънавий, ҳам интеллектуал, ҳам жисмоний ривожланиши учун яратилган шароитлар, оналарнинг айнан 3 ёшгача тараққиёт даврида боласини парвариш қилиш имкониятининг яратилганлиги бу борада ижобий самаралар бериши шубҳасиздир.

Мактабгача тарбия ёши даври

Бу давр анъанавий тарзда боғча ёши деб юритилади. Чунки аксарият болалар бу даврда мактабгача таълим муассасалари ҳисобланган боғчаларга борадилар, у йерда махсус дастурлар асосида билиш эҳтиёжларини қондириб, мактабга тайёргарлик босқичини ўтайдилар. Лекин шуниси характерлики, боғчага боролмаган болалар ҳам мактабга боргач, ўзларининг боғча тайёргарлигини ўтаган тенгқурларига йетиб оладилар. Демак, бу ёш даврнинг хусусияти шундаки, бола қандай шароитда бўлмасин, агар унинг ёнида меҳрибонлик қилувчи, тўғри ёъл-ёъриқ кўрсатувчи катталар бўлса, у бу даврдаги барча эҳтиёжларини қондира олади. Хўш, бу қандай эҳтиёжлар?

Биринчидан, бу даврнинг йетакчи фаолияти ўйин фаолияти бўлгани боис, бола турли ўйинлар – предметли, ролли, сюжетли каби ўйинлар ўйнаб, ўзидаги ижтимоий ҳаёт нормаларини ўзлаштиришга бўлган талабини қондиради. Боғча ёшида мақсадли тарзда қўйилган ўйинлар ёки маҳалладаги тенгқурлари билан амалга ошириладиган ўйинларда бола ташки обйектив ҳамда ижтимоий олам сир-асрорларини ўзлаштириб, ўзини катталар оламига тайёрлашни бошлайди.

Иккинчидан, боғча ёшида болалар ўз ақлий имкониятлари чегарасини кенгайтиришга бўлган эҳтиёжни қолдирадилар. Айнан шу даврда бола тилида ишлатиладиган “Нега?”, “Нима учун?”, “қандай?” қабилидаги саволлар ва уларга катталардан олинган асосли ва тушунарли жавоблар боланинг билиш жараёнларини такомиллаштириш, билишга имкон берувчи психик функсиялари – идрок, хотира, тафаккур, диққат, нутқ кабиларни ривожлантиради, билимлари диапозонини кенгайтиради. Мутахассисларнинг таъкидлашларича, мактабгача тараққиёт ёшида бола умри давомида миясида ҳосил бўладиган маълумотларнинг деярли ярмини қабул қилиб бўлади. Гап – кейингии тараққиёти даврида ана шу қабул қилинган маълумотнинг неча фоизини самарали қўллаши ва бойита олишида.

Учинчидан, бу даврда бола узидаги ижтимоий эҳтиёжларни қондира бошлайди. Бу – жамоада яшаш, жамоада ўз ўрнига эга бўлиш ва унда ўзининг “Мени”ни таъкидлай олиш эҳтиёжидир. Бу эҳтиёж 3 ёшли боланинг тилида “мен, мен ўзим” каби сўзларни ишлата бошлаши ва шу орқали ўзини энг яқинларидан айри ҳис қила бошлашидан бошланади. Бундай ўзгариш бола учун осон кечмайди, шунинг учун ҳам “уч ёшлилик инқирози” қатор қийинчиликлар, инжиқликлар, агрессив хулқ билан бирга намоён бўлади. Ўйинчиоқларни олиб отишлар, ўзини йерга отиб йиғлашлар, яхши кўриб йейдиган нарсаларига ҳам зард қилишлар ва бошқалар айни шу инқирознинг бошдан кечирилаётганлигидан дарак беради. Шунинг учун ҳам бу даврда болага эътибор, унинг ўзгалар билан нормал мулоқотда бўлиш, тенгқурлари, шериклари даврасида ўзини яхши ҳис қилиши учун шароитлар яратиш руҳий инқирозни тезроқ йенгиш ва ижтимоий эҳтиёжни қондиришга кўмаклашади.

Шуни алоҳида таъкидлаш мумкинки, замонавий болаларнинг телевизор олдида кўп вақт ўтказиши, “денди”, “компютер” ўйинларига ружу қуйиши айнан ижтимоий-психологик эҳтиёжларнинг қондирилмаслигига олиб келади. Бундай болаларнинг ҳаракатли ўйинларни чеклашларидан ташқари, улардаги маънавий-мафкуравий тасаввурларида ҳам бўшлиқ пайдо бўлиши, одамлар, улар ўртасидаги муносабатлар тўғрисида ҳам нотўғри фикрлар пайдо бўлиши хавфи бор. Шунинг учун ҳам болалар боғчасида ташкил этиладиган ролли ва сюжетли ўйинлар, уларда барча болаларнинг фаол иштироки болада ижтимоий кўникмаларнинг тўғри ривожланишига олиб келади.

Болаликнинг мактаб даври

Бу давр одатда кичик мактаб даври ёки бошланғич мактаб даврига тўғри келади. Бу даврнинг аамиятли томони шундаки, боланинг боғча ёши даврида тўплаган шахсий тажрибаси, тил бойлиги, билиш имкониятлари энди тартибга туша бошлайди, у ҳам интеллектуал, ҳам ахлоқан, ҳам ижтимоий томондан ривожланиб, улғая бошлайди. Женевалик психолог Жан Пиаженинг (Пиагет, 1952) маълумотларига кўра, 6-7 ёшли боланинг интеллектуал салоҳиятида кескин бурилишлар рўй беради. Унинг хотираси анча яхши бўлиб, маълум тизимга, тартибга тушади, энди у кўпроқ ўзи хоҳлаган нарсаларни эсда сақлаб қоладиган бўлиб боради. Шунинг учун ҳам, улар баъзан ота-оналари ўйланиб қоладиган мавҳум математик вазифаларни ҳам ўқитувчиси ўргатгандай тезда йечадиган бўлиб қолади. Ҳар хил эртакларни эшитиб юрган бола энди реал ташқи оламни, унинг қандай бор бўлса, шундай мавжуд хусусиятлари доирасида идрок қилиб, англай бошлайди.

Бошланғич мактабда ўқиётган бола учун шахсий ютуқлари – ўкишда, спортда, болалар орасидаги нуфузи ва обрўси катта аҳамият касб эта боради. Бу даврда болалар ўзларининг қайси жинсга тааллуқли эканлигини теран англаб, мактабда “ўғил болалар” ва “қиз болалар” гуруҳи шаклланади. Ҳар бир гуруҳнинг ўзига яраша қизиқишлари, машғулотлари бўлиб, қизларнинг даврасида бўлиш, масалан, ўғил бола учун ҳаттоки, ноқулай бўлиб қолади.

Енг муҳими, айнан бу давр ахлоқий нормаларнинг маъносини тушуниш, ахлоқий қадриятларни ўзлаштириш ва маънавий тасаввурларнинг шаклланиши учун ўта сезгир ва қулай ҳисобланади. Шунинг учун ҳам катталарга ҳурмат, кичикларни эъзозлаш, ота-онага эҳтиром қурсатиш, Ватанни севиш, шахсий ва ижтимоий мулкка тўғри муносабат ҳислари тарбияланади. Бола жазо билан рағбатлантириш ўртасидаги фарқни ажрата бошлайди ва нима қилиб бўлса ҳам жазоланишдан, кўпчиликнинг назаридан қолмасликка ҳаракат қилади. Шу боис ҳам оилада ва таълим масканида боланинг ахлоқий ва маънавий тарбияси учун яратилган яхши шарт-шароит айни бу даврда ўзининг сезиларли самарасини беради.

9.4. Ўсмирлик ва ўспиринлик даврларида 

шахс ижтимоийлашувининг ўзига хос хусусиятлари

Ўсмирлик ва ўспиринлик даврлари мактаб ва бошқа таълим масканларида ўқиш даврларига тўғри келади. Бу даврдаги йетакчи фаолият ўқув фаолияти бўлиб, унда бола билим олиш билан боғлиқ малака ва кўникмаларни орттиришдан ташқари, шахс сифатида ҳам муҳим ўзгаришларни бошдан кечиради.

Ўсмирлик даври

Енг мураккаб ва шу билан бирга муҳим тараққиёт босқичидир. Илк ўсмирлик 11-13 ёшни, катта ўсмирлик 14-15 ёшларни ўз ичига олади. Ўсмирлик – организм тараққиётидаги шиддат ва нотекислик билан характерланиб, бу даврда тананинг интенсив тарзда ривожланиши ва суякларнинг қотиши рўй беради. Юрак ва қон томирлар фаолиятида ҳам нотекислик бўлиб, бу ҳам бола феълининг ўзгарувчан, динамик ва баъзан номаъқулликлар ва ноқулайликларни келтириб чиқаради. Булар албатта асаб тизимига ҳам ўз таъсирини кўрсатиб, бола тезга аччиқланадиган ёки тормозланиш юз берганда анчагача депрессия ҳолатидан чиқолмайдиган тушкунликда қолиши ҳам мумкин.

Ўсмир жисмоний тараққиётини белгиловчи асосий омил жинсий балоғат бўлиб, у нафақат психик, балки ички органлар фаолиятини ҳам белгилайди. Шу билан боғлиқ ҳолда онгли (кўпинча онгсиз) жинсий майллар, шу билан боғлик нохуш ҳис-кечинмалар, фикрлар пайдо бўладики, бола уларнинг асл сабабини ҳам тушуниб йетолмайди. Психик тараққиётнинг ўзига хослиги шундаки, у муттасил ривожланиб боради, лекин бу ривожланиш кўплаб қарама-қаршиликларни ўз ичига олади. Бу тараққиёт ўқув жараёнида кечгани учун ҳам тўғри ташкил этилган ўқув фаолияти бола психикасининг мувозанатига таъсир кўрсатиб, унинг турли фикр-ўйлардан чалғишига замин яратади. Айниқса, диққат, хотира, тафаккур жараёнлари ривожланади. Айни шу даврда бола мустақил равишда фикрлашга интила боради. Чунки бу даврда у кўпроқ ўз фикр-ўйлари дунёсида мушоҳада қилиш, олам ва унинг сирларини билишга, назарий билимларни кўпайтиришга интилади. Бунинг сабаби – яна ўша катталикка ўтиш бўлиб, болада ўзига хос “катталик” ҳисси пайдо бўлиб, бу нарса унинг гапириши ва фикрлашларида ҳам ифодаланади. Шунинг учун ҳам мактабда берилган мустақиллик ва тўғри ташкил этилган ўқиш шароитлари, самимийлик муҳити, ўсмирнинг мустақил фикрлашига катта имкониятлар очиши ва ундаги ижодий тафаккурни ривожлантириши мумкин. Шунга боғлиқ тарзда ўсмирнинг ўз фалсафаси, ўз сиёсати, бахт ва муҳаббат формуласи яратилади. Мантиқан фикрлашга ўрганиши эса унга ўзича ақлий операсияларни амалга ошириш, тушунчалар ва формулалар дунёсида ҳаракат қилишга мажбур қилади. Бу ўзига хос ўсмирлик эгосентризмининг шаклланишига – бутун олам ва унинг қонуниятлари унга бўйсуниши кераклиги фикрининг пайдо бўлишига олиб келади. Шунинг учун ҳам айнан ўсмирлик пайтида болалар ўз ота-оналари билан ҳадеб тортишаверадилар. Аниқ бир тўхтамга келолмаса ҳам тортишиш бирор фиркни изҳор қилиш эҳтиёжининг ўзи унга жуда ёқади.

Шундай бўлишига қарамай, ўсмирлик юқорида таъкидланганидек, қарама-қаршиликларга бой даврдир. Уни баъзи олимлар “кризислар, таназзуллар” даври ҳам деб атайдилар. Сабаби – бола руҳиятида шундай инқирозий ҳолатлар кўп бўладики, у бу инқирозни бир томондан ўзи ҳал қилгиси келади, иккинчи томондан, уни ҳал қилишга имконияти, кучи ва ақли йетишмайди. Масалан, “катталик ҳиссига” тўсқинлик қиладиган омиллардан бири – бу уларнинг ўз ота-оналаридан моддий жиҳатдан қарамлиги. Руҳан қанчалик ўзларини катта деб ҳис қилмасин, ўсмир мактабга кетаётиб, онасидан ёки отадан пул сўрайди, улар эса болага болаларча муносабатда бўлиб, озгинагина пул берадилар. Иккинчидан, катталардай бўлишни хоҳлайди, лекин қиз бола онасининг, ўғил бола отасининг кийимини тошойна олдида кийиб кўрса, барибир ярашмайди. Яъни, ташқи кўринишдаги камчиликлар – ҳали қадду-қомаднинг келишмаганлиги, унинг устига юзлари ва танасида пайдо бўладиган нохуш тошмалар унинг руҳан салбий ҳисларни бошдан кечиришига олиб келади. Яъни, бу ёшни “аросат” ёши ҳам, деб аташ мумкин, чунки катта бўлиб катта эмас, бола ҳам эмас. Шуларнинг барчаси ўсмирлик давридаги руҳий туғёнларга сабаб бўлади. Лекин шуларга қарамай, бола ўзи билиб, билмай ўз ақлий салоҳиятини ўстиришга тиришади, чиройли фикрлашга ташна бўлади ва бу – унинг психик тараққиётидаги энг муҳим ўзгариш ҳисобланади.

Ўсмир шахсининг такомиллашуви ва шаклланишига туртки бўлган омиллардан бири – ўқув фаолияти мотивларидаги сифат ўзгаришидир. Кичик мактаб ёшидаги боладан фарқли, ўсмир энди фақат билимлар тизимига эга бўлиш, ўқитувчининг мақтовини эшитиш ва “5” баҳоларни кўпайтириш учун эмас, балки тенгқурлари орасида маълум ижобий мавқйени эгаллаш, келажакда яхши одам бўлиш учун ўқиш мотивлари устивор бўлиб боради. Лекин И.В.Дубровинанинг берган маълумотларига кўра, ўқув фаолияти мотивлари орасида умуман билиш, янги билимларга эга бўлиш мотиви кучсиз бўлгани сабабли, улар мактабга боргиси келмайди, ўқишга оғриниб келиб, салбий эмосиялар ва хавотирлик ҳисларини бошдан кечирадилар (ўртача 20% ўқувчилар). Бу катталарнинг ўсмир билан ишлашини қийинлаштиради.

Ўсмирнинг шахс сифатида тараққиётида икки хил ҳолат кузатилади: бир томондан, бошқалар, тенгқурлар билан яқинроқ алоқада бўлишга интилиш, гуруҳ нормаларига бўйсуниш, иккинчи томондан, мустақилликнинг ошиши ҳисобига бола ички руҳий оламида айрим қийинчиликлар кузатилади. Ўзгаларни англаш билан ўз-ўзини англаш ўртасида ҳам қарама-қаршиликлар пайдо бўлади. Кўпинча ўсмир ўз имкониятларини юқори баҳолайди, бошқалар эса унинг кучи, иродаси ва салоҳиятига ишончсизлик билан қарайди. Лекин шундай бўлса-да, ўзини нима қилиб бўлса ҳам ҳйеч бўлмаганда тенгқурлар жамияти томонидан тан олинишига эришишга интилади ва улар билан мулоқот ҳаётининг маъносига айланиб қолади. Агар мабодо ўсмир шу даврда бирор сабаб билан тенгқурлари жамияти томонидан инкор қилинса, у бунга жуда катта мудҳиш воқйеадай қарайди, мактабга бормай қўйиши, ҳаттоки, суисидал ҳаракатлар (ўз жонига қасд қилиш)ни ҳам содир этиши мумкин.

Ўсмирлик давридаги қийинчиликларнинг олдини олишнинг энг ишончли ва фойдали ёъли – бу унинг бирор нарсага турғун қизиқишига эришиш, фаолият мотивларини мазмунлироқ қилишдир. Масалан, шу даврда техникага қизиқиб қолган бола қизиқишини қондириш шарт-шароитининг яратилиши, бекор қолмаслигига эришиш, ҳар бир ҳаракатини рағбатлантириш, унга бир иш қўлидан келадиган одамдай муносабатда бўлиш катта педагогик аҳамиятга эга. Унинг қизиқишларини била туриб, олдига янгидан янги мақсадлар қўйиш – бола шахсининг ривожига асосдир. Шундагина унинг ўз “Мен”и тўғрисидаги тасаввурлари ижобий, ўз-ўзига баҳоси обйектив ва адолатли бўлади, ўзининг нималарга қодирлиги ва ким эканлиги ҳақида яхши фикрлар пайдо бўлади.

Бу даврда катталар эътибор беришлари лозим бўлган яна бир ҳолат бор. Бу ўсмирнинг ўзлигини таъкидлаш учун турли зарарли одатларни ўзлаштиришидир. Масалан, ўғил болалар сигарета чекиш, гиёҳванд моддаларни истеъмол қилиш орқали ўз шахснини бошқалар, тенгқурлари даврасида уқтирмоқчи бўлади. Бу нарса ўта жиддий тарбиявий муаммо бўлиб, оилада ёки мактабда синфдошлари орасида ўқув ёки меҳнатда ўзидан рози бўлолмаган бола кўпинча ана шундай зарарли ёълни танлайди. Шунинг учун ҳам катталардан ўсмирга алоҳида эътибор, яхши ўқиши учун шарт-шароит, унинг шахсиятига ҳурмат талаб қилинади. Ижтимоий фойдали меҳнат билан банд қилиш, ўқишдаги ютуқларини вақтида рағбатлантириб туриб, ҳамкорликда мустақил равишда тўғри қарорлар қабул қилишга ўргатиш анча яхши ижобий натижалар беради.

Ўспиринлик даври

Юқори синфга ўтган ўспирин психологиясининг ўзига хослиги шундаки, у ҳозирги пайтини, бугуни ва эртасини келажак нуқтаи назаридан, истиқболга назар билан қабул қилади. Айнан шу даврга келиб, ўспирин турли касбларга қизиқа бошлайди, ўзининг келажакда ким бўлишини тасаввур қила бошлайди. Демак, ўз-ўзини профессионал нуқтаи назардан ажратиш, тасаввур қилиш – ўспиринликнинг энг муҳим янгилигидир. Профессионал тараққиётнинг асосий босқичларини ажратар экан, Йе.А. Климов (1996), алоҳида “оптасия” (лотинча сўз: оптатио – хоҳиш, танлов) босқичини ажратади ва унинг характерли томони – одам томонидан профессионал тараққиётнинг босқичи танланишидир, деб эътироф этади. Оптасия босқичи 11-12 ёшдан 14-18 ёшгача бўлган тараққиёт даврини ўз ичига олади.

Бирор аниқ касб-ҳунарни танлаш ва ўз фаолиятини шунга ёъналтириш ўспирин шахси учун жуда катта аҳамиятга эга. Ана шундай танловнинг адекват ва тўғри бўлиши ўспириндаги билиш билан боғлиқ қизиқишлар ва профессионал ёъналишнинг шаклланганлигига боғлиқ бўлади. Профессионал қизиқишлар шаклланишининг ўзи олимлар томонидан тўрт босқичли жараён сифатида қаралади. Унинг биринчи босқичи 12-13 ёшларга тўғри келади ва ўта ўзгарувчанлиги, шахсдаги билиш жараёнлари ва асл иқтидор билан боғланмаганлиги билан характерланади. 14-15 ёшларга тўғри келадиган иккинчи босқичда қизиқишлар пайдо бўлади, улар кўп бўлиб, бевосита боланинг билиш имкониятлари ва шахсий хусусиятлари билан боғлиқ бўлади. Учинчи босқичда, 16-17 ёшларда қизиқишларнинг шундай интеграсияси рўй берадики, улар аввало жинсий хусусиятлар ва шахсдаги индивидуал хусусиятлар билан боғлиқ ҳолда ривожланади. Масалан, қизлар ва ўғил болалар ўзларига мос, ёқтирган ва ярашадиган касб-ҳунарни танлай бошлайдилар. Л.Головей (1996) фикрича, тўртинчи – ҳал қилувчи босқичда қизиқишлар доираси сезиларли даражада торайиб, профессионал ёъналиш шаклланиб бўлади ва у касб танлаш билан якунланади.

Ўзининг юқори поғонасига кўтарилган қизиқишлар ўспириннинг профессионал ёъналиши ва тўғри касб-ҳунарни танлашига замин яратади. Улар боладаги индивидуал-психологик хусусиятлар ва жинсий фарқлар билан боғлиқ бўлгани учун ҳам ўғил болалар кўпроқ – техник ва иқтисодий ёъналишларни, қизлар эса, ижтимоий-гуманитар ва бадиий соҳалар билан боғлиқ касбларни танлайдилар.

Умуман, инсон ҳаётида профессионал ўз-ўзини англаш катта ўрин тутади ва у жуда ёшлик пайтиданоқ шакллана бошлайди. Бу жараённи босқичларда тасаввур қилиш мумкин.

37-расм. Профессионал ўз-ўзини англаш босқичлари

Биринчи босқич: болалар ўйини, бунда бола илк ёшликданоқ у ёки бу касбга боғлиқ профессионал ролларни қабул қилади ва унинг муҳим элементларини ўзича “ўйнайди” (“ўқитувчи”, “доктор”, “тракторчи”, “футболчи”, “артист” ва шунга ўхшаш).

Иккинчи босқич: – бунда ўсмир ўзига жуда ёққан профессионал ролни хаёлан эгаллайди.

Учинчи босқич: касб-ҳунарни дастлабки танлаш – ўсмирлик ва илк ўспиринлик даврига тўғри келади. Турли-туман фаолият турлари дастлаб ўсмирнинг қизиқишлари нуқтаи назаридан (“прокурорликка қизиқаман, демак, юрист бўлишим керак”), кейин унинг қобилиятлари нуқтаи назаридан (“математикани осон йечаман, математик ёки муҳандис бўлсаммикан?”), ва ниҳоят, ўсмирдаги қадриятлар тизимидаги аҳамиятига қараб (“ночор касалларга ёрдам бергим келади, врач бўламан”) тоифаларга бўлинади ва ажратилади.

Тўртинчи босқич: амалий қарор қабул қилиш – касбни танлаш. Бунда иккита муҳим жиҳат бор: конкрет ихтисосликни унинг квалификасияси хусусиятлари, ишнинг ҳажми, оғирлиги, масъулиятлилиги ва унга йетарли тайёргарликнинг борлиги. Лекин охирги сосиологик маълумотларга кўра, олий ўқув юртини танлаш, конкрет касб-ҳунарни танлашдан олдинроқ юз бермоқда. Масалан, ўспирин қиз “Мен барибир Низомий номли педагогика университетига кираман”, дейди ва сўнгра конкрет факултет танланади. Шунинг учун ҳам кўпинча, ихтисосликдан, кейинчалик профессиядан “совиб қолиш”лар ана шундай установкалар билан тушунтирилади.

Бундан ташқари, касб танлашга таъсир қилувчи яна бошқа омиллар ҳам борки, уларнинг ҳисобга олиниши ҳам баъзан ёшларнинг тўғри, ўз имкониятлари ва қобиляитларига мос касб-ҳунарнинг танланмаслигига сабаб бўлади. Масалан, бундай омилларга оиланинг моддий шарт-шароити, ўқиш жойининг уйдан узоқлиги, ўқув тайёргарлигининг савияси, эмосионал йетуклик, соғлиқнинг ҳолати ва бошқалар.

Ўзбекистон Республикасида кадрлар тайёрлаш Миллий дастурининг 1997 йилда қабул қилиниши Президентимиз таъбири билан айтганда, мустақил фикрлайдиган, юксак малакали кадрлар тайёрлашга хизмат қилади. Жойларда очилган касб-ҳунар коллежлари, академик лисейлар, вилоятлар марказлари ва Тошкент шаҳрида ташкил этилган Ташхис марказлари 9-синфни тамомлаган ёшларнинг иқтидори ва лаёқати, қизиқишларини ўз вақтида аниқлаш, уни психологик методлар ёрдамида диагностика қилишни амалга оширади. Бу тадбирлар ёшлардаги касб-ҳунарга бўлган ёъналишни адекват қилиш, ўз яшаш жойидан узоқ бўлмаган шароитда зарур, ўз лаёқатига мос ҳунар эгаси бўлиб йетишишга ёрдам беради.

Ёшлардаги аттраксия ва эмосионал муносабатлар

Ўсмирлик ва ўспиринлик даврлари нафақат профессонал танлов ва касб эгаллаш учун мақбул давр бўлмай, бу давр ёшларнинг ўзлигини англаш, ўз қадр-қимматини билиш ва бошқаларга нисбатан муносабатда бўлиш тажрибасини эгаллаш даври ҳамдир.

Ўсмир ҳам ўспирин ҳам қанча ички руҳий изтироб, қарама-қаршилик, масъулият онларини бошидан кечирмасин, унинг эмосионал олами, атроф-муҳитда рўй бераётган ҳодисаларни онгида акс эттириши катта ўрин тутади. Айнан ўсмирлик даври бола қалбида ким биландир сирлашиш, кимнидир ўзига энг яқин киши сифатида тан олиш, уни руҳиятида кечаётган барча ўзгаришлардан вофиқ этиш истаги ва эҳтиёжини уйғотади. Биринчи марта “дўстлик”, “муҳаббат”, “севги” тушунчалари ҳам айнан шу даврда пайдо бўлади. Шунинг учун ҳам йетуклик ва кексалик давридаги кишилар ҳам ўсмирлик ва ўспиринлик йилларини энг беғубор, жозибали ва ёқимли сифатида хотирлайдилар.

Бу тараққиёт даври аттраксия деб аталмиш ҳиссиётнинг пайдо бўлиши учун энг мақбул даврдир. Аттраксия (лотинча аттраҳере – ёқтиртириш, ўзига жалб этиш) – бу бир инсоннинг бошқа бир инсонга ижобий муносабати асосида ёқиши ва ёқтириши, ўзаро мойилликни тушунтирувчи эмосионал ҳисдир. Бу бир одамда бошқа бир одамга нисбатан шаклланадиган ижтимоий установканинг бир кўриниши бўлиб, симпатия – ёқтиришдан тортиб, то севги муҳаббат каби чуқур эмосионал боғлиқлик ҳам шу ҳис асосида пайдо бўлади. Ижтимоий психологияда ушбу ҳиссиётнинг асл сабаблари ижтимоий мотивлар – шерикларнинг бевосита битта макон ва замонда эканликлари, уларнинг тез-тез учрашиб туришлари, учрашувлар тезлиги, суҳбатдошлар ўртасидаги масофа, ҳиссиётларнинг тарбияланганлиги каби омиллар таъсирида пайдо бўлиши ва унинг кечиш механизмлари ўрганилади. Тадқиқотлар бу каби эмосионал муносабатлар айнан балоғат ёши арафасида ривожланишини исбот қилган. Шуниси аҳамиятлики, аттраксиянинг намоён бўлиши, унинг кучи ва мазмуни ўсмир-ёшнинг шахс сифатида ўзини идрок қилиши, ўз-ўзини ҳурмат қилиши ва ўзгаларга нисбатан муносабатларда тоқатлироқ бўлишига бевосита таъсир кўрсатар экан. Шунинг учун ҳам ана шу даврда ўсмир ва ўспирин атрофида у ёқтирган ва уни ёқтирадиган одамларнинг бўлиши жуда катта тарбиявий аҳамиятга эга бўлиб, унинг акси бола руҳий азобланишининг сабабларидан ҳисобланади.

Дўстлик

Ўсмирлик ва ўспиринлик ёшида пайдо бўладиган барча муаммоларни йечиш ва у билан ўртоқлашиш учун болага дўст керак. Психолог тили билан айтганда, дўст – бу “алтер – Эго”, яъни иккинчи “Мен” бўлиб, у ўша пайтдаги “Мен”нинг бир қисми сифатида идрок қилинади. Бу шундай одамки, шахс у билан барча дарду-ҳасратларини муҳокама қилади, муаммоларини унинг олдига тўкиб солади. Дўстликнинг бошқа интим, эмосионал ҳиссиётлардан фарқи шуки, у одатда бир жинс вакиллари ўртасида бўлади ва дўстлар одатда 2 киши, айрим ҳолларда 3-4 киши бўлиши мумкин.

Дўстликнинг ҳам кўзлаган мақсадлари бўлади: у амалий, иш-фаолият билан боғлиқ, соф эмосионал (яъни, мулоқот эҳтиёжларини қондириш), расионал (интеллектуал муаммоларни ҳал қилишга асосланган), ахлоқий (ўзаро инсоний сифатларни такомиллаштиришга хизмат қилувчи) бўлиши мумкин. Дўстликнинг асосий шарти – ўзаро бир-бирини тушуниш. Шу шарт бўлмаса, дўстлик ҳақида гап бўлиши мумкин эмас. Агар ана шундай тушуниш бўлса, дўстлар гап-сўзсиз ҳам қилиқлар, юз ифодаси, юриш-туришга қараб ҳам бир-бирларини тушуниб олаверадилар.

Икки жинс вакиллари ўртасида ҳам дўстлик бўлиши мумкин, фақат у кўпинча танишув билан севги-муҳаббат ўртасидаги оралиқни тўлдиришга хизмат қилади.  Дўстларга хос бўлган сифатларга бир-бирини аяш, ғамхўрлик қилиш, ишонч, шахсий муаммоларга бефарқ бўлмаслик, қўллаб-қувватлаш, меҳр кабилар киради. Уларнинг ардоқланиши дўстликнинг узоқ давом этиши ва иккала томон манфаатига мос ишларни амалга оширишга ундайди. Дўсти ёъқ ўсмир ёки ўспирин ўзини жуда бахтсиз, ночор ҳисоблайди. Айниқса, агар дўсти хоинлик қилса, унинг кутишларига зид иш қилса, бу ҳолат жуда қаттиқ руҳий изтиробларни келтириб чиқаради. Шунинг учун ҳам ҳар бир ёш ўз дўстини хафа қилиб қўймаслик, унинг кўнглига қараб иш қилишга ҳаракат қилади. Агар илк ўспиринликда дўстлик мазмунан анча юзаки, бевосита мулоқот мақсадлари асосида ташкил этилган бўлса, ёш ўтган сари у ҳаёт мазмуни ва юксак қадриятига айланиб боради.

Севги

Агар дўстлик аттраксия намоён бўлишининг биринчи кўриниши бўлса, севги қалблар яқинлашувининг муҳим аломатидир. Севги – бу нафақат ҳиссиёт, балки бошқаларни сева олиш қобилияти ҳамда севимли бўла олишдир. Шунинг учун ҳам ўсмирлар ва ўспиринлар учун бу ҳиссиётнинг борлиги жуда катта аҳамиятга эгадир. Айнан ўсмирлир ва илк ўспиринликдаги севги беғубор, тиниқ, самимий бўлиб, ёш ўтган сари унинг мазмуни бойиб, бошқа қадриятлар ҳам ўрин эгаллай бошлайди. Тўғри, ўсмир билан ўспирин севгисида ҳам сифат фарқлари бор. Масалан, ўсмирлар бир-бирларига меҳр қўйишганда кўпроқ шерикларнинг ташқи қиёфалари, интеллектуал имкониятлари ва ижтимоий мавқаларига эътибор берадилар. Ҳақиқий севги ўспиринлик йилларинг охирларида пайдо бўлиб, унинг асосий мезони энди ташқи белги ва афзалликлар эмас, балки инсоний фазилатлар бўлиб хизмат қилади.

Севги – бу шундай туйғуки, у бир шахснинг иккинчи шахс устидан мутлоқ устунлиги ёки афзаллигини инкор этади. Бундай ҳиссиёт эса севги бўлмайди. Шунинг учун ҳам ўспиринлик ёшидаги йигит ва қизлар гуруҳда мулоқотда бўлишни ва бунда тенг ҳуқуқли муносабатлар бўлишини хоҳлайдилар. Бу талаб севишганлар учун ҳам қонун ҳисобланади. Дўстликдан фарқли, бу йерда турли кўринишлар ёки турларни ажратиш мумкин эмас. Бу ҳиссиёт шундайки, у томонларни фақат ахлоқан ва маънавий жиҳатдан яқин бўлишини тақозо этади. Севган юрак маънавий жиҳатдан яхши, улуғ ва ижтимоий жиҳатдан манфаатли ишларни қилишга қодир бўлади. Тўғри, кўпчилик ота-оналар ўқувчилик йилларида пайдо бўлган севги ҳиссидан бироз чўчийдилар, уни чеклашга, ҳаттоки, қизларга таъқиқлашни ҳам афзал кўрадилар. Лекин айнан шу ҳиснинг борлиги ёшларни улуғворроқ, самимийроқ, ҳар нарсага қодир ва кучлироқ қилади. Севгида “иши юришмаганларнинг” эса бошқа соҳаларда ҳам иши юришмайди. Улар ўзларини тушкун, бахтсиз, омадсиз ҳисоблайдилар.

Олимлар севгининг ёшларда намоён бўлиши ва унинг психологик таҳлилини ўрганишган. Маълум бўлишича, севгининг дастлабки босқичи – ўзаро ёқтириб қолиш – симпатия бўлиб, бунда асосан севги обйектининг ташқи жозибаси рол ўйнайди. Масалан, ўзбек хонатласини чиройли қилиб тиктириб олган қизчанинг даврада пайдо бўлиши, табиий кўпгина йигитларнинг эътиборини беихтиёр ўзига тортади. Улардан кўпчилиги бирданига, бир вақтда айнан шу қизчани “ёқтириб” қолишади. Лекин даврадаги қайси йигит унга ҳам маълум жиҳатлари билан ёқиб қолса, ўзаро симпатия шу икки шахс ўртасида рўй беради. Вақтлар ўтиб, бу икки ёш бир неча марта учрашиб туришса, оддий ёқтириш севгига, жиддийроқ нарсага айланиши мумкин. Шу нарса маълумки, айнан шу қонуниятни билгани учун ҳам кўпчилик ўспиринлар биринчидан, давраларда бўлишни, қолаверса, бировларга ёқиш учун ташқи кўринишларига  алоҳида эътибор беришга ҳаракат қиладилар. Ёқимтой бўлишга ҳаракат қилса-ю, бирортанинг эътиборини ўзига тортолмаган ўспирин эса бу ҳолатни жуда чуқур қайғу билан бошдан кечиради. Агар худди шундай нарса бир неча марта сурункалик такрорланса, ўша ёш давраларга ҳам бормай қўядиган, ўзи ҳақида ёмон фикрларга борадиган, фақат айрим ҳоллардагина ҳаммани ўзига “душман” билиб, хафа бўладиган бўлиб қолади.

Илмий-амалий изланишларнинг кўрсатишича, севишганлик ўспирин ёшларнинг шахс сифатларига бевосита таъсир кўрсатиб, унинг хатти-ҳаракатларида намоён бўлади. Масалан, севишганлар бошқалардан фарқли, икки марта зиёд ўзаро гаплашишар, гаплари сира адо бўлмас экан. Бундан ташқари, бундайлар саккиз (!) марта ортиқ бир-бирларининг кўзларига қараб вақт ўтказишаркан.

Яна шу нарса аниқланганки, севги билан боғлиқ ҳиссиётлар ҳар бир жинс вакилида ўзига хос хусусиятларга эга экан. Масалан, ўспирин ёшлар қизларга нисбатан романтизмга берилувчан, тезгинада яхши кўриб қоладиган бўлишаркан. Уларнинг тасаввуридаги севги анча романтик, идеал кўринишга эга бўлади. қизлар эса йигитларга нисбатан секинроқ севиб қолишади, лекин севгини утутиш, ундан воз кечиш уларда  осонроқ кечаркан. Агар йигитлар бир кўришдаёқ ёқтириб қолган қизни севиб ҳам қолиши эҳтимоли юқори бўлса (експериментларда севги билан симпатиянинг коррелясион боғлиқлиги кучли ), қизларда бундай боғлиқлик анча паст экан, яъни ҳамма ёқтирганларини ҳам севмас экан, умуман симпатиянинг пайдо бўлиши ҳам бироз қийин экан.

Бундай ташқари, ўспиринлик йилларидаги севги ва муҳаббат ҳисси нафақат қарама-қарши жинс вакилига қаратилган бўлади, балки айнан шу даврда ота-онанинг қадрланиши ва уларга нисбатан севги-муҳаббат, яқинлар - ака-ука, опа-сингил, ҳаётда ибрат бўладиган кишиларни яхши кўриш, ватанни севиш каби олий ҳислар ҳам тарбияланади. Шунинг учун ҳам ҳақиқий юксак муҳаббат соҳиблари бўлмиш ёшларни тарбиялаш – жамиятда инсоний муносабатларни барқарорлаштириш, одамлар ўртасида самимий муносабатлар ўрнатиш ва маънавиятни юксалтиришга хизмат қилади.

Таълимнинг барча босқичида маънавий тарбиянинг ажралмас бўлаги сифатида ана шундай самимий муносабатларни тарбиялаш, тарғиб этиш, керак бўлса, ёшларга ана шундай севги ва садоқат ҳақидаги қадриятларимизни онгга сингдиришимиз керак. Севги ва муҳаббат ҳислари кенг маънода – Ватанга, юртга, халққа, борлиққа, касбга ва яқин кишиларга қаратилган бўлиши керак.

Агар шахс камол топаётган оилада самимий муносабатлар муҳити мавжуд бўлса, унинг яқинлари, тенгқурлари, дўстларига меҳр-муҳаббати доимо қўллаб-қувватлаб турилса, бу оддий инсоний илиқ ҳислар келажакда юксак ҳисларга – Ватанга, юртга муҳаббат, дўстга садоқат, ота-онага меҳр-саҳоват, яқинлар эъзозлаш, мулкка нисбатан тежамкорлик кабилар айланади. Буларнинг мавжудлиги шахс баркамоллиги ва ундаги инсоний фазилатлар мавжудлигининг муҳим мезонларидандир.

9.5. Йетуклик даври психологияси – Акмеология

Охирги йилларда психологияда нафаат болалар психологиясига, балки йетуклик даври ва кексалик муаммоларига ҳам алоҳида эътибор қаратилмоқда. Йетуклик даврининг босқичларини тасаввур қилиш учун америкалик олимлар қуйидаги таснифни таклиф этишади (5-жадвал).

Умуман олганда, шахснинг шаклланиши бир умр давом этувчи жараён бўлиб, бунда, айниқса, ўсмирлик даври ва инсоннинг ўз-ўзини тарбиялаши жараёни беқиёс катта ўрин тутади. Ҳозирги пайтда катта ёшлилар таълими дастурларини фаол татбиқ этиш, улғайган инсоннинг комилликка эришишига кўмак кўрсатиш бир қанча таълим муассасаларининг марказий вазифасига айланмоқда. Ҳатто улғайган шахснинг ривожланиш ва комилликка эришиш жараёнини ўрганувчи махсус фан – Акмеология ҳам пайдо бўлди. Шундай қилиб, акмеология (грекча “акме – чўққи, юқори поғона, гуркиратувчи куч” маъноларини билдиради) илму-фаннинг шундай янги тармоғики, у инсонни ўз тараққиёти динамикасида, такомили ҳамда ҳаёт-фаолиятининг турли босқичларида ўзидаги энг кучли қобилиятларини намоён қилишининг комплекс масалаларини ўрганади. Яъни, у шахсни ўз такомили жараёнида, ана шу тараққиёт ва юксалишнинг обйектив ҳамда субйектив омиллари доирасида тадқиқ этади. “Акмеология” тушунчаси биринчи марта фанга рус олими Н.А.Рибников томонидан 1928 йилда киритилган бўлиб, унинг ўзи бу фан предметини йетук инсонларнинг шаклланиши жараёнидир, деб таърифлаган эди. Лекин том маънодаги жиддий фан сифатида унинг шаклланишига яна бир рус психологи Б.Г.Ананйев ва унинг издошлари бўлган петербурглик олимлар алоҳида улуш қўшишган. Уларнинг таъкидлашларича, акмеологиянинг предмети – одамнинг ижодий салоҳияти бўлиб, у инсон томонидан ўзига иноят этилган барча имкониятлар ва иқтидорни қандай қилиб, қандай шарт-шароитларда, қайси қонуниятлар таъсирида рўёбга чиқаришини комплекс тарзда ўрганади.

5-жадвал. Левинсон таснифи бўйича йетуклик даврининг босқичлари

босқич
Таснифлар
ёш кўрсаткичлари

0
катталар ҳаётигача бўлган давр
туғилишдан 22 ёшгача

1
ёшлик даврига қадам қўйиш
17-22

2
ёшлик даврида мустақил ҳаётнинг бошланиши 
22-28

3
ўттиз ёшлилик даврига қадам қўйиш
28-33

4
ёшликнинг кулминасион босқичи
33-40

5
ҳаётнинг ўрта давридан ўтиш
40-45

6
елликёшлилик даврига ўтиш
50-55

7
ҳаётий сиклда йетукликнинг кулминасион даври
55-60

8
кексаликка ўтиш
60-65

Акмеология фанининг асосий вазифаси онгли фаолият субйекти бўлмиш шахсни турли фаолият жараёнларида, хусусан, танлаган касб-кори, ихтисослиги доирасида ўз ижодий салоҳиятини тўла очиш ва амалда намойиш этишига боғлиқ бўлган билимлар, амалий кўникмалар, малакалар, технологиялар билан таъминлаш, таништиришдир. В.Зазикин ва А.Чернишовларнинг ёзишича, “моҳиятан бу йетук, баркамол инсонларнинг ривожланиши тўғрисидаги фандир”. Шунинг учун ҳам бу фан бугун биз учун жуда муҳим ва унинг имкониятлари деярли очилмаган. Миллий истиқлол ғояларида баркамол шахс, комил инсон ғояси йетакчилардан сифатида берилган экан, биз ёш авлод тарбиясида унинг ўз имкониятларини ривожлантиришга ўргата олишимиз, ўзлигини англаш орқали, ҳар бир тарққиёт босқичида ўз “акме”си – баркамоллик чўққисининг нималар ва қандай омиллар ҳисобига ривожланиши мумкинлигини ўргата олишимиз керак.

Бирор касб-корни танлаган талаба ёки мутахассис ўша ўзи танлаган ҳунарда юқори смараларга эришиш учун ўзидан шахсан қайси сифатлар талаб қилинишини яхши билиши ва шу орқали касбий маҳорат ёки профессионализм чўққиларини забт этиши мумкин. Касбий маҳорат – бу шундай улуғ неъматки, унинг самараси нафақат ўша инсоннинг – касб соҳибининг ўзига, яқинлари, оиласига наф келтиради, балки бунинг оқибати яхлит жамият ва инсониятга манфаатли эканлигини уни ижодий ишлашга, ўз такомил даражасидан қониқмаган ҳолда тинимсиз изланишда бўлишга ундайди.

Шунинг учун ҳам янги таълим стандартлари доирасида мутахассислар тайёрлаш бугунги кунда ҳар бир домладан, профессор-ўқитувчидан талабанинг иқтидори ва ижобий салоҳиятини тўла намоён этиш ва тараққиётини таъминловчи ҳар бир омилнинг ўрнини кўрсата билишни тақозо этади. Бу янгича таълимдаги инновасион ёндошувлардан биридир. Ҳар бир талаба юқорида таъкидлаганимиздек, ўз, шахсий акмесини аниқлаб олиши учун унда ўша танлаган ихтисослигига нисбатан кучли ундовчи мотивлар, ҳаётда эса муваффақиятларга эришиш мотиви ёки ютуқларга эришиш эҳтиёжи кучли ривожланган бўлиши лозим.

9.6. Асосий тушунча ва атамалар

Шахс тараққиёти; ижтимоий ва генотипик омиллар; ёш даврлари психологияси; генетик, туғма ёки орттирилган ижтимоий омиллар; интеллектни ривожланиш босқичлари; болалик; илк ёшлик даври; мактабгача тарбия ёши даври; болаликнинг мактаб даври; ўсмирлик ва ўспиринлик даврлари; профессионал ўз-ўзини англаш босқичлари; аттраксия ва эмосионал муносабатлар; дўстлик; севги; йетуклик даври психологияси; акмеология.

9.7. Резюме

Хулоса қилиб айтганда, Ўзбекистонда Кадрлар тайёрлашнинг Миллий дастурида таъкидланган инновасион, янгича ҳамда прогрессив таълимнинг моҳияти ҳам, айнан, акмеологик омилларни инобатга олганлиги, шахсга индивидуал, инсонпарварлик тамойиллари асосида ёндошув зарурлиги эътроф этилганлиги ва булар ўз навбатида талабалардаги профессионал маҳоратни ўстиришни назарда тутганлиги билан аҳамиятлидир. Бу вазифаларнинг амалда рўёбга чиқиши ҳар бир шахснинг тараққиёт даврларига мос равишда ривожланиши ва меҳнатининг маҳсулдорлигига эришишини таъминлайди ҳамда шахснинг жамиятдаги мавқйеини мустаҳкамлайди.

9.8. Ўз-ўзини назорат ва муҳокама қилиш учун саволлар

1.
Шахс тараққиётидаги муҳим аҳамият касб этадиган қандай ижтимоий ва генотипик омиллар бор?

2.
Ж.Пиаженинг интеллектни ривожланиш босқичлари классификасияси нимага асосланади?

3.
1965 йили ХФАнинг махсус симпозиумида қабул қилинган ёш даврлари схемаси хусусида нималарни биласиз?

4.
Фанда шахс “Мен”ининг ривожланиш босқичларига таянадиган классификасияни яратилишига ким сабабчи бўлган?

5.
Нима учун болалик – илк ёшлик даври сифатида баҳоланади?

6.
Болаликнинг мактаб даври деганда нимани тушунасиз?

7.
Ўсмирлик ва ўспиринлик даврлари нимаси билан тафовутланади?

8.
Профессионал ўз-ўзини англашнинг нечта босқичи мавжуд?

9.
Ёшлардаги аттраксия ва эмосионал муносабатлар деган тушунчаларни қандай изоҳлайсиз?

10.
Акмеология фанининг асосий вазифаси ва предмети хусусида нималар дея оласиз?

Шахс ва ижтимоийлашув

Х Боб

СҲАХС ИЖТИМОИЙ-ПСИХОЛОГИК ФЕНОМЕН СИФАТИДА

Бобнинг қисқача мазмуни

Уч саволга – турфа хил жавоб. Ижтимоий-психологик тафаккурнинг моҳияти. Ижтимоий психология фан сифатида ўз олдига қўядиган учта асосий савол-муаммонинг мазмуни. Ижтимоий стереотиплар. қадриятлар тизими. Ижтимоий идентификасия.

“Нега?”, “Нима учун?” ёхуд ижтимоий хулқнинг мотивлари. Агрессив хулқ-атвор. Сабаблар ёки мотивлар тизими.

Агрессия ва эгрессия: сабаб ва оқибат. Роберт Берон ва Дебора Ричардсонларнинг илмий изланишлари таҳлили. Агрессияга мойиллик даражаси. Эгрессив хулқнинг мотивасияси. П.Дерешкявичус ва Л.Ёвайшаларнинг эгрессив хулқнинг келтириб чиқарувчи сабаблар ҳақидаги қарашалари. Мустақил фикрлаш.

10.1. Уч саволга – турфа хил жавоб

Бугун том маънода олиб қаралганда, ижтимоий ҳаёт муаммоларини, умуман ижтимоий-гуманитар фанларнинг ҳаётдаги ўрни ва салоҳиятини чамалашда ижтимоий психологияни четлаб ўтиб бўлмайди. Бу фаннинг маълум маънодаги  инқирозини ва ривожланмай қолганлигини энг аввало жамиятдаги тузум билан, одамларнинг у ёки бу мафкуравий бўҳронлар таъсирида бўлганлиги билан изоҳлаш мумкин. Зеро, аслида ижтимоий-психологик тафаккурнинг ўзи инсон каби қадимий ва ўлмасдир. Чунки одам жамиятда яшар ва ўзининг маълум маънода бошқаларга боғлиқлигини англар экан, унинг шуурида ижтимоий психология фан сифатида ўз олдига қўядиган қуйидаги уч асосий савол-муаммо ҳар доим кўндаланг бўлаверади:

 
одамлар бир-бирлари тўғрисида қандай ўйлашади? Бу – ижтимоий борлиқнинг онгимиздаги аксини билдиради;

 
одамлар бир-бирларига қандай таъсир кўрсата оладилар? Бу – конформизм, эътиқодлилик ва ижтимоий таъсирнинг биздаги маданий тамойиллар, одатлар, кўникмалар орқали кундалик хатти-ҳаракатларимиз мезонига айланишини тушунтиришдир;

 
улар бир-бирларига қандай муносабатда бўладилар? Бу – янгича муносабатлар тизимида – инсонийлик ва иймон, дину-диёнат, маслак ва биддиятлар таъсирида нима учун адоват – жаҳолатга, майллар – алтруизмга, низолар – адолатга айланиши мумкинлигини ва бошқа долзарб ижтимоий муаммоларни ўрганиш воситасидир.

Нима учун айнан бугун инсоний муносабатлар ва уларни бошқариш масаласи долзарб бўлиб, ижтимоий ҳаёт сирларини билишга эҳтиёж кучайди?

Биринчидан, айтиш мумкинки, дунё миқёсида глобал тарзда ижтимоий стереотиплар барҳам топиб, ўзгара бошлади. Кечагина мумкин бўлмаган нарсаларга бугун рухсат бор, кеча умуман эркинлик, демократия тушунчаларини гуёки, |арб маданияти деб эътироф этган бўлсак, бугун бутун жамият бу жараёнлар билан яшай бошлади, бунинг натижасида инсон онги, унинг бошқаларга муносабатлари ҳам ўзгарди.

Иккинчидан, қадриятлар тизими ўзгарди. Умуминсоний қадриятларга яқингача, хаёлий гуманизм сифатида қараган бўлсак, бугун ўз миллий қадриятларимизни қайтариш баробарида бу қадриятларни ҳам қабул қилмоқдамиз. қабул қилмаслик эса одамлар, энг аввало, ёшлар онгида шундай вакуумни ҳосил қилмоқдаки, бунинг оқибатларига ҳаётимизда мисоллар кўп (диний ақидапарастлик, жиноятчилик, гиёҳвандлик ва ҳоказо). Масаланинг муҳим томони яна шуки, ривожланган |арбнинг ўзи бугун Шарқ маданиятини, Шарқ менталитетини ва унинг қадриятларини эътироф этиб, уларга муносиб баҳо бермоқда. Демак, умумжаҳон глобаллашуви жараёнларида инсонлар ўртасидаги муносабатлар маданиятлараро ҳамда миллатлараро муносабатлар даражасигача кўтарилди.

Учинчидан, инсоннинг ўзини кимлар биландир солиштириш, таққослаш, ўхшатиш тизимида ўзгаришлар (ижтимоий идентификасия) рўй берди. Ижтимоий психология шахс психологиясига эътибор бераркан, унинг жамиятда мустақил фикрловчи, юртпарвар ва ватанпарвар, фидоий инсон сифатидаги фазилатларини англашига ёрдам бериши керак бўлиб қолди. Чунки илгари “совет фуқароси” фақат ўша мафкуравий талаблар қобиғида ўзини тасаввур этар эди холос.

Яна бир нарса – айнан мустақиллик ҳар бир фандан, жумладан ижтимоий-гуманитар фанлардан ҳаётда ўз ўрнини топиш, тадбиқий илмий ишларни ривожлантириш, фаннинг ишлаб чиқаришни ривожлантиришдаги мавқйеини тасаввур қилишни талаб қилмоқда. Шу маънода ижтимоий психологиянинг бугунги реаллигимизда ҳаёт муаммоларини хал қилишдаги ўрнини тасаввур қилиш жоиздир.

10.2. “Нега?”, “Нима учун?” ёхуд ижтимоий хулқнинг мотивлари

Енг аввало шуни эътироф этиш лозимки, инсон олдида у ёки бу воқйеа-ҳодисанинг гувоҳи бўлар эканмиз, “Нега?”, “Нима учун?” деган саволлар билан боғлиқ ижтимоий хулқнинг сабабларини ўрганиши кераклиги тайин. Бу масалада психология ижтимоий хулқнинг мотивларига ҳамда мотивасия масаласига эътибор беради. Оддий мисол: кўпинча, жамоат жойларида, оилада, ишлаб чиқариш жараёнида одамларнинг бир-бирларига нисбатан қўпол муомалада бўлганлигининг гувоҳи бўламиз. Табиий, савол туғилади: нега одамлар бир-бирларига нисбатан агрессив бўлиб қолишди, қани ўша инсоний бағрикенглик, одамлар ўртасидаги нормал, маданий муомалалар, деган.

Хорижлик мутахассисларнинг (Йе.Илин ва б.қ) фикрича, энг аввало агрессив хулқ-атвор бўлиши учун биринчи навбатда низоли ёки одамни хавотирга солувчи вазият бўлиши керак.

Лекин вазиятнинг мавжудлиги ҳали одамда жанжаллашишга мойиллик ҳолати пайдо бўлди, деган маънони англатмайди. Биринчидан, одамларнинг ўзаро муомаласида фикрлари, истаклари, қизиқишлари ва мақсадларида тафовутлар бўлиши керак. Иккинчидан, бу тавофутлар ҳар бир киши томонидан деярли бир хил англаниши лозим. Учинчидан, бу ҳолат ҳйеч бўлмаганда бир томоннинг иккинчи томонни ёқтирмаслиги, кўра олмаслигига олиб келиши, фикрлар амалда тўқнаш келиши керак.

Бу ўринда биздаги маданият ва менталитетнинг ўзига хослиги бор, албатта. Бизда хулқ агрессив тарзга ўтиб кетиши учун менимча, янада кўпроқ босқичлар талаб қилинади. Чунки вазиятнинг мавжудлигини юмшатувчи, одамларни нисбатан узоқ муддатда низони ичида сақлашига олиб келган шарқона одоб, андиша бор. Лекин агрессив хулқнинг интиҳоси шундайки, узоқ вақт ичида сақланган агрессия бир кун кутилмаган тарзда намойиш этилиши мумкин. Яъни, бизда доимо ҳам бу уруш, очиқ бетга айтишлар тарзида эмас, намойишкорона ишнинг тескарисини қилиш (айниқса, ўсмирларда, оилада кўпроқ кузатилади), ёки бошқа вазиятда бошқа инсондан ўч олиш орқали компенсасия қилинади (хотини боласидан, раҳбар ходимларидан ва ҳоказо). Ўсмирлик даврида ҳадеб боланинг ўзини бирор нарса туфайли ўзини намойишкорона кўрсатишга интилишини ҳам аслида агрессив хулққа мойиллик, конфликтга асос бор, деб ҳисоблаш мумкин. Демак, бу ўша низоли вазиятни инсон ўзидаги “ички, руҳий филтрдан” қандай ўтказилганига боғлиқ бўлади. Умумий фикр шуки, бирор нарсага агрессив муносабатнинг шаклланиши бир ёки алоҳида олинган мотив туфайли эмас, балки сабаблар ёки мотивлар тизими орқали содир бўлишини назарда тутиш ва тарбиявий ишларда бунга эътибор бериш керак.

Ижтимоий психология бу ҳодисаларга инсоний муносабатларнинг ўзига хос кўриниши сифатида қарайди.

10.3. Агрессия ва эгрессия: сабаб ва оқибат

Агрессия ёки кишилар ўртасидаги келишмовчилик оқибатида келиб чиқадиган важоҳат ҳолати – бу шундай ёъналишки, унга оид хулосалар нафақат психологларни, балки сосиологлар, ҳуқуқшунослар, педагоглар, файласуфлар, ижтимоий соҳа ходимлар, турли бўғин раҳбарларининг барчасини қизиқтиради. Зеро, инсон табиати ва унинг бошқа инсонларга боғлиқ жиҳатларини ўрганиш учун хулқнинг айнан шу томонини ҳам ўрганиш, билиш ва бошқара олиш керак.

Америкалик олимлар Роберт Берон ва Дебора Ричардсонларнинг 2000 йилда Санкт-Питербургда рус тилида нашр этилган “Агрессия” номли китобларида ҳам агрессив хулққа нисбатан янгича ёндошув баён этилган. Хусусан, китобда агрессив хулққа тааллуқли бўлган асосий назариялардаги (психоанализ, когнитив назария, эволюсион, фрустрасион ёндошув ва бошқалар) фикрлар келтирилганки, муаллифлар уларни хулосалаб, бундай хулқнинг айнан биологикдан ҳам кўра, ижтимоий табиати борлигини таъкидлаганлар. Фрейднинг инстинктлар тўғрисидаги назариясида таъкидланган агрессиянинг туғма, биологик табиатга эгалиги тўғрисидаги фикридан фарқли ўлароқ, охирги йилларда ўтказилаётган тадқиқотлар унинг айнан бир инсоннинг бошқа инсонга муносабатидан, унинг ўзига нисбатан қарашларининг онгида акс эттириши ва ўзини турли хавф-хатардан асрашнинг воситаси эканлиги фикрини исботламоқда. Айнан ижтимоий кўникмалар пайдо бўлиш жараёни доирасида қаралган агрессияни бошқариш имконияти борлиги америкалик олимлар хулосалари асосида ётади.

Шу нарса алоҳида диққатга моликки, агрессив хулқ-атворнинг келиб чиқиши ва намоён бўлишида оила ва оилавий ўзаро муносабатлар, тенқурлар гуруҳи ҳамда оммавий ахборот воситарининг роли катта эканлиги, айниқса, биринчи омил таъсирчан эканлиги фикри янги тадқиқотларда алоҳида ўрин тутади. Одатда болалар оилада кўрган-кечирганлари, ота-онасининг ўринли-ноўрин танбеҳлари, баъзан уларнинг агрессив муносабатларининг “қурбонлари” сифатида важоҳатли бўлиб боришади. Яъни, оилавий ҳамжиҳатлик, тўғри ташкил этилган ўзаро муомала, тарбия услублари ва бошқарув усуллари агрессив ҳаракатларнинг олдини олувчи, бартараф этувчи муҳим шартлардир. Ўтказилган тадқиқотлардан маълум бўлдики, ота-она ўртасида тез-тез низолар, келишмовчиликлар чиқиб турадиган, оиладаги болалар ўртасидаги (ака-ука, опа-сингил ва ҳоказо) низолар одатий бўлган оилада тарбияланган болада агрессияга мойиллик даражаси юқори бўлади. Чунки айниқса кичик ёшли бола ўзгалар ўртасида содир бўлаётган низолар ва жанжалларга ўта сезгир ва кузатувчан бўлади. Шунинг учун ҳам оиладаги муомала маданияти, бола онгига илк ёшликдан сингдириладиган мулоқатга оид қадриятлар унинг келажакда ўзгалар билан бўладиган муносабатларини ижобийлаштиради.

Психологияда охирги йилларда яна бир тушунча пайдо бўлди, бу эгрессив хулқнинг мотивасияси тушунчаси, яъни кишилар ўртасидаги низо, бир-бирига нисбатан зўравонлик ва важоҳат каби ҳиссиётларни келтириб чиқарувчи сабаблар масаласи амалий аҳамиятга моликдир. Шу нуқтаи назардан пайдо бўлган тушунчалардан бири “егрессия” тушунчасидир. Эгрессия – лотинча эгредиор – қочиш, ўзини тортиш сўзларидан олинган бўлиб, бу шахснинг ўзини мана шундай хавотирли, низоли, мураккаб вазиятларда олиб қочишини англатади. Бундай хулқнинг асосий сабабларини болтиқбўйилик олимлар П.Дерешкявичус ва Л.Ёвайшалар қуйидагича изоҳлайдилар:

 
ўзгалар томонидан ижобий ҳиссий муносабатнинг ёъқлиги;

 
ўзи тўғрисидаги баҳонинг ўзгаларникидан фарқ қилиши;

 
кучи йетмайдиган вазифалар ва талабларнинг мунтазам қўйилиши туфайли пайдо бўлган мағлубиятдан қўрқиш ҳолати;

 
ўзига ишончмаслик, ғолиб чиқишга кўзи йетмаслик, жазодан қочиш.

Шундай қилиб, бугун жаҳон илму-фани одамлар ўртасидаги турли хил низоларни олдини олиш усулларига кўпроқ эътиборни қаратмоқда. Бизга кундалик ҳаётимиздан маълумки, биз ижтимоий ҳаёт нормаларини бузган, ўзгаларга тазйиқ қилган кимсаларни жазолаш орқали нохушликларнинг олдини олишга ўрганганмиз. Лекин айниқса, қонунбузарликлар билан жиноий иш қилганларнинг хулқ-атвори ўрганилганда, уларни ана шундай бағритошликлари ёки жанжалкашликлари учун жазолаш унчалик самарали эмас экан. Ёки аччиқланган одам ўз “заҳрини тўка қолсин, йенгиллайди” деган шарқона ёндошув ҳам у қадар фойда бермайди. Шунинг учун ҳам амалиётчи психологлар ана шундай ҳолатларни олдини олиш ёъл-ёъриқлари бўйича амалий тавсиялар ишлаб чиқиш ва одамларни ўргатишга кўпроқ эътибор бермоқдалар.

Ижтимоий психологияда тўпланган маълумотларга кўра агрессияни олдини олиш ёки содир бўлганини юмшатишда бир қанча ёъллар бўлиши мумкин:

 
Танг ҳолатларда жанжалкашлардан кимдир албатта ўзини тутиши, ўзини қўлга олиб, агрессив хулқ бўлишига ёъл қўймасликка ҳозирлиги исбот қила олиш, намойиш эта олиши. Масалан, эр ва хотин ўзаро жанжаллашиб қолган вазиятни тасаввур қилсак, бу шароитда ўзаро келишмовчилик борлигини сезган она-қайнона ўрнак намунаси кўрсатиши мумкин. Бунинг учун ё у тарафларни босиқликка, оғирроқ бўлишга чақиради, ёки яхши маслаҳат ёрдам бермаса, ирода ва сабот билан тарафлардан бирортасини, гапига тезроқ кирадиганини, масалан, ўз ўғлини ўша йердан бошқа йерга, бошқа хонага олиб чиқиб кетиши, ёки ажралишни аҳд қилиб уришаётганлардан бирини масалан, келинни дугонасиникига “бир ўтиб келишни”, ёки бозордан бирор нима харид келиш учун юбориши ва алоҳида қолган ўғли билан “тарбиявий ишни” давом эттириши мумкин. Яъни, жанжалли вазиятда кимнидир вазиятда ўзини тўғри ва босиқлик тутиши қолганларга ижобий таъсир кўрсатиб, қилмишларидан андиша қилиб қолишлари мумкин.

 
Агрессив ҳаракатларнинг олдини олишда табиий вербал реаксияларнинг, фикр-мулоҳазалардаги ўринли сўзлашларнинг ҳам ижобий ўрни бор. Масалан, яна оила мисолида олинса, томонлардан бирининг баланд овозга паст билан, ёмон гапга, яхши билан жавоб бериши қарши томоннинг ҳиссиётлари ёъналишини ўзгартиради.

 
Агрессияни пастлашининг яна бир ёъли психологик ибора билан айтганда “кутилмаган, номувофиқ таъсирнинг индуксияси” бўлиб, унга кўра, томонлардан бирининг ёки гувоҳнинг кутилмаган тарзда иш тутиши вазиятни ўзгаортиради. Масалан, яна ўша оилавий низо, ёки боалар ўртасидаги агрессив жанжални оладиган бўлсак, бунда шундлай қилинадики, урушнинг ташаббускори бўлган болага онаси кутилмаганда, кўнглига тугиб юрган бирор совқасини, ёки бошқа бирор “сюрприз” бериши, ёки жанжаллашишаётган ака-укалар устидан чиқиб қолган онадан улар қаттиқ огоҳлантириш ёки жазони кутганларга самимий ҳазиллар ҳам кутилмаганда иккала томонни ҳам фикрлашга, ўзини босиб олишига олиб келиши мумкин.

 
Низоли ва агрессив вазиятлардан қутулиш ёки уларни олдиндан бартараф этишнинг ишончли ёъли сифатида психологлар одамларда муомала маданияти ва мулоқот малакаларининг бўлишини эътироф этишади. Демак, илк ёшликдан болани соғлом мулоқотга ўргатиш, шароқона одоб, илтифот, одамгарчилик, андиша ва самимият, бағрикенглик тамойилларига бўйсуниб, ўзгалар билан яшашга ўргатиш ундаги агрессивликни пастлатади, конфликтли ва агрессив вазиятларда тўғри ёъл тутишга мослаштиради. Бунинг учун ижтимоий психологиянинг махсус услублари ва воситалари мавжудки, улар ҳаттоки “урушқоқ шасхларни” ҳам турли вазиятларда ўзини тута олишга ўргатади. Масалан, ижтимоий-психологик тренингнинг мулоқотга бевосита ўргатувчи техникаси айнан ана шундай услублардан ҳисобланади.

 
Ниҳоят, ҳар бир инсоннинг ўзини ўзи ҳурмат қилиши, унда воқйеа-ҳодисаларга нисбатан мустақил қарашларнинг, мустақил фикрнинг бўлиши ҳам маълум маънода агрессив характалар даражасини ва миқдорини камайтирувчи муҳим омилдир. Минг афсуски, шундай ҳолатлар бизда тез-тез учрайдики, ёшларимиз фақат тақлид қилиш, айтганимиздан чиқмасликка ўргатиб қолганлиги туфайли ҳаддан зиёд юввош, ишончсиз, эътиқодсиз ва иродасиз, қўрқоқ бўлиб қолишадики, ҳар қандай танглик вазиятлари улар руҳиятини нормал маромдан чиқаради. Чунки бундай ёшлар ва ходимларда мустақил фикрнинг ёъқлиги туфайли, улар ночорлиги ҳамда иродасизлиги учун жазоланаверишади. Натижада, улар ишончсиз, эътиқодсиз, бора-бора асабийлашадиган, жанжалкаш бўлиб қолишади. Шунинг учун ҳам юртбошимиз И.А.Каримов ёшларга соғлом ва теран дунёқарашни шаклантириш, уларни мустақил фикрлашга ўргатишни олдимизда турган энг долзарб вазифа сифатида илгари сурдилар. Зеро, мустақил фикрлаш – кундалик ҳаётда рўй бераётган воқйеа-ҳодисаларнинг моҳиятини, уларнинг сирларини аниқлаш, таҳлил қилиш ва ажрата олишга ҳозирликнинг мавжудлигидир. Бу ўринда Уолтер Липпманнинг фикри ҳам ўринли: “Ҳамма бир хил фикр юритган йерда, ҳйеч ким кўп ўйламайди”.

10.4. Асосий тушунча ва атамалар

Ижтимоий-психологик тафаккур; ижтимоий психология; ижтимоий стереотиплар; қадриятлар тизими; ижтимоий идентификасия; ижтимоий хулқнинг мотивлари; агрессив хулқ-атвор; сабаблар ёки мотивлар тизими; агрессия ва эгрессия; сабаб ва оқибат; агрессияга мойиллик даражаси; эгрессив хулқнинг мотивасияси; мустақил фикрлаш; “субйект-обйект” ва “субйект-субйект” муносабатлари; тафаккур мустақиллиги; мустақил фикр ривожланганлигининг мезонлари

10.5. Резюме

Агрессия ёки кишилар ўртасида пайдо бўлган келишмовчиликлар оқибатида келиб чиқадиган важоҳат ҳолати бугунги кунда, нафақат, психологларни, балки сосиологлар, ҳуқуқшунослар, педагоглар, файласуфлар, ижтимоий соҳа ходимлари ҳамда турли бўғин раҳбарларини ҳам баравар қизиқтираётган долзарб муаммолардан бири ҳисобланади. Бундан ташқари эгрессив хулқни шаклланишига туртки бераётган мотивасиялар, яъни кишилар ўртасидаги низо, бир-бирига нисбатан зўравонлик каби ҳиссиётларни келтириб чиқарувчи сабаблар масаласини ҳам ўрганиш анчалик амалий аҳамиятга молик жараёнлардандир.

10.6. Ўз-ўзини назорат ва муҳокама қилиш учун саволлар

11.
Ижтимоий психология фан сифатида ўз олдига қўядиган қандай асосий муаммоларни биласиз?

12.
Нима учун айнан бугун инсоний муносабатлар ва уларни бошқариш масаласи долзарб бўлиб қолган?

13.
Нега одамлар бир-бирларига нисбатан агрессив бўлиб қолишган?

14.
Сабаблар ёки мотивлар тизими орқали қандай тарбиявий ишлар олиб бориш мумкин?

15.
Агрессия нима?

16.
Егрессия деганда нимани тушунасиз?

17.
Егрессив хулқнинг мотивасияси тушунчаси нимани англатади?

18.
Агрессияни олдини олиш ёки содир бўлганини юмшатишда қўлланиладиган қандай ёъллар мавжуд?

ХИ Боб

СҲАХС ВА УНИНГ СҲАКЛЛАНИСҲИГА ТАъСИР КЎРСАТУВСҲИ ИЖТИМОИЙ ОМИЛЛАР

Бобнинг қисқача мазмуни

Ижтимоий репрезентасия. Ижтимоий репрезентасия жараён. Ижтимоий репрезентасия ва ўзликни англаш муаммоси.

Таъсирга берилувчанлик: конформизм – нонконформизм. Конформизм ва унинг намоён бўлиш шакллари. Музафер Шериф, Соломон Аш, Милграмларнинг илмий изланишлари мазмуни. Конформозм ҳодисаси турлари. Нонконформизм. Реактик қаршилик ёки таъсир кўрсатиш маданияти.

Шахс эътиқоди ва гуруҳ. Гуруҳлар психологиясига хос умумий қонуниятлар. Ижтимоий фасилитасия ҳодисаси. Ингибисия ва тормозловчи таъсирлар. Гуруҳ бўлиб ишлашнинг тафаккур учун аҳамияти.

Хулқ нормалари, ижтимоий кутишлар ва санксиялар. Ижтимоий норма. Ижтимоий санксиялар. Рол.

Ижтимоий таъсирларнинг шахс томонидан англанилиши. “Мен” – образининг ижтимоий-психологик аҳамияти. Рефлексия жараёни. Ижтимоий кутишлар. Ижтимоий маълумотлар. Инсоний муомала ва мулоқотнинг психологик воситалари. Психологик таъсир ёъналишлари. Вербал таъсир. Паралингвистик таъсир. Новербал таъсир. Таъсирнинг ташаббускори. Таъсирнинг адресати. Кўндириш техникаси. Кўндириш техникасининг кетма-кетлиги.

“Мен” – образи ва ўз-ўзига баҳо. Ўз-ўзига нисбатан баҳо. Ўз-ўзини тарбиялаш омиллари ва механизмлари. Ўз-ўзи билан диалог. Шахс аутодиалогининг энг муҳим белгилари.

Шахс дунёқараши ва эътиқодини ўзгартирувчи омиллар. Дунёқараш. Маънавият ва маърифат. Ёшларнинг маълумотлилик даражаси. Оила. Ота-оналар саводхонлиги. Боболар ва момолар. Ижтимоий установкалар.

Ижтимоий-психологик методлар: контент-анализ, анкета. Контент-анализ. кўпгина Тадқиқот натижаларини умумлаштирувчи ва анализ учун танланган бирликлар. Анкета. Анкетанинг таркибий тузилиши.

11.1. Ижтимоий репрезентасия

Шахснинг мустақил фикрлаши ва ўз нуқтаи назарини фақат ўзининг ҳис-кечинмаларигагина таяниб намоён этишга зид бўлган ҳодиса – бу ижтимоий репрезентасиядир. Унинг аҳамияти моҳияти шундаки, инсон ўша мутақил фикрни юритиши учун ҳам энг аввало ижтимоий, умумеътироф этилган қадриятлардан, халқ ва элат хотирасини ташкил этувчи ақидалардан фойдаланади. Бугун ижтимоий психология бизга миллий ва умуминсоний қадриятлар тизимида глобал масалаларни ижобий ҳал этишда ижтимоий репрезентасия деган жараён орқали ёрдам беради. Бу – умумеътироф этилган ақидалар ва эътиқодларга эргашиш, яъни, ядро хавфсизлиги, диний бағрикенглик, миллатлараро тотувлик каби. Яъни, бизнинг миллий истиқлол ғояларимизга зид келмайдиган, аксинча, уларнинг ҳақлиги ва ҳаётийлигини таъминловчи тушунчалар мажмуи инсоний хамфирклилик ва осойишталикнинг гаровидир. Лекин бу инсоннинг ўзлигини англашни, ўзини ҳурмат қилишини инкор этмайди. Аксинча, ўз руҳий оламини, ўзлигини тушунишни осонлаштиради.

Аслида одам онгида бўладиган ҳодиса интуитив тарзда ҳис қилинади ва буни сосиологик тадқиқотда ўрганиш ҳам мумкин. Масалан, сайловларда у ёки бу даъвогарнинг ғолиб чиқишини билиш мумкинми, ёки амалга оширилган у ёки бу тадбир эртага қандай оқибатни келтириб чиқариши билиш мумкинми? Чунки воқйеа содир бўлгач, гуёки, шундай бўлишини билардим, дегандай фикр пайдо бўлади. Масалан, америкалик Марк Лири (Марк Леарй, 1982) 1980 йилларда бўлиб ўтган Президентлик сайловларига бир кун қолганда одамлардан ҳар бир номзод ҳақида фикрларини ўрганиб, Рейган ютишини айтган. Сайловдан кейин эртаси куни яна бошқалардан сўраб, ким ютишини башорат қилишларини сўраганда, яна Рейганга кўп овоз берилган ва аслида ҳам шундай бўлиб чиққан. қизиғи шундаки, кўплар одамлар айнан шундай бўлиши керак эди-да, дегандай, ҳамфирклилик билдирганлар. Лекин аслида бу – айнан ўша ижтимоий ҳодисани одам ҳис қилиши билан тушунтирилади, аслида “Ҳаёт илдамроқ кетади, уни англаш эса сал кечроқ рўй беради”.

Демак, олимлар ижтимоий ҳодисаларнинг оқибатларини айнан одамлар фикрига таяниб, ўрганиб истиқболни белгилашлари мумкин. Шуниси қизиқки, одамларга ҳар қандай воқйеанинг натижаси, оқибати олдиндан танишдай туюлаверади.

Ижтимоий репрезентасия ва ўзликни англаш муаммоси

Ҳар бир инсонда ўзи тўғрисидаги тасаввурлар тизими бор. Бу тизим аслини олиб қаралса, ўзгалар тўғрисидаги тасаввурлардан йироқ эмас, улар асосида шаклланади. “Мен”ликни англаш инсонга ўз фикр ва муносабатларини тартибга солиш ва ташкил этишга кўмаклашади. Ўзимиз тўғримиздаги, биз ҳақимизда бошқаларнинг фикрларини биз яхши эслаб қоламиз ва бу бизнинг “Ўз-ўзимизни ҳурмат қилишимизга асос бўлади”. Бизнинг менталитетимизда ўз шахсига муносабатда ўзгалар фикрига таяниш кучли ва ўзини ҳурмат қилиш ҳам бу нарсага боғлиқдир. Биз ҳаттоки, бизга ким ва қачон, қай тарзда таъсир кўрсатаётганлигини ҳам сезмай қолиб, ўзгалар таъсирида бўламиз. Яъни, ўзимизни билишимиз, ўзгаларни билишимиздан анча кучсиз. Бу бизнинг Шарқ манавиятимиз ва муомала маданиятимиздан келиб чиқади.

Бундан ташқари, одамдаги ижтимоий тасаввурлар ва ўйлар унинг чидамлилиги, иродаси ва меҳнатсеварлигига боғлиқ, экспериментлар шуни исбот қилганки, ўз меҳнатидан самара кута оладиган ва буни ўзи ўз иродаси билан назорат қила оладиган одамлар ҳаёт мураккабликларидан осонроқ ўтадилар. Яъни, ўзининг у ёки бу масалаларда билимдонлигига ва ҳаракати самара беришига ишонган одамлар қийинчиликлардан муваффақиятли ўтадилар, ҳаётга пессимистик муносабатда бўлганлар эса кўпинча аксинча, мағлуб бўладилар.

Бу ўринда ўзига бўлган баҳонинг ҳам аҳамияти бор, чунки агар инсоннинг ўзига берган баҳоси жуда юқори бўлса ҳам ёмон, жуда паст бўлса ҳам ёмон ҳисобланади. Яна бир ҳолат борки, биз ўзимизни яхши сифатда идрок қилишга мойил бўлишдан ташқари, яна ўзгаларга янада яхшироқ тарзда кўрсатгимиз келади, лекин бирор киши бизни нокамтарликда айбласа, ҳафа бўламиз. Яъни, доимо ўзимизни атроф муҳитга мос қилиб кўрсатишга уринамиз, Айниқса, биз ўзбеклар кўпинча ўта камтарликдан азият чекиб ҳам қоламиз, чунки ўзимиз тўғримизда яхши таассурот қолдиргимиз келади. Бошқаларни мақтаётган вақтимизда, аслида ўзимизни мақтаётганимизни, бу билан яна бошқаларга ёқиш иштиёқи борлигини англамаймиз, чунки бунга кўникиб кетганмиз. Шу тарзда ўзимизга қийинчиликлар туғдирганимизда эса ўзимизни омадсиз деб аташга тайёр бўламиз. Айни шу – одамнинг ўзгалар таъсирида бўлиш-бўлмаслигини тушунтирувчи ҳодиса ижтимоий психологияда конформизм деб аталади.

11.2. Таъсирга берилувчанлик: конформизм – нонконформизм

Конформизм – бу реал ёки тасаввурлардаги гуруҳнинг шахс эътиқоди ва хулқ-атворига таъсирини тушунтирувчи ҳодисадир. У икки хил намоён бўлиши мумкин:

 
ён бериш – қалбан қўшилмаса-да, ташқи ҳаракатда кўпчилик фирига эргашиш;

 
маъқуллаш – эътиқод ва қарашларнинг ижтимоий тазйиққа тўла мос келиши.

Конформизмнинг табиатини тушунтирувчи экспериментлар (масалан, Музафер Шериф, Соломон Аш, Милграм ва б.қ.) маълум маънода бизга ҳаётда ёқмайдиган нарсаларнинг келиб чиқишини, масалан, жоҳилликнинг, ўғрилик ёки бошқа иллатларнинг табиатини тушунишга имкон беради, яъни, жоҳиллик ёки ёмонлик, албатта ёмон одамларнинг борлиги учун келиб чиқмайди, балки одамларнинг турли вазиятларда нохақликка кўникишлари ёки худбинлик ёки ёвузликни кўриб ўтиб кетавериш, уларга нисбатан исённи намоён қилмаслик оқибатидир.

Конформизм ҳодисасини экспериментал ёъл билан ўрганган тадқиқотчиларнинг фикрича, бу – маълум  шарт-шароитларнинг оқибатидир. Масалан, конформизм гуруҳнинг катта ёки кичиклигига, унинг ҳажмига боғлиқ. Одамлар ўзлари учун бироз бўлса-да, обрўли ёки ёқимтой бўлган одамлар сони уч ёки ундан ортиқ бўлган шароитда уларнинг гапларига жуда тез ишониб, эргашиб кетаверадилар. Бундан ташқари, юқори даражали конформизм ҳолати бирор масала юзасидан жавоблар кўпчилик ичида берилганда, ёки олдиндан бирор жавобга шаъма қилинмаган шароитда тез содир бўлади.

Нима учун одамлар конформизмни намоён этадилар, бу аслида инсон табиатига зид эмасми? деган савол табиий. Ёки бўлмаса, кўпчиликнинг таъсирига ўйламай-нетмай берилавериш яхшими? Бу шахснинг ўзлигига, мустақиллигига путур йетказмайдими, деган савол ўринли бўлиб, унинг жавобини икки манбадан – жамиятнинг инсонлар учун ишлаб қўйган нормалари тизимидан, шунга мос тарзда одамнинг ўзгалар томонидан тан олинишига интилишидан ва одамларнинг ўзаро коммуникатив маълумотлар алмашинишлари жараёнида сўзлар ва иборалар орқали бир-бирларига йетказадиган таъсирлари орқали тушунтиришга ҳаракат қилади.

38-расм. Конформизм ҳодисаси турлари

Ким кўпроқ конформли, деган саволга кўпчилик муаллифлар аёлларнинг эркакларга, ёшларнинг катталарга нисбатан анча ишонувчан ва таъсирларга берилувчан эканликларини эътироф этадилар. Бундан ташқари, олимлар бу ҳодисанинг миллий-худудий ўзига хосликларини ва бу каби хулқ-атвор айрим танг, суст вазиятларда одам иродасининг пастлаши сифатида намоён бўлишини айтишган. Нима бўлганда ҳам, бизнингча, шахснинг ташқи тазйиқларга берилиши, танқидсиз у ёки бу ҳаракат типларига эргашиб кетавериши индивидуал хусусиятларга эга бўлиб, у одамнинг дунёқарашига, менталитетига ва маълумоти даражасига боғлиқдир.

Нонконформизм-чи? Кимлар ўзгалар фикрига эргашмайди? Шундай инсонлар тоифаси борки, улар кўпчиликка, қолаверса, иккиланувчиларга эргашолмайди. Улар ҳакида баъзан лидерлар термини, баъзида эса, “қўшилмаслар” ибораси ишлатилади. Бу яхшими ёки ёмонми? Ўзбекларда “Подадан ажраганни бўри йейди” деган мақол бўлишига қарамай, айнан ана шундай ягоналар, камчиликни ташкил этувчи “қўшилмаслар” тарихий шахслар ёки жамиятда туб ислоҳотларни бошловчилар бўлиб чиқади. Агар бундай қобилият туғма – харизматик бўлиб, буни одамлар қалбан ҳис қилсалар, улар норасмий лидерларга айланади, агар бундай интилиш атайлаб, бошқаларга кўрсатиб қўйиш учун намойиш этилса, улар расмий лидерларга – раҳбарларга айланиб қоладилар. Нима бўлганда ҳам лидерлик ва раҳбарлик муаммолари ҳам ижтимоий психологиянинг устивор ёъналишларидан ҳисобланади.

Реактик қаршилик ёки таъсир кўрсатиш маданияти

Мафкуравий тарбия мафкуравий курашлар тажрибаси шуни кўрсатадики, одамларга атайлаб, қўпол тарзда тазйиқ кўрсатилса, уларда тескари реаксия, реактив қаршилик (реактивнойе сопротивленийе) содир бўлади. Агар ана шундай қаршилик бир вақтда кўпчилик томонидан намоён этилса, бунда исён, ғалаён пайдо бўлади.

Аслида бизнинг табиатимиз шундайки, биз кимлардандир жуда кескин фарқ қилгимиз келмайди, шу билан бирга ўзимизга хослигимизни сақлашга ҳам уринамиз. Ана шу ўзимизга хослигимизни англаш учун ҳам бизга одамлар, гуруҳлар, тенгдошларимиз жамияти керак.

Бундай ҳолатларнинг ўрганилиши аслида инсон ва жамият эътиқодларининг уйғунлиги муаммосининг бизда мавжудлигини ҳам маълум маънода изоҳлайди. Табиий, бизда у ёки бу хусусда эътиқодий ишончнинг бўлишига турли маълумотлар сабаб бўлади. Ижтимоий психологияда шундай қонуният борки, агар бирламчи маълумот ижобий бўлса, ўша маълумотга боғлиқ барча ҳодиса ёки жараёнлар ҳам ижобий баҳоланади. Масалан, агар бирор нарса тўғрисида қарорга келишдан олдин аниқ фактлар келтирилган бўлса, ва бу нарса ўша жараённинг нотўғри идрок этилишига олиб келса, шу фактдан келиб чиққан ҳар қандай фикр ҳам бизнинг хотирамизда қоладиган маълумотлар характерини салбийлаштиради.

Бугун ёшларда соғлом эътиқод ва дунёқарашларни шакллантириш муаммоси ўта долзарб экан, одамнинг қандай маълумотларга ўчлиги, бунда кимлар кўпроқ таъсирли рол ўйнаши масаласи ҳам ижтимоий-психологик муаммо эканлигини алоҳида таъкидлаш мумкин.

Бизнинг ижтимоий-маданий худудимизда одамлар энг аввало асосли, аргументларга асосланган маълумотлардан кўра, тасодифий маълумотларга, миш-мишларга тезроқ ишонадилар. Айниқса, бу нарса хусусида уларда аниқ шаклланган фикр бўлмаса, масалан, диний билимлар чекланган шароитда ҳар қандай манбадан келган, ҳар қандай маълумотларга ёшларимиз ва аёлларнинг ишонишларини ўзимиз гувоҳи бўлдик.

Аслида, бу ўринда одамларнинг маълумотлилиги даражаси катта рол ўйнайди. Масалан, маълумотли одамлар учун ўзида ҳам тасдиқловчи, ҳам инкор этувчи, ҳам ижобий, ҳам салбий характерли фикрларни мужассам этган агрументлар ишончлироқ ҳисобланади. Чунки агар суҳбат жараёнида тингловчи фикрингизни маъқуллаётганлигини кўриб, ҳадеб яна чайнаб, умумий оппонентга қарши фикрларни айтаверсангиз, унинг сизнинг фикрингизга нисбатан сўҳбат бошида шаклланган ишончи ва эътиқодини ёъқотиб қўйиш ҳйеч гап эмас. Дюма ёзган экан: “қанчалик яхши гапирманг, агар Сиз жуда кўп гапирсангиз, фикрингиз бемаънилашиб бораверади”.

Умуман, бизда одамларнинг бир-бирларига таъсир кўрсатишларининг асосий воситаси сўз, ҳукм, таъсирли гаплар ҳисобланади. Лекин бизда болаларни ёки хотин-қизларни бирор нарсага астойдил ишонтиргимиз келса, қўрқитиш методидан ҳам фойдаланамиз, яъни уларнинг ақлига, эътиқодига эмас, балки ҳиссиётларига таъсир қиламиз. Албатта, айтилган контингийентда бу ўзига хос самара беради. Лекин шу нарса ҳам борки, ва бу жуда нозик ижтимоий-психологик феномен ҳисобланади, ҳадеб қайта-қайта бериладиган ўгит, насиҳат, танбеҳ ёки мажбурий реклама одамларда, юқорида таъкидлаганимиздек, реактив қаршиликни (Реактивнойе сопротивленийе) келтириб чиқаради. Шунинг учун бўлса, керак, қаттиқ назоратда ўқиган бола бефикр, нўноқ ва билими кучсиз бўлиб қолади, ҳадеб қайнонасининг танбеҳи ва қайтаришларидан безор бўлган келин ишнинг тескарисини қила бошлайди.

Фикрдаги мантиқсизлик ва узуқ-юлуқликни ҳис қилган тингловчида ҳам ана шундай тексари ҳимоя рефлекси шаклланади. Ижтимоий психология эътиқодни шакланганлигини турли ёъллар билан текшириши мумкин. Масалан, ҳозир, бевосита таъсирланишнинг визуал аниқлаш воситалари ҳам борки, уларни кўз билан жойида илғаб оласиз: ижобий, маъқул фикрларга одам беиҳтиёр бошини вертикал тарзда, мос келмайдиганига горизонтал тарзда ҳаракатлантиради.

Демак, агар бугун биз ёшлар эътиқоди ва дунёқарашини миллий истиқлол қоялари, уларнинг асосий тушунча ва тамойиллари орқали онгга сингдирар эканмиз, унинг самарадорлиги мониторингини ҳам олиб бориш керак. Чунки ёшлар жамият истиқболи, ривожи, Ватан равнақининг омиллари, ижтимоий фикрнинг ҳолати хусусида биз билан ҳамфикр, тенгфикр, ҳаттоки, қайсидир жиҳатдан, ўткирроқ ҳам бўлиши мумкин-ку? 

Бу ўринда яна бир нозик сир бор. Агар одам ўз хоҳиш-иродаси билан, бажонидил бажараётган ишига ҳақ тўлашса, яъни дунёқарашнинг характерини баҳолашса, мақташса, рағбатлантиришса, ҳаттоки, пул тўлашса, у ўз ҳаракатларини ташқаридан бошқариладиган, деб ҳисоблаб, ўзини бошқача, сунъий тутиши мумкин, ҳаттоки, фикридан қайтиши ҳам мумкин.

Бу ўринда америкалик олимлар ўтказган эксперимент жуда ўринли: кўчада бир тўп бола ҳар куни ўйнайди. Маълумки, ўйин инсон фаолиятининг энг табиий кўриниши бўлиб, уни болалар бажонидил, тазйиқсиз, керак бўлса, умуман, катталарнинг аралашувисиз амалга оширадилар. Ўша экспериментда катталардан бири биринчи марта ўйнаётганлари учун болаларнинг ҳар бирига 50 сентдан пул берган. Кейинги сафар у яна болалар ўйинини маъқуллаб, 40 сентдан берган, кейингисида – 25 сент, ундан кейин – 15 сент ва охири 10 сентга туширганда, болалар ўша кўчада ўйнамай қўйишган экан. Яъни, ташқи назорат ва тобелик табиий фаолиятга зиддир.

Демак, боланинг ички эҳтиёжи, мотивига айланган нарса учун уни мақташ, баҳосини ошириш, ундаги ички мотивасияни тормозлайди, айтилаётган гаплар ёки ўгитлар “бегонанинг” эътиқодига айланиши мумкин. Шунинг учун эътиқод масаласида инсонлар ўртасидаги шундай муносабатлар зарурки, у шахсга фикрлаш имкониятини берсин.

11.3. Шахс эътиқоди ва гуруҳ
Шу ўринда бизга бугун турли гуруҳлар психологиясига хос умумий қонуниятларни билиш ҳам муҳимки, бу яхлит жамият ва унинг айрим бўғинларида инсонлар ижтимоий хулқини бошқариш учун жуда зарур. 

Одатий тасаввуримизда гуруҳ – бу айни вақтда ўраб турган, бевосита ёнимизда бўлган инсонлар. Лекин айрим олинган ўқув масканлари ёки меҳнат жамоаси мисолида қарайдиган бўлсак, айнан одамларнинг бир вақт ёки бир муҳитда борлиги факти ва улар бирга хамкорлик қилиши зарурати бизни ўйлантирадиган ва қийнайдиган ҳодисаларни келтириб чиқаради. Масалан, университетдаги “аълочи, зўр” болалар ўзаро шундай ҳаракат қилишадики, қолган “қолоқ” болалар беиҳтиёр ташқаридан ўзларига ўхшаган ёмонлар билан тил бириктириб, ўз навбатида ўзига хос психологик гуруҳни ташкил этадиларки, бу нарса профессор-ўқитучиларнинг улар билан ишлашларига халақит беради. Ёки битта аудитория мисолида оладиган бўлсак, олдинги парталарда ўтирган фаол тингловчилар бирдай киприк қоқмай домлани тингалагинини кўрган, орқадаги “интизомсизлар” ўзаро тил бириктириб, гаплашиб, домланинг дарсига халақит беришади. Шунга ўхшаш ҳолатлар афсуски, ҳаётимизда жуда кўп. Маълум маънода жиноятчиларнинг, гиёҳванд моддалар истеемол қилувчиларнинг, террористларнинг корпоратив тарзда уюшиб кўпчиликка зид, ноқонуний иш қилишдалрига, норасмий гуруҳларнинг пайдо бўлишини ҳам гуруҳлар психологияси орқали тавсифлаш мумкин.

Ижтимоий психология одамларнинг биргаликда бир вақт ва маконда борлиги ва ўзаро ҳамкорликда бирор иш билан бандлиги, мулоқатда бўлишининг ҳам ижобий, ҳам салбий оқибатларини тенг ўрганади. Масалан, ижтимоий фасилитасия ҳодисаси доирасида бир шахс учун бошқаларнинг борлиги фактини унинг фаолияти темпига ижобий таъсир кўрсатувчи нарса деб эътироф этса, ингибисия билан тормозловчи таъсирларни тушунтиради. Масалан, синф шароитида боланинг нутқ малакаси тезроқ такомиллашади, тезроқ математик амалларни йечишга ўрганади, аҳлоқий сифатлар у ёки бу томонга тезроқ ўзгаради, фақат қўйилган вазифа соддароқ, механик йечимларни талаб қилса. Ингибисия эса масалан, юқорида айтилгандай, аълочи боланинг кучини эътироф эта олиш, қолоқнинг умуман ақлий сифатларини тормозлаши мумкин. Яъни, мураккаб муаммоларни ҳал қилишда кўпчиликнинг бўлиши тормозловчи таъсирга эга бўлади.

Катта гуруҳлар, ёки оломон мисолида ҳам шуни айтиш мумкинки, оломон ичида одам бақириқ-чақириққа куч топиши мумкин, ҳиссиётлари жўнбушга келиши мумкин, лекин тўполон тугагач, яна конструктив хулосаларга келиши, шахс сифатида ўзининг ижобий томонларини кўрсата олмайди, масалан, гапириш лаёқатини ёъқотиши мумкин. Масалан, айрим одамлар кўпчилик орасида ҳаяжонланиб, гапини ҳам ёъқотиб қўяди. Нима учун шундай?

 
биз ўзгалар баҳосига тобемиз, одамлар нима қандай ўйлайди, деб қайғурамиз, шунинг учун инстистик тарзда уларга эргашиб, ўзлигимизни ёъқотамиз;

 
кўпчилик ичида диққат-еътиборимиз масала ёки муаммонинг моҳиятига эмас, балки одамларнинг ўзига қаратилиб қолади. Шунинг учун бўлса керак, айрим пайтларда воиз айнан бошида ўзи мўлжаллаган гапларни эмас, аудитория кайфиятига мос гапларни айтиб, аслида аниқ, маънили маълумот бермай кетиб қолади.

Группавий ҳамкорлик тўғрисида гап кетганда, яна шу нарсани айтиш лозимки, ўзгалар олдидаги масъулият бир кишига конкрет топширилса, унинг самарадорлиги, ҳаммани бирдан битта вазифага бирлаштириб, масъулият тенг бўлинган шароитдагидан юқорироқ бўлади. Бу адабиётларда, баъзан “ижтимоий дангасалик” феномени деб ҳам юритилади. Бу юқорида таъкидланган, ҳамма бир хил фикр юритган йерда ҳйеч ким ўйламайдиган бўлиб қолади, тамойилига ўхшайди. Шунинг учун маҳоратли раҳбар, ҳар бир ходимнинг индивидуал қобилиятини ўрганиб, ҳар бирига алоҳида конкрет вазифа беради, аниқ вақтларда талаб қилади, ва бажарилиши назорат қила олади.

Лекин охирги пайтда гуруҳларда дарс жараёнларини ташкил этишда “диалогик ўқитиш”, “Интерактив ўқитиш ёки таълим”, “брейнсторминг”, “мозговая атака” каби иборалар ишлатила бошланди ва буларнинг барчасида эътибор гуруҳнинг умумий бирор масала ёки муаммони ҳал қилишдаги умумий интилишлари назарда тутилади. Табиий савол туғилади, гуруҳ бўлиб ишлашнинг тафаккур учун аҳамияти қай даражада? Ўтказилган кўплаб тадқиқотлар шуни кўрсатдики, бундай шароитларда фикрлашда “тафаккурнинг гуруҳийлашуви” содир бўлиб, эркин фикрлаш кутилмаган, ностандарт ва ажойиб натижаларни бериши мумкин. Бу ҳақда биз ўз қўлланмаларимизда ёзганмиз, лекин шарти шуки, масала бошловчи томонидан тўғри қўйилиши, албатта гуруҳ аъзоларининг айнан эркин фикрлашлари учун шароит бўлиши, айтилган бирор фикр сензурага олинмаслиги керак. Турфа фикрлар айтилади, лекин уларнинг ичидан энг маъноли ва маънилиси териб олиб, умумлаштирилади. Бу бир томондан, ёшларни мустақил фикрлашга ўргатса, иккинчи томондан, гуруҳ шароитида ишлашга, ҳамкорликка, коммуникатив қобилиятларни ўстиришга кўмаклашади. Маълумотлар таъсирида конформизм рўй беради.

11.4. Хулқ нормалари, ижтимоий кутишлар ва санксиялар

 
Ижтимоий норма – шахс ҳаётида шундай категорияки, у жамиятнинг ўз аъзолари хулқ-атворига, кўпчилик томонидан эътироф этилган ҳаракатларга нисбатан талабларидир. Масалан, ўзбеклар учун бирор хонага кириб келган инсоннинг ким бўлишидан қатъий назар, “Ассалому алайкум” деб келиши – норма; ўқувчининг ўқитувчи берган топшириқларни бажариши лозимлиги – норма; хотиннинг эр ҳурматини ўрнига қўйиши, қайнонага гап қайтармаслик – норма; автобусда ёки бошқа жамоат транспортида кичикнинг катталарга, ногиронларга ўрин бўшатиши – норма ва ҳоказо. Бу нормаларни айрим – алоҳида одам ишлаб чиқмайди, улар бир кун ёки бир вазиятда ҳам ишлаб чиқилмайди. Уларнинг пайдо бўлиши ижтимоий тажриба, ҳаётий вазиятларда кўпчилик томонидан эътироф этилганлиги факти билан характерланади, ҳар бир жамият, давр, миллат ва ижтимоий гуруҳ психологияда муҳрланади.

Ижтимоий нормаларнинг у ёки бу даврда, у ёки бу тоифа вакили бўлмиш шахс томонидан қай даражада бажарилиши ёки унга амал қилинаётганлиги ижтимоий санксиялар орқали назорат қилинади.

 
Ижтимоий санксиялар – нормаларнинг шахс хулқида намоён бўлишини назорат қилувчи жазо ва рағбатлантириш механизмлари бўлиб, уларнинг борлиги туфайли биз ҳар бир алоҳида вазиятларда ижтимоий хулқ нормаларини бузмасликка, жамоатчиликнинг салбий фикри обйектига айланиб қолмасликка ҳаракат қиламиз. Масалан, юқоридаги мисолда, агар жамоат транспортида катта муйсафид кишига ўрин бўшатишни норма деб қабул қилмаган ўсмирга нисбатан кўпчиликнинг айблов кўзи билан қараши, ёки оғзаки танбеҳ бериши, жуда кам ҳолларда ўзини бебош тутаётган ўсмирнинг қўлидан тутиб, нима қилиш кераклигини ўргатиб, “кўзини мошдай қилиб очиб қўйиш” ижтимоий санксиянинг ҳаётдаги бир кўринишидир.

Ҳар бир алоҳида шахс жамият томонидан ишлаб чиқилган ва қабул қилинган ижтимоий нормалар ва санксияларни у ёки бу ижтимоий ролларни бажариши мобайнида хулқида намоён этади.

 
Рол – шахсга нисбатан шундай тушунчаки, унинг конкрет ҳаётий вазиятлардаги ҳуқуқ ва бурчларидан иборат ҳаракатлари мажмуини билдиради. Масалан, талаба ролини оладиган бўлсак, уни бажариш – у ёки бу олий ўқув юртида таҳсил олиш, унинг моддий базасидан фойдаланиш, кутубхонасига аъзо бўлиш, стипендия олиб, маъмуриятнинг ижтимоий ҳимоясида бўлиш каби қатор ҳуқуқлар билан биргаликда ўша олийгоҳ ички тартиб-интизоми нормаларига сўзсиз бўйсуниш, дарсларга ўз вақтида келиш, рейтинг баҳолов талаблари доирасида кундалик ўзлаштириш нормаларини бажариш, амалиётда бўлиш, деканатнинг берган жамоатчилик топшириқларини ҳам бажариш каби қатор бурчларни ҳам ўз ичига олади. Бу рол унинг уйга боргач бажарадиган “фарзандлик” роли (ота ва она, яқин қариндошлар олдида) талаб ва имтиёзларидан фарқ қилади. Яъни, конкрет шахснинг ўзига хослиги ва қайтарилмаслиги у бажарадиган турли-туман ижтимоий ролларнинг характеридан келиб чиқади. Шунга кўра, кимдир “тартибли, баъмани, фозил, аҳлоқли ва одобли” дейилса, кимдир – беъмани, бебош, ўзгарувчан, иккиюзламачи (яъни, бир шароитда жуда қобил, бошқа йерда – бетартиб) деган ҳаётий мавқйега эга бўлиб қолади.

Ҳаётда шахс бажарадиган ижтимоий роллар кўплиги сабабли ҳам, турли вазиятлардаги унинг мавқйеи – статуси ҳам турлича бўлиб қолади. Агар бирор рол шахс ижтимоий тасаввурлари тизимида унинг ўзи учун ўта аҳамиятли бўлса (масалан, талаба роли), у бошқа ролларни унчалик қадрламаслиги ва оқибатда, ўша вазиятда бошқачароқ, ноқулай ва нобопроқ мавқйени эгаллаб қолиши мумкин. қолаверса, ролларнинг кўплиги баъзан роллар зиддиятини ҳам келтириб чиқариши мумкинки, оқибатда – шахс ички руҳий қийинчиликларни ҳам бошдан кечириши мумкин. Масалан, сиртдан таҳсил олаётган талаба сессия пайтида ишлаб турган корхонасига комиссия келиши ва унинг фаолиятини текшираётганлигини билиб, руҳий азобга тушади – бир томондан, талабачилик ва унинг талаблари, иккинчи томондан – касбдошлар олдида уялиб қолмаслик учун ҳар куни ишхонага ҳам бориб келиш.

Ҳозирги ижтимоий-иқтисодий вазият ва бозор муносабатлари шароитидаги рақобат муҳити шахсдан бир вақтнинг ўзида қатор қобилиятлар ва малакаларни талаб қилмоқдаки, айниқса, ёшлар ўзгарувчан шароитларга тезроқ мослашиш учун баъзан бир-бирига зид хислатларни ҳам хулқда намоён қилишга мажбур бўлишмоқда. Масалан, ёш оила бошлиғи, талаба, ота-оналарга моддий жиҳатдан қарам бўлмаслик учун, бир вақтнинг ўзида ҳам итоаткор, интизомли талаба ва ишдан кейин эса – чаққон ва уддабурон, тадбиркор, тижоратчилик билан шуғулланишга мажбур бўлиши мумкин. Бу ҳолат табиий, шахсдан кучли ирода, доимий интилувчанлик ва ўз устида муттасил ишлашни талаб қилади.

11.5. Ижтимоий таъсирларнинг шахс томонидан англанилиши

Ижтимоий нормалар, санксиялар, роллар ижтимоий механизмлар сифатида шахс хулқ-атворини маълум маънода бошқариб, мувофиқлаштириб туришга ёрдам беради. Лекин инсоннинг комиллиги, унинг аҳлоқ – ижтимоий нормалар доирасидаги мақбул ҳаракати унинг ўзига ҳам боғлиқдир. Одамнинг ўз-ўзини англаши, билиши ва ўз устида ишлаши аввало унинг диққати, онги бевосита ўзига, ўз ички имкониятлари, қобилиятлари, ҳиссий кечинмаларига қаратилишини тақозо этади. Яъни, ижтимоий хулқ – шахс томонидан уни ўраб турган одамлар, уларнинг хулқ-атворларига эътибор беришдан ташқари, ўзининг шахсий ҳаракатлари ва уларнинг оқибатларини мунтазам тарзда таҳлил қилиб бориш орқали, ролларни мувофиқлаштиришни ҳам тақозо этади.

Шахснинг ўзи, ўз хулқ-атвори хусусиятлари, жамиятдаги мавқйеини тасаввур қилишидан ҳосил бўлган образ – “Мен” – образи деб аталиб, унинг қанчалик адекватлиги ва реалликка яқинлиги шахснинг жамиятдаги ижтимоий мавқйеини белгилайди ва унинг баркамоллиги мезонларидан ҳисобланади.

“Мен” – образининг ижтимоий-психологик аҳамияти шундаки, у шахс тарбиясининг ва тарбияланганлигининг муҳим омилларидан ҳисобланади. Шу нуқтаи назардан олиб қаралганда, тарбияни шахснинг ўзи ва ўз сифатлари тўғрисидаги тасаввурларининг шаклланиши жараёнидир, деб таъриф бериш мумкин. Демак, ҳар бир инсон ўзини, ўзлигини қанчалик аниқ ва тўғри билса,  тасаввур қилолса, унинг жамият нормаларига зид ҳаракат қилиш эҳтимоли ҳам шунчалик кам бўлади, яъни у тарбияланган бўлади.

Ўз-ўзини англаш, ўзидаги мавжуд сифатларни баҳолаш жараёни кўпинча конкрет шахс томонидан оғир кечади, яъни, инсон табиати шундайки, у ўзидаги ўша жамият нормаларига тўғри келмайдиган, нўмақул сифатларни англамасликка, уларни “яширишга” ҳаракат қилади, ҳаттоки, бундай тасаввур ва билимлар онгсизлик соҳасига сиқиб чиқарилади (З.Фрейд назариясига кўра). Бу атайлаб қилинадиган иш бўлмай, у ҳар бир шахсдаги ўз шахсиятини ўзига хос ҳимоя қилиш механизмидир. Бундай ҳимоя механизми шахсни кўпинча турли хил ёмон асоратлардан, ҳиссий кечинмалардан асрайди. Лекин шуни алоҳида таъкидлаш лозимки, “Мен” – образининг ижобий ёки салбийлигида яна ўша шахсни ўраб турган ташқи муҳит, ўзгалар ва уларнинг муносабати катта рол ўйнайди. Одам ўзгаларга қараб, гўёки ойнада ўзини кўргандай тасаввур қилади. Бу жараён психологияда рефлексия деб аталади. Унинг моҳияти – айнан ўзига ўхшаш одамлар образи орқали ўзи тўғрисидаги образни шакллантириш, жонлантиришдир. Рефлексия “Мен” – образи эгасининг онгига тааллуқли жараёндир. Масалан, кўчада бир танишингизни учратиб қолдингиз. Сиз тинмай унга ўз ютуқларингиз ва машғулотларингиз ҳақида гапирмоқдасиз. Лекин гап билан бўлиб, унинг қайергадир шошаётганлигига эътибор бермадингиз. Шу нарсани сиз унинг бетоқатлик билан сизни тинглаётганлигидан, хаёли бошқа йерда турганлигидан билиб қоласиз ва шу орқали айни шу пайтда “маҳмадона, лақмароқ” бўлиб қолганингизни сезасиз. Кейинги сафар шу ўртоғингиз билан учрашганда, олдинги хатога ёъл қўймаслик учун “Ўртоқ, шошмаяпсанми?” деб сўраб ҳам қўясиз. Ана шу илгариги рефлексиянинг натижасидир. Яъни, суҳбатдош ўрнига туриб, ўзингизга ташланган назар (“Мен унга қандай кўриняпман?”) – рефлексиядир.

Шахснинг ўзи ҳақидаги образи ва ўз-ўзини англаши ёш ва жинсий ўзига хосликка эга. Масалан, ўзига нисбатан ўта қизиқувчанлик, ким эканлигини билиш ва англашга интилиш айниқса, ўсмирлик даврида ривожланади. Бу даврда пайдо бўладиган “катталик” ҳисси қизларда ҳам, ўсмир йигитчаларда ҳам нафақат ўзига, балки ўзгалар билан бўладиган муносабатларини ҳам белгилайди. қизлардаги “Мен” – образининг яхши ва ижобий бўлиши кўпроқ бу образнинг аёллик сифатларини ўзида мужассам эта олиши, аёллик хислатларининг ўзида айни пайтда мавжудлигига боғлиқ бўлса, йигитлардаги образ кўпроқ жисмонан баркамоллик мезонлари билан нечоғли уйғун эканлигига боғлиқ бўлади. Шунинг учун ҳам ўсмирликда ўғил болалардаги бўйнинг пастлиги, мускулларнинг заифлиги ва шу асосда қурилган “Мен” – образи қатор салбий таассуротларни келтириб чиқаради. қизларда эса ташқи тарафдан гўзалликка, келишганлик, одоб ва аёлларга хос қатор бошқа сифатларнинг бор – ёъқлигига боғлиқ ҳолда “Мен” образи мазмунан идрок қилинади. қизларда ҳам ортиқча вазн ёки терисида пайдо бўлган айрим тошмалар ёки шунга ўхшаш физиологик нуқсонлар кучли салбий эмосияларга сабаб бўлса-да, барибир, чиройли кийимлар, тақинчоқлар ёки сочларнинг ўзига хос турмаги бу нуқсонларни босиб кетадиган омиллар сифатида қаралади.

Жамиятда инсонлараро муносабатларни мувофиқлаштирувчи яна бир омил – бу одамларнинг бир-бирларидан ижтимоий кутишларидир. Кутишларнинг ижобат бўлиши бир инсоннинг шеригига нисбатан илиқ ва самимий муносабатига сабаб бўлса, оқланмаслик, аксинча, низоларни келтириб чиқаради. Одам феъл-атворининг турли бўлиши эса ана шу кутишлар тизимининг ҳар бир инсонда турли даражада бўлиши билан изоҳланади. Айниқса, бу нарса ўқитувчи, профессор билан ўқувчи, талаба муносабатларида яққол кўзга ташланади. Ижтимоий кутишлар гўёки биздаги ўзгалар тўғрисидаги ўй-фикрларимизнинг образларига ўхшайди. Образнинг ижобий ёки салбийлигига қараб, биз ўзимизни турлича тутамиз.

Олимларнинг маълумотларига кўра, математик амалларни, сонлар, миқдорлар, шахмат юришларидаги операсиялар каби маълумотларни одам миясида ўрнашиб қолишидан кўра, ижтимоий маълумотларни, яъни, одамлар орасида ўзаро муносабатлар тизимида онгимизга таъсир этувчи маълумотларни эсда олиб қолиш қийинроқ экан, шунинг учун бўлса керак, инсоннинг ижтимоий хулқи вазиятга боғлиқ тарзда ўзгариб бораверади, математик ҳисоб-китобга оид малака эса умр бўйи эсда қолиши мумкин.

Ижтимоий кутишларга мос тарзда ҳаракат қилиш, гапириш Шарқ маданиятига хос бўлган жараёндир. Бу йерда шундай жараён содир бўладики, аудиторияга ёқиш мақсадида бирор факт ҳақида ёки бўрттириб, ёки аксинча, камайтириб гапирган нотиқ, охир-оқибат ўша ёлғон аралаш фикрларига ўзи ҳам ишониб боради, фақат шу тарзда фикрлашга одатланади. Яъни, бу ўринда биз яна ўша вербал ҳаракатларнинг бора-бора эътиқодга айланиб қолишини кузатишимиз мумкин. Баъзи домлалар талабаларнинг билим савияси паст деган иллюзия билан содда, олди-қочди гаплар билан маърузасини тугатиш одати, уларнинг профессионал маҳоратига салбий таъсир кўрсатишини ҳам айнан шу ҳодиса орқали тушунтириш мумкин бўлади.

Иккинчи томондан, содда, юзаки, жиддий фикрлашларга сабаб бўлмайдиган маълумотларга ўрганиб қолган аудитория ҳам бора-бора нотиқдан яхши маърузани кутмайдиган, бошқа воизларнинг ҳам ҳар қандай талабларига эътирозсиз қабул қиладиган бўлиб қолади. Айниқса, диний ақидапарастликка эргашиб кетган болалар психологиясида эътиқоднинг шаклланишини шу орқали тушунтириш мумкин.

Инсоний муомала ва мулоқотнинг психологик воситалари

Одамлар бир-бирлари билан муомалага киришар экан, уларнинг асосий кўзлаган мақсадларидан бири – ўзаро бир-бирларига таъсир кўрсатиш, яъни фикр-ғояларига кўндириш, ҳаракатга чорлаш, установкаларни ўзгартириш ва яхши таассурот қолдиришдир.

39-расм. Психологик таъсир ёъналишлари

Психологик таъсир – бу турли воситалар ёрдамида инсонларнинг фикрлари, ҳиссиётлари ва хатти-ҳаракатларига таъсир кўрсата олишдир.

Ижтимоий психологияда психологик таъсирнинг асосан уч воситаси фарқланади.

Вербал таъсир – бу сўз ва нутқимиз орқали кўрсатадиган таъсиримиздир. Бундаги асосий воситалар сўзлардир. Маълумки, нутқ – бу сўзлашув, ўзаро муомала жараёни бўлиб, унинг воситаси – сўзлар ҳисобланади. Монологик нутқда ҳам, диалогик нутқда ҳам одам ўзидаги барча сўзлар заҳирасидан фойдаланиб, энг таъсирчан сўзларни топиб, шеригига таъсир кўрсатишни ҳохлайди.

Паралингвистик таъсир – бу нутқнинг атрофидаги нутқни безовчи, уни кучайтирувчи ёки сусайтирувчи омиллар. Бунга нутқнинг баланд ёки паст товушда ифодаланаётганлиги, артикулясия, товушлар, тўхташлар, дудуқланиш, ёътал, тил билан амалга ошириладиган ҳаракатлар, нидолар киради. Шунга қараб, масалан, дўстимиз бизга бирор нарсани ваъда бераётган бўлса, биз унинг қай даражада самимийлигини билиб оламиз. Куйиб-пишиб, очиқ юз ва дадил овоз билан “Албатта бажараман!”, деса ишонамиз, албатта.

Новербал таъсирнинг маъноси “нутқсиз”дир. Бунга суҳбатдошларнинг фазода бир-бирларига нисбатан тутган ўринлари, ҳолатлари (яқин, узоқ, интим), қилиқлари, мимика, пантомимика, қарашлар, бир-бирини бевосита ҳис қилишлар, ташқи қиёфа, ундан чиқаётган турли сигналлар (шовқин, ҳидлар) киради. Уларнинг барчаси мулоқот жараёнини янада кучайтириб, суҳбатдошларнинг бир-бирларини яхшироқ билиб олишларига ёрдам беради. Масалан, агар учрашувнинг дастлабки дақиқаларида ўртоғингиз сизга қарамай, атрофга аланглаб, “Кўрганимдан бирам хурсандман”, деса, ишонасизми?

Мулоқот жараёнидаги характерли нарса шундаки, суҳбатдошлар бир-бирларига таъсир кўрсатмоқчи бўлишганда, даставвал нима дейиш, қандай сўзлар воситасида таъсир этишни ўйлар экан. Аслида эса, ўша сўзлар ва улар атрофидаги ҳаракатлар муҳим рол ўйнаркан. Масалан, машҳур америкалик олим Меграбян формуласига кўра, биринчи марта кўришиб турган суҳбатдошлардаги таассуротларнинг ижобий бўлишига – гапирган гаплари 7%, паралингвистик омиллар 38%, ва новербал ҳаракатлар 58% гача таъсир қиларкан. Кейинчалик бу муносабат ўзгариши мумкин албатта, лекин халқ ичида юрган қуйидаги: “Уст-бошга қараб кутиб олишади, ақлга қараб кузатишади”, деган мақол тўғри.

Мулоқотнинг қандай кечиши ва кимнинг кўпроқ таъсирга эга бўлиши шерикларнинг ролларига ҳам боғлиқ.

Таъсирнинг ташаббускори – бу шундай шерикки, унда атайлаб таъсир кўрсатиш мақсади бўлади ва у бу мақсадни амалга ошириш учун барча юқорида таъкидланган воситалардан фойдалади. Агар бошлиқ иши тушиб, бирор ходимни хонасига таклиф этса, у ўрнидан туриб кутиб олади, илтифот кўрсатади, ҳол-аҳволни ҳам қуюқроқ сўрайди ва сўнгра гапнинг асосий қисмига ўтади.

Таъсирнинг адресати – таъсир ёъналтирилган шахс. Лекин ташаббускорнинг суҳбатга тайёргарлиги яхши бўлмаса, ёки адресат тажрибалироқ шерик бўлса, у ташаббусни ўз қўлига олиши ва таъсир кучини қайта эгасига қайтариши мумкин бўлади.

Кўндириш техникаси

Хулқда жиддий ўзгаришни содир этиш учун ўша ёшни аввал арзимаган хизматга ёллашга ёки ёрдам беришга кўндириш кифоя бўлади. Масалан, маълум миқдордаги варақани конкрет шахсга йетказиб қўйиш (тарқатиш эмас). Шу ишга рози бўлиб, ҳаракат қилган одам кейин жиддийроқ топшириқни ҳам бажаради, бунинг устида қилган ишига яна маълум рағбат ҳам олса бу ёълдан қайтиши қийин бўлади. Ҳаттоки, ғарбда шундай тажрибалар ҳам борки, у ёки бу ташкилот аввал ташкилотнинг кўкракка тақадиган белгиларини олишни, ёки улар тўғрисидаги кичик ҳажмли қоғоздаги информасияни бепул олишни (одатда кўчада туриб олиб тарқатишади), ёки арзимаган ташкилот номи туширилган кичик совғачани олишни таклиф этади. Кимлар кўпроқ таклифни қабул қилганига қараб, контингент ажратиб олинади ва ўша аудитория билан жиддийроқ ишлай бошлайди. Турли хил радикал, диний ташкилотлар яқин йилларда бизда ҳам шу усулда ишлади. Яъни, ўз томонида оғдириш жараёни соф ижтимоий-психологик феномен бўлиб унинг техникаси расмда ифодаланган.

Майда-чуйда нарсалар билан савдо-сотиқ юритувчилар ҳам кўпинча бойлик орттириш ёълини харидорни энг арзон ва аҳамиятсиз нарсани сотиб олишга кўндиришга асосланар экан. Бир марта ўша хушмуомала сотувчидан арзон, лекин унчалик зарур бўлмаган нарсани харид қилган инсон кейинги сафар ундан кўра зарурроқ, лекин қимматроқ нарсани ҳам харид қилишга тайёр бўлади. Бу маркетинг-тижоратдаги муҳим психологик омил ҳисобланади.

Худди шундай ёмон хулқ-атвор, жиноят ёки зулм ҳам майда-чуйда ёнберишлар, кўнишларнинг ортиб бориши оқибатидир. Арзимаган кичик хато оғирроқ, аҳлоқсиз ҳаракатларнинг бошланишига олиб келиши мумкин. Шунинг учун ҳам вояга йетмаганлар ўртасидаги жиноятчиликнинг илдизларини ўрганганда, воқйеа бўлиб ўтгач, ота-она ёки ўқитувчи бу нарса қачон бошланганига аҳамият бермасдан, унинг ҳозир, бир амаллаб олдини олиб, чорасини топиш ёки жазолаш устида ўйлайдилар. Ваҳолангки, биламизки, бир марта қамоқхона остонасини босган одам уни иккинчи маротаба босишдан ҳазар қилмайдиган бўлиб қолади. Оғир жиноятга қўл урган одам учун яна бир марта шу ишни қайтариш хеч қандай қийинчилик туғдирмайди. 

Инсон онгидаги турли биддиятлар ва хурофотни ҳам шундай тушунтириш мумкин. Битта нотўғри фикрни қабул қилиш – онгнинг хиралашувига, биддиятларнинг одатий фикрлар образига айланишига сабаб бўлади. Масалан, қулнинг қуллик психологияси ҳам шундай. Чорасиз, ўз шахсини ҳурмат қилмай қўйган одамнинг фикрлашларидан ҳайрон қолишимиз ҳам одамнинг ўзидаги нотўғри тасаввур ва биддиятларга кўникиб, установка ҳосил қилишидандир, дейиш мумкин.

11.6. “Мен” – образи ва ўз-ўзига баҳо

“Мен” – образи асосида ҳам бир шахсда ўз-ўзига нисбатан баҳолар тизими шаклланадики, бу тизим ҳам образга мос тарзда ҳар хил бўлиши мумкин. Ўз-ўзига нисбатан баҳо турли сифатлар ва шахснинг орттирилган тажрибаси, шу тажриба асосида ётган ютуқларига боғлиқ ҳолда турлича бўлиши мумкин. Яъни, айни бирор иш, ютуқ юзасидан ортиб кетса, бошқаси таъсирида – аксинча, пастлаб кетиши мумкин. Бу баҳо аслида шахсга бошқаларнинг реал муносабатларига боғлиқ бўлса-да, аслида у шахс онги тизимидаги мезонларга, яъни, унинг ўзи субйектив тарзда шу муносабатларни қанчалик қадрлашига боғлиқ тарзда шаклланади. Масалан, мактабда бир фан ўқитувчисининг болага нисбатан ижобий муносабати, доимий мақтовлари унинг ўз-ўзига баҳосини оширса, бошқа бир ўқитувчининг салбий муносабати ҳам бу баҳони пастлатмаслиги мумкин. Яъни, бу баҳо кўпроқ шахснинг ўзига боғлиқ бўлиб, у субйектив характерга эгадир.

Ўз-ўзига баҳо нафақат ҳақиқатга яқин (адекват), тўғри бўлиши, балки у ўта паст ёки юқори ҳам бўлиши мумкин.

Ўз-ўзига баҳонинг паст бўлиши кўпинча атрофдагиларнинг шахсга нисбатан қўяётган талабларининг ўта ортиқлиги, уларни уддалай олмаслик, турли хил эътирозларнинг доимий тарзда билдирилиши, ишда, ўқишда ва муомала жараёнидаги муваффақиятсизликлар оқибатида хосил бўлиши мумкин. Бундай ўсмир ёки катта одам ҳам, доимо тушкунлик ҳолатига тушиб қолиши, атрофдагилардан четроқда юришга ҳаракат қилиши, ўзининг кучи ва қобилиятларига ишончсизлик кайфиятида бўлиши билан ажралиб туради ва бора-бора шахсда қатор салбий сифатлар ва хатти-ҳаракатларнинг пайдо бўлишига олиб келади. Ҳаттоки, бундай ҳолат суисидал ҳаракатлар, яъни ўз жонига қасд қилиш, реал борлигидан “қочишга” интилиш психологиясини ҳам келтириб чиқариши мумкин.

Ўзи-ўзига баҳо ўта юқори ҳам шахс хулқ-атворига яхши таъсир кўрсатмайди. Чунки, у ҳам шахс ютуқлари ёки ундаги сифатларнинг бошқалар томонидан сунъий тарзда бўрттирилиши, ноўрин мақтовлар, турли қийинчиликларни четлаб ўтишга интилиш туфайли шаклланади. Ана шундай шароитда пайдо бўладиган психологик ҳолат “ноадекватлилик эффекти” деб аталиб, унинг оқибатида шахс ҳаттоки, мағлубиятга учраганда ёки ўзида ночорлик, уқувсизликларни сезганда ҳам бунинг сабабини ўзгаларда деб билади ва шунга ўзини ишонтиради ҳам (масалан, “халақит берди-да”, “фалончи бўлмаганида” каби баҳоналар кўпаяди). Яъни, нимаики бўлмасин, айбдор ўзи эмас, атрофдагилар, шароит, тақдир айбдор. Бундайлар ҳақида бора-бора одамлар “оёғи йердан узилган”, “манмансираган”, “димоғдор” каби сифатлар билан гапира бошлайдилар. Демак, ўз-ўзига баҳо реалистик, адекват, тўғри бўлиши керак.

Реалистик баҳо шахсни ўраб турганлар – ота-она, яқин қариндошлар, педагог ва мураббийлар, қўни-қўшни ва яқинларнинг ўринли ва асосли баҳолари, реал самимий муносабатлари маҳсули бўлиб, шахс ушбу муносабатларни илк ёшлигиданоқ холис қабул қилишга, ўз вақтида керак бўлса тўғрилашга ўргатилган бўлади. Бунда шахс учун эталон, ибратли ҳисобланган инсонлар гуруҳи – референт гуруҳнинг роли катта бўлади. Чунки биз кундалик ҳаётда ҳамманинг фикри ва баҳосига қулоқ солавермаймиз, биз учун шундай инсонлар мавжудки, уларнинг ҳаттоки, оддийгина танбеҳлари, маслаҳатлари, ҳаттоки, мақтаб туриб берган танбеҳлари ҳам катта аҳамиятга эга. Бундай референт гуруҳ реал мавжуд бўлиши (масалан, ота-она, ўқитувчи, устоз, яқин дўстлар), ёки нореал, хаёлий (китоб қаҳрамонлари, севимли актёрлар, идеал, “кумир”) бўлиши мумкин. Шунинг учун ёшлар тарбиясида ёки реал жамоадаги одамларга мақсадга мувофиқ таъсир ёки тазйиқ кўрсатиш керак бўлса, уларнинг эталон, референт гуруҳини аниқлаш катта тарбиявий аҳамиятга эга бўлади.

Шундай қилиб, ўз-ўзига баҳо соф ижтимоий ҳодиса бўлиб, унинг мазмуни ва моҳияти шахсни ўраб турган жамият нормаларига, шу жамиятда қабул қилинган ва эъзозланадиган қадриятларга боғлиқ бўлади. Кенг маънодаги йирик ижтимоий жамоалар эталон ролини ўйнаши оқибатида шаклланадиган ўз-ўзига баҳо – ўз-ўзини баҳолашнинг юксак даражаси ҳисобланади. Масалан, мустақиллик шароитида мамлакатимиз ёшлари онгига миллий қадриятларимизнинг сингиши, ватанпарварлик, адолатлилик, фидоийлик сифатларининг шаклланиши ва мустақиллик мафкурасига садоқат хисларининг тарбияланиши, табиий, ҳар бир ёш авлодда ўзлигини англаш, ўзи мансуб бўлган халқ ва миллат маънавиятини қадрлаш хисларини ривожлантирмоқда. Бу эса, ўша миллий ўзликни англашнинг пойдевори ва муҳим шакллантирувчи механизмидир.

Демак, ўз-ўзини баҳолаш – ўз-ўзини тарбиялашнинг муҳим мезонидир. Ўз-ўзини тарбиялаш омиллари ва механизмларига эса, қуйидагилар киради:

 
ўз-ўзи билан мулоқот (ўзини конкрет тарбия обйекти сифатида идрок этиш ва ўзи билан мулоқотни ташкил этиш сифатида);

 
ўз-ўзини ишонтириш ( ўз имкониятлари, кучи ва иродасига ишониш орқали, ижобий хулқ нормаларига бўйсундириш);

 
ўз-ўзига буйруқ бериш (тиғиз ва экстремал ҳолатларда ўзини қўлга олиш ва мақбул ёълга ўзини чорлай олиш сифати);

ўз-ўзига таъсир ёки аутосуггестия (ижтимоий нормалардан келиб чиққан ҳолда ўзида маъқул установкаларни шакллантириш); 

ички интизом – ўз-ўзини бошқаришнинг муҳим мезони, ҳар доим ҳар йерда ўзининг барча ҳаракатларини мунтазам равишда коррексия қилиш ва бошқариш учун зарур сифат.

Юқоридаги ўз-ўзини бошқариш механизмлари орасида психологик нуқтаи назардан ўз-ўзи билан амалга ошириладиган ички диалог алоҳида ўрин тутади. Ўз-ўзи билан диалог – оддий тил билан айтганда, ўзи билан ўзи гаплашишдир. Аслида бу қобилият бизнинг бошқалар билан амалга оширадиган ташқи диалогларимиз асосида ривожланади, лекин айнан ички диалог муҳим регулятив рол ўйнайди.

Йе.Климов бундай диалогнинг уч босқичини кўрсатиб ўтади. 42-расмда шахс ички диалогининг босқичлари ва ҳар бир босқичга хос бўлган белгилар келтирилган.

Демак, шахснинг қандай сифатларга эга эканлиги, ундаги баҳоларнинг обйективлигига боғлиқ тарзда ўз-ўзи билан мулоқатга киришиб, жадвалдагига мувофиқ шахс ўзини назорат қила олади. Шунинг учун ҳам ҳаётда шундай кишилар учрайдики, катта мажлисда иши танқидга учраса ҳам, ўзига холис баҳо бериб, керакли тўғри хулосалар чиқара олади, шундай одамлар ҳам борки, арзимаган хатолик учун ўз “ич-етини йеб ташлайди”. Бу ўша ички диалогнинг ҳар кимда ҳар хил эканлигидан дарак берувчи фактлардир. 

11.7. Шахс дунёқараши ва эътиқодини ўзгартирувчи омиллар

Дунёқараш – шахснинг шахслигини (индивид эмас), унинг маънавиятини, ижтимоийлашуви даражасини кўрсатувчи кучли мотивлардандир. Шунинг учун ҳам унинг шаклланиши ва ўзгариши масаласи муҳим масалалардан бўлиб, ҳамма вақт ва даврларда ҳам ўта долзарб бўлиб келган. Ўзбекистон ўз мустақиллигига эришгач, жамиятда туб ислоҳотлар бошланди.

Ана шу ислоҳотларнинг асосий ёъналишларидан бири – маънавий-маърифий ислоҳотлар бўлиб, унинг асосий мақсади жамият аъзолари дунёқарашини истиқлол руҳида шакллантиришни мақсад қилиб қўйди. Давлатимизнинг ёшлар борасидаги сиёсатининг асосини ҳам уларда янгича хурфикрлилик билан янгича дунёқарашни шакллантиришдир.

Расмда кўриниб турганидек, психологияда ўзгаришлар шароитида эътиқод, дунёқараш ва идеаллар ўзгаришига сабаб бўлувчи асосий омилларни қуйидагича изоҳлаш мумкин:

 
Маънавият ва маърифат. Аввало маърифат хусусида. Бу – одамнинг табиат, жамият ва инсонлар тўғрисидаги турли билимлари, тушунчалари, маълумотлари мажмуи бўлиб, унинг мазмуни бевосита шахс дунёқарашининг мазмун-моҳиятини белгилайди. Демак, ёшларга қаратилган ва улар ўқиб, ўрганиши учун ёъналтирилган барча турдаги маълумотлар (китоблар, оммавий – ахборот воситалари орқали, мулоқот жараёнида), улар асосида шаклланадиган янгича тасаввурлар янгича дунёқараш учун заминдир. 

Мустақиллик йилларида эски, ўзини тарих олдида оқламаган мафкурадан воз кечилди, янги мустақиллик ғояси, унинг асосий тамойиллари, ёшларни маърифатли қилиш борасидаги вазифалар Давлатимиз раҳбари И.А. Каримов асарларида мухтасар, аниқ баён этилган. Улар асосида мамлакатимизда янги “Таълим тўғрисидаги қонун” ва “Кадрлар тайёрлашнинг миллий дастури” қабул қилинди. Улар ёшларнинг энг илғор илм-фан ютуқларидан бохабар қилиш, буюк алломалар меросини чуқур ва теран ўрганиш, замонавий технологиялар асосида таълим-тарбия жараёнини ташкил қилиш, ёшларни маърифатли қилишнинг барча шарт-шароитларини яратишни назарда тутади. Бу сайъи-ҳаракатлар маънавият борасидаги ислоҳотлар, ўзбек маданияти, санъати, адабиётини ривожлантириш ишлари, тарихимизни тиклаш борасида амалга оширилаётган оламшумул ишлар табиий, ёшларимизда янгича дунёқарашнинг шаклланишига асос бўлади.

Ёшларнинг маълумотлилик даражаси ҳам янгиланиш даврида таъсир кўрсатувчи муҳим омиллардан бири ҳисобланади. Агар ўсмир ёки ўспиринда илк ёшликдан китобга, билимга меҳр тарбияланмаган бўлса ва унинг билим ҳамда тушунчалари доираси тор бўлса, у соғлом ғояни носоғломдан, дунёвийликни даҳрийликдан, зиёни жаҳолатдан фарқлай олмайди. Шунинг учун ҳам Президентимиз ёшларимиз билим олишлари учун, улар иқтидорининг ривожи учун барча шарт-шароитларни яратишга эътиборни қаратмоқдалар, бунга жавобан ёшлар фақат тинимсиз изланишлари, ўқишлари, илм сирлари мукаммал эгаллашлари шарт. Зеро, Ҳадису шарифда ҳам зикр этилганидек, “Илм ўрганиш ҳар бир мусулмон учун фарздир”. 

Илғор ғоялар эгаси бўлиш учун тафаккурни шундай машқ қилдириш лозимки, токи унинг ёрдамида кундалик долзарб масалаларга, халқ манфаатига хизмат қилувчи солиҳ ишларни амалга ошириш чоралари борасида турли-туман фикрларни юритиш имконияти бўлсин. Бу ҳолат ҳар қандай ғайри-табиий фикрларга ўз ўрнига ақл-идрок билан муносиб жавоб бериш, тараққиётимизга ғов бўлувчи ёт ва зарарли фикрларга нисбатан иммунитетни шакллантириш, турли хил догматик қарашларга эга бўлган шахслар билан асосли ва танқидий мунозаралар олиб бориб, ўз нуқтаи назарининг тўғрилигини тўла асослаш қобилиятини ўстиради.

Оила. Шахс маънавияти, унинг дунёқараши, барча тасаввур ва эътиқодига алоқадор бўлимлари мажмуи асосан оилада шаклланади. Шу маънода – оила ҳақиқий маънавият ўчоғи, мафкуравий тарбиянинг омили ва шарт-шароитидир. Миллий мафкурамизга хос бўлган илк тушунчалар, шахснинг ҳаётий ёъналишлари, эътиқоди ва иймони аввало оила муҳитида шаклланади. Бу жараён боболар ўгити, ота ибрати, она меҳри орқали амалга оширилади.

Ҳар бир шахс оиланинг жамиятдаги ўрни ва функсияларини, қадр қимматини англамасдан, Ватаннинг остонадан бошланишини тушунмасдан туриб, Ватан туйғусини том маънода хис қила олмайди. Бу иш асосан ҳар бир ўзбек оиласидаги тарбия анъаналари ва уларни такомиллаштириш, миллий қадриятларни турмуш тарзининг ажралмас бўлагига айлантириш, мулоқот маданиятининг Шарқона кўринишлари билан замонавий шаклларини уйғунлаштириш, меҳнат тарбияси, унинг фарзандлар фаровон турмуш кечиришининг муҳим тамойили сифатида қадрланишига эришиши орқали амалга ошириш мумкин.

Бундан ташқари, шахснинг баркамоллиги ҳар бир шахс онгида оиланинг муқаддаслиги, Ватаннинг аслида оиладан бошланиши, шу боис уни севиш ва никоҳни муқаддас билиш зарурлигини, оиланинг жамият ҳаётида тутган ўрни ва функсияларини тушунтириш орқали рўй бериши инобатга олинади.

Болаларда ёшликдан халқ ва юрт тақдирига бефарқ бўлмаслик психологиясини шакллантириш учун бола ҳаётининг дастлабки онларидан бошлаб, предметлар олами билан танишиши, ўйинчоқлар олами, тенгқурлари билан бўладиган ўйинларининг тарбияловчи хусусиятларига аҳамият бериш зарур. Инсониятга зарар келтирувчи, одамлар ўртасида зиддиятларни ва талофатларни келтирувчи “жангари” ўйинчоқлар, мултфилмлар, кинофилмлар кўришларини имкон даражасида чеклаш, бу ўйинларнинг психологик ҳамда педагогик экспертизалари бўйича ота-оналарга аниқ кўрсатмалар бериш зарур. Шарқона одоб ва ўзаро муносабатлар тамойилларини акс эттирувчи турли ўйинлар, ўйинчоқлар, расмли ўйинчоқ-китобчалар, халқ миллий фолклори ва эртаклари асосида яратилган мултфилмлар илк ёшликдан болалардаги мафкуравий қарашларнинг тўғри шаклланишига ёрдам беради. Масалан, болалар ўртасида машҳур бўлган “Зумрад ва қиммат”, “Ёрилтош”, “Хўжа Насриддиннинг саргузаштлари” каби қатор эртаклар орқали оилада болаларни яхшидан ёмонни, меҳр-саҳоватдан худбинликни фарқлашга ўргатиш ва шу орқали миллий удумларнинг халқ орзу-истаклари ва интилишлари билан боғлиқлигини яққол кўрсатиш мумкин.

Ота-оналар саводхонлиги ҳам бу ўринда катта рол ўйнайди. Энг аввало уларда соғлом тафаккур ва миллий ғояларни шакллантириш кераклигини алоҳида таъкидлаш мумкин. Бундай саводхонлик ота-оналик роли ва функсиялари моҳиятини тўғри тушуниш, янги фарзанд дунёга келиши ва камол топиб ривожланишига оид қонуниятларни билиш, оилавий муносабатлар доирасида миллий урф-одатларимиз ва анъналаримизнинг энг нодирларини турмушнинг барча соҳаларига сингдириш орқали, болаларда қадриятларга меҳр-муҳаббатни уйғотиш, балоғат ёшига йетган фарзандларни оилавий ҳаётга тайёрлаш каби қатор масъулиятли вазифаларнинг туб маъносини билиш ва уларга амал қилиш назарда тутилади. Бундай билим ва тасаввурлар мажмуи отага қай даражада зарур бўлса, онага ҳам шу тарзда зарур ва аҳамиятлидир. Чунки бир қарашда санаб ўтилган функсиялар одатий, уларга инсон ҳаёти мобайнида автоматик тарзда ўрганиб кетадигандай туюлсада, аслида ота-оналик шундай масъулиятли вазифаки, унинг жамиятимиз манфаатига мос тарзда амалга оширилишига инсон ҳам маънавий жиҳатдан, ҳам психологик жиҳатдан тайёр бўлиши керак.

Касбни пухта эгаллаш ва фидокорона меҳнат қилиш учун илм қанчалик зарур бўлса, фозил фарзандлар тарбиялаш ва уларни инсонларга нафи тегадиган даражада йетук қилиб тарбиялаш учун ҳам илм-билим шунчалик аҳамиятлидир. Шунинг учун бу фикрларнинг нақадар тўғрилиги ва айниқса, аёл киши учун саводлилик ва илмнинг зарурати тўғрисида ўз вақтида ўрта асрнинг кўзга кўринган истеъдодли шоирларидан бири Абдибек Шерозий шундай ёзган эди: “Илм – аёл учун зийнат. Ақлини нодонликдан қутқарган ҳар бир аёл номус, иззат, аёллик қадрини тушуниб йетади. Бундай аёл ҳйеч бир ишда адашмайди. Илмсиз аёл эса бола тарбиялашда турли хатоларга ёъл қўяди”.

 
Боболар ва момолар ўзбек оиласида шахсни тарбиялашда бевосита иштирок этадилар. Азалий туркий удумга биноан ота-онадан ҳам кўра бобо-бувиларнинг тарбиявий таъсири кучлироқ бўлади. Масалан, Амир Темур шаҳзодаларнинг тарбияси билан уларнинг оналари эмас, улуғ бибилари-бувилари шуғулланишини лозим топган. Шунга кўра, Сарой Мулк хоним Шоҳруҳ Мирзони, суюкли набиралари Муҳаммад Султон Мирзо, Халил Султон Мирзо, Улуғбек Мирзолар тарбиясини ўз бўйнига олган.

Шунинг учун ҳам юртимизда оила ҳамиша давлат ҳимоясида ва олий қадрият сифатида эъзозланади. Оила ижтимоийлашувнинг асосий ва муҳим ўчоғи бўлгани учун ҳам унинг шу муҳитда тарбияланаётган ёшлар эътиқоди ва дунёқарашидаги роли сезиларли, хукумат бола тарбиясида ота-оналар масъулиятини ошириш учун ҳар йили ҳайрли тадбирлар ишлаб чиқмоқда. Республикамизда йилларнинг “Оила”, “Аёллар”, “Соғлом авлод”, “Оналар ва болалар”, “қарияларни қадрлаш”, “Саломатлик” йили деб элон қилиниши, “Оила” илмий-амалий Марказининг фаолият кўрсатаётганлиги жамиятда, ёшлар тарбияси борасида оиланинг роли ва масъулиятини оширишга ана шундай муҳим тадбирлардандир. 

 
Ижтимоий установкалар. Соф психологик маънода янгича тафаккур ва дунёқарашни шакллантирувчи ва ўзгартирувчи ижтимоий психологик механизм – бу ижтимоий установкалардир. Бу – шахснинг атроф муҳитида содир бўлаётган ижтимоий ҳодисаларни, обйектларни, ижтимоий гуруҳларни маълум тарзда идрок этиш, қабул қилиш ва улар билан муносабатлар ўрнатишга руҳий ички ҳозирлик сифатида одамдаги дунёқарашни ҳам ўзгартиришга алоқадор категориядир. Ижтимоий установкалар ҳақида батафсил маълумотлар олдинги мавзулар (боблар)да баён этилган, бу ўринда биз, унинг фақат дунёқарашлар ўзгаришига алоқадор механизм сифатидаги ролини таъкидламоқчимиз, холос.


Ижтимоий установкаларга хос бўлган умумий қонуниятлардан бири, бу унинг узоқ муддатли хотира билан боғлиқлигидир. Айни вазиятларда шаклланган образлар узоқ муддатли хотирада сақланиб, у ёки бу вазиятда долзарблашади, яъни “жонланади”. Масалан, баъзи бир этник стереотиплар ана шундай хотирадаги мавжуд образлар ҳисобига шакклланади. Демак, ижтимоий установка обйектга ҳамда конкрет вазиятга боғлиқдир.


Шаклланган ижтимоий установканинг шахс ҳаёти мобайнида ўзгариши эса, муҳим ижтимоий-психологик аҳамиятга эгадир. Америкалик олим Ховланд фикрича, ижтимоий установка ўргатиш ёъли билан ўзгариши мумкин. Яъни ўқувчилардаги турли установкаларни ўзгартириш учун рағбатлантириш ёки жазолаш тизимини ўзгартириш лозимдир. Икки шахс ёки шахс билан гуруҳнинг установкалари мос келмай қолган шароитда эса томонлардан бири онгли равишда ўз установкаларини ўзгартириши шартдир. Акс ҳолда номутаносиблик тамойилига кўра, шахслараро низо ёки келишмовчилик пайдо бўлиши муқаррардир.

Ижтимоий установкаларни ўзгартиришнинг энг содда ва қулай ёъли – бу айни вазиятлар ва улардаги таъсирларни қайтаришдир. Бу қайтариш қайд қилинган образ сифатида инсон онгида узоқ муддатли хотирада сақланади ва вазият пайдо бўлганда, обйективлашади, яъни ўз кучини ва мавжудлигини кўрсатади. Шунинг учун ҳам агар чет эл тажрибасига мурожаат қиладиган бўлсак, у йерда бирор ғояни онгга сингдириш учун бир одам ёки бирор гуруҳ ўз сиёсий, мафкуравий ёки бошқа қарашларини бир хил сўзлар ва иборалар, ҳаракатлар билан қайтараверади ва шу ёъл билан кўпчиликнинг маъқуллашига эришади. Айниқса, сайлов олди тадбирларида ана шу усул кенг қўлланилади. Шулардан келиб чиқиб, ижтимоий установкаларни ўзгартиришнинг усуллари ва психологик воситалари орқали ҳам дунёқарашни ўзгартиришга эришиш мумкин.

11.8. Ижтимоий-психологик методлар: контент-анализ, анкета

Контент-анализ

Материалларни маънавий жиҳатдан ҳам сифат, ҳам миқдорий анализ қилиниш усули ижтимоий психологияда контент-анализ деб аталади. Контент-анализнинг илмий моҳияти шуки, унинг ёрдамида бирор матнда маълум фикр, ғоя ёки тушунчаларнинг неча марта қайтарилиши қайд этилади, яъни маълум мазмун миқдор кўринишига келтирилади. Бу методнинг асосчилари америкалик сосиологлар Х.Лассуелл ва Б.Берелсонлар бўлиб, улар бу усулни биринчи марта иккинчи жаҳон уруши йилларида бир сиёсий газетанинг мазмуни, унинг ғоявий ёъналишини аниқлаш мақсадида қўллаган эдилар. Улар “Ҳақиқий америкалик” номли газетанинг кундалик чиқишларини контент-анализ қилиб, уларни фашистик ёъналишидаги газета эканлигини исбот қилишган ва унинг чиқишини таъқиқлашга эришган эдилар.

Контент-анализни қўллашда тадқиқотчи олдида турган асосий муаммо бу текширув бирликлари – категорияларни аниқлашдир. Чунки бундай бирликлар тадқиқотнинг мақсади ва тадқиқотчининг эътиқоди ва дунёқарашига кўра ҳар хил бўлиши мумкин. Масалан, контент-анализнинг асосчилари Лассуелл ва Берелсонлар бундай бирлик – рамзий бирлик ёки символлар бўлиши мумкин, деб ҳисоблашган бўлсалар, бошқа америкалик тадқиқотчи Л.Ловентал бундай бирлик яхлит мавзу бўлиши керак деб ҳисоблайди. Аслида, бундай бирликлар контент-анализда илмий тахмин ва тадқиқотчининг методологик асослари билан белгиланиши керак. Шунинг учун ҳам кўпгина тадқиқот натижаларини умумлаштириб, анализ учун бирликлар қуйидагилар бўлиши мумкин деб ҳисоблаймиз:

 
алоҳида иборалар ёки сўзларда билдирилган тушунчалар (масалан, демократия, фаоллик ташаббус, ҳамкорлик ва ҳоказо);

 
яхлит абзаслар, матнлар, мақолалар ва шунга ўхшашларда кўтарилган мавзулар (масалан, миллатлараро муносабатлар мавзуси, инсонлардаги миллий қадриятлар мавзуси ва ҳоказо);

 
тарихий алломалар, сиёсатшунослар, таниқли шахсларнинг номлари;

 
ижтимоий ҳодиса, расмий ҳужжат, бирор аниқ факт, асар (масалан, оилавий можаролар, Ўзбекистон Конститусияси муҳокамаси, янги ёзилган асарга ўқувчиларнинг муносабати ва шунга ўхшаш).

Яхши ўтказилган контент-анализ аслида ижтимоий психологик тадқиқотларда жуда катта аҳамиятга эга. Контент-анализ тадқиқотчидан каттагина уқувни талаб қилади, чунки бир томондан, у ёки бу матнни тушуниш  маҳорати бўлиши керак, иккинчи томондан, тадқиқот сўнгида қўлга киритилган миқдорий бирликларни яна қайта сифат формасига келтириш лозим, яъни тушунтириб бериш керак.

Анкета

Анкета методи ҳаммага таниш бўлган усуллардан бири. Лекин кўпинча анкетани ўтказган одам унинг тузилиши қанчалик қийинлигини ёки олинган маълумотларни қайта ишлаб, шархлаш қийинлигини тасаввур қилмайди. Юқорида қайд этилганидек, анкетага киритилган саволларга кўра анкета очиқ ва ёпиқ турларга бўлинади. Очиқ анкета респондентдан ўз фикрини билганича баён этишни талаб қилади, ёпиқ шаклдаги анкета саволларининг эса жавоблари берилган бўлиб, текширилувчи ўзига маъқул бўлган, қарашлари, фикрлари билан мос бўлган жавобни беради. Очиқ саволларнинг камчилиги респондентларнинг ҳар доим ҳам қўйилган вазифага йетарли даражада масъулият билан қарамаганлиги ҳамда ёзилган жавобларни статистик ишлов беришдаги қийинчиликлар бўлса, ёпиқ анкетада респондентга текширилувчи томонидан ўз фикрига эргаштиришга ўхшаш ҳолат ёки ҳар доим ҳам ҳамма саволнинг барча жавоб вариантларини топиб бўлмасликдир. Шундай ҳолатларда респондент ё умуман жавоб бермаслиги ёки таваккал бир вариантни белгилаб бериши мумкин.

Шунинг учун ҳам охирги пайтда ярим ёпиқ саволлардан иборат анкеталар тузилмоқдаки, уларда жавоб вариантларидан ташқари, яна қўшимча фикр билдириш учун қўшимча қаторлар қолдирилади.

Одатдаги анкета тузилиши жиҳатдан уч қисмга бўлинади (44-расм):

Кириш қисми ёки “респонденга мурожаат” деб аталади. Бу қисмда одатда тадқиқот ўтказаётган ташкилот номи, оддий тилда тадқиқот мақсадлари ва уларнинг қандай фойдаси борлиги, текширилувчининг шахсий иштироки нима бериши, олинган маълумотларнинг умумлаштирилган ҳолда ишлатилиши (анонимлилик), анкетани тўлдириш ёъллари ва бошқалар ёзилади. Ёъриқнома – мурожаатнинг қанчалик яхши ёзилганлиги бевосита текширилувчининг ишга бўлган муносабатига боғлиқдир.

Асосий қисм. Бунга саволлар киритилади, лекин саволлар тартибига ҳам эътибор бериш керак, чунки бошидан бошлаб қийин саволлар берилса, бу нарса репондентни чўчитиб қўйиши, ҳаттоки, тўлдирмасдан, анкетани қайтариб беришига мажбур қилиши ҳам мумкин. Шунинг учун бошида йенгил, холис саволлар бериб, текширилувчини қизиқтириб олиб, кейин қийинроқ, психологик саволларга ўтиш, охирида яна “нейтралроқ” саволлар бериш мақсадга мувофиқ.

Якуний қисм ёки “паспортичка” респондентнинг шахсий сифатидаги обйектив маълумотларни олишга қаратилган бўлиб, унда шахснинг жинси, ёши, оилавий аҳволи, касб-кори ва бошқалар сўралади.

44-расм. Анкетанинг таркибий тузилиши

Анкеталар тарқатилиш услубига кўра, қўл билан тарқатиладиган, почта орқали юбориладиган, газета ёки журналлар орқали тўлдириладиган формаларга бўлинади.

Тўпланган маълумотларга, одатда, статистик қайта ишлов берилади ёки улар компютерлар ёрдамида анализ қилинади.

11.9. Асосий тушунча ва атамалар

Ижтимоий репрезентасия; ўзлигини англаш; таъсирга берилувчанлик; конформизм; нонкорформизм; реактик қаршилик; таъсир кўрсатиш маданияти; шахс эътиқоди; гуруҳ; гуруҳлар психологияси; ижтимоий фасилитасия; игнибисия; тормозловчи таъсирлар; хулқ нормалари; ижтимоий кутишлар; ижтимоий норма; ижтимоий санксиялар; ижтимоий роллар; ижтимоий таъсир; “мен” – образи; рефлексия жараёни; ижтимоий маълумотлар; муомала; психологик таъсир; вербал таъсир; паралингвистик таъсир; новербал таъсир; таъсирнинг ташаббускори; таъсирнинг адресати; кўндириш техникаси.

11.10. Резюме

Хулоса қилиб айтганда, ижтимоий репрезентасия ва ўзликни англаш муаммоси психология фани олдида турган муҳим муаммолардан бири экан. Айнан шунинг оқибатида, таъсирга берилувчанлик кишилар ўртасида конформизм ҳамда нонконформизм ҳодисаларини шакллантиради. Бу эса ўз навбатида шахснинг эътиқодига таъсирини кўрсатмасдан қолмайди. Шахсга хос хулқ нормалари ижтимоий кутишлар ва санксиялар туфайли юзага келиб, бу унинг ижтимоий ролларни бажариш шарт-шароитларида намоён бўлади. “Мен” – образи ва ўз-ўзига баҳонинг юқорилиги, пастлиги эса, шахс аутодиалогининг энг муҳим белгиларини ажратишга ёрдам беради. Шахс дунёқараши ва эътиқодини ўзгартирувчи кучлар сифатида эса, бугунги кун психология фани дунёқараш, маънавият ва маърифат, ёшларнинг маълумотлилик даражаси, оила, ота-оналар саводхонлиги, боболар ва момолар, ҳамда ижтимоий установкалар каби алоҳида аҳамиятга молик ижтимоий омиллар кетка-кетлигини ажратиб кўрсатади.

11.11. Ўз-ўзини назорат ва муҳокама қилиш учун саволлар

1.
Ижтимоий репрезентасия жараёни қандай масалаларни ҳал этишга ёрдам беради?

2.
Ўзи тўғрисидаги тасаввурлар тизими деганда нимани тушунасиз?

3.
Конформизм ҳодисаси нима ва намоён бўлиш шаклларини сананг?

4.
Конформозм ҳодисасининг қандай турлари бор?

5.
Фанда нонконформизм ҳодисаси деганда нима тушунтирилади?

6.
Реактик қаршилик ёки таъсир кўрсатиш маданияти нимани англатади?

7.
Ижтимоий фасилитасия ҳодисаси доирасида нима ёритилади?

8.
Гуруҳ бўлиб ишлашнинг тафаккур учун аҳамияти қай даражада?

9.
Ижтимоий норма, ижтимоий санксия ва роллар ҳақида нима биласиз?

10.
Ижтимоий таъсирлар шахс томонидан қандай англанилади?

ХИИ Боб

СҲАХС  ИНСОНИЙ  МУНОСАБАТЛАР  ОБЙЕКТИ  ВА  СУБЙЕКТИ  СИФАТИДА

Бобнинг қисқача мазмуни

Инсоний муносабатлар психологияси. Ўзаро муносабатларга киришаётган томонлар муносабатдан кўзлайдиган асосий мақсадлар. Ўзгаларга самарали таъсир эта олишга бўлган интилиши ва унинг сабаблари. В.Каримова бўйича мулоқотнинг тузилмавий томонлари. Мулоқотнинг коммуникатив томони – маълумотлар алмашинув жараёни сифатида. Мулоқотнинг интерактив томони. Мулоқотнинг персептив томони. А.А.Бодалев бўйича мулоқотда идрок қилишнинг персепсия механизмлари. Шахслараро муомаланинг шахс тараққиётидаги ўрни. Бир-бирини тушуниш. Ижтимоий тажриба. Фаолиятга ҳозирланиш. Сосиометрик технология. Ижтимоий-психологик тафаккурнинг моҳияти.

Мулоқот ва унга ўргатиш муаммолари. “Профессионализм” тушунчаси. Коммуникатив уқувсизлик ёки дискоммуникасия ҳолати. Ижтимоийлашув жараёни. Фаол мулоқотнинг парадоксал томони. Тинглаш маҳорати. Профессионал тинглаш техникасининг назарий чизмаси. Актив ҳолат. Суҳбатдошга самимий қизиқиш билдириш. Ўйчан жимлик.

12.1. Инсоний муносабатлар психологияси

Шахс – ижтимоий муносабатлар маҳсули дейилишининг, асосий сабаби, унинг доимо инсонлар даврасида ҳамда улар билан ўзаро таъсир доирасида бўлишини англатади. Бу шахснинг энг йетакчи ва нуфузли фаолиятларидан бири мулоқот эканлигига ишора қилади. Ҳар бир нормал инсон ўзгалар тинглашга, ўз фикрини бировларга йетказишга, яъни гапиришга, фикрларини баъзан ёзма тарзда баён этишга туғма қобилиятлидай ўзини тасаввур қилади. Лекин ана шу бировларни тушуниш ва ўз фикрларимиз, ўйларимизни бировларга йетказа олиш қобилияти аслида бизнинг инсоний муносабатлар тизимида эканлигимизни, ҳар биримиз ўзимизга ўхшаш инсон жамиятисиз мавжуд бўла олмаслигимизни билдиради.

Мулоқотнинг тури ва шакллари турличадир. Масалан, бу фаолият бевосита “юзма-юз” бўлиши ёки у ёки бу техник воситалар (телефон, телеграф ва шунга ўхшаш) орқали амалга ошириладиган; бирор профессионал фаолият жараёнидаги амалий ёки дўстона бўлиши; субйект-субйект типли (диологик, шериклик) ёки субйект-обйектли (монологик) бўлиши мумкин.

Инсоний муносабатлар шундай ўзаро таъсир жараёнларики, унда шахсларо муносабатлар шаклланади ва намоён бўлади. Бундай жараён дастлаб одамлар ўртасида рўй берадиган фикрлар, ҳис-кечинмалар, ташвишу-қувончлар алмашинувини назарда тутади. Одамлар мулоқотда бўлишгани сари, улар ўртасидаги муносабатлар тажрибаси ортган сари улар ўртасида умумийлик, ўхшашлик ва уйғунлик каби сифатлар пайдо бўладики, улар бир-бирларини бир қарашда тушунадиган ёки “яримта жумладан” ҳам фикр аён бўладиган бўлиб қолади, айрим ҳолларда эса ана шундай мулоқотнинг тиғизлиги тескари реаксияларни – бир-биридан чарчаш, гапирадиган гапнинг қолмаслиги каби вазиятни келтириб чиқаради. Масалан, оила муҳити ва ундаги муносабатлар ана шундай тиғиз муносабатларга киради. Фақат бундай тиғизлик оиланинг барча аъзолари ўртасида эмас, унинг айрим аъзолари ўртасида бўлиши мумкин (она-бола, қайнона-келин ва ҳоказо).

Ўзаро муносабатларга киришаётган томонлар муносабатдан кўзлайдиган асосий мақсадлари – ўзаро тил топишиш, бир-бирини тушунишдир. Бу жараённинг мураккаблиги, керак бўлса, “жозибаси”, бетакрорлиги шундаки, ўзаро бир хил тил топишиш ёки томонларнинг айнан бир хил ўйлашлари ва гапиришлари мумкин эмас. Агар ана шундай вазиятни тасаввур қиладиган бўлсак, бундай мулоқот энг самарасиз, энг бетаъсир бўлган бўлар эди. Масалан, тасаввур қилинг, узоқ вақт кўришмай қолган дўстингизни кўриб қолдингиз . Сиз ундан ҳол-аҳвол сўрадингиз, лекин у ташаббусни сизга бериб, нимаики деманг, сизни маъқуллаб, гапингизни қайтариб турибди. Бундай мулоқот жуда бемаза бўлган ва сиз иккинчи марта ўша одам билан иложи борича расман салом-аликни бажо келтириб ўтиб кетаверган бўлардингиз. Яъни, мулоқот фаолияти шундай шарт-шароитки, унда ҳар бир шахснинг индивидуаллиги, бетакрорлиги, билимлар ва тасаввурларнинг хилма-хиллиги намоён бўлади ва шуниси билан у инсониятни асрлар давомида ўзига жалб этади. Америкалик олим Уолтер Липпман ҳар бир инсон қалбининг ўзига хослиги ва бунинг мулоқотда намоён бўлишига ишора қилиб шундай ёзган эди: “Ҳамма бир хил фикр юритган йерда, ҳйеч ким кўп ўйламайди”, яъни, одамларнинг мулоқотга интилишларининг асосида ётган бирламчи мотив ҳам айнан суҳбатлар мобайнида турлича қарашларга эга бўлиш, ўз фикрларини такомиллаштиришдир.

Ҳар қандай фаолиятдан зерикиш, чарчаш мумкин, фақат одам мулоқотдан, айниқса, унинг норасмий, самимий, бевосита шаклидан чарчамайди, яхши суҳбатдошлар доимо маънавий жиҳатдан рағбатлантириладилар.

ХХИ аср бўсағасида одамнинг энг табиий бўлган мулоқотга эҳтиёжи, унинг сирларидан хабардор бўлиш ва ўзгаларга самарали таъсир эта олишга бўлган интилиши янада ошди ва бунинг қатор сабаблари бор.

Биринчидан, индустриал жамиятдан ахборотлар жамиятига ўтиб бормоқдамиз. Ахборотларнинг кўплиги айнан инсон манфаатига алоқадор маълумотларни саралаш, у билан тўғри муносабатда бўлишни тақозо этди. Ахборот ХХИ асрда энг нодир капиталга айланади ва бу ўз навбатида инсонларга зарур ахборотлар узатилиши тезлиги ва темпини ўзгартиради.

Иккинчидан, турли касб-фаолият соҳасида ишлаётган одамлар гуруҳининг кўпайиши, улар ўртасида муносабатлар ва алоқаниннг долзарблиги ахборотлар тиғиз шароитда оддийгина мулоқотни эмас, балки профессионал, билимдонлик асосидаги мулоқотни талаб қилади. Умуман, ХХИ асрнинг корпорасиялар асри бўлади, деб башорат қилаётган иқтисодчилар ҳам бу корпорасия инсонларнинг ўзаро тил топишларига қаратилган малакаларининг ривожланган, мукаммал бўлиши ҳақида гапирмоқдалар. Ундан ташқари, бу каби корпоратив алоқа кўп ҳолларда бевосита юзма-юз эмас, балки замонавий техник воситалар – уяли алоқа, факслар, электрон почта, Интернет кабилар ёрдамида аниқ ва лўнда фикрларни узатишни назарда тутади. Бу ҳам ўзига хос мулоқот малакаларининг атайлаб шакллантирилишини тақозо этади.

Учинчидан, охирги пайтларда шундай касб-ҳунарлар сони ортдики, улар сосиономик гуруҳ касблар деб аталиб, уларда “одам – одам” диалоги фаолиятнинг самарасини белгилайди. Масалан, педагогик фаолият, бошқарув тизими, турли хил хизматлар (сервис), маркетинг ва бошқалар шулар жумласидандир. Бундай шароитларда одамларнинг атайлаб мулоқот билимдонлигининг оширилиши меҳнат маҳсулини белгилайди.

Шунинг учун ҳам мулоқот, унинг табиати, техникаси ва стратегияси, мулоқотга ўргатиш (ижтимоий-психологик тренинг) масалалари билан шуғулланувчи фанларнинг ҳам жамиятдаги ўрни ва салоҳияти кескин ошди.

Шахслараро муносабатларни ўрганиш психология фанида энг долзарб муаммолардан ҳисобланади. Чунки инсон шахсининг энг нуфузли ва йетакчи фаолиятларидан бири бўлган мулоқот ва у орқали ўзаро муносабатлар одамлар орасида умумийлик, ўхшашлик, уйғунлик каби сифатлар пайдо бўлишига олиб келади. Айниқса, оила муҳитида шахслараро муносабатларнинг, чунончи, ота-она ва фарзанд орасидаги муносабатларнинг ўзига хос томонлари шахснинг ҳаёти, фаолиятининг самараси ва мазмунига бевосита таъсир этади. Шундай экан, инсонлар орасида амалга ошадиган шахслараро муносабатлар, уларнинг турли психологик хусусиятларини ўрганиш масаласи ижтимоий психология фанида муҳим ва долзарб муаммолардан ҳисобланади.

Муомала шахслараро муносабатларнинг шундай кўринишидирки, унинг ёрдамида одамлар ўзаро психик жиҳатдан алоқага киришадилар, ўзаро ахборот алмашинадилар, таъсир ўтказадилар, таъсирланадилар, идрок этадилар, тушуниш ва баҳолаш жараёнларини кечирадилар. Шунинг учун муомала ижтимоий психологик ҳодиса, ижтимоий категория сифатида ижтимоий турмушнинг барча соҳаларида бевосита иштирок этиб, ҳамкорлик фаолиятининг моддий, маънавий, эмосионал, когнитив, мотивасион, регулятив қирраларини акс эттирувчи обйектив ва субйектив эҳтиёж сифатида вужудга келади, ижтимоийлашувнинг асосий омили, негизи вазифасини бажаради. 

Шахслараро муносабатларда муомаланинг инсон психик дунёсига таъсири масалаларини психолог олимлардан Л.С.Виготский, С.Л.Рубинштейн, А.Н.Леонтйев, Б.Г.Ананйев, А.В.Запорожес, А.А.Бодалев, Б.Ф.Ломов, А.А.Леонтйев, М.И.Лисина тадқиқот ишларини олиб борганлар.

Л.С.Виготский бола шахси психик дунёси ривожи ва тараққиётида муомалани тушунтириб дейди: “Бола шахсий фаоллигини намоён бўлишининг асосий ёъли катталар билан муомаласи ҳисобланади...Унинг ташқи оламга муносабати ҳамиша бошқа одам орқали муносабат билдиришдир”. 

Л.С.Виготский фикрича, онтогенезда генетик жиҳатдан бирламчи ўзаро таъсир баҳс, диалогдир; иккиламчи эса индивиднинг онги, психик жараёнларининг индивидуаллигидир: “Биз маданий ривожланишнинг умумий генетик қонунини мана шундай шаклда ифодалашимиз мумкин: боланинг маданий ўсишида ҳар қандай функсия баҳоланиши учун икки марта, икки хил режада пайдо бўлади, аввал ижтимоий, кейин психологик, шунингдек, шахсларарао интерпсихологик категория сифатида сўнг бола ички дунёсида интропсихологик категория тариқасида”.

Л.С.Виготский шунингдек шахслараро муносабатларда асосий қурол ва восита муомала жараёни эканлигини уқтиради. Унинг фикрича, шахслараро муносабатларда даставвал муомала асосий восита, сўнгра эса хулқ атвор воситаси туради. Чунки инсон якка қолган пайтда ҳам муомала функсиясини ўзида сақлайди.

Л.С.Виготский қарашларидан яна шу жиҳат кўринадики, муомала интереоризасия, яъни ички нутқ ва эктереоризасия, яъни ташқи нутқ, муомала шаклларида намоён бўлади. Бундан кўринадики, муомала туфайли шахс ижтимоийлашуви юзага келади.

Демак, Л.С.Виготскийнинг муомала, шахслараро муносабатлар психологиясига оид фикрлари ғоят қимматли, чунки унда биз шахс ижтимоийлашуви жараёни учун муҳим асос сифатида муомалани кўрамиз ва шахс шаклланишида бу жараённинг қиммати чексиз эканлигини янада англаймиз.

В.М.Бехтеревнинг бой меросида шахслараро муносабатлар муаммоси, хусусан, муомала мавзуси ижтимоий психологик назария жихатидан ўрганилгандир. Унинг қарашларида инсонларнинг ўзаро таъсир этишлари муҳим муаммо сифатида талқин этилади. В.М.Бехтерев ижтимоий хаётда муомаланинг ролини тавсифлаб, унинг функсияларини ҳамкорлик фаолиятини амалга ошириш механизми сифатида ажратиб талқин қилади. Унинг фикрича, шахснинг атрофдагилари билан муомаласи қанчалик хилма хил ва бой бўлса, шунчалик унинг тараққиёти муваффақиятли амалга ошади.

В.М.Бехтерев муомаланинг ижтимоий роли ва функсиясини тахлил этишда унинг кўринишлари бўлмиш тақлид ва таъсирланиш аҳамиятига тўхталади. Унинг фикрича, тақлид бўлмаса, шахс ҳам юзага келмас эди. Чунки тақлид ўз материалини 

муомаладан олишини уқтиради. Таъсирланиш эса ижтимоий жараёнлар намоён бўлишининг омили тариқасида қаралади.

В.М.Бехтерев муомалани шартли равишда бевосита ва билвосита турларга ҳам ажратади. Билвосита муомала таркибий қисмлари сифатида хат, телефон, телеграмма, эркалаш, уришиш ва бошқаларни олса, бевосита муомала турига нутқни киритади. Шуни таъкидлаш жоизки, муомалани экспериментал ўрганиш ишини В.М.Бехтерев томонидан амалга оширилгандир.

В.Н.Мясишйевнинг “Шахснинг муносабатлар психологияси” консепсиясига кўра, шахс “диалогик” хусусиятли, муомаланинг шахсий тажрибаси ва бошқа одамлар билан ўзаро муносабат маҳсули сифатида намоён бўлади. Шу туфайли шахсда қизиқиш даражаси, эмосия кучи, хоҳиш, эхтиёж, ижтимоий ёъналганлик каби шахсни ҳаракатлантирувчи ички кучи таркиб топади ва бу унинг кечинмалари, хулқида, ҳаракатида ифодаланади.

В.Н.Мясишйевнинг шахслараро муносабатлар психологиясига оид асарларининг тахлилидан кўринадики, муомала жараёни шахснинг хусусиятлари, характери, майли, қобилиятига таъсир этишдагина ривожланмасдан, балки мулоқотда иштирок этувчиларнинг психик жараёнлари билан ҳам боғлиқлиги намоён бўлар экан. Шунинг учун В.Н.Мясишйев ишларининг алоҳида томони муомала, унинг психологик тузилмаси билан мулоқот иштирокчилари психик жараёнлари орасидаги муносабат хусусиятларини очиб берилишида яққол кўринади.

Шахслараро муносабатларда юзага келадиган уч хил вазифалар ва мураккаб жараён тузилмасини Г.М.Андрейева “Ижтимоий психология” китобида ушбу тузилишини таклиф этади:

Мулоқотнинг коммуникатив томони, яъни ўзаро муносабат ёки мулоқотга киришувчиларнинг ўртасида маълумотлар алмашинуви жараёни сифатида;

Мулоқотнинг интерактив томони, яъни мулоқотга киришувчиларнинг хулқ атворларига таъсир жараёни сифатида;

Мулоқотнинг персептив томони, яъни мулоқотга киришувчиларнинг бир бирларини идрок этишлари ва тушунчалари билан боғлиқ жараён сифатида.

Ўзаро муносабатларда мулоқотнинг психологик жиҳатдан мураккаб эканлигини Б.Ф.Паригин шундай ёзади: “Мулоқот шунчалик даражадаги қиррали-ки, унинг таркибига бир вақтнинг ўзида қуйидаги жараёнлар киради:

 
индивидларнинг ўзаро таъсир жараёни;

 
индивидлар ўртасида ахборот алмашинуви жараёни;

 
бир шахснинг бошқа шахсга муносабати жараёни;

 
бир кишининг бошқаларга таъсир кўрсатиш жараёни;

 
бир бирига ҳамдардлик билдириш имконияти;

 
шахсларнинг бир бирини тушуниши жараёни”.

Демак, шахслараро муносабатлар, яъни мулоқот жараёни одамлар амалга оширадиган фаолиятлар орасида энг мураккаблиги ва кўп қирралилиги билан характерланар экан, ижтимоий психология фанида олиб борилган жаҳон психологларининг жуда кўп тадқиқотлари шу феноменни шахс учун ҳам зарур, ҳам оддий, ҳам таъсирчан деб қарайди.

Мулоқотнинг коммуникатив томони

Мулоқотнинг коммуникатив томони дейилганда, унинг шахслараро ахборотлар, билимлар, ғоялар, фикрлар алмашинуви жараёни сифатидаги вазифалари назарда тутилади. Бу жараённинг асосий воситаси бўлиб тил хизмат қилади. Тил шахслар ўртасида алоқа воситаси бўлиб, унинг ёрдамида кишилар билган маълумотлари ва ҳоказоларни бир-бирларига йетказадилар. Маълумки, алоқа воситаси сифатида нутқнинг асосан 2 тури фарқланади: ёзма нутқ ҳамда оғзаки нутқ. Оғзаки нутқнинг ўзи диалогик ва монологик турларга бўлинади.

Диалогик нутқнинг мазмуни, унинг характери, давомийлиги мулоқотга киришган шахсларнинг шахсий қарашларига, қизиқишларига, бир-бирларига бўлган муносабатларига, мақсадларига бевосита боғлиқ бўлади. Шунинг учун ҳам ўқитувчи билан ўқувчининг, ҳиссий раҳбарларнинг, дипломатларнинг, кўчада учрашиб қолган дугоналарнинг диалогик суҳбатлари бир-биридан фарқ қилади.

Монологик нутқ эса бир кишининг бошқа кишига ёки кишилар гуруҳига нисбатан мурожаати бўлиб, унинг психологик тузилиши, фикрларнинг мантиқан тугал бўлиши, гапираётган пайтда грамматик қонун-қоидаларга риоя қилиш кераклиги каби шартлари мавжуд. Масалан, маърузага тайёрланаётган талаба тайёргарлик пайтидан бошлаб, маъруза қилиб бўлгунга қадар, қатор ички руҳий кечинмаларни бошдан кечиради, унга кўп  куч ва вақт сарфлайди. Диалогик нутққа нисбатан бу нутқ тури мураккаброқ ҳисобланади. Тил воситасида олиб бориладиган мулоқот вербал, яъни сўзли дейилади.

Одамлар мулоқот жараёнида сўзлардан ташқари, яъни вербал воситалардан ташқари турли хил ҳаракатлардан, қилиқлардан ҳолатлардан, кулгу, оҳанглар ва бошқалардан ҳам фойдаланадилар. қилиқлар, мимика, оҳанглар, тўхташлар (пауза), ҳиссий ҳолатлар, кулгу, йиғи, кўз қарашлар, юз ифодалари ва бошқалар ўзаро мулоқотнинг нутқсиз воситалари бўлиб, улар мулоқот жараёнини янада кучайтириб, уни тўлдиради, баъзан эса нутқли мулоқотнинг ўрнини босади, бундай воситаларни новербал воситалар дейилади.

Буюк рус ёзувчиси Л.Толстой одамларда 97 хил кулгу тури ҳамда 85 хил кўз қарашлари тури борлигини кузатган. Г.М.Андрейеванинг ёзишича, одам юз ифодалари, нигоҳларнинг 2000 га яқин кўринишлари бор. Айниқса, биринчи бор учрашганда кўзлар тўқнашуви, нигоҳларнинг роли кейинги мулоқотнинг тақдирига кучли таъсир кўрсатиши махсус тадқиқотлар жараёнида ўрганилган. Буларнинг барчаси мулоқотнинг ҳиссий томондан бой, мазмундор бўлишини таъминлаб, одамларнинг бир-бирларини тушунишларига ёрдам беради. Мулоқотнинг новербал воситаларининг миллий ҳамда ҳудудий хусусиятлари борлигини ҳам алоҳида таъкидлаб ўтмоқ лозим. Масалан, ўзбек халқининг мулоқот жараёни бой, ўзаро муносабатларининг бевосита характери унда шундай воситаларнинг кўпроқ ишлатилиши билан боғлиқ. Болаларнинг ўз йиғиси билан онасига ҳис-кечинмалари ҳамда хоҳишларини билдиришлари ҳам бевосита ёш хусусиятларига боғлиқ. Бошқа миллатлар маданиятига назар ташланадиган бўлса, уларда ҳам баъзи бир мулоқот воситаларининг турли миллатларда турли мақсадларда ишлатилишининг гувоҳи бўлиш мумкин. Болгарлар агар бирон нарса бўйича фикрни тасдиқламоқчи бўлишса, бошларини у ёқ-бу ёққа чайқашар, инкор қилишмоқчи бўлса, аксинча, бош силташар экан. Маълумки, ўзбеклар, руслар ва бир қатор бошқа миллатларда бунинг акси.

Новербал мулоқотда суҳбатдошларнинг фазовий жойлашувлари ҳам катта аҳамиятга эга. Масалан, аёллар кўпроқ ҳиссиётларга бой бўлганликлари сабабли, суҳбатлашаётганларида бир-бирларига яқин туриб гаплашадилар, эркаклар ўртасида эса доимо фазовий масофа бўлади. Олимларнинг аниқлашларича, болаларни одатдагидай орқама-кетин ўтқазиб ўқитгандан кўра, уларни юзма-юз ўтказиб давра қуриб ўқитган маъқул эмиш, чунки бундай шароитда ўқувчиларда ҳам жавобгарлик ҳисси юқорироқ бўлар экан ҳамда эмосиялар алмашинишгани учун ҳам гуруҳдаги психологик вазият ижобий бўлиб, болаларнинг предметга ва бир-бирларига муносабатлари анча яхши бўлар экан.

Паралингвистик таъсир – бу нутқнинг атрофидаги нутқни безовчи, уни кучайтирувчи ёки сусайтирувчи омиллар. Бунга нутқнинг баланд ёки паст товушда ифодаланаётганлиги, артикулясия, товушлар, тўхташлар, дудуқланиш, ёътал, тил билан амалга ошириладиган ҳаракатлар, нидолар киради. Шунга қараб, масалан, дўстимиз бизга бирор нарсани ваъда бераётган бўлса, биз унинг қай даражада самимийлигини билиб оламиз. Куйиб-пишиб, очиқ юз ва дадил овоз билан “Албатта бажараман!”, деса ишонамиз, албатта.

Демак, таълим-тарбия жараёнини ташкил этишда мулоқотнинг барча воситаларига, айниқса, нутққа эътибор бериш керак. Болаларни илк ёшлик чоғлариданоқ нутқ маданиятига ўргатиш, нутқларини ўстириш чораларини кўриш зарур. Педагог эса шундай нутқ маданиятига эга бўлиши керакки, у аввало унинг фаолиятини тўғри ташкил этишни таъминласин, қолаверса, болаларда нутқнинг ўсишига имконият берсин.

Мулоқотнинг интерактив томони

Мулоқотнинг бу хусусияти кишиларнинг мулоқот жараёнида биргаликдаги фаолиятда бир-бирларига амалий жиҳатдан бевосита таъсир этишларинн таъминлайди. Шу туфайли одамлар ҳамкорликда ишлаш, бир-бирларига ёрдам бериш, бир-бирларидан ўрганиш, ҳаракатлар мувофиқлигига эришиш каби қатор қобилиятларини намоён этишлари мумкин. Шу туфайли ўқитувчи бола шахсига мақсадга ёъналган ҳолда таъсир кўрсатиши мумкин. Аслини олганда, ҳар қандай мулоқот, агар у бемаъни, мақсадсиз, қуруқ гаплардан иборат бўлмаса, доимо мулоқотга киришувчиларнинг хулқ-атворларини, уларнинг установкаларини ўзгартириш имкониятига эга.

Жамият миқёсида оладиган бўлсак, одамларнинг турли шароитларда ўзларини тутишлари, хулқ-атворларининг бошқарилиши маълум психологик қонуниятларга боғлиқлигини кўриш мумкин. Бунга сабаб жамиятда қабул қилинган турли нормалар, қонун-қоидалардир. Чунки, ўзаро мулоқот ва ўзаро таъсир жараёнларида шундай хатти-ҳаракатлар образлари кишилар онгига сингиб борадики, уларни ҳар бир киши норма сифатида қабул қилади. Масалан, ўсмир бола, умуман ёшлар жамоат жойларида катталарга ўрин бўшатиб беришлари кераклиги ҳам хулқ-атворнинг бир нормаси. Шу нормага амал қилиш ёки қилмаслик ижтимоий назорат тизими орқали бошқарилади. Яъни, юқоридаги шароитда агар ўсмир бола автобусда қарияга жой бўшатмаса, жамоатчилик ўша заҳоти уни ижтимоий тартибга чақиради. Демак, ҳар бир шахс турли шароитларда турлича ролларни бажаради, бу ролларнинг қандай бажарилаётганлиги, одамларнинг кутишларига мос келишлиги ижтимоий назорат тизими орқали кузатиб турилади. Шунинг учун ҳам мулоқотга киришган кишилар доимо ўз хулқ-атворларини, қолаверса, ўзгаларнинг хулқ-атворини назорат қилиб, ҳаракатларда бир-бирларига мослашадилар. Лекин гоҳида шахсдаги ролларнинг кўп бўлиши ролларнинг зиддиятига олиб келиши мумкин. Масалан, мактаб ўқитувчисининг ўзи ўқитаётган синфда фарзанди бўлса, дарс пайтида шундай зиддиятни бошдан кечириши мумкин, яъни бир вақтнинг ўзида ҳам ота ёки она, ҳам ўқитувчи ролини бажаришга мажбур бўлади. Ёки хулқи ёмон ўқувчининг уйига келган ўқитувчи бир вақтнинг ўзида ҳам ўқитувчи, ҳам меҳмон роллари ўртасида қийналади.

Турли ролларни бажараётган шахсларнинг ўзаро мулоқотлари кутишлар тизими орқали бошқарилади. Масалан, хоҳлайдими ёки хоҳламайдими, ўқитувчидан маълум ҳаракатларни кутишадики, улар ўқитувчи ролига зид бўлмаслиги керак. Ўз ролларига мос ҳаракат қилган, доимо меъёр мезонида иш тутган кишининг ҳаракатлари одобли ҳаракатлар деб аталади. Масалан, ўқитувчининг одоби, ўз касбини устаси эканлиги, болалар қалбини тушуна олиши, уларнинг ёш ва индивидуал хусусиятларини ҳисобга олган ҳолда иш тутиши унинг одобга эга эканлигининг белгисидир. Одобсиз одам эса бунинг аксидир.

Демак, ўзаро мулоқот жараёнида бир одам иккинчи одамга психологик таъсир кўрсатади. Бу таъсир иккала томондан ҳам англаниши ёки англанмаслиги мумкин. Яъни, баъзан биз нима учун бир шахснинг бизга нақадар кучли таъсирга эга эканлигини, бошқа бири эса, аксинча, ҳйеч қандай таъсир кучига эга эмаслигини тушуниб йетмаймиз. Бу эса педагогикада муҳим муаммодир. Ҳар бир педагогнинг ўз таъсир услублари ва таъсир кучи бўлади. Ўқитувчи шахсининг болаларга таъсири қуйидаги экспериментда жуда яққол кузатилган. Бошланғич синф ўқувчиларига анчагина ўйинчоқлар бериб, шуларнинг ичида фақат биттасига, қизил ёғоч ўйинчоққа тегмаслик айтилган. Болалар ёлғиз қолдирилиб, ҳаракатлари пинҳона кузатилган. Жуда кўп болалар тақиқланган ўйинчоққа барибир тегишган. Экспериментнинг иккинчи сериясида эса энди барча уйинчоққа тегиш мумкин-у, фақат қизил қутичанинг қопқоғини очиш мумкин эмас, деб айтилган. Шу қутича тепасига эса шу болаларнинг ўқитувчиси сурати илиб қўйишган. Бу серияда биринчисига қараганда “таъқиқни бузувчилар" сони кескин камайган. Демак, бу нарса ўқитувчи шахсининг бола ҳаракатларига таъсирини яққол исботлаб турибди.

Шахслараро таъсир ҳақида гап кетганда, ўқитувчи обрўйининг роли ҳақида ҳам айтиш лозим. Чунки, обрўли одам доимо ўша обрў қозонган гуруҳида ўз мавқйеига ва таъсирига эга бўлади. Шахс обрўйи унинг бошқа шахсларга иродавий ва эмосионал таъсир кўрсата олиш қобилиятидир. Маълумки, обрў амал ёки ҳаётий тажриба билангина орттирилмай, унинг ҳақиқий асоси – шахснинг одамлар билан тўғри муносабати, ундаги одамийлик хислатларининг, бошқа ижобий хислатларининг уйғунлашувидадир. Авторитет – таъсир кўрсатишнинг энг муҳим мезонидир.

Мулоқотнинг персептив томони

Мулоқот жараёнида одамлар бир-бирлари билан маълумотлар алмашиб, ўзаро таъсир кўрсатибгина қолмай, балки бир-бирларини тўғрироқ ва аниқроқ англашга, тушунишга ва идрок қилишга ҳаракат қиладилар. Бу томон шахсий идрок ва тушуниш муаммоси билан боғлиқдир. Биргаликдаги фаолият жараёнида шахсларнииг бир-бирларини тўғри тушунишлари на аниқ идрок қилишлари мулоқотнинг самарали бўлишини таъминлайди. Рус психологи А.А.Бодалев бошчилигидаги лаборатория бир-бирларини идрок қилиш механизмларини аниқлаш борасида қатор психологик қонуниятларни кузатган.

46-расм. А.А.Бодалев бўйича мулоқотда идрок қилишнинг персепсия механизмлари

Идентификасия шундай психологик ҳодисаки, бунда суҳбатдошлар тўғри идрок қилиш учун ўзларини бир-бирларининг ўрнига қўйиб кўришга ҳаракат қиладилар. Яъни, ўзидаги билимлар, тасаввурлар, хислатлар орқали бошқа бировни тушунишга ҳаракат қилиш, ўзини биров билан солиштириш (онгли ёки онгсиз) идентификасиядир. Масалан, биринчи марта учрашувга кетаётган йигитнинг ички ҳолатини унинг ўртоғи ёки акаси тушуниши мумкин.

Рефлексия мулоқот жараёнида суҳбатдошнинг позисиясидан, холатидан туриб, ўзини тасаввур қилишдир, яъни рефлексия, бошқа одамнинг идрокига тааллуқли бўлиб ўзига бировнинг кўзи билан қарашга интилишдир. Чунки, бусиз одам мулоқот жараёнида ўзини аниқ билмаслиги, нотўғри мулоқот формаларини танлаши мумкин.

Стереотипизасия одамлар онгида мулоқотлар мобайнида шаклланиб ўрнашиб қолган кўникиб қолинган образлардан шаблон сифатида фойдаланиш ҳолларидир. Ижтимоий стереотиплар ҳар бир шахсда у ёки бу гуруҳли кишилар ҳақида шаклланган образлардир. А.А. Бодалев ва унинг шогирдлари бундай стереотиплар баъзан мулоқотни тўғри ёъналганлигини таъминласа, бошқа ҳолларда эса ундаги хатоликларнинг сабаби бўлиши мумкинлигини кузатишган. Идрок ва тушуниш борасидаги бундай хатоликлар каузал атрибусия (лотинчасига “кауза" – сабаб, “атребусио" – бермоқ, қўшиб бермоқ маъносини билдиради) деб аталади. Масалан, ўқитувчи билан ҳамсуҳбат бўлиб қолган одамда суҳбат бошидаёқ “ҳозир одоб-ахлоқдан дарс беришни бошламасмикан" деган шубҳа пайдо бўлиши мумкин. Бу ҳам стереотип. Бундан ташқари, одамлар биринчи марта кўрган одам тўғрисида тасаввурга эга бўлиш мақсадида унинг ташқи қиёфаси билан характери ўртасида боғлиқликлар ўрнатишга ҳаракат қиларкан, шундай боғлиқликларни аниқлаш мақсадида А.А.Бодалев талабалар гуруҳига турлича қиёфали шахсларнинг фотосуратларини кўрсатган. 72 кишидан 9 нафари ияги катта кишилар кучли ирода эгалари эканлигини, 17 нафари пешонаси кенг одамлар ақлли эканликларини, 3 киши сочи қаттик одамларнинг қайсарроқ, қатий эканликларини, 5 киши кичик бўйли одамлар ҳокимиятга интилган, бошқалар устидан буйруқ беришга мойил, чиройли одамлар ё ўта ўзига бино қўйган ёки нодон бўлишлигини айтишган ва ҳоказо.

Табиийки, бундай фикрлар мутлоқ тўғри эмас, лекин кишилар онгида авлоддан-авлодга ўтиб келаётган тасаввурлар шундай образларни шакллантирган. Нотаниш одам ҳақида тушунчанинг шаклланишида у ҳақида берилган бирламчи маълумот катта рол ўйнайди. Масалан, талабаларнинг икки гуруҳига бир хил портрет кўрсатиб, биринчи гуруҳда бу одам йирик олим, иккинчисида эса, бу – давлат жиноятчиси деб, унга иккала ҳолда ҳам ижтимоий-психологик характеристика беришларини сўраган. Кўрсатмалар ҳар хил бўлганлиги сабабли берилган таърифлар ҳам ҳар хил бўлган. Биринчи гуруҳдаги талабалар бу одам меҳнаткаш, меҳрибон, шафқатли, ғамхўр, ақлли бўлса керак, дейишган бўлса, иккинчи гуруҳдагилар уни – бешафқат, маккор, қатиятли деб таърифлашган. Биринчи гуруҳдагилар портретдаги кўзларни доно, мулойим дейишган бўлса, бошқалар уларни ёвуз, бешафқат деб айтишган.

Шундай қилиб, ижтимоий персепсия ёки одамларнинг бир-бирларини тўғри идрок этиш ва тушуниш жараёни мулоқотнинг муҳим муаммоларидан биридир. Бу жараён психологик жиҳатдан мураккаб бўлиб, унда мулоқотга киришаётган томонларнинг ҳар бири алоҳида ана шу идрокнинг ҳам обйекти, ҳам субйекти бўлиб фаолият кўрсатадилар. Идрокнинг обйекти сифатида шахс қаралганда, унда ҳосил бўладиган “бошқа одам образи”нинг барча сифатлари ва қирралари назарда тутилади. Бундай образ пайдо бўлишига хизмат қиладиган белгиларга: ўша одамнинг ташқи қиёфаси, унинг кийиниши, ўзини тутиши, ҳиссий ҳолати, овози, нутқи, қилиқлари, юриши ва ҳоказолар киради. Лекин шуларнинг ичида одамнинг юзи мулоқот мобайнида суҳбатдошга энг кўп маълумот берадиган обйектдир. Шунинг учун ҳам телефонда суҳбатлашгандан кўра юзма-юз суҳбатлашиш анча осон ва ахборотларга бойдир.

Одамларнинг бир-бирларини тўғри идрок этишлари уларнинг персептив, яъни ҳиссий билиш (идрок сезиш) соҳасига алоқадор бўлса, бир-бирларини тушуниши уларнинг тафаккур соҳаларига бевосита боғлиқ мураккаб жараёндир. Бошқа одамни тўғри тушунган шахс унинг ҳиссий ҳолатига кира олган ҳисобланади, бошқача қилиб айтганда, унда эмпатия – бировларнинг ҳис кечинмаларини тушуна олиш қобилияти ривожланган бўлади. Юксак онгли, маданиятли, “кўпни кўрган” шахсгина бошқаларни тўғри тушуниши, уларнинг мавқйеида тура олиши мумкин.

Шахслараро муомаланинг шахс тараққиётидаги ўрни

Аслида ҳар бир инсоннинг ижтимоий тажрибаси, унинг инсоний қиёфаси, фазилатлари, ҳаттоки, нуқсонлари ҳам мулоқот жараёнларининг маҳсулидир. Жамиятдан ажралган, мулоқотда бўлиш имкониятидан маҳрум бўлган одам ўзида индивид сифатларини сақлаб қолиши мумкин, лекин у шахс бўлолмайди. Шунинг учун мулоқотнинг шахс тараққиётидаги аҳамиятини тасаввур қилиш учун унинг функсияларини, бизнинг ҳаётимизда бажарадиган вазифаларини таҳлил қиламиз.

Ҳар қандай мулоқотнинг энг элементар функсияси – суҳбатдошларнинг ўзаро бир-бирини тушунишларини таъминлашдир. Бу ўзбекларда самимий салом-алик, суҳбатдошни очиқ юз билан кутиб олишдан бошланади. Ўзбек халқининг энг нодир ва буюк хислатларидан бири ҳам шуки, уйига биров кириб келса, албатта очиқ юз билан кутиб олади, кўришади, сўрашади, ҳол-аҳвол сўрайди. Шуниси характерлики, таъзияга борган чоғда ҳам ана шундай самимиятли қабулни ҳис қиламиз. Бу каби бирламчи контакт усуллари бошқа миллат ва халқларда ҳам бор, яъни бу жиҳат миллий ўзига хосликка эга.

Унинг иккинчи муҳим функсияси ижтимоий тажрибага асос солишдир. Одам боласи фақат одамлар даврасида ижтимоийлашади, ўзига зарур инсоний хусусиятларни шакллантиради. Одам боласининг йиртқич ҳайвонлар томонидан ўғриланиб кетилиши, сўнг маълум муддатдан кейин яна одамлар орасида пайдо бўлиши фактлари шуни кўрсатганки, “мауглилар” биологик мавжудот сифатида ривожланаверади, лекин ижтимоийлашувда ортда қолиб кетади. Бундан ташқари, бундай ҳолат боладаги билиш қобилиятларини ҳам чеклаши кўплаб психологик экспериментларда ўз исботини топди. Буни ёрқин далили сифатида ушбу бўлиб ўтган воқйеани келтиришимиз мумкин: 1799 йил Франсиянинг жанубидаги Аверон ўрмонларида овчилар 12 ёшлар чамасидаги болани топиб олишади. Бу боланинг жисмоний ва психик ривожланишда инсон зотига ўхшаш томонлари ниҳоятда кам эди. У ҳайвон каби овқатланар, тўрт оёқлаб ҳаракат қилар, яқинлашганларни тишлашга интилар эди. Унинг эшитиш ва ҳид билиш сезгилари дарахт барглари қимирлашига ҳам таъсирчан бўлса-да, лекин уй эшигини очиб-ёпиш ҳйеч қандай реаксияга олиб келмасди. қаҳратон совуқда ҳам яланғоч юра олиши ёки қайноқ сувдан ўзига керакли озиқани ола олиши мумкин бўлган бу бола – Виктор (уни шундай деб аташган) беш йил давомида тинмай уни инсоний муносабатларга ўргатишга ҳарчанд уринишмасин, натижалар бесамара бўлди. У ҳолда савол туғилиши мумкинки, йер юзининг бошқа йерларида (Вест-Индия, Салвадор) топилган бўри тўдасида яшаган Амола ва Камола исмли қизалоқлар, шоҳдан шоҳга учиб юрадиган беш ёшли кичик Тарзанлар-чи, уларни қайта тарбиялай олишга ва ижтимоийлашувларига эришилди-ку? Шахс ривожланиши ва ўзига муомала нормаларини сингдиришда оптимал муддатлар мавжуд эканки, бу муддатни ўтказиб юбориш кейинчалик ўз таъсирини кўрсатар экан. Шунинг учун болани мулоқотга ўргатишни илк болалик давридан олиб бориш зарур эканлиги исботланди.

Мулоқотнинг яна бир муҳим вазифаси – у одамни у ёки бу фаолиятга ҳозирлайди, руҳлантиради. Одамлар гуруҳидан узоқлашган, улар назаридан қолган одамнинг қўли ишга ҳам бормайди, борса ҳам жамиятга эмас, балки фақат ўзигагина манфаат келтирадиган ишларни қилиши мумкин. Масалан, кўплаб тадқиқотларда изолясия, яъни одамни ёлғизлатиб қўйишнинг унинг руҳиятига таъсири ўрганилган. Масалан, узоқ вақт термокамерада бўлган одамда идрок, тафаккур, хотира, ҳиссий ҳолатларнинг бузилиши қайд этилган. Лекин атайлаб эмас, тақдир тақозоси билан ёлғизликка маҳкум этилган одамларнинг мақсадли фаолиятлар билан ўзларини банд этишлари у қадар катта салбий ўзгаришларга олиб келмаслигини ҳам олимлар ўрганишган. Лекин барибир ҳар қандай ёлғизлик ва мулоқотнинг йетишмаслиги одамда мувозанатсизлик, ҳиссиётга берилувчанлик, хадиксираш, ҳавотирланиш, ўзига ишончсизлик, қайғу, ташвиш ҳисларини келтириб чиқаради. Шуниси қизиқки, ёлғизликка маҳкум бўлганлар маълум вақт ўтгач овоз чиқариб, гапира бошлашаркан. Бу аввал бирор кўрган ёки ҳис қилаётган нарсаси хусусидаги гаплар бўлса, кейинчалик  нимагадир қараб гапиравериш эҳтиёжи пайдо бўлар экан. Масалан, бир М.Сифр деган олим илмий мақсадларини амалга ошириш учун 63 кун ғор ичида яшаган экан. Унинг кейинчалик ёзишича, бир неча кун ўтгач, у турган йерда бир ўргимчакни ушлаб олади ва у билан диалог бошланади. “Биз, деб ёзади у, шу ҳаётсиз ғор ичидаги танҳо тирик мавжудотлар эдик. Мен ўргимчак билан гаплаша бошладим, унинг тақдири учун қайғура бошладим...”

Шахснинг мулоқотга бўлган эҳтиёжининг тўла қондирилиши унинг иш фаолиятига ҳам таъсир кўрсатади. Одамлар, уларнинг борлиги, шу муҳитда ўзаро гаплашиш имкониятининг мавжудлиги факти кўпинча одамни ишлаш қобилиятини ҳам ошираркан, айниқса, гаплашиб ўтириб қилинадиган ишлар, биргаликда ёнма-ён туриб бажариладиган операсияларда одамлар ўз олдида турган ҳамкасбига қараб кўпроқ, тезроқ ишлашга куч ва қўшимча ирода топади. Тўғри, бу ҳамкорликда ўша ёнидаги одам унга ёқса, улар ўртасида ўзаро симпатия ҳисси бўлса, унда одам ишга “байрамга келгандай” келадиган бўлиб қолади. Шунинг учун ҳам америкалик сосиолог ҳамда психолог Жон Морено асримиз бошидаёқ ана шу омилнинг унумдорликка бевосита таъсирини ўрганиб, сосиометрик технологияни, яъни сўровнома асосида бир-бирини ёқтирган ва бир-бирини инкор қилувчиларни аниқлаган ҳамда сосиометрия методикасига асос солган эди.

Шундай қилиб, мулоқот одамларнинг жамиятда ўзаро ҳамкорликдаги фаолиятларининг ички психологик механизмини ташкил этади. қолаверса, ҳозирги янги демократик муносабатлар шароитида турли ишлаб чиқариш қарорларини якка тартибда эмас, балки коллегиал – биргаликда чиқариш эҳтиёжи пайдо бўлганлигини ҳисобга олсак, одамларнинг муомала маданияти ва мулоқот техникаси меҳнат унумдорлиги ва самарадорликнинг муҳим омилларидандир.

12.2. Мулоқот ва унга ўргатиш муаммолари

Охирги йилларда “профессионализм” тушунчаси тез-тез ишалтиладиган бўлиб қолди. Чунки жамиятда туб ислоҳотларни амалга ошириш, меҳнат унумдорлигини “инсон омили”ни такомиллаштириш ҳисобига ошириш давр талаби бўлиб қолди. Айниқса, одамларни бошқариш соҳасидаги профессионализмга катта эътибор қаратилмоқда. Жуда кўпчилик мутахассислар барча бажарадиган функсиялари орасида одамлар билан тил топишиш, уларга таъсир кўрсатиш, улар фаолиятини тўғри ташкил қилиш ва бошқариш энг мураккабларидан эканлигини эътироф этмоқдалар. Одамлар билан нормал муносабатларни ўрната олмаслик, айниқса, бизнес соҳасида шерикларнинг ҳолатлари, кутишларини аниқлай олмаслик, ўз нуқтаи назарига ўзгаларни профессионал тарзда кўндира олмаслик, “биров”ни, унинг ички кечинмалари ва ўзига бўлган муносабатини аниқ тасаввур қила олмаслик амалий психологияда коммуникатив уқувсизлик ёки дискоммуникасия ҳолатини келтириб чиқаради. Бунда одамлар оддий тил билан айтганда, бир-бирларини тушунолмай қоладилар, шунинг оқибатида пишиб турган лойиҳа ёки яхши режа амалга ошмаслиги , бир неча ойларга чўзилиб кетиши мумкин.

Шунинг учун ҳам ҳозирги замон ижтимоий психологиясининг тадбиқий ёъналишида, бошқарув психологиясида катта ёшли одамларни коммуникатив билимдонликка ўргатиш, уларда зарур коммуникатив малакаларни ҳосил қилишга катта аҳамият берилмоқда. Ҳар бир корхона, хусусий фирма ёки давлат муассасасини бошқарувчи менежер, раҳбар тайёрлаш муаммоси ана шу раҳбарларни, бошқарувчиларни психологик жиҳатдан одамлар билан ишлашга ўргатиш муаммосини четлаб ўтолмайди. Умуман, ҳозирги даврда ҳар қандай мутахассис – врач, муҳандис, ўқитувчи, иқтисодчи, агроном, қурувчи, журналист, маданиятшунос ёки бошқалар ҳам коммуникатив малакаларга эга бўлмагунча, бозор муносабатлари шароитида тезда жамоага киришиб, кўпчилик билан тил топишиб, профессионал маҳоратларини кўрсата олишмайди. Ҳар бир зиёли инсон бошқалар билан ҳамкорлик қилиш маҳорати ва санъатига эга бўлиши керак.

Бу вазифа одамларни муомала ва мулоқот этикасига ўргатишни ҳар қачонгидан ҳам долзарб қилиб қўймоқда. Тўғри, мулоқотга киришиш – ижтимоийлашув жараёнида барча сифатлардан олдинроқ шаклланадиган қобилиятлардан, у табиий ва ҳаётий нарса. Бола тили жуда яхши чиқиб улгурмай, атрофидагилар билан актив мулоқотга кириша бошлайди. Лекин масаланинг парадоксал томони ҳам шундаки, йиллар ўтган сари онгли, ақлли одам ҳар бир гапини ўйлаб гапирадиган, ҳар бир қадамини ўйлаб босадиган бўлиб қолади, бу унинг жамиятдаги мавқйесини белгиловчи воситадир. Бу мулоқотга киришишга руҳан тайёрланишнинг аҳамиятини ҳам одам англашини тақозо этади. Шундай қилиб, ана шу энг табиий ва бир қарашда оддий инсон фаолияти шу қадар мураккаб ва серқирраки, унинг механизмларини ўрганиш, гуруҳларда тўғри муносабатларни ташкил этиш ва одамларни самарали мулоқотга ўргатиш муаммоси бугунги ижтимоий психологиянинг муҳим масалаларидандир.

Маълумки, гаплашаётган одамлар бири гапиради, иккинчиси тинглайди, эшитади. Мулоқотнинг самарадорлиги ана шу икки қирранинг қанчалик ўзаро мослиги, бир-бирини тўлдиришига боғлиқ экан. Нотўғри тасаввурлардан бири шуки, одамни муомала ёки мулоқотга ўргатганда, уни фақат гапиришга, мантиқан асосланган сўзлардан фойдаланиб, таъсирчан гапиришга ўргатишади. Унинг иккинчи томони – тинглаш қобилиятига деярли эътибор берилмайди. Машҳур америкалик нотиқ, психолог Дейл Карнеги “Яхши суҳбатдош – яхши гапиришни биладиган эмас, балки яхши тинглашни биладиган суҳбатдошдир” деганда, айнан, шу қобилиятларнинг инсонларда ривожланган бўлишини назарда тутган эди.

Тинглаш маҳорати

Мутахассисларнинг аниқлашларича, ишлаётган одамлар вақтининг 45%и кимларнидир тинглашга сарф қилар экан, одамлар билан доимий мулоқотда бўладиганлар – савдо ходимлари, алоқачилар, раҳбарлар, мухбирлар ва бошқалар 35-40% ойлик маошларини одамларни “тинглаганлари” учун оларканлар. Бундан шундай хулоса келиб чиқадики, коммуникасиянинг энг қийин соҳаларидан ҳисобланган тинглаш қобилияти одамга кўпроқ фойда келтираркан.

Шунинг учун бўлса керак, немис файласуфи А.Шопенгауер: “Одамларни ўзингиз тўғрингизда яхши фикрга эга бўлишларини хоҳласангиз, уларни тингланг”, – деб ёзган экан. Дарҳақиқат, агар сиз куюниб гапирсангиз-у, суҳбатдошингиз сизни тингламаса, бошқа нарса билан овора бўлаверса, ундан ранжийсиз, нафақат ранжийсиз, балки у билан алоқани ҳам узасиз. Ўқитувчи гапираётган пайтда уни тингламаслик одобсизликнинг энг кенг тарқалган кўриниши деб баҳоланишини биласизми?

Нима учун биз кўпинча яхши гапирувчи, сўзловчи бўла оламиз-у, яхши тингловчи бўла олмаймиз? Психологларнинг фикрича, асосий халақит берувчи нарса – бу бизнинг ўз фикр-ўйларимиз ва хоҳишларимиз оғушида бўлиб қолишимиздир. Шунинг учун ҳам баъзан расман шеригимизни тинглаётгандай бўламиз, лекин аслида хаёлимиз бошқа йерда бўлади. Тинглашнинг ҳам худди гапиришга ўхшаш техникаси, усуллари мавжуд. Уларнинг тури ҳам кўп, лекин асосан биз кундалик ҳаётда унинг икки усулини қўллаймиз:

 
сўзма-сўз қайтариш;

 
бошқача талқин этиш.

Биринчиси, суҳбатдош сўзларининг бир қисмини ёки яхлитича қайтариш орқали, шерикни қўллаб-қувватлашни билдиради. Иккинчи усул эса – шеригимиз сўзларини тинглаб, ундаги асосий ғояни мухтасар, ўзимизнинг талқинимизда ифода этиш. Иккала усул ҳам шерик учун муҳим, чунки у сизнинг тинглаётганингизни, ҳаттоки, ундаги ғояларга қарши эмаслигингизни билдиради. Бундай ташқари, биз яхши тинглаётган бўлиб, “Ёъғ-е?”, “Наҳотки?”, “қара-я?”, “Яша!” луқмалари билан ҳам суҳбатдошимизни гапиришга, янаям ўз фикрларини ойдинлаштиришга чақириб турамиз.

Демак, аслида биздаги гапираётган шахс йетакчи, у суҳбатнинг мутлоқ хокими, деган тасаввур унчалик тўғри эмас. Яхши тинглашда ҳам шундай куч борки, у суҳбатдошни Сизга жуда яқинлаштиради, ишончни туғдиради. Чунки мулоқот жараёнидаги энг қимматли нарса – бу ахборотнинг ўзи. Тинглаётган одам маънили, яхши диалогдан фақат яхши, фойдали маълумот олади. Гапирган эса аксинча, ўзидаги борини бериб, гапирмайдиган суҳбатдошдан “тескари алоқани” олиб улгурмай, ҳйеч нарсасиз қолиши ҳам мумкин. Шунинг учун мулоқотга ўргатишнинг муҳим ёъналишларидан бири – одамларни фаол тинглашга, бунда барча паралингвистик ва новербал омиллардан ўринли фойдаланишга ўргатишдир.

47-расм. Профессионал тинглаш техникасининг назарий чизмаси

 
Актив ҳолат. Бу – агар кресло ёки диван каби мебел бўлса, унга бемалол ястаниб ёки ётиб олмаслик, суҳбатдошнинг юзидан ташқари жойларига қарамаслик, мимика, бош чайқаш каби ҳаракатлар билан унинг ҳар бир сўзига қизиқаётганлигингизни билдиришни назарда тутади;

 
Суҳбатдошга самимий қизиқиш билдириш. Бу нафақат суҳбатдошни ўзига жалб қилиб, балки кейин навбат келганда ўзининг ҳар бир сўзига уни ҳам кўндиришнинг самарали ёълидир;

 
Ўйчан жимлик. Бу суҳбатдош гапираётган пайтда юзда масъулият билан тинглаётгандай тасаввур қолдириш орқали ўзингизнинг суҳбатдан манфаатдорлигингизни билдириш ёъли.

Агар биз суҳбатдошимизни яхши, диққат билан тингласак, бу билан биз унда ўз-ўзига ҳурматни ҳам тарбиялаймиз. Демак, тинглаш жараёни кўпчилик тасаввур қилгани каби унчалик пассив жараён эмас экан. Унинг мулоқотнинг самарали бўлишидаги аҳамияти ниҳоятда катта. Чунки тинглаш қобилияти гапирувчини илҳомлантиради, уни руҳлантиради, янги фикрлар, ғояларнинг шаклланишига шароит яратади. Шунинг учун маърузачи профессорнинг ҳар бир чиқиши ва маърузаси агар талабалар томонидан диққат билан тингланса, бу педагогик мулоқотдан иккала томон ҳам тенг ютади.

12.3 Асосий тушунча ва атамалар

Инсоний муносабатлар психологияси; ўзаро муносабатлар; самарали таъсир; шахслараро муомала; бир-бирини тушуниш; ижтимоий тажриба; фаолиятга ҳозирланиш; сосиометрик технология; ижтимоий-психологик тафаккур; мулоқот; профессионализм тушунчаси; коммуникатив уқувсизлик; дискоммуникасия ҳолати; ижтимоийлашув жараёни; фаол мулоқотнинг парадоксал томони; тинглаш маҳорати; профессионал тинглаш техникаси.

12.4. Резюме

Хулоса қилиб айтганда инсоний муносабатлар психологияси деганда, бу аввало, ўзаро муносабатларга киришаётган томонларнинг бундан кўзлайдиган асосий мақсадлари мажмаси тушунилади. Ўзгаларга самарали таъсир эта олишга бўлган интилиши эса, мулоқотнинг тузилмавий томонларини тадқиқ этишни шакллантиради. Шу боис, ушбу ёъналишда олиб борилган илмий изланишларда мулоқотнинг коммуникатив томонини маълумотлар алмашинув жараёни сифатида баҳоланган. Унинг интерактив ҳамда персептив томонлари эса идрок қилишнинг персепсия механизмларини ўрганишни тақозо этади. Натижада шахслараро муомаланинг шахс тараққиётидаги ўрни белгиланиб, унда кишиларнинг бир-бирини тушуниши, ижтимоий тажрибаси ҳамда фаолиятга ҳозирланиши каби масалалар ижтимоий-психологик жиҳатдан таҳлил қилинган. Одатда, мулоқот билан боғлиқ масалалар фанда тадқиқ қилинган бир шароитда кишилар ўртасида “Профессионализм”ни шаклланиши, дискоммуникасия ҳолатининг юзага келиши каби устивор муаммолар шахснинг ижтимоийлашув жараёни қандай кечганлиги ёки кечаётганлигини кўрсатиб беради.

12.5. Ўз-ўзини назорат ва муҳокама қилиш учун саволлар

1.
Инсоний муносабатлар психологияси деганда нимани тушунасиз?

2.
Шахслараро муомаланинг шахс тараққиётида тутган ўрнини қандай баҳолайсиз?

3.
Ижтимоий тажриба нима ва уни қисқача изоҳланг?

4.
Мулоқотнинг энг муҳим вазифаси нима?

5.
Фанда коммуникатив уқувсизлик ёки дискоммуникасия ҳолати деганда нимани тушуниш мумкин?

6.
Профессионал тинглаш техникасининг назарий чизмасини қандай изоҳлаб берасиз?

ХИИИ Боб

СҲАХС ВА ГУРУҲ
Бобнинг қисқача мазмуни

Шахс учун референт бўлган гуруҳ. Гуруҳнинг ўзи нима? Референт гуруҳ. Референт гуруҳларнинг турлари. Норматив гуруҳлар. қиёслаш гуруҳлари. Негатив гуруҳлар. Гуруҳларнинг ҳамкорлик даражасига кўра турлари.

Гуруҳлар ўлчами ва уларнинг турлари таснифи. Таркибидаги одамлар сонига кўра гуруҳ турлари. Катта ижтимоий гуруҳлар психологияси. Катта гуруҳлар психологиясига хос хусусиятлар. Этник гуруҳлар психологияси. Кичик гуруҳлар психологияси. Кичик гуруҳларга хос қонуниятлар. Кичик гуруҳларнинг классификасияси. Кичик гуруҳлардаги динамик жараёнлар.

Гуруҳ ва шахс: психологик ўзаро мослик. Н.Обозов томонидан таклиф этилган шахслараро мослик мезонлари классификасияси. Гуруҳий қарорлар қабул қилиш: ўзаро мослик ва ўзаро таъсир масаласи. Гуруҳдаги психологик муҳит ва уни ўрганиш.

13.1. Шахс учун референт бўлган гуруҳ
Олимларнинг ҳисобларига кўра, Йер юзида нафақаат 5,5 миллиардга яқин алоҳида индивидлар, балки улардан иборат бўлган 200 га яқин миллий-давлатчилик тузилмалари, 4 миллионга яқин аҳоли пунктларидан иборат географик худудлар, 20 миллиондан зиёд иқтисодий уюшмалар, юзлаб миллионли турли расмий ва норасмий ташкилот ва муассасалар (оила, мачит, черков, турар-жой ширкатлари ва ҳоказо) мавжуд бўлиб, уларнинг алоҳида шахсларга таъсирини билиш муҳим масаладир.

Одамлар ўртасидаги ёки бошқача қилиб айтганда, шахслараро муносабатлар асосан гуруҳ шароитида, шахс маълум инсонлар даврасида, гуруҳида, жамоада бўлган тақдирда рўй беради. Шунинг учун ҳам мутахассислар жамоаларда рўй берадиган шахслараро таъсирнинг қонуниятлари ва механизмларини билишлари ва уларни гуруҳда одамлар меҳнатини ташкил этишда албатта инобатга олишлари керак.

Ҳар бир шахснинг феъл-атворида, хатти-ҳаракатларида у мансуб бўлган миллат, халқ, худуд, профессоинал тоифа, меҳнат қиладиган жамоаси, яқин атрофдаги муқим гуруҳи, оиласининг таъсиридан пайдо бўлган сифатлари ва хусусиятлари бўлади. Тарихий шарт-шароит, давр, давлат тузими ва ўша жамиятдаги сиёсий, иқтисодий ва мафкуравий таъсирлар ҳақида юқорида гапирган эдик. Бу таъсир макро босқичдаги таъсирлар деб аталиб, яқин муҳитнинг тасири – микро босқичдаги таъсирлар деб юритилишини эслатиб ўтамиз. Иккала босқичдаги таъсирлар ҳам ижтимоий психологик нуқтаи назардан аҳамиятли ва тарбиявий моҳиятга эгадир. Чунки ҳар бир шароитда шахс ўзига хос ижтимоий ролларни бажаради ва ўзининг “қиёфасини” намоён этади. Меҳнат жамоасида профессоинал ролларни бажариш жараёнидаги хулқ-атвори шахснинг маънавий ва психологик кўринишидаги асосий омил бўлиб, катта ёшдаги одам психологиясини тубдан ўзгартириш учун унинг профессионал фаолиятини ҳам ўзгартириш керак, дейилади.

Шундай қилиб, шахсга бир вақтнинг ўзида турли ижтимоий гуруҳларнинг таъсири бўлиб туради. Тўғри, маълум даврда бир ижтимоий гуруҳнинг шахсга таъсири сезиларлироқ ва аҳамиятлироқ, иккинчисиники эса сал камроқ бўлади. Масалан, ўқувчилик йилларида мактабдаги ўқувчилар гуруҳининг таъсири маҳалладаги ўртоқлар даврасиникидан кучлироқ бўлиши, янги хонадонга келин бўлиб тушган қиз учун янги оила муҳитининг таъсири талабалик гуруҳиникидан кучлироқ бўлиши табиий. Лекин ҳар бир алоҳида дақиқада биз доимо маълум гуруҳлар таъсирида бўламиз.

Хўш, гуруҳнинг ўзи нима? Гуруҳ – маълум ижтимоий фаолият мақсадлари асосида тўпланган, мулоқот эҳтиёжлари қондириладиган инсонлар уюшмасидир. Содда қилиб айтадиган бўлсак, гуруҳ – икки ва ундан ортиқ одамлар ўзаро муомала қиладиган ва бир-бирларига таъсир қиладиган уюшмадир. Демак, гуруҳ учун иккита асосий мезон мавжуд: бирор фаолиятнинг бўлишлиги (меҳнат, ўқиш, ўйин, мулоқот, маиший манфаатлар) ҳамда у йерда одамларнинг ўзаро мулоқоти учун имкониятнинг мавжудлиги.

Референт гуруҳ тушунчасини фанга биринчи марта америкалик тадқиқотчи Г.Хаймен томонидан 1942 йилда киритилган. Ҳар бир шахс учун тараққиётнинг ҳар бир алоҳида босқичида шундай одамлар гуруҳи бўладики, у уларнинг ниятлари, қизиқишлари, ҳаракат нормалари, ғоя ва фикрларига эргашишга тайёр бўлади, ҳаракатларидан андоза олади, уларга тақлид қилади. Бундай гуруҳ психологияда референт гуруҳ деб аталади. Талаба учун бундай гуруҳ ролини олийгоҳдаги бир неча профессор-ўқитувчилар, ота-онаси, яқин дўсти ёки қариндошларидан кимдир ўйнаши мумкин. Шуниси характерлики, шахс доимо шу гуруҳга эргашади, уни қадрлайди, у билан мулоқотда бўлишга интилади. Рус психологлари бу гуруҳни одатда шахс учун мавжуд ҳақиқий гуруҳ (аъзолик гуруҳи) таркибида ёки унга қарши бўлган гуруҳ сифатида қарайдилар. Нима бўлганда ҳам ана шундай гуруҳнинг мавжудлиги шахс учун аҳамиятли бўлиб, унинг хулқ-атвор учун эталон ҳисобланади. Тадқиқотчи ёки тарбиячининг вазифаси, ана шу гуруҳни аниқлай олиш ва аниқлагандан сўнг нима учун айнан шу гуруҳ референт ролини ўйнаганини билиш муҳимдир. Референт гуруҳга қараб шахсга баҳо бериш, унинг хулқ-атворини башорат қилиш мумкин.

Америкалик сосиологлар референт гуруҳларнинг бир неча турларини фарқлайдилар.

Норматив гуруҳлар – бу шахс учун шундай инсонлар гуруҳики, уларнинг нормаларини у маъқуллайди, уларга амал қилишга ҳамиша тайёр бўлади. Бундай гуруҳларга биринчи навбатда оилани, диний ёки миллий уюшмаларни, профессоинал гуруҳларни киритиш мумкин. Масалан, ўзбек халқи учун дастурхон атрофига ўтирган заҳоти юзга фотиҳа тортиш, мезбонларнинг меҳмонларга “Хуш келибсизлар” дейишлари норма ҳисобланади ва ҳар бир оилада шундай ҳаракатларга нисбатан ижобий установка шаклланади. Бунда бола учун референт ролини ота-онаси, катталар, маҳалладаги ҳурматли инсонлар ўйнайди.

48-расм. Референт гуруҳларнинг турлари

қиёслаш гуруҳлари – бу шундай гуруҳки, шахс ўша гуруҳга киришни, унинг маъқуллашига муҳтож бўлмайди, лекин ўз ҳаракатларини ёълга солишда унга асосланади ва коррексия қилади. Масалан, талабалар гуруҳида шундай ёшлар бўлиши мумкинки, шахс улар билан умуман мулоқотда бўлмайди, уларнинг фикрлари ёки қарашларини ёқламайди, лекин бу гуруҳ айнан ўшаларга ўхшамаслик ва ўз устида кўпроқ ишлашга ўзини сафарбар қилиш учун керак. Ёки талаба ёшлар сессия якунларига кўра дифференсиал стипендия оладилар. Ўртача ўзлаштирувчи талаба учун “ҳамма талабалар” оладиган стипендия миқдорини назарда тутиб, ўзини тинчлантиради, аълочи эса, ўзиникини нафақат оддий, ўртачалар билан балки, давлат стипендиялари оладиганлар билан ҳам солиштиради. Кўрсатгичлар қанчалик юқори бўлса, шунга мос даъвогарлик даражаси ҳам юқори бўлади, шахснинг қиёслаш гуруҳлари ҳам ортиқроқ бўлади.

Негатив гуруҳлар – шундайки, шахс уларнинг хатти-ҳаракатларидан атайлаб воз кечади, чунки улар шахсий қарашлардан мутлоқ фарқ қилади. Масалан, икки қўшни бир-бири билан муросалари келишмаса, ҳаттоки, деворларини оқлашда ҳам бири танлаган рангни иккинчиси танламайди. Бири “оқ” деса, иккинчиси, аксинча, “қора” деб тураверади.

Гуруҳларнинг ҳамкорлик даражасига кўра турлари

Кундалик ҳаётда шахс мулоқотда бўладиган, вақтини биргаликда ўтказадилар кишилар гуруҳи ҳам турли хил бўлади. Масалан, агар одамлар кўчада тасодифий ҳодисани томошабини бўлиб туришган бўлса, уларни психология тилида гуруҳ эмас, агрегасия (оломон) деб аташади. ҳақиқий гуруҳ учун ўша одамларнинг барчасига алоқадор умумий фаолият ва ҳамкорлик қилиш, бир-бирларига таъсир кўрсатиш имконияти бўлиши керак. Америкалик психолог Ч.Кули ҳамкорликнинг даражаси мезонига кўра гуруҳларни бирламчи ва иккиламчи турларга бўлиб ўрганишни таклиф этган эди. Бирламчи гуруҳда шахслараро ўзаро таъсир “юзма-юз, бевосита” рўй беради. Масалан, оила даврасидаги, синфдаги, ҳисобчилар хонасида ўтирганлар бирламчи гуруҳга мисолдир.

Иккиламчи гуруҳларда ҳар доим ҳам одамларнинг бевосита мулоқотда бўлиш имкониятлари бўлмайди. Улар ўртасидаги муносабат ва ўзаро таъсир билвосита бўлади. Масалан, йирик бир ташкилотдаги тизимлар орқали мулоқат, касаба уюшмасига бирлашган одамлар, “Фидокорлар Миллий демократик партияси” аъзоларининг боғлиқлиги иккиламчи гуруҳга мисол. Уларда ҳам умумийлик бўлади, масалан, ўша партияни оладиган бўлсак, улар қашқадарёда бўладими, Фарғонадами, барибир умумий ғоя атрофида бирлашишади, аъзолик бадалларини вақтида тўлаб туришади, сайлов олди компанияларида бир-бирларини қўллаб-қувватлаб турадилар.

49-расм. Ҳамкорлик даражаси мезонига гуруҳ турлари

Турли гуруҳлар инсон ҳаётида бир неча функсияларни бажарадилар:

 
ижтимоийлаштирувчи функсия;

 
инструментал, яъни аниқ меҳнат функсияларни амалга оширишга имкон берувчи муҳит;

 
експрессив – одамларнинг ўзгаларнинг тан олишлари, ҳурматга сазовор бўлиш, ишонч қозонишини таъминлаш;

 
қўллаб-қувватлаш, яъни қийин пайтларда, муаммолар пайдо бўлганда одамларни бирлаштириш функсияси.

Гуруҳга бирлашишдан ҳар бир шахс учун манфаатдорлик бор албатта. Аввало, одамлар қандайдир мақсадларини амалга ошириш учун ва нимагадир эга бўлиш мақсадида гуруҳга бирлашадилар. Гуруҳ ёки жамоанинг аъзоси эканлигини, ўша умумийликнинг бир бўлаги эканлигини ҳис қилиш ҳам инсонга ишонч ҳиссини беради. Иккинчидан, одам ўзига ўхшаш кимсалардан маълум маълумотларни олиш, билим, малака ва кўникмаларга эга бўлиш учун бирлашади. Масалан, боғча гуруҳидан тортиб, илмий жамоадаги олимлар ана шу мақсадни кўзлайдилар. Учинчидан, одам жамиятда ўзини ёлғиз ҳис қилмаслик, ўз хатти-ҳаракатларининг тўғрилигига ишонч ҳосил қилиш учун ҳам у ёки бу гуруҳларга аъзо бўладилар. Ниҳоят, шахснинг истиқболни кўзлаган ҳар қандай ниятларининг амалга ошишида ҳам у бошқаларнинг қўвваб-қувватлашига муҳтож бўлади. Демак, гуруҳнинг туридан қатъий назар, айни бир мақсад ва ижтимоий тасаввурлар шахсни гуруҳлар таркибида бўлиш ва унинг таъсиридан баҳраманд бўлишга мажбур қилади.

13.2. Гуруҳлар ўлчами ва уларнинг турлари таснифи

Ҳар бир шахс ўз фаолиятини турли гуруҳлар шароитида ёки турли гуруҳлар таъсирида амалга оширади. Чунки жамиятдан четда қолган ёки инсонлар гуруҳига умуман қўшилмайдиган индивиднинг ўзи ёъқ. Киши жамиятда яшар экан, у доимо турли инсонлар билан мулоқотда, ўзаро таъсирда бўлади, бу мулоқот жараёнлари эса доимо кишилар гуруҳида рўй беради. Шунинг учун ҳам гуруҳлар муаммоси, уни ўрганиш ва гуруҳларнинг шаклланишига оид илмий хулосалар чиқариш ижтимоий психологиянинг асосий мавзуларидан ва муаммоларидан биридир.

Психологик маънода гуруҳ – бу умумий белгилар, Фаолият, мулоқот ҳамда мақсадлар асосида бирлашган кишилар уюшмасидир. Умуман одамлар гуруҳи ташкил топиши учун албатта, қандайдир умумий мақсад ёки тилаклар, умумий белгилар бўлиши шарт. Масалан, талабалар гуруҳи учун умумий нарсалар кўп (ўқув фаолияти, билим олиш, ёшларга хос бирликлар (ўспирин, ёшлар, маълум ўқув юртида таълим олиш истаги ва ҳоказо). Кўчада бирор тасодиф рўй берганлиги учун тўпланган кишилар учун ҳам умумий бўлган нарса бор – бу қизиқувчанлик бўлиб ўтган ҳодисага гувоҳлик, унга умумий муносабатдир.

Гуруҳни алоҳида шахслар ташкил этади, лекин ҳар бир гуруҳ психологияси уни ташкил этувчи алоҳида шахслар психологиясидан фарқ қилади ва ўзига хос қонуниятларга бўйсунади. Айни шу қонуниятларни билиш эса турли типли гуруҳларни бошқариш ва ана шу гуруҳларни ташкил этувчиларни тарбиялашнинг асосий мезонидир.

Гуруҳлар таркибидаги одамлар сонига кўра катта ва кичик гуруҳларга бўлинади. Психологияда кўпроқ кичик гуруҳлар ўрганилади. Уни неча нафар киши ташкил этиши, неча нафар кишининг ҳамкорликдаги фаолияти кўпроқ самара бериши масаласи амалий аҳамиятга эгадир. Кўпчилик олимлар гуруҳнинг бошланғич нуқтаси сифатида миқдор жиҳатдан икки кишини – диадани тан олишади. Поляк олими Ян Шепанский бунга қўшилмаса-да (унинг фикрича камида уч киши – триададан бошланади), ҳар қалай диада ўзига хос уюшма сифатида тан олинган . Масалан, янги оила қуриб, бирга яшаётган кишилар, севишганлар, икки дўст – ўзига хос кичик гуруҳ. Ҳар қандай кичик гуруҳга хос сифат шуки, унинг аъзолари бир-бирлари билан бевосита мулоқотга киришиш, “юзма-юз” бўлиш имкониятга эга бўлади. Ҳар бир киши учун шу гуруҳ жуда аҳамиятли бўлиб, унинг нормаларига ўзи хоҳлаб-хоҳламай бўйсуна бошлайди. Кичик гуруҳнинг чегараси масаласи ҳам кўп муҳокама қилинади.

Г.М. Андрейева бу чегарани 12-15 киши деб ҳисобласа, америкалик Ж.Морено ўз вақтида бу чегарани 30-40 гача сурган эди. Лекин бизнингча, унинг юқори чегараси неча киши бўлишидан қатъий назар, ўзаро бевосита мулоқот имкониятини бериши ва ҳар бир аъзо бир-бирига таъсир кўрсата олиши керак.

Катта ижтимоий гуруҳлар психологияси

Катта гуруҳлар миқдор жиҳатдан кўпчиликни ўз ичига олган инсонлар жамоаси бўлиб, уларнинг ҳар бир аъзоси кичик гуруҳдагилардан фарқли ўзаро бир-бирлари билан мулоқатда бўлиш имкониятига эга бўлавермайди. Масалан, Ўзбекистон Миллий университети жамоаси катта гуруҳ. Уни ташкил этувчи талабалар, магистрантлар, аспиранту-докторантлар, профессор-ўқитувчилар, техник ходимлар ва хўжалик ходимлари – бу минглаб инсонлар гуруҳидир. Уларнинг барчасини бирлаштирувчи мақсадлар муштарак, умумий макон борлиги уни яхлит гуруҳ деб аташга имкон беради. Шундай бўлса-да, унинг барча аъзолари бир-бирларини танимасликлари, ҳамкорликда бир-бирларига таъсир кўрсата олмасликлари мумкин. Худди шундай – катта гуруҳларга яна Ўзбекистон аҳолисини, ўзбек ёшларини, байрамда кўчага чиққан халойиқни мисол сифатида келтирса бшлади. Демак, катта гуруҳларнинг бошланғич чегараси 30-40 кишидан ортиқ бўлса, унинг охирги кўрсатгичи ҳақида гапириш анча мушкул бўлади.

Катта гуруҳлар психологиясига хос хусусиятлар

Катта гуруҳлар кишиларнинг шундай бирлашмаларики, ундаги одамлар сони кўпчиликни ташкил этиб, маълум синфий, илмий, ирқий, профессионал белгилар уларнинг шу гуруҳга мансублигини таъминлайди. Катта гуруҳларни ташкил этувчилар кўп сонли бўлганлиги ва улар хулқ-атворини белгиловчи механизмларнинг ўзига хослиги туфайли бўлса керак, ижтимоий психологияда олимлар кўпинча кичик гуруҳларда иш олиб боришни афзал кўрадилар. Лекин катта кишилар уюшмасининг психологиясини билиш жуда катта тарбиявий ва сиёсий-мафкуравий аҳамиятга эга. Бу соҳадаги тадқиқотларнинг камлиги бир томондан, айтиб ўтилганидек кўпчиликни қамраб олишда қийинчиликлар бўлса, иккинчи томондан, катта гуруҳлар психологиясини ўрганишга қаратилган методик ишлар заҳирасининг камлигидир. Масалан, ишчилар ёки зиёлилар синфи психологияси ўрганилиши керак дейлик, аввало ўша ишчиларнинг сони кўп, қолаверса, ишчиларнинг ўзи турли ишлаб чиқариш шароитларида ишлаётган, турли иқлим шароитларида яшаётган турли миллатга мансуб кишилардир. Уларнинг барчасини қамраб оладиган ягона ишончли усулни топиш масаласи жуда жиддий муаммо бўлганлиги учун ҳам ҳар бир катта гуруҳга тааллуқли бўлган асосий, йетакчи сифатни топиш ва шу асосда унинг психологиясини ўрганиш ҳозирча ижтимоий-психологиядаги асосий методологик ёълланма бўлиб келмоқда. қолаверса, катта гуруҳлар жамиятнинг тарихий тараққиёти мобайнида шаклланган гуруҳлар бўлгани учун ҳам ҳар қандай гуруҳни ўрганишдан олдин, хоҳ бу синфлар бўлсин, хоҳ миллатлар ёки халқлар психологияси бўлсин, унинг ҳаёт тарзи, унга хос бўлган одатлар, удумлар, анъаналар ўрганилади. Ижтимоий-психологик маънода, ҳаёт тарзини ўрганиш деганда, у ёки бу гуруҳга тааллуқли бўлган кишилар ўртасида амалга ошириладиган мулоқот типлари, ўзаро муносабатларда устун бўлган психологик омиллар, қизиқишлар, қадриятлар, эҳтиёжлар ва бошқалар назарда тутилади. Ана шуларнинг умумийлиги туфайли ҳар бир шахсда, яъни у ёки бу катта гуруҳга мансуб бўлган шахсда типик хислатлар шаклланади. Масалан, 90-йиллар ёшларига хос бўлган типик сифатлар ана шу ёшлар ўртасида кенг тарқалган урф-одатлар, мода, сўзлашиш хусусиятлари, қадриятлар, қизиқишлар ва ҳоказолар туфайли шаклланади. Шунинг учун ҳам 20 ёшли кишининг психологиясини тўлиқ равишда ўрганиш учун ундаги билиш жараёнларининг ўзига хослиги, шахси, характери ва бошқа индивидуал-психологик хусусиятларидан ташқари, яна унга ўхшаш ёшларда устун бўлган психологик хислатларнинг қанчалик намоён бўлишини, у мансуб бўлган ва асосан вақтини ўтказадиган гуруҳлар психологиясини, миллий сифатларини ҳам назарда тутиш ва уларни ўрганиш зарур. Бу дегани, ҳар бир шахс онгида унинг якка, алоҳида орттирган шахсий тажрибасига алокадор психологик тизимлардан ташқари, унинг қайси миллатга, элат, синфга мансублигидан сингдирилган психологик тизимлар ҳам мавжуддир ва уни илмий тадқиқотчи инкор этмаслиги керак

Етник гуруҳлар психологияси

Ижтимоий психологияда катта гуруҳлар ичида этник гуруҳлар психологияси, яъни этнопсихология бўйича кўпроқ тадқиқотлар ўтказилди. Айниқса, ҳозирги даврда ҳар бир жумҳуриятлар алоҳида, мустақил давлат мавқйеини олган, лекин бошқа томондан қараганда, ҳамдўстлик мамлакатлари иттифоқи шароитида миллатлар ўртасида муттасил алоқалар мавжудлигидан келиб чиқиб, миллий психология масалалари кун тартибида аввалгидан ҳам долзарб масала сифатида қўйилмоқда. Шунинг учун ҳам катта гуруҳлар ичида миллий гуруҳларга кўпроқ эътибор беришни лозим топдик. Бундай эътиборнинг яна бир боиси – Ўзбекистонда бу соҳада айрим тадқиқотларнинг ўтказилганлиги, лекин улар кўп ҳолларда миллий психология даражасига олиб чиқилмаганлигидандир.

Етнопсихология – бу психологиянинг шундай тармоғики, у айрим олинган миллатлар психологиясидан ташқари, турли халқлар психологиясини, кичик миллий гуруҳларни ҳам ўрганади. Маълумки, бу борадаги биринчи илмий тадқиқотлар В. Вундт томонидан олиб борилган  эди. Унинг тадқиқотларидаги “ъхалқ” тушунчаси аслида этник уюшма маъносида тушунтирилган эди. Унинг фикрича, этник гуруҳлар психологиясини ўрганиш учун уларнинг тилини, одатларини ва ана шу халқларда кенг тарқалган афсоналар ва бошқа онг тизимларини ўрганиш керак. А.Р. Лурия эса Ўзбекистон худудидаги яшайдиган халқларнинг психологиясини ўрганди. Унинг асосий мақсади миллий психологик хусусиятларни ўрганишда тарихий принсипга таяниш лозимлигини исботлаш ҳамда миллий психологиянинг ҳаёт тарзига, шахснинг жамиятда кишилар муносабатлари тизимида тутган ўрнига бевосита боғликлигини исбот этиш эди ва бу тадқиқотда биринчи марта миллий психологияни ўрганишга ёрдам берувчи методлар ва методологик принсиплар синаб кўрилди.

Охирги йилларда чет эл ва собиқ Иттифоқ олимларининг тадқиқотларини умумлаштириб, этнопсихологик ишларга ягона илмий ёндашувни топиш ҳаракатлари сезилмокда. Бу соҳада машҳур рус этнографи ва психологи Ю.Бромлей олиб борган ишлар, унинг лабораториясида тўпланган маълумотлар мисол бўлиши мумкин. Ю.Бромлей этник гуруҳлар психологиясида икки томонни ажратиб беради:

Психик асос – этник характер, темперамент, миллий анъаналар ва одатлардан иборат барқарор қисм;

Ҳиссий соҳа – этник ёки миллий ҳис-кечинмаларини ўз ичига олган динамик қисм. Лекин тадқиқотчилар нима учундир, миллий психология масалалари билан шуғулланишганда, миллий қирралар ёки сифатларни аниқлаш билан шуғулланадилар-да, у ёки бу миллатларгагина хос бўлган қирраларни топишга уринадилар, лекин фан-техника ривожланган, миллатлар уйғунлиги, миллатларнинг доимий ўзаро ҳамкорлиги ва мулоқоти шароитида, аралаш никоҳлар кенг тарқалган шароитда фақат у ёки бу миллатга хос бўлган қирралар ҳақида гапириш жуда қийин. Масалан, ўзбеклар ўртасида ўтказилган кичик тадқиқот натижасида шу нарса маълум бўлдики, гўёки меҳмондўстлик камтарлик, самимийлик каби ижобий сифатлар ўзбек халқигагина хос эмиш. Тўғри, бу сифатлар албатта, ўзбекларда бор. Лекин, айнан шу сифатлар бошқа миллатлар вакилларида ёъқ дейишга ҳаққимиз ёъқ. Худди ҳар бир шахс онгида турлича стереотиплар, яъни ўрнашиб қолган образлар бўлганидек ҳар бир оила, яқин ошна-оғайнилар ва ўзига ўхшаш шахслар билан мулоқот жараёнида у ёки бу миллат вакилида ҳам ўз миллатига хос бўлган сифатлар ҳақида стереотиплар пайдо бўлиб, улар онгида ўрнашиб боради. Бундай стереотиплар ўз миллатига ва бошқа халқларга нисбатан бўлиб, бошқалар ҳақидаги тасаввурлар анча содда, юзаки, мазмунан тор бўлади. Шундай тасаввурлар асосида бошқа миллатларга нисбатан ёқтириш (симпатия) ёки ёқтирмаслик (антипатия) ва бефарқлик муносабатлари шаклланади. Ўз миллати ҳақидаги тасаввур ва стереотиплар эса миллий “етносентризм” ҳиссини шакллантирадики, шу ҳис туфайли шу миллий гуруҳ вакилларида бошқа миллатларга нисбатан иррасионал муносабатлар пайдо бўлиши, бу эса миллий антогонизм ва миллий адоватларни келтириб чиқариши мумкин. Бу борада, ижтимоий психологлар ва мафкурачилар олдида турган муаммолардан бири миллат вакилларида миллий ғурурнинг қай даражада бўлишини аниқлаш муаммоси туради. Чунки кўпинча миллий ғурур туфайли айрим шахсларда бошқа миллатларни менсимаслик, улардаги ғурур ёки миллий ҳисларни тан олмаслик ҳоллари кузатилмоқда. Умуман, бизнинг фикримизча, миллий адоватлар асосида ётган этносентризм ва миллий ғурурнинг салбий кўринишлари бошқа миллатларнинг тарихини, уларнинг анъаналарини, тили ва ҳоказоларини билмасликдан келиб чиқади. Миллий психология бўйича ўтказилиши лозим бўлган тадқиқотларнинг мақсадларидан бири ҳам бошқа миллатлар психологиясини билиб, уни бошқа миллатларга йетказиш туфайли, ҳар бир миллат вакилига ҳурмат-иззат ҳиссини кучайтиришдир. Чунки ўзини ҳурмат қилмаган одам бошқани ҳурмат қилмайди, бунинг учун эса ўз психологиясини ҳам, ўзгалар психологиясини ҳам билиши керак. Шундагина шахслараро зиддиятларга барҳам берилиши мумкин. Бу нарса миллатлар психологиясига ҳам хосдир. Яъни фан жамиятга шундай этнографик ва этнопсихологик маълумотлар мажмуини яратиб бериши лозимки, ундаги маълумотлар асосида катта гуруҳ ҳисобланган миллатлар психологиясини ҳам бошқариш мумкин бўлсин.

Кичик гуруҳлар психологияси

Кичик гуруҳлар муаммоси ижтимоий психологияда энг яхши ишланган ва кўплаб илмий тадқиқотлар ўтказилган обйектлардандир. Бу муаммони тадқиқ этишда олимлар ўз олдига шундай масалани қўйганлар, яъни, индивид якка ҳолда яхши ишлайдимн ёки гуруҳда яхшироқ самара берадими, бошқа одамларнинг ёнида бўлиши унинг фаолиятига қандай таъсир кўрсатади. Шуни таъкидлаш лозимки, бундай шароитларда индивидларнинг ўзаро ҳамкорлиги эмас, балки уларнинг бир вақтда бир йерда бирга бўлганлиги фактининг таъсири ўрганилди. Олинган маълумотлар шуни кўрсатдики, бошқалар билан ҳамкорликда бўлган индивид фаолиятининг тезлиги ошади. лекин ҳаракатлар сифати анча пасайиши аниқланди. Бундай маълумотлар америкалик Н.Триплетт, немис олимлари А.Майер, В.Мёде, рус олими В.Бехтерев ва бошқаларнинг тадқиқотларида ҳам қайд этилди. Бу психологик ҳодиса ижтимоий психологияда ижтимоий фасилитасия номини олди, унинг моҳияти шундан иборат эдики, индивиднинг фаолият маҳсулларига унинг ёнида бўлган бошқа индивидларнинг бевосита таъсири бўлиб бу таъсир аввало сенсор кучайишлар ҳамда иш-ҳаракатларнинг, фикрлашларнинг тезлигида намоён бўлади Лекин айрим экспериментларда тескари эффект ҳам кузатилди, яъни бошқалар таъсирида индивид реаксияларидаги тормозланиш фаолиятининг сусайиши ҳолатлари; бу нарса фанда ингибисия деб аталади.

Кичик гуруҳларга хос қонуниятлар

Биринчидан, кичик гуруҳларнинг ҳажми, уни ташкил этувчи шахслар сони хусусида шундай фикрга келиндики, кичик гуруҳ “диада” икки кишидан тортиб, то мактаб шароитида 30-40 кишигача деб қабул қилинди. Икки кишилик гуруҳ дейилганда, аввало оила – янги шаклланган оила кўпроқ назарда тутилади. Лекин самарали ўзаро таъсир назарда тутилганда 7-2 киши кўзланади. Бундай гуруҳ турли ижтимоий психологик тадқиқотлар учун ҳам, ижтимоий-психологик тренинглар ўтказиш учун ҳам қулай ҳисобланади.

Иккинчидан, гуруҳнинг ўлчами қанчалик катта бўлса, унинг алоҳида олинган шахслар учун қадрсизланиб бориш хавфи кучаяди. Яъни, шахснинг кўпчиликдан иборат гуруҳдан ўзини тортиш ва унинг нормаларини бузишга мойиллига ортиб боради.

Учинчидан, гуруҳнинг ҳажми кичиклашиб борган сари шахслараро ўзаро муносабатлар таранглашиб боради. Чунки, шахсларнинг бир-бирлари олдида масъулиятларининг ошиши ва яқиндан билишлари, уларнинг ўртасидаги алоқаларда доимо аниқлик бўлишини талаб қилади. Муносабатлардаги ҳар қандай дисбаланслар, яъни номутаносибликлар очиқ ҳолдаги зиддиятларни келтириб чиқаради.

Тўртинчидан, агар гуруҳ аъзоларининг сони тоқ бўлса, улар ўртасидаги ўзаро муносабатлар жуфт бўлган ҳолдагидан анча яхши бўлади. Шундан бўлса керак, бошқарув психологиясида одамларни бирор нимага сайлашда ва умуман расмий танловларда гуруҳдаги одамлар сони тоқ қилиб олинади.

Бешинчидан, шахснинг гуруҳ тазъйиқига берилиши ва бўйсуниши ҳам гуруҳ аъзоларининг сонига боғлиқ. Гуруҳ сони 4-5 киши бўлгунга қадар, унинг таъсири кучайиб боради, лекин ундан ортиб кетгач, таъсирчанлик камайиб боради. Масалан, кўчада содир бўлган бахтсиз ҳодисанинг гувоҳлари сони ортиб борган сари, жабрланганга ёрдам беришга интилиш, масулият ҳисси пасайиб боради.

Бу қонуниятларни билиш эса, ўз навбатида табиий гуруҳларни бошқариш ишини анча йенгиллаштиради.

Кичик гуруҳларнинг классификасияси

Р.С.Немов кичик ижтимоий гуруҳларнинг қуйидаги классификасиясини таклиф этган (50-расм).

Тарихан кичик гуруҳларни расмий ва норасмий турларга бўлиш қабул қилинган. Бундай бўлинишни америкалик олим Э. Меё таклиф этган эди. Унинг фикрича, расмий гуруҳлар бир аъзоларнинг расмий ролларга эга эканлиги, улар мавқйеининг ва гуруҳда тутган ўрнининг аниқлиги билан характерланади. Бундай гуруҳларда муносабатлар асосан “вертикал” тарзда рўй бериб, гуруҳнинг бир ёки бир неча аъзосида “ҳокимият” бўлганлиги учун ҳам, улар бошқаларни бошқариш, уларга буйруқ, расмий кўрсатмалар бериш ҳуқуқига эга бўладилар. Расмий гуруҳга мисол қилиб ҳар қандай биргаликдаги фаолият мақсадлари асосида шаклланган жамоаларни – ишлаб чиқариш бригадаси, талабалар гуруҳи, синф ўқувчилари, педагогик жамоа ва бошқаларни олиш мумкин.

Расмий гуруҳлардан фарқли ўлароқ норасмий гуруҳлар ҳам мавжуд бўладики, улар асосан стихияли тарзда, аниқ мақсадсиз таркиб топади ва уларда аъзоларнинг аниқ мавқйелари, роллари олдиндан белгиланган бўлмайди. Кўпинча норасмий гуруҳ расмий гуруҳ таркибида ташкил топади ва уларни бошқариш ҳам олдиндан белгиланган бўлмай, одамлар ичидан у ёки бу шахсий сифатлари туфайли ажралиб чиқкан аъзолар норасмий раҳбарлик ролини бажаришлари мумкин.

50-расм. Р.С.Немов бўйича кичик ижтимоий гуруҳларнинг классификасияси

Кичик гуруҳлардаги динамик жараёнлар

Маълумки, гуруҳда тўпланган кишилар ўртасида доимий мулоқот ва муносабатлар мавжуд бўладики, уларнинг мазмуни ва ёъналишига кўра, ўзига хос ижтимоий-психологик муҳит шаклланади. Бу муҳит гуруҳнинг тараққиётини ҳам, ундаги турли жараёнларни ҳам белгилайди. Гуруҳнинг динамик жараёнлари деганда аввало унинг шаклланиш жараёни, лидерлик ва гуруҳда турли қарорларни қабул қилиш жараёни, гуруҳнинг ҳар бир шахсга таъсири кабилар тушунилади. 

Гуруҳнинг шаклланиши, унинг пайдо бўлиши ҳақида гапириладиган бўлса, аввало шуни таъкидлаш лозимки, гуруҳ жамият эҳтиёжлари ва ижтимоий талаблар асосида пайдо бўлади. Масалан, синф жамоаси доимо болаларнинг ривожланиши ва уларнинг мактабларда таълим олишлари кераклиги учун, талабалар гуруҳи ҳам шунга ўхшаш олий маълумотли шахслар керак бўлганлиги учун пайдо бўлади ва ҳоказо. Лекин бу масаланинг ижтимоий томони. Унинг соф психологик томони ҳам борки, у одамларнинг нима учун жамоаларда ишлаши, одамлар ичида бўлиши билан боғлиқ. Чунки ҳар бир нормал инсонда мулоқотга бўлган эҳтиёж ҳамда турли ҳаётий вазиятларда ўзини ижтимоий ҳимояда сезиш эҳтиёжи борки, бу нарса турли кичик жамоаларда уларнинг бўлишини тақозо қилади. Лекин гуруҳга аъзо бўлиш билан биргаликда ҳар бир индивид қатор гуруҳий жараёнларнинг гувоҳи бўлади.

Ҳар бир гуруҳ ўзига хос психологик тизимга ҳам эга. Уни ташкил этувчи элементлар нисбатан барқарор бўлиб, улар гуруҳ аъзолари хулқ-атворини мувофиқлаштириб туради. Аввало гуруҳнинг миссиясини ажратиш керак. Миссия – одамларни жамоа меҳнати атрофида уюштириб, бирлаштирувчи психологик элементдир. Масалан, барча талабаларнинг мақсади – ўқиш, профессоинал малака орттириб, мутахссис бўлиб йетишиш.

Гуруҳнинг автономлиги даражаси ҳам маълум аҳамиятга эга омил, чунки ҳар бир аъзо умумий мақсад асосида бирлашган бўлса ҳам, уларнинг ҳар бирининг ўз бурч ва вазифалари бор ва шу нуқтаи назардан ҳар одам ўз имкониятларини ўзича ишга солиб, ўзаро муносабатларга сабаб бўлади.

Гуруҳнинг психологик тизимга таъсир этувчи омилларга яна уларнинг жинсий, ёш жиҳатдан, маълумоти ва малакаси нуқтаи назаридан фарқ қилувчи, уйғунликни ташкил этувчи омиллар ҳам киради.

Гуруҳнинг уюшганлиги ҳам динамик кўрсатгичлардан бўлиб, шу нуқтаи назардан ҳар бир гуруҳ бир-биридан фарқ қилади. Масалан, одамлар ҳамкорликда бажараётган ишнинг қизиқарли ва ҳамма учун манфаатли эканлиги, гуруҳ нормаларининг аъзолар томонидан умуман олганда қабул қилиниши, қадриятлар тизимини тасаввур қилишдаги фикрлар мослиги уюшқоқликнинг мезонларидир.

Гуруҳнинг тизими яна унинг катта-кичиклигига ҳам боғлиқ. Масалан, 5-10 кишидан иборат гуруҳдаги муносабатлар яхшироқ, уйғунроқ ва фаолият самаралироқ ҳисобланади. Чунки бундай гуруҳларда норасмий мулоқот учун маъқул шароит мавжуд бўлади. Бундай гуруҳларда «гуруҳбозлик» деган иллат ҳам бўлмайди. Гуруҳнинг ҳажми ортиб борган сари уларда расмиятчилик, расмий юзаки муносабатлар кўпаяди ва бу одамлар ўртасидаги  инсоний муносабатларда ўз аксини топади.

Гуруҳлардаги лидерлик ва умумий қарорларга келиш ҳам динамик жараёнларга киради.

13.3. Гуруҳ ва шахс: психологик ўзаро мослик

Гуруҳ ҳаёти ва ундаги аъзоларнинг ўзларини яхши ҳис қилишлари кўп жиҳатдан уларнинг ҳамкорликда ишлай олишлари ва бир-бирларига ижобий муносабатда бўла олишларига боғлиқ. Бу ҳодисани тушунтириш учун фанда психологик мослик тушунчаси мавжуд. Психологик мослик деганда, гуруҳ аъзолари сифатлари ва қарашларининг айнанлиги эмас, балки улар айрим сифатларининг мос келиши, қолганларининг керак бўлса, тафовут қилиши назарда тутилади. Мосликнинг мезони сифатида рус олими Н.Обозов қуйидагиларни ажратади:

Бундан ташқари, фанда асосан икки хил ўзаро мослик фарқланади: психофизиологик ва ижтимоий психологик. Биринчи ҳолатда фаолият жараёнида одамларнинг бир хил ва мос тарзда ҳаракат қила олишлари, реаксиялар мослиги, иш ритми ва тезлигидаги уйғунликлар назарда тутилса, иккинчисида ижтимоий хулқдаги мослик - установкалар бирлиги, эҳтиёж ва қизиқишлар, қарашлардаги монандлик, ёъналишлар бирлиги назарда тутилади. Биринчи хил мослик кўпроқ конвейер усулида ишланадиган саноат корхоналари ходимларида самарали бўлса, бу олийгоҳ ўқитувчилари, ижодий касб эгаларида иложи ёъқ ва бўлиши мумкин эмас, уларда кўпроқ ижтимоий психологик мосликнинг аҳамияти каттадир.

51-расм. Н.Обозов томонидан таклиф этилган шахслараро мослик мезонлари классификасияси

Ўтказилган тадқиқотлар психологик мосликнинг кўплаб қирралари бўлиши мумкинлигини исбот қилди. Асосан шуни унутмаслик керакки, қайси фаолият ва унинг мақсади одамларни бирлаштирган бўлса, ўша мақсадни идрок қилиш ва биргаликда англаш истагида уйғунликнинг бўлиши катта тарбиявий аҳамиятга эга бўлади.

Гуруҳий қарорлар қабул қилиш: ўзаро мослик ва ўзаро таъсир масаласи

Гуруҳда одамларнинг бир-бирларини ёқтиришлари ёки аксинча, инкор қилишлари кўпинча турли хил қарорлар қабул қилиш жараёнида рўй беради. Гуруҳий қарорлар қабул қилиш индивидуал қарорлар қабул қилиш жараёнидан тубдан фарқ қилмайди. Иккаласида ҳам аввал муаммо аниқланади, маълумотлар тўпланади, бир нечта таклифлар илгари сурилади ва ниҳоят, энг маъқули қабул қилинади. Лекин гуруҳда бу жараён психологик нуқтаи назардан бироз бошқачароқ кечади ва низолар кўпинча айнан шу жараён билан боғлиқ бўлади.

Америкалик психолог Т. Митчеллнинг фикрича, ўзаро таъсир гуруҳ шароитида қуйидаги омиллар воситасида рўй беради:

 
айрим аъзолар бошқаларига нисбатан кўпроқ гапиришга мойил бўладилар;

 
юқорироқ мавқйега эга бўлган шахслар қарорлар чиқариш жараёнида ҳам бошқаларга тайзиқ ўтказишади;

 
гуруҳда асосий вақт ўзаро фикрлардаги келишмовчиликларнинг олдини олишга кетиб қолади;

 
гуруҳда айрим одамлар таъсирида асосий мақсаддан четлаш ва мақсадга номувофиқ қарорлар қабул қилиш холлари кузатилади;

 
барча аъзолар ўзлари сезмаган ҳолда кўпчилик фикрига (конформлилик) берилишлари ва гуруҳ таъсирига тушиб қоладилар. Шунинг учун ҳам баъзан мажлисни олиб борувчи раис кун тартибини эълон қилган бўлса-да, ундан чалғиб кетиши ва ўринсиз қарорлар қабул қилиши мумкин.

Лекин гуруҳвий қарорлар қабул қилиш жараёнининг энг катта ижобий томони шундаки, унда кўплаб фикрлар туғилади ва ўртага ташланади. Бу фикрлар шундай шароит яратадики, охир-оқибат алоҳида индивидуал фикрлардан бироз бўлса-да, фарқ қиладиган оригинал янги фикр пайдо бўлади. Шунинг учун ҳам раҳбарлик санъати кўпчилик фикрига таянган ҳолда охирида энг маъқул қарорга кела олишдир. Лекин салбий томони шундаки, гуруҳий музокара ва қарорлар қабул қилиш жараёни баъзи аъзоларда лоқайдлик (“Менга нима, улар гапиришяпти-ку” каби), ташаббуссизлик (“Барибир меники қабул қилинмайди, гапирим нима қилдим?” каби) иллатларини ҳам пайдо қилиши мумкин. Бу ўша муҳитда айрим одамлар фикри доимо қўллаб-қувватланган, айрим одамларга эътибор, имтиёз берилган шароитларда раҳбарнинг айби билан рўй беради.

Хоффман ўз экспериментларида гуруҳий қарорлар қабул қилишга гуруҳнинг таркиби таъсир қилиш мумкинлигини исбот қилган. Унинг фикрича, яхши, сифатли, ижобий фикрлар ва қарорлар гуруҳ таркиби ҳар хил (гетероген таркиб) бўлган шароитларда унинг таркиби бир хил (гомоген) бўлгандан анча кўп ва сифатли бўлади. Гомоген гуруҳларда (масалан, тахминан бир хил ўзлаштирадиган талабалар гуруҳи) қарорлар қабул қилиш мобайнида конфликтларнинг кам бўлиши ва қарорлар тезда қабул қилиниши аниқланган.

Ҳар қандай қарорлар қабул қилиш жараёни психологик жиҳатдан таваккалчиликка асосланиши ҳам исботланган. Лекин таваккалчилик даражаси гуруҳ шароитида индивидуал ҳолатдагидан анча паст бўлар экан. Ўртача гуруҳ аъзосининг бу ўриндаги фикри: “Таваккал шу гапни айтайчи, номаъқул бўлса, гуруҳ борку, улар маъқуллашган-ку?”. Демак, гуруҳ шароитида қабул қилинган ҳар қандай қарор моҳиятан ижтимоий характерли бўлиб, унинг тўғри ва фойдали, натижали бўлишида раҳбарнинг – бошловчининг роли катта бўлади.

Гуруҳдаги психологик муҳит ва уни ўрганиш

Гуруҳ ва жамоалар тўғрисида гап кетганда, кўпинча унинг “маънавий муҳити”, “психологик муҳити” деган иборалар ишлатилади. Чунки бу нарса ўша йердаги ишнинг яхшилиги, фаолиятнинг самараси билан боғланади. Ижтимоий психологик муҳит деганда, биз ўша гуруҳнинг аъзолари фикрлари, ҳиссиётлари, дунёқараши, установкалар ва ўзаро муносабатларидан иборат бўлган эмосионал-интеллетуал ҳолатни тушунамиз. Бу ўриндаги асосий омил – бу аъзоларнинг ўзаро муносабатларидир. Маълумки, ўзаро муносабатлар иш юзасидан, фаолият мақсадлари ва мазмуни билан ҳамда бевосита бир-бирларини ёқтириш-ёқтирмасликка асосланган инсоний эмосионал ҳиссиётлар кўринишида бўлиши мумкин. Профессионал фаолиятни бажариш жараёнида табиий биринчи типли муносабатлар устивор бўлиб, иккинчиларининг характери биринчисидан келиб чиқади. Дўстлар тўпланган даврадаги муҳит эса аксинча, бевосита симпатияларга таянади.

Ижтимоий психологияда ана шундай психологик муҳитни экспериментал тарзда ўрганишга катта эътибор берилади. Энг кенг тарқалган усуллардан бири сосиометрия бўлиб, унинг асосчиси америкалик олим Жон Морено ҳисобланади. Сосиометрия лотинча “со сиетас” – жамият, ва “метрео” – ўлчайман сўзларидан олинган бўлиб, гуруҳдаги шахслараро муносабатларни ўлчашга қаратилган техникадир. Назарий сосиометрия, унинг муаллифи фикрича, жамиятдаги барча низолар, муаммоларни йечишнинг усулларидан бири – инсонлар ўртасидаги муносабатларни ўрганиш ва шунга кўра, жамиятда ўзгаришларни амалга ошириш керак, деган ғояга асосланади. Амалда эса ҳар бир жамоаларда махсус сосиометрик сўровлар ўтказилади ва унинг натижалари ташкилий жараёнларда инобатга олинади.

Лекин охирги пайтларда сосиометрияга қарашлар бироз ўзгарган, унинг юзлаб модификасиялари, турлари ишлаб чиқилди. Аҳамиятлиси шуки, уни ҳақиқатдан ҳам гуруҳдаги маънавий-психологик муҳитга таъсир этувчи эмосионал муносабатларни аниқлашда мутахассис томонидан ишлатиш мумкин. Бунда ҳар бир гуруҳ аъзоси танлов шароитига солинади, яъни у ёки бу шароитда, вазиятда ёки фаолиятни бажаришда ўзига ёққан (ёқмаган ҳам) шеригини гуруҳдошлари орасидан танлаши керак. Масалан, олийгоҳ талабаларига “Ким билан бирга дарс тайёрлашни хоҳлардинг?”, “Ким билан келажакда машҳур фирмада ёнма-ён туриб ишлашни истардинг?”, “Хорижга ўқишга юборишса, гуруҳдошларингдан кимлар сизга шерик бўлишини истайсан?”; меҳнат жамоаларида эса, “Бошлиқ томонидан берилган муҳим топшириқни икки киши бажариши керак бўлса, шерикликка кимни олган бўлардингиз?” каби мазмундаги саволлар билан мурожаат қилинади. Сўров аноним бўлиб, ҳар бир иштирокчи 3-5 тагача танлаш ҳуқуқига эга бўлади. Натижалар жадвалга солиниб, қайта ишланади ва ҳаттоки, график тарзида чизилади.

13.4 Асосий тушунча ва атамалар

Шахс; гуруҳ; референт гуруҳ; норматив гуруҳлар; қиёслаш гуруҳлари; негатив гуруҳлар; гуруҳлар ўлчами; катта гуруҳлар; этник гуруҳлар; кичик гуруҳлар; кичик гуруҳлар классификасияси; динамик жараёнлар; психологик ўзаро мослик; шахслараро мослик мезонлари; гуруҳий қарорлар қабул қилиш; ўзаро таъсир масаласи; психологик муҳит.

13.5. Резюме

Шундай қилиб, гуруҳни алоҳида шахслар ташкил этади ва ташкил топган ҳар бир гуруҳ психологияси уни ташкил этувчи алоҳида шахслар психологиясидан тубдан фарқ қилиб, ўзига хос қонуниятларга бўйсунади. Шу боис, айни шу қонуниятларни билиш турли типли гуруҳларни бошқариш ва гуруҳни ташкил этувчиларни тарбиялашнинг асосий мезони сифатида гавдаланади. Шунинг учун ҳам, гуруҳлар муаммоси, яъни катта ёки кичик гуруҳларни ўрганиш ва гуруҳларнинг шаклланишига оид илмий хулосалар чиқариш психология фанининг ижтимоий психология соҳасини долзарб муаммолардан бири сифатида қолаверади.

13.6. Ўз-ўзини назорат ва муҳокама қилиш учун саволлар

1.
Шахс учун референт бўлган гуруҳ ҳақида нималарни биласиз?

2.
Референт гуруҳларнинг қандай турлари мавжуд?

3.
Фанда нима учун гуруҳлар ҳамкорлик даражасига кўра турларга тафовутланади?

4.
Гуруҳлар таркибидаги одамлар сонига кўра қандай гуруҳларга бўлинади?

5.
Катта ижтимоий гуруҳлар психологияси қандай муаммолар доирасида ўрганилади?

6.
Етнопсихология нима?

7.
Кичик гуруҳлар нима ва уларга хос қандай қонуниятлар бор?

8.
Р.С.Немов кичик ижтимоий гуруҳларни қандай классификасиялаган?

9.
Кичик гуруҳларга хос динамик жараёнлар хусусида нималарни айта оласиз?

10.
Фанда асосан неча хил ўзаро мослик фарқланади?

ХИВ Боб

СҲАХС ГЕНДЕР ТАДқИқОТЛАР ОБЙЕКТИ...

Бобнинг қисқача мазмуни

Ижтимоий психологияда гендер муаммолари. Гендер тушунчаси. Патернализм тамойиллари. Лидерликнинг эркаклар ва аёл ўртасида бўлиниши. Жон Уилямс ва Дебра Бестларнинг 14 хил миллат вакиллари ўртасида ўтказган сўровлари. Аёлларнинг эмансипасияси даражаси. Аёл хулқ-атворининг жамият миқёсида ўзгариши. Гендер муносабатлари ва роллар тақсимоти. Республика “Оила” илмий-амалий Марказида ўтказилган тадқиқотлар натижалари.

Раҳбарлик ва гендер тафовут. Тобелик ва эмосионал боғлиқлик сифатлари. Раҳбарлик ва гендер тафовутлар хусусидаги В.Каримова, |.Шоумаров, О.Шамийеваларнинг қарашлари.

Лидерлик ва суперлидерлик. Линда Жуеллнинг лидерлик масаласига ёндошуви. “Суперлидер” тушунчаси. Оддий раҳбар ёки лидернинг суперлидерга айланиш босқичлари.

Саломатлик – ижтимоий-психологик муаммо сифатида. Саломатлик психологияси. Депрессия. Депрессив тафаккур. Ижтимоий-психологик тренинг тамойиллари. Ижтимоий-психологик тренинг. Амалий мулоқот тренинги. Гуруҳий мунозаралар ва ролли ўйинлар.

14.1. Ижтимоий психологияда гендер муаммолари

Ижтимоий психология ҳаёт сирларини ўзининг илмий услублари воситасида очишда жинслараро муносабатларга алоҳида эътиборни қаратади. Охирги йилларда ушбу ҳодисаларни тушунтириш учун гендер ва гендер муносабатлари терминлари ишлатилиши урф бўлди.

Гендер – психологик нуқтаи назардан шундай тушунчаки, унинг ёрдамида одамлар “еркак ва аёл” тушунчаларининг моҳиятини ёритади. Маълумки, “жинс” тушунчасининг ўзи биологик категория бўлгани учун ҳам ижтимоий психология эркак ва аёллар хислатларидаги тафовутларнинг биологик жиҳатдан боғлиқлигини асослашда бу терминни ишлатади. Охирги йилларда ўтказилган қатор тадқиқотлар шуни таъкидлайдики, аёллар жамиятдами, оиладами қайерда бўлмасин, у ёки бу фаолият тури билан машғул бўлганда, шу ижтимоий муҳитга, яъни шахслараро ҳамда ўзига нисбатан бўлаётган инсоний муносабатларга алоҳида эътибор беради ва айнан уларнинг мувофиқлаштирувчиси ролини бажаради. Шу боисдан бўлса керак, оилавий ҳаётнинг илк босқичларида қайси миллатда бўлмасин, шахслараро муносабатларнинг тиғизлиги даражаси кам бўлгани учун эркаклар асосан лидерлик позисиясида бўлишади. Бу ҳолатни айниқса, бизнинг ўзбек оилаларига, Шарқ менталитетига хос дейиш мукин. Лекин оилада болалар сони ва айниқса, оила келинлар ёки куёвлар ҳамда неваралар ҳисобига ортган сари она-аёл ўз позисиясини мустаҳкамлаб бораверади. Яъни, кексалик даврига келиб, гендер муносабатлардаги тарози палласи тенглашади, ҳаттоки, кўп ҳолларда аёллар фойдасига ҳал бўлади. Демак, аёлларнинг шахслараро ўзаро муносабатларни бошқариш, бу тизимда ўз ўрнини топа олиш маҳоратидан, қобилиятидан жамият ўринли фойдаланиши керак.

Аёлнинг оила ва жамиятдаги лидерлиги масаласи анъанавий тасаввурлардаги патернализм тамойилларига зид бўлса-да, кузатишлар, ёшлар ва аёллар ўртасида ўтказилган сўровларда бу ҳодисага нисбатан янгича ёндашув шакланаётганлигидан дарак бермоқда. Шуниси қизиқки, аёлларнинг ўзлари оилада лидерликка сўзда даъво қилмаган ҳолда, амалда аслида айнан шу мавқйега интилмоқдаларки, бу оилавий муносабатлар тизимида болаларнинг бу жараённи идрок қилишига баъзан салбий, баъзан ижобий таъсирини кўрсатмоқда. Лидерликнинг эркаклар ва аёл ўртасида бу тарзда бўлиниши ва ундан келиб чиқаётган салбий ижтимоий-психологик оқибатларнинг обйектив ҳамда субйектив сабаблари бор, албатта.

Гендер муаммоларига бағишлаб ўтказилган кўплаб тадқиқотлардан шу нарса маълум бўлдики, оила ва жамиятдаги гендер ролларининг тақсимоти халқнинг маданияти, маънавияти ва турмуш тарзидан келиб чиқаркан. Масалан, америкалик олимлар Жон Уилямс ва Дебра Бестларнинг 14 хил миллат вакиллари ўртасида ўтказган сўровлари маълумотларига кўра, Шарқий Осиё ва Марказий Осиё (Нигерия, Покистон ва б.қ.) миллатлари вакилларидан фарқли консерватив Йевропа вакиллари ўз маданий худудларида инсон бажарадиган ролларнинг кўплигидан келиб чиқиб, аёлларнинг ҳам бемалол ижтимоий фойдали меҳнатда банд бўлишлари ва бунга оилавий масъулиятлар халақит бермаслиги кераклигини эътироф этадилар. Ўтроқ халқлар ва аксарият йерда меҳнат қилиб, тирикчилик қиладиган миллатларнинг вакиллари (масалан, ўзбеклар ва бошқа Марказий Осиё халқлари) эркак ҳам, аёл ҳам ҳамма ишни билиши, оилада ҳамда жамиятда ўринлари тенг бўлишини ёқлайдилар. Чунки бу халқларда эр ва хотиннинг билимлари даражаси, савияси деярли бир хилдир. Умуман олганда маълумотлилик даражаси эркаклар ва аёлларнинг жамиятдаги мақомини белгиловчи асосий омилдир. Масалан, Россиядаги аёлларнинг эмансипасияси даражаси ўрганилганда, у йерда ўқитувчи-зиёлилар ва врачларнинг аксарияти аёллар эканлиги аниқланган. Америка ёки Жанубий Корея бу борада улардан анча орқадалиги ҳам факт ҳисобланади. Агар бизнинг юртимизда ҳам аёлларнинг деярли 100% саводлилиги, олий маълумотлиларнинг деярли тенг ярми хотин-қизлар эканлиги, бошқарув тизими, соғлиқни сақлаш ва маданият соҳаларида аёлларнинг улуши йил сари ошиб бораётганлигини инобатга олсак, анъанвийликдан чекиниб бораётганлигимизнинг сабабларини билишимиз мумкин.

Ижтимоий тараққиёт манфаатлари нуқтаи назаридан олинганда, эркаклар ва аёлларнинг жамиятдаги гендер ўрни масаласи барча ижтимоий-сиёсий тузимларда ҳам ўзига хос аҳамиятга эга муаммо сифатида қаралиб келинган. Лекин бевосита хотин-қизларнинг жамиятда тутган ўрнига у ёки бу жинс вакиллари томонидан берилган баҳо турли шароитларда ўз кўринишини ўзгартириб бораётган ҳодисадир. Масалан, 1938 йилда Америка қўшма Штатларида Геллап ташкилоти томонидан ўтказилган сўровларда ҳар беш кишидан биттаси турмуш қурган, лекин бизнес ёки бошқарув соҳасида ишлайдиган аёлларни маъқуллаб овоз берган бўлсалар, 1993 йилга келиб бу кўрсатгич 86%га йетди. Шундай бўлса-да, ҳатто, ёшларнинг иккидан уч қисми идеал оила деганда “еркак киши ишлаб пул топиб келадиган, аёл эса уйда бола тарбиялаб ўтирадиган” ҳолатни қайд этганлар. Фикрнинг бундай тарзда ўзгаришининг обйектив сабаблари бор. Бу ҳолат биринчидан, аёл хулқ-атворининг жамият миқёсида ўзгариши ва иккинчи томондан, жамиятнинг аёл меҳнатига бўлган талаби ва эҳтиёжига боғлиқ. Шу боис ҳам Американинг ўзида 1960 йиллардан 1995 йилга бўлган давр оралиғида ижтимоий меҳнатда банд аёллар улуши учдан бир қисмдан учдан беш қисмгача ўзгарди (30% дан 60%гача). 1970 йил таҳлилига кўра, у йерларда ҳуқуқшунослик, врачлик ва дантистлик касбини эгаллаётган қизлар салмоғи ҳам йил сайин ошиб бормоқда.

Демократик ўзгаришлар Ўзбекистонда истиқомат қилаётган барча миллат ва элатларга мансуб бўлган фуқаролар, жумладан, хотин-қизлар онги ҳамда тафаккурида ҳам айрим ўзгаришларни келтириб чиқармоқда. Бу ўзгаришлар ўз навбатида уларнинг оила, маҳалла ва жамиятдаги мавқйеи ҳамда ижтимоий-психологик мақомида, гендер муносабатларида ўз аксини топмоқда.

Гендер муносабатлари ва роллар тақсимоти тизимида бугунги Ўзбекистон йигитлари ва қизларининг ўрни таҳлил қилинадиган бўлса, шуни алоҳида таъкидлаш лозимки, гендер роллари тўлиғича маданий муҳитга боғлиқлиги ва бу рол улар маълумотлилиги даражасига мос равишда ўзгараётганлигини кузатиш мумкин. Лекин ижтимоий фикр сўровларида ўзбек аёлларининг гендер муносабатларида тўлалигича эркаклар билан тенгликлари эътироф этилса-да, асли кўпчилик онгида аёл барибир ўша ўзининг анъанавий роллари доирасида тасаввур қилинади. Бу ҳолатнинг ҳам ижобий, ҳам салбий жиҳатлари мавжуд. Масалан, психолог олимларнинг олиб борган экспериментал кузатишларда шу нарса аниқланганки, гендер муносабатларининг характери, эркаклик ёки аёллик вазифаларининг қанчалик адекват тасаввур қилиниши, энг аввало, оила муҳитига, ундаги эркак ва хотин, ота ва онанинг ўз ролларини қандай бажаришлари ҳамда фарзанд тарбиясидаги улушлари салмоғига боғлиқдир.

Шуни алоҳида таъкидлаш керакки, гендер муносабатларининг тўғри бўлиши илк ёшликдан, яъни амалда ота-онанинг қиз ёки ўғил болага нисбатан тутган мавқйеларига бевосита боғлиқдир. Кузатишлар шуни кўрсатадики, оилада, айниқса, ўзбек оиласида ўғил болага эътибор ва унга ғамхўрлик кучлироқ экан. Ўртача харид қилиб олиб бериладиган ўйинчоқларнинг сони ўрганилганда, ўғил болага ўнта ўйинчоқ олинса, қиз болага тахминан олтита олинаркан, қолаверса, ўйинчоқларнинг сақланиш муддатлари ҳам ҳар хил экан, қиз болага олинган ўйинчоқлар кўпроқ муддатга хизмат қилса, ўғил боланики 1-2 ҳафтадан ошмас экан. Бу ҳолат:

 
биринчидан, турли жинс вакиллари психологиясидаги тафовутларни келтириб чиқарса;

 
иккинчидан, уларнинг маиший муаммоларга қарашларидаги фарқларни ҳам тақозо этади;

 
учинчидан, улар ақлий салоҳияти ошишидаги маълум ўзгаришларни келтириб чиқаради. Айнан шу сабаб, ўғил боладаги конструкторлик ва кашфиётчилик сифатларини ривожлантирса, қизлардаги буюмларга муносабат унда келажакда тадбиркорлик, саронжом-саришталик, тежамкорлик каби қатор яхши сифатларни тарбиялар экан.

Республика “Оила” илмий-амалий Марказида ўтказилган тадқиқотлардан шу нарса маълум бўлдики, гендер сифатларига оиланинг тўлиқ ёки нотўлиқлиги, муаммоли ёки тотувлиги ҳам бевосита таъсирини кўрсатади. Тадқиқотлар шуни кўрсатмоқдаки, муаммоли, ажралишган, нотўлиқ оилалардаги аёл-онанинг фарзандлари нигоҳидаги образи ижобий ва кўп ҳолатларда обрўли бўлиб, ёлғиз она тарбиялайдиган ўғил болада кўп ҳолларда андрогин ёки аралаш сифатлар, ёки феминин сифатлар намоён бўлиши эҳтимоли ортиқ экан. Ўғил боллаар орасида ўсган, отанинг абсолют авторитети бўлган оилада қизларда эса маскулин сифатлар андрогин сифатлар билан уйғунлашиб, уларда ҳам аёллик фазилатлари бўлмаганлигидан, оила қурганда, янги хонадонга келин бўлиб тушганда, қатор муаммоларга дуч келаркан. Демак, боладаги маскулин ёки феминин сифатларнинг тўғри тарбияланишида оиладаги катталарнинг роли, уларнинг авторитети йетакчи рол ўйнайди. Бу ҳолат ёш оилада лидерлик мақомининг тақсимотида ҳам ўз таъсирини кўрсатиб, айрим ҳолатларда оилавий низоларга сабаб бўлмоқда.

Ниҳоят, ёшлар онгида гендер тасаввурларнинг аниқ бўлиши жамиятнинг ижтимоий кутишлари ва ўзгаларнинг алоҳида жинс вакили – аёл ёки эркак шахси ва салоҳиятидан кутаётган жиҳатлари, у ёки бу ҳаётий вазиятларда намоён қила оладиган шахсий фазилатлари билан боғлаб изоҳлаш мумкин. Зеро, мамлакатимизда буюк ўзгаришлар рўй бераётган бир вақтда, оила, оналик ва болалаик масалалари давлатнинг доимий эътиборида бўлиб турган шароитда биз онадан-аёлдан кўп нарсалар кутяпмиз. Чунки айнан она–аёл қизми, ўғилми унда энг аввало бошдан инсонийлик уруғларини қалбига сочувчи, ҳақиқий иффат, маданият, ор-номус, инсоф ва диёнатни тарбияловчи шахсдир. Бу жараёнда унинг ўзининг шахсий фазилатлари йетакчи рол ўйнайди. Лекин аслида ҳаётда реал имкониятлар – обйектив ҳамда субйектив имкониятларга кўпинча зид бўлмоқда. Иккинчидан, аёлнинг аёллик ва оналик фазилатлари масаласида камчиликлар ва ёъл қўйилган хатолар бор. Бугун феминизасия ва маскулинизасия жараёнларини тўла илмий жиҳатдан ўрганиш ўта долзарб масала эканлигидан дарак бермоқда.

14.2. Раҳбарлик ва гендер тафовут

Анъанавий ёндошувга кўра, раҳбарлик ёки лидерлик масаласи эркаклар амалга оширадиган масъулият сифатида қаралади. Лекин эрамиздан аввалги ИВ асрда яшаган файласуфнинг шундай бир гапи бор: “Биз аёлларга пулларимизни, уй-рўзғоримизни, фарзандларимизни ишониб топширамиз. Нима учун уларга давлат бошқарувини ишонмаслигимиз керак?” Бу гапнинг тагида бир маъно борки, аёллар оиладан ташқари юмушларни бажаришда ҳам ўзларидаги қатор ижобий сифатларини намоён этадиларки, бу нарса айниқса, ХХ асрга келиб кўплаб илмий изланишларнинг предметига айланди.

Ўтказилган қатор тадқиқотларда гендер тафовутларининг лидерликни самарали ташкил этишдаги ўзига хослиги нима эканлигига эътибор қаратилди ва бунда асосан аёллар ва уларнинг шахсий сифатлари диққат маркази бўлди.

Аёлларнинг раҳбарлик мавқйелари нуқтаи назардан таҳлил қилинганда, баъзи мураккабликлар келиб чиқадики, буни ўша аёлнинг раҳбарлик фаолиятини уддалаши учун ўзини қай даражада эркин тутишига жуда боғлиқ. Яъни, раҳбарлик курсисидаги кўпгина аёллар ўзларини тутишлари, иш юритишлари, ҳаттоки, одамларга муносабатларда эркакларга ўхшаб кетадилар. Умуман, олганда, эркаклар ва аёллар ўртасида ўхшашликлар ҳам, тафовутлар ҳам мавжуд, лекин тафовутлар ҳамманинг диққатини кўпроқ тортади. Ҳар бир алоҳида олинган эркак ёки аёлнинг шахс сифатидаги индивидуал фарқларидаги тафовут гендер ролларидаги тафовутлардан ортиқроқ бўлса-да, энг муҳим сифатлар нуқтаи назаридан – яъни тобелик ва эмосионал боғлиқлик сифатларида туб фарқлар бўлгани учун ҳам ижтимоий-психологик фарқлар каттадай туюлади.

Хусусан, Ўзбекистонда ўтказилган кўплаб тадқиқотлар (В.Каримова, |.Шоумаров, О.Шамийева ва б.қ.) ўрта бўғин раҳбар аёлари фаолиятининг ўзига хос жиҳатлари борлигини исботлади. Масалан, бу ўзига хосликлар қуйидагилар:

 
аёл раҳбар ўз иш-фаолиятида бевосита раҳбарлардан ташқари, ўз ходимларининг фикрларини ҳам инобатга олиб ишлайди;

 
бундай раҳбар энг аввало ўзи бошқараётган жамоадаги инсонлар ўртасидаги шахслараор муносабатларга кўпроқ эътибор беради;

 
аёл раҳбар қарорлар қабул қилишда ҳам камида 2-3 кишининг маъқуллашига эришиб, сўнгра охирги қарорга келади;

 
аёл-раҳбар иш манфаатлари билан оила манфаатларини деярли бир даражада аҳамиятли деб қарайди;

 
унинг ходимларга берадиган кўрсатмалари кўпроқ конструктив бўлиб, ташаббус кўрсатувчи ходимлар билан компромиссларга бориб ишлайди;

 
аёл-раҳбар ўз ходимларининг шахсий ҳаётлари ҳамда оилавий шароитлари билан вақти-вақти билан қизиқиб туради ва ҳоказо.

Махсус тадқиқотлар орқали айрим катта юқори лавозимларда ишлайдиган аёллар сифатлари ҳам ўрганилган. Тўғри, айнан катта сиёсат билан шуғуланувчи аёллар сони эркакларга нисбатан анча кам бўлса-да, давлат раҳбарлиги, олий мажлис, сенатлар, конгрессларда фаоляит кўрсатаётганлар аёллар шахсий сифатлари шкаласида соф аёллик сифатларидан ташқари, эркакларга хос бўлган таваккалчилик, шижоат, матонат, сабр-бардош, фаоллик, интилувчанлик, юқори маданият, фикрлашнинг аналитик қобилияти каби қатор эркаклик сифатларини ўзида мужассам этган аёлларнинг сиёсий-ижтимоий ва тарихий роллари муҳим эканлиги исботланди. Яъни, аёл киши раҳбарлик лавозимида юқорига кўтарилган сари, ўзида эркакларга ўхшаш сифатларни кўпроқ намоён этишга мойил, оила манфаатларини ҳам секин-аста жамиятникидан кейинги ўринларга қўядиган бўлиб боради.

Масаланинг муҳим жиҳати шундаки, айнан катта лавозимлардаги аёлларнинг ноанъанавий сифатлари харизмтикми ёки раҳбарлик пиллапояларидан кўтарилган сари орттириладиган сифатлар эканлигини эмпирик материалда ўрганиш лозим. Ваҳолангки, жамиятнинг тенг ярмини ташкил этадиган хотин-қизларнинг давлат ва жамият қурилишидаги ўрни ва салоҳиятидан оқилона ва ўринли, оила манфаатига зиён йетказмаган ҳолда фойдаланиш психологик жиҳатдан оқлангандир.

14.3. Лидерлик ва суперлидерлик

Америкалик тадқиқотчи Линда Жуелл ўзининг “Индустриално-организасионная психология” (2001 йил) китобида ижтимоий-психологик ҳодисалардан муҳими бўлмиш лидерлик масаласига ўзининг ўзига хос ёндошувини баён этган. У бу муаммони айнан бизнинг шароитимиздаги талқини, яъни мардлик ва жасорат кўрсатиш учун очиқ майдонлар ёъқ бўлган шароитда лидерлик хислатларининг намоён бўлиш хусусиятларини очишга уринади. Унинг фикрича, замонавий ишлаб чиқаришнинг самарадорлиги энг аввало ходимлар ролини ошириб, лидерларникини аксинча, пастлаштириш, ёки аниқроғи, камайтириш  ҳисобига рўй беради. Шундагина раҳбарликда ортиқча бўғинларни камайтириш мумкин. Лидернинг, яъни америкаликлар раҳбарни лидер феномени доирасида тасаввур қилишади, вазифаси – гуруҳнинг самарали фаолият кўрсатиш ёълларини белгилаб беришдир.

Бу китобда ижтимоий-психологик нуқтаи назардан аҳамиятли бўлган тушунчадан бири бу – “суперлидер” тушунчасидир. Суперлидер ким ва қачон оддий лидер суперга айланади? Америкалик тадқиқотчилар Манс ва Симсларнинг фикрича, энг яхши лидер – бу “суперлидер”дир. Бу шундай шахски, у ўз ходимларининг аксариятини лидерларга, биринчи навбатда ўзлари учун лидерларга айлантира олади. Бундаги асосий ғоя шундан иборатки, агар одам энг аввало ўзи учун лидер бўла олса, ўзидаги бу малака ёки маҳоратни бошқаларга йетказа олсагина, бу одам учун шундай вақт-соат йетиб келадики, жамоа ўзи мустақил ишлайдиган, бевосита тепасида туриб бошқариб турадиган инсонга муҳтож бўлмаган механизмга айланади. Бу – суперлидерликдир 48-расм.

Демак, самарали бошқарув – аслида ижтимоий таъсирни амалга оширишнинг энг 

52-расм. Оддий раҳбар ёки лидернинг суперлидерга айланиш босқичлари

намойишкорона кўринишидир. Шу маънода, лидерлик – аввал шахснинг ўзига, сўнгра ўзгаларга бера оладиган таъсирида кўринадиган фазилатлар мажмуидир, деб таърифланади.

14.4. Саломатлик – ижтимоий-психологик муаммо сифатида

Охирги йилларда ижтимоий психологлар билан одамларнинг саломатликларини муҳофаза қилувчилар ва тиббиёт ходимлари ўртасидаги ўзаро алоқалар ривож топиб бормоқда. “Саломатлик психологияси” деб номланувчи бўлим пайдо бўлдики, у ўз бошидан турли тангликларни кечирган, ёлғиз ва серхавотир одамларнинг руҳий ҳолатлари, кутишлари ва муносабатларини ўрганмоқда. Масалан, олимларнинг текширишларига кўра, ўзида депрессия – танглик ҳолатини бошидан кечираётган одамнинг ўзи ҳақидаги фикрлари салбий бўларкан. Нормал одамларга қараганда, улар ўзларини ёмон баҳолашиб, бўлиб ўтган воқйеа ва ҳодисалар орасида ҳам фақат ёмонларини эслаб, келажакка ишончсизлик билан қарашади. Бу тоифа кишилалар фикрлашлари одатда депрессив тафаккур деб аталади. Шунга ўхшаш ҳолатлар ёлғиз қолган одамлар ва турли вазиятлар оқибатида стресс ҳолатига тушиб қолганларга ҳам хос саналади. Психология бу борада уларга ижтимоий муҳитга аралашиш, кутишлар тизимини ўзгартириш ва ўзига муносабатни ижобийлаштириш учун тренинглардан ўтишни тавсия этади. Бунда асосан уч тамойилга бўйсуниш керак бўлади (53-расм).

53-расм. Ижтимоий-психологик тренинг тамойиллари

Юқоридаги фикрлардан келиб чиқиб шуни қатъий таъкидлаш мумкинки, тиббиёт ходими ёки шифокор албатта психологияни яхши билиши, айниқса, унинг тармоғи бўлган ижтимоий психология асосларини билиши зарур. Бу нарса нафақат касалликларнинг келиб чиқиши, негизи психоген омиллар таъсирида бўлишидан, балки шифокор ва касал одамларнинг ҳам бири ўзига хос шахслар бўлиб, улар ўртасидаги бир-бирини идрок қилиш, тушуниш ва таъсир кўрсатишлари турли шароитларда турлича кечиши билан изоҳланади. Ҳаётий кузатишлар шуни кўрсатадики, малакали шифокорнинг бир бемор билан амалга оширган муваффақиятли муолажаси, мулоқоти тажрибаси, бошқа шароитда бошқа беморлар билан самара бермаслиги ва бу нарса инсоннинг ёш, жинс, профессионал хусусиятларидан ҳам келиб чиқади. Шунинг учун ҳам охирги йилларда масаланинг айнан шу психологик жиҳатларига – муомаладаги этика, эстетика ва халқ менталитети хусусиятлари, қадриятларга кўпроқ эътибор берилмоқда. Зеро, айниқса, асаб бузилишларидан келиб чиқадиган ҳар қандай касаллик, масалан, неврозлар инсон қалби ва унинг руҳий дунёсидаги қарама-қаршиликлар ва муаммолардан келиб чиқади.

Шунинг учун ҳам саломатлик психологияси бевосита ҳаётга боғлиқ бўлган конкрет ёъналиш сифатида Ўзбекистонда ҳам ўз ривожини топади, деб ўйлаймиз.

Ижтимоий-психологик тренинг

Агар мулоқотда иштирок этувчи икки жараён – гапириш ва тинглашнинг фаол ўзаро таъсир учун тенг аҳамиятини назарда тутсак, бу жараён қатнашчиларининг психологик саводхонлиги ва мулоқот техникасини эгаллашининг аҳамиятини англаш қийин бўлмайди. Шунинг учун ҳам ижтимоий психологияда одамларни самарали мулоқотга атайлаб ўргатишга жуда катта эътибор берилади. Бу борадаги фаннинг ўз услуби бўлиб, унинг номи ижтимоий-психологик тренинг (ИПТ) деб аталади. ИПТ – мулоқот жараёнига одамларни психологик жиҳатдан ҳозирлаш, уларда зарур коммуникатив малакаларни махсус дастурлар доирасида қисқа фурсатда шакллантиришдир. Энг муҳими ИПТ мобайнида одамларнинг мулоқот борасидаги билимдонлиги ортади.

Амалий мулоқот тренинги – ИПТнинг бир кўриниши бўлиб, у ёки бу профессионал фаолиятни амалга ошириш жараёнида зарур бўладиган коммуникатив малака, кўникма ва билимларни ҳосил қилишга қаратилган тадбирдир. Гуруҳ ва жамоаларда мулоқот тренинги воситасида музокаралар олиб бориш, иш юзасидан ҳамкорлик қилиш ёъл-ёъриқларини биргаликда топиш, катта аудитория олдида сўзлашга ўргатиш, мажлислар ўтказиш, жанжалли, конфликтли ҳолатларда ўзини тўғри тутиш малакалари ҳосил қилинади. Бундаги асосий нарса – тренинг қатнашчилари онгига бировларни тушуниш, ўзини ўзга ўрнига қўя олиш, бошқалар манфаатлари билан ўзиникини уйғунлаштира олиш ғоясини сингдиришдир. Тренинглар мобайнида гуруҳий мунозаралар, ролли ўйинларнинг энг оптимал вариантлари синаб, машқ қилинади.

Одатда ижтимоий тренинг шахсдаги у ёки бу ижтимоий муаммоларни хал қилишда жиддий қийинчиликка учраган шароитларда ўтказилади. Яъни, тренингнинг ташаббускори кўп ҳолларда ёлғизлик, уятчанлик, тортинчоқлик ёки турли деперессиялар туфайли қийналиб қолган шахс бўлади. Махсус ташкил этилган коммуникатив машқлар мобайнида у бу ҳолатлардан чиқиб кетиш ёълларига ўргатилади.

Масалан, психологлар томонидан ташкил этилган психологик ёрдам шаҳобчалари, “Кризис Марказлари”, “Ишонч таянч масканларида” бундай шахслардан иборат гуруҳ билан махсус дастурлар ёрдамида психолог ёки ижтимоий ходим ишлайди. Гуруҳда ташкил этилган мулоқот муҳитида одам ўзидаги ишончсизлик, тортинчоқлик каби салбий сифатлардан халос бўлиш имконияти бўлади ва у ўзини аввалгига нисбатан ижобийроқ идрок қила бошлайди.

Ёшларнинг тренинг машғулотларига келишига сабаб бўладиган омиллардан энг кўп тарқалгани – бу улардаги қарама-қарши жинс вакиллари билан гаплашишда тортинчоқликлари, профессор ўкитувчига ўз фикрини баён этишга қийналишлари ёки омма (кўпчилик) олдида гапиришда ўзини ёъқотиб қўйиш каби ҳолатлардан чиқишдир. Бундай шароитларда ўша ўқув маскани ёки ташкилот қошида агар психологик хизмат ташкил этилган бўлса, психологлар улар учун махсус машғулотлар уюштириб, ҳар бирининг индивидуал муаммолари характеридан келиб чиққан ҳолда зарур ижтимоий кўникмалар ҳосил қилишга муяссар бўладилар. Ижтимоий-психологик тренинг ғарбда жуда кенг тарқалган амалий ишлардан ҳисобланади. Ўзбекистонда тайёрланаётган амалиётчи психологлар ҳам халқимизга ушбу ёъналишда ҳам мададкор бўладилар ва ташкилот ҳамда муассасалар бундай хизматларга ишонч билдириб, уларнинг фаолият кўрсатишлари учун керакли шарт-шароитларни яратадилар деган умиддамиз.

14.5 Асосий тушунча ва атамалар

Гендер муаммолари; гендер тушунчаси; патернализм тамойиллари; аёлларнинг эмансипасияси даражаси; аёл хулқ-атвори; гендер муносабатлар; роллар тақсимоти; раҳбарлик ва гендер тафовут; тобелик ва эмосионал боғлиқлик; лидерлик; суперлидерлик; саломатлик психологияси; депрессия; депрессив тафаккур; ижтимоий-психологик тренинг; амалий мулоқот тренинги; гуруҳий мунозаралар; ролли ўйинлар.

14.6. Резюме

Ижтимоий-психологик тадқиқотларнинг кўпчилиги ёки коррелясион, яъни қиёсий, ёки эксперементал тадқиқотлар жумласига киради. Коррелясион изланишлар одатда систематик сўровлар асосида ўтказилиб, бунда ўзгарувчан параметрлар ўртасидаги боғлиқликлар ўрганилади, масалан, маълумотлилик билан даромад ўртасида, эркаклар фикри билан аёлларники (гендер тадқиқотларда) ва ҳоказо 

Ижтимоий-психологик экспериментларда эса сабаб ва оқибат ўрганилади, масалан, борлиқ қандай бўлса, шундайлигича ўрганилади, эксперимент давомида ўша элементлардан биттаси ўзгартирилади, ва бу ўзгариш нима оқибатга олиб келиши қайд этилади. Ижтимоий-психологик экспериментлар одамлар гуруҳида ўтказилгани ва бевосита уларнинг ҳис-кечинмаларига таъсир кўрсатгани учун ҳам “қош қўяман деб, кўзга зарар йетказиб қўймаслик” тамойилига риоя қилинади.

14.7. Ўз-ўзини назорат ва муҳокама қилиш учун саволлар

1.
Гендер тушунчаси деганда нимани тушунасиз?

2.
Лидерликнинг эркаклар ва аёл ўртасида бўлинишини қандай баҳолайсиз?

3.
Аёл хулқ-атворининг жамият миқёсида ўзгариши қандай омиллар билан ўлчанади?

4.
Фанда гендер муносабатлари ва роллар тақсимоти масаласи қандай ёритилган?

5.
Республика “Оила” илмий-амалий Маркази ходимлари томонидан қандай гендер тадқиқотлар ўтказилган?

6.
Раҳбарлик ва гендер ва улар ўртасидаги тафовутни қандай изоҳлайсиз?

7.
Лидерлик ва суперлидерлик тушунчалари бир-биридан нимаси билан фарқланади?

8.
Оддий раҳбар ёки лидернинг суперлидерга айланишининг қандай босқичлари мавжуд?

9.
Депрессив тафаккур нима?

10.
Ижтимоий-психологик тренинг қандай қилиб ўтказилади ва ундан кўзланган мақсад?

В қисм

Шахс ва саломатлик

ХВ Боб

САЛОМАТЛИК: ПСИХОЛОГИК ЙОНДОСҲУВ ВА МЕЗОНЛАР

Бобнинг қисқача мазмуни

Саломатлик психологияси: фан ҳамда амалиёт сифатида. Саломатлик психологияси бўлими. Янгича ёндошув. Оила ва саломатлик ғояси. “Сиҳат-саломатлик йили” давлат дастурида белгиланган вазифалар.

Соғлом бўлишнинг психологик асослари. Ота-онанинг саводхонлиги ва зийраклиги. Тўғри фикрлаш тарзи.

Саломатликни таъминловчи зарур биологик ҳамда психологик босқичлар. Биологик босқич. Соғлом шахснинг руҳий кечинмалари. С.Корсаков бўйича психологик саломатликка таҳдид солувчи омиллар. Ижтимоий омиллар.

Психологик мослашувчанлик ва мувозанатни баҳолаш мезонлари. Баҳолаш мезонлари. Психологик мувозанат ва ўзаро мувофиқлик мезонлари.

Маънавиятлилик психологик саломатликнинг мезони сифатида. Маънавиятлилик. Пул психотерапияси. Жамиятга боғлиқ бошқа мезонлар. Ахлоқий саломатлик. Шахс ахлоқий ва маънавий саломатлигини таъминловчи омиллар. Ўзни тута билиш (бошқариш) мезони.

Ортобиотика ёки ортобиоз: фан ва амалиёт талқини. Ортобиоз сўзининг асл моҳияти. Бошқарув ортобиотикаси.

Ўзни қадрлаш ва саломатликни асраш мезонлари. Психологик типлар – “А” ва “Б”.

Саломатлик гигийенаси ва профилактикаси. Таассуротларнинг хилма-хиллиги. Мусиқани севиш. Табиатни севиш. Болалар билан мулоқот. Гигийеник “учлик” қ плюс. Фикрлаш гигийенаси. Бугун учун дастур...

15.1. Саломатлик психологияси: фан ҳамда амалиёт сифатида

Саломатлик ҳақида сўз борар экан, унинг энг аввало инсон тани ва вужудининг бетоб бўлмаган пайтдаги ҳолати ҳамда хасталиклар рўй берганда кузатиладиган айрим оғриқлар, дард билан боғлиқ тарзда тасаввур қилишга ўрганиб қолганмиз. Бу атама, энг аввало, соғлиқни сақлаш ходимлари фаолияти билан боғлиқ тарзда тушунтирилади. Лекин тан ва вужуд, ақл ҳамда идрок бевосита одамники, унга боғлиқ бўлгани учун ҳам инсон руҳияти қонуниятлари ва сирларини ўрганувчи фан бўлмиш психологиянинг унга алоқаси бор. Психология фанида саломатлик психологияси бўлими мавжудки, у саломатликка энг аввало, инсон онги ва тафаккурининг инъикоси сифатида қарайди. Демак, ҳар биримиз учун сув ва ҳаводек зарур бўлган соғлиғимиз нафақат тиббиёт фанининг, балки психологиянинг ҳам изланиш предметини ташкил этади.

Хўш, психология саломатликни инсон феъли, хулқ-атвори ва турли психологик ҳолатлари нуқтаи назаридан ўрганганда асосан нималарга эътиборни қаратади? Ҳар биримиз учун сирдай туюлган руҳиятимизнинг ўзимизни соғ-саломат, бешикаст ва тетик ҳис қилишимизга алоқадор қандай жиҳатлари бор? Уни бошқариш орқали ўз бойлигимиз – саломатлигимизни сақлаш борасида қўлимизда қандай имкониятлар мавжуд? Саломатлик психологияси ҳар биримизга ўз руҳий ҳолатимизни бошқариш, онгу-шууримизда рўй бераётган ўзгаришларни вақтида илғаш орқали уни мўтадил тутиш, ўзгарувчан шарт-шароитларга мослашиш ёълларини, бу борадаги профилактика ҳамда гигийенани ўрганадиган фан ҳамда фойдали амалиёт сифатида тобора ҳаётимизга дадил кириб келмоқда. У саломатлигимизга алоқадор жамики сир-асрорларни тушунтиришда энг аввало фалсафий ёндошувни афзал кўради, зеро, бизнинг тушунчамизда, бу – табиатга, жамиятга, руҳитимизда рўй бераётган ўзгаришларга ҳолис ёндашишнинг бир усулидир.

Янгича ёндошув

Шуни алоҳида таъкидлаш жоизки, ХХИ асрга келиб саломатлик психологияси шахс саломатлигини барқарорлигини таъминлашда ижтимоий психологик омилларга, шахснинг ўзига, уни ўраб турган ўзига ўхшаш инсонлар, улар ўртасидаги ўзаро мулоқотга кўпроқ эътиборни қаратмоқда. Масалан, ана шундай ижтимоий психологик омиллардан бири бўлмиш оила ва ундаги муҳит, оилани ташкил этувчиларнинг ўзаро муомала маромлари ва шунга алоқадор кўникмалари, бизнинг шароитимизда оиладан ташқари, яқин қариндош-уруғларимиз, қўни-қўшнилар билан муносабатларимиз ҳам бунда катта рол ўйнаганлиги сабабли, бу омилнинг таъсирини бирор он ҳам эсдан чиқармаслик керак. Демак, саломатликнинг ижтимоий-психологик мезонлари деганимизда аввало ўзимиз, ўзимизнинг ўзимизга, бошқаларга, атрофдаги яқинларимиз, биз учун аҳамиятли бўлган инсонлар, ёр-дўстларимизга муносабатларимиз, ҳамкасбларимиз, меҳнат ва ўқиш фаолиятидаги ҳамкорларимизнинг бизга, бизнинг саломатлигимизга кўрсатиши мумкин бўлган ҳам ижобий ҳамда баъзан салбий таъсирлари назарда тутилади. 

Инсоний муносабатлар биринчи навбатда оиладан, оила муҳитидан бошланганлиги сабаб айнан шу омилнинг таъсир кучини таҳлил қилишдан бошлаймиз.

Оила ва саломатлик ғояси

Оила – бугунги кунда тафаккури, маънавияти, жамиятда тутган ўрни, бахти ва омади каби ҳаётининг мазмуни ва маъносини ташкил этувчи қадриятларнинг инсон манфаатига хизмат қилишини таъминлашда балогардон бўлган муҳим ижтимоий муҳитга айланиб қолди. Айнан у ўз аъзолари саломатлигини ҳам кафолатловчи мустаҳкам қўрғондир.

Мамлакатимизда амалга оширилаётган ижтимоий-иқтисодий, ижтимоий-сиёсий ўзгаришларнинг туб мақсади – инсон манфаатлари, унинг оиласи манфаатларига қаратилгандир. Инсон ва унинг қадр-қимматини жойига қўйиш, унинг истиқболи учун барча шарт-шароитларни яратиш давлат сиёсатининг энг устувор ёъналиши ҳисобланади. “Сиҳат-саломатлик йили” деб номланган тарихий йилда ҳам жамиятимизда амалга оширилаётган барча ислоҳотларни янада чуқурлаштириш, эркин демократик фуқаролик жамияти қуриш ёълида ўзига хос самарали ишлар амалга оширилмоқда. Мамлакатимиз раҳбарининг 2004 йилда Олий Мажлиснинг қонунчилик палатаси ва Сенатининг қўшма мажлисидаги “Бизнинг бош мақсадимиз – жамиятни демократлаштириш ва янгилаш, мамлакатни модернизасия ва ислоҳ этишдир”, 2005 йилда Ўзбекистон Республикаси Вазирлар Маҳкамаси янги таркиби билан ўтказилган йиғилишдаги “Янги ҳаётни эскича қараш ва ёндошувлар билан қуриб бўлмайди” деб номланган маърузаларида олға сурилган ғоялар ва амалий хулосалар “Кучли давлатдан – кучли фуқаролик жамияти сари” ўтиш шиорининг нақадар ҳаётий эканлигини исботлайди. Шу билан бирга юртимиздаги ҳар бир фуқаронинг инсоний бурчи шу Ватан равнақи ва халқ фаровонлиги учун бирлашиб, энг аввало, ёшларимиз онгида юксак инсоний фазилатларни камол топтириш, улар маънавиятини юксалтириш ва энг муҳими – аҳолининг ижтимоий муҳофазасини кучайтириш, соғлом турмуш тарзини барқарорлаштириш, оилаларни мустаҳкамлаш каби ишларимизнинг бардавомлигига  хизмат қилиши билан тавсифланади.

“Сиҳат-саломатлик йили” давлат дастурида белгиланган вазифалар энг аввало юртимизда яшаётган ҳар бир фуқаро ўзининг саломатлигини, оиласи ва яқинлари манфаатини давлат томонидан янада ишончли ҳимоя қилишга қаратилганлиги билан диққатга сазовордир. Жумладан, “Одамларда ўз соғлиғини сақлашга тўғри ва масъулиятли муносабатда бўлишга ва соғлом турмуш маданиятига ёъналтирилган ҳаётий фалсафани шакллантириш” деб номланган бўлимининг том маъноси ва моҳияти Ўзбекистондаги барча давлат, нодавлат ва жамоатчилик ташкилотлари, илмий муассасаларнинг фаолларини биринчи навбатда ёш авлод, қолаверса, барча фуқаролар онгига ўз саломатлиги учун қайғуриш ҳар бир инсоннинг ва барчанинг муқаддас бурчи эканлиги ғоясини йетказишга қаратилганлиги билан аҳамиятлидир. Бу ўз навбатида соғлом турмуш тарзи фалсафасини омма орасида кенг тарғиб этишни  тақозо этади.  Лекин психологияда тушунтиришнинг восита ва услублари мавжудки, улар орасида ўз-ўзини англаш ва хулқини назорат қилиш самарали ҳисобланади. Бунинг учун дастлаб руҳий саломатлик мезонларини билиш керак.

15.2. Соғлом бўлишнинг психологик асослари

Соғлом турмуш тарзига риоя қилиш ҳам аслида психологик амаллар, кўникмалар, керак бўлса, малакани талаб қиладиган тушунчадир. Яъни, соғлом турмуш тарзига оиладан бошлабоқ болаларни ўргатиш лозим. 

Шу ўринда, хўш, одамларни ўз бойлиги бўлган саломатлигига мана шундай оқилона ёндашишга ўргатиш шартми, ахир бу ҳар бир инсоннинг ўз шахсий иши эмасми, деган ҳақли савол пайдо бўлиши мумкин. Албатта, эътирозда жон бор, зеро, онгли инсон, у аёлмиди, эркакмиди, ёшми, қарими, ўз соғлиғига қайғурса, ундан биринчи навбатда ўзи манфаатдор эканлигини билади. Зеро, саломатлик – бу инсон тани-вужуди ва руҳиятидаги шундай ҳолатки, у ҳозир, айни пайтда бетоб эмас ва шунинг учун у турмушдаги, ҳаётдаги кўплаб бурчлари, вазифаларини бажариш имкониятига эга ва айни ҳолат яхши ва хайрли, эзгу ишларни амалга ошириш учун реал имкониятдир. Болани соғлом турмуш тарзи маданиятига ўргатувчилар эса айрим малакаларга ўзлари эга бўлишлари шарт. 

Ота-онанинг саводхонлиги ва зийраклиги

Оилада ота-онага кўп нарса боғлиқ. Улар шу гўшадаги барча ҳодисаларнинг балогардонлари сифатида энг аввало ўз соғлиқларига ўзлари масъул эканлигини унутмасалар, уни сақлашда барча эҳтиёт чораларни ўз вақтида кўргани ҳолда оилавий ҳаётга тўғри муносабатни шакллантира олсалар, муроду мақсадларига албатта эришадилар.  Соғлом одам, у отами ёки онами, турмуш ва рўзғордаги барча паст-баландликлар, турли вазиятлар, керак бўлса, қийинчиликларга тез мослашиб, улардан чиқишнинг оқилона ёълларини билиши керак. Шу ўринда бир воқйеа ёдимга тушди. Бир муштипар она ўспирин ўғлидан жудо бўлганини айтиб, зорланган эди. Сабабини сўрасам, ўша машъум йили уларнинг хонадонида иссиқлик бўлмабди. Чунки қўшимча қурилиш бошлаб, газ ўтган қувурлар кесилган, бу иш қишгача давом этиб, таъмирлаш тугамабди. Балоғат ёшидаги ўғил бош яланг совуқ хонада ухлайверган. Бунинг оқибатини на шу боланинг ўзи, на унинг ота-онлари ўйлашмаган. қиш чиқиб, баҳорга йетишгач боланинг миясида жуда қаттиқ оғриқлар пайдо бўлган. Аввалига бу ҳолат ўтиб кетар деб, астойдил даволаниш чораларини ҳам кўришмаган, мия яллиғланиши кучайиб кетганлигидан сўнг дўхтирлар ҳам ночор қолишган. Шу вазиятда ота-она ва ўша ўспириннинг масъулиятсизлиги, турли вазиятга мослашиб, керак бўлса, саломатлик ёълида турмуш тарзини, кийинишни ўзгартириш хаёлларига ҳам келмаган-да? Албатта, бола бола-да, бу ўринда ота-онанинг жонсаракликни ёъқотиши оқибатида ана шундай аянчли воқйеа рўй берди.

Тўғри фикрлаш тарзи

Фикримизча, соғлом турмуш тарзи маданияти аввало шахснинг фикрлаш тарзидан келиб чиқади, яъни, тафаккурга боғлиқ. Психология фани ҳар бир инсонда тафаккур борлигини эътироф этади. Шу боис бўлса керак, барчамиз баҳоли қудрат ўзимизни, ўз саломатлигимизни маълум меъёрларда, даражада ушлаб турамиз, сақлаймиз. Масалан, қишнинг қировли кунида кўчада ўтирмаймиз, ўзимизни ҳимоя қилишнинг барча воситаларини ақл - идрок билан ишга соламиз. Лекин шундай бўлса-да, нега одам ўз саломатлигига баъзан йенгил-йелпилик билан қарайди? Спорт билан шуғулланиш мақсадга мувофиқлигини, кундалик бадан тарбия кераклигини, жисмоний иш билан ақлий иш мутаносиблигига риоя қилишни, вақтида овқат танаввул этиб, вақтида ухлаш лозимлигини, кўзни, қулоқни, керак бўлса, танни фавқулодда хатарлардан, ёмон сўз, ёмон кўз ва жисмоний таъсирлардан асрашни, чекиш, ичиш зиёнлигини, ҳамма-ҳаммасини биламиз, лекин била туриб, соғлом турмуш тарзи қоидаларини ҳар қадамда бузаверамиз. Нима, ақлимиз, тафаккуримиз танимизга зидми?

Биринчидан, ҳар бир шахснинг назарида бу қоидаларни ҳамма бузаётгандай туюлади: “мен ҳам ҳамма қатори”. Масалан, Америкада чекувчилар ва чекмайдиганлар ўртасида сўров ўтказилган.  Чекишнинг инсон организмига зарари бор эканлигини ҳар иккала тоифа ҳам 100 фоиз билади, лекин ҳаттоки чекмайдиганлар орасида ҳам унинг зарарли томони хатарли эмаслигини ёқлайдиганлар, чекадилар орасида эса тенг ярми аслида чекиш унчалик хавфли эмас, чунки “ҳамма чекади-ку” деган фикрда бўлганлар. Яъни, тафаккур ўзи тан олиб турган нарсаларга ўз эгасини ишонтира олмайди, қолаверса, чекиш туфайли хасталанган беморларни ҳозир, айни дамларда чекаётган кўзи билан кўрмайди, улардан узоқда яшайди, бу ўринда “кўздан нари – ақлдан нари” деган тамойил ишлайди.

Иккинчидан, одамларнинг соғлом турмуш тарзига риоя этишларига тўсиқ бўлувчи омиллардан бири – одамларда соғлом яшашга нисбатан сабаб (мотив), омилларнинг кучсиз эканлиги. Яъни, кўпчиликда саҳар туриб бадан тарбия билан шуғулланиш истаги тонгги ширин уйқудан кўра кучсиз келади. Ёки бўлмаса, ҳозирги кунда ёшлар учун алоҳида, хотин-қизлар учун алоҳида махсус соғломлаштириш масканлари, шейпинг гуруҳлари мавжуд, лекин уларнинг кўпчилиги пулли, пулни яхшиси бошқа нарсага, масалан, майда-чуйда рузғор буюмларига, безакларга сарфлаш ундан кўра осонроқ, ёқимлироқ ва керакроқдай туюлади одамга. Шунинг учун соғлиғингизни ёъқотсангиз, дори-дармон, озиқ-овқат ва бошқаларга фалонча кетади, деб тушунтиришлар одамларга тезроқ таъсир қилади.

Учинчидан, тафаккурдаги аналогия, ўхшатиш каби хусусиятлар соғлом турмуш тарзи мезонларини қабул қилишга ёрдам беради. Масалан, телевиденийе ёки радио орқали соғлом турмуш тарзини ҳаётий тамойилига айлантирган ва бу ишда катта муваффақитяларга эришаётган одамлар ибрати анча таъсирчандир. Чунки одам ўзини ўша ибратли одам ўрнига қўйишга мойиллик сезади ва “мен ҳам шундай соғлом бўламан”, деган фикр уйғонади. 

Тўртинчидан, таълим масканлари, ОАВларининг асосий вазифаси тарғиботдир. Бундай тарғиботнинг таъсирчанлигини таъминлаш лозим. Керак бўлса, одамнинг эрта кексайиши, юзлардаги ажинлар, хасталик ва бошқалар охир оқибат барвақт ҳаётдан кўз юмишга олиб келишини айтавериш ва унинг олдини олишнинг ягона чораси соғлом турмуш тарзи эканлигини ёшликдан бола онгига йетказиш керак. Баъзан телевизор орқали у ёки бу хил реклама берилса, энсамиз қотади, чунки яхши кўриб томоша қилаётган кўрсатувни бўлгани учун шундай салбий ҳиссиёт туғилади, аслида ўша реклама парчаларида соғлом турмуш тарзига оид лавҳалар кўрсатилса, масалан, зарарли одатлардан воз кечишнинг фойдаси, тўғри ва вақтида овқатланиш, жисмоний машқларни бажараётган таниш, обрўли шахсларни кўрсатавериш ҳам бундай лавҳаларга кўникишга олиб келади. Демак, ОАВ ва кўргазмали рекламанинг ҳам роли бу ўринда катта бўлиши мумкин.

Яна бир сабаб – одамларда ўзларининг саломатлигига нисбатан ҳаддан ташқари оптимистик қарашлар бор. Яъни, тўрт муччаси соғ туғилган фарзандини она касал бўлмайди, деб ўйлайди ва баъзан эҳтиётсизлик қилиб қўяди. Соғлом одамга “Соғлиғингизни сақланг” десангиз, у бунга ўзига хос киноя билан ҳам қарайди. Бошқа томондан, ҳатто у ёки бу хасталиги бор ёки сурункали касалликка чалинган одамга тиббиёт ходимининг берган тавсиялари ҳам малол келади. Бунинг иккита сабаби бор:

 
бемор врачга ишонмайди, унинг сўзларини қўрқитиш учун айтилаётган эслатмалардай қабул қилади. Масалан, кўп чекиш ўпка ракини келтириб чиқариши тўғрисидаги врачнинг ахборотини эшитса ҳам, “бу нарса менга тааллуқли бўлмаса керак, врач мени қўрқитяпти” деб ўйлайди;

 
беморнинг ўзига хос “зийраклиги” ҳам халақит беради. Масалан, бундай зийраклик врач тавсияларига нисбатан танқидий қарашга ёки у ёзиб берган дори-дармоннинг кучига ишонмасликда ҳам намоён бўлиши мумкин.

Оиладаги носоғлом муҳит жуда кўп иллатлар қатори одамнинг ўз саломатлиги ҳолатига бўлган муносабатини салбий томонга ўзгартириб юбориши мумкин. Бундай ўзгаришларнинг ҳам турлича сабаблари бор. Масалан, агар оила аъзолари маълум соғлом турмуш тарзига ўрганган бўлсалар ҳам, бирор сабаб билан шу оилада низо, жанжал келиб чиқса, бу ҳолат барча оила аъзолари тафаккурининг салбий томонга ўзгаришига олиб келади. Бу ўз навбатида умуман фаолликнинг пасайишини келтириб чиқаради: кундалик бадан тарбия учун ҳам куч қолмагандай, беҳоллик ҳис қилинади, “ҳйеч бир нарса ёқмаяпти”, дея нолийди одам. Демак, ўзаро муомаладаги соғлом руҳият, самимият мавжуд ижобий одатларнинг барқарорлигини кафолатлайди.

Ўзбек оиласи азалдан соғлом турмуш тарзи, муомала маданиятини сақлаб келган. Бу ўз навбатида ота-она ва фарзандлар муносабатларида ҳамда уй тутиш, ўзига ўзи хизмат кўрсатиш, рўзғорни бикир ва саранжом тутиш, озодалик тамойилларида ўз аксини топган. Албатта, замон бу анъаналарга бироз ўзгаришлар киритди. Масалан, кўпгина шаҳар оилаларида битта ягона фарзанд туғилган, бу болага (қизми, ўғилми фарқи ёъқ) онаси бир умр хизматчи бўлиб қолади, ёки боланинг ўқиш юмушлари кўп, унинг ўз кўрпасини, йеган овқатини йиғиштириш, ювиш, кўйлагини дазмоллаш каби одатларга ўргатиш малол келади, яхшиси уни онаси қилгани маъқул, деб ҳисобланади. Бу ҳолатлар вақти келиб боланинг зерикишига, турли кўча гуруҳлари таъсирида зарарли одатларга ўрганишига олиб келади. Ёки балоғат ёшига йетиб, мусофирлик юки бўйнига тушганида ёки армияга ҳарбий хизматни ўташга борганда тенгқурлари орасида хижолат кечишига олиб келади. Шунинг учун ҳам тиббий маданият оилада гигийеник, маънавий, ахлоқий тарбия ва ўз ўзига хизмат кўрсатиш малакаларини ҳосил қилиш билан баробарликда олиб борилиши лозим.

Биз юқорида саломатлик психологиясини ҳам фан, ҳам амалиёт деб таъкидладик. Агар унга фан сифатида назарий нуқтаи назардан ёндашсак, инсон организмини муайян мўтадилликда ушлашнинг сирларини ҳар томонлама тасаввур этишга тўғри келади. Яъни, назарий психология саломатликнинг турли босқичларда, турли кўринишларда рўй берадиган соматик, органик, психологик омилларнинг мувофиқлиги сифатида қарайди. Ана шу омилларнинг ўзаро мувофиқлиги қай тарзда кечишини қуйида баён этамиз.

15.3. Саломатликни таъминловчи зарур биологик ҳамда психологик босқичлар

Биологик босқич

Инсоннинг саломатлигига алоқадор ҳаёт фаолияти ўзига хос жонли тизим бўлиб, у умри мобайнида турли ўзаро боғлиқ даврларни ва босқичларни ўз ичига олади. Улар орасида биологик, психологик, ижтимоий босқич ва омиллар тизими алоҳида ўрин тутади. Одамнинг соғ-саломатлиги ана шу ҳар бир босқичда ўзига хос тарзда намоён бўлади.

Масалан, биологик босқичдаги саломатлик асосан ички органлар функсияларининг ўзаро динамик мутаносиблиги ва уларнинг ташқи атроф-муҳит таъсирларига нисбатан тўғри, адекват жавоби тарзида намоён бўлади. Шуни эътироф этиш лозимки, бизнинг ўз саломатлигимизни муҳофаза қилишимиз, организмимизнинг ҳимоя имкониятларини ошириб, бетоб бўлиб қолганимизда қандай ёъллар билан хасталикдан қутулиш бўйича фикрлар ва тажриба умр давомида такомиллашиб боради. Бу жараёнларга алоқадор психологик – руҳий омиллар тўғрисидаги тасаввурларимиз, афсуски, у қадар аниқ ва мукаммал эмас. Чунки одам танида, ички органларида нималар рўй бераётганлигини бевосита ҳис қилишга қодир эмас.

Соғлом шахснинг руҳий кечинмалари

Саломатликнинг руҳий-психологик омиллари ҳақида гап кетганда, энг аввало унинг инсон шахси ва унинг яхлит бирлик тарзидаги хусусиятлари назарда тутилади. 

54-расм. С.С.Корсаков бўйича психологик саломатликка таҳдид солувчи омиллар

Бу ўринда қўлга киритилажак ҳар қандай ютуқ ёки муаммоларнинг йечими энг аввало, “соғлом шахс” ўзи нима деган саволга жавоб топишга имкон беради. Таниқли рус психиатри С.С.Корсаков ёзганидек, соғлом шахсга алоқадор барча хосса ва хусусиятлар қанчалик бир-бири билан ўзаро мутаносиб, бир-бирига боғлиқ, мувозанатли ва ташқи муҳитдан унга таҳдид солувчи омилларига нисбатан чидамли бўлса, у шунчалик бақувват ва саломат бўлади.

54-расмда кўрсатилганларнинг барчаси аслида келиб чиқиш нуқтаи назаридан организмимиздаги физиологик ҳамда биологик жараёнларга нисбатан олганда, бевосита шахсимизга боғлиқ бўлган ижтимоий омилларнинг хусусиятларидан келиб чиқади.

Ижтимоий омиллар

Соф психологик омиллардан ижтимоий омилларга ўтиш, уларни бир-биридан кескин ажратиш, улар ўртасига қандайдир чегаралар қўйиш бироз мушкул. Чунки шахснинг психологик хусусиятлари уни ўраб турган ижтимоий муносабатлар тизимига жуда боғлиқ. Бу босқичда инсон ижтимоий муносабатларнинг маҳсули, ижтимоий мавжудот сифатида идрок этилади. Шу боис ҳам ушбу босқичда шахснинг саломатлиги мезонини уни ўраб турган ижтимоий муҳит ташкил этади. 

Юқорида таъкидлаганимиздек, шахснинг саломатлигига таъсир этувчи ижтимоий омилларга энг аввало оилани киритиш мумкин, ундаги соғлом муҳит, оила аъзоларининг бир-бирларини тушунишлари, ҳар бир ишда бир-бирларини қўллаб-қувватлашлари, ота-она – фарзандлар муносабатларидаги илиқлик, самимият, бундан ташқари, дўстлар ва яқин қариндошлар билан ўрнатилган муомала маромлари, ишда, дам олиш пайтида бўладиган мулоқотлар, одамнинг у ёки бу ижтимоий ташкилотлар – партия, диний ташкилот, уюшмаларга алоқадорлиги кабилар назарда тутилади. 

Шуни айтиш лозимки, ижтимоий омилларнинг айримлари шахс саломатлигига ижобий таъсир кўрсатса, бошқалари – аксинча, салбий таъсир кўрсатиши мумкин. Ижтимоий ва психологик нуқтаи назардан ўзларини соғ ва саломат ҳис этган одамларгина жамиятнинг фаол аъзолари бўлиб, уларнинг кундалик ишлари, юмушларни бажаришлари самарали бўлиши мумкин. Шу боис ҳам тарбиядаги нуқсонлар ва номаъқул ижтимоий муҳит таъсирлари одамнинг жамиятда нотўғри хулқ андозаларини намоён этишига сабаб бўлиши, ҳаттоки, жиноий ҳаракатлар, нотўғри, ноўрин, бемаъни ишларни амалга оширишига олиб келиши мумкин. Бирор кимсанинг одамларга, меҳнатга ёки жамоага муносабати бузилса, унинг шахс сифатида ҳам тобора нотўғри ва ноўрин ҳаракатларини одамлар сеза бошлайдилар, “ғалати бўлиб қолибдими?”, “юриш-туриши бежоми?” каби саволлар пайдо бўлиши мумкин. Яъни, инсоннинг доимий, муқим фаоллиги, фаол ҳаётий мавқйеининг мавжудлиги ҳаётга ишончини ошириш билан биргаликда унинг турли таъсиротларига чидамлигини оширади, ўз олдига яхши, истиқболли мўлжаллар, режалар, мақсадлар қўйиши ва унга эришиш ёълида собит бўлишини таъминлайдики, бу охир оқибат саломатлигининг ҳам мустаҳкам, турли таъсиротларга чидамли бўлишини таъминлайди.

Демак, атроф муҳит билан, инсонлар билан бўладиган ижобий, самимий муносабатлар шахснинг саломатлиги борасидаги иммунитетини кучайтириши мумкин. Шунинг учун ҳам одам руҳий саломатлигининг ижтимоий босқичини таъминлаш жамиятдан, одамларнинг ўзидан улар руҳитияга салбий таъсир этувчи бидъатлар, анъаналардан ўз вақтида воз кечиш, яхшиларини сақлаб қолиш, таълим ва тарбия жараёнларидаги муросасизликларни бартараф этиш, профессионал малакаларни муттасил ошириб бориш, тўғри овқатланиш, оқилона дам олишни ташкил этишни тақозо этади.

Соғлом турмуш тарзи, унинг қанчалик одам кундалик ҳаётининг таркибий қисмига айланганлигини баҳолашнинг мезонлари масаласи амалий аҳамиятга молик масаладир. Чунки спортчи ҳар куни югуриши, жисмоний машқларнинг у ёки бу турларини мунтазам амалга ошириб бориши ва шу туфайли ўзи танлаган ёъналишда муайян ютуқларга эришган бўлиши мумкин, лекин шунга қарамай, айрим спортчилар шифохонада у ёки бу сурункали касаллик бўйича доимий рўйхатда туриши ҳам мумкин. Ёки кундалик машқларни одатга айлантира олмаганларни носоғлом дейишга ҳам йетарли асос ёъқ. Демак, саломатликни баҳолашнинг қандай асослари, мезонлари борлиги тўғрисида фикрлаш ўринлидир.

15.4. Психологик мослашувчанлик ва мувозанатни баҳолаш мезонлари

Психик саломатлик масаласи кўрилаётганда уни баҳолаш мезонлари ўта муҳимдир, яъни, бу – руҳий саломатлик қачон кўнгилдагидай бўлади, деган масала. Албатта, бу энг мураккаб саволлардан бири. Шунга қарамай, илмий манбаларда руҳий саломатликни баҳолаш учун унинг айрим намоён бўлиш шартлари келтирилади. Улар орасида психологик мувозанат, ўзаро мувофиқлик мезони алоҳида аҳамият касб этади. Бу мезон ёрдамида инсон психологик кечинмаларидаги, яъни, билиш, ҳиссий-емосионал, иродавий соҳалардаги ўзгаришларнинг хусусиятлари борасида фикр юритиш мумкин. 

Шахс тараққиётидаги аксарият нуқсон, қусурлар, камчилик ва муаммолар унинг ижтимоий муҳит билан бўладиган муносабатлардаги бузилишлар, оғишларга боғлиқ бўладики, у одамнинг ташқи муҳитга мослашуви қийин кечиши ёки зиддиятларнинг ортиб бораётганлигида кўринади. Яъни, одам ҳамма билан ҳам тил топиша олмаса, ўзини айниқса, янги шароитларга кўниктиролмаса, руҳияти тушкун ҳолатга келиб қолиши мумкин. Масалан, янги келинчакнинг янги оила муҳитига мослашиши айримларга жуда осон ва тез кечса, айримлари йиллар мобайнида ҳам ўзларини дискомфорт ҳис қиладилар. Бу унинг руҳиятидаги мувозанатланганликнинг сифатига боғлиқ бўлади. Демак, амалиётчи инсон саломатлигини муҳофаза қилиш борасида қайғурганда, шахсни ўраб турган ижтимоий муҳитнинг хусусиятларига эътиборни қаратиши лозим.

Иккинчидан, психик мувозанат масаласи одамнинг ташқи муҳит ўзгаришларига унинг тез ва тўғри мослашувида ўз аксини топади. Мутаносиблик ва мослашув аслида инсон организмидаги биологик ўзгаришлардан тортиб, турли психик жараёнларнинг ўзгаришларига одамнинг субйектив муносабати тарзида ҳам кечади. Таниқли психолог олим В.Н.Мясишевнинг фикрича, мувозанат ва мослашувчанлик хусусиятлари одам хулқ-атворидаги норма ва патология ўртасидаги аниқ чегараларнинг мавжудлигини таъминлайди. Мослашувчанлик паст, мувозанати кучсиз шахсларда энг аввало унинг шахсий мавқйеда бузилишлар, беқарорлик, хатоликлар кузатилади, одам серзарда, асабий ва урушқоқ бўлиб қолади. Аксинча, ташқи муҳитга мослашувчан, психик хусусиятларида мувозанати мавжуд шахслар ўзгарувчан муҳитнинг таъсирларига ўзидаги барқарорлик, сабр-қаноат билан жавоб бериб, ҳар қандай шароитда ҳам ўзлигини ёъқотмайди, янги танишлар, касбдошлар, курсдошлар, қўни-қўшнилар билан тез тил топишиб кетади. Ўзини ҳар қандай шароитда эркин ҳис қилиш, ўзини ўша муҳитнинг тенг ҳуқуқли аъзоси сифатида идрок қилиш, саломатлигининг ҳам мўтадил бўлишини таъминлайди.

Олимларнинг таъкидлашларича, инсон руҳий саломатлигига комплекс ёндошув истиқболли ҳисобланади. Илмий манбаларда бу борадаги айрим фикрлар умумлаштирилмоқда. Улар асосида иккита муҳим хулоса чиқариш мумкин.

Биринчидан, психик ёки руҳий саломатликнинг мезонлари борасида фикрлар ранг-баранглиги бўлишига қарамай, кўплаб олимлар қарашларида умумийлик, умумий қонуниятларни эътироф этиш мавжуд. Бундай ҳолат руҳий саломатликнинг хусусиятларини баҳолаш имконини беради.

Иккинчидан, ўша қайтарилаётган хусусиятларни маълум мезонларда тоифаларга, тавсифларга ажратиш мумкин. Масаланинг ана шундай ойдинлашуви руҳий саломатликнинг мезонларига алоқадор, тез-тез такрорланиб турган белгилар, шахс сифатлари, жараёнлар ва омиллар ҳақида муайян тўхтамларга келишга имкон беради. Масалан, шахс сифатлари ҳақида гап кетганда, унинг руҳий саломатлиги барқарор бўлишини таъминловчи муҳим сифатлардан бири келажакка ишонч – оптимизм эканлиги тўғрисидаги фикр қайтарилмоқда. Демак, келажакка, ўзига ишонган одам бахтиёрроқ, саломатроқ ва ҳаётга мослашувчанроқдир. Унга бевосита боғлиқ бўлган яна бошқа сифатлар мавжудки, уларга босиқлик, хотиржамлик, ахлоқан поклик – ҳалоллик, виждонлилик, иймон ва бошқалар, ўзига, ўзгаларга, иш қобилиятига нисбатан талабларнинг меёрийлиги, масъулият ҳисси; ўзига ишонч, бўлар-бўлмасга тушкунликка тушмаслик, ҳаракатчанлик (дангаса эмас), мустақиллик, самимият, табиийлик, юмор ҳиссининг мавжудлиги, бағрикенглик, меҳр-оқибатлилик, чидам, сабр-қаноат, ўзига нисбатан ҳурмат, назоратнинг борлиги ва ҳоказо. Ана шундай сифатлар соҳиблари одатда кам дардга чалинади. 

Масаланинг моҳияти шахсдаги турли руҳий ҳолатлар нуқтаи назаридан таҳлил этилса, энг аввало қуйидагилар назарда тутилади: босиқлик, яъни, ҳиссиётларнинг турғунлиги, ўзини тутиш; ёшига, жинсига мос тарзда ҳиссиётларнинг намоён бўлиши; ўзидаги салбий ҳисларни (қўрқув, жаҳл, рашк, бахиллик каби) жиловлай олиш; ҳиссиётлар ва эмосияларнинг табиий тарзда самимий намоён бўлиши, бахтиёрлик ҳисси, муайян ҳиссий ҳолатларнинг одатий тусга кирганлиги. Бу сифатлар одамнинг турли воқйеа-ҳодисаларнинг гувоҳи бўлганда, ичидан, руҳан кечириладиган ҳолатларига алоқадордир.

Инсон саломатлигига алоқадор психик жараёнлар тўғрисида гап кетганда, одатда қуйидагилар эътироф этилади:

 
кўрган-кечирган субйектив образларнинг обйектив оламнинг кўринишларига мос келиши (психик акс эттиришнинг тўғри, адекват эканлиги);

 
ўз-ўзини адекват идрок этиши;

 
предметларга диққатнинг аниқ ёъналганлиги;

 
ахборотларнинг хотирада яхши сақланиши;

 
маълумотларни мантиқан қайта ишлаш қобилияти;

 
креактивлилик (ижодкорлик, тафаккурнинг танқидийлиги, интеллектдан унумли оқилона фойдалана олиш);

 
ўзлигини англаш;

 
ақлнинг тартиблилиги (фикрларни бошқариш қобилияти).

Бу сифатлар кўриб, эшитиб, сезиб, диққат қилиб ташқи оламни қабул қилишда намоён бўлади. Шунинг учун ҳам халқ орасида шундай гап бор: одам ўзини яхши ҳис қилиши, тани соғ бўлиши учун нафақат ўзини, балки кўзини ёмонликлар ва хунук манзарадан, қулоғини ёмон сўз, жанжаллардан, оғзини ҳаром луқмадан асрай билиши лозим. Зеро, ҳадисий манбаларда ҳам таъкидланганидек, қулоқ ва кўзлар энг унумли, энг керакли аъзолардандир. Фикҳ китобларида айтилишича, кўз зиноси ҳам бор ва шундай китобларда таъкидланишича, ёмон сўзни эшитиш ҳам гуноҳга саналади. Бу икки муҳим сезги аъзоларни фақат эзгу ишларга ишлатиш эса энг катта савоблардандир.

15.5. Маънавиятлилик психологик саломатликнинг мезони сифатида

Психик саломатликнинг мезонлари орасида маънавиятлилик алоҳида ўрин тутади, яъни, инсон кўрган-кечирган, билганларининг ҳақиқатга яқинлиги, ҳаққонийлик, инсонийлик тамойилларининг устиворлиги (меҳр-мурувват, адолатлилик ва бошқалар), ўз устига ишлашга лаёқатлилик, доимий баркамолликка интилиш кабилар инсон саломатлигининг дастлабки маънавий пойдеворидир. Бу сифатлар айниқса, Ўзбекистон шароитида ўта муҳимдир. Чунки айнан маънавиятли инсонлар нафақат ўзларининг, балки яқин атрофдагиларнинг ҳам соғлиғига ижобий таъсир кўрсатувчилар эканлиги азалий қадриятимиз сирасига киради. Масалан, бозорда ҳарид қилаётган одамга нисбатан кўрсатилган самимий ҳурмат, эътибор, адолатлилик харидор кайфиятини шу қадар кўтарадики, олган харид моли тимсолида “пулини уйига қайтариб кетаётгандай” мамнун бўлади. Шунинг учун ҳам қизиқарли психологияда “пул психотерапияси” атамаси борки, бу энг аввало хотин-қизларда синаб кўрилган. Агар аёл ишда асаблари чарчаб уйга келаётиб, ўзи истаган ҳар қандай нарсани ҳарид қилса, айниқса уни хушмуомала сотувчидан сотиб олса, унинг руҳиятига ором беради, уйга хуш кайфият билан кириб келади, бу ўз навбатида унинг оила аъзолари кайфиятини ҳам кўтаради. Шунинг учун оилада, касалхонада, меҳнат жамоаси, транспорт ёки бозор-ўчарда одамларнинг ўзаро самимий муомалалари саломатликнинг самарали кафолатларидан бўлиб, бу сифатлар фақат ўзимизга боғлиқдир.

Бевосита шахснинг ўзига алоқадор бўлган жиҳатлардан яна бири бу унинг мақсадга интилувчанлиги ҳисобланадики, айни сифат унинг онгида ҳаётнинг мазмун-моҳияти борлиги, иродасининг қуввати, фаоллиги, шижоати, ғайрати, ўз хулқини назорат қила олиши, ўзига нисбатан баҳосининг меъёрийлигини тақозо этади. Бу кўпроқ ахлоқ масаласи бўлиб, унинг илк мактаби – оиладир.

Жамиятга боғлиқ бошқа мезонлар

Шахснинг ижтимоий саломатлиги ундаги қуйидаги тавсифлар орқали тушунтирилади: ижтимоий борлиқдаги воқйеа-ҳодисаларни тўғри, холис идрок этиш; ташқи муҳит ҳодисотларига нисбатан қизиқишнинг мавжудлиги, табиий атроф муҳит ҳамда одамлар муҳитига тез мослашиш – киришимлилик, ижтимоий фойдали ишларга ихлосмандлик, истеъмол маданияти, алтруизм, эмпатия, ўзгалар олдида масъулиятни ҳис этиш, очиқ кўнгиллилик, хулқ-атвор ва тафаккурдаги демократизм ҳисси. Демак, бундай инсон бефарқ, лоқайд эмас, унга яна дангасалик, худбинлик, жоҳиллик, жангарилик каби салбий сифатлар хос эмас, у ўзини ўраб турган жамиятнинг таъсирлари оғушида.

Инсон саломатлигини таъминловчи, жамият таъсирига боғлиқ психологик омилларнинг мазмун-моҳиятини руҳий носоғломликнинг нималарда намоён бўлишини ҳам тавсифлаш орқали тушуниш мумкин. Масалан, агар одам зарарли одатлар оғушида бўлса, ўзининг хатти-ҳаракатлари учун масъулиятни ҳис этмаса, ўзига ишонмаса, маънан қашшоқ, пассив бўлса, уни руҳан носоғлом дейиш мумкин. Кўп нарсаларга лоқайдлик, бефарқлик, сал нарсага асабийлашиш – заҳархандалик, ғайирлик, ҳар нарсадан шубҳаланиш кабилар одамларни омадсизликка, тушкунликка олиб келадики, улар кундан кунга саломатликлари ёмонлашиб бораётганлигидан нолийверадиган бўлиб қоладилар. Бундай одамларнинг фикрлаш тарзи ҳам бузилади, баъзан бўлар-бўлмас гапларни гапираверадиган, ёки бир нарсани хадеб қайтараверадиган, худвайсақи бўлиб қолади.

Руҳан носоғлом шахсда шундай салбий ўзгаришлар туфайли унинг атроф-муҳитга умуман қизиқиши сўниб бораверади, яқинлари билан муносабатларида ҳам ҳадеб жиззакилик қилаверади, ҳаётий позисияси тобора ёъқолиб бораётгандай бўлади. Баъзан бу ҳолат ўзига нисбатан ҳаддан зиёд талабчанлик билан қараш ёки ироданинг умуман сусайганлиги билан ҳам боғланиши мумкин. Руҳиятдаги бундай оғишлар хулқ-атвордаги салбий оғишларни келтириб чиқарадики, оқибатда одам атрофдагилар – яқинлари, дўстлари, ҳамкасблари, курсдош ёки синфдошлар билан зиддиятга боравериш, бошқалар қайғу-ғамларини ҳам менсимаслик, баъзан ўзгалар устидан ҳокимлик қилиш, мансабпарастлик, манманлик, моддий бойликларга ружу қўйишда ўз ифодасини топиши мумкин.

Ахлоқий саломатлик

Ахлоқийлик – инсон табиатидаги шундай ижобий сифатлар мажмуики, унинг ҳам жисмонан, ҳам руҳан тетиклик ва тўкисликни таъминловчи омилдир. Ҳаётда атрофга назар ташласак, одамлар орасида ўзларининг аҳлоқан покликлари, ҳамиша имон-еътиқоддаги собитликлари билан ажралиб турадиганлар борки, баъзан улар ҳақида “юзидан нур ёғилган, жуда ёқимтой инсон экан-а”, деган таърифларни эшитамиз. Аслида ўша хулқи-ахлоқи билан ўзгаларнинг ҳавасини келтирадиган одамда қалб ва тан саломатлигидаги уйғунлик мавжуд бўладики, бу фазилат унинг индивидуал хатти-ҳаракатининг ижтимоий фаолиятидаги уйғунликни таъминлайди. Лўнда қилиб айтадиган бўлсак, бу инсоннинг ҳаракатида ўзгаларга зарар йетказувчи сифатлар ёъқ, айни шунга қодир инсон кўзини ҳам ҳамиша ёмон, ёқимсиз нарсалардан, қулоғини нохуш гаплар-у, ғийбатлардан, танини ва ички аъзоларини зарар йетказувчи воситалар, йемиш, ичишлардан ҳимоя қилишга қодир бўлади. Ушбу қайд этилган ҳолатлар биринчи навбатда фарзандлар, яқинлар саломатлигига  зарар келтирмаса, иккинчи томондан, уларга ибрат намунаси сифатида ижобий таъсир кўрсатади, айнан шундай одамни ахлоқан соғлом дейиш мумкин бўлади.

Демак, айрим олинган шахснинг ахлоқан поклиги ва саломатлиги яхлит жамият ва жамоа, оиланинг ҳолатини белгиловчи бирликдир. Яъни, ахлоқийлик инсон ижобий хулқининг инъикоси сифатида, ташқи муҳит, одамлар эътирофига сазовор бўлганлигида кўринади. Ўзгалар маъқул кўрган ишлар шахс ижтимоий қиёфасининг сайқалланиб бориши, янада кўпроқ яхшиликлар қилишга ундовчи механизм ролини ўйнайди.

Шахснинг маънавий ҳамда ахлоқий саломатлигини ташкил этувчилар бир-бири билан узвий боғлиқ жабҳаларни ўз ичига олади ва уни психологик механизм сифатида шахсни оила ва жамиятда тарбиялашнинг омили сифатида таҳлил этиш мумкин.

қуйида ифодаланган ахлоқийликни белгиловчи соҳалар маънавиятли инсон феъли-атворидаги турғун сифатлар бўлиб, унинг ҳаётда, одамлар билан муомаласида унинг ахлоқ нормалари ва тамойилларини белгилайди. Оилада ота-она ўз фарзандларининг ҳар бирининг хулқ-атворининг турлича бўлишидан келиб чиқиб, айнан ахлоқий сифатларига қараб муомала қилади ва у ёки бу юмушларни тақсимлашда ҳам айнан шу тамойилларга эътибор беради.

Шасх ахлоқий поклиги ва саломатлиги унинг ҳаётдаги турли вазиятлардан осон чиқиб кетиши ва зиммасига юклатилган ҳар қандай масъулиятни виждонан бажариш орқали ўзи учун ҳам маънавий озуқа олишини таъминлайди. Лекин турмуш ва унинг зиддиятлари мавжуд бўлгани учун биз ҳар доимо ҳам бир хил бўлолмаймиз, ахлоқан саломат инсоннинг бошқалардан фарқи ҳам шундаки, у нима бўлганда ҳам ўзидаги ахлоқ нормаларидан чекинмайди, турли ғаламис фикрларга чалғимайди, зарарли ғояларга, чақириқларга ён бермайди, турли оқимларга кириб кетмайди, ўз эътиқодига содиқ бўлади.

55-расм. Шахс ахлоқий ва маънавий саломатлигини таъминловчи омиллар

Ахлоқсизлик билан келишолмаслик маънавияти соғлом инсоннинг асосий фазилатидир. Шу туфайли ҳам одамлар, жамоа аъзолари, мактабдаги синфдошлар ва педагоглар ахлоқан соғ болани, шахсни доимо эътироф этиб, унинг шу қобилияти учун ҳурмат қиладилар. Ахлоқан соғ боланинг жисмоний саломатлиги учун қайғуриш, ёки таълимини юксалтириш бошқаларнинг эмас, балки ўша одамнинг ўз шахсий ишига айланади. Педагоглар таъкидлаганларидек, “тарбияли бола ўзи таълим олади, яхши ўқийди”. Бундан ташқари, ақллилик, ахлоқийлик ва руҳий саломатлик хусусида “Оталар сўзи” ҳам бор: “Кишида одоб бўлса, илм ҳам бўлиши лозим. Одоб ақлга боғлиқ нарса. Ақл устига одоб ҳам қўшилса, нур устига нур бўлади. Улуғлик ақлу одоб билан вужудга келади. Ақлнинг қадри одоб билан, бойлик қадри саховат билан, қувват қадри баҳодирлик билан ошади”.

Ҳозирги бозор иқтисодиётидаги инсоний муносабатларда раҳбарлар ҳам менежерлар ҳам ходимларнинг, мутахасисисларнинг энг биринчи навбатда маънавий қиёфаси ва ахлоқий нормаларга виждонан бўйсунишига қараб баҳоламоқдалар. Зеро, бундай одам бировнинг ҳаққига кўз олайтирмайди, жамоадаги маънавий муҳитни бузмайди, ўзига юклатилган масъулиятни ўз иқтидори доирасида теран баҳолаб, ишни қиёмига йетказиб бажаради.

Классик иқтисодиётнинг намоёндаси бўлган Адам Смит ҳам ўзининг “Ахлоқий ҳиссиётлар назарияси” китобида одамнинг ахлоқий моҳиятига кўра икки хил бўлиши тўғрисида шундай ёзган эди: “..ўзгалар дардига бефарқ бўлмаган” – ёқимтой ва “фақат ўз манфаатини ўйлайдиган” - эгоист, худбин одам. Унинг фикрича, одамлар назарида ёқимтой ва керакли инсон энг аввало аҳлоқий ҳислар соҳибики, у ишлаб чиқариш манфаатлари билан ўз манфаатларини, касбдошлари манфаатлари билан уйғун тасаввур эта олади ва ҳйеч кимга зиён йетказмайди, худбинлик чегарасига яқинлашмайди”. Бу фикрлар бизнинг глобаллашув ва бозор қонунлари тўла қарор топган давримизда ҳам ўз долзарблигини камайтиргани ёъқ.

Ўзни тута билиш (бошқариш) мезони

Инсон ўз руҳий ҳолатлари, кечинмаларини муайян тарзда бошқариш қобилиятига эгадир. Шу туфайли биз шахснинг фаоллиги, онглилиги ва мақсадга интилувчанлиги тўғрисида гапиришимиз мумкин. Бундай лаёқат унинг ўз саломатлигини бошқариш қобилиятига ҳам тааллуқлидир. Яъни, биз ўз саломатлигимизни ҳимоя қила олишимиз, ўз иродамиз, хоҳиш ва сабр-қаноат билан бошқаришимиз мумкин.

Руҳий саломатлик орқали жисмоний саломатликни ҳам сақлаш ва бошқариш мумкинлиги ғояси янги бўлмай, у ХХ аср бошларидаёқ психолог ва психиатр мутахассислар диққатини ўзига тортган. Олимлар шуни таъкидлашганки, соғлом инсон бемордан фарқли равишда ўзидаги жами психик жараёнлар, ҳолатлар ва қобилиятларни бошқариши мумкин. Бу борада рус олими С.С.Корсаковнинг қарашлари диққатга лойиқдир. У шахснинг яхлитлиги ғояси доирасида шуни таъкидлайдики, унинг фикрича, руҳий беморларда энг аввало шахсига, шахс яхлитлигига бевосита алоқадор бузилишлар кузатилади. Бу каби беморларда нафақат онглилик борасида бузилишлар кузатилади, балки энг аввало, унинг ҳаётий қадриятларга, аҳлоқ нормаларига муносабати ўзгаради, фикрлаш тарзи соғлом одамникидан фарқ қилади. Яъни, маънавий ва руҳий саломатлик энг аввало инсоннинг ташқи муҳит ва у билан ўзаро муносабатлари тизими билан боғлиқдир. Бунда шахснинг ўз мавқйеини идрок қилиши, ҳаётий фаоллиги катта аҳамият касб этади. 

Шахс томонидан саломатликни психологик нуқтаи назаридан бошқариш ўз ичига қуйидаги босқичларни олади: мақсад-муддаони қўйиш, ўзидаги мавжуд маълумот ва ахборотларни таҳлил этиш, мустақил қарорлар қабул қилиш, ижросини таъминлаш ва назорат қилиш. Ҳар бир алоҳида босқичда шундай ўзига хос жараёнлар рўй берадики, улар охир-оқибат саломатликни таъминлайди. Масалан, одамнинг ўз олдига аниқ ҳаётий мўлжалларни қўя олиши, келгусида қандай касб-корга эга бўлишига оид аниқ тасаввурларнинг мавжудлиги, ҳаётда тасодифан қандайдир мавқйега эга бўлиш эмас, балки ўз сай-ҳаракатлари, ҳаётий интилишлари туфайли ўрнини топишини англаши кабилар ўта муҳим бўлиб, инсоннинг саломатлиги, ўзини яхшилар орасида яхши ҳис қилишни таъминлайди. Чунки агар одамнинг дангасалиги, аниқ ҳаётий тамойилларга эга бўлмаслиги, ўз меҳнати билан нимадир қилишни билмаслиги нафақат жамиятга, балки ўша одамнинг ўзига ҳам фақат салбий эмосияларни келтириб чиқаради, қайғурадиган, асабий бўлиб боради, оқибатда бора-бора саломатлиги ҳам йемирилиб бораверади. Айниқса, одамнинг ўзи суймаган иш билан машғул бўлишга мажбур этилиши, танлаган касбининг ўзига умуман ёқмаслиги каби ҳолатлар бора-бора руҳий тангликларни, ҳаттоки, шахснинг психологик яхлитлик сифатидаги ҳолатига ҳам путур йетказади. Шунинг учун ҳам илк ёшликдан ота-оналар боласининг нимага кўпроқ қизиқиши, нималарга лаёқати борлигини доимо кузатиб боришлари, кейинчалик психодиагностик усуллар билан унинг профессионал қобилиятлари ҳақидаги маълумотларни ҳам аниқ билишлари зарур бўлади.

15.6. Ортобиотика ёки ортобиоз: фан ва амалиёт талқини

Илмий манбаларда тез-тез учраб турадиган “ортобиоз” сўзининг асл моҳияти оқилона, яъни ақл билан ташкил этилган турмуш тарзини билдиради.

Демак, аслида одам ўз руҳий ҳолатининг “калитини” билиши, керак бўлса, у ёки бу хасталикнинг, руҳий изтиробларнинг оқибати бўлмиш ҳолат нима туфайли келиб чиқаётганлигини билган ҳолда ўзига, ўша руҳий ҳолатнинг кечишига таъсир кўрсатиши мумкин. Яъни, у ўз руҳий имкониятларини бошқара билиши, ўзидаги ақл ва фаросатнинг интизоми тизгинини қўлига ола билиши лозим. Бунинг учун биз илк ёшликдан фарзандларимизни онгли ва фаол тарзда ҳаёт кечириш, ўз мақсад-муддаоларини теран тасаввур этишга ва шу орқали маданий турмуш кечиришга ўргатишимиз керак бўлади. Акс ҳолда одамда атроф-муҳит таъсирларига тобе бўлиш психологиясини келтириб чиқарадики, бунинг оқибатида у руҳий изтироблардан қутулиш учун турли экстросенслар, фолбинлар, гипноз қилувчиларга югурадиган, фақат нажотни ўшалардан кутадиган бўлиб қолади. Бундай муносабатнинг сурункали одатга айланиши эса унинг ўзига бўлган ишончини бутунлай сўндиради, охир-оқибат у ўз тақдирининг эгаси бўлмай қолади.

Афсуски, инсоният тарихи шуни кўрсатадики, турли ижтимоий ва маънавий бўҳронлар, ўтиш даврларида одамлар орасида ана шундай пассив, тобе одамлар кўпаяди ва юқорида таъкидланган фолбин, экстросенсларнинг “ошиғи олчи” бўлиб қолади. Буни биз дастлаб ўтган асрнинг 60-йилларида, сўнгра 80-йилларининг охири, 90-йиллар бошида ҳам бир гувоҳи бўлдик. Ҳаттоки, одамларнинг кўзига “учар ликопчалар”, ўзга планеталардан келганлар кўрина бошлади. Бундан фойдаланган турли товламачилар ўз фойдаларига ишлаб қолдилар.

Ортобиотика илк ёшликдан бошлаб, тараққиётнинг ҳар бир алоҳида олинган босқичида инсон саломатлигини асраш ва мустаҳкамлашнинг технологиясини ишлаб чиқади. Бунда тана ва руҳнинг ҳар томонлама мувофиқлиги таъминлашга ёъналтирилган турли ёндошувларга асос солинди. Барча қарашларни бирлаштирган ғоя шу бўлдики, одам ўз ички имкониятлари, заҳиралари ҳамда ташқи муҳитнинг барча қулайликларидан оқилона фойдаланишни ўрганиши шарт.

Замонанинг зайли ҳозир шундайки, одамлар кўпроқ ақлий, интеллектуал фаолият билан шуғулланадилар. Бу ўз навбатида камроқ ҳаракат қилиш, вақтнинг тақчиллигини ҳамиша ҳис қилиш, экстремал вазиятларнинг таъсирида бўлишни тақозо этади. Бундан ташқари, бозор муносабатлари кўпинча нормадан ортиқ фаолият юритишни, кўп ишларга шахсан масъул бўлиш, одамлар фаолиятини бошқариш кабиларни талаб қилади. Охиргилар, табиий, муайян маънода “маълумотлар” туфайли рўй берадиган тарангликни, тажангликни келтириб чиқаради. Ақлдан келиб чиқадиган муаммони эса ақлнинг ўзигина бартараф этиш мумкин, лекин ўша “ақл” жисмоний уйғунликни таъминлашга, танни муҳофаза қилишга ёъналтирилган бўлиши лозим. Айниқса, одам руҳан толиқса, айрим фаолият турлари билан шуғулланишни хоҳламаса-ю, лекин бунга мажбур бўлса, деярли бир хил муаммоларни йечишга мажбур бўлса, мулоқотларни ёқимсизлиги кабилар билан одам тушкунликка тушаверади, борган сари толиқиб, чарчаб, бетоб бўлаётганлигини сезаверади. Масалан, оилага янги меҳмон бўлиб тушган келинчакнинг янгича мулоқот муҳитига киришиб кетишдаги қийинчиликлари, қайнона ёки бошқа оила аъзоси томонидан келинчак гап-сўзлари, юриш-туришининг назоратга олинавериши, баъзан камситилиш ёки таъқиб қилиниши, келинчакнинг руҳий азобларига сабаб бўлиши, оқибатда ҳомиладор бўлган тақдирда ҳам янги соматик ҳолатга кўникишини қийинлаштиради, ҳомиладорлик қийин кечади. Демак, турли хил муомала ва мулоқот маромларига ёш келинчакнинг тайёр бўлиши, ўзини руҳан муҳофаза қилиш лаёқати бундай вазиятлардан унинг осонликча чиқиши, янги оила шароитига тез мослашувига сабаб бўлган бўлар эди. Афсуски, ёш оилалардаги аксарият можаролар, низолар айнан одамларнинг бир-бирларини яхши тушунмасликлари, эр-хотин, қайнона-келин муносабатларидаги англашилмовчиликларга бориб тақалади.

Бошқарув ортобиотикаси

Маълумки, кўпчилигимиз хоҳлаймизми ёъқми турли вазиятларда турлича бошқарув тизимида бўлиб қоламиз. Яъни, ё ўзимиз раҳбармиз, кимларнингдир фаолиятини бошқариш бизга топширилган. Ёки кимларнингдир бевосита раҳбарлигида фаолият юритамиз, эмин-еркин ҳаракат қилиш имкониятимиз чекланган бўлади. Бу оила муҳитига ҳам, жамиятдаги касб-ҳунарга алоқадор фаолиятимизда ҳам бор нарса. Шу боис охирги йилларда бошқарув ортобиотикаси атамасига тез-тез мурожаат қилинадиган бўлиб қолдик.

Масалан, оилани олсак, албатта, уй-рўзғор ташвишлари, оила даврасидаги муомала маромларини мувофиқлаштириб турувчи оиланинг конкрет аъзосини биз психология тилида лидер деб атаймиз. Бу – анъанавий ўзбек оиласида кўпроқ отадир. Эркаклар оиланинг устунлари бўлиш билан биргаликда, бу йерда содир бўладиган барча ҳодисалар, муаммолар, ҳаттоки, низоларга ҳам ўзларини масъул деб ҳисоблайдилар. Бу ҳолат ва масъулият улардан руҳий тарангликни талаб қилади. Айрим оилаларда эр-ота рўзғорнинг икир-чикиридан тортиб (совун, гугуртдан тортиб, вояга йетиб бораётган қизининг сарпо-суруғларигача), барча ташвишларни ўз йелкасига олади. Масалан, шундай оила соҳибалари борки, улар эшигининг тагида нон дўкони бўлишига қарамай, давлат хизматида банд бўлган турмуш ўртоғига қўнғироқ қилиб, ишдан қайтишда нон ола келишни айтади. Меҳмон келса, дастурхонга нималарни қўйишни сўраб, кейин тараддудга киришади. Бу бир томондан, эр билан бамаслаҳат, унинг “чизган чизиғидан чиқмаслик”ни назарда тутаётгандай туюлса-да, бундай ҳолатда ҳам онанинг, ҳам отанинг психологик ҳолатига, саломатлигига салбий таъсир кўрсатувчи жиҳатлари кўп. Масалан, бир томондан, барча ҳуқуқ ва эркинликлари чекланганлигига ўрганиб кетган аёл оила даврасида, фарзандлари олдида ҳуқуқсизлиги, эрксизлигидан руҳан изтироб чекаверади. Ташқаридан қараганда, бундай аёлга яшаш қулай, осондай бўлса-да, ортобиоз нуқтаи назаридан, айниқса, ёши ўтиб борган сари айнан шу ҳуқуқсизлик, она “мени”нинг сурункали камситилиши уни оқилона иш юритиш кўникмаларидан узоқлаштиради. У шу ҳолатга кўникади, онада мустақил фикрнинг ёъқлиги бола тарбиясида қанчалик ноқулай ва ноўрин бўлса, рўзғор юритиш, оила бюджетини бошқаришда ҳам шунчалик ноқулайликларни келтириб чиқаради.

Енди эркакни тасаввур қилинг. Ҳам кўча, ҳам ошна-оғайничилик, ҳам рўзғорнинг барча икир-чикирлари, болалар тарбияси, уларнинг келажаги учун масъуллик кабилар уни кун сайин толиқтиради. Шундай ҳаётий мисоллар борки, бу эркак ҳаттоки, катта-катта мўмай маблағлар топадиган эпчил киши бўлса ҳам, бир кун келиб “портлайди”, чарчайди. Оқибати турлича бўлиши мумкин. Энг ёмони у саломатлигига путур йетказади, бетоб бўлиб, боши ёстиққа текканда эса, аёлининг нақадар ночорлигини, на ишда, на аниқ тўғри қарорлар қабул қилишда, на муомалада уқувсизлигини англайди, бундай англаш эса эрнинг хотинидан батамом совиб кетишига ҳам олиб келади. “Умримни шу нотавон билан ўтказибман-а”, дея ўйлайди у. Ваҳоланки, аслида аёлни шу ҳолатга келтирган ўзи. Фақат буни тан олиши қийин. Ҳаётда шундай воқйеалар ҳам бўлганки, ҳар нарсага балогардон эр оламдан ўтгач, онанинг ночорлигидан фарзандлар уйни ташлаб кетган ҳолатлар ҳам бўлган. Нега, чунки фақат аниқ кўрсатмалар билан ишлашга, пассив ҳаёт кечиришга кўникиб қолиш, охир оқибат инсонни вазиятларнинг қулига айлантиради. Шунинг учун ҳам ўзбекларда “ер ва хотин – қўш ҳўкиз” деган бироз қўпол нақл борки, бу уй-рўзғор юритишда эр-хотиннинг тенг ҳуқуқлилигини, ҳар бир ишда ақл-идрок ва фаҳм-фаросат билан ҳаракатни ташкиллаштиришни тақозо этади.

Инсонлар фаолиятини бошқаришда ҳам айни шундай қонуният мавжуд. Масалан, ташкилот, идора, муассаса, фирмаларнинг раҳбарлари ҳам бошқарув ортобиотикасига риоя қилмасалар, ўз саломатликларига путур йетказишлари мумкин. Бошқарувда ҳамжиҳатлик, ҳамфикрлилик, демократик услубнинг устуворлиги бу борадаги энг ижобий воситадир. Бошқарув тизимдаги ортобиотика энг аввало раҳбар томонидан ходимлар, иш юритувчилар фаолятини шундай ташкил этишни назарда тутадики, бунда ҳар бир ходим келажакка ва ўзига ишонч билан қараб, хормай ишлайди, ўз саломатлигини асрашга фаол киришади. Мажлис ва ишлаб чиқариш йиғилишларининг ортиқча жиззакиликсиз ўтказиш, арзимаган нарсага столни муштламаслик, ходимларнинг фақат камчиликларини қидирмай, аксинча, ҳар биридаги ижобий сифатларни, ўзига хос иқтидорни аниқлаган ҳолда вазифаларни тақсимлаш, кимнидир ишдан бўшатиш ёки қисқартиришда адолат ва демократик тарзда ёъл тутиш, қисқартиришнинг нодиректив воситаларидан омилкорона фойдаланиш нафақат раҳбарнинг, балки барча ходимларнинг ортиқча асабийлашмай, яхши, янги қарорларни қабул қилиш ва виждонан уни бажаришга олиб келади.

Демак, оқилона турмуш тарзини ҳар бир конкрет вазиятда ташкил этиш қуйидагиларни назарда тутади:

 
ўзгарувчан шароитларга мослашувнинг юқори даражаси;

 
вазмин, руҳан босиқлик билан ишлаш маҳорати;

 
ижтимоий оптимизм – келажакка, яхшиликка, ўзига ишонч;

 
одамлар меҳнатининг саамарадорлигига ишонч;

 
соғлом маънавий-психологик муҳитни шакллантириш ва уни омилкорона бошқариш.

15.7. Ўзни қадрлаш ва саломатликни асраш мезонлари

Фақат соғлом одамгина яхши, кўтарингки руҳда, самарали ишлай, ўқий олади. Соғлом одамгина ишга ижодий ёндашади, одамлар даврасида  хушчақчақ, самимий, мулоқатманд бўлади. Иш юзасидан бериладиган топшириқлар, кўрсатмаларни теран қабул қилади, танқидларга босиқлик билан, тўғри тушуниб муносабатда бўла олади. Руҳи тетик ва ақлли одам, керак бўлганда, ҳар бир вазиятда, айниқса, экстремал ҳолатларда ички руҳий заҳира – имкониятларини ишга солиб, ҳаётдан мамнун яшайди.

Шуниси характерлики, ўз саломатлигининг қадрига йетмайдиган, унга йенгил-йелпи қарайдиган одам ўзгаларни ҳам қадрламайди. қайси ташкилот ёки идорада ходимлар саломатлигини мўтадил тутишда хатоликлар бўлиб, раҳбар бу масалага бееътибор қилса, ходимлар саломатлигини муҳофаза қилишга шароит яратиш тўғрисида ўйламаса, бу ташкилотда меҳнат унумдорлиги ҳам ўзига яраша бўлади. Яъни, қайси ишлаб чиқариш корхонасида ишлаб чиқариш гимнастикаси хоналари, сузиш ҳавзалари, тренажерлар ташкил этилиб, унга одамлар мунтазам қатнасалар, ўша жамоада ишлаб чиқаришнинг самарадорлиги ҳам юқори бўлади.

Агар ота ёки она ўз оиласида ҳам мунтазам равишда ўзининг саломатлиги ҳамда яқинлари, фарзандлари саломатлигига бефарқ қараб, бунга кетадиган арзимаган маблағга зиқналик қилса, айнан шу ота ёки она кейинчалик катта маблағни ёъқотиб қўйилган соғлиқни тиклашга, даволанишга сарфлашга мажбур бўлади. Ҳомиладор аёлнинг ғамини ўз вақтида йемаган эркак ёки қайноналар, туғиш пайтида ёки туққандан кейин онанинг ва боланинг саломатлигини сақлаб қолишга катта маблағ сарфлашга мажбур бўладилар.

Шундай қилиб, саломатлик учун қайғуриш, “Ўз соғлиғингни ўзинг асра” шиори ҳаётга жорий этилган йерда одамларнинг меҳнат унумдорлиги сезиларли даражада юқори бўлади, “қўли ишга келади, омади юришади, кайфияти турғун бўлади” каби иборалар айнан шундай муҳитга хосдир. Демак, онгли, ақлли инсоннинг саломатлиги, омади, ризқ-насибаси ўз қўлида эканлигини сира унутмаслик керак. 

Психологик типлар – “А” ва “Б”

Психологик изланишларнинг кўрсатишича, одамларнинг 20-25 фоизигина ҳамиша ҳар турли бало-қазоларга, қувончу-омадларга тайёр бўлишади, яъни, ҳар қандай вазиятларга тез мослашиб, турли вазиятларда, ҳар қандай одамлар гуруҳи билан тўғри муомалага киришиб кетаверади. Катта спорт марофони, мусобақа олдидан спортчининг ҳаяжонланиши, катта амалдорнинг қабулига кириш олдидан ходимнинг сиқилиши, янги лойиҳага киришиш олдидан менежер ҳис қиладиган ташвишлар табиий, лекин уларга киришиб кетиш, ўзини қўлга олиб, саломатлигига путур йетказмаслик ҳар кимнинг ҳам қўлидан келавермайди. Айримлар айни шундай танглик вазиятларида шу қадар асабийлашадики, билганини ҳам ёдидан чиқариб, бошқа “кўчаларда” сарсон бўлади. Тез мослашувчанлар эса аксинча, мураккаб вазифаларни ҳал қилиш, тез фурсатда муаммоли ҳолатдан чиқиш, тўғри қарорлар қабул қилиш шароитида ўзгача илхомланади, янги “ташвишларни” кутиб тургандек, қандайдир кўтаринкилик, куч-ғайрат билан ишга киришади. Табиий, қон босимининг, юрак уришининг ўзгариши юқорида қайд этганимиз – иккала ҳолатда ҳам деярли бир хил даражада ўзгариши, яъни ортиши мумкин, лекин биринчиларда бу кўрсатгичларнинг ортиши эгаси фойдасига бўлмаса, иккинчисида конструктив ўзгаришлар бўлади.

Шу каби танглик ҳолатларида ўзини ёъқотиб қўядиганлар, “тез синадилар, ўзларини ниҳоятда лоҳас” сезадиганларнинг тоблари ҳам тез қочади, ўзини қайерга қўйишни билмай, уйга қайтгач, ўчини яқинларидан олиб, жиззакилашади. Бел оғриғи билан хасталанганларнинг аксарият қисми айнан шундай толиқишлар қурбонидир. Баъзилар эса юрак хуружлари, кўриш қобилиятининг кескин пастлаши ҳолатларига ҳам кузатилади.

Шу нуқтаи назардан психология фанида одамларни асосан икки тоифага бўлишади – “А” ва “Б” тоифалар. 

Биринчи тоифалиларда масъулият ҳисси шу қадар кучлики, улардаги мақсад ва омадга, муваффақиятга интилиш ҳаётининг мазмунига айланган, улар ўзларини ҳурмат қилувчи кишилар. “А” тоифадагилар ўта ишчан, ҳамиша ўзларини нима биландир банд қила оладиганлар бўлиб, улар одатда дам олишни билмайдилар, яъни бўш вақтда саломатлиги тиклаш, асабларга тин бериш одатини тез-тез бузадилар. Бундай одам ҳамиша бошқаларнинг у қилаётган ишларни билишини, тан олинишни, мақтовларга сазовор бўлишни хоҳлайди, шунинг учун ҳам ўз олдига бирор мақсад қўйса, уни бажариш давомида ҳам натижаларни, яъни қўлга киритган ютуқларини, кейинги ниятларини бировларга билдириб амалга оширади. 

“А” тоифали шахс – одатда низоли шахсдир, шу боис бўлса керак, бундайлар хизмат поғонасида кўпам юқорилаб кетолмайди. Айнан шундайлар ҳақида Нобел мукофоти лауреати, инглиз биологи М. Медавар ёзиб, уларни бошланғич синф партасидаёқ аниқлаш мумкин, деб таъкидлаган эди. Шу тоифага кирадиган бола масалан, мактабда ўқиётганда, дарсни қанчалик пухта тайёрлаганидан қатъий назар, ҳамиша қўлини кўтараверади, ўқитувчи берган барча саволларга жавоби тайёрдай ҳис қилади ўзини, тез-тез овози ҳам чиқиб кетади, бу билан бошқаларнинг яхши баҳо олишларига халақит беради. Доимо ўқитувчи унга эътибор бериб, ундан саволларга жавоб олаверишини, ўзини кўрсатишни жуда яхши кўради. Бир қарашда фаол ва тиришқоқ кўринган бу болада баъзан айни шу сифати туфайли синфдошлари билан келишмай қолиши мумкин.

Иккинчи – “Б” тоифалилар эса бошқача: улар босиқ, вазмин, ҳйеч шошганини кўрмайсиз, ўзларига унчалик катта масъулият ҳам олмайди, қўшимча вазифаларни ҳам олмайди. Лекин дам олишга келганда, улар жуда уста, тиниқиб ухлашни яхши кўради.

“Б” типлар атайлаб таътиллар олиб, унда пухта ишлаб чиқилган жадвал асосида дам олишни яхши кўришади, бу ишга оила аъзоларини ҳам жалб этади, шу хислати билан уларни ҳам авайлайди. Бирор ишни қилиш керак бўлса, шошмай, секин, вазминлик билан бошлайди, саросимага тушмай бажаради, қийинчилик ва ташвишларга чидамли, ҳаётдаги турли машмашаларни ҳам босиқлик билан қабул қилади. Раҳбарнинг ҳар қандай топшириқларини қонундай, фалсафий қараш билан қабул қилади, бошлиқ топшириқ берса, мамнуният билан бажаришга киришади, “нега менга буюраверади” деган фикр ҳйеч қачон бўлмайди, фақат баъзан муддатидан кечикиб ишни бажариши мумкин.

Демак, хулоса қандай? “А” тоифадаги одамлар кучли бўлиб, турмушда киришувчан, мослашувчан, мақсадли, лекин ўз саломатлигини асраш борасида “Б” дан орқада қолади. Чунки улардаги ўта жонсараклик, тиришқоқлик, баъзан агрессивлик сифатлари борки, бу унинг халоватини бузади, демакки, асабини ҳам бора-бора чарчатади. Лекин иккинчи тоифа вакилларида ҳам муаммо ёъқ эмас. Улардаги ўзига ишончнинг сустлиги ва ўзи тўғрисидаги баҳонинг пастлиги ана шундай салбий омилдир. Шундай бўлса-да, иккаласидаги ижобий томонларни ажратиб олиш мумкин ва оқил ва фозил инсон яхшисидан ибрат олиб, ўзи учун тўғри хулосаларни қилиши лозим. 

Иккала тоифа вакилларида ҳам саломатлигини ўзи асраши учун имконият, заҳира мавжуд, умумийлиги шундаки, иккаласи ҳам ҳаётдаги ёълини аниқ тасаввур қилади, умумий талаб шуки, уларнинг маъанавияти бой бўлиши керак. Чунки руҳан соғлом одам ҳамиша аниқ-равшан қарорлар қабул қилади, бу қарорлар одатда жамият нормаларига, кўпчилик эътироф этган ахлоқ қоидаларига зид бўлмайди. Умуман, бу ўринда яна бир бор шахс маънавияти ва ахлоқий қиёфасининг унинг саломатлигига бевосита боғлиқлигини таъкидлаш жоиз. Зеро, маънан пок инсоннинг ҳар бир хатти-ҳаракати, меҳнати, тутумлари ҳйеч кимнинг манфаатига зид бўлмайди, аксинча, у ҳалол меҳнати, соф виждони, адолатлилиги, сабр-тоқати, янгиликлари яқинларига, қариндош-уруғлари, маҳалла-куйга, яхлит жамиятга фойда келтиришидан мамнун яшайдики, бу унинг кайфиятини кўтаради, руҳини тетиклаштиради. Атрофимизда эртадан кечгача тинимсиз изланиб, ишлаб кун кўраётган, лекин чарчоқ ҳиссини билмайдиган, тинимсиз ҳаракатидан нолимайдиган юксак фазилатли, бамаъни одамлар кўп. Улар касал ҳам бўлмайдилар, зеро, “ҳаракатдаги барокат” нафақат қорнини тўйдиради, балки унинг саломатлигини ҳам кафолатлайди, муҳими ўзгалар билан зиддиятлардан ўзини асрай билса бас.

15.8. Саломатлик гигийенаси ва профилактикаси

Мураккаб ўзгаришлар, эврилишлар, психоген таъсирлар инсон онгини жумбушга келтирган шароитда қандай қилиб соғлиқда рисоладай тутиш мумкин, деб берилган саволга психологлар ҳам, тиббиёт ходимлари ҳам бир овоздан хурсанд бўлишни билиш керак, кайфиятнинг яхши тизгинини қўлдан чиқармаслик керак, деб жавоб беришлари тайин. Айниқса, тонгнинг ёришиши ва баҳорнинг гўзаллигига қувониш энг мос келувчи омиллардир, дейишади олимлар. Зеро, хуш кайфият – инсон дили ва тани учун энг самарали, яхши малҳамдир. Яна у ҳар бир инсонга хос ва ўта тушунарли ҳолат.

Агар атрофдагиларга эътибор берган хушчақчақ одамлар ҳаётдаги турли машаққатлар, қийинчилик, муаммоларга нисбатан дадил туриб бера олишлари билан бошқалардан фарқ қиладилар.Уларда тиббиёт ходимлари тили билан айтилганда “қўрқув гармони”, “ўзини ёъқотиб қўйиш гармони” бўлмайди. Америкалик олимлар 20 йил мобайнида 5 мингдан ортиқ талабаларнинг хулқ-атворни кузатиб шу нарсани аниқлаганларки, одатда жиззаки, урушқоқ, агрессив талабаларда олийгоҳни битириб чиқиб кетгандан кейин ҳам уларнинг қони таркибида холестерин миқдори ҳам. қон босими ҳам юқори бўларкан, айнан ўшалар турли хил зарарли одатларга берилувчан бўлар эканлар. Ана шу гармонларнинг бўлмаслигини психологлар қуйидаги омиллар тушунтиришади:

Таассуротларнинг хилма-хиллиги

Кўрган барча нарсалардан ўзига яраша таассурот ола биладиган, яхши ва гўзал нарсалардан завқланишни биладиганларда барча руҳий ва физиологик жараёнлар яхши кечади. Психолог олим, академик П.К.Анохиннинг ёзишича, турмуш тарзимиз қанчалик шиддатли ва туғёнларга тўла бўлмасин, агар биз муайян сиқилишлар, асаб тарангликлари даври билан хотиржамлик, дам олишни оқилона уйғунлаштира олсак, бир даврни бошқачаси билан алмаштира олсак, гипертоник касалликларга чалинмаслик мумкин. Чунки ҳар қандай иш, у қанчалик масъулиятли ва оғир бўлмасин, унинг маълум якуни бўлади, ундан кейин дам олиш меъёрини аниқ билишимиз керак.

Асабларга, тан-вужудга тин беришнинг муҳим омилларидан бири ухлашдир. Агар одам бир суткада ўртача 7-8 соат ухласа, саломатлигига фойда бўлишини унутмаслиги керак. 5 соатдан кам ухлаш ҳам, 10 соатдан ортиқ ухлаш ҳам организмга фойдали эмас. Бундан ташқари, ҳар бир одамнинг бўш вақтини ўтказадиган эрмаги бўлиши керак. Масалан, машҳур врач С.П.Боткин бўш вақтларида математика билан, офталмолог-хирург В.П.Филатов расм чизиш билан шуғулланган.

Мусиқани севиш

Ҳар қандай яхши оҳанг ва куй чарчоқни олади, уйқуни келтиради, юрак фаолиятини мувофиқлаштиради. У одамдаги тарангликни сусайтириб, кайфиятни яхшилайди, одамни тетик қилади. Фақат шуни унутмаслик лозимки, ўта шовқинга бой, баланд қилиб эшитиладиган мусиқа, одамнинг қулоғини қоматга келтириб, аксинча, уни чарчатиши, асабий қилиб қўйишини унутмаслик керак. Ёшлар ана шундай мусиқага ўч бўлишади, лекин уни ёшликнинг завқи билан боғлайдиган бўлсак, у ҳам муайян меъёрда бўлгани яхши.

Табиатни севиш

Табиатни севиш, дарахт баргларининг шивирлашлари-ю, атроф муҳитнинг гўзал кўринишлари, йилнинг ҳар бир фаслида ундан энг чиройли манзараларни ажрата билиш инсон руҳиятини тинчлантиради, роҳат бахш этади. Имкон қадар одам ён атрофидаги истироҳат боғими, дала-қирми, кўм-кўк яшил дарахтлар оғушидами, ҳаттоки, компютер олдида турган ям-яшил гулгами қараб, улардан баҳра олишни билиши керак. Айниқса, очиқ, офтобли кун инсон организмига куч беради, не бахтки, серқуёш юртимизда бундай имконият жуда кўп.

Болалар билан мулоқот

Кичик ёшли болалар ўзларининг табиий эҳтиёжлари, катталарга боғлиқлиги билан одамга ўзига хос хурсандчилик бахш этади. Айниқса, ўзбекистонликлар болажон бўлиб, 5 ёшгача бўлган болаларни биз бошқача севамиз. Тил тушунмас, чақалоқ билан бўладиган меҳрли суҳбат ҳам инсонга ором беради, дунё ташвишларидан йироқ қилиб, саломатлигини асрашга имкон беради. Бола билан бўладиган ҳар қандай мулоқот, ўйин, уларни нимагадир ўргатиш саломатлик учун ўта фойдалидир. Шунинг учун ўзбекларда “болали уй бозор, боласиз уй мозор” деган нақл борки, унинг маъноси ёш бола билан мулоқот қилишдан маҳрум бўлган одамларнинг асаблари жуда таранг, анча агрессив, ҳаётдан норози бўлади.

Гигийеник “учлик” қ плюс

Тиббиётнинг жуда кўп алломалари бу фаннинг келажаги саломатликни олдиндан муҳофаза қилувчи тадбирларга боғлиқ эканлигини таъкидлаб, бунда гигийенага алоҳида эътибор берганлар. Гигийена сўзининг келиб чиқиши лотинча бўлиб, саломатликка “шифобахш этувчи” маъносини билдиради. Инсон саломатлигини кафолатловчи саломатликнинг уч ўзаги, таркибий қисми борлиги уқтирилади. Биз унга яна бир “плюс” қўшиб, “фикрлаш гигийенаси” атамасини киритдик.

56-расм. Саломатликни кафолатловчи гигийеник ўзакнинг таркибий қисмлари

Инсон меҳнат қилмай яшай олмайди, лекин меҳнатда ҳам меъёрни билиш лозимки, ҳаддан ташқари, чарчаш, ўзини олдириб қўйиш тўғри эмас. Шунинг учун ҳар қандай иш-амални айнан тетик пайтда, кундуз куни амалга ошириш, иш орасида вақтида овқатланиш, руҳиятига йенгиллик берадиган омиллар, масалан, иш столида суйган бирор ўйинчоқ ёки ёқтирган нарсанинг бўлиши, кўзларга тин берувчи гул ёки унинг ўрнини босувчилар, тоза ҳавонинг бўлиши, чангдан имкон даражасида ўзни ҳимоя қилиш кабиларни унутмаслик лозим.

Ҳозирги вақтада кўпчилик кунига тишни камида икки марта тозалаш лозимлигини ёки имкон қадар душ остида чўмилиб туриш саломатликка зарурлигини билади, лекин ён-атрофидагилар билан яхши, самимий муомаланинг ундан фойдали эканлигини билмайди. Иш-фаолият ёки ўқиш чоғида ёнидагиларга ҳурмат-еҳтиромда бўлиш, уларнинг ўзиникидан фарқли фикрларга нисбатан сабрли бўлиш, бағрикенглик, ўзгалар феъл-атворидаги нуқсонларни кечира олиш кабилар борки, улар руҳий хотиржамликнинг асосий омилларидандир. Албатта, ўзининг асаб тизимдан келиб чиқиб, айримлар жуда тажанг, жиззаки бўлади, ўзини тута билмайди, ўзиникини тўғри деб туриб оладиган қайсарлар ҳам бор. Лекин уларнинг шу феълини, Аллоҳ берган сифат деб унга нисбатан сабр-тоқатли бўлиш, ақлли одамнинг, айниқса, раҳбарнинг муҳим фазилатидир. Иш жараёнида айниқса, раҳбар одам шундай ҳолатларнинг гувоҳи бўладики, айрим одамлар атайлаб уришгиси, ёъқ йердан низо чиқаргиси келади. Бундай одамнинг ночорлигини тўғри тушуниш, керак бўлса, унинг айрим фикрларини, норизочилигини эшитиб, эшитмаганга олиш, ёки унинг жаҳлига фақат ташқи ифодада жаҳлдор бўлгандай ўзини тутиш кабилар вазиятдан осонроқ чиқишга, асабни таранглаштирмасликка олиб келади. Айниқса, жаҳлдор раҳбар билан мулоқотда оғир ва босиқ бўлиш, унинг жиззакилиги, турли хил одам билан муомалага киришишга мажбурлиги, чарчаганлигининг оқибати деб қараш фойдалироқдир.

Ўрта асрларда яшаган маърифатпарвар аллома Муҳаммад Ҳусайн яхши ва ёмон суҳбатдошлар ҳақида шундай ёзган эди: “Ўзингни ёмон кишилар суҳбатидан узоқ тут, чунки ёмон кишилар суҳбати жаҳаннам ўтидан ҳам ёмонроқдир. Ҳар суҳбатнинг бир таъсири бўлади. Чунончи, яхши кишилар суҳбати фазилатни оширса, ёмон кишилар суҳбати заҳматни оширади”. Бу ўринда заҳматни у энг аввало саломатликни ёъқотишда деб тасаввур этган.

Фикрлаш гигийенаси

Соғлом турмуш тарзининг инсон саломатлигини мустаҳкамлашдаги роли беқиёс. Лекин бу ҳам йетарли эмас. Доктор Неверестнинг ёзишича, “Фикрлаш гигийенаси – инсон ўз онгли ҳаётида амал қилиши лозим бўлган ўта муҳим қоидадир. Фикрлаш тарзи тўғри бўлган одамда муаммолар ҳам кам бўлади, саломатлик ҳам мустаҳкам бўлади”. Зеро, ҳар биримиз ҳаётимиз мобайнида неча марта “ёмон хаёллар, фикрлар каллага келганлиги туфайли” азият чекканмиз. Ваҳолангки, “қўрққанга қўш кўринар” деганларидек, нимадан қочсак, кўпинча айнан ўшанга бориб уриламиз. Яхши нарсаларни, яхшиликни ўйласак-чи? Ёмонлик ҳам силлиқроқ ўтади, чунки яхши фикр ишончни туғдиради, ишонч эса керак бўлса, “ўлганни ҳам тирилтиради”. Демак, яхши фикрларимиз бизнинг энг яхши қуролимиз, фақат уни ўринли ишлата билишимиз лозим.

Олимлар баъзан аёллардаги фикрлаш тарзи соғломроқми ёки эркаклардами, деган саволга жавоб қидирадилар. Тўғри, аёлнинг оиладаги ўрни беқиёс, унинг кайфияти, муомаласи, муаммоларга қарашига кўп нарса боғлиқ. Тарих аёлнинг оиладаги муаммоларни йечиш орқали ўз атрофида ижобий муҳитни ҳосил қилиш орқали жуда катта, глобал муаммоларни ҳал қилишга ҳам қодирлигини билади. Халқ табобатида яхши гап, ишонч ҳосил қилиш орқали одамларни даволайдиган табиблар орасида ҳам аёлар кўп. Демак, маълум маънода аёлларнинг ментал майдони эркакларникидан кенгроқ ва самаралироқ эканлиги тўғрисидаги хулосага келишимиз мумкин. 

Умуман, оила аъзоларининг оддий ўзаро суҳбатлашиш маҳорати, уларнинг ўзаро мулоқотда бўлиш вақтларининг кўлами оиладаги ижобий психологик муҳитга бевосита таъсир қилишини биламиз. Бунда ўша оила аъзоларининг фикрлаш тарзи, интеллектуал салоҳияти, муомалага усталиги устивор рол ўйнайди. Масалан, кўплаб адиблар, санъаткорлар, олимлар оиласидаги ўзига хос маънавий муҳит ҳақида кўп ёзилган. Масалан, ёзувчи адибимиз Абдулла қаҳҳор ва унинг рафиқаси Кибриё қаҳҳорованинг ўзаро муносабатлари, бир-бирларига меҳри, дўстона муомалалари ҳақида жуда кўп ёзилган. Бундай оқил муносабатлар ўз навбатида адибларнинг ижодларига ижобий таъсир кўрсатиб, умрлари давомида соғлом турмуш тарзини бошдан кечирганлар.

Бундай оилалар Ўзбекистонда жуда кўп, улар бошқаларга ўрнак бўлиб, уни мустаҳкамлаб турган нарса аввало ширин сўз, самимий мулоқотдир ва бу оилада аъзоларнинг саломатлигида ҳам муаммолар кам бўлишидир. Демак, ҳар биримизда ақлимиз, фикрлаш тарзимиз ва интеллектуал салоҳиятмизга боғлиқ равишда ўзимизга хос ментал энергиямиз бор эканки, айнан шу майдон туфайли биз ўз саломатлигимизни онгли тарзда бошқаришимиз мумкин. Рус олимаси Л.Г. Пучко  айнан шу энергия воситасида кўплаб касалликларни диагностика қилиш ва даволаш ёълларини кўрсатган.

Шахсий гигийена инсоннинг ўз тани ва руҳиятига нисабатан бефарқ эмаслигида ифодаланади. Таниқли рус ёзувчиси Л.Н. Толстой ҳақида Стефан Свейг шундай ёзган: “Толстой умрининг охиригача ҳам астойдил хасталанмаган; унинг сезги аъзолари ҳамиша сафарбар ҳолатда бўлган, уларни атайлаб нимагадир ундаш шарт эмас эди. Масалан, атайлаб тетиклантирувчи омиллар, май ёки қаҳва ичиш шарт эмас; сузиш орқали, ҳирсларини қондириш орқали ўзини тинчлантириш унга ёт; аксинча, унинг сезги органлари шунчалик интизом билан унга бўйсунар эдики, ҳар қандай истак, фаоллик учун улар ҳозир эди. 67 ёшида у велосипедда юришга, 70 ёшида – конкида учишга ўрганди.., 80 ёшида – ҳар куни мушакларини гимнастик машқлар билан чиниқтирарди”. Буларнинг барчаси буюк сўз устасининг шахсий гигийенага риоя қилиш учун руҳий қувватга эга бўлганлигидандир.

Юқоридаги каби оддий, одатий хатти-ҳаракатларни мунтазам бажара бориб, инсон ўзининг руҳиятини барқарорлаштиради, хотиржам бўлади, касал бўлмайди.

Бугун учун дастур...

Рус олими Р.Кашапов инсон ўз тақдири ва саломатлигига ўзи хўжайин бўлиши учун “Фақат бугун” деб номланган дастурни тавсия этади. қуйида ана шу дастурни қисқача мазмунини ўқувчи ҳукмига ҳавола этамиз:

1.
Мен бугун бахтлиман. Мен Авраам Линколн сўзларини ўзимга дастурамал қилиб оламан: “Аксарият одамлар бахтли бўлишни астойдил ният қилганликлари учун бахтлидирлар”.

2.
Бугун мен ўзимни ўраб турган ҳаётга мослашиб олишга ҳаракат қиламан. Мен ўз оиламни, иш-юмушларимни қандай бўлса, шундайлигича қабул қилиб, уларнинг ҳар биридан ўзим учун қандайдир фойдали жиҳатларни ажратиб оламан.

3.
Мен бугун ўз таним-вужудимга ғамхўрлик қиламан. Ўрнимдан туриб, жисмоний машқлар қиламан, баданимни парвариш қиламан, имкон даражасида яхши овқатланаман. Мен организмимга зарар йетказмасликка, имкон борича уни ҳимоя қилишга уринаман. Мен ҳаётдан завқланишим учун таним-вужудим соғлом ва тетик бўлиши керак.

4.
Бугун мен ўз ақлим ва фаросатимни ўстиришга ҳаракат қиламан. Бунинг учун бирор фойдали нарсани ўқийман, мушоҳада қиламан. Ақлим заифлашиб кетишига ёъл қўймайман. Мен бирор қизиқарли ва фойдали нарсани ўқиб чиқиб, ўз ўй ва фикрларимни бир йерга тўплайман.

5.
Бугун мен қалбимнинг тоза, маънавий жиҳатдан бой бўлишига кўмак берувчи иш билан банд бўламан. Бунинг учун мен билдирмаган ҳолда кимгадир яхшилик қиламан. Шундан сўнг қилгим келмай юрган иккита ишни бажараман. Мен уларни “кўнглим учун, бажонидил” бажараман.

6.
Мен бугун одамга нисбатан меҳрибонроқ бўламан, уларнинг кўнглига қарайман, имкон қадар уларга аввало кийим-бошим билан яхши кўринишга, яхши таассурот қолдиришга ҳаракат қилиб, юмшоқ тонда, самимий гапираман, хушмуомала бўламан, хушомад қилишга астойдил киришаман. Шу сабаб буган бировни танқид қилишдан, кимнидир дилини ранжитишдан, камчиликларини юзига солишдан ва  ақл ўргатиб, тартибга чақиришдан ўзимни тияман.

7.
Мен бугун бир кунда бажарилиши мумкин бўлган ишларгагина кучимни сарфлайман, чунки бирдан ҳамма нарсани ҳал қилиш, бажариш мумкин эмас-ку.

8.
Бугун учун амалга ошириладиган барча ишларимни ҳозироқ соатма-соат ёзиб чиқаман. Ҳозирнинг ўзида бирдан уни бажаришга киришмасамда, барибир иш жадвалимни тузиб чиқаман. Бу ишим мени иккита хатодан асрайди – шошилиб хато қилишдан ва иккиланишдан.

9.
Айнан бугун ярим соат мен ёлғиз қолиб, хотиржам бўлишга ҳаракат қиламан. Бу вақтда мен Аллоҳ ҳақида ўйлайман, унинг марҳамати ва кучим билан келажагимни режалаштиришга интиламан.

10.
Айнан шу кундан бошлаб мен ҳйеч нарсадан қўрқмайман. Чунки мен ўзимни бахтли ҳисоблайман, гўзалликдан баҳра олиб, кимгадир кераклигимга, кимдир мени ҳам севишига ишонаман.  

Бу дастур айнан бугун Сизга керак эмасдай туюлса-да, пайти келганда ундан фойдалана олиш ёки яқинларингизга тавсия этишингиз мумкин бўлади.

15.9. Асосий тушунча ва атамалар

Саломатлик психологияси; саломатлик ғояси; ота-онанинг саводхонлиги; тўғри фикрлаш тарзи; биологик босқич; ижтимоий омиллар; психологик мослашувчанлик; баҳолаш мезонлари; психологик мувозанат; мувофиқлик мезонлари; маънавиятлилик; пул психотерапияси; ахлоқий саломатлик; ортобиотика; ортобиоз; бошқарув ортобиотикаси; психологик типлар; саломатлик гигийенаси; профилактика; фикрлаш гигийенаси.

15.10. Резюме

Шундай қилиб, олиб борилган назарий ва амалий натижалар таҳлили “Саломатлик психологияси”ни фан ҳамда амалиёт сифатида гавдалантиради. Бу психология фанида тамомила янгича ёндошув ҳисобланиб, оила ва саломатлик ғояси бугунги куннинг долзарб муаммоларидан саналади. Соғлом бўлишнинг психологик асослари ҳар жиҳатдан ота-онанинг саводхонлиги, зийраклиги ва тўғри фикрлаш тарзига боғлиқ. Саломатликни таъминловчи зарур биологик ҳамда психологик босқичлар эса, шахснинг руҳий кечинмалари ва психологик саломатлигига таҳдид солувчи омиллар сифатида, айнан, ижтимоий омиллар эканлигини яна бир карра тасдиқлайди. Шу боис, мутахассислар ҳамда замонавий фан маънавиятлилик психологик саломатликнинг бош мезони эканлигини эътироф этади.

15.11. Ўз-ўзини назорат ва муҳокама қилиш учун саволлар

1.
Оила ва саломатлик ғояси деганда нимани тушунасиз?

2.
Соғлом бўлишнинг қандай психологик асослари бор?

3.
Психология фанининг предмети нима ва уни қисқача тушунтириб беринг?

4.
Саломатликни таъминловчи зарур биологик ҳамда психологик босқичларнинг қандай ўзаро боғлиқлиги мавжуд?

5.
Психологик мослашувчанлик ва мувозанатни баҳолашнинг қандай мезонлари фарқланади?

6.
Нима учун маънавиятлилик психологик саломатликнинг мезони сифатида баҳоланади?

7.
Бошқарув ортобиотикаси деганда нималарни биласиз?

8.
Ортобиоз нима?

9.
Саломатликни асраш мезонлари ва “А” ва “Б” – психологик типларни моҳиятини нималар ташкил этади?

10.
Саломатлик гигийенаси ва профилактикасининг психологик таснифи қандай?

ХВИ Боб

СҲАХС ВА КОНФЛИКТЛАР

Бобнинг қисқача мазмуни

Конфликтларнинг турлари ва сабаблари. Психология фанида конфликтларнинг катта гуруҳларга ажратилиш кетма-кетлиги.

Ижтимоий-психологик конфликтлар. Конфликтни келтириб чиқарувчи ижтимоий-психологик сабаблар ва уларнинг таснифи.

Педагогик конфликт. Тенгдошлар ва ўқитувчилар билан содир бўладиган келишмовчиликларнинг келиб чиқиш сабаблари. Педагогик жараёнда шаклланадиган конфликтлар. Талабалар ёки талаба-ўқитувчи орасидаги конфликтнинг теварак-атроф кўрсатадиган таъсири. Кичик гуруҳларда юзага келадиган конфликтлар.

Шахснинг ички (ўзи билан ўзи) руҳий конфликти. Америкалик психолог Жеффри Янгнинг бу борадаги қарашлари. Ижтимоий-психологик таҳлиллар. Ёш даврлари ва конфликт. Талабалар психологияси. Профессор Э.|озийевнинг шу ёъналишдаги тадқиқотлари мазмуни.

Оиладаги конфликтлар. Оилавий конфликтлар ва уларнинг қисқача психологик таҳлил. Психокоррексия. Психолог ёрдамига муҳтож инсонларга берилган айрим тавсиялар мазмуни.

16.1. Конфликтларнинг турлари ва сабаблари

Жуда кўп шахслараро, жамоалараро (гуруҳлараро) ва бошқа конфликтларнинг узоқ давом этиши ва кўпгина салбий оқибатларга олиб келишига сабаб конфликт қатнашчилари ва атрофдагиларнинг конфликтнинг оқибатлари нимага олиб келишини олдиндан идрок эта олмасликларидир. Шахснинг, жамоанинг, давлатнинг тинчлигини, барқарорлигини бузувчи конфликтни, келишмовчиликларни олдиндан кўриш мумкинми?

Бу саволга Президентимиз И.А.Каримовнинг “Ўзбекистон ХХИ аср бўсағасида: хавфсизликка таҳдид, барқарорлик шартлари ва тараққиёт кафолатлари” асаридаги фикрлар жавоб бўла олади. Давлат бошлиқларининг, моҳир лашкарбошиларнинг, илму фан арбобларининг ўзига хос қобилияти шундаки, уларга Оллоҳ Таоло олдиндан билиш, келажакни илмий башорат қилишдек ҳис-туйғусини, билимларни беради. Асар 1997 йилда ёзилган бўлиб, муаллиф беш йил олдиндан инсониятни АқШнинг Ню-Ёрк ва бошқа шаҳарларида 2001 йилда бўлган террорчилик ҳаракатларини, қўшни Афғонистондаги толиблар ва бошқа шундай тузумларнинг қанчалик хавфли эканлигини гўёки олдиндан огоҳлантиради.

Диққат қилинг: “...минтақавий можаролар жамиятимиз фаровонлиги ва республикамиз тараққиёти учун қандай хавф туғдирмоқда? Бир қарашда, Ўзбекистон чегараларига яқин жойларда юз бераётган барча конфликтлар давлатимиздаги сиёсий, иқтисодий ва ижтимоий барқарорликни сақлаб туришга бевосита алоқаси ёъқдек туюлади. Бундан буён ҳам ташвишли ҳодисалар бизни четлаб ўз ёълида ривожланаверади, барқарорлик ўз-ўзича сақланаверади, мамлакатнинг келажаги эса ўз-ўзидан таъминланган, дея фикр юритишни ҳам сиёсий, ҳам фуқаровий калтабинликдан бошқа нарса эмас, деб ҳисоблаймиз.

Инсоният сивилизасиясининг ривожланиш тарихи, айниқса ҳар жиҳатдан бир-бирига боғлиқ бўлиб қолган ҳозирги дунё шароитида, шундан аниқ далолат бериб турибдики, алоҳида олинган бир давлатдаги ҳар қандай  можаро узоқ вақт давомида миллий чегаралар доирасида қолиб кета олмайди” , деган фикрлар ўзининг ўта долзарблиги билан ҳар жиҳатдан психологик характер касб этади.

Президент И.А.Каримов таъкидлаганидек, узоқ ва яқин тарихий (жумладан, ижтимоий ҳам) тажрибалар шуни кўрсатдики, ҳар қандай конфликтга бефарқ бўлмаслик керак. Доимо огоҳ бўлиш, келишмовчиликларнинг олдини олиш ҳаётда ва жамиятда мувозанат ва ривожланишни таъминлайди.

Конфликтларнинг энг даҳшатлиси бу уруш бўлиб, халқлар бошига мислсиз бахтсизликларни келтиради. Масалан, Наполеоннинг урушларида 3,7 миллион, Биринчи жаҳон урушида 10 миллион, Иккинчи жаҳон урушида 55 миллион киши ҳалок бўлган.

Табиатга, моддий бойликларга ва бошқа унсурларга урушнинг келтирган зарарини қоплаш учун узоқ йиллар меҳнат қилишга тўғри келди. Масалан: Иккинчи  жаҳон уруши 3,3 миллион квадрат метр майдонида кечган ва бу йерлардаги ўсимлик ва ҳайвонот дунёсига катта зарар келтирган. Россиянинг Курск вилоятидаги Марказий фронтнинг 1943 йилда қазилган траншеялар (зовурлар)нинг узунлиги 5 минг километрга яқин эди.

АқШнинг ҳарбий авиасияси 1966 йилда Вйетнамга 638 минг тонна авиабомба ташлаган. Бундай рақам ва фактларни чексиз давом эттириш мумкин.

Шунинг учун ҳам бутун дунё халқлари, Халқаро ҳамжамият,  Ўзбекистон Республикаси Президенти И.А.Каримов давлатимизда, минтақамиз ва жаҳонда тинчлик, миллатлараро тотувлик, жамиятда маънавий барқарорлик, оилалар тинч-хотиржамлиги учун тинимсиз кураш олиб бормоқдалар.

Психология фанида мавжуд барча турдаги конфликтлар тўртта катта гуруҳга фарқланади:

 
Техника билан боғлиқ конфликтларга машиналар, завод-фабрикалардан чиқаётган тутун ва шовқин натижасида юзага келаётган “Техника-инсон” келишмовчилигини мисол тариқасида келтирса бўлади. Океан ва денгизлар сувининг ифлосланиши, атмосферада заҳарли газлар миқдорининг ошиб бориши, йернинг ва унда ўсган мева ва сабзавотларда ҳар хил кимёвий моддалар, пестисидлар миқдорининг нормадан бир неча баравар юқорилиги, кундан-кун ўрмонлар ва кўкаламзорлар майдонининг камайиб бораётганлигини ўзаро келишмовчилик юқори поғонага кўтарилганлиги деб тушунса бўлади. Инсон ҳатто ўзига энг яқин ёрдамчи ҳисобланган компютерларнинг онгини – интеллект манбаи дастурларига вирус юқтириб уларни мажруҳ қила бошлаганини ҳам техникавий конфликтга мисол сифатида келтириш мумкин. Бундай “Техника – инсон” конфликтларини жуда кўп соҳаларда кўрса бўлади.

57-расм. Психология фанида конфликтларнинг катта гуруҳларга ажратилиш кетма-кетлиги

 
Табиий ҳодисалар билан боғлиқ конфликтлар Йер, йернинг магнит майдони, сув, атмосфера ва бошқа унсурлар билан боғлиқ конфликтлар бўлиб, бу ҳодисалар кўпинча инсоннинг фаолияти, хатти-ҳаракати, онги билан боғлиқ эмас. Аммо, кейинги йилларда инсоннинг экологик мувозанатнинг бузилишига сабабчи бўлиши билан юзага келаётган табиат ҳодисалари ҳақида тахминлар билдирилмоқда.

“Инсон – техника”, “Инсон – табиат” конфликтларида қайси томон ғолиб чиқади?  ўолиблар бўлмайди, лекин яқин тирикчилик қилувчи ҳамкорлар бўлади. Аммо, бунинг учун у – инсон, доимо битта асосий шартга амал қилиб яшамаса, яъни ўзининг биосферадаги ўрнини тўғри аниқлай олса, ўзини табиат деб номланган занжирнинг бир ҳалқаси эканлигини тан олган ҳолда, занжирнинг узилишига сабабчи бўлса ўзига зиён-заҳмат келишини (йетишини) тушуниб, ўз фаолиятида ахлоқий императивларни қоида қилиб олиб яшайди.

16.2. Ижтимоий-психологик конфликтлар

“Бир куни гулистон, ўрмон, денгиз ва биёбон қушлари ҳар бири  ўз гуруҳи билан бир йерга жам бўлиб, мажлис туздилар. Улар муҳаббат билан наво тузиб, базм тугагач, осмонга парвоз қилмоқчи эдилар. Аммо бу йиғинда улардан ҳйеч қайсисининг тайин бир ўрни ёъқ эди. Ўтиришда тартиб бўлмагани учун қалоғ (олақарға) тўридан, зоғ (гўнгқарға) эса Булбулдан ва қумрилардан юқорироқда ўтирди. Ход (калхат) Шунқордан тўрга чиқди. Юртачи (ўлаксахўр қуш) эса Товусни ҳам назар-писанд қилмай юқорига ўтиб кетди. Ҳунарликлар ўрнини беҳунарлар эгаллади. Тожсиз қушлар тўрга чиқиб олишди, тождор қушлар эса пойгоҳда қолишди. Ниҳоят – пойгакдагилар конфликт чиқардилар, тўрдагилар эса уларнинг сўзига қулоқ солмадилар. Натижада қушлар орасида ғавғо, тўполон кўтарилди. Улар содир бўлган аҳволни можаролаша-можаролаша қизғин муҳокама қила бошладилар. Вақт ўтган сари бу можаро тобора ошиб борди . 

|азал, сўз ва тил мулкининг султони, давлат арбоби А.Навоий томонидан тасвирланган конфликт жараёни баъзи бир жамоа ва гуруҳларда учраб турадиган келишмовчиликларни эслатади, албатта.

Тошкент шаҳридаги мактаблардан бирида директорни бошқа ишга ўтгани учун унинг ўрнига ёш, аммо қайсидир мактабда ўқув бўлимининг мудири бўлиб ишлаган аёлни тайинлашди. Жамоа янги раҳбарни илиқ кутиб олди, айниқса, унинг ёшлиги ва “мен бу мактабда тартиб ўрнатишга келдим, ўзим ҳам кучимни аямайман ва Сизлардан ҳам шуни талаб қиламан”, – деб ишонтириши кўпчиликка ёқиб қолди.

Чунки эски директорнинг баъзан ўз билганича, адолатсиз қарорлар қабул қилиши ўқитувчилар жамоаси қаршилик қилмаса ҳам ҳазм қила олмасди.

Ростдан ҳам мактабда тартиб, интизом анча яхшиланиб қолди. Олдинги директорнинг “еркалари”ни янги раҳбар “жойига ўтказиб қўйди”.Мактабнинг ўқув жараёнида, ташқи ва ички кўринишида сезиларли ўзгариш юз берди. Лекин, янги директор ёшлиги учунми ёки ўзининг қаттиққўллигини кўрсатиш учунми, ўқитувчилар билан гаплашганда, йиғилишларда қўпол, ортиқча гапирганидан айримлар қаттиқ ранжий бошлашди. Шундайлар орасида мактабнинг ўқув бўлими мудири ҳам бўлиб, у анча тажрибали, жамоада ўрни ва обрўсига эга эди. Янги директорнинг ўзидан анча ёш бўлишига қарамасдан айрим вақтда қўпол муносабатда бўлиши мудирнинг нафсониятига тегди. У бир-икки марта раҳбарга одамларга нисбатан муносабатини ўзгартиришни маслаҳат берди. Аста-секинлик билан мактаб жамоаси иккига бўлиниб, бир қисми раҳбар атрофида, иккинчи қисми мудир атрофида кичик гуруҳчани ташкил этдилар. Ташқаридан қараганда бу ҳолат сезилмас, одамлар бир-бири билан олдиндагидай қуюқ саломлашар, биргаликда тадбир ўтказишар, лекин ўртада ўзаро ишонч ёъқолиб, “ўзимизники” ва “душман томон”га жадал равишда тақсимланишди. Ҳар бир гуруҳча ўзининг кейинги ҳаракат тактикасини ва стратегиясини бурчак-бурчакда яширинча муҳокама қиларди.

Ўзаро тортишувлар, бир-бирининг устидан шикоят хати ёзишлар, кичик-катта йиғилишларда даҳанаки жанглар авж олди. Баъзи бировларнинг асаби чидамасдан ишдан бўшаш ҳақида ариза ёзди. У конфликт агарда шундай давом этса, нима билан тамом бўлишини ҳйеч ким башорат қила олмасди. 

Яхшиямки, туман Халқ таълими бўлими бу конфликтга аралашиб, директор ва мудирни ишдан олиб, ўрнига бошқа кишиларни  тайинлаш билан барҳам берди.

Конфликтнинг инсон фаолиятига (ўқиш ва меҳнат) ва жисмоний-руҳий соғлигига қандай зарари мавжуд?

ХХ асрнинг иккинчи ярмида илмий-техника инқилоби ва ҳар хил соҳаларда конфликтларнинг авж олиши натижасида руҳий ва асаб касалликларининг сони ортиб бормоқда.

Ирсий сабаблардан ташқари, руҳий ва асаб касалликларини келтириб чиқарадиган катта иккита омил бор:

 
Шахснинг ички (ўз-ўзи билан) руҳий конфликти;

 
Шахснинг ташқи ижтимоий муҳит билан конфликти.

Конфликтнинг руҳий турғунликка, руҳий тараққиётга, ривожланишга салбий таъсирини ҳйеч нарса билан тенглаштириб бўлмайди. Конфликтни бошдан кечирган ёки атрофдагилар билан келиша олмаган шахсларда? тез хафа бўлиш, инжиқлик, арзимаган нарса учун жанжал кўтариш, атрофдагиларга ишонмаслик ҳисси кучаяди. Баъзан бунинг тескариси - ўта пассивлик, йиғлоқилик, бировга суяниб қолиш, ҳамма йердан ва ҳаммадан ҳимоя излаш каби белгилар намоён бўлади. Кучли стресс вақтида ва ундан кейин шахснинг онгида конфликт ва унинг кечиши, сабаблари тинмасдан айланади, баъзан ўзини айбласа, баъзан “қарши” томонни айблайди. Жиддий нарсалар ҳақида фикрлаш, диққатни бир йерга тўплаш қийинлашади. 

Кечаси уйқуга кетиш қийин, уйқу юзаки, тез-тез уйғониб кетади, баъзан тушида ҳам кундузги келишмовчилик давом этади. Кўпчилик муаллифларнинг, (жумладан ўзимизнинг ҳам) фикримизча, уйқу конфликтнинг фаол қатнашчиларига ижобий таъсир этади. Шунинг учун бўлса керак конфликтли вазиятларнинг муҳокамасини эртага қолдирадилар. Соғлом бош мия маҳсули бўлган онг ва онг ости кўпинча ҳар қандай муаммонинг ҳам йечимини уйқу давомида тайёрлаб қўяди.

Конфликтнинг инсон руҳияти ва асаб тизимига жуда катта салбий таъсири билан бирга кучли, сурункали стресс ва келишмовчиликларнинг хавфли томони шундаки, уйда ёки ишда тез-тез бўлиб турадиган конфликт шахснинг иммун тизимини сусайтиради ва эндокрин тизимининг ишини бузади. Физиология фанидан маълумки, сурункали стресс ва конфликтлар вақтида организмда адриналин гармони кўпроқ ажралади. Аслида бу гормоннинг вазифаси стресс ҳолатидаги организмнинг ҳаёт фаолиятини юқори даражада сақлаш, яъни йетарли энергия ва куч билан таъминлаш. Биров билан жанжаллашиб қолдингиз, юрагингизнинг тез ураётганини сезасиз, қон тез айланганидан ва томирларнинг торайганидан юзингиз қизаради, томирлар бўртиб чиқади, муштингиз ўз-ўзидан қисилади. Сиз ҳужум қилишга ва ўзингизни ҳимоя қилишга тайёрсиз. Бу бош миядан келган импулс (буйруқлар) натижасида қонда кўплаб адриналин гормонининг пайдо бўлиши билан боғлиқ бўлиб, у кўпгина ички аъзоларни (юрак, қон томирлар ва бошқаларни, ҳатто баъзи бировларнинг жаҳли чиқса иштаҳаси карнай бўлиб қанча овқат йеганини билмасдан қолади, бировларнинг қорни оғрийди) тез ва фаолроқ ишлашга мажбур қилади. Энди кўз олдингизга келтиринг, шахс тез-тез стресс ҳолатига тушиб турса ва организмга адриналин қуйилиб турса, бошқача айтганда, қон босими тез-тез ошиб турса, бу одат тусига кириб сал ҳаяжонланса ҳам қон босими ошиб кетади.  “Гипертония касаллиги” ёки тез-тез қулоғимизга чалинадиган «қон босими»нинг ошиши шундан бошланади. Иммун тизимнинг сусайиши эса марказий асаб тизимининг фаолияти билан боғлиқ бўлиб, асабий болалар ва катталарнинг ҳар хил касалликларга тез берилиши кузатилган. Ҳатто ота-онанинг ўзаро жанжали 3-16 ёшдаги бола ва ўсмирларга ўта салбий таъсир этиши ва уларнинг тез-тез соматик (ички) касалликлар билан касалланишлари аниқланган. Сурункали стресс ва конфликтларнинг шахснинг фикрлаш ва ҳиссий жараёнларига салбий таъсири ҳақида австралиялик доктор Деймонднинг таъкидлашича, кучли стресс вақтида ўнг ва чап мия ярим шарлари орасида баланс (мувозанат) бузилади. Ҳар бир ярим шарнинг ўз вазифаси бўлиб, минг йиллар давомидаги тараққиёт давомида организм ва психик фаолият шунга мослашган. Масалан: миянинг чап ярим шари – тафаккурни, оғзаки нутқни, мантиқий фикрлашни, ахборот тўплашни бошқаради. Миянинг ўнг ярим шари – интуисия, эстетик ва бадиий фаолият, фазовий ёъналишлар, ассосиатив-тафаккур, шошилиш ахборотларни тайёрлаш жараёнларига жавобгардир. Кучли стресслар, конфликтлар ярим шарлар ўртасидаги мувозанат бузилиб, бир ярим шарнинг иш фаолияти ўта кучайиб кетиши натижасида, у иккинчи ярим шарни босиб қўяди. Йетакчилик қилган ярим шарнинг иш фаолияти кучайиб, натижада шахс бир томонлама идрок этадиган, бир томонлама тафаккур жараёни амалга ошадиган бўлиб қолади. Бундай киши ижодий, ҳар томонлама ва эркин фикрлашдан маҳрум бўлади. 

16.3. Педагогик конфликт

Педагогик ёки аудиториядаги конфликтнинг келиб чиқиш сабаблари қуйидагилар:

И. Тенгдошлари ва ўқитувчилари билан келишмовчилик келиб чиқишига қуйидаги тоифадаги талабалар сабаб бўлади: 

1. Оиласи нотинч, ота-онаси жанжалкаш болалар кўпинча аудиторияда жиззакилик қилиб, арзимаган сабаблар туфайли ҳам тенгқурлари билан конфликтлашади, уларни одатда гуруҳдошлари ва ўқитувчилари “тарбияси оғир” деб таърифлайдилар.

2. Камол топишида нуқсони бўлган – инфантил болаларда, ўта эрка тарбияланган ёшларда билимлар билан тизимли шуғулланиш учун ирода йетишмайди. Ҳиссий қўзғалиш ва тормозланиш жараёни камчиликлар ҳам билимларни эгаллаш ва аудитория жамоасига киришиб кетишга тўсқинлик қилади.

3. Руҳий ривожланиши сустлашган ва ақли заиф ёшлар ҳам дарслар ва берилаётган билимларни ўзлаштириши қийинлашгани ва мураккаблашиб бориши натижасида билимларнинг мазмуни ва маъносини эгаллашга қийналадилар, бу ҳолат уларда жанжалкашликка мойилликни кучайтиради. Чунки дарс улар учун машаққатли – иш, улар иложини топса дарсга келмайди, кирмайди. Жанжал қилади.

4. Иқтидорли талабалар. Улар дарсда берилаётган билимлар даражасидан қониқмайди. Зерикади. Кўпинча аудиториядан ажралиб қолади. Ўқитувчи билан келиша олмайди, шу сабабли ўзлаштиришдан орқада қолаётган тенгдошлари ҳам, унинг талаби ва истаги даражасида дарс беролмаётган педагог билан ҳам конфликтга киришга мойил бўлиб қолади.

5. Доимо ҳаммадан норози, атрофдагиларга мухолифатда бўлганлар. Бу талабалар ота-онасига, ўқитувчиларга ва бошқа катталарга салбий муносабатда бўладилар. Уларнинг гапига ишонмайдилар. Мавжуд тартиб-интизомга бўйсунишни исташмайди. қасддан дарсдан қочиб кетади, ота-онасига азоб бериш учун ўғирлик қилади, арзимаган нарсаларга жанжал кўтаради.

6. Бировларга тақлид натижасида юзага келадиган конфликтлар. Талабалар ёки ёшлар ўзидан катта кишиларга, баъзан кино актёрларга ва бошқа севимли қаҳрамонларга тақлид қилиб аудиториядаги тартиб-интизомга, ахлоқ нормаларига риоя қилишни истамайдилар.

ИИ. Педагогик жараёнда шундай ҳолатлар ҳам бўладики, уларнинг асосий сабабчиси ўқитувчи бўлиб қолади. 3-4 босқич талабалари орасида ўтказилган сўров натижаларига кўра, талабаларнинг ёши ва тараққиёт даражасига мувофиқ равишда ўқитувчиларнинг ўз талабаларидан норозилиги ошиб, конфликтлар келиб чиқар экан, яъни, ўқитувчи-талаба муносабатларида келиб чиқадиган конфликтлар келиб чиқиш сабабига кўра фарқланади. қуйидаги ҳолларда конфликтга ўқитувчи сабаб бўлади:

1.
Ўқитувчи доимо бақиради, гапни охиригача эшитмайди.

2.
Алоҳида талабаларга ажратиб, уларга айрича яхши муносабатда бўлади. Ўқитувчининг  “севимли” талабалари бор.

3.
Майда гап. Талабаларни арзимаган нарса учун ҳам жазолайди. 

4.
Дарс ва дарсдан ташқари жараёнларда ҳам талабаларга мустақиллик бермайди. Ҳамма нарса ўз айтганидек бўлишини талаб қилади.

5.
“Гуноҳкор”ларнинг айбини ҳамманинг олдида айтиб, тенгдошлар олдида унинг обрўйини туширади. 

6.
Кичкина болалар билан муомала қилгандек, муомала қилади.

7.
Талабаларнинг шахсини ҳурмат қилмайди, қўпол оҳангда гапиради. 

8.
Агар талабаларнинг сирини билиб қолса, уни ҳаммага айтади. 

9.
қийинчиликларда, қийналганда тушунмайди – ёрдам бермайди.

10.
Жаҳли тез.

ИИИ. Талабалар орасида ёки талаба-ўқитувчи орасидаги конфликт икки киши билан чегараланиб қолмасдан, атрофидагиларнинг кайфиятига ҳам салбий таъсир этади. Бу жараён қуйидагича кечиши мумкин:

1) Аудитория жамоасида 2 ёки бир неча талаба орасидаги конфликт дарснинг самарадорлигига салбий таъсир этади. Ўқитувчи ва талабаларнинг анча вақти конфликтнинг муҳокамаси билан ўтади.

2) Конфликт натижасида аудиторияни бошқариш кундан-кунга қийинлашиб боради. Агар аудиторияда конфликт чуқурлашса, ўқитувчининг аудиторияни назорат қилиши ва бошқариш издан чиқади.

3) Конфликт натижасида аудиторияда ҳамжиҳатлик, ҳамкорлик, дўстлик муносабатлари сустлашиб боради.

Шарқ мутафаккири, машҳур тиббий олим Абу Али ибн Сино ўзининг “Уржуза” (“Тиббий достон”) асарида инсон ҳаётидаги ҳайвоний ҳислар билан ақлли ҳис-туйғулар ўртасида мувозанат бузилганда пайдо бўладиган конфликт ҳолатини қуйидагича тасвирлайди: 

|азабланиш қўзғатади ҳароратни 

Зарар этиб, олур тандан ҳаловатни 

қўрқиш совуқликни қўзғар, ўйнар юрак

Ҳаддан ошса баъзан одам бўлгай ҳалак.

Шоду ҳуррам кечса ҳаёт яйрар бадан

Ет семириб, ондан йетгай зарар баъзан.

Озғинларни ўлдиради қайғу бешак,

Ким озмоқчи бўлса унга қайғу керак.

Инсоннинг руҳий ва жисмоний соҳасига конфликт ва унинг асоратининг қанчалик зарарли эканлиги аллома бу мисраларда нақадар моҳирлик билан тасвирлаган.

Жамоада (аудитория жамоаси, меҳнат жамоаси ва бошқалар) ҳар хил мавқйедаги шахслар ўртасидаги келишмовчиликлар анча мураккаб кечади. Жамоанинг расмий  ва норасмий  йетакчилари ва айрим тенгдошлар орасида келиб чиқадиган келишмовчиликларда, агар жисмонан кучли бўлса, салбий хулқ-атвори ва хатти-ҳаракати билан ўз атрофига ўзига ўхшаган “муштумзўрлар”ни тўплаган бўлса, аудиториядаги жисмонан кучсиз, хавотирланиш даражаси юқори, қўрқоқ, ўзига ишончсиз талабаларни таъқиб қилиши, зўрлик билан ўзига бўйсундириши, уларни ёмон ёълларга бошлаши мумкин.

Кичик гуруҳларда юзага келадиган конфликтлар

Жамоада 2-4 кишилик кичик гуруҳчаларда юзага келадиган келишмовчиликларни ўқитувчилар сезмасдан қолиши мумкин. Борди-ю, бундай келишмовчиликларнинг олди олинмаса, ўз вақтида жанжални келтириб чиқарган омиллар бартараф этилмаса, 2 ёки 3 талаба орасидаги келишмовчиликларга бошқа талабалар ҳам аралашиб, бу конфликт бутун аудиторияга тарқалиши мумкин. Мисол: юқори босқич талабаси психолог қабулига кириб келди. “Илтимос, менга ёрдам берсангиз. Гуруҳимиз мен сабабли иккига ажралиб қолган, бу жанжал аслида Гулнора билан менинг орамизда бошланди. Мен Гулнорага қўполлик қилганим учун иккимиз аразлашиб қолдик, лекин Гулноранинг ўртоқлари мен билан гаплашмасдан, мени ажрата бошладилар. Бу менинг ўртоқларимга қаттиқ тегди ва улар мени ҳимоя қилдилар. Ҳозир аудиториядаги қизлар иккига бўлинган ва жанжал давом этмоқда”, деди қиз.

қиз ўзининг хатти-ҳаракатидан изтироб чекмоқда эди. Эҳтимол, аудиториядаги рақобат, асабий ҳолат ҳамманинг жонига теккан бўлса керак, қизлар билан алоҳида ўтказилган ягона суҳбат бу конфликтга чек қўйди ва конфликт такрорланмади. Бундай конфликтларнинг юзага келишига сабаб, баъзи аудитория раҳбарлари ва ўқитувчилар аудиториядаги ички ўзаро муносабатларга унчалик эътибор бермайдилар, натижада аудиторияда ўта асабий психологик муҳит юзага келади. Бундай вазиятнинг олдини олиш ёки бартараф этиш жуда осон, чунки болалар, ўсмирлар одатда жуда кечирувчан бўладилар. Айниқса, тенгдошлари билан бўлган келишмовчиликлардан ўзлари руҳан азият чекадилар, афсусланадилар.

16.4. Шахснинг ички (ўзи билан ўзи) руҳий конфликти

Америкалик психолог Жеффри Янг одамови, камгап ва яккаликни ёқтирадиган шахсларнинг ҳиссиёти, ҳулқ-атвори ва когнитив (билимга интилиш)4 ҳолатларининг 12 та белгилар мажмуасини (синдромларини) фарқлайди.

1.
Яккаликдан қўрқувчилар. Бундайлар якка қолиб, ўзини ёъқотиб қўяди, нима қилишни билмайди, зерикади.

2.
Ўзига ўта паст баҳо бериш натижасида келиб чиқадиган ички руҳий конфликт. Бундан ёш ёки катта кишининг назарида “уни ҳйеч ким ҳурмат қилмайди”, “у ўта қобилиятсиз (омадсиз, зерикарли ва ҳокозолар) шахс”. Шунинг учун ҳам у одамлар билан мулоқотдан қочади. Бундай ҳолат баъзан қобилиятли кишиларда ҳам бўлиши мумкин, бундай шахслар атрофдаги кишилар унинг фикрини, ҳолатини тушунмасликларини ҳис этган ҳолда кулги бўлишдан ёки “зерикарли одам” деб ном чиқаришдан қўрқиб, одамларга ҳам аралашадилар.

3.
Ҳадиксираш, ўзига ишончсизлик, уятчанлик, атрофдагилардан ёмонлик кутиш ёки уларнинг ўзини мазах қиладилар, деб ўйлайди. Унинг фикрича, атрофдагиларга кулги бўлгандан, яхшиси якка юргани яхшироқ.

4.
Мулоқот малака ва кўникмасининг сустлиги (ёки ёъқлиги). Мураккаб шахслараро муносабатларда ўзини тўғри тутиш тажрибасининг камлиги (конфликтли вазиятларда, танишув ва бошқа ҳолларда).

5.
Атрофдаги одамлар унинг тасаввурида ҳаммаси аблаҳ, эгоист, яхшилик қилишга арзимайдиган одамлар. Атрофдагилар ҳақида бундай фикрдаги шахс одамлардан фақат қочибгина қолмасдан, балки улардан нафратланади (баъзан қўрқади).

6.
Ички ёпиқлик, руҳий карлик, бундай шахсларнинг ҳис-туйғуси, фикри шунчалик ичкарига “яширинганки”, уларнинг ўзи ҳам баъзан ўзининг асл қиёфасини танимасдан қолади. Улар доимо бошқа бировларнинг роли бажариб, бошқаларга ўхшашга ҳаракат қилиб юришади.

7.
Ўзига шерик топишга қийналувчилар, бундайлар “ҳақиқий дўст, ҳақиқий севгили, ҳақиқий шерик” топа олмайдилар. Улар “у яхши киши-ю, аммо менга ёқмайди”, у ажойиб инсон, аммо қилиқлари ёқимсиз ва ҳакозолар билан ўзларини оқлайдилар.

Бундай ҳолатнинг юзага келишига асосий сабаб, шахснинг атрофдагилар билан яқин, интим муносабат ўрнатишни истамаслиги ёки шундай тажрибанинг ёъқлиги. Аммо, шундайлар ҳам борки, тинмасдан шерик ахтарардилар, аммо у топилмайди. Натижада шахс ўзини бахтсиз ва қобилиятсиз, деб ҳисоблайди.

8.
Ўқув фаолиятида, шахсий ҳаётдаги муваффақиятсизлик натижасида пайдо бўлган салбий тажрибанинг ўсмир ва ёшларнинг кейинги фаолиятига таъсири. Кўп йиллик кузатишларимиз натижасида фикримизча, бундай ўз кучига ишончсизликни келтириб чиқарадиган бир нечта омиллар бор:

а) Талабада ўзининг билим ва тажрибасига ички туйғу (интилиш, қизиқиш ва ироданинг сустлиги) натижасида келиб чиқадиган ўзига паст баҳо бериш ва ишончсизлик.

б) Кўпчилик талабаларга хос (айниқса, ўғил болаларга) эринчоқлик, ишёқмаслик натижасида шаклланган ирода сустлигидан келиб чиқадиган ўзига паст баҳо бериш ва ишончсизлик.

в) Оилада ота-она ва бошқа катталарнинг “сенинг қўлингдан ҳйеч нарса келмайди”, “сен ҳйеч нарсага ярамайсан” ва шунга ўхшаш шахсда ўзига ишончсизлик туғдирадиган гапларнинг доимо такрорланиб туриши натижасида шаклланадиган ўзига паст баҳо бериш ва ишончсизлик.

г) Мактабда ўқитувчилар ва тенгдошлари томонидан доимо салбий фикр билдирилиб туриши натижасида (масалан, “иккидан” бошинг чиқмайди, “сен ўқиб ким бўлардинг?” ва ҳоказолар) болада пайдо бўладиган ўзининг кучи, имкониятлари ҳақидаги турғун салбий фикр.

Юқорида келтирилган омилларнинг ўсмир ва ёшлар учун яна бир хавфли томони мавжудки, у ҳам бўлса болаликда ва ёшликда ўзи ҳақида доимо салбий фикр эшитиш билан унинг онг остида бу олинган ахборот доимий равишда шасхнинг фаолиятига, ҳулқига, хатти-ҳаракатларига доимо таъсир этувчи мустаҳкам марказ пайдо бўлишига сабаб бўлиши мумкин. Бу эса ўсмир ва ёшлар фаолиятининг ҳамма соҳасига, ҳатто келажакдаги ҳаётига ҳам ўзининг салбий таъсирини кўрсатиши мумкин.

9.
Ўзининг ташқи кўриниши ҳақида нотўғри фикр шаклланиши. “Мен беўхшовман”, “Мен чиройли эмасман”,”Менга қизлар (йигитлар) қарамайди” ва бошқа фикрлар аста-секин шахсга таъсир этиб, ички конфликтни келтириб чиқаради. Сексопотологларнинг фикрича, шундай шахслар катта киши бўлиб йетишганда ҳам ёшлигидаги ўз кўриниши ҳақидаги салбий фикр таъсир этиб, ўз сексуал кучига ишончсизликни, ўзининг яхши хотин (ер) бўлишга қобилиятсизликни келтириб чиқариши мумкин.

10.
Ҳиссий яқинликдан қўрқиш. Шахс бошқа тенгдошлари билан жуда яқинлашиб кетишдан қўрқишига сабаб, гўёки унинг фикрича, дўстларида унинг ҳақида салбий фикр шаклланиши мумкин. Ёки ёш қиз (йигит) ўзининг ички дунёсини бошқаларга очишга қўрқади. Натижада шахсда доимо ўзининг сирларини “очиб” қўйишдан қўрқиш ички конфликтни келтириб чиқариши мумкин.

11.
Доимий иккиланиш. “Мен ўзим ҳам нима қилишни билмайман” деб жавоб беради. Ташаббуссизлик, қатъиятсизлик психиатрларнинг фикрича, иккиланиш ҳар хил асаб ва руҳий нуқсонлар, касалликларга олиб келиши мумкин.

12.
Тенгдошларга, шерикларга (катта кишиларда турмуш ўртоғига ҳаддан ташқари катта талаб қўйиш) албатта, бундай хатти-ҳаракат охири шахслараро конфликтга сабаб бўлиши мумкин. Шунга ўхшаш яна бир хусусият, атрофдаги тенгдошлар, яқинларини ўзига ўхшаш ўзгартиришга уриниш, атрофдагиларнинг шахсий “мен”лигини эътиборга олмаслик натижасида келиб чиқадиган конфликтлар.

Юқорида келтирилган синдромлар кўпчилик ёшларда озми-кўпми бўлиши мумкин, аммо бу белгилар ёш ўсиши билан ёъқолиб ёки камайиб боради. Борди-ю, бу психологик белги ёъқолмас, балки кучайиб борса, охир-оқибат инсон ҳаётда “яккаланиб” қолиши ҳйеч нарса эмас. Яккалик – бу ижтимоий муҳит билан келиша олмасликдан келиб чиққан психологик ҳолат. Шахснинг ўз-ўзидан норозилигини, ички конфликтни келтириб чиқарадиган сабаблардан яна бири “Менлик” тушунчасининг шаклланишидаги мувозанатнинг бузилишидан юзага келадиган характер хусусиятлари.

Биринчи курс талабаси ҳйеч кимга қўшилмас, аммо ҳйеч ким билан ёмон муносабатда ҳам эмас эди. Гуруҳда ўтказилган тадқиқотларда (сосиометрия методикаси ёрдамида) бу қизни шерик сифатида ҳйеч ким танламади. Ваҳоланки, гуруҳнинг 93 %ини қизлар ташкил этар эди. Талаба билан яқиндан танишиш, унинг онаси шаҳар мактабларидан бирининг раҳбари бўлиб, бу қиз болалар боғчасига боргандан, токи мактабни битиргунча онасининг “ҳомийлигида” бўлган. қиз оиланинг ҳамма (акалар, опалар ва бошқа қариндошлар) “сажда қиладиган санами”, ота-онасининг эркаси эди. қиз одоб-аҳлоқли, уятчан, шарм-ҳаёли бўлишига қарамасдан, ўзи ҳақида юқори фикр шаклланиб улгурган эди.

Она ва отасининг фикрича, қиз жуда иқтидорли, келажаги порлоқ бўлиб, бу орзу-ҳавасларнинг амалга ошиши учун ягона нарса йетишмас эди. Бу, яъни институтни битирганлиги ҳақидаги диплом. Албатта, онасининг ва отасининг ҳурмати учун мактабни аъло баҳолар билан битирган қиз, институтга келиб, катта қийинчиликларга учраган. Биринчидан, мактабда у ўқитувчиларнинг “севимли” талабаси, тенгдошлар орасида ўзига хос “ўрни” – бор эди, инситутда у ҳамма қатори оддий талабага айланиб қолди. Иккинчидан, мактабда озгина гапириб берса, “аъло” баҳо оларди, бу йерда “яхши” баҳо олиш учун пешона тери тўкиб хизмат қилиш керак. Учинчидан, узоқ вақт давомида, қизда ўзининг қобилиятлилиги, келажаги порлоқ эканлиги ҳақида нотўғри фикр шаклланиб улгурган эди. Аслида бундай эмас-ку.

Натижада реал (ҳақиқий) “менлик” билан, идеал “менлик” ўртасида номуносиблик юзага келган. Психология фанида бу тушунча “Мен” консепсия дейилади ёки бошқача айтганда: шахснинг ҳаёти жараёнида ўзи ҳақида шаклланган турғун фикр ва тушунчалар мажмуаси. 

Мактаб раҳбарининг қизида шу вақтгача ўзи ҳақида шаклланган фикрлар, тасаввурлари, идеал “менни” ташкил этади. Талабанинг асл имкониятлари, интеллектуал, шахсий хусусиятлари эса реал “менни” ташкил этади. Идеал “мен” билан реал “мен”нинг ўртасидаги номуносиблик талабага ички конфликтни ва ташқи ижтимоий муҳит билан зиддиятни келтириб чиқарган. Натижада: талаба қизда мулоқотдан қочиш, камгаплик, гуруҳда ўзини бегона ҳис қилиш, ўзидан норозилик келиб чиққан, оилада (опасининг таъкидлашича) ўта инжиқлик, йиғлоқилик, опалар ва укалар билан келишмовчилик кузатилган.

Гуруҳдаги психологик муҳит анча яхши бўлгани учун, қизлар бу “камгап” қизнинг одамовилиги, ўзларига қўшилмаслигига унчалик эътибор бермаганлар, айнан шу омил қизни гуруҳга қўшиш юзасидан ўтказилган психологик тадбирларни осонлаштирди. Агар, борди-ю гуруҳда психологик муҳит ёмон бўлганда, бу қизнинг аҳволи нима кечишини тасаввур этиш анча қийин. 

Демак, бола ва ўсмирларнинг психологик ривожланишида “Мен” консепсиясининг аҳамияти жуда катта бўлиб, бу фақат бола ва ёшларнинг ҳулқ-атворига, балки инсоннинг кейинги ҳаёт тарзига доимо таъсир этиб туради. Шахснинг мактабгача давридаги тараққиётида “Мен” консепсия: “мен – инсон”, “мен – ўғил (қиз) бола” тасаввур ва образлар шаклланиб борса, кейинроқ “мен - талаба”, “мен – ўртоқ”, “мен – шерик”, “мен – йигит (қиз)”, “мен – талаба”, “мен – касб эгаси” каби ўзи ҳақидаги образлар мустаҳкамланиб боради. 

Юқорида келтирилган ҳар бир тушунча (“мен – йигит (қиз)” ёки “мен – талаба” ва бошқалар), тасаввур шахсда йетарли шаклланмаса ёки нуқсонли шаклланса, бу камчилик шахснинг ҳулқ-атворида, хатти-ҳаракатида, ўқув ва иш фаолиятида ўз аксини топади. Бу шу шахсда ички ва ташқи ижтимоий муҳит билан конфликтга сабаб бўлади.

Масалан, Н. исмли талаба – 17 ёшда. Н.нинг аудиториядаги тенгдошлари ва аудитория раҳбари билан келишмовчилигига сабаб, унинг ўз хатти-ҳаракати ҳақида, аудиториядошлари билан ўзаро муносабати ҳақида мустақил фикри ёъқ. У жамоага қўшилмайди, аудиториянинг оммавий тадбирларига кам қатнашади. Ёши 17 да бўлишига қарасдан, жуда ночор, мустақил фикри ёъқ. Ҳамма нарсани онаси билан маслаҳатлашади, оилада отанинг роли жуда паст бўлиб (бундан ташқари, у ўғилнинг тарбиясини хотинига топшириб қўйган), Н. ким билан юриши, ким билан дўстлашиши кераклигини она белгилайди. Ваҳоланки, биз Н.ни инфантил шахс, деб айта олмаймиз. У аудиторияда “яхши” ва “аъло” баҳолар билан ўқийди, билимлар ва қизиқишлар доираси анча кенг ва бу соҳада  ўз фикри мавжуд. Ягона камчилик бу – Н.да йигитлик, эркаклик тасаввури ва образлари йетарли эмас, яъни кўз олдида унга намуна бўладиган эркакнинг ёъқлиги. Эркак бор, аммо, эркак кишига, йигитларга хос хусусиятларни ўғлига бера олмайди. 

Натижада, Н. тенгдошлари ва ўқитувчилар билан доимо конфликтда бўлиб, уни онаси мактабма-мактаб кўчириб юришдан бошқа чора топа олмаган. Бундайларни ҳатто, 18-20 ёшдаги талабалар орасида ҳам анчагина учратиш мумкин.

Диққат билан кузатсангиз, улар олий мактабда ўқисалар ҳам, ночорлиги, мутелиги, мустақил фикрлашнинг камлиги билан 3-4-аудитория талабаларини эслатадилар. Йигитларга хос озгина вазминлик, озгина шўхлик, кучли ирода, мағрурлик, мустақил фикрлаш, қатъий мақсад, қизларга нисбатан ҳурмат ва бошқа кўпгина сифатлар ва ҳислатлар йетишмайди.

Ёш даврлари ва конфликт

ХХ асрнинг иккинчи ярмига келиб, руҳий ва асаб касалликлари миқдори кескин ошди. Жаҳон Соғлиқни сақлаш Ташкилотининг маълумотларига қараганда, 1970 йилда 1000 кишига 127,8 та руҳий ва асаб билан боғлиқ беморлар тўғри келади. 

Айниқса, болалар ва ўсмирлар орасида 30 йилларда 1000 болага 22-30 та невроз касаллиги тўғри келса, 1979 йилда невроз ва нефозга ўхшаш касалликлар сони 63 тага ошган . Кейинги йилларда соғлом болаларда юзага келадиган ўтиш ёшлари билан боғлиқ кризис даврлари ёки таназзул даврлари ҳақида кўп илмий тадқиқотлар ва кузатишлар ўтказилганлиги ҳақида маълумотлар мавжуд .

Кризис даврлари ёки ёшлари асосан 3, 7, ва 12-15 деб фарқланади. Шу ёшларда болалар ва ўсмирлар ўз-ўзидан инжиқ, қайсар, жанжалкаш бўлиб қолади. Ота-онаси ва яқинлари билан тез-тез келишмовчиликлар келиб чиқади. Арзимаган нарсага хархаша қилади. Баъзан катталарнинг ота-она, тарбиячи ва ўқитувчиларнинг айтганини қилмасдан ўжарлик қилади.

1) 3 ёшдаги кризис. Асосан шу ёшда бола организмида юз берадиган жисмоний ва гармонал ўзгаришлардан ташқари боланинг руҳий тизимида “мен”лик пайдо бўлиб, ўз мустақиллигини катталарга кўрсатишга ҳаракат қилади. Шу вақтгача унинг оёқ кийимини кийдириб қўйсангиз ёки овқат ёдириб қўйсангиз “раҳмат” айтар эди, энди сизни нарига итариб “мен ўзим” деб ўжарлик қилмоқда, чунки кичик инсонда “ўзлик” пайдо бўлиб, шаклланмоқда.

2) 7 ёшдаги кризис. Асосан боланинг ҳаёт тарзида юз берган янгилик, мактаб шароитига мослашиш билан боғлиқ бўлиб бола аудиториядаги тартиб-интизомга, ўқитувчининг талабларига ўрганиши зарур бўлади. Бундан ташқари, болага уйда ҳам “дарс тайёрлаш”, “ўз вақтида ухлаш ва маълум вақтда эрталаб туриш” дея талабларни қўйишади. Бу ўзгаришларга агар оила болани тайёрлаб борган бўлса ёки боланинг ўзи жисмонан ва руҳан тайёр бўлса, бу жараён йенгил кечади. Борди-ю, боланинг асаб ва руҳий тизимида қандайдир нуқсонлар бўлса, бола мактабда таълим олишга тайёр бўлмаса, уйда уни мактабда зарур бўладиган қоида-қонунлар, тартиб-интизомга ўргатмаган бўлсалар (40 минут давомида тинч ўтириш, бошқаларга ҳалақит бермаслик, ўқитувчининг топшириқ ва вазифаларини бажариш ва бошқалар) ўқитувчи ёки тенгдошлари билан конфликт келиб чиқиши муқаррар.

3) Ўсмирлик ёшидаги (12-15 ёш) кризис. Талабаларда интеллектуал имкониятларининг ва шахсий-ижтимоий тажрибанинг ошиши, дунёқараш ва билимлар доирасининг кенгайиши кузатилади. Ўсмирда “мен”лик ҳис-туйғуси кучайиб, ўзини ўта кучли, билимли, мустақил ҳис эта бошлайди.

Лекин бу ёшдаги кризиснинг асосий айбдори – бу шу ёшда жинсий ҳис-туйғулар, қарама-қарши жинсга қизиқиш кучаяди. Тенгдошлар билан мулоқот ва ўзаро мулоқот эҳтиёжи ортиб бориб, баъзан тенгдошларнинг фикри ва маслаҳатларини ота-она ва ўқитувчиларнинг фикридан юқори қўяди. Бу ҳам бир мустақиллик (емансипасия) белгиси бўлиб, агар ўсмир ўз истак ва орзуларини амалга оширишнинг ёълини топа олмаса, кундан-кун ошиб бораётган жисмоний ва психологик энергияни кучни сарф қилишга жой топа олмаса, унда у нотўғри ёълларга кириб кетиши мумкин. 15-17 ёшларда янада орзу-ҳавас ва муаммолар кўпайиб боради. Келажакда қандай касб-ҳунар танлаш, жамиятда ўз ўрнини топиш, ўзининг ҳаёт ёълини белгилашдек мураккаб вазифалар пайдо бўлади. Шу ёшларда ўсмирлар ва ёшларни ҳар хил ижтимоий хавфли тўда ва оқимлардан сақлаш, унинг касб танлашида, келажагини, ҳаёт ёъналишини тўғри белгилашда ота-она ва ўқитувчиларни хизмати катта бўлади.

4) Талабалар психологияси. Профессор Э.|озийевнинг таъкидлашича, “...ўқув йили бошида талабадаги кўтаринки кайфият, олий ўқув юртига кирганидан завқ-шавқ туйғуси кузатилса, таълимнинг шарт-шароити, мазмуни, моҳияти, кун тартиби, муайян қонун ва қоидалари билан яқиндан танишиш натижасида унинг руҳиятида кескин тушкунлик рўй беради, ...унинг руҳий дунёсида умидсизлик, руҳий парокандалик кайфияти, яъни истиқболга ишончсизлик, иккиланиш, ҳадиксираш каби салбий ҳис-туйғулар намоён бўлади” . Натижада талабаларда ички, шахслараро ва “талаба – ўқитувчи” конфликтлари келиб чиқади.

Е.|озийев ва ўз кузатишларимизда шу нарса аниқландики, юқорида баён этилган ҳолат узоқ давом этмайди, 3-6 ой давомида талабаларнинг кўпчилик қисми олий мактаб шароитига мослашадилар.

Бундан кейинги босқичларда асосан конфликтли вазият балл тўплаш ва юқори баҳо олиш билан боғлиқ бўлиб, улар талабаларнинг жуда озчилик қисмини ташкил этади. Булар асосан, 18-19 ёшли инфантил (ўз ёшига нисбатан ҳиссий ва интеллектуал даражаси паст) ёшлар орасида профессор-ўқитувчиларнинг талабалари ва олий мактабдаги тартиб-интизомга мослаша олмаган талабаларни баъзи бир тенгдошлари жуда ҳам ўринли равишда “думбулбой”, яъни “пишиб йетилмаган” дейишади.

Ростдан ҳам улар доимо дарсга кечикиб, келади, керак-кераксиз ҳар хил баҳоналар билан ўқишга келмайди, кайфияти кўпинча кўтаринки, “ёмон” баҳо олгани учун унчалик қайғурмайди. Бепарво, улар одатда отаси ёки онасининг маслаҳати ёки мажбур қилгани учун зўрға ўқишга қатнаб юрганлар.

Шундай талабалар борки, ўзига бино қўйган, ўзи ҳақида юқори фикрда. Бундан характер асосан мактабда ўқитувчиларнинг айби билан шаклланган, яъни шу талабанинг ота-онасининг тайзиқига чидай олмасдан улар бу талабага юқори баҳо қўйганлар. Олий мактабдаги талабнинг юқорилиги, “талаба – ўқитувчи” муносабатларининг ўзига хослиги уни стресс ҳолатига туширади ва натижада конфликт келиб чиқади.

Яна бир конфликт манбаи, бу ҳам бўлса юқори курсларда (3-4 курсларда) талабаларнинг (айниқса, баъзи бир йигитларнинг) “енди юқори курсда ўқияпман, ўқимасам ҳам бўлади” деб бўшашиб қолишлари билан боғлиқ. Бундайларнинг баъзилари университетдан ҳайдалаётганда вазиятнинг ниҳоятда жиддийлигини тушуниб қоладилар.

Кўпчилик қисмини ўғил болалар ташкил этадиган гуруҳларда баъзан норасмий лидерлар – йетакчилар орасида келишмовчилик юзага келиши мумкин, аммо олий мактаб ҳаётидаги психологик ва маънавий муҳит ҳаммасини ўз жойига қўяди.

16.5. Оиладаги конфликтлар

“қуш уясида кўрганини қилади”. Бу мақол ҳамма даврларда ҳам ўз долзарблигини ёъқотган эмас. Фарзандлар ота-онага ўхшашга ҳаракат қиладилар, ота-оналар эса ўзлари билиб ёки билмасдан ўз характер хусусиятларини, орзу-ҳавасларини фарзандларига сингдириб борадилар.

Болалар-чи, улар ота-оналаридан нималарни оладилар ва уни қандай оладилар?

Америкалик психолог, психотерапевт Эрих Берннинг фикрича, индивид оламга келиб ўсиб, ривожланар экан, у атрофда, айниқса, оиладаги ижтимоий муносабатларни диққат билан кузатади (ҳар куни кўз олдида юрган кишиларни кузатмасдан иложи ҳам ёъқ), бола атрофдагилардан, айниқса, қиз бола онасидан, ўғил бола отасидан ҳаёт тарзини, ўзаро муносабат ва мулоқот тажрибасини тўплаб боради. Яқин одамлари: отаси ва онасининг хатти-ҳаракати, гап-сўзи, ҳулқ-атвори, оиладаги ва атрофдаги кишилар билан муносабатлари ўсиб ривожланаётган боланинг, ўсмирнинг, йигитнинг (қизнинг) онгида, онг остида мустаҳкамланиб боради.

Ерих Берннинг таъкидлашича, болалик ва ўсмирлик даврида ота-она таъсирида шаклланган “ҳаёт ссенарий”си шахснинг кейинги ҳаёт муносабатларини, одамлар билан, оиласида турмуш ўртоғи билан муносабатларнинг қандай кечишини белгилайди. Оилада шаклланган одатлар, ҳаётий тасаввурлар – “ҳаёт ссенарийси” шахснинг онг остида мустаҳкамланиб, унинг кейинги ҳаётидаги хатти-ҳаракатида, хулқ-атворида намоён бўлади. Бизнинг фикримизча, бунчалик фаталистик хулоса ясаш тўғри эмас. Оилада тўпланган ижтимоий тажриба ва билимларнинг шахснинг кейинги ҳаётидаги ўрни жуда катта, аммо баъзи бир илмий-тадқиқотлар ва шахсий кузатувларимизга асосланиб шуни айтиш мумкин, ахлоқий ва психологик муҳит салбий оилалардан ҳам одобли, меҳнатсевар, дўстларига содиқ ва болажон инсонлар йетишиб чиққани ҳақида маълумотлар кўп.

Мўмин-қобил, оиласига ва болаларига вақтини, кучини аямайдиган, эрини юракдан севиб турмушга чиққан қизнинг эри кўп болали оилада ўсган бўлиб, улар оқ кўнгил, меҳнатсевар, содда бўлсалар ҳам оилада катталар билан кичиклар орасида ҳурмат ёъқ, тез-тез арзимаган нарсанинг устида ҳам жанжал кўтаришар, эркаклар аёлларни одам қаторида кўришмас, қайинона келинларни эзиб турмаса зерикар эди. Янги келин эрининг оиласидаги ўзаро муносабатларни кўриб ҳайрон қолди, чунки қизлик оиласида шовқин, ўзаро бақириб-чақириш ҳйеч қачон бўлган эмас. Лекин келин эри билан шаҳарда яшагани учун эрининг ота-онасининг муносабатларига унчалик эътибор бермасди, чунки ҳаёлида эри уларга ўхшамас, уни жуда ҳам севадиганга ўхшади. Аммо, аста-секин адашганлигини сезди. Эрига баъзан (асабийлашган вақтларида) яхши гап ҳам ёқмасди. Сабабсиз жанжал кўтарар, асабийлашар ва бир неча кун хотини билан гаплашмасдан юриши мумкин эди. Психологик маслаҳатга эр-хотин келишганда йигитда асабийлашишнинг оғир шакли – нервостения касаллиги мажудлиги ва бу касаллик унда болалик даврида бошланганлиги  тушунтирилди.

Йигитнинг ҳикоясидан қуйидагилар аниқланди: у болалик даврларида ота-онаси вақти-вақти билан қаттиқ жанжаллашар, кейин эса озроқ вақтдан сўнг апоқ-чапоқ бўлиб қолишар эди. Оиладаги уруш-жанжаллар болани қўрқитар ва бу қўрқув унинг иммун тизимини кучсизлантиргани учун у тез-тез касал бўлар эди.

Натижада болада оиладаги ўзаро муносабатларнинг конфликтли ссенарийси шаклланган. Шунингдек, боланинг бош мия пўстлоқларида “жанжал марказлари” пайдо бўлиб, ёъқолиб турган.

Бола катта бйлган сари оилада давом этган жанжаллар боланинг асаб тизимларини заифлаштирган ва “жанжал марказлари”нинг пайдо бўлишининг доимий бўлишига сабаб бўлган.

Шунинг учун ҳам йигит вақти-вақти билан оилада сабабсиз жанжал чиқаради ва маълум вақтдан сўнг тинчланиб қолади, чунки “марказда” тўпланган салбий куч вақтинчалик тарқалиб кетади.

Бу ҳолатни биз кичик болаларда “даҳшатли” филмларни кўриб роҳатланишида ёки баъзи болаларнинг кечаси ухлашдан олдин “қўрқинчли” эртак эшитиб ухлайдиган болаларда кўришимиз мумкин.

Бу йерда бола, инсон бош миясининг, руҳиятнинг “даҳшатдан”, қўрқувдан, жанжалдан “роҳатланиш”дек бемаъни хусусиятини кўрамиз.

Бундай жанжалли, конфликтли оилаларда тарбияланган шахсларни даволаш ва психологик коррексияси узоқ вақт давом этадиган сабр-тоқатли бўлишни ва энг асосийси ўз камчиликларидан қутулиш истаги бўлишини талаб этади. қувонарлиси шуки, бу ёш оила аъзолари, эр-хотинда ўзларини ва турмуш тарзини ўзгартириш истаги жуда катта эди.

Юқорида баён этилган оила тарихи, мутахассислар тажрибасида кўп йиллар мобайнида рўй берган “мижозлар” ҳаётидан олинган. Лекин, минг афсуски, бундай оилалар кўп бўлиб, улар кимдан маслаҳат сўрашни билмасдан ўз ёғларига ўзлари қоврилиб юришган. Ўзбек этносига хос нарса “оиладаги гап кўчага чиқса уят бўлиши” ҳақидаги фикр бу кун ҳам ўз салбий таъсирини кўрсатиб келмоқда. Конфликтли оилалар мавжуд экан, уларга ёрдам бериш авваламбор психологларнинг вазифасидир.

Психокоррексия

Шахслараро, оилавий келишмовчиликлар, конфликтларни кузатиш шуни кўрсатдики, аҳолида психологик ёрдамга нисбатан ўзига хос ёндашиш – тўсиқ бор эканки, буни йенгиш учун психологик ёрдамга муҳтож кишилар, энг аввало психологларнинг психолог ташвиқот соҳасида тер тўкиб хизмат қилишларига тўғри келади.

Жуда кўп одамлар ўз соғлиғига озгина бепарво бўлиб, агар касал бўлса зўрға шифокорнинг олдига боради. Лекин, шифокорнинг айтганини қилишга унда тоқат ёъқ. қани энди битта укол қилинса-ю ёки таблетка йесаю, ҳамма касалликлардан фориғ бўлса. Ёки маҳалладаги ўша яраштириш комиссияси оиладаги конфликтни билгани заҳоти муаммо хал бўлиши мушкул иш. Демак, аниқ ишлар, мунтазам эътибор, сабр-тоқат ва адолат ҳисси бўлиши керак.

Жойларда секин-аста пайдо бўлаётган психологик хизматга ҳам кўпчилик одамлар шундай кўз билан қарашади. Гўё психолог унга бир мўжизавий сўз айтадики, у ҳамма дардларидан қутилади. Бундай фикрлаган кишилар қаттиқ адашадилар. Психолог ёрдамига муҳтож инсонларга айрим тавсияларимиз бор: 

1.
Психологик ёрдамда авваламбор психологнинг олдига келган кишининг ўзида кучли истак бўлиши керак (даволаш). 

2.
Психологга ишониш керак. 

3.
Сабр-тоқатли бўлиши керак. Нима учун? Чунки жисмоний касалликни даволаш осон, у юза қисмда жойлашган.

Психологик касалликлар эса жуда чуқур ва узоқ вақт давомида тўпланган, яъни инсоннинг онги, онгости ва энг нозик жой – қалбида ўрнашгандир.

Енди шу нарсани (агар бу нарса узоқ вақтдан буён давом этаётган бўлса, янада уни узоқ даволаш зарур бўлади) тозалаш қанча қийин бўлади. Бу йерда бир ўхшатиш келтирганимиз маъқул. Агар кийим узоқ вақт давомида жуда ёмон ифлос нарсалар билан булғанган бўлса, уни ювиш, тозалаш ҳам шунча қийин бўлади, ҳатто тозалаш учун қўшимча воситалардан ҳам фойдаланишга тўғри келади. Инсоннинг онгги, онг ости (қалби) ҳам шундай, биз уни узоқ вақт (йиллар давомида) заҳарладик, қорайтирдик, энди биз уни  икки кунда даволамоқчимиз, ёъқ у тозаланиш – фориғ бўиш жараёни бунчалик тез амалга ошмайди.

4. Энг асосий қийинчилик, жарроҳнинг олдида ётган бемор билади, унинг оғриётган аъзосини олиб ташлашади ва бунинг учун у ҳатто бармоқларини ҳам қимирлатиши шарт эмас. қандай ажойиб, у касалхонадан соғлом бўлиб чиқиб кетади, ундан талаб қилинган нарса, тинч ётиш ва айтилган парҳйезга қатъий амал қилиш эди. Психологик ёрдамда бундай бўлмайди. Бу йерда энг асосий заҳматкаш унинг ўзи, психолог эса унга тозаланиш, даволаниш ёълини кўрсатади ёки шу ёълни шахснинг ўзи топишига имкон беради, ёрдам беради. Дунёда энг оғир ва қийин иш бу инсоннинг хулқ-атворини, ёмон одатларини, характерини ўзгартиришдир. Чунки, буни таблетка, укол ёки жарроҳлик ёъли билан даволаб бўлмайди. Шахснинг бу камчиликларини ўзи сезмаслиги мумкин, у кўзга ҳам кўринмайди. Агар инсоннинг ўзи истамаса, ўзи  ирода, ҳиссиётини, руҳий ва жисмоний кучини тўплаб психологга ва ўзига ёрдам бермаса психолог ёрдами амалга ошмасдан қолади.

Нима учун кўпчиликка оддийгина туюлган “чекишни ташлаш”дек ёмон одатдан қутилиш ҳамманинг ҳам қўлидан келмайди, нима учун спиртли ичимликлар минглаб кишиларнинг минг-минглаб инсонларнинг бахтига ва ҳаётига зомин бўлмоқда? Нега? Чунки, йиллар давомида шаклланган одат, хулқ-атвор, характер инсоннинг ҳақиқий “менлиги”га, яъни ички дунёсининг ажралмас қисмига айланади, бош миядаги баъзи бир марказларда бу шахсий хусусиятлар ўзининг чуқур “изини” қолдиради.

Лекин, бош миясининг – марказий асаб тизимининг имкониятлари чексиз бўлиб, бизни яратган Оллоҳ таоло инсонга ҳаёт ёълини танлашда жуда катта эркинликлар бериб, қандай яшаш, қандай ҳаёт тарзини ушлаш, қайси ёълдан бориш бизнинг ўзимизга боғлиқ. Диққат: ҳамма нарса ўзимизга боғлиқ!!!

16.6. Асосий тушунча ва атамалар

Конфликтларнинг турлари; ижтимоий-психологик конфликтлар; педагогик конфликт; кичик гуруҳларда юзага келадиган конфликтлар; шахснинг ички (ўзи билан ўзи) руҳий конфликти; ёш даврлари ва конфликт; талабалар психологияси; оилавий конфликтлар; психокоррексия; психолог.

16.7. Резюме

Шундай қилиб, кичик бир боб доирасида биз кундалик турмушимизда учраб турадиган турли низоли ҳолатларни конфликтлар назарияси асосида таҳлил қилишга уриндик. Мақсадимиз аён. Муроса қилиб, бир-биримизни ҳурмат қилиб яшашга ўрганиш, фикрларимизни охиригача тинглаб, хаттоки, ўзимизникидан айри келиб қолган тақдирда ҳам сабр-тоқатли бўлиш маданиятини ҳаётимизнинг ажралмас бўлагига айлантириш. Зеро, сабр қилган, ўзидаги жами яхши фазилатларни кўрсата оладиган, қийин мураккаб вазиятлардан ҳам ақл нури, қалб саҳовати билан чиқиб кетадиган одам ҳаётда ютқазмайди. Имонимиз комилки, биз келтирган мисоллар, таърифлар, қонуниятлар талабалар хотирасига ўрнашиб, муроса қилиб яшаш илми уларнинг кундалик турмуш тарзига айланади.

Агар оиламизда ўзаро ҳамфикрлик барқарор бўлса, демакки, ишда ва ўқишда ҳам бизнинг кайфиятимиз чоғ, ишларимиз бароридан келаверади. Ўқишда ва ишда ҳамкасабаларимиз, курсдошлармииз билан тил топиша билсак, демакки, оилада ҳам ота-онамиз, яқинларимиз, фарзандлармииз инжиқликларига бардошли бўламиз, ҳаётимизнинг бахтли онларини кўпайтира оламиз. Чунки инсон ўз тақдирининг эгаси, унинг ақли ва фаросати шу тақдирни мазмунли ва барча саъйи ҳаракталарни самарали қилиш учун берилгандир.

16.8. Ўз-ўзини назорат ва муҳокама қилиш учун саволлар

1.
Психология фанида конфликтларнинг катта гуруҳларга ажратилиш кетма-кетлиги қандай ёритилган?

2.
Конфликтни келтириб чиқарувчи қандай ижтимоий-психологик сабабларни биласиз?

3.
Педагогик конфликт нима?

4.
Талабалар ёки талаба-ўқитувчи орасидаги конфликтнинг теварак-атроф кўрсатадиган таъсири қандай?

5.
Шахснинг ички (ўзи билан ўзи) руҳий конфликти деганда нимани тушунасиз?

6.
Талабалар психологиясини ўрганиш учун қайси ўзбек олими илмий изланишларни олиб борган?

7.
Оиладаги конфликтлар қандай юзага келади ва унинг фарзандларга таъсири нималарда кўринади?

8.
Психокоррексия нима?

ВИ қисм

Шахс ва меҳнат

ХВИИ Боб

МЕҲНАТ ФАОЛИЙАТИ ПСИХОЛОГИЙАСИ

Бобнинг қисқача мазмуни

Психология ва меҳнат. Меҳнат фаолияти психологиясининг асосий вазифалари. Меҳнат, касб, мутахассислик. Меҳнатнинг психологик мазмуни.

Меҳнат фаолиятини ўрганиш методлари. Меҳнат фаолиятини ўрганиш методларининг классификасияси. Профессиография. Профессиограммани тузишни тамойиллари.

Меҳнат фаолиятининг классификасияси. Меҳнат турларининг классификасияси. Касблар классификасияси.

Профессионал шахснинг шаклланиши. Меҳнат субйектининг профессионаллашуви. Шахс ва фаолият. Ёш ва биографик инқирозлар.

17.1. Психология ва меҳнат

Меҳнат психологияси – киши меҳнат фаолияти психологик хусусиятларини, меҳнатни илмий асосда ташкил этишнинг психологик жиҳатларини ўрганадиган фан сифатида, бугун том маънода, меҳнат фаолиятининг психологик қонуниятларини билиш, меҳнат вазифаларини рўёбга чиқаришда инсон шахси имкониятларини ва чегарасини аниқлаш, инсон ва меҳнат шарт-шароитларининг ўзаро таъсири ҳамда мослашувининг қонунларини ўрганиш энг муҳим ҳисобланади.

Меҳнат фаолияти психологияси – бу психологиянинг бир соҳаси бўлиб, инсон шахсини меҳнат субйекти сифатидаги шаклланиши хусусиятларини, меҳнатнинг шарт-шароитлари, ёъллари ва усулларини илмий жиҳатдан ўрганади.

Меҳнат фаолияти психологиясининг асосий вазифаларига қуйидаги муаммолар бўйича амалий тавсияларни ўрганиш ва ишлаб чиқиш киради:

 
Касбий фаолият муайян турларининг психологик хусусиятлари ( унинг воситалари, мазмуни, ташкил этиш ва шарт-шароитлар, хатолар таҳлили, касблар класификасияси ва бошқалар);

 
Шахс индивидуал-психологик хусусиятларини меҳнат самараси, муваффақияти ва хавфсизлигига таъсири;

 
Шахс касбий лаёқати шаклланишининг психологик қонуниятлари (касбга ёъналтириш, касбий танлов, касбий тайёргарлик, меҳнатга мослашув);

 
Меҳнат кишисининг функсионал ҳолати (толиқиш, эмосионал зўриқиш, стресс, монотония ва бошқалар) ва уларни диагностика, профилактика ва коррексия қилиш усуллари;

 
Инсон ва техника муносабатларининг психологик қонуниятлари;

 
Янги техникани яратиш ва қўллаш жараёнининг инженер-психологик таъминоти (лойиҳалаш, баҳолаш).

Меҳнат фаолияти психологияси фаолиятни такомилаштириш ёъллари, усуллари ва воситаларини ўрганишдан ташқари, инсон психикасининг  фундаментал ходисаларини тадқиқ этиш (меҳнат субйектининг шаклланиши, холат регулясияси механизмлари, меҳнат шароитида шахс хусусиятларининг роли, касбий қобилиятларни шаклланиши ва бошқалар)ни ҳам ўрганади.

Атроф муҳитни ўзгартирувчи ижтимоий-иқтисодий жараён сифатида меҳнат ва психологиянинг ўзаро муносабатлари меҳнат фаолияти психологияси моҳиятининг бир қатор жиддий ҳолатларига таянади:

 
У нафақат инсон меҳнатини йенгиллаштиришга, балки меҳнатни янада маҳсулдор, жозибали, хавфсиз этиб, завқ ва иқтисодий жиҳатдан наф беришига қаратилган;

 
У меҳнатни инсонга ва инсонни меҳнатга мослаштиришга қаратилган (инсоннинг табиат, техника, бошқа одамлар устидан ҳукмронлик қилиши ғоясини мунозарали, гоҳида мавҳум этади);

 
У меҳнат фаолиятида психиканинг шахсга боғлиқ ва ўзгарувчан хусусиятларини турли тоифадаги одамларга хос эканлигини акс эттирувчидир.

Меҳнат, касб, мутахассислик

Меҳнат – инсон эҳтиёжини қондириш асосида ташқи оламни ўзгартиришга  қаратилган мақсадли фаолият бўлиб, у инсон фаоллигининг англанган бир турига киради. Меҳнат инсон учун шахсий ва ижтимоий ҳаётида ўзини рўёбга чиқариш ва кўрсата олиш восита ҳамда усулидир. Бу ўз навбатида унинг муомаласи, ўзини ва ташқи оламни англаши, ўзини шахс сифатида ривожлантириши, моддий ва маънавий қадриятларни яратишида акс этди. Бу вазифаларни бажарилиши меҳнатнинг мақсадини ташкил этади. 58-расмда меҳнат ва унинг асосий вазифалари келтирилган.

58-расм. Меҳнатнинг функсиялари

Меҳнат функсияларининг самарали амалга ошиши қуйидаги омилларга боғлиқдир:

1)
муайян фаолият учун лаёқатли кишиларни танлаш;

2)
касбий тайёргарлик;

3)
меҳнат жараёнини ташкил этиш ва расионал шароитлар;

4)
меҳнат қуролларининг қулайлиги ва самарали эканлиги;

5)
иш кўламига инсон имкониятларининг мос келиши;

6)
меҳнат хавфсизлиги тизими, касбий саломатлик ва умрни сақлаш, ишга лаёқатликни психологик қувватлаш.

Меҳнат (мазмуни, шароитлари, мақсадлари) шахс ривожланишига хизмат қилиши, унга қувонч, бахтни келтириши ва эришган натижаларидан қониқиш ҳиссини туйишига олиб келиши керак.

Меҳнат – инсон имкониятларининг психологик, физиологик, касбий ва бошқа жиҳатдан намоён эта олиш хусусияти бўлиб, у турли тоифа одамларда турлича бўлади. Асосан, ёшга кўрсаткичига, касбий тайёрлик даражасига, саломатлик ҳолатига боғлиқ равишда кечади.

Меҳнат фаолиятини такомиллаштириш бўйича кўпгина амалий вазифаларни бажариш, шунингдек шахс психик фаоллигининг асосларини меҳнат фаолиятига боғлиқлик томонларини ўрганиш масаласи муҳимдир. Унга кўра, меҳнат фаолияти ташкил этувчиларининг тизимини кўриб чиқиш мумкин. Меҳнат фаолияти ташкил этувчиларининг тузилмаси 59-расмда акс эттирилган.

Мазкур расмда келтирилган чизма, яъни меҳнат фаолияти субйектининг чизмаси эрготик тизим деб аталади (грекча йесгпн – иш).

Мутахассислик – фаолият шакллари бирлашмаси бўлиб, мазмун, воситалар, ташкилотлар, меҳнат натижалари ҳамда меҳнат субйектини тайёрлашга қўйиладиган талаблар мажмуини ташкил этади. Бу тушунчада меҳнат фаолиятининг турли томонлари ва турли даражаси акс эттирилади:

1)
меҳнат обйекти ва предмети, унинг мазмуни, шартлари ҳамда ташкилий жиҳатлари;

59-расм. Меҳнат фаолиятини ташкил этувчи компонентлар тузилмаси

2)
мақсадли вазифа ва меҳнатнинг натижавий характери;

3)
меҳнат эгасининг хусусиятлари – унинг билимлари, малака, кўникма, қобилиятлари;

4)
иқтисодий ва ижтимоий томонлари – ишга жойлашиш, моддий эҳтиёжларни қондирилиши, ижтимоий мавқйенинг тасдиқланиши;

5)
фаолият тури.

Мутахасислик – фаолиятнинг аниқ шакли бўлиб, меҳнат эгасининг касбий  тайёрлиги, меҳнат воситалари, меҳнат жараёни ва мақсадининг махсус хусусиятлари билан белгиланди. Мутахасислик тушунчаси одатда конкрет фаолият тури (касб ўзида) ва хусусий характерситикасини ифодалайди. Меҳнатнинг қай даражада бўлиниш имкониятини   акс эттиради (масалан, врач – касби, мутахассислик – терапевт, жарроҳ, кўз врачи, кардиолог ва бошқалар).

Меҳнатнинг психологик мазмуни

Меҳнат фаолиятининг ҳар бир аниқ тури маълум даражада норматив тасдиқланган бўлади. Бунда албатта самаралироқ ва ихчамроқ вариант муҳим мезон этиб олинади. Инсон касбни ўзлаштириш жараёнида бу ёзилган нормаларни индивидуаллаштиради, яъни ўзига, унгагина хос бўлган шахсий фазилатлар ва психологик хусусиятларни намоён этади. 60-расмда фаолиятнинг психологик тизими, ундаги функсионал таркиб берилган.

Бу расмдаги ҳар бир таркиб ўз мазмун ва моҳиятига эга.

1) фаолият мотивлари, уни ҳаракатлантирувчи кучлари (моддий, билиш, эстетик ва бошқалар);

2) фаолият мақсадлари, унинг мазмунини шакллантиради ва аниқ кутиладиган натижаларда ифодаланади;

3) фаолият дастури, мазмуннинг аниқ тасаввурини ва жараённи акс эттиради;

4) фаолиятнинг ахборотга асосланганлиги, маълумотлар базаси, касбий билимларга оид предметли ва субйектив шароитлар, уларни амалга оширишга оид маълумотлар;

5) қарорларни қабул қилиш жараёни, муаммоли вазиятни кўриш, фаразни, илгари суриш (муаммони йечими усулларини), бажариш тамойилини аниқлаш, ҳал этиш вариантларини, баҳолашни амалга ошириш; 

60-расм. Психологик фаолият тизимининг тузилмавий чизмаси

6) психомотор жараёнлар;

7) муҳим профессионал сифатлар, меҳнат эгасининг психологик хусусиятлари, аниқ меҳнат жараёнида намоён бўладиган индивидуал-психологик сифатлар, фазилатлар. 

17.2. Меҳнат фаолиятини ўрганиш методлари

Шахсни меҳнат фаолиятида психик холати, жараёнлари, меҳнатдаги ютуқларини аниқлаш мақсадида турли методлар қўлланилади. Бунда қайси мезонларга кўра шахс муваффақиятларга эришиши амалга ошганлиги масаласи муҳим бўлади. Шунинг учун ушбу тоифадаги методикалар қўлланиши кузатилади:

1)
аниқ фаолиятнинг ўзига хос томонлари билан танишиш учун иш ҳужжатларини таҳлил этиш;

2)
фаолият мазмунига оид маълумотни визуал тўплаш учун иш жараёнини кузатиш;

3)
хронометраж, меҳнат жараёнининг айрим кўрсаткичларини баҳолаш;

4)
меҳнат кишисидан ёзма ёки оғзаки равишда маълумот олиш учун сўров (анкета, суҳбат, эксперт баҳолаш) методи;

5)
меҳнат вазифаларини бажаришга оид шахсий тасаввур, фикр, кечинмаларни ўзида кузатиш ва ўзида ҳисоботи;

6)
меҳнат фаолиятига қўйилган экспериментатордан фаолиятга оид маълумотларни олиш учун меҳнат методи;

7)
шахснинг ҳаётий ва фаолиятга оид маълумотларини таҳлили учун биографик метод;

8)
фаолият шароитларини ўрганиш учун физиолого-гигийеник методлар;

9)
меҳнат субйектининг психологик хусусиятларини ўрганиш учун тажриба(табиий ва лаборатория )методи.

Профессиография методи

Меҳнат фаолияти психологик хусусиятларини таҳлили олинган сифат ва миқдор кўрсаткичларининг ҳар томонлама ўрганиш ҳамда системалаштиришга асосланади. Профессиография деб, меҳнат субйектининг фаолият таркиблари (унинг мазмуни, воситалари, шароитлари, ташкилот) билан ўзаро муносабати ва боғлиқлигини ўрганиш ва аниқлашга қаратилган комплекс методга айтилади. Фаолиятни ўрганиш натижасида профессиограмма, яъни касбнинг турли обйектив характеристикаларининг таснифи ва психограмма, яъни фаолиятнинг психологик характеристикаларининг таснифи тузилади.

Профессиограмма ушбу тамойилларга кўра тузилади:

1)
маълум фаолиятнинг аниқ, ўзига хос таснифи;

2)
комплекс ўрганилганлик;

3)
ўрганиш динамикаси (ривожланиш шарти билан, фаолият ўзгариши);

4)
системалилик (фаолиятнинг алоҳида характеристикаларини ўзаро боғлиқлиги ва ўзаро таъсири);

5)
қабулнинг ўхшашлиги (касбларни аниқ таққослаш учун);

6)
миқдорий ва сифатий методларни қўллаш.

Профессиограмма ушбу характеристикалардан ташкил топади:

1)
касбга оид умумий маълумотлар (таркиб, тайинлаш, ходимларнинг мажбуриятлари,  меҳнат самарадорлиги кўрсаткичлари);

2)
фаолият мазмуни (асосий вазифалар таҳлили, маълумотлар оқиминин ўзига хослиги, хатолар таҳлили);

3)
фаолият воситалари (маълумотларни кўрсатиш. Уларни жойлаштириш, обзор);

4)
меҳнат шароитлари (санитар-гигийеник, ижтимоий-психологик, эстетик);

5)
фаолиятни ташкиллаштириш (иш юкламасининг кўриниши ва хажми, иш ва дам олиш режими);

6)
фаолият субйекти (функсионал холатлар, коммуникатив сифатлар, вазифаларга тааллуқлилик).

Фаолият психограммаси меҳнат эгасининг когнитив, эмосионал-иродавий, мотивасион, индивидуал-психологик ва бошқа касбий муҳим бўлган сифатларга қўйиладиган талаблар ҳамда характеристикаларидан иборат бўлиши керак.

17.3. Меҳнат фаолиятининг турлари

Меҳнат турларининг классификасияси. Жамиятннг ҳар бир ривожланиш босқичида, унинг ижтимоий-иқтисодий даражасига кўра, фан-техника тараққиёти билан боғлиқ холда янги меҳнат фаолияти турларининг пайдо бўлиши, эскиларининг ёъқолиши кузатилади. Бу жараён меҳнат субйектининг характеристикаси ва фаолият компонентларида намоён бўлади. Масалан, инсон ресурсларининг сони, уларнинг дунёқараши, маълумот савияси, даражаси, меҳнат вазифаларининг мазмуни, иш юкламасининг тури, меҳнат воситаларининг ўзгариши, ишни ташкил этиш ва шароитларнинг хусусиятлари.

Меҳнат фаолиятининг турли характеристикалари унинг турли классификасион кўрсаткичларга кўра тизимлаштиришга олиб келади. Бунга мисол сифатида бундай таснифнинг бир кўринишини келтириш мумкин.

1)
Меҳнат эгасининг иш юкламаси хусусияти ва меҳнат вазифаларини бажаришига кўра: жисмоний ва ақлий меҳнат.

2)
Меҳнат вазифаларининг характеристикаси, иш кўлами, меҳнат жараёнининг ташкил этилишига кўра ақлий меҳнат ушуб турларга бўлинади:

 
Оператив (бошқарувчи);

 
Операторли (техника билан информасион боғланишли);

 
Ижодий (анъанавий – дарс бериш, даволаш; ноанъанавий – илмий иш, адабий, мусиқий асарларни ёзиш);

 
Евристик (кашфиёт);

 
Динамик ва статик;

 
Бир хил (монотон) ва ҳар хил (мазмуни, темпига кўра).

3)
Меҳнат шароитларининг хусусиятларига кўра қулай шароитли (меҳнат шароитларида гигийеник талаблар норма даражасида бўлиши), нохуш ва ноқулай иш шароитлари (босимнинг кўтарилиши – ғаввосларнинг иши, паст ҳарорат – қутбда ишлайдиганлар, маълумотлар оқимининг жуда кўп бўлиши – диспетчерлик хизмати).

4)
Фаолият ташкил этиш шаклига кўра:

 
Регламентли (маълум кун тартиби билан);

 
Регламентланмаган (еркин кун тартиби билан);

 
Аралаш (сменали, вахта);

 
Индивидуал ва жамоавий (ҳамкорликдаги).

Ҳамкорликдаги фаолият бу умумий мотивлар ва фаолият мақсади асосида меҳнат эгаларининг олиб борадиган иш фаолиятлари ҳисобланади. Ҳамкорликдаги фаолият психологик  тизимида ушбу таркибий жиҳатлар: умумий мақсад, аниқ вазифалар, умумий мотив, ҳамкорликдаги ҳаракат ва умумий натижа бўлади. Ҳамкорликдаги фаолиятнинг умумий белгилари ва унинг субйекти ўзаро боғлиқдир. Ҳамкорликдаги фаолият субйектининг  асосий характеристикалари орасида аниқ мақсадлилик, натижавийлилик, мотивасия, ташкилотчилилик кабилар кузатилади.

Касблар классификасияси

Касблар классификасиясига оид луғатларни кўриладиган бўлса, у ҳолда 7000 дан 35000 гача касблар мавжуд эканлиги кузатилади. Психологияда илмий-амалий вазифаларни йечиш учун бу касбларни систематизасиялаш, уларни қандайдир касбий ва психологик белгиларга кўра тақсимлаш ва қиёслаш керак бўлади. 

Йе.А.Климов томонидан “касбларнинг тўрт хил даража”си таклиф этилган.

Унга кўра, биринчи даражага обйект тизимини инобатга олиб, беш хил тоифадаги касблар киритилган:

1)
одам-табиат (О-Та) – агроном, микробиолог, ...;

2)
одам-техника(О-Те) – механик, оператор, пайвандчи, ...;

3)
одам-одам(О-О) – врач, ўқитувчи, сотувчи, ...;

4)
одам-белгилар системаси(О-Бс) – математик, редактор,...;

5)
одам-бадиий образ(О-Бо) – дирижёр, мусаввир, артист, ....

Иккинчи даражада меҳнат мақсадига кўра учта тоифа келтирилган:

1)
Гностик (юнонча, билим) касблар: дегустатор(О-Та), назоратчи(О-Те), сосиолог(О-О), корректор(О-Бс), санъатшунос(О-Бо).

2)
Ўзгартирувчи касблар: чўпон (О-Та), пайвандловчи (О-Те), ўқитувчи (О-О), бухгалтер (О-Бс), гул безовчи (О-Бо).

3)
Алоҳида касблар: кузатувчи-учувчи (О-Та), инженер-конструктор (О-Те), тарбиячи (О-О), программист (О-Бс), композитор (О-Бо).

Учинчи даражада аввалги даражадаги ҳар бир касб тўртта алоҳидага бўлинади, бўлинишда эса меҳнат қуроллари асо этиб олинади:

1)
қўл меҳнатига асосланган касблар -  пайвандлов ишлари назоратчиси, химиявий таҳлил лаборанти, ветеринар, пайвандчи;

2)
Машина ва қўл меҳнати касблари – токар, автомобил ҳайдовчиси, экскаватор машинисти;

3)
Автоматик системаларни қўллайдиган касблар – программали бошқарув станоги оператори, авиадиспетчер, Эл.тармоқ сменли оператори;

4)
Меҳнатда функсионал воситаларга кўра касблар – актерлар, акробатлар.

Тўртинчи даражада меҳнат шароитига кўра ҳар бир гуруҳнинг ўзига хос қуйидаги белгилари кўринади:

1)
Нормал шароитда ишлайдиганлар – лаборантлар, бухгалтерлар;

2)
Очиқ ҳавода ишлайдиганлар – агроном, монтажчи, ДАН ходими;

3)
Алоҳида ноқулай шароитда ишлайдиганлар – ғаввослар, шахтачилар, ўт ўчирувчилар;

4)
Иш шароити ўта масъулиятли бўлганлар – болалар боғчаси тарбиячиси, ўқитувчи, терговчи.

Мазкур классификасия туфайли касбларнинг умумий схемаси кўринади. Бу ўз навбатида кўп касблар турли характеристикаларига хос равишда бўлинишини билдиради. 

17.4. Меҳнат эгасининг шаклланиши

“Меҳнат эгаси”, яъни меҳнат субйекти тушунчаси психологиянинг фундаментал категорияси бўлиб, у инсоннинг англаб, мақсадли, фаол ҳаракат қилишини билдиради. Меҳнат эгаси сифатида аниқ бир инсон (индивид)гина эмас, балки ижтимоий гуруҳ, яъни меҳнат жамоаси ҳам олиниши мумкин. Шундай қилиб, меҳнат субйекти, эгаси – бу фаол ҳаракат қилувчи, англаш ва ўзгартиришга лаёқатли, онг ва ирода билан иш олиб борувчи индивид ёки ижтимоий гуруҳдир.

Меҳнат эгаси бўлиш учун ушбу талаблар амалга ошиши зарур:

1)
қобилиятларнинг  ва бошқа касбий муҳим сифатларнинг юқори даражасига эришиш;

2)
меҳнатдан қониқиш;

3)
меҳнат обйектини тўғри тушуниш ва акс эттириш;

4)
ўзини бошқара олиштизимини ривожлантириш;

5)
фаолиятнинг умум қабул қилинган усулларини ўзлаштириш;

6)
ўзини-ўзи баҳолай олиш малакаларини ривожлантириш, ўзини рўёбга чиқара олиш ва ҳурмат қила олиш.

Касбий маҳорат соҳиби бўлиш учун иккита асосий жиҳат: меҳнат эгасининг профессионализасияси ва профессионаллик маҳорати масаласи муҳим бўлади. Профессионализасия – бу меҳнат кишисининг (психологик, физиологик, хулқ-атвор ва ишга боғлиқ) характериологик хусусиятларини иш жраёнида шаклланишига айтилади. Бунда албатта бу хусусиятлар унинг меҳнат кишиси сифатида шаклланишига, ўз-ўзини рўёбга чиқаришига имкон бериши кўзда тутилади. Профессионал деганда биз меҳнат кишисининг меҳнат фаолиятида унга қўйилган вазифаларни юқори даражада бажариш даражасига эришган  ҳолатини тушунамиз.

Меҳнат субйектининг профессионализасиясини ушбу тўрт ёъналишда кўриш керак:

1) Унинг ижтимоийлашуви жараёни сифатида. Бунда шахс томонидан ижтимоий нормаларнинг ўзлаштирилиши, ижтимоий тажрибага эга бўлиш, қизиқиш, қадриятлар, ижтимоий роллар, жамоат ишлари, ижтимоий муҳитга кириш ва мослашиш амалга ошади.

2) Шахс ривожланиши жараёни сифатида. Бунда меҳнат эгасининг фаоллиги, меҳнатидаги самара ва ютуқларнинг миқдор ва сифат кўрсаткичлари, касбий қобилиятларнинг шаклланиши, меҳнат мотивларининг меҳнат талабларига кўра амалга ошиши кўзда тутилади.

3) Шахснинг касбий ўз-ўзини кўрсата олиши, ўзини баҳолаши, ўзини назорат қила олиши тушунилади. Бу меҳнат эгасининг турли ёш даврларида, фаолиятининг турли босқичларида, жамиятнинг унга қўядиган талабларида намоён бўлди. Бу ўз навбатида меҳнат биографияси, ижод ёъли, касбий ривожланиш даврлари сифатида ҳам эътироф этилади.

4) Шахснинг фаоллик кўриниши сифатида. Бунда шахснинг фаолият билан биргаликда ўсиши, динамик ривожланиши тушунилади.

Профессионализасия фаоллик кўриниши сифатида ўз тизимига эга. Бу тизимга профессионализасия мотивлари, мақсадлари, жараённи амалга ошириш дастурига оид тасаввурлари, меҳнат фаолиятининг информасион асослари, қарорлар қабул қилиш босқичлари, қабул қилинган қарорларни текшириш бўйича назорат операсияларини амалга ошириш киради. Демак, профессионализасия бу жамият ва шахснинг вазифаси бўлиб, бу жараённинг самараси ва маҳсулдорлиги меҳнат кишисининг ижтимоий ва шахсий кўрсаткичлари бўйича фаолиятини баҳолаш ва ривожланишини кузатиш сифатида қаралар экан.

Шахс ва фаолият

Шахс меҳнат фаолиятини тушунтиришда бешта тушунча муҳим ҳисобланади.

Меҳнат фаолияти бир томондан одамнинг эҳтиёжлари, ички мотивасияси маҳсули бўлса, иккинчи томондан, айнан у шу меҳнатни амалга оширувчи, ҳамда унинг маҳсулларини ўзлаштирувчи ҳам айнан унинг ўзидир. Шунинг учун ҳам шахснинг ушбу тизимдаги асл моҳиятини билиши, унинг фаоллигини таъминловчи шарт-шароитларни ярата олиш ва меҳнати маҳсулини башорат қилиш фаолият самарасининг бош омили ҳисобланади.

Одамнинг меҳнатга муносабати масаласи, меҳнатининг шахс учун муҳим қадриятга айланиши, меҳнат мотивасияси масаласи психология учун долзарб ва аҳамиятлидир. Бу масала яна шунинг учун ҳам долзарбки, Ўзбекистон мустақил бўлиб, бозор муносабатларига босқичма-босқич ўтиши шароитида одамни ижтимоий қадрият ҳисобланмиш меҳнатга онгли муносабати ва қадриятлар ийерархиясида ижтимоий фаоллик ва меҳнатнинг ўрнини аниқ билиш асосий ҳисобланади.

61-расм. Шахс меҳнат фаолиятини тушунтиришнинг муҳим бешта омили

Шундай қилиб, юқорида санаб ўтилган омиллар меҳнатнинг субйекти бўлмиш шахсни ишга ундовчи ва меҳнат операсияларини муваффақиятли бажаришга психологик жиҳатдан ҳозирловчи психологик шарт-шароитлардир. Улар комплекс тарзда одамни меҳнат фаолиятига сафарбар қилади ва меҳнатга муносабати характерини белгилайди.

Маълумки, теварак-атрофимизни қамраб олган оламдаги иқтисодий обйектлар, жараёнлар, муносабатларнинг ривожланиши ва ўзгариб бориши иқтисодиёт ва психология фанлари ўртасидаги боғланишни тобора ойдинлашиб боришига хизмат қилмоқда. Бундай боғланишларни, уларнинг илмий тадқиқотлари кўламининг кенгайиб бораётганлигидан ҳам кузатиш мумкин.

Бир томондан, замонавий бозор иқтисодиёти шароитида иқтисодий ва психологик фанларнинг нафақат яқинлашуви, балки қўшилиши, бир-бирининг моҳиятига кириб бориши содир бўлмоқда.

Иккинчи томондан – индивидуал, гуруҳли ва жамоавий психологиянинг хўжалик жараёнларига, иқтисодий амалиётга ҳамда соҳадаги бошқарув қарорларининг қабул қилинишига таъсири кескин кучайиши кузатилмоқда.

Замонавий ижтимоий-иқтисодий жараёнлар ва муносабатларнинг шаклланиш даражасига эътибор бериб қарасак, психология борган сари кўпроқ иқтисодиётга кириб бораётганлиги, тўлдираётганлиги, ёъналтираётганлиги ҳамда унинг катта-кичик кўламдаги воқйеликларининг туб негизига айланиб бораётганлиги сезилмоқда. Афсуски, бу ҳолат иқтисодчиларнинг ҳам, психологларнинг ҳам илмий тадқиқотлари предмети сифатида изланишлар кўламини кам миқёсда қамраб олмоқда. Инсоннинг истеъмолчи ва иқтисодий фойда изловчилар сифатидаги хулқида кузатиладиган психологик хусусиятлар Адам Смит ва Алфред Маршаллардан бошлаб то Жон Кейнсгача бўлган “иқтисодий назария”нинг классик намоёндалари асарларида акс этган бўлса-да, иқтисодиёт фани ҳозиргача психология билан ёнма-ён туриб, унинг ичига киришмаган. Психология фани эса, ўзининг онг ва психика хусусидаги илмий асосланган қарашларини сақлаган ҳолда, товар ва хизматларни ишлаб чиқариш, тақсимлаш, алмашиш, истеъмол қилиш, шунингдек, бошқарувни ташкил этиш жараёнидаги иқтисодий хулқни ўрганишга ҳамда илмий жиҳатдан тадқиқ қилишга эндигина киришди.

Иқтисодиёт ва психология фанларининг ўзаро мутаносиблашуви ҳамда умумий тадқиқот предметларининг аниқланишуви натижасида “Иқтисодий психология” деб номланган янги соҳа яратилиб, ҳозирда ўзининг қарор топиш ва шаклланишини босқичма-босқич амалга оширилмоқда. Иқтисод ва психологияни илмий нуқтаи назардан қизиқтирадиган обйектив предмети бир-бирига яқин: иккиси ҳам субйект хулқини кузатади. Бунда иқтисодчиларни субйектнинг бозорга бўлган муносабатлари қизиқтирса, психологларни эса, унинг фаолиятга бўлган индивидуал реаксияси ва ҳиссий кечинмалари қизиқтиради. Ҳар иккиси ҳам билим манбаига суянган ҳолда иш кўради.

17.5 Асосий тушунча ва атамалар

Меҳнат психологияси; меҳнат; касб; меҳнат субйекти; профессиография; профессиограмма; психограмма; мутахасислик; иш жараёнини кузатиш; хронометраж ; биографик метод; профессионализасия; иқтисодий психология.

17.6. Резюме

Хулоса қилиб айтганда психология ва меҳнат орасидаги ўзаро боғлиқлик, аввало,  меҳнат фаолияти психологиясининг асосий вазифалари таҳлилида намоён бўлади. Меҳнат, касб, мутахассислик эса, том маънода меҳнатнинг психологик мазмунини белгилаб беради. қатор меҳнат фаолиятини ўрганиш методлари орқали, жумладан, профессиография усули ёрдамида шахснинг профессиограммасини тузиш мумкин. Шу боис, меҳнат фаолиятининг классификасиясига таяниб фанда касблар классификасиясини ажратиш мумкин. Профессионал шахснинг шаклланиши эса, меҳнат субйектининг профессионаллашувига боғлиқ бўлиб, бу унинг фаолиятлари диагностикаси орқали тушунтирилади.

17.7 Ўз-ўзини назорат ва муҳокама қилиш учун саволлар

1.
Меҳнат психологияси ва меҳнат фаолияти психологияси деганда нималарни тушунасиз?

2.
Меҳнат фаолияти психологиясининг асосий вазифаларини қандай баҳолайсиз?

3.
Меҳнат вазифаларининг самарали амалга ошиши қандай омилларга боғлиқ?

4.
Меҳнат фаолиятини ташкил этувчи компонентлар тузилмаси нималардан иборат?

5.
Меҳнатнинг психологик мазмуни деганда эътибор нималарга қаратилади?

6.
Меҳнат фаолиятини ўрганувчи қандай методлар мавжуд?

7.
Профессиография методи шахсдаги қандай хусусиятларни аниқлайди?

8.
Профессиограмма қандай тамойилларга кўра тузилади?

9.
Меҳнат эгасининг иш юкламаси хусусияти ва меҳнат вазифаларини бажаришига кўра қандай турларга бўлинади?

10.
Касблар классификасияси тушунчасини нима билан изоҳлайсиз?

Глоссарий

ГЛОССАРИЙ

Адекватлик – тенг, ўхшаш, мувофиқ келмоқ.

Аналогия – психик ходисалар ва хулқ-атвор хусусиятларининг ўхшашлиги.

Анкета – методлардан бири бўлиб, респондент тўғрисида аниқ кўзланган маълумотларни йиғиш мақсадида қўлланилади.

Ассосиасия – психик ходислар орасидаги ўзаро боғланиш, у маълум қонунлар бўйича таркиб топади.

Аттраксия – бир кишини бошқа киши кўриб қолганда, идрок этишда юз берадиган тафаккур тури.

Апатия – кишининг теварак атрофдаги оламга нисбатан бефарқлик холати. 

Астеник – шахснинг фаоллигини сусайтирувчи кечинмалар.

Аудивизуал идрок – шахснинг бир вақтнинг ўзида ҳам эшитиб, ҳам кўриб идрок қилиши.

Аутоген машқ – шахснинг ўз-ўзини ишонтириш ва ўз-ўзини идора қилишга асосланган психотерапевтик усул.

Аффект – кучли, жўшқин ва нисбатан қисқа муддатли эмосионал кечинмалар сифатида рўй берадиган психологик ҳолат.

Биографик метод – одамни унинг таржимаи ҳоли билан боғлиқ бўлган хужжатлар орқали ўрганиш усули.

Бихевиоризм – психологиянинг ўрганиш предмети сифатида одам хулқ-атворини олиниши назарияси.

Брейншорминг – ақлга хужум – бахсларни ташкил этишда қўлланиладиган интерфаол усулдир.

Босқичлар – мулоқотда мавжуд бўлган шахснинг ўзи билан, бошқалар билан ва авлодлар орасида кечадиган жараёни.

Вербал – оғзаки ифодаланган нутқ.

Вегетатив нерв тизими – нерв тизимининг организм ички аъзолари фаолиятини ва модда алмашинувини бошқариб турадиган бир қисми.

Генотип – ота-онадан фарзандга ўтадиган ирсий белгилар мажмуи.

Геронтопсихология – психология тармоғи, қарилик даври психологиясини ўрганади.

Гностик – бутун борлиқни билишга ёъналтирилган фаолият.

Гуруҳ – одамларнинг биргаликдаги фаолият мазмуни ёки мулоқотда бўлиш характери каби қатор белгиларга асосланган ижтимоий жамоа.

Дунёқараш – одамнинг теварак-атрофдаги оамга ва унда ўзининг тутган ўрнига қарашларидан келибчиққан тизим. Унинг фалсафий, сиёсий, илмий, диний, ақлий ва эстетик қарашлари йиғиндиси.

Депрессия – тушкунлик кайфияти.

Диққатнинг барқарорлиги – диққатнинг маълум обйектга узоқ вақтдавомида муттасил қаратилиши.

Диққатнинг кўлами – бир вақтнинг ўзида диққатнинг бир қанча обйектга қаратилиши имконияти.

Диққатнинг тақсимланиши – диққатнинг бир вақтда бир неча обйектга тақсимланиш хусуияти.

Диққатнинг кўчиши – диққатни ихтиёрий равишда бир обйектдан иккинчисига кўчириш.

Диалог – икки ва ундан ортиқ кишиларнинг ўзаро оғзаки гаплашиши.

Диалогик нутқ – нутқ турларидан бўлиб, бунда сўзловчилар баробар тенг, биргаликда фаоллик кўрсатади.

Доминант шахс – бошқалар билан муомала ва муносабат ўрнатишда ўз фикрини ўтказиш хислатининг ёрқин намоён бўлиши.

Ёш психологияси – турли ёшдаги одамларнинг психологик хусусиятларини ва ривожланиш қонуниятларини ўрганади.


Ёш даври низолари – ўзига хос, унча узоққа чўзилмайдиган онтогенез даврлари бўлиб, бу вақтда кескин психик ўзгаришлар юз беради.

Жамоа – мақсадлари жамият мақсадига мс келадиган умумий фаолият билан бирлашган одамлар гуруҳи.

Жамоанинг негизи – умуий фикр, мақсад ва ишлаб чиқаришаг тааллуқли қарорларни шакллантирувчи жамоа аъзолари.

Ёъналиш – шахснинг хатти-ҳаракати ва фаолиятини аниқ шароитлардан қатъи назар маълум ёълга ёъналтирувчи барқарор мотивлар йиғиндиси.

Индивидуаллик – индивиднинг бошқалардан фарқланадиган ижтимоий хусусиятлари ва психикасининг ўзига хослиги, қайтарилмаслиги.

Идрокнинг константлиги – идрок шароити ўзгарса-да, идрок қилишдан ҳосил бўлган нарса образларнинг нисбатан ўзгармаслиги.

Идрокнинг предметлилиги – жамики оламдан олинган маълумотларни ички олам обйектига киритиш хусусияти.

Идрокнинг бутунлилиги – сезги аъзларига бевосита таъсир этиб турган обйектларни, уларнинг белги ва хусусиятлари билан биргаликда қўшиб идрок этиш.

Истедод – шахснинг маълум фаолиятда ифодаланадиган қобилиятининг юқори даражаси.

Ижтимоий психология – психология фанининг ўзига хос махсус тармоғи бўлиб, унда психик ва жамият тараққиёти қонунлари ўрганилади.

Ижтимоийлашув - инсон томонидан ижтимоий тажрибани эгаллаш ва ҳаёт - фаолият жараёнида уни фаол тарзда ўзлаштириш жараёни.

Ижтимоий тасаввурлар – шахсга жамият орқали таъсир этган нарса ва ходисаларнинг яққол образи.

Илмий тахмин – текшириш ва тадқиқот олиб бориш мақсадида илгаридан кутилиши мумкин бўлган холатнинг башорат қилиниши.

Ижтимоий психологик эксперимент – асосий методлардан бири бўлиб, ўзгарувчан мустақил турли холат ва жараёнларнинг бошқа номустақил холат ва жараёнларга таъсир этишдаги аниқ маълумотларига таянади.

Интерактив – шахслараро муносабатларда бир-бирига хулқ-атвор таъсир кўрсатиш жараёни.

Интроверт шахс - шахснинг хар қандай шароит ва холатларида ўз ичида кечаётган фикрларини баён этиш эҳтиёжининг ниҳоятда пастлиги.

Касб – фаолият шакллари бирлашмаси бўлиб, мазмун, воситалар, ташкилотлар, меҳнат натижалари ҳамда меҳнат субйектини тайёрлашга қўйиладиган талаблар мажмуи.

Контент-анализ – текширилаётган матнда сўз, ибора, абзасларни маъно-моҳиятини такрорланиш даражасига қараб таҳлил этиш усули. 

Кузатиш – синалувчини аниқ мақсад, фаолият, вақт, гуруҳ билан боғлиқ равишда текшириш, ўрганиш, маълумотлар тўплаш методи.

Коммуникатив – шахслараро муносабатларда маълумот, ахборот, ғоялар алмашинуви жараёни.

Кичик гуруҳ – аъзолари биргаликдаги фаолият билан шуғулланувчи ва бевосита шахслараро муносабатда бўлувчи кишилар гуруҳи.

Кўникма – одаменинг маълум ишни бажаришга тайёрлигида кўринадиган қобилияти. К. маҳоратнинг асосини ташкил этади.

Лонгитюд тадқиқот – синалувчини узоқ муддат ва доимий равишда ўрганш.

Метод – билишнинг назарий ва амалий ўзлаштириш усуллари йиғиндиси.

Методология – тадқиқот, текшириш усули бўлиб, билишнинг назарий ва амалий ўзлаштириш усуллари йиғиндисидир.

Мотив – маълум эҳтиёжларни қондириш билан боғлиқ фаолиятга ундовчи сабаб.

Мотивасия – одамни фаол фаолиятга ундовчи сабаблар мажмуи.

Малака – машқ қилиш жараёнида иш ҳаракатлар бажарилишининг автоматлашган усуллари.

Меҳнат психологияси - киши меҳнат фаолияти психологик хусусиятларини, меҳнатни илмий асосда ташкил этишнинг психологик жиҳатларини ўрганадиган фан.

Меҳнат фаолияти психологияси – бу психологиянинг бир соҳаси бўлиб, инсон шахсини меҳнат субйекти сифатидаги шаклланиши  хусусиятларини, меҳнатнинг шарт-шароитлари, ёъллари ва усулларини илмий жиҳатдан ўрганади.

Меҳнат – инсон эҳтиёжини қондириш асосида ташқи оламни ўзгартиришга  қаратилган мақсадли фаолият.

Мутахассислик – фаолиятнинг аниқ шакли бўлиб, меҳнат эгасининг касбий  тайёрлиги, меҳнат воситалари, меҳнат жараёни ва мақсадининг махсус хусусиятлари билан белгиланади.

Меҳнат субйекти (егаси) – бу фаол ҳаракат қилувчи, англаш ва ўзгартиришга лаёқатли, онг ва ирода билан иш олиб борувчи индивид ёки ижтимоий гуруҳ.

Мулоқот – икки ёки ундан ортиқ одамларнинг ўзаро бир-бирига таъсир этиши.

Меланхолик – темперамент турларидан бири бўлиб, психик фаолликнинг суст, тез таъсирланувчанлик, хатто арзимаган нарсалар учун ҳам жуда чуқур таъсиротга берилиши билан характерланади. 

Монологик нутқ – бир одамнинг ўз фикрларини оғзаки ёки ёзма равишда ифодалаш нутқи.

Монолог – маърузачи томонидан нутқ сўзланиши, маърузачи актив, тингловчи пассив бўлган жараён.

Мобил шахс – шахснинг бир фаолият туридан бошқасига ўтиш ва мослашиш имкониятининг юқори даражада кузатилиши.

Негативизм – индивиднинг ҳар қандай шароиитда ҳам гуруҳ фикрига қарши туриши ва ўзича мустақил фикр, мавқйени намоён қилиши.

Норасмий – одамларнинг биргаликдаги мулоқот ва фаолиятларида улар орасидаги муносабатларнинг ўзаро ишонч, бир хил қараш ва мақсадларнинг кўзда тутилиши.

Новербал  - нутқсиз ифодаланган ҳаракат, мимика, холатларнинг бошқа шахсга ёъналтирилиши.

Низолар – ўзаро таъсир кўрсатаётган кишиларнинг қарама-қарши туриши, бунда фикрлар, позисиялар, қарашлар тескарилиги кузатилади.

Низо турлари – низоларнинг кимлар орасида юзага келишига кўра фарқлари: шахслараро, гуруҳлараро, шахсий, этник, миллий; намоён бўлиш хусусиятига кўра: очиқ, ёпиқ, узоқ муддатли, қисқа; мавқйе ёки даражага кўра: вертикал ва горизонтал; ёъналишига кўра: деструктив ва конструктив.

Низо босқичлари – уч босқичда, яъни низо олди, низо ва низодан кейинги босқичлар.

Низо ҳал этиш ёъллари – комромисс, яъни келишув; жойида ҳал этиш; низодан чекиниш; орқага суриш; қочиш.

Оператив хотира – хотира турларидан бири бўлиб, фаолият бажариш жараёнида узоқ хотирадан вақтинча фойдаланилади.

Оила – турмуш қуриш, қариндош-уруғчилик асосидаги кичик гуруҳ.

Психика – юксак даражада ташкил топган материя, миянинг функсияси бўлиб, унинг моҳияти туйғулар, идрок, тасаввур, фикрлар, ирода ва бошқалар кўринишида акс эттиришдан иборат.

Психик жараёнлар – у ёки бу психик махсулт ва натижаларни (психик образлар, холатлар, тушунчалар, хиссиёт ва х.к.) хосил қилувчи, шакллантирувчи ва ривожлантирувчи жараён.

Психология – одамнинг обйектив борлиқни сезги, идрок, тафаккур, туйғу-ҳиссиёт ва бошқа психик холатлар орқали акс эттириш жараёнини ўрганадиган фан.

Психик ҳолатлар – психик ҳаёт шакллари, диққат, ҳиссиёт, ирода жараёнларига айтилади. П.Ҳ. (хушчақчақлик, руҳланиш, сиқилиш, зийраклик, қатъийлик, тиришоқлик в.б.) шахсларда маълум даражада барқарор бўлиб, уларнинг муайян хусусиятига ҳам айланиб қолади.

Пилотаж тадқиқот – тадқиқотнинг муаммоли изловчи тури, асосий тадқиқотгача ўтказиладиган ва соддалаштирилган шакли.

Психодиагностика – шахснинг индивидуал-психологик хусусиятларини аниқловчи ва ўлчашни ишлаб чиқувчи психология усули.

Психология методлари – психик ходисаларни ва уларнинг қонуниятларини илмий томондан ўрганишнинг асосий ёъл-ёъриқ ва усуллари.

Психокоррексия – шахснинг психик ривожланишидаги камчиликларни тузатиш усулларини қўллаш жараёни.

Психологик хизмат – психологияни амалиётда қўллаш тизими. У турли соҳаларда диагностика, консултасия, экспертиза вазифаларини бажаради.

Психологик маслаҳат – шахснинг турли даражадаги ўз муаммоларини якка тартибда психолог билан таҳлил этишига қаратилган психологик хизмат тури.  

Полилог – гуруҳ ичидаги мунозара бўлиб, барча иштирокчилар фаоолашуви кузатилади.

Персептив томон – шахслараро муносабатларда тушуниш, ҳис этиш, идрок этишга қаратилган жараён.

Профессиография – меҳнат субйектининг фаолият таркиблари (унинг мазмуни, воситалари, шароитлари, ташкилот) билан ўзаро муносабати ва боғлиқлигини ўрганиш ва аниқлашга қаратилган комплекс метод.

Профессиограмма –  касбнинг турли обйектив характеристикаларининг таснифи.

Психограмма –  фаолиятнинг психологик характеристикаларининг таснифи.

Ригид шахс – шахснинг бир фаолият туридан бошқасига ўтиш ва мослашиш имкониятининг паст даражада кузатилиши.

Расмий – одамларнинг биргаликдаги фаолиятларида, ижтимоий роллар тақсимотида мавқйе, мартабанинг инобатга олиниши

Реал – биргаликдаги фаолият жараёнида бевосита мулоқот амалга ошиши имконияти. 

Референт гуруҳ – шахснинг ҳар томонлама ишонган, ўзига яқин тутган гуруҳи.

Сангвиник – темперамент турларидан бўлиб, чаққон, ҳаракатчан, таассуротлари тез ўзгарадиган, бошқаларга нисбатан дилкашлик, меҳрибонлик хислатлари билан характерланади.

Саноат психологияси – саноат ва ишлаб чиқаришда турли юзага келадиган муаммо ва холатларни психологик ва ижтимоий омилларини таҳлил қилиб олишга қаратилган хизматлари тури.

Симпатия – бир кишида бошқасига нисбатан кузатиладиган мойиллик ва ёқимлилик ҳисларининг ички намоён бўлиши. 

Сосиология – жамиятда юз берадиган турли-воқйеа-ходисаларни ва ўзаро муносабатларни ўрганишга қаратилган фан.

Сўров – асосий методлардан бири бўлиб, нутқ мулоқоти ёрдамида бевосита ёки бавосита маълумот олинади.

Таълим масканлари психодиагностикаси – шахсни таълим тизимда қобилияти, иқтидори, истеъдодини аниқлаб олиш мақсадида олиб бориладиган психологик хизмат тури.

Тест – синалувчини текшириш жараёнида махус қўлланиладиган методлардан бири бўлиб, бу метод орқали аниқ бир психологик хусусият аниқланади.

Тушунча – нарса ва ходисаларнинг муҳим белги ва хусусиятларини битта сўз ёки сўзлар гуруҳи билан ифодалашдан иборат тафаккурнинг мантиқий шакли.

Тушуниш – бирор нарсанинг маъноси ва аҳамиятини англаш қобилияти, асосий эришилган натижаси.

Таҳлил – тафаккур қилиш усули, бунда мураккаб обйектлар қисмларга бўлиниб ўрганилади.

Таққослаш – нарса ва ходисалар ўртасидаги ўхшашлик ва тафовутларни аниқлашга асосланган фикрлаш операсияси.

Тренинг – машқ қилмоқ, гурухларда мулоқотнинг самарали ташкил этиш усули бўлиб, шахснинг мулоқотга ўргатиш ва обрўли бўлишини ривожлантириш мақсадида ўтказилади.

Темперамент – шахснинг индивидуал-психологик хусусиятлари мажмуи бўлиб, у кишида фаолият ва хулқ-атворнинг динамик ва эмосионал томонлари билан характерланади.

Тобе шахс – мулоқот ва бошқа жараёнларда шахсда кўникувчанлик, бошқа кишиларга боғлиқлик, фикрига бўйсуниш хусусиятларининг таркиб топиши. 

Умумлаштириш – воқйеликдаги нарса ва ходисларни умумий ва муҳим белгиларига қараб фикран бирлаштиришдан иборат тафаккур жараёни.

Уюшганлик – гуруҳ аъзоларининг бир-бирларини яхши билишлари, бир-бирларининг дунёқарашлари, ҳаётий принсиплари, қадриятларини англашлари.

Установка – ёъналиш, кишининг теварак-атрофдаги одамларга ва обйектларга нисбатан қандай муносабатда бўлиш, уларни идрок қилиш, уларга баҳо бериш ва уларга нисбатан ҳаракатининг тайёрлик холати.

Фаолият – инсонгагина хос, онг билан бошқариладиган эҳтиёжлар туфайли пайдо бўладиган ва ташқи олам билан кишининг ўз-ўзини билишга, уни қайта қуришга ёъналтирлган фаоллиги.

Фаоллик – тирик материянинг умумий хусусияти, теварак муҳит билан ўзаро таъсирда бўлишида намоён бўлади.

Флегматик – темперамент турларидан бири бўлиб, ҳаракатлар секинлиги, барқарорлиги, эмосионал холатларнинг ташқи кўринишлари кучли эмаслигида намоён бўлади.

Характер – кишидаги барқарор психик хусусиятларининг индивидуал бирлиги бўлиб, шахснинг меҳнатга, нарса ва ходисаларга, ўзига ва бошқа кишиларга муносабатларида намоён бўлади.

Ҳаракат – мақсадга мувофиқ ёъналтирилиб, онгли равишда амалга ошириладиган ҳаракатлар йиғиндиси. Ҳ. Онгли фаолиятнинг таркибий қисмлари ва мотивларидан биридир.

Хулоса чиқариш – тафаккурнинг мантиқий шаклларидан бўлиб, бир қанча хукмлар асосида маълум хулоса чиқарилади. Х.ч. индуктив, дедуктив ва аналогик турларга ажратилади.

Холерик – темперамент тури бўлиб, хиссиёт жўшқинлиги, кайфиятнинг тезда ўзгариши, ҳиссиётнинг мувозанатсизлиги ва умуман ҳаракатчанлиги билан ажралиб туриши хосдир.

Шахс – ижтимоий муносабатларга кирувчи ва онгли фаолият билан шуғулланувчи бетакрор одам.

Шахс ижтимоийлашуви - инсон томонидан ижтимоий тажрибани эгаллаш ва ҳаёт-фаолият жараёнида уни фаол тарзда ўзлаштириш жараёнидир.

Шахслараро муносабат – мулоқот жараёнидаги ўзаро таъсир этиш натижасида рўй берадиган ижтимоий-психологик ҳодисалар.

Шакллар – бевосита ва бавосита тур бўлиб, юзма-юз ёки восита орқали амалга ошиши кўзда тутилади.

Шаклланганлик - одамларнинг нима учун жамоаларда ишлаши, одамлар ичида бўлиши билан боғлиқ психологик жараён.

Шартли – одамларнинг турли белги, фаолият шаклларига кўра бирор гуруҳга тааллуқли деб қараш.

Емосия – одам ва ҳайвонларнинг субйектив ифодаланган ички ва ташқи қўзғолувчилар таъсирига жавоб реаксияси.

Егосентризм – мен, марказ маъносида индивидуализм ва эгоизмнинг энг тубан тури.

Екстроверт шахс – шахснинг хар қандай шароит ва холатларида ўз ичида кечаётган фикрларини баён этиш эҳтиёжининг юқорилиги. 

Емпатия – бошқа одамларнинг психик ҳолатини тушуниш қобилияти.

Ўқиш – шахснинг билим ва фаолият усулларини эгаллашга ҳамда уни мустаҳкам эсда сақлаб қолиш жараёни.

Ўйин – фаолият турларидан бири бўлиб, болаларнинг катталар фаолиятини, иш ҳаракатларини акс эттиришда ифодаланадиган ва атрофни билишга қаратилган фаолиятдир.

қобилият – шахснинг маълум фаолиятидаги муваффақиятларини ва осонлик билан бирор фаолиятни эгаллай олишини таъминлайдиган индивидуал психологик хусусияти.

қизиқиш – шахснинг ўзи учун қимматли ва ёқимли нарса ёки ходисаларга муносабати.

